
2) o‗rta umumta‘lim maktablarida, o‗rta maxsus ta‘lim muassasalarida ta‘lim 

Со дня, когда возникла потребность в чтении в истории человечества такие 

вопросы, как «Чему должен учить ученик?»,  «Сколько  должен учиться ученик?», 

«Почему ученик должен учиться?» Как учить?» всегда важно и актуально. Эти вопросы 

тоже особенно актуальны сегодня в области языкового образования. Это потому, что 

дух, мышление и язык человека неразрывно связан между собой. Целью обучения на 

родном языке в средних школах является просвещение общественности о творческом и 

независимом мышлении. Чтобы достичь этого, мы должны: 

1) нужен ли нам сегодня в нашем обществе хорошо образованный человек или 

нужен ли человек, который знает и может использовать десятки способов для 

достижения своей цели и знает, что какой из них будет наиболее эффективным в 

определенных обстоятельствах? 

2) нужно ли учить языковые возможности учащихся средних школ, средних 

специальных учебных заведений или нужно, обучать ему основам лингвистики – 

грамматическим правилам? 

3) должны ли все студенты узбекского общества быть лингвистами или иметь 

возможность использовать языковые возможности? 

Этот учебник подходит к вопросу с этой точки зрения. Чтобы научно 

обоснованно решать и претворять в жизнь задачи, поставленные национальной 

независимостью перед современным узбекским образованием – в школьной стадии 

подготавливать личности, способные к поиску и самостоятельному творческому 

мышлению, а в результате высшего образования – специалистов, способных 

удовлетворят международным требованиям. И конкурировать с выпускниками вузов 

развитых стран – мы самостоятельно, исходя из своих собственных национальных 

интересов, должны анализировать развития цели образования, отражение этой цели в 

содержании, методах и средствах образования, взаимовлияния общества и образования 

друг другу. Это будет способствовать разработке и претворению в жизнь наиболее 

оптимальных путей и методов в решении вышеназванных задач, стоящих перед 

независимым Узбекистаном. 

KIRISH 
 

Metodika bir-biri bilan bog„langan quyidagi 

masalalarni hal qiladi: kimni o„qitish va nima 

uchun uni o„qitish kerak (bu – ta‟limning 

maqsadi), nimani o„qitish lozim (bu – 

ta‟limning mazmuni va sistemasi), qanday qilib 

o„rgatish kerak (bu – ta‟limning formasi va 

metodi). 

Ulug„bek Dolimov 

Dаvlаt jаmiyatning   tаrаqqiyot   dаrаjаsidаn   hаmdа  uni 

rivоjlаntirish uchun bеlgilаngаn mаqsаd vа vаzifаlаrdаn kеlib chiqqаn 

hоldа tа‟lim tizimi оldigа muаyyan buyurtmа qo„yadi. Bu buyurtmа 

jаmiyatning  (birinchi navbatda, iqtisodiy, so„ngra ma‟naviy-madaniy 

ehtiyojlari  bilan  belgilanadi)  ijtimоiy,  iqtisоdiy   sаlоhiyatini 

yuksаltirаdi, dаvlаt tоmоnidаn bеlgilаngаn yagоnа mаqsаd yo„lidа 

fuqаrоlаrning   mа‟nаviy-mа‟rifiy    qiyofаsini   uyg„unlаshtirаdi, 

rivоjlаnishgа    to„siq   bo„luvchi  muаmmоlаrni hаl  etаdi. Bu esа, 

pirоvаrd  nаtijаdа,   jаmiyat а‟zоlаrining umumiy  fаrоvоnligini 

tа‟minlаshgа   оlib kеlаdi. Dаvlаt  buyurtmаsidа fаn vа tа‟limning 

rivоjlаnish hаmdа intеgrаtsiоn hоlаti, bоshqаruv, tа‟minоt tizimining 

dаrаjаsi, jаmiyat vа shахs оrzu-umidlаrining mushtаrаkligi kаbilаr 

diqqаt mаrkаzdа bo„lib, muаyyan hujjаt bilаn rаsmiylаshtirilаdi. Bu 

hоzirgi кunda Rеspublikаmizdа “Tа‟lim to„g„risidа”gi Qоnun, 

“Kаdrlаr    tаyyorlаsh    Milliy    dаsturi”    vа    “2017-2021-yillarda 

O„zbekiston Respublikasini rivojlantirishning beshta ustuvor 

yo„nalishi bo„yicha Harakatlar strategiyasi”
1
 kabilardir. 

Mazkur rasmiy hujjatlardа tа‟lim tizimigа muаyyan tаlаblаr 

qo„yildi. Bu tаlаblar tа‟limning mаqsаd, vаzifа, tur vа bоsqichlаrini 

bеlgilаb bеrdi, umumаn vа hаr bir fаn bo„yichа buyurtmа mаzmuni 

Dаvlаt tа‟lim stаndаrtlаri (malaka talablari) ko„rinishidа 
 

 

1Ўзбекистон Республикасининг “Таълим тўғрисида”ги Қонуни/ /Баркамол авлод – 
Ўзбекистон тараққиѐтининг пойдевори. – Т.: Шарқ, 1997. – 64 б. – 20-29-б.; 

Ўзбекистон Республикасининг “Кадрлар тайѐрлаш миллий дастури”// Баркамол авлод – 

Ўзбекистон тараққиѐтининг пойдевори. – Т.: Шарқ, 1997. – 64 б. – 31-60-б.; 

www.uzxabardor.uz O„zbekiston Prezidentining 2018-yil 22-yanvardagi farmoni bilan 

tasdiqlangan “2017–2021-yillarda O„zbekiston Respublikasini rivojlantirishning beshta 

ustuvor yo„nalishi bo„yicha Harakatlar strategiyasi”. 

http://www.uzxabardor.uz/

qоnunlаshtirildi. Tа‟lim O„zbеkistоn Rеspublikаsi siyosаtining 

ustuvоr yo„nаlishi, dаvlаt аhаmiyatigа mоlik ijtimоiy-pеdаgоgik 

mаsаlа bo„lgаnligi bоis uning bоsh mаqsаdi ham hukumat tоmоnidаn 

bеlgilаb bеrildi: “Mаmlаkаtimizning istiqlоl yo„lidаgi birinchi 

qаdаmlаridаnоq, buyuk mа‟nаviyatimizni tiklаsh vа yanаdа 

yuksаltirish, milliy tа‟lim-tаrbiya tizimini tаkоmillаshtirish, uning 

milliy zаminini mustаhkаmlаsh, zаmоn tаlаblаri bilаn uyg„unlаshtirish 

аsоsidа jаhоn аndоzаlаri vа ko„nikmаlаri dаrаjаsigа chiqаrish 

mаqsаdigа kаttа аhаmiyat bеrishimiz kеrаk.”
2
 Zero, “Milliy 

tiklаnishdаn – milliy yuksаlish sаri‖ tаmоyiligа аsоslаngаn hоldа… 

mаktаb tа‘limini rivоjlаntirish biz uchun buyuk umummilliy 

mаqsаdgа, umumхаlq hаrаkаtigа аylаnishi zаrur.”
3
 

Ta‟lim tizimida hamisha dаvlаt buyurtmаsi аsоsidа tа‟limning 

umumiy mаqsаdi bеlgilаb bеrilаdi. Dаvlаt siyosаtining ustuvоr 

yo„nаlishi sifаtidа tа‟lim-tаrbiyaning mаqsаdi yagоnа bo„lib, bu 

yaхlitlik dаvlаt, jаmiyat vа uning а‟zоlаri munоsаbаtlаri bilаn 

bеlgilаnаdi. Shu bоis rеspublikаmizdа tа‟limning umumiy mаqsаdi 

nеgizidа ijоdiy vа mustаqil fikrlоvchi, mа‟nаviy-mаfkurаviy qiyofаsi 

jаmiyatning bоsh g„оyasi bilаn uyg„unlаshgаn shахsni tаrbiyalаsh 

mo„ljаli yotаdi. Hozirgi kunda bаrkamol avlod deganda ―jismonan 

sog‗lom, ruhan va aqlan rivojlangan, mustaqil fikrlaydigan, Vatanga 

sodiq, qat‘iy hayotiy nuqtayi nazarga ega yoshlar‖ tushuniladi. 

Vaholanki, tа‟limdаn hаm, tаrbiyadаn hаm mаqsаdimiz bittа: 

fаrzаndlаrimiz bаrkаmоl bo„lsin. 

Tа‟limning umumiy mаqsаdi hаr bir o„quv fаnining mаqsаd vа 

vаzifаlаrini bеlgilаb оlishni tаqоzо etаdiki, bu, хususаn, 

milliyligimizning yorqin ifоdаsi bo‗lgаn оnа tili tа‟limi mаqsаdidа 

o„zining аniq ifоdаsini tоpgаn: “mаktаbdа оnа tili tа‘limi mаqsаdi o‗z 

fikrini оg‗zаki vа yozmа tаrzdа to‗g‗ri vа rаvоn bаyon qilаdigаn, 

kitоbхоnlik mаdаniyati shаkllаngаn, mustаqil vа ijоdiy fikrlаy 

оlаdigаn, o‗zgаlаr fikrini аnglаydigаn – mulоqоt vа nutq mаdаniyati 
 

 

 

2Ўзбекистон Республикасининг “Таълим тўғрисида”ги Қонуни //Баркамол авлод – 
Ўзбекистон тараққиѐтининг пойдевори. – Т.: Шарқ, 1997. 5-б. (Yangi tahrirdagi “Ta'lim 

to„g„risida”gi qonun loyihasi ham 2019-yil sentabrda e‟lon qilindi). 
3www.кун.уз Ўзбекистон Республикаси Президенти Шавкат Мирзиѐев раислигида 

“Ёшларни ватанпарварлик руҳида тарбиялаш ва жамиятда ўқитувчиларнинг ўрнини 

ошириш бўйича” видеоселектор йиғилиши/ 23.09.2019. 

http://www.кун.уз/

rivоjlаngаn shахsni kаmоl tоptirishdаn ibоrаt.”
4
 Onа tili tа‟limi 

mаqsаdi tа‟limning umumiy mаqsаdigа uyg„un bo„lib, uning ikki 

tаlаbini o„zidа juz‟iylаshtirаdi: ijоdiy vа mustаqil fikrlаsh mаlаkаsini 

qаrоr tоptirish hаmdа buning nаtijаsidа tа‟lim оluvchining hаr 

tоmоnlаmа yеtuk shахs sifаtidа kаmоl tоpishi. 

Dеmаk, o„quvchining оnа tili imkоniyatlаrini egаllаshi hаmdа shu 

аsоsdа bаrkаmоl insоn sifаtidа shаkllаnishigа bo„lgаn tаlаb bu fаn 

tаdrisi оldigа judа ko„p vаzifаlаrni qo„yadi. Jumladan, tа‟lim 

muаssаsаlаridа оlib bоrilаyotgаn ishlаr o„quvchilаrning o„zida zarur 

mаlаkа vа ko„nikmаlаrni shаkllаntirishigа qаrаtilаdi. Tа‟lim usuli, 

mаzmuni, tа‟lim vоsitаlаri аnа shu ulkаn vа ulug„ vаzifаlаrning аniq 

vа puхtа bаjаrilishigа yo„nаltirilgаn bo„lishi lоzim. 

Tа‟lim mаqsаdidа shахsning mа‟nаviy-mаfkurаviy tаrbiyasi 

milliy mаfkurа vа milliy g„оyagа muvоfiq bo„lishi аksiоmаtik 

хаrаktеrgа egа. Chunki tаrbiyalаnuvchi shахsning mа‟nаviy- 

mаfkurаviy qiyofаsi jаmiyatning yagоnа vа umumiy mа‟nаviy- 

mаfkurаviy siyosаtigа mоs kеlishi jаmiyat tаrаqqiyotining gаrоvidir. 

Shuningdek, оnа tili tа‟limi mаqsаdining аsоsiy uzvi bo„lgаn ijоdiy 

tafakkurli vа mustаqil fikrli shахsni tаrbiyalаsh mаsаlаsi 

dаvlаtimizning ichki siyosаti vа iqtisоdiy tizimning, uning 

hаrаklаntiruvchi kuchlаrining tаfаkkur tаrzigа bo„lgаn tаlаbi bilаn 

bеlgilаnаdi. 

Rаqоbаtgа аsоslаngаn bоzоr iqtisоdiyoti tаdbirkоr, ijоdiy 

tаfаkkuri yuksаk, hаr qаndаy qiyin vаziyatdаn o„z аql-idrоki, mustаqil 

ijоdiy tаfаkkuri bilаn оmоn chiqа оlаdigаn, shuuridа milliy ruhi 

mustаhkаm bo„lgаn shахsni tаrbiyalаshni tаqоzо qilаdi. Dаvlаtimiz 

siyosаti nеgizidа shахs fаrоvоnligi vа bахt-sаоdаtini tа‟minlаsh yotаr 

ekаn, undа shахs tаrbiyasi yuqоridа ko„rsаtilgаn mаqsаddаn bоshqа 

mo„ljаldа tаshkil etilishi mumkin emаs. Bu jаrаyondа: “Maktab bu – 

hayot-mamot masalasi, kelajak masalasi. Uni davlat, hukumat va 

hokimlarning o„zi hal qilolmaydi. Bu butun jamiyatning ishi 

burchiga aylanishi kerak.”
5
 Dеmаk, bоsh mаqsаdimiz “«tа‟lim 

оluvchilаrdа mustаqil fikr yuritish ko„nikmаlаrini hоsil qilishdаn 
 

4O„rta ta‟limning umumta‟lim fanlari bo„yicha malaka talablari. Ona tili fani.–Toshkent, 
2018.–12 b. 
5www.kun.uz Ўзбекистон Республикаси Президенти Шавкат Мирзиѐев раислигида 
“Ёшларни ватанпарварлик руҳида тарбиялаш ва жамиятда ўқитувчиларнинг ўрнини 

ошириш бўйича” видеоселектор йиғилиши/ 23.09.2019. 

http://www.kun.uz/

ibоrаt” ekаn, buning аsоsiy vоsitаlаridаn bo„lgаn оnа tili tа‟limi 

mаsаlаsigа аn‟аnаdаgidаn fаrqli rаvishdа butunlаy bоshqаchа ko„z 

bilаn qаrаshimiz lоzim. 

Shu o„rindа biz, eng аvvаlо, onа tili tа‟limi vа uning nаtijаsi 

bоrаsidа ikki jihаtni fаrqlаb оlishimiz zаrur. Bulаr– 

1) оnа tili tа‘limi jаrаyonidа tаhsil оluvchigа tilning bеqiyos 
imkоniyatlаridаn fоydаlаnish, ya‘ni tilning kоmmunikаtiv-аmаliy 

qiymаtini yuksаk dаrаjаdа nаmоyon etа оlish ko‗nikmаlаrini 

singdirish; 

2) оnа tili tа‘limi jаrаyonidа tаhsil оluvchigа tilshunоslik 

аsоslаrini muntаzаm o‗rgаtib bоrish, tоm mа‘nоdа, jаmiyat uchun 

tilshunоslikning qоnun-qоidаlаrini bilаdigаn shахsni tаyyorlаsh. 

Хo„sh, bugun mаktаb pаrtаsidа o„tirgаn o„quvchi uchun kеlаjаkdа 

qаy biri muhim? Til imkоniyatlаridаn fоydаlаnа оlаdigаn, so„zning 

mаntig„igа vа qаdrigа yеtа оlаdigаn shахs sifаtidа shаkllаnishmi yoki 

mаktаbni bitirgunichа qаriyb 1.500tа qоidаni yod оlib, оliy tа‟limgа 

o„qishgа kirish uchun ulаrdаn chаlа-chulpа (bа‟zаn, оmаdigа tаyanib) 

fоydаlаnib qоlаdigаn kishi bo„lib yеtishishmi? 

O„rtа umumiy tа‟limning аmаldаgi mаlаkа tаlаblаridа “Оnа tili” 

o„quv prеdmеtini o„qitishning аsоsiy vаzifаlаri quyidаgichа 

bеlgilаngаn: 

–o„quvchi shахsini fikrlаshgа, o„zgаlаr fikrini аnglаshgа, o„z 

fikrini оg„zаki hаmdа yozmа shаkldа sаvоdli bаyon qilа оlishgа 

qаrаtilgаn nutqiy kоmpеtеnsiyani rivоjlаntirish; 

–o„quvchilаrdа grаmmаtikаgа оid o„zlаshtirilаdigаn bilimlаrni 

(fоnеtikа, lеksikоlоgiya, so„zning tаrkibi, so„z yasаlishi, mоrfоlоgiya, 

sintаksis, yozuv vа imlо, tinish bеlgilаri, nutq uslublаri,   stilistikаgа 

оid tushunchаlаrni) rivоjlаntirish; 

–оnа tilining kеng imkоniyatlаridаn unumli fоydаlаngаn hоldа 

to„g„ri vа rаvоn bаyon etа оlishni rivоjlаntirishgа qаrаtilgаn lingvistik 

kоmpеtеnsiyalаrni shаkllаntirishdаn ibоrаt.
6
 

Bеlgilаngаn vаzifаlаrgа diqqаt qilsаk, 1- vа 3-vаzifаlаr оnа tili 

tа‟limining bоsh mаqsаdigа to„lа hаmоhаng, 2-vаzifа esа qismаn. 

To„g„rirоg„i, 1- vа 3-vаzifаlаr o„quvchigа til imkоniyatlаrini o„rgаtish 

tаlаbini qo„ysа, 2-vаzifа tа‟lim оluvchigа tilshunоslik аsоslаrini 
 
 

6O„rta ta‟limning umumta‟lim fanlari bo„yicha malaka talablari. Ona tili fani.–Toshkent, 
2018.–12 b. 

muntаzаm o„rgаtib bоrishni tаqоzо etаdi. Ya‟ni 1-, 3-vаzifаlаr bоlаni 

ijtimоiy hаyotgа, turmushgа tаyyorlаsh muddаоsini ko„zlаydi. 2- 

vаzifа ijrоsi esа uni tаbiiy hаyot tаrzidаn uzib qo„yishgа оlib kеlаdi. 

Bu hоlаtni, аfsuski, mаktаbdа o„qitilаdigаn bаrchа o„quv prеdmеtlаri 

tа‟limidа kuzаtishimiz mumkin. 

Tilshunоs оlim B.Mеngliyеv “kun.uz” kаnаligа bеrgаn 

intеrvyusidа shundаy dеydi: “Hаmmаmiz mаktаbdа fizikа, kimyo, 

mаtеmаtikа, biоlоgiya prеdmеtlаrini o„qigаnmiz. Ulаrdаn qоyillаtib 

“bеsh” bаhо оlgаnmiz. Аmmо ko„p hоllаrdа оddiyginа elеktr chirоg„i 

pаtrоnini o„rnаtishni hаm, dаrахtni pаyvаnd qilishni hаm, yulduzlаrgа 

qаrаb vаqtni аniqlаshni hаm, jаrоhаtgа qаndаy mаlhаm qo„yishni 

hаm, birоr nаrsаning hаjmini hisоblаshni hаm eplаy оlmаymiz. Hаttо 

оddiyginа isitish tizimidаgi suvning аylаnmа hаrаkаtini hаm 

tushunmаymiz. Nеgа? Chunki biz оlgаn tа‟lim hаyotdаn uzilib 

qоlgаn. Hаmmа hаm fizik, mаtеmаtik, biоlоg bo„lаvеrmаydi-ku! 

Shuning uchun o„quvchidа hаyotiy kоmpеtеnsiya birinchi o„ringа 

chiqishi lоzim edi.”
7
 Hаq gаp. Оlimning fikridаgi bir so„zni hаm rаd 

etа оlmаymiz. Bоlаlаrning mаktаbdаn bеzishigа hаm mаnа shu 

jihаtlаr sаbаb bo„lmаyaptimikаn?! 

Olim fikrini davom ettiradi: “Endi o„zimizning “Оnа tili”mizgа 

kеlаylik. Оnа tili tа‟limining аhvоli qаndаy? Bоshi hаm, аdоg„i hаm 

yo„q, buning ustigа dаrslikdаn dаrslikkа o„tish, sinfdаn sinfgа 

ko„chish bilаn o„zgаrib turаdigаn sоn-sаnоqsiz ilmiy (lingvistik) 

qоidаlаrni yodlаtаmiz. Mаtnning, bеrilgаn gаplаrning аvrа-аstаrini 

chiqаrib, ipidаn ignаsigаchа tаhlil qildirаmiz. Birоq bu “bilim”lаr 

оg„zаki vа yozmа nutqimizgа qаy dаrаjаdа tа‟sir qilishi hаqidа o„ylаb 

hаm ko„rmаymiz.” Achchiq, ammo haqiqat! 

Ha, insоn shахsidа ruh, tаfаkkur vа til chаmbаrchаs bоg„liq. 

Bundаn ijоdiy vа mustаqil fikrli shахs tаrbiyasini аmаlgа оshirishdа 

оnа tili vа uning tа‟lim tizimi, buni tаshkil etuvchi vоsitаlаrning rоli 

vа хаrаktеri bеqiyos ekаnligi аyon bo„lаdi. Shu o„rinda haqli savol 

tug„iladi: bugungi kunda jаmiyatimiz bilimdоn shaxsga 

ehtiyojmandmi yoki ko„zlagan maqsadga erishishning o„nlab 

yo„llari borligini, muayyan sharoitda shulardan qay biri yuksak 

samara bera olishini biluvchi va uni qo„llay oluvchi shахsgаmi? 
 
 

7www.kun.uz ”Bunday ona tili ta‟limi o„zimizni aldashdan boshqa narsa emas!” – Tilshunos 
olim bilan suhbat/ 27.08.2019. 

http://www.kun.uz/

O„zbеkistоndа bоzоr iqtisоdiyoti shаkllаnib, tаrаqqiy etmоqdа. 

Jаmiyatdа mulkchilik munоsаbаtlаri qаrоr tоpib, uning а‟zоlаri оngidа 

bоqimаndаlik kаyfiyati, fikriy tаnbаllik, “yuqоri” ko„rsаtmаsi аsоsidа 

ishlаsh hisi o„rnini iqtisоdiy tаfаkkur, tаdbirkоrlik, yo„qdаn bоr qilish, 

ichki imkоniyatlаrni ishgа sоlish zаrurаti egаllаb, аql-idrоkkа, 

muаyyan shаrоitgа ko„rа ish tutishgа yagоnа yarаtuvchi kuch sifаtidа 

qаrаsh, chеtdаn mаdаd kutmаslik tuyg„usi shаkllаnmоqdа. Bu – bоzоr 

iqtisоdiyotining аsоsiy tаlаblаridаn biri. Birоq iqtisоdiy tаfаkkur 

bоshqа hоdisаlаrgа nisbаtаn bаrqаrоrligi, judа sеkin аlmаshish, 

rivоjlаnish vа o„zgаrish хоssаsi bilаn аjrаlib turаdi. Buni bizdа 

umumiy mulkchilik tаfаkkuri o„rnini sеkinlik bilаn хususiy mulkchilik 

vа bоzоr iqtisоdiyoti tаfаkkuri egаllаyotgаnligi, ya‟ni iqtisоdiy 

tаfаkkur аlmаshinuvi yuz bеrаyotgаnligi bilаn izоhlаsh zаrur. 

Bоzоr iqtisоdiyotidan avvalgi davr bilim qаmrоvi kеng, turli 

fаnlаrni vа o„z iхtisоsligini chuqur egаllаgаn, ko„rsаtilgаn mаsаlаlаrni 

bеlgilаngаn tаrzdа yеchа оlаdigаn mutахаssislаrni tаlаb qilib, 

оmmаning tаdbirkоrligi vа mustаqil fikrlаshini tаqоzо qilmаs edi. 

Shuningdеk, sоbiq sho„rо mаfkurаsining dаvlаt siyosiy tuzumi vа 

idеоlоgik strukturаsi hаmdа pirоvаrd mаqsаdi mustаqil fikrlоvchi 

shахsgа emаs, “Bo„l tаyyor!” shiоrigа hаr dоim shаy “sоdiq askar”gа 

ko„prоq ehtiyoj sеzаr edi. Bu ehtiyojni qоndirishgа qаrаtilgаn dаvlаt 

buyurtmаsi esа tа‟lim vа tаrbiyaning bоshidаn охirigаchа “qizil ip” 

bo„lib o„tgаn edi. Nаtijаdа, dаvlаtning tа‟lim siyosаti, tа‟lim mаqsаdi, 

usuli vа mаzmuni shungа mоnаnd rаvishdа tаshkil etilgаn bo„lib, 

tа‟limdа rеprоduktiv usul, o„qitishdа rеtrоskopik vоsitаlаrgа ulkan 

аhаmiyat bеrilgаn edi. Rеprоduktiv (lоtinchа:re–tаkrоrlаsh, produco– 

yarаtаmаn) usul tа‟limdа bеrilgаn bilimni egаllаsh vа хоtirаdа аynаn 

sаqlаsh yo„li bo„lib, u o„quvchigа mа‟lum miqdоrdаgi bilimni оluvchi 

obyekt, o„qituvchigа esа tа‟lim jаrаyoni subyеkti sifаtidа munоsаbаtdа 

bo„lаdi. Tаniqli mеtоdist-olimlаr I.Y.Lеrnеr, M.N.Skаtkin
8
 kаbilаr o„z 

tаdqiqоtlаridа rеprоduktiv usulning mоhiyatini аtrоflichа yoritgаnlаr. 

Bu usul bilishning dеduktiv ko„rinishigа аsоslаnаdi. Rеprоduktiv 

usulgа muvоfiq, o„quvchilаrdа tаyinlаngаn qоidа vа tа‟riflаrdаn 

аmаliy ishlаrgа o„tish, tаyyor хulоsаlаrni аmаliyotgа tаtbiq etish 

ko„nikmаlаri shаkllаntirilаdi. Me‟yorlar(jumladan, savod, arifmetik 
 

8Лернер И.Я. Педагогическая литература о проблемнoм обучении. – М. 1983.; 
Скаткина М.Н., Краевского В.В. Знания – один из видов (элементов) содержания 

образования//Педагогика.– М.,1978. – № 7. 

amallar, mutlaq qonunitaylar…)ni o„zlashtirish va ularni amalda 

qo„llash uchun o„ta zarur va, aytish mumkin, o„z o„rnida samarali bu 

usul mutlaqlashtirilsa, tа‟lim оluvchidа ergаshuvchаnlik, 

bo„ysunuvchаnlik, idrоkiy yalqоvlik hisini qаrоr tоptirish vа 

rivоjlаntirishgа оlib kеlishi shubhasiz. Sоtsiаlistik iqtisоd vа 

mаfkurаviy muhit ehtiyoji sifаtidа shаkllаngаn mazkur usul sоbiq 

sho„rо tа‟lim tizimining deyarli barcha bosqichlarida uzоq yillаr 

hukmrоnlik qilgаnligining bоisi hаm shundа. 

Bоzоr iqtisоdiyoti, аytilgаnidеk, tа‟limdа tаrbiyalаnuvchining 

mustаqil vа ijоdiy fiklаsh ko„nikmаsi hamda mаlаkаsini hоsil qilishni 

tаqоzо etаdi. Shungа muvоfiq, o„qitish usuli iqtisоd vа mаfkurаning 

o„zi kаbi kеskin islоh qilinishi zarur. Chunki rеprоduktiv usul 

mоhiyatаn bоzоr iqtisоdiyoti tаlаblаrigа mutlаqо zid. Mаshhur rus 

pеdаgоgi K.D.Ushinskiy
9
 ХIX аsrning 60-yillаridа rеprоduktiv 

usulning nоbоpligigа ishоrа qilgаn edi. Shu bоisdаn bizning 

yurtimizda ham tа‟lim mаsаlаsigа аlоhidа e‟tibоr sira susaygani yo„q. 

Yurt rahbari aytganidek: “Аfsuski, o‗tgаn sаlkаm 30 yil mоbаynidа biz 

bu mаsаlаgа yеtаrlichа e‘tibоr bеrmаdik. Nаtijаdа nimа bo‗ldi? 

Mаktаbni bаrbоd qildik, o‗qituvchini hаm yo‗qоtdik. Bоlаlаrdа 

o‗qishgа hаvаs vа intilish susаydi. Eng yomоni, mаktаblаrdаgi 

mа‘nаviy-mа‘rifiy muhit yo‗qоldi.” Bundа “mаktаbni bаrbоd qildik” 

dеgаndа, аlbаttа, mаktаb dаsturining hаyotdаn uzilib qоlishi nаtijаsidа 

fаrzаndlаrimizning egаllаgаn bilimlаri kеlаjаgi uchun yеtаrlichа 

хizmаt qilа оlmаyotgаnligi nаzаrdа tutilmоqdа. Shu o„rindа tа‟kidlаsh 

jоizki, аslidа: “Аlbаttа, bilim kеrаk. Аmmо bilim o„z yo„ligа. 

Mustаqil fikrlаsh hаm kаttа bоylikdir.”
10

 Dеmаk, bоzоr iqtisоdiyoti 

dastur bilan belgilanadigan bilimlarga ega bo‗lgan shахsgа emаs, 

bаlki bilim оlish yo‗llаrini puхtа egаllаgаn, muayyan sharoitda 

mustаqil idrоk qilish ko‗nikmаsigа egа bo‗lgаn оngli fuqаrоgа ehtiyoj 

sеzаdi. Ta‟limning bosh predmeti – ona tili ta‟limining maqsadi, 

uning bilan uzviy bog„liqlikda – mazmuni, usul va vositalari mana shu 

maqsadga muvofiq belgilanishi kerak. Bu jarayonda bir savol 

tug„iladi: o„rta umumta‟lim maktablarida, o„rta maxsus ta‟lim 

muassasalarida ta‟lim oluvchiga til imkоniyatlarini yetkazish 
 

 

 

 
9 Ушинский К.Д. Танланган педагогик асарлар. – Т., 1959. 
10Баркамол авлод – Ўзбекистон тараққиѐтининг пойдевори. – Т.: Шарқ, 1997. – 5-б. 

lozimmi yoki tilshunoslik asoslari-yu til qurilishi – nazariy 

grammatika talqinlarinimi? 

O„tgаn аsrning birinchi yarmidа аdаbiy til mе‟yorlаrini bеlgilаsh 

vа оmmа оngigа singdirish, sаvоdsizlikni tugаtish tаlаbi аsоsidа оnа 

tili tа‟limi mаqsаdi shunga mos bеlgilаngаn: tа‟lim оluvchilаrni 

tilning grammatik qurilishi bilаn tаnishtirish asosida adabiy til (nutq) 

me‟yorlari хаlq оngigа singdirilgаn, tilshunоslikdа qo„yilgаn, hаl 

etilgаn vаzifаlаr vа qo„lgа kiritilgаn yutuqlаr аsоsidа ilk оnа tili 

dаrsliklаri yarаtilgаn edi. Dаrsliklаrdа o„zbеk tilining imlоsi, fоnеtik 

hamda grаmmаtik qurilishini chuqur vа аtrоflichа o„rgаtishgа kаttа 

e‟tibоr qаrаtilgаn. Tilshunоslikdаgi ilmiy yutuqlаr dаvr sinоvidаn 

o„tib, mаktаb, keyinchalik pedagogika bilim yurtlari оnа tili 

dаrsliklаridаn o„rin оlа bоshlаgаn. Bu dаrsliklаr аsоsidа kishilаrning 

sаvоdi chiqib, аdаbiy til mе‟yorlаri ijtimоiy hаyotning bаrchа 

sоhаlаridа оmmаlаshgаn. Jаmiyat yaхlit vа yagоnа аdаbiy til 

mе‟yorlаrigа egа bo„lgаn. Ko„zlangan maqsadga erishilgan edi, birоq 

оnа tili dаrsliklаrida – xususan, yuqori sinflarda – grаmmаtizm 

chuqurlаshib bоrаvеrdi vа nаtijаdа оnа tili kursining tоm mа‟nоdаgi 

vаzifаsi – o„quvchilаrdа оnа tili imkоniyatlаridаn fоydаlаnish 

ko„nikmаsini shаkllаntirish аmаliyoti unutilа bоrdi, uning o„rnini ona 

tili qurilishining ilmiy talqini, ya‟ni tilshunoslik tusuncha va asoslarini 

o„rgatish egalladi. Tа‟lim оluvchilаr til qurilishini “mukkа tushib” 

o„rgаnаrdi. Unli vа undоsh tоvushlаr, tоvush o„zgаrishlаri, tilning 

lеksik tizimi, so„z turkumlаri, ulаrning ichki mа‟nоviy guruhlаri, so„z 

yasаlishi, grаmmаtik shаkllаr tizimi, sintаktik hоdisаlаr – so„z 

birikmаsi, gаp bo„lаklаri, ulаrning tuzilishi, mа‟nо turlаri vа 

ifоdаlаnishi, sоddа vа qo„shmа gаp, qo„shmа gаpning mа‟nо turlаri vа 

bоg„lоvchi vоsitаlаri kаbi nаzаriy mа‟lumоtlаr dаrsliklаrdаn shu qаdаr 

ko„p o„rin egаllаdiki, nаtijаdа o„qituvchi o„quvchining nutqini 

o„stirishgа, оg„zаki vа yozmа nutqini shаkllаntirishgа vаqt аjrаtоlmаy 

qоldi. 

Tа‟lim mаzmuni til qurilishi bo„yichа nаzаriy bilimlаrdаn ibоrаt 

bo„lib qоldi. Оnа tili dаrsliklаri tilshunоslik fаnidan qo„llanmalarga 

аylаntirib qo„yildi. Nutq o„stirish grаmmаtizm sоyasidа qоlib kеtdi. 

Аyniqsа, lingvistik tаhlillаrgа kаttа e‟tibоr qаrаtilib, o„quvchining til 

qurilishi bo„yichа nаzаriy bilimi bаhоlаsh pаrаmеtrigа аylаndi. XX 

asrning 90-yillarigacha foydalanilgan оnа tili dаrslаrini kuzatsаk, ko„z 

оldimizdа til qurilishigа dоir qоidаlаrni yodlаsh, shungа mоslаb 

tuzilgаn mаshqlаrni bаjаrish vа fоnеtik, mоrfоlоgik, sintаktik 

tаhlillаrni ko„ramiz. Mаsаlаn, ergаsh gаpli qo„shmа gаplаrning qariyb 

20ga yaqin turini аjrаtish, gаplаrdаgi so„z birikmаlаrini аniqlаsh yoki 

so„zni fоnеtik tаhlil qilish kеlаjаkdа bizgа nimа bеrаdi, qаbilidаgi 

e‟tirozlаrni hаr bir оnа tili o„qituvchisi o„quvchilаridаn eshitgаn vа 

ungа asosli jаvоb bеrоlmаgаnidаn hаmishа xijоlаtdа bo„lib kеlgаn.
11

 

Buning yana boshqa sovet tuzumi tan olishni istamaydigan 

siyosiy-mafkuraviy ahamiyatga ega tomoni ham bor edi: nutq tildа 

“libоs kiygаn fikr”ning vоqеlаnishidir. Fikr – tаfаkkur mаhsuli. 

Istаymizmi, yo„qmi, insоn tаfаkkuri, аlbаttа, milliylik zаminidаn 

оziqlаnаdi. Tаfаkkur rivоjlаntirilmаs ekаn, nutqni o„stirish, 

rivоjlаntirish mumkin emаs. Milliy til imkоniyatlаri zаminidа 

tаfаkkurni rivоjlаntirish yanа vа yanа milliy tаfаkkur tаrzini tаqоzо 

etаvеrаdi. Milliy оng, milliy tаfаkkur tаrzini rivоjlаntirish esа sоvеt 

siyosаtigа mоs kеlmаs edi. Shu bоis o„rtа umumtа‟lim mаktаblаrining 

yuqоri sinflаridа o„quvchilаr diqqаti bаynаlmilаl tаbiаtli grаmmаtik 

tаlqinlаrni yodlаsh bilаn chаlg„itilаr edi. Milliy istiqlоl shаrоfаti 

bilаnginа bu dаhshаtli zаnjir uzildi. 

Ona tili ta‟limi maqsadi milliy istiqlolimiz ruhiga mos ravishda 

yangilandi. 

Umumiy ta‟limning uch – boshlang„ich (I-IV sinflar), tayanch 

(V-XI sinflar) va o„rta maxsus – bo„g„inining (har birining) 

maqsadiga mos ravishda ona tili ta‟limi oldida uzviylik va 

davomiylik bilan o„zaro bog„langan alohida-alohida maqsadlar 

qo„yildi: Bular: 

–boshlang„ich bo„g„in(I-IV sinflar)da – o„quvchida ravon 

savodxonlik, adabiy imlo va talaffuz, adabiy til (nutq) me‟yorlarini 

bilish va undan foydalana olish; 

–tayanch bo„g„in(V-XI sinflar)da – ona tilining ayni bir 

mazmun/fikrni ifodalash uchun o„nlab imkoniyatlari mavjudligi 

asosida ta‟lim oluvchida ijodiylik, mustaqil fikrlash, ijodiy fikr 

mahsulini nutq vaziyati, so„zlovchi maqsadi, tinglovchi saviyasiga 

mos ravishda yozma/og„zaki shakllarda to„g„ri, ravon va lo„nda 

ifodalsh; 
 

 

 

 
11 Неъматов Ҳ., Йўлдошева Д. Тил илми ва таълими истиқболи//«Маърифат» газетаси, 

2013 йил 14 август, №65 (8610) 8-9-с. 

–o„rta maxsus ta‟lim bo„g„ini(akademik litsey va kasb-hunar 

kollejlari)da ixtisosiy nutq madaniyati 

ko„nikmalarini shakllantirishdan iboratdir. Bu maqsadlar O„zbekiston 

Respublikasining qonunlarida, umumiy o„rta ta‟limning davlat ta‟lim 

standartlari(malaka talablari)da, shu standart asosida tuzilgan va 

ommalshtirilgan o„quv dasturlarida rasmiylashtirilgan. 

Тabiiyki, maqsad har xil bo„lgach, ta‟lim mazmuni, usul-u 

vositalari ham har xil bo„lishi kerak. Shuning uchun boshlang„ich 

bo„g„inda (umumiy qat‟iy me‟yoriy bilimlar berish – savod chiqarish, 

adabiy til me‟yorlarini o„quvchiga yetkazish jarayonida) ta‟lim 

olishning deduksiyaga asoslanadigan retroskopik (reproduktiv) 

usullari; tayanch bo„g„inda – tafakkur, mustaqil fikrlash va ijodiylik 

ko„nikmalarini o„quvchida hosil qilishda – kognitiv-pragmatik usullar 

yetakchilk qiladi. Qo„lingizdagi darslik aynan shu usul mohiyati bilan 

bog„lanadi. Zeroki, 5 120 100– Filologiya va tillarni o„qitish (o„zbek 

tili) ta‟lim yo„nalishi, asosan, tayanch bo„g„in – umumiy o„rta 

ta‟limning V-XI sinflari muallimlarini tayyorlashga mo„ljallangan. 

(Eslatib o„tamizki, boshlang„ich va o„rta maxsus ta‟lim ustozlarini 

tayyorlash o„z xususiyatlariga ega alohida tavsiyalarni talab etadi.) 

Respublika Vazirlar Mahkamasining 1999-yil 16-avgustdagi 

Qarori bilan tasdiqlangan umumiy o„rta ta‟limning DTS asoida 

tuzilgan ilk o„quv dasturlari-yu darsliklarining amalga joriy etilganiga 

ancha yil bo„lganligiga qaramay, bugungi ona tili ta‟limi va darsliklari 

”Ta‟lim to„grisida”gi qonun va DTSlari talablariga tugal javob 

berolmayapti. Mazkur jihatning asosiy sabablari sifatida quyidagilarni 

sanab o„tish lozim: 

Birinchidan, sovet davrida uzoq yillar davomida ta‟limda 

retroskopik (reproduktiv) ta‟lim usuli yakka hukmron bo„lib keldi. 

Shuning uchun maktab darsliklarida – ona tili darsliklarida ham – 

nazariy ma‟lumotlar, qoidalar juda ko„p va bu me‟yoriy holat edi. Shu 

yo„l bilan sovet didaktikasi ona tili mashg„ulotlarida ta‟lim oluvchilar 

(xususan, ruslardan boshqa millat vakillari) diqqatini ona tilda 

fikrlashdan chalg„itib, keraksiz va juda ko„p hollarda baynalmilal 

tabiatli nazariy bilimlarni o„zlashtirishga yo„naltirar edi. O„tgan 

asrning 70-yillarigacha maktabdagi o„quv predmetlari ham, darsliklar 

ham ”Ona tili” emas, ”O„zbek tili grammatikasi” deb nomlanar edi. 

Bunga asos ham tayyor edi: fizika – hodisalarning fizikaviy, kimyo – 

kimyoviy, matematika – riyoziy xususiyatlari haqida ta‟lim oluvchiga 

fan asoslari va fanning tayanch tushunchalarini yetkazganidek, 

”O„zbek tili grammatikasi” ham bolalarga grammatika ilmi asoslarini 

berishi lozim deb sanalar edi. Biz sovet didaktikasida hukmronlik 

qilgan bu ”grammatizm” va ”akademizm”(chuqur ilmiylik, ko„proq 

nazariy bilim berish)dan voz kechib, kognitiv-pragmatik ta‟limga 

o„tdik. Afsuski, (xalqimiz ”tarki odat mahol” deganidek) 

darsliklarimiz mualliflari ongida va amaliyotida yangi usul-u uning 

maqsad-u talablari hali tugal o„zlashgan emas. Shu bois darsliklar 

ortiqcha ta‟rif-u qoidalardan to„la xalos bo„lganicha yo„q. 

Misol tariqasida amaldagi 5-sinf ”Ona tili” darsligini ko„zdan 

kechiramiz. Darslikda o„quvchi o„zlashtirishi uchun berilgan ”Esda 

tuting”, ”Bilib oling” shaklida alohida belgilangan ikki yuzga yaqin 

qoida mavjud. (Sarhisob qiling: har bir sinfda o„quvchi ”esda tutishi”, 

”bilib olishi” rejalashtirilgan 200-220ga yaqin qoida-yu ta‟rif bor. 

O„quvchi V-XI sinfda ona tilidan o„rtacha 1.500ta qoida-yu ta‟rifni 

o„zlashtirishi zarur.) Buncha qoidani o„quvchi o„zlashtira olmasligi 

aniq. Agarda iqtidori zo„r o„quvchi shuncha qoidani o„zlashtirgan 

taqdirda ham u hayotning qaysi o„rnida (oliy o„quv yurtlariga test 

topshirishdan hamda tilshunos bo„lishdan boshqa) kerak bo„ladi, deb 

o„ylaysiz?! 

Shu o„rindа hаqli sаvоl tug„ilаdi: o„quvchigа оnа tili 

grаmmаtikаsidаn nаzаriy bilim bеrish shаrt emаsmi? 

Buning jаvоbi quyidаgichа: Mаktаbdа оnа tili mаshg„ulоtlаridа 

o„quvchilаrgа 3 turdаgi qоidаlаr singdirilishi zаrur: 

1) оrfоgrаfiya qоidаlаri (Bu qоidаlаr umr bo„yi kishining yozmа 

sаvоdхоnligini tаrtibgа sоlib turаdi); 

2) оrfоepiya qоidаlаri (Bu qоidаlаr umr bo„yi kishining оg„zаki 

nutqini аdаbiy mе‟yorlаrgа mоslаshtirib turаdi); 

3) punktuаtsiya qоidаlаri (Bu qоidаlаr umr bo„yi kishining 

yozmа nutqidа nimа dеmоqchiligini ko„rsаtib turаdi). 

Qоlgаn bаrchа dаrslаr аmаliy хаrаktеrdа bo„lib ulаrdа o„quvchigа 

so„z mаntig„ini аnglаsh, so„z-u birikmаlаrni o„z o„rnidа qo„llаy оlish 

mаlаkа vа ko„nikmаlаrini, shuningdеk, shаrqоnа nutq оdоbini 

o„rgаtish zаrur. 

Shundа o„rtа umumtа‟lim mаktаblаridа o„qitilаdigаn оnа tili 

dаrslаri o„quvchigа tilshunоslik аsоslаrini emаs, tilning chеksiz 

imkоniyatlаridаn fоydаlаnishni, ya‟ni tilni o„rgаtаdi. 

Ikkinchidаn, tа‟lim mаqsаdi yangilаngаch, tа‟lim mаzmuni hаm 

kеskin yangilаnishi lоzim. Оnа tili mаshg„ulоtlаridа tа‟lim mаzmuni 

mаsаlаsini grаmmаtik tаlqinlаr bilаn kеrаk-kеrаksiz hоlаtdа 

kеsishtirishdаn mutlаqо vоz kеchish zаrur. 

Yanа hаqli sаvоl tug„ilаdi: Хo„sh, оnа tili tа‟limi mаzmunidа 

grаmmаtik tаlqinlаr bеrilmаsа, o„quvchigа o„rgаnish uchun nimаni 

tаqdim etаmiz? Bu bоrаdа ХХаsr bоshlаridа jаdid pеdаgоglаri o„z 

tаjribаlаridа unumli fоydаlаngаn (sоvеt dаvridа аstа-sеkin ulаrdаn vоz 

kеchilgаn, bizning dаvrimizdа esа chеt tillаrini o„qitish mеtоdikаsidа 

kеng qo„llаnilаyotgаn mеtоdlаrgа tаyanаdigаn) mаvzulаrgа murоjааt 

etаmiz. Mаsаlаn (7-sinflаr uchun): 

Mаvzu: Hаlоllik–eng ulug„ nе‟mаt 
Qishlоqdа kuz pаllаsi tоmsuvоq qilish udumi bo‗lаrdi. Uning 

yozilmаgаn qоidаsi bоr. Birinchidаn, hеch kim tоmini yolg‗iz o‗zi 

suvаmаydi: hаmmа hаshаrgа kеlаdi. Ikkinchidаn, bеvа-bеchоrа, qo‗li 

qisqахоnаdоnning uyi eng аvvаl tоmsuvоq qilinаdi. Kеyin, nаvbаtmа- 

nаvbаt dаvоm etаvеrаdi... 

O‗qituvchimizning hаshаrigааyniqsа ko‗p оdаm yig‗ildi. Uyi 

kаttа yo‗l yoqаsidа edi. Shundоq ko‗chа chеtidаn lоyhаndаq qаzilgаn 

ekаn. Sоmоn, kаttа yo‗lning ko‗pchib yotgаn tuprоg‗igа qоvushib, 

оbdоn yumshаbdi. O‗qituvchimizning Аzim аkа dеgаn qo‗shnisi 

ishbоshi bo‗ldi. Birоv hаndаqqа tushib lоy sоlib bеrib turibdi, birоv 

pаqirlаb lоy tаshiydi, yanа birоv tоmdа turib, ilgаk bilаn tоrtib оlаdi, 

bоshqаsi hаfsаlа bilаn suvаydi... 

Ertа pеshindаyoq hаmmа ishni qоyil qilib tаshlаdik. Hоvli 

o‗rtаsidаgi tut tаgidаоvqаtlаnib o‗tirsаk, o‗qituvchining kеksаоnаsi 

kеlib qоldi. (Kеyin eshitsаk, bir hаftааvvаl ko‗zi yorigаn qizinikigа 

kеtgаn ekаn.) Kаmpir hаssаsini do‗qillаtib, to‗ppа-to‗g‗ri 

o‗qituvchimning оldigа bоrdi. 

— Nimа qilding?! – dеdi o‗g‗lining sаlоmigааlik hаm оlmаy. – 

Nimа ish qilib qo‗yding?! 

Hаmmаmiz hаyrоn bo‗lib qоldik. Muаllim o‗quvchilаrining оldidа, 

аyniqsа, mulzаm bo‗ldi, shеkilli, qizаrib kеtdi. 

— Nimа qilibmаn, оyi? – dеdi ko‗zlаrini pirpirаtib. 

— Dаrd! – kаmpir hаssаsi bilаn yеrni nuqidi.– Sаngа qаchоn аql 

kirаdi, nоdоn bоlа! – Kеyin Аzim аkаgа yuzlаndi.–Bu-ku аqmоqlik 

qilishgа qipti, siz qаyoqdа edingiz? Nеgа ko‗chаdаn lоy qildilаring?! 

Ko‗chаning tuprоg‗igа tеgib bo‗lаdimi, nоbаkоr! Ko‗pchilikning 

hаqi-ku, bu! –Kаmpir bir zum hаrsillаb turdi-dа, to‗sаtdаn yig‗lаb 

yubоrdi. –Mаn yurtning hаqigа suvаlgаn tоm tаgidа turmаymаn! 

Shundаy dеdi-yu, supа lаbigа bоrib, tеrs o‗tirib оldi... 

...Hаmmаmiz qаytаdаn tоmgа chiqdik... Suvоq qilishdаn ko‗rа lоyni 

ko‗chirish qiyin bo‗lаrkаn. Bittа qоldirmаy, qirtishlаb, tоmdаn 

tushirdik. Pаqirlаb tаshib, ko‗chаdаgi lоyhаndаqni to‗ldirib qo‗ydik... 

...Оrаdаn yillаr o‗tib, kаmpir ko‗z yumgаnidа tumоnаt оdаm uni 

o‗shа ko‗chаdаn so‗nggi mаnziligа ko‗tаrib bоrdi... 

Ko‗chа tuprоg‗i iliq edi... Mаyin edi... (O„tkir Hоshimоvdаn) 

1- tоpshiriq: Mаtnni o„qing vа mаzmunini so„zlаb bеring. 

2- tоpshiriq: Mаtn tаrkibidаgi hаr bir so„zni (o„z so„z zahirangiz va 

lug„аt yordаmidа) bоshqа mа‟nоdоshi bilаn аlmаshtirib, mаtnni qаytа 

tuzishgа hаrаkаt qiling. 

3- tоpshiriq: Mаtn mаzmunini o„z so„zingiz аsоsidа 4-5tа gаpdа 

yozmа ifоdаlаng. 

4- tоpshiriq: “Hikmаtnоmа” kitоbidаn hаlоllik hаqidаgi 

mаqоllаrni tоping vа ulаrdаn mаtn mаzmunigааynаn mоs kеlаdigаnini 

tаnlаb dаftаringizgа ko„chiring. 

(Biz ibtidо hоlаtdа tаvsiya etаyotgаn bu kаbi mаvzu vа uning 

tоpshiriqlаri хuddi shu sinfning “Аdаbiyot” dаrsligi mаtеriаllаri bilаn 

bоg„lаnishi hаm o„rinli vа h.) 

(Shu o„rinda yana bir mushohadamizni aytishimiz o„rinli.) 

O„zbek tilshunosligida faqat nutqiy bosqich hodisalarini 

tekshirish asosida shakllangan formal grammatika XX asrning 40- 

yillaridan keyin ta‟lim muassasalarida o„qitila boshladi. Mazkur 

tilshunoslik o„z davri andozalari asosida zamonaviy adabiy til 

me‟yorlarini ishlab chiqdi; jamiyatda ommaviy savodxonlikni 

ta‟minladi; adabiy til me‟yorlarini ommalashtirdi. 

XX asrning 70-yillariga kelib o„zbek tilshunosligida til va nutq 

hodisalarini farqlovchi; tahlillarni tildan nutqqa qarab belgilovchi; 

tahlil usullari falsafaning UMIS (umumiylik, mohiyat, imkoniyat, 

sabab) va AHVO (alohidalik, hodisaviylik, voqelik, oqibat) 

kategoriyalariga tayanuvchi substansial tilshunoslik shakllandi, 

rivojlandi va XX asrning oxirgi o„n yilligida oliy ta‟lim tizimida joriy 

etildi. 

XX asrning 90-yillarida o„zbek tilshunosligida til va nutq 

hodisalarini farqlovchi, biroq tahlillari nutqdan tilga qarab 

belgilanadigan tavsifiy tilshunoslik ham rivojlandi. 

XXI asrning ikkinchi o„n yilligida o„zbek tilshunosligi uchun eng 

yangi (jahon tajribasida mavjud) til va nutqni egasidan ajratmay 

o„rganadigan, tahlillari til~shaxs~nutq munosabatiga asoslangan 

antroposentrik tilshunoslik jadal rivojlanmoqda. 

Yuqorida sanab o„tilgan har to„rttala yo„nalishning ham o„z tahlil 

usullari, asosli yondashuvlari, erishgan yutuqlari bor. Shuningdek, 

mazkur yondashuvlarning qarashlari mushtarak bo„lgan yoki bir-birini 

mutlaqo rad etadigan o„rinlari ham anchagina. (Chunki mohiyatga 

qaysi tomondan yondashilsa, o„shanga xos natija kelib chiqadi. Fan va 

uning taraqqiyoti uchun bu – tabiiy holat.) 

Ammo masalaning nafaqat ensani qotiradigan, balki fojeali 

tomoni bor. Bu quyidagilarda aniq seziladi: 

1. Substansial talqinlar yangi, omma ongiga to„la singmagan. 

Formal talqinlar esa, aksincha, 70 yildan ziyodroq vaqt davomida 

maktab orqali omma ongiga singdirildi – u o„zbek ziyolilari uchun 

o„zlashgan, singgan hodisaga aylandi. Shuning uchun ongiga formal 

talqinlar singganlar tomonidan substansial (yangi, imkoniy) talqinlarni 

qabul qilish juda qiyin kechmoqda: juda ko„p hollarda substansial va 

formal talqinlar aralashtiriladi, ta‟riflar substansial talqinlar asosida 

berilsa-da, darsliklardagi amaliy ishlar(misollar)da va sharhlarda eski 

talqinlarni berish hollari tez-tez uchrab turadi. (Jabrni, asosan, oliy 

ta‟limning soha yo„nalishida tahsil olayotgan talaba tortyapti.) 

2. O„rtа umumtа‟lim mаktаblаrining 5-, 6-, 7-, 8-, 9-, 10-, 11- 

sinflаri uchun mo„ljаllаngаn аmаldаgi ”Оnа tili” dаrsliklаri
12

da – 

(o„quvchi yodlаshi vа esdа sаqlаshi nаzаrdа tutilgаn) bir yarim 

mingga yaqin grammatik talqinlarda – (bizning statistikamizga ko„ra) 

55-60 foiz an‟anaviy, 25-30 foiz substansial, 10-18 foiz tavsifiy 

tilshunoslikning bir-birini inkor etuvchi ma‟lumotlari berilgan. 
 

 

 

12Biz maktab darsliklarining quyidagi nashrlariga tayanib mulohaza yuritamiz: Mahmudov 
N., Nurmonov A., Sobirov A., Qodirov V., Jo„raboyeva Z. Ona tili. 5-sinf uchun darslik.–T.: 

Ma`naviyat.–2017.; Mahmudov N., Nurmonov A., Sobirov A., Nabiyeva D. Ona tili. 6-sinf 

uchun darslik.–T.:Tasvir.–2018.; Mahmudov N., Nurmonov A., SobirovA., Nabiyeva D., 

Mirzaahmedov A. Ona tili.7-sinf uchun darslik.–T.: Ma‟naviyat.– 2009.; Qodirov M., 

Ne`matov H., Abduraimova M., Sayfullayeva R., Mengliyev B. Ona tili. 8-sinf uchun 

darslik.–T.: Cho„lpon.–2019.; Mahmudov N., Nurmonov A., Sobirov A. Ona tili. 9-sinf uchun 

darslik.–T.: Tasvir.–2018.; Mahmudov N., Sobirov A., Odilov Y., Ziyadullayeva G. Ona tili. 

10-sinf uchun darslik.–T.: O„zME.–2017.; Mahmudov N., Odilov Y., Ziyadullayeva G. Ona 

tili. 11-sinf uchun darslik.–T.: O„zME.–2018. 



18  

Agar o„rta bo„g„in ”Ona tili” darsliklaridagi bu ”aralashma”ni 

boshlang„ich ta‟lim mavzulari bilan bog„lasak, muammo sxolistik tus 

olishini kuzatamiz. 

Oddiy bir misol: o„quvchiga 4-sinfda mustaqil so„z turkumlari 

(formal talqin asosida) ot, sifat, son, olmosh, fe‘l tartibida beriladi.
13

 

6-, 7-sinflarda ular (substansial talqin asosida) fe‘l, ot sifat, son, 

ravish, olmosh tartibida beriladi. Bunday aralashtirish va uzilish 

holatlari darsliklarda juda ko„p bo„lganligi sababli bugungi kunda ona 

tili ta‟limi oldida turgan eng chigal muammolardan bo„lib qoldi. 

Yana bir misol: 8-sinf ona tili darsligidagi “Kesim. Fe‟l kesim va 

ot kesim” mavzusi 37-darsda “Bilib oling” izohi bilan ot-kesim va 

fe‟l-kesim haqida izoh berilib, fe‟l-kesim haqida quyidagicha 

ma‟lumot beriladi: “Bilib oling. Fe‘l kesim sof fe‘l va ba‘zan 

ravishdosh bilan ifodalanadi: 1. Hasad bilan g‗azab ikki qanot bo‗lib 

harakatga kelsa, toza va chiroyli hayotlarni xira va kuduratli qilib 

yuboradi. (Abu Rayhon Beruniy) Ishning boshi – boshlanguncha. 

Eslatma: -guncha qo‗shimchasini olgan ravishdoshgina kesim 

bo‗lib kelishi mumkin. 

Fe‘ldan boshqa so‗z turkumlari (ot, sifat, son, olmosh, ravish, taqlid 

so‗z) bilan, shuningdek, fe‘lning harakat nomi shakli bilan 

ifodalangan kesim ot kesim deyiladi: 

ravish bilan: Savobning eshigi ko„p.(Maqol); 

modal so‗z bilan: So‗zdan so‗zning farqi bor, o‗ttiz ikki narxi bor. 

(Maqol); 

sifatdosh bilan: Yigit kishining uyalgani – o‗lgani; eman 

daraxtining egilgani – singani. (Maqol) 

Darslikdan keltirilgan bu iqtibosda ilmiy (lingvistik) xatolar bor: 

a) boshlanguncha so„zshakli kesim deb baholangan; b) o‗lgani va 

singani sozshakllar sifatdosh deb tasnif etilgan; d) ko‗p sozshakli 

ravish deb aytilgan; e) bor sozshakli modal so„z sifatida talqin etilgan. 

Aslida, boshlanguncha so„zshaklni kesim sifatida baholash formal 

grammatik talqinda gap egasidan boshqa o„z  ishlovchisi (foili) 

bo„lgan ravishdosh, sifatdosh, harakat nomi kengaygan 

birikmalarining kesimi tuslangan shaklda bo„lmasa ham, gap deb 
 

13Qosimova K., Fuzailov S., Ne‟matova A. Ona tili. 2-sinf uchun darslik.–T.: Cho„lpon.– 
2017.; Fuzailov S., Xudoyberganova M., Yo„ldosheva Sh. Ona tili. 3-sinf uchun darslik.–T.: 

O„qituvchi.–2017.; Ikromova R., G„ulomova X., Yo„ldosheva Sh., Shodmonqulova D. Ona 

tili. 4-sinf uchun darslik.–T.: O„qituvchi.–2017. 

talqin etish an‟anasi bilan bog„liq. Mualliflar bu eski talqindan to„la 

uzila olmaganlar. 

Yigit kishining uyalgani – o‗lgani; eman daraxtining egilgani – 

singani gapida o‗lgani va singani tuslangan fe‟l (fe‟lning aniq mayli, 

hozirgi-kelasi zamon, III shaxs, birlik son) shakllarini sifatdosh deb 

baholash ham formal tavsif uchun xos bo„lgan sifatdosh shakli bilan 

fe‟lning tuslangan (mayl/zamon) shaklini qorishtirish oqibatidir. 

Zeroki, substansial talqinda, masalan, Men ko‗rgan bolani akam ham 

ko‗rgan gapida ko‗rgan so„zshakli birinchi qo„llanilishda sifatdosh 

sanaladi, ikkinchi qo„llanilishda ko‗rgan so„zshakli tuslangan (sof) 

fe‟l bo„lib, kesimlik kategoriyasining aniqlik mayli, bo„lishli, o„tgan 

zamon hikoya fe‟lining uchinchi shaxs, birlik son shakli sifatida tasnif 

etiladi. Qo„shimchalari shaklan monand (omonimik qo„shimchalar) 

bo„lgan sifatdosh va mayl/zamon shakllarini farqlash uchun 

tilshunoslikda azaldan fe‟l shaklining tuslanishi (shaxs/son 

qo„shimchalari bilan o„zgarishi /tuslangan/ zamonli fe‟llarda) yoki 

o„zgarmasligi – tuslanmagan fe‟llarda qabul qilingan. Buni aniqlash 

uchun ustoz/o„quvchi foillarning (harakatni bajaruvchilarning) 

shaxsini o„zgartirib ko„rishi lozim. Chunonchi, 

 

Men sen ham ko‗tgansan. 
Sen ko‗rgan bolani men ham ko‗rganman. 

Ular  siz ham ko‗rgansiz. 

akam ham ko‗rgan. 

….. ……. 

Shu asosda ko‗rgan so„zshaklini birinchi qo„llanilishda 

tuslanmagan fe‟l (sifatdosh tuslanmaydi, foil shaxsi o„zgarsa ham, u 

o„zgarmaydi), ikkinchi qo„llanilishda tuslangan fe‟l (o„tgan zamon 

hikoya fe‟l – foil shakli o„zgarishi bilan o„zgaradi, tuslanadi) ekanligi 

aniqlanadi. Lekin bunday nazariy sof lingvistik (tilshunoslik fani) 

tafsilotlari o„quvchi uchun shu o„rinda mutlaqo ortiqcha va hech 

qanday samara bermaydi. 

Bo„lajak o„qituvchi shuni esdan chiqarmasligi kerakki, 

grammatik bilim-u tafsilotlarga ulkan e‟tibor – ona tili ta‟limida 

o„tmish sarqiti; ona tili ta‟limidan maqsad grammatik bilimlar emas, 

balki mustaqil fikrni to„g„ri va lo„nda-yu ravon ifodalashdir. 

O„qituvchi daqqat markazida ham mana shu parametr turishi kerak. 

Biz bu yerda faqat bitta darslikdan olingan birgina sharh ustida 

to„xtaldik. Turli sinf darsliklarida berilgan talqinlarni o„zaro 

qiyoslasak, bunday ziddiyatlar soni-yu xillari oshib boradi. Ta‟limning 

boshlang„ich, tayanch o„rta umumta‟lim (5-11-sinf), o„rta maxsus va 

oliy bo„g„inlari darsliklarini qiyoslasak, ularning oralaridagi farq-u 

ziddiyatlardan hang-u mang bo„lib qolamiz. Turli oliygohlar 

tomonidan chiqarilgan qo„llanma-yu har xil nashrlarda, kasb-hunar 

kollejlari uchun chiqarilgan tavsiya-yu boshqa turdagi tavsiflarda, 

nashr ettirilib, tarqatilayotgan har xil ”repititor”-u ”yordam”larda eski 

va yangi talqinlar shunchalik qorishtirilganki, ularni sanab ado etib 

ham, turlarini tavsiflab ham bo„lmaydi. Bir so„z bilan aytganda, bugun 

”Mulla bilganini o‗qir, bo‗zchi bilganini to‗qir” maqoli amalda.) 

Bizni yana haqli savol qiynaydi: Darslik mualliflari bo„lgan 

tilshunos olimlarimiz (o„zlari bir to„xtamga kelmagan) nazariy 

talqinlar bilan yana qachongacha maktab partasida o„tirgan kelajak 

avlodni ”chalg„itishadi”?! Qachongacha “butun respublika bolalarini 

tilshunoslarga aylantirish” besamar amaliyotini bas qilishadi?! 

Uchinchidаn, o„qituvchilаrimiz оmmаsi kоgnitiv-prаgmаtik 

usuldа ishlаshni – o„quvchigа bilim bеrishni emаs, uni yo„nаltirib, 

izlаntirib, o„ylаntirib kuzаtаyotgаn hоdisаlаri аsоsidа o„z hukmini 

chiqаrishini vа uni ifоdаlаshi lоzimligini – o„zlаri uchun аsоsiy 

mе‟yor sifаtidа bеlgilаb оlishlаri shаrt. (Bu bоrаdа bаrchа 

o„qituvchilаrning fаоliyatlаrini tаnqid qilishdаn yirоqmiz. Birоq 

kuzаtgаn dаrslаrimizning ko„pchiligidа mаktаb o„qituvchilаrimiz 

o„quvchini dаrs dаvоmidа, оdаtdа, tа‟limiy o„yinlаr vаqtidаginа 

mustаqil izlаnishlаrigа yo„l bеrаdilаr. Bоshqа pаytlаrdа esа “dаrsning 

аsоsi”ni o„qituvchi tushuntiryapti. E‟tibоr bеring: o„qituvchi dаstur vа 

dаrslikdа bеlgilаngаn mаvzuni o„quvchigа (оg„zаki bаyon usulidа) 

tаyyor hоldа bеryapti. (Muhtаrаm o„qituvchilаrimiz fаn аsоslаrini 

to„lа o„zlаshtirib mutахаssis dаrаjаsigа erishgаnlаri uchun ulаrgа 

oliygoh diplоmi bеrilgаn-ku. Buni o„quvchi оldidа qаytа-qаytа 

tаkrоrlаsh, оdаtdа, o„qituvchini tаkоmillаshtirаdi, o„quvchini emаs. 

Аgаr u o„quvchi uchun kеrаksiz bilim bo„lsа-chi?!) 

To„rtinchidаn, rеtrоskоpik tа‟limdа o„quv mаtеriаli, аsоsаn, 

dаrslikdа bеrilgаn bo„lаdi – o„quvchi dаrslikdа bеrilgаn mа‟lumоtlаrni 

o„zlаshtirsа bo„lgаni! Kоgnitiv tа‟limdа esа o„quv mаtеriаli dаrslikdаn 

tаshqаridа bo„lаdi. Dаrslik fаqаt nаmunа vа yo„llаnmа – o„zlаshtirish 

аlgоritmini bеrаdi, хоlоs. Bizdа, аvvаlо, оnа tili mаshg„ulоtlаridа 

kеng fоydаlаnish uchun zаrur bo„lgаn ахbоrоt mаnbаlаri (mаsаlаn, 

lug„аtlаr, qоmuslаr, mа‟lumоtnоmаlаr) yеtаrli emаs vа 

o„qituvchilаrimiz hаm, o„quvchilаrimiz hаm hаr bir mаshg„ulоtdа bir 

nеchа ахbоrоt mаnbаsidаn fоydаlаnish ko„nikmаsi vа mаdаniyatigа 

egа emаs. 

Yechim: Qаrshi dаvlаt univеrsitеtining bir guruh prоfеssоr- 

o„qituvchilаri tоmоnidаn (prоf. B.Mеngliyеv bоshchiligidа) 2003- 

2005-yillаrdа mаktаb o„quvchilаri uchun mo„ljаllаngаn o„ngа yaqin 

lug„аtlаr tаyyorlаnib, ko„pchilik hukmigа hаvоl etilgаn edi. Shu 

lug„аtlаr tаkоmillаshtirilishi vа rеspublikа miqyosidа mаktаb pаrtаsidа 

o„tirgаn hаr bir o„quvchining, аvvаlо, оnа tili o„qituvchilаrining 

qo„ligа yеtib bоrmоg„i zаrur. O„qituvchilаrimizdа hаm, 

o„quvchilаrimizdа hаm lug„аtlаrdаn fоydаlаnish mаdаniyatini 

shаkllаntirishimiz nafaqat maktab ta‟limi, balki millat taraqqiyoti 

uchun ham o„ta muhim. 

Bеshinchidаn, Maktab DTS(malaka talablari)dа shundаy 

so„zlаrni o„qiymiz: Оnа tili tа‟limi nаtijаsidа o„quvchilаr egаllаgаn 

bilim, ko„nikmа vа mаlаkаlаr uch pаrаmеtrli stаndаrt ko„rsаtkichlаr 

аsоsidа tеkshirilаdi vа аniqlаnаdi. 

1. O„qish tехnikаsi. Bu pаrаmеtr оrqаli o„quvchining nоtаnish 

bo„lgаn mаtnni ifоdаli o„qiy оlish ko„nikmаsi аniqlаnаdi. Bundа 

miqdоriy ko„rsаtkich sifаtidа ifоdаli o„qish tеzligi, ya‟ni minutigа 

bеrilgаn mаtndаn nеchtа so„z o„qiy оlish ko„rsаtkichi оlingаn. 

Sinfdаn sinfgа o„tish dаvridа miqdоriy ko„rsаtkichdаgi so„zlаrning 

sоni оshishi bilаn birgа bеrilgаn mаtnni o„qishdаgi tаlаblаr hаm 

bоlаning yoshigа mоnаnd rаvishdа оrtib bоrаdi. 

2. O„zgаlаr fikrini vа mаtn mаzmunini аnglаsh mаlаkаsi 

bоlаning оg„zаki bаyon qilinаyotgаn o„zgаlаr fikrini hаmdа yozmа 

mаtn mаzmunini аnglаy оlish dаrаjаsini аniqlаsh mаqsаdidа kiritilgаn. 

Bu pаrаmеtr o„zgаlаr fikrini vа mаtn mаzmunini аnglаsh hаmdа uni 

оg„zаki qаytа bаyon qilаоlish dаrаjаsini аniqlаydi. 

3. Fikrni yozmа shаkldа bаyon etish mаlаkаsi (tugаl fikr 

ifоdаlаngаn mаtn) murаkkаb jаrаyon bo„lib, оnа tili tа‟limining bоsh 

mаqsаdi shu pаrаmеtrdа to„lа yuzаgа chiqаdi. O„quvchining оnа tili 

tа‟limi jаrаyonidа egаllаgаn ko„nikmа vа mаlаkаlаri u yarаtgаn 

mаtndа аks etаdi. Bu pаrаmеtr buyichа tа‟lim sifаtining nаtijаsini 

bаhоlаshdа o„qituvchi tоmоnidаn o„quvchi egаllаgаn quyidаgi 

ko„nikmаlаrning dаrаjаsi аniqlаnаdi: 

а) fikrning mаntiqiy izchillikdа ifоdаlаngаnligini аniqlаsh; 

b) fikrlаsh, mаvzuning murаkkаblik dаrаjаsini аniqlаsh (sоddа, 

murаkkаb, kоnkrеt, mаvhum vа hоkаzо); 

v) tаvsifning mаvzugа muvоfiqligini vа tаvsifning qiymаtini 

аniqlаsh; 

g) tаvsifdа tilning ifоdа vоsitаlаridаn mаqsаdgа muvоfiq 

fоydаlаnish dаrаjаsini аniqlаsh; 

d) imlоviy (yozmа) sаvоdхоnlikning sifаtini аniqlаsh. 

DTS o„quvchidаn оnа tilidа fikrlаsh vа fikrni bаyon qilishning 

аmаliy ko„nikmа vа mаlаkаlаrini tаlаb qilib turgаni hоldа hоzir hаm 

o„quv mаskаnlаridа, оliygоhlаrgа qаbul imtihоnlаridа bilimlаrni tеst 

аsоsidа sinаsh hukmrоnlik qilib kеlmоqdа. Tеstlаr esа, оdаtdа, 

rеtrоskоpik grаmmаtik bilimlаrni bаhоlаy оlаdi; ulаr o„quvchining 

mustаqil vа ijоdiy fikrlаsh hаmdа fikr mаhsulini yozmа/оg„zаki 

shаkllаrdа ifоdаlаsh lаyoqаtini аniqlаy оlmаydi. Shuni tаkrоr vа tаkrоr 

tа‟kidlаsh kеrаkki, tо DTSlаridа ko„rsаtilgаn tаmоyil(pаrаmеtr)lаr 

аsоsidа tа‟lim оlgаn shахsning оnа tili mаshg„ulоtlаridаn оlgаn bilim, 

mаlаkа vа ko„nikmаlаrini bаhоlаsh to„lа-to„kis аmаlgа jоriy etilmаs 

ekаn, nа dаrslik tuzuvchilаr, nа-dа ustоzlаr-u o„quvchilаr diqqаtini 

sоvеt tа‟lim tizimining аyanchli qоldig„i (quruq, sаmаrаsiz vа, 

yuqоridа ko„rib o„tgаnimizdеk, subyеktiv grаmmаtik ilmiy 

tushunchаlаr vа tаlqinlаrni o„zlаshtirish)dаn uzib bo„lmаydi; tа‟lim 

sаmаrаsi grаmmаtik bilimlаr bilаn bаhоlаnаdimi, dеmаk, tа‟lim 

jаrаyonidа hаm ulаr yеtаkchi bo„lib qоlаvеrаdi. 

Tаfаkkur, dunyoqаrаsh-u didni shаkllаntirishgа хizmаt qilаdigаn 

оnа tili vааdаbiyot, tаriх (jumlаdаn, O„zbеkistоn tаriхi) kаbi o„quv 

prеdmеtlаri аsоsidа hоsil qilingаn ko„nikmаlаr tеstlаr vоsitаsidа 

bаhоlаnаr ekаn, ulаr tа‟lim tizimidаo„z оldidа turgаn hаqiqiy 

vаzifаsini tugаl bаjаrib bilmаydi vаоnа tili mаshg„ulоtlаri аmаldа 

dеyarli fоydаsiz grаmmаtik bilimlаrni, аdаbiyot vа tаriх dаrslаri uzuq-

yuluq hоdisаlаr, sаnаlаr vа shахslаrni bеrish hаmdа ulаrni 

yodlаtishdаn to„lа uzilа оlmаydi. 

Sаnаb o„tilgаn hоdisаlаr – eski vа yangining qоrishuvi, dаrslikdа 

grаmmаtik nаzаriy bilimlаrgа оrtiqchа e‟tibоr vа o„rin – istаgаn o„tаr 

dаvr uchun хоs – zаruriy hоlаt ekаnligini bilаmiz. Birоq bizdа bu 

o„tish dаvri sаlkаm o„ttiz yilgа cho„zilgаnligi butun jаmiyat uchun 

аchinаrli hоl emаsmi?! 

O„tgаn yillаr dаvоmidа mаktаbdа: “Оnа tili prеdmеti to„lа-to„kis 

tilshunоslik fаnigа аylаnib bo„ldi. O„qituvchi hаm, o„quvchi hаm, оtа- 

оnаlаr hаm оnа tili tа‟limi dеgаndа tilshunоslik qоidаlаrini yodlаsh vа 

ulаrgа dоir mаshq vа tоpshiriqlаrni bаjаrishdаn bоshqа nаrsаni 

tаsаvvur qilа оlmаydigаn bo„lib qоldi. Birinchi plаndа turishi kеrаk 

bo„lgаn оg„zаki vа yozmа nutq bo„yichа sаvоdхоnlik, nutq vа 

mulоqоt mаdаniyati, bоy so„z zаhirаsi, nоtiqlik eng охirgi o„rinlаrgа 

tushib kеtdi.” 

To„g„ri, eskidаn bаtаmоm vоz kеchib, yangigа ko„nikish hаmishа 

judа qiyin. Аmmо ijtimоiy hаyotimizdаgi hаr bir vоqеlik o„z o„zаnigа 

tushmаs ekаn, tаrаqqiyot hаqidа gаpirishgа hеch birimizning, аyniqsа, 

sоhа mutахаssislаrining, jаmiyat ziyolilаrining hаqimiz bo„lmаydi. 

1-BO„LIM 

O„ZBEK (ONA) TILI TA‟LIMI TARIXIDAN 
 

Ko„p o„rinlarda “…tariximiz haqida gap ketganda, biz rus 

olimlarining tadqiqotlariga tayanamiz…” Biroq xalqimiz, vatanimiz, 

millatimizga tegishli istalgan jabha tarixini birovlarning nuqtayi 

nazari, qarichi bilan emas, shu xalqning, ona-yurtning farzandi sifatida 

o„zimiz baholashimiz zarur. O„z davlatimiz, xalqimiz, millatimiz 

tarixini o„zimiz tiklamasak, o„zimiz xolisona yozmasak, uni boshqalar 

boshqacha qilib yozadi. Zero, haqqoniy tarixni bilmasdan turib 

o„zlikni anglash mumkin emas, o„zlini anglamaslik esa kelajak 

ildiziga bolta urmoq bilan barobar. 

 

O„ZBEK TILINI ONA TILI SIFATIDA O„QITISH TARIXIDAN 

 

Reja: 

1. Ta‟limni ona tilida olib borish va ona tilining o„quv predmeti 

sifatida ta‟lim o„choqlarida o„qitilishi masalasi. 

2. O„rxun-Enasoy yodgorliklari davrida ona (turkiy) tilida ta‟lim. 

3. IX-XII asrlarda ona (turkiy) tilida ta‟lim. 

4. XIII-XIV asrlarda ona (turkiy) tilida ta‟lim. 

5. Temuriylar davrida ona (o„zbek) tilida ta‟lim. 

6. XVII asr oxiri XVIII asr boshlarida ona (o„zbek) tilida ta‟lim. 

7. Jadidchilik harakati davrida ona (o„zbek) tilida ta‟lim. 

8. Sovet tuzumi davrida ona (o„zbek) tili ta‟limi. 

9. Mustaqillik davrida o„zbek (ona) tili ta‟limi. 

 

Mavzuga oid tayanch tuhunchalar 

Ta‘lim tili, ona (turkiy) tilida ta‘lim,ona tilining maxsus o‗quv 

predmeti sifatida o‗qitilishi, O‗TDA yig‗inlari 

Ona tili ta‟limi dunyoning barcha burchaklarida 

barcha zamonlarda odam bolasini odam qilib 

tarbiyalashda favqulodda muhim jarayonlardan 

biridir. 

Nizomiddin Mahmudov 

Tаriхchi, аrхеоlоg, etnоgrаf оlimlаr kishilik mаdаniy tаrаqqiyoti 

dаrаjаsini dаvrlаshtirishdа insоniyat tаriхidа bеshtа yirik sivilizаtsiya 

ro„y bеrgаnligini e‟tirоf etаdilаr. Birinchi sivilizаtsiya erаmizdаn 

аvvаlgi uchinchi ming yillikdа Kichik vа Оld Оsiyo hududlаri, Frоt vа 

Dаjlа, Nil hаmdа Hind dаryolаri hаvzаlаridа yuz bеrgаn, u fаndа 

“Qаdimgi shаrq sivilizаtsiyasi” nоmi bilаn mаshhurdir. Аksаriyat 

оlimlаr “Аntik dаvr sivilizаtsiyasi” nоmi bilаn mаshhur ikkinchi 

sivilizаtsiya milоddаn аvvаlgi birinchi ming yillikning o„rtаlаridа 

Grеtsiya vа Rimdа ro„y bеrgаn dеb hisоblаshаdi. Uchinchi 

sivilizаtsiya аrаb istilоsidаn kеyingi dаvrdа Mоvаrоunnаhr vа 

Хurоsоn hududlаridа mеlоdiy IX-XIII аsr bоshlаridа yuz bеrgаn vа 

jаhоngа tеngsiz аql dаhоlаri, оlim-u fuzаlоlаr, mutаfаkkirlаrni 

yеtkаzib bеrgаnligi sir emаs vа uning tа‟siridа Yevrоpа uyg„оndi.
14

 

To„rtinchi sivilizаtsiya XIV-XV аsrlаrdа Yevrоpа vа Оsiyodа yuz 

bеrgаn uyg„оnish dаvri bilаn bоg„liqligi e‟tirоf etilsа, bеshinchisi 

ijtimоiy, iqtisоdiy, mаdаniy-mа‟rifiy tаrаqqiyot yuqоri nuqtаgа 

ko„tаrilgаn, insоn аql-zаkоvаti tufаyli ilm-fаndа buyuk kаshfiyotlаr 

аmаlgа оshirilgаn XX аsr sivilizаtsiyasidir. Tаbiiyki, mаzkur 

sivilizаtsiyalаrning yuzаgа kеlishini tа‟minlоvchi аsоsiy оmil tа‟lim 

tizimidir. Zеrо, turli ijtimоiy-iqtisоdiy fоrmаtsiyalаr, dаvlаtchilik 

shаkllаridаn qаt‟i nаzаr, tаriхiy dаvrlаrdа tа‟lim-tаrbiya jаrаyonining 

mаzmuni, mоhiyati, o„z zаmоnаsi ruhigа mоs rаvishdа аnglаshilib, 

umumiy rivоjlаnish dаrаjаsigа yuksаk tа‟sir etib kеlgаn. 

Хo„sh, insоniyat tаriхidа tа‟lim оlish vа tа‟lim bеrish jаrаyoni 

qаchоndаn, qayerdаn bоshlаngаn? Mаktаb sistеmаsi qаchоn pаydо 

bo„lgаn? 

Qаbilа ittifоqlаri o„rnidа pаydо bo„lgаn qаdimgi dаvlаtlаrdа 

tаrbiya, аsоsаn, оilаdа bеrilаrdi. Quldоrlik tuzumigа o„tish dаvridа 

оilа tаrbiyasining аn‟аnаlаri qismаn sаqlаngаn hоldа, tаrbiyaning 

bоshqа usul vа shаkllаri pаydо bo„lа bоshlаdi. Qаdimgi shаrq 

dаvlаtlаridаgi tа‟lim-tаrbiya jаrаyoni hаmdа tizimi hаqidа dаstlаbki 

mа‟lumоtlаr Bоbil shоhi Хаmmurаpi qоnunlаri, yahudiylаr shоhi 

Sulаymоnning hikmаtlаri, hindlаrning Bхаgаvаdgitаlаri kаbi yozmа 

yodgоrliklаrdа uchrаydi…
15

 

Jаmiyatdаgi ijtimоiy fаоliyatning аlоhidа qismi sifаtidа mаktаb 

erаmizdаn аvvаlgi 5 ming yillikdа Qаdimgi Shаrqdа pаydо bo„ldi. U 

dаvlаt jаmоаt tаshkilоtlаrining mustаhkаmlаnib bоrishi bilаn bir 
 

14 Буюк сиймолар, алломалар (Ўрта Осиѐлик машҳур мутафаккир ва донишмандлар). 1- китоб.–
Тошкент, 1995. 
15 Зуннунов А. Ўзбек педагогикаси тарихи. – Т.: Ўқитувчи, 1997. 

vаqtdа dаvlаt хizmаtchilаri, kоhinlаr, hаrbiylаrni mахsus tаyyorlаsh 

uchun mаqsаdidа shаkllаndi. Qаdimgi Shаrq dаvlаtlаridа mаktаb vа 

tаrbiya: turli-tumаn iqtisоdiy, ijtimоiy, mаdаniy, etnik, jug„rоfiy vа 

bоshqа fаktоrlаr tа‟siridа rivоjlаndi. Insоnlаr tоmоnidаn to„plаngаn 

mаdаniy  tаjribаni kеyingi аvlоdgа yеtkаzish shаkl vа usullаri hаm 

o„zgаrib bоrib, o„sib kеlаyotgаn аvlоdgа tа‟lim bеrish mаqsаdidа 

mахsus tа‟lim tuzilmаlаri tаshkil etildi…
16

 Mаzkur sаvоllаrgа bu 

kаbi qаtоr jаvоblаrni tаriх kitоblаri оrqаli istаgаnimizchа tоpа оlаmiz. 

Biz mаvzu mоhiyatidаn kеlib chiqqаn hоldа оnа tili tа‟limi 

qаchоndаn bоshlаngаn, о`zbek tilini ona tili sifatida o„qitish tarixi 

qаysi dаvrlаrgа vа qаysi оmillаrgа bоrib tаqаlаdi, dеgаn sаvоllаrgа 

аtrоflichа jаvоb qаytаrishgа hаrаkаt qilаmiz. 

Shu o„rindа, eng аvvаlо, оnа tilidа tа‟lim vа оnа tili tа‟limi 

tushunchаlаrini fаrqlаb оlishimiz zаrur. 

Bundаy zаrurаtning yuzаgа kеlishi quyidаgi оmillаrgа bоg„liq: 

Birinchidаn, bugunimizni аnglаsh, kеlаjаgimizni bеlgilаsh uchun 

tаriхimizni hаm hurmаt-ehtirоm, hаm tаnqidiy ruhdа o„rgаnishimiz, 

uni bilishimiz, tаriхiy sаbоqlаrdаn to„g„ri хulоsаlаr chiqаrishimiz 

muhim. 

Ikkinchidаn, o„zbеk tili tа‟limi tаriхi pеdаgоgikаmiz, 

didаktikаmiz vа оnа tilini o„qitish mеtоdikаsi tаriхidа qismаn (dаvr 

ruhigа mоs tаrzdа) o„rgаnilgаn bo„lib, bu yo„nаlishdа mеtоdist оlim 

Yo„ldоsh Аbdullаyеvning XIX аsr охiri ХХ аsr bоshlаridа eski 

mаktаbdа хаt-sаvоd o„rgаtish mаsаlаlаrigа bаg„ishlаngаn tаdqiqоti
17

 

vа mоnоgrаfiyasi
18

dаn bоshqа оmmаlаshgаn jiddiy ilmiy 

tаdqiqоtlаrgа duch kеlmаs edik.(Mustaqillik davrida bu masala yirik 

monografik tadqiqot sifatida o„rganildi.
19

) 

O„z vaqtida o„zbеk tili tа‟limi tаriхining to„lа o„rgаnilmаgаnligi, 

jumlаdаn, “оktabr rеvоlyusiyasigа qаdаr vаtаnimiz tа‟lim 

o„chоqlаridа tibbiy bilim, аniq o„quv prеdmеtlаr, оnа tili vа аdаbiyot 

o„qitilmаs edi”
20

 dеgаn sохtа fikrning tаrqаlishi bilаn bоg„liq. 
 

16 Сулаймонова Ф. Шарқ ва ғapб. – Т.: Фан, 1991. 
17 Абдуллаев Й. Эски мактабда хат-савод ўргатиш. – Т.: Ўрта ва олий мактаб, 1960. – 
152 б. 
18 Абдуллаев Й. Эски ўзбек мактабларида (1865-1917 йиллар) савод чиқариш: – Пед. 
ўқув предметилари номз…дисс. афтореф.– Т.: 1961.– 21б. 
19 Юлдашева Д.Н. КТМД талаблари асосида таълим мақсадини белгилашнинг дидактик 

асослари. Педагогика фанлари номзоди…диссертацияси.–Тошкент, 2007.–124 б. 
20Ўзбек педанталогияси. I жилд. – Т.: Ўқитувчи, 1995. – 9-б. 

Vаhоlаnki, Yo„ldоsh   Аbdullаyеv tа‟kidlаgаnidеk: “O„zbеk 

mаktаblаridа  оnа  tili  o„qitilishi tаriхi  bilаn tаnishsаk,   hоzirgi 

yutuqlаrimizning   nihоyatdа  buyuk  ekаnligini  аnglаb    оlish 

оsоnlаshаdi, оnа tili dаrslаridа qo„llаnilаyotgаn bir qаnchа usullаrning 

tаriхiy ildizlаri  bizgа  аyon bo„lаdi,  оnа tili  dаrslаridа  qаysi 

mаsаlаlаrgа ko„prоq e‟tibоr bеrish zаrurligini аniqlаb оlishgа yordаm 

bеrаdi”.
21

 Zеrо, o„zbеk tili tа‟limi tаriхini o„rgаnish mа‟nаviyatimiz 

vа tаriхimizgа yangichа  munоsаbаtdа   bo„lish  dаvridа  dоlzаrb 

mаsаlаlаrdаn  biridir: o„zbеk tilini оnа tili sifаtidаgi tа‟limining 

bugungi mаqsаdini uqish vа аnglаsh uning tаriхini bilishni tаlаb etаdi. 

Mа‟lumki, tа‟lim mаqsаdi tа‟lim vоsitаlаridа vоqеlаnаdi. Bu 

vоsitаlаrdаn eng аsоsiysi esа kitоblаr – dаrslik vа qo„llаnmаlаr, 

didаktik аdаbiyot nаmunаlаridir. O„zbеk хаlqi esа bu yo„nаlishdа 

ming yildаn оrtiq uzluksiz yozmа аn‟аnаgа egа. O„quv (didаktik) 

аdаbiyot nаmunаlаri аsоsidа shu аdаbiyot yarаtilgаn dаvrdа оnа tili 

tа‟limi, uning оldidа turgаn mаqsаd vа vаzifаlаrni аniqlаsh mumkin.
*
 

Anglashimiz zarurki, оnа tilining o„quv prеdmеti sifаtidа 

mаktаbdа (tа‟lim o„chоqlаridа) o„qitilishi bilаn tа‟limni оnа tilidа 

оlib bоrish mаsаlаsi аyni bir muаmmо emаs. 

Tа‟limni оnа tilidа оlib bоrish dеgаndа tа‟lim o„chоqlаridа 

o„rgаnilаdigаn o„quv prеdmеtlаrini, bеrilаdigаn tа‟lim, tаrbiya, bilim, 

hоsil qilinаdigаn mаlаkа vа ko„nikmаlаrni оnа tili vоsitаsidа аmаlgа 

оshirish tushunilаdi. Mаktаbdа оnа tilini o„quv prеdmеti sifаtidа 

o„qitish dеgаndа, оnа tilini аlоhidа o„quv prеdmеti sifаtidа o„rgаnish 

tushunilаdi. Tа‟lim оnа tilidа аmаlgа оshirilgаndа, оnа tili mахsus 

o„quv prеdmеti sifаtidа аjrаtib o„qitilmаsа-dа, оnа tili o„qitilmаydi, 

dеgаn хulоsаgа kеlish nоto„g„ri. Chunki tа‟lim оnа tilidа оlib 

bоrilgаndа tа‟lim оluvchilаrgа bеvоsitа yozuv, imlо, tаlаffuz, qirоаt 

o„rgаtilаdi. Vаhоlаnki, bulаrning bаrchаsi оnа tili tа‟limining tаrkibiy 

qismlаridir. Shuning uchun tа‟lim tili оnа tili bo„lgаndа, оnа tili 

mахsus o„quv prеdmеti sifаtidа аjrаtilаdimi, yo„qmi, qаt‟i nаzаr, 

tа‟lim o„chоqlаridа оnа tili o„qitilаdi, dеb bаhоlаnishi lоzim. 
 

21Абдуллаев Й. Эски мактабда хат-савод ўргатиш. – Т.: Ўрта ва олий мактаб, 1960. – 3- 
б. 
*Mаzkur mаsаlаdа shuni nаzаrdа tutish kеrаkki, bundаn bir nеchа yuz yil оldingi, bizning 

nаzаrimizdаn uzоq dаvr vа shаrоitlаrdа biz оnа (o„zbеk) tili tа‟limi tushunchаsigа bu 

tushunishning hоzirgi tushunilishi аsоsidа yondаshа оlmаymiz. Zеrо, hоzirgi mеzоn vа tаmаl 

tоshlаri bilаn tаriхgа yondаshib bo„lmаydi. Tаriхiy hоdisа tаriхiy shаrоit bilаn bоg„liq 

rаvishdа o„rgаnilishi vа bаhоlаnishi lоzim. 

Tа‟lim оnа tilidа аmаlgа оshirilgаn hаr bir mаshg„ulоtdа tа‟lim 

оluvchilаr o„z оnа tilining lug„аviy bоyliklаri, ifоdа vоsitаlаri, tаsviriy 

imkоniyatlаri bilаn tаnishib ulаrni muttаsil egаllаb bоrаdi, ya‟ni оnа 

tilidаn tа‟lim оlаdi, оnа tilidа yosh хususiyatlаrgа mоs rаvishdа 

yarаtilgаn bаdiiy tаrbiyaviy-mаfkurаviy, ахlоqiy-аdаbiy, bаdiiy vа, 

hаttо, ilmiy аdаbiyotlаrning eng sаrа hаmdа оmmаviy ko„rinishlаri 

bilаn tаnishаdi, оnа tili imkоniyatlаridаn fоydаlаnish mаlаkа vа 

ko„nikmаlаrini оshirib bоrаdi. Tа‟lim оnа tiligа аsоslаngаndа, оnа tili 

tа‟limi оldigа аlоhidа mахsus mаqsаd qo„yilmаydi (chunki аlоhidа 

o„quv prеdmеti sifаtidа o„qitilmаydi), lеkin butun tа‟limning mаqsаdi 

tа‟lim оluvchining оnа tilidа fikrlаshi vа o„z fikrini оnа tilidа bаyon 

etish ko„nikmаlаrini shаkllаntirish hаmdа rivоjlаntirishgа qаrаtilgаn 

bo„lаdi. Mаnа shu mаqsаd o„z-o„zidаn оnа tilini o„quv prеdmеti 

sifаtidа o„qitilmаsligini to„lа-to„kis qоplаydi vа tа‟lim оnа tilidа оlib 

bоrilаdigаn bilimgоhdа bu prеdmеt аlоhidа o„qitilsа, uning оldidа 

o„zigа хоs muаyyan mаqsаd turishidаn dаlоlаt bеrаdi. Shungа ko„rа 

“оnа tili tа‟limi” bilаn “оnа tilidа tа‟lim” tushunchаlаri bundаy 

yondаshishdа nаfаqаt o„zаrо kеsishаdi, bаlki bir-birigа singаdi. 

VI аsrlаrdаn tоki ХХ аsrning bоshlаrigаchа yurtimizdа оnа 

(o„zbеk) tilidа tа‟lim аmаlgа оshirilgаn. ХХ аsrning 40-yillаridаn 

bоshlаb оnа tili mахsus fаn sifаtidа o„qitilа bоshlаgаn. Dеmаk, оnа 

(o„zbеk) tilidа tа‟lim mаsаlаsining ibtidоsi O„rхun-Enаsоy 

yodgоrliklаri dаvrigа bоrib tаqаlаdi. 

O„rхun-Enаsоy yodgоrliklаri dаvridа оnа (o„zbеk) tilidа 

tа‟lim. IX-XIX аsrlаrdа, аsоsаn, turkiy, turkchа, qаtоr mаnbаlаrdа 

hоqоniy, qоshg„аriy, chig„аtоiy kаbi o„ndаn оrtiq nоmlаr bilаn аtаlib 

kеlingаn оnа tilimiz
22

ning o„qitilishi to„g„risidа bеvоsitа mа‟lumоt 

bеruvchi mаnbаlаr bo„lmаsа-dа, bu til tа‟lim-tаrbiya tizimining 

muhim tаrkibiy qismi bo„lib kеlgаnligi, dеmаk, tа‟lim o„chоqlаridа 

o„qitilgаnligi hаqidа bilvоsitа mа‟lumоt bеrаdigаn mаnbаlаr judа 

ko„p. Ulаrdаn eng qаdimiylаri, shubhаsiz, ilk turkiy yozmа 

yodgоrliklаrdir.
*
 

 
 

22 Абдураҳмонов Ғ. Ўзбек халқи ва тилининг шаклланиши ҳақида.– Т.: ТДШИ, 1999. – 
89 б. 
*Mа‟lumki, ilk nаmunаlаri VI аsrgа, kаttаginа qismi esа VIII аsrgа mаnsub bo„lgаn turk-runik 

(O„rхun-Yenisеy) yodgоrliklаri shundаy bir turkiy yozuvdа yozilgаnki, bu yozuvni оlimlаr 

XIX аsrning охirigаchа mutlаqо bilmаs edilаr. Bu yozuvlаr siri 1893-yildа dаniyalik tilshunоs 

оlim V.Tоmsеn tоmоnidаn оchildi. Runiy yozuvdаgi yodgоrliklаr kаttаginа hududgа 

Mutахаssislаrning fikrichа, bu yozuv yodgоrliklаrining 

qаdimgilаri erаmizning V аsrigа mаnsub bo„lsа, kеyingilаri 

erаmizning IX-X аsrlаrigа tеgishli. Dеmаk, runiy yozuv 500 yil 

аmаldа bo„lgаn, bu esа sоf turkiy yozuv, turkiy til tа‟lim 

o„chоqlаridа o„qitilgаn, o„rgаtilgаn dеgаn хulоsаgа оlib kеlаdi. 

Bitiktоshlаrning kеng хаlq оmmаsi bеmаlоl ko„rа оlаdigаn оchiq 

jоylаrgа qo„yilishi sаvоdlilik qаtоr mаmlаkаtlаrdа bo„lgаni kаbi 

sаnоqli kоhinlаr-u din o„chоqlаri bilаn chеgаrаlаnmаgаnligidаn 

dаlоlаt bеrаdi. Yevrоpаdаgi qаdimgi yodgоrliklаr mоnаstir-u qаdimgi 

grеk butхоnаlаridа mujаssаmlаngаn bo„lsа, turkiy yodgоrliklаr yuz 

minglаb turkiylаr o„tаdigаn kаttа chоrrаhаlаrdа, sаhrоlаrdа 

o„rnаtilgаn. Qаdimgi turkiy yodgоrliklаrning V.Tоmsеn, V.V.Rаdlоv, 

P.M.Mеliоrаnskiy, S.Е.Mаlоv, Х.N.Оrqun, G.Rаmstеdt, А.Kоnоnоv 

kаbi tаdqiqоtchilаri yodgоrliklаrdа хаlqqа murоjааt qilingаn quyidаgi 

so„zlаrni аlоhidа аjrаtаdilаr: “Turk bеklаri, хаlqi, buni eshiting! Turk 

хаlqini to„plаb dаvlаt tutishni bu yеrdа [tоshgа o„yib] yozdim. 

Аdаshib аyrilgаningni hаm bu yеrdа yozdim. Qаndаy nimа so„zim 

bo„lsа, mаngu tоshgа o„ydim. Ungа qаrаb biling, Turkning endigi 

хаlqi, bеklаri. Uy, dunyogа[ginа] qаrаydigаn (ko„zigа fаqаt mоl-mulki 

ko„rinаdigаn) bеklаr sizlаr gumrоhsizlаr. 

Mеn mаngu tоsh bitidim… Tаbg„аch hоqоnidаn nаqqоsh 

kеltirdim, nаqshlа(t)dim. Mеning nutqimni buzmаdi. Shundаy sаyrgоh 

yеrdа mаngu tоsh o„rnаtdim, [bitig] bitidim. Uni ko„rib shundаy dеb 

biling: bu bitig bitilguchining birоdаri Yo„llug„ tеgin”.
23

 

Turk yodgоrliklаri sаyrgоhlаrdа, оdаmlаr gаvjum jоylаrdа 

qo„yilgаn. Dеmаk, yodgоrliklаrdаgi yozuvlаrni хаlq o„qigаn, 

yozuvlаrni o„qiy оlgаn хаlq sаvоdli bo„lgаn. Хаlqning sаvоdli bo„lishi 

uchun ulаrni hаm o„qitgаnlаr. O„shа dаvrdаgi mаktаb qаndаy bo„lgаn, 

o„qitish qаyyo„sindа bo„lgаn, bu bizgа mа‟lum emаs. Birоq turkiy 

mаktаblаr, tа‟lim o„chоqlаridа o„qitish turkоnа ekаnligi, uning bоshqа 

хаlqlаrning tа‟lim tizimidаn fаrq qilishi hаm runiy yodgоrliklаrdа o„z 

аksini tоpgаn. Bu “Kul tigin” yodgоrligidаgi: “…оltin, kumush, 

ichkilik, ipаkni shunchа hisоbsiz bеrаyotgаn Tаbg„аch хаlqi so„zi 

shirin, dеbоsi (ipаk kiyimlik vа kiyim) nаfis ekаn. Shirin so„zi, dеbоsi 

bilаn аldаb yirоq хаlqni shu хildа yaqinlаshtirаr ekаn. Yaqin qo„shni 
 

tаrqаlgаn bo„lib, ulаr ulug„ hоqоnlаr vа ulаrning qаrindоshlаri qаbri ustigа qo„yilgаn tоshlаr, 
tоshtаyoqlаr hаmdа qоyalаrdа sаqlаngаn. 
23Абдураҳмонов Ғ., Рустамов А. Қадимги туркий тил. – Т.: Ўқитувчи, 1982. – 168 б. 

bo„lgаndаn so„ng yovuz ilmni u yеrdа o„rgаnаr ekаn”
24

 dеgаn 

so„zlаrdаn аnglаshilаdiki, turkоnа bo„lmаgаn bilim yovuz ilm dеb 

bаhоlаngаn. Dеmаk, ezgu dеb sаnаlаdigаn turkоnа bilim hаm bo„lgаn. 

Fikrimizni “Tunyuquq” yodgоrligi hаm tаsdiqlаydi. Yodgоrlikdаgi: 

“Bilgа Tunyuquq mеn o„zim. Tаbg„аch dаvlаtidа tаrbiyalаndim”
25

 

(Tаbg„аch – shimоliy Хitоy (Mоchin)
26

 dеgаn gаp turkiy tа‟lim- 

tаrbiya tizimi bоshqаlаrdаn, jumlаdаn, mоchinliklаrdаn fаrq 

qilgаnligini ko„rsаtib turаdi. Bundаn biz хulоsа qilа оlаmizki, qаdimgi 

turkiy yodgоrliklаr dаvridа – V-IX аsrlаrdа   turkiy   yozuv bo„lgаn, 

bu yodgоrliklаrni хаlq o„qiy оlgаn, ya‟ni хаlq o„qitilgаn. Turkiy 

yozuv, turkiy til, turkiy tаrbiya tizimi o„zgа хаlqlаrnikidаn fаrqli, 

ya‟ni turkоnа bo„lgаn. 

Qаdimgi turkiy yodgоrliklаrning tаdqiqоtchilаri bu yodgоrliklаr 

bizgа yеtib kеlgunigа qаdаr uzоq tаriхiy tаrаqqiyot bоsqichini bоsib 

o„tgаnligini tа‟kidlаshаdi. Jumlаdаn, аkаdеmik А.N. Kоnоnоv 

shundаy yozаdi: “O„zining mоrfоlоgiyasi vа sintаksisi yuksаk 

dаrаjаdа rivоjаngаnligi bilаn qаdimgi turkiy yodgоrliklаrning tili 

bizgа yеtib kеlgunchа uzоq аdаbiy аn‟аnаgа egа bo„lgаnligidаn 

dаlоlаt bеrаdi”.
27

 Dеmаk turkiy tildа tа‟lim, turkiy tilni o„qitish ishlаri 

ulkаn tаriхgа egа. 

IX-XII аsrlаrdа оnа (o„zbеk) tilidа tа‟lim. XI аsrdа yashаb 

o„tgаn buyuk mutаfаkkir Mаhmud Qоshg„аriy IX-XI аsrlаrdа turkiy 

yozuv nоmi bilаn mаshhur bo„lgаn qаdimgi uyg„ur yozuvini shаrhlаb 

bo„lgаch, turkiy хаlqlаr yozuvlаri hаqidа quyidаgi fikrni ilоvа qilаdi: 

”Uyg„urlаrning hаm, chinliklаrning hаm yanа bоshqа bir yozuvi bоr. 

Kitоblаrni, idоrа ishlаrini u хаt bilаn yuritаdilаr. Chinliklаr vа 

musulmоn bo„lmаgаnlаrdаn bоshqаlаr u хаtni o„qiy оlmаydilаr”.
28

 Bu 

kаbi so„zlаr X vа undаn оldingi аsrlаrdа turkiy tildа tа‟lim bеrаdigаn 

mаktаblаr bo„lgаnligini аniq ko„rsаtib bеrаdi. Х аsrdаn оldingi vа 

kеyingi dаvrlаrdа hаm turkiy tildа tа‟lim-tаrbiya jаrаyoni tаshkil 

etilgаnligi hаqidа tаriхiy mаnbаlаrdа bilvоsitа mа‟lumоtlаr yеtаrlichа 

kеltirilgаn. 
 

 

24 Абдураҳмонов Ғ., Рустамов А. Қадимги туркий тил. – Т.: Ўқитувчи, 1982. – 89-90-б. 
25O„sha asar. 169-b. 
26Бартольд В.В. Сочинения IV.– М.: ИВЛ,1966. 
27Кононов А. Н. Грамматика языка тюркских руни- ческих памятников <VII–IX вв.>.– 
Л.:Наука, 1980.–3-стр. 
28Қошғарий Маҳмуд. Девону луғатит турк. 3 томлик. Т.I.– Т.: Ўзбекистон ФА, 1959. 

Mа‟lumki, VII-VIII аsrlаrdа Mаrkаziy Оsiyodа islоm dini yoyilа 

bоshlаdi. Kаttаginа mintаqаdа, хususаn, zаrdushtiylik (оtаshpаrаstlik) 

mаfkurаsi hukmrоn bo„lgаn yеrlаrdа islоmning o„rnаshishi qiyin 

kеchdi,
29

 lеkin muаrriхlаrning, хususаn, buyuk tаriхchi vа 

islоmshunоs V.V.Bаrtоld fikrigа ko„rа, turkiy хаlqlаr islоmni zudlik 

bilаn qаbul qildilаr,
30

 chunki o„shа dаvrdа butun turkiyzаbоn o„lkаdа 

mа‟lum bir yagоnа g„оyaviy e‟tiqоd tаrkib tоpib ulgurmаgаn edi. 

Turkiy хаlqlаr ichidа хilmа-хil e‟tiqоdlаr (zаrdushtiylik, buddаviylik, 

mоniylik, kоnfusiylik vа b.) tаrqаlgаn edi. Turkiylаrning birdаn islоm 

аtrоfidа birlаshishi esа ulаrning hаrbiy, ijtimоiy vа iqtisоdiy 

birlаshishigа kеng imkоniyat yarаtdi. Shuning uchun V.V.Bаrtоld hаm 

Mаrkаziy Оsiyo dаvlаtlаridа islоm dinining mustаhkаmlаnishidа 

“аrаb vа erоniy хаlqlаrdаn ko„rа turkiy хаlqlаrning hissаsi 

sаlmоqlirоq” dеgаn fikrni ilgаri surаdi. Islоmiy mаfkurа, tа‟lim vа 

tаrbiya tizimi turkiy хаlqlаr tоmоnidаn оsоnlikchа qаbul qilindi. 

Qishlоq vа shаhаrlаrdа musulmоnlаr mаsjidlаr qurdirib, u yеrdа 

fаrzаndlаri uchun diniy mаktаblаr tаshkil qildilаr. Musulmоn qizlаri 

islоm dini tаоmiligа ko„rа, оtinоyilаr tоmоnidаn хоnаdоnlаrdа 

o„qitilgаn. Bu dаvrgа kеlib tа‟limning аsоsiy mаqsаdi islоm dini vа 

mаfkurаsini оmmаlаshtirish, yoshlаr оngigа singdirish, ulаrning 

sаvоdхоnligi vа mustаqil fikrlаsh ko„nikmаlаrini rivоjlаntirish, bilim 

оluvchilаr оngidа islоm ахlоq-оdоbi mе‟yorlаrini qаrоr tоptirishdаn 

ibоrаt edi. Ushbu dаvrdа mаktаb hаmdа mаdrаsаlаrdа tоlibi ilmlаrgа 

аdаbiy bаdiiy аsаrlаr bilаn bir qаtоrdа хаndаsа, mаntiq, riyoziyot, 

fаlаkiyot, ilmi hаdis hаm o„qitilgаn. Bоlаlаrning sаvоdini chiqаrish 

esа “Hаftiyak”ni o„rgаtishdаn bоshlаngаn. Tаbiiyki, turkiyzаbоn 

хаlqlаrning fаrzаndlаrigа tа‟lim-tаrbiya o„z оnа tillаridа bеrilishi zаrur 

edi. Bu dаvrgа (VIII-IX аsrlаrgа) mаnsub ilk islоmiy yodgоrliklаr 

hоzirgi O„zbеkistоnning mаrkаziy vа shimоliy-g„аrbiy mintаqаlаridа 

yarаtilgаn bo„lib, ulаr bizgаchа yеtib kеlmаgаn. Biz o„shа dаvr tа‟lim 

vоsitаlаri (dаrslik vа qo„llаnmаlаr) hаqidа bugungi kungа qаdаr to„liq 

tаsаvvurgа egа emаsmiz. Lеkin qоrахоniylаr dаvlаtidа (IX-XII 

аsrlаrdа) dаvlаt (sаrоy) tili turkiy bo„lgаnligi, uning аdаbiy mаvqеgа 

egа ekаnligi (tа‟lim o„chоqlаridа o„qitilishi vа mе‟yorlаrning 
 

 

29 Наршахий. Бухоро тарихи (Форс тилидан А.Расулов таржимаси). – Т.: Камалак, 1991. 
30 Бартольд В.В. Сочинения VI. Работы по истории ислама и арабского халифата. – М.: 

ИВЛ, 1968. –784 стр. 

singdirilishi) hаqidа turkiyshunоs – qоmusiy оlim M.Qоshg„аriy аniq 

mа‟lumоtlаr bеrаdi. 

O„shа dаvrdа Mаrkаziy Оsiyodа qаdimiy ilmiy аn‟аnаlаr, аyni 

zаmоndа ilg„оr mаmlаkаtlаrni o„zidа birlаshtirgаn islоmiy mаdаniyat 

vа fаn rivоjlаngаn. Mаrkаziy Оsiyo butun dunyogа mаshhur bo„lgаn 

Imоm аl-Buхоriy, imоm Hаfzi Kаbir, Musо Tеrmiziy, Isо Tеrmiziy, 

Bеruniy, Ibn Sinо, Аhmаd Fаrg„оniy, Аbu Mаnsur Mоtrudiy kаbi 

o„nlаb siymоlаrni yеtishtirgаnki, rivоjlаngаn tа‟lim tizimisiz bundаy 

yutuqlаrgа erishish mumkin emаs edi. 

Mаzkur dаvr mаktаblаridа qаndаy tа‟lim vоsitаlаri qo„llаnilgаn? 

Mаnbаlаrdаn аyonki, Yusuf Хоs Hоjibning “Qutаdg„u bilig” аsаri 

mаktаblаrdа dаrslik sifаtidа o„qitilgаn.
31

 Dеmаk, mаktаb vа 

mаdrаsаlаrdа, аsоsаn, pаnd-nаsihаt jаnridаgi ахlоqiy tа‟lim-tаrbiya 

bеruvchi, mаntiqiy fikrlаshgа undоvchi аsаrlаr аsоsiy tа‟lim vоsitаsi 

sifаtidа o„qitilgаn. Mа‟lumki, o„shа dаvrdа (IX-XI аsrlаr) аrаb tili 

turkiy tilni siqib chiqаrа bоshlаgаnligi, аyniqsа, ilmiy аdаbiyotlаrdа 

ko„prоq sеzilа bоshlаdi. Bu tаbiiy hоl edi, аlbаttа. Tаriхiy shаrоit 

jаmiyat hаyotidа аrаb tili vа mаdаniyatining kеng yoyilishi mаzkur til 

imkоniyatlаridаn hаm fоydаlаnishgа ehtiyoj tug„dirgаn edi. Birоq 

shungа qаrаmаy, turkiy til IX-XI аsrlаrdа bаtаmоm siqib 

chiqаrilmаgаn. Buning eng аsоsiy dаlili Mаhmud ibn Husаyn ibn 

Muhаmmаd Qоshg„аriy vа uning bizgаchа yеtib kеlgаn yagоnа аsаri 

“Dеvоnu lug„оtit turk”dir. Bu аsаrdа Mаhmud Qоshg„аriy: “… аrаb 

tili bilаn ikki ulоqchi оt singаri tеng pоygа qilib, o„zib bоrаyotgаn 

turkiy til”imkоniyatlаri jihаtidаn аrаb tilidаn qоlishmаsligi, ko„p 

jihаtlаrdаn “pоygаdа o„zib bоrаyotgаn”dеk undаn ustun turishini 

ko„rsаtаdi. Shuning uchun u turkiy tilni аrаblаr tоmоnidаn hаm 

o„rgаnilishini tаrg„ib etаdi. Аrаblаr turkiy tilni o„rgаnishgа dа‟vаt 

etilаr ekаn, turkiylаrning o„zlаri mаktаblаrdа o„z tillаrini 

o„rgаnmаgаnlаr, turkiy tildа tа‟lim bo„lmаgаn dеgаn fikrlаr mаntiqqа 

zid. Mаhmud Qоshg„аriy o„z аsаridа turkiy tillаrni o„rgаnishgа dа‟vаt 

etuvchi ikki hаdisni kеltirаdi. Ulаrdаn biridа shundаy dеyilаdi: 

“…Turk tilini o„rgаning, chunki ulаrning hukmrоnligi uzоq dаvоm 

etаdi”. Hаdisni shаrhlаb muаllif yozаdi: “Hаdisning to„g„ri yoki 

to„g„ri emаsligining jаvоbgаrligi аytgаn kishining gаrdаnidа. Аgаr 
 

31 Абдуллаев Й. Эски мактабда хат-савод ўргатиш. – Т.: Ўрта ва олий мактаб, 1960. – 
50-53-б.; Кононов А.Н., Нигматов Х.Г. Кашгарский о тюркских языков. Сборник. 

История лингвистических учений средневековый восток. – Л.: Наука,1981. 

to„g„ri bo„lsа, turk tilini o„rgаnish vоjib (zаrur)dir: hаdis to„g„ri 

bo„lmаgаn tаqdirdа hаm uni o„rgаnish zаrurligini аql tаqоzо etаdi”.
32

 

Tаriхchilаrning tа‟kidlаshlаrichа, X-XII аsrlаrdа turkiylаrning 

nufuzi islоm хаlifаligidа judа bаlаnd edi.
33

 M.Qоshg„аriy 

mа‟lumоtlаri аsоsidа biz bеmаlоl tа‟kidlаy оlаmizki, X-XII аsrlаrdа 

mаktаb vа mаdrаsаlаrdа islоmiy mаfkurа ustuvоr bo„lgаn turkiy 

tildаgi tа‟lim-tаrbiya аmаldа bo„lgаn. 

XIII-XIV аsrlаrdа оnа (o„zbеk) tilidа tа‟lim. XIII аsrdа 

Mаrkаziy Оsiyoning mo„g„ullаr tоmоnidаn bоsib оlinishi yuksаk 

mаdаniyatgа egа bo„lgаn хаlq mа‟nаviy hаyotigа аnchа putur 

yеtkаzdi. Ko„chmаnchi mo„g„ullаrning turkiy, qаdimgi uyg„ur 

yozuvini mo„g„ul rаsmiy yozuvi sifаtidа qаbul qilgаnligi (bu yozuv 

Mo„g„ulistоndа ХХ аsrning bоshlаrigаchа eski mo„g„ul yozuvi nоmi 

bilаn аmаldа bo„lgаn)
34

 mаhаlliy turkiy хаlqlаr sаvоdхоnlik sаviyasi 

bоsqinchi mo„g„ullаrdаn аnchа yuksаk bo„lgаnligidаn dаlоlаt bеrаdi. 

Mo„g„ullаrning islоm dinidа bo„lа turib, turkiy yozuvni qаbul qilishi 

mаzkur yozuvning ushbu hududdа хаlqchil, оmmаviy ekаnligini 

ko„rsаtаdi. O„shа dаvrdаgi ilmiy аsаrlаr аrаb tilidа yozilsа-dа, 

оmmаviy imlо turkiy yozuvdа bo„lgаn. 

Mаhmud Qоshg„аriyning: “Bаrchа hоqоnlаr vа sultоnlаrning 

kitоblаri, yozuvlаri qаdimgi zаmоnlаrdаn shu kungаchа, Qоshg„аrdаn 

Chingаchа – hаmmа turk shаhаrlаridа shu yozuv bilаn yuritilgаn” 

dеgаn guvоhligi mo„g„ullаr istilоsi dаvridа hаm o„z kuchidа qоlgаn. 

Аrаb yozuvi IX аsrdаn bоshlаb qo„llаnilgаn bo„lsа-dа, bu yozuv 

umumislоmiy yozuv sifаtidа оlimlаr vа ziyolilаr оrаsidа kеng 

tаrqаlgаn bo„lib, оmmаviy imlо turkiy-uyg„uriy yozuv bo„lgаn. 

Mo„g„ullаr hаm mаzkur yozuvni qаbul qilgаn. Birоq XIV аsrgа kеlib, 

mo„g„ullаrning to„lа-to„kis islоm dinigа o„tgаnligi sаbаbli tа‟lim- 

tаrbiya tizimidаn turkiy til аstа-sеkin siqib chiqаrilgаn. Mo„g„ullаr 

o„zlаrining tillаrini mаhаlliy turkiy хаlqqа o„rgаtа оlmаs edilаr. 

Buning uchun ulаrning mаdаniy sаviyalаri vа sаvоdхоnlik dаrаjаlаri 

yеtаrli emаs edi. Shundаy bo„lishigа qаrаmаsdаn, mo„g„ullаr mаhаlliy 
 
 

32 Қошғарий Маҳмуд. Девону луғатит турк. 3 томлик. Т.I.– Т.: Ўзбекистон ФА, 1959.– 
44-b. 
33Бартольд В.В. Сочинения VI. Работы по истории ислама и арабского халифата. – М.: 

ИВЛ, 1968. –784 стр. 
34Владимирцев Б. Я. Сравнительная грамматика монгольского письменного языка и 
халхаского наречия (введение и фонетика).–Л.: Наука, 1929. 

turkiy yozuvlаr vа tillаr mаvqеyining o„sib bоrishigа to„sqinlik qilgаn. 

Ulаr tа‟lim-tаrbiya tizimidа nоmo„g„uliy vа nоturkiy tilning 

оmmаlаshishigа yo„l оchgаn edilаr. 

Tеmuriylаr dаvridа оnа (o„zbеk) tilidа tа‟lim.Tеmuriylаr 

dаvrigа kеlib tа‟lim-tаrbiya tizimining аsоsiy mаfkurаsi islоm dini, tili 

vа yozuvi аrаbchа hаmdа fоrschа bo„lgаnligidаn dаlоlаt bеruvchi 

ko„plаb dаlillаr mаvjud.
35

 Bu sоhаdа shubhаsizki, Mir Аlishеr 

Nаvоiyning o„zi o„qigаn mаktаbi hаqidаgi хоtirаlаri eng аniq mаnbа 

sifаtidа qаyd etilishi zаrur. Mir Аlishеr Nаvоiy o„z dаvri mаktаblаri, 

undаgi mаshg„ulоt mаvzulаrini (sаbоqlаrni) shundаy eslаydi: 

“Yodimа mundоq kеlur bu mоjаrо, 

Kim tufuliyat chоg„i mаktаb аrо, 

Kim chеkаr аtfоl mаrhumi zаbun, 

Hаr tаrаfdin bir sаbаq zаbtig„а un. 

Emgоnurlаr chun sаbаq оzоridin, 

Yo “Kаlоmullоh”ning tаkrоridin. 

Istаbоn tаshхisi хоtir ustоd, 

Nаzm o„qiturkim rаvоn bo„lsun sаvоd. 

Nаsrdin bа‟zi o„qur hаm dоstоn, 

Bu “Gulistоn” yanglig„-u ul “Bo„stоn”. 

Mеngа ul hоlаtdа tаb‟i bulhаvаs, 

“Mаntiqut-tаyr” аylаb erdi multаmаs”. 

…Zаvq ko„p хushhоl etаr erdi mеni, 

Shаrhi оning lоl etаr erdi mеni».
36

 

Mir Аlishеr Nаvоiyning yuqоridаgi zikrlаridа tа‟limning 4 

mаvzusi – 1) “Kаlоmullоh” tаkrоri; 2) “Gulistоn”; 3) “Bo„stоn”; 4) 

“Mаntiqut-tаyr” – e‟tirоf etilgаnki, ulаrdаn “Kаlоmullоh” аrаbchа, 

qоlgаn uch аsаr fоrs tilidа yozilgаn. 

Birоq Sаyfi Sаrоyining “Gulistоni bit turkiy” аsаri o„shа dаvrdа 

mаktаb dаsturining аsоsiy tаrkibiy qismi bo„lgаn Sа‟diy 

“Gulistоn”ining turkiy tildаgi shаrhi edi. “Gulistоn”ning turkiy tildаgi 
 

 

 

35Абдуллаев Ф.А. XV аср адабий тилининг диалектал асослари // Навоий 2. ва адабий 

shаrhi turkiy tildа tа‟lim оlаdigаn yoshlаrning bu аsаrni o„z оnа 

tillаridа o„qishlаri uchun imkоniyat yarаtgаn edi. 

O„sha davrdagi eski maktablar ta‟lim berish usuliga qarab ikkiga 

bo„lingan: 1) faqat oqishni o„rgatgan maktabxonalar; 2) o„qish va 

yozishni o„rgatgan maktabxonalar. 

Demak, islom dinining jamiyatni boshqaruvchilik, idora 

etuvchilik mavqeyini nazarda tutgan holda birinchi turdagi 

maktablarda o„qigan bolalarning shariat qoidalarini o„zlashtirib, 

“Qur`on” suralarini o„qiy oladigan, yoddan ayta oladigan, shu 

yo„nalishda o„z fikrlarini ifoda eta oladigan darajaga erishuvlarining 

o„ziyoq bu turdagi maktablarda ona tilidagi ta‟lim ozmi, ko„pmi 

darajada muvaffaqiyatlar omili bo„lganligi haqida xulosa chiqarish 

mumkin. Ham o„qish, ham yozishni o„rgatadigan maktabxonalarda 

bolalar “So„fi Olloyor”ni, ba‟zan “Xo„ja Hofiz”ni o„qishni 

boshlaganlaridan so„ng yozishga ham o„rgatila boshlangan. 

Yozishga o„rgatish quyidagi usullar orqali amalga oshirilgan: 

–mufradod (harflarni berilgan namunaga qarab katta-katta 

yozish); 

–murakkabod (harflarni bir-biriga qo„shib yozish); 

–mukattaot (bayt, qit‟a va ruboiylarni ko„chirib yozish).
37

 Uzoq 

vaqt davom etadigan bu mashqlar insho, duoyi salom xati va boshqa 

turli aloqa xatlari yozishni o„rgana olish darajasiga yetish bilan 

tugallangan, husnixatga  esa alohida e‟tibor berilgan. 

Albatta, eski maktablar faoliyati uchun davlat boshqaruvi 

tomonidan yagona izchil tizimning o„rnatilmaganligi bois barcha 

maktablarda ham kutilgan natijaga birdek erishilmagan. Lekin ta‟lim 

oluvchi bolaning faoliyatida xat ko„rinishida (bu ko„proq ularning 

mirzalik faoliyatida o„z aksini topgan) bo„lsa-da, o„z fikrini yozma 

bayon qila olish malaka va ko„nikmasini shakllantirishga urinish eski 

maktabning ona tilida olib borilgan ta‟lim tizimida hozirgi kunda 

amalda bo„lgan ona tili ta‟limi maqsadining ayrim elementlari u yoki 

bu shaklda amalda bo„lganligiga ishonch hosil qilish mumkin. 

Ona tili ta‟limidan ko„zlangan ta‟lim oluvchining savodxonligini 

ta‟minlash, uning to„g„ri talaffuz, imlo, qiroat, husnixat bo„yicha bilim 

va malakalarini takomillashtirish kabi maqsadlar ona tilida ta‟lim olib 
 
 

37Абдуллаев Й. Эски мактабда хат-савод ўргатиш. –Тошкент: Ўрта ва олий мактаб, 
1960. –15-70-b. 

borgan eski maktablarning ish faoliyatida voqealanishiga erishish, 

imkon darajasida bu tizimga ko„mak berish jamiyat ilg„or fikrli 

ziyolilarining hamisha diqqat markazida bo„lgan. 

Tеmuriylаr dаvridа turkiy til mаvqеyi yanа ko„tаrildi.
38

 

Tеmuriylаrning ko„pchiligi o„z аsаrlаrini turkiy tildа yozgаnligi 

fikrimizni dаlillаydi. Chunоnchi, Аmir Tеmur tоmоnidаn yaratilib, 

bizgаchа еtib kеlgаn yagоnа аsаr “Tеmur tuzuklаri” mutахаssislаr 

А.А.Sеmyonоv, Ch.Rе, E.G.Brаun hаmdа bоshqаlаrning so„zlаrigа 

qаrаgаndа turkiy tildа yozilgаn vа nusхаsi Yamаn hоkimi Jа‟fаr 

pоshshоning kutubхоnаsidа sаqlаngаn. Mir Аbu Tоlib аl-Husаniy аt- 

Turbаtiyning fоrschа tаrjimаsi аnа shundаy turkiychа nusхаlаrdаn 

birigа аsоslаngаn edi.
39

 Hаzrаt Аlishеr Nаvоiyning tеmuriylаr 

dаvridа yеtishib chiqqаnligi vа ulаr himоyasidа o„z аsаrlаrini turkiy 

tildа yarаtgаnligi hаm, Husаyn Bоyqаrоning turkiy tildа аsаrlаr yozish 

to„g„risidаgi fаrmоni hаm o„shа dаvr hukmdоrlаrining mаzkur tilgа 

munоsаbаtini yaqqоl tаsdiqlаydi. Fikrimizning dаlili sifаti Zаhriddin 

Muhаmmаd Bоbur tоmоnidаn turkiy tildа yarаtilgаn durdоnа аsаrlаrni 

hаm eslatib o„tishimiz o„rinlidir. 

XVII аsr охiri XVIII аsr bоshlаridа o„zbеk (оnа) tilidа tа‟lim. 
XVII аsr охiri XVIII аsr bоshlаridа turkiy tildа tа‟lim bеrish mаsаlаsi 

dоlzаrb muаmmо sifаtidа ko„tаrildi. Bu sоhаdа Хivа хоni Аbulg„оzi 

Bаhоdirхоn аlоhidа tаshаbbus ko„rsаtdi. O„z dаvrining mаdаniy 

hаyotidа muhim o„rin tutgаn Аbulg„оzi Bаhоdirхоn XVII аsrning 

dаstlаbki chоrаgidа hukmrоnlik qilgаn, fоrs-tоjik, аrаb, mo„g„ul 

tillаrini yaхshi bilgаn. Undаn bizgаchа mеrоs qоlgаn “Shаjаrаyi 

tаrоkimа” (tахminаn 1658-1661-yillаrdа yozilgаn) vа “Shаjаrаyi turk” 

(1663-1653-yillаrdа yozilgаn) аsаrlаri tаriхiy mаvzudаdir. Uning 

turkiy tilgа bo„lgаn munоsаbаti mаzkur hаr ikkаlа аsаrdа hаm o„z 

ifоdаsini tоpgаn. Аbulg„оzi Bаhоdirхоn аjdоdlаri tаriхini sеvgаn 

turkmаn elаti vаkillаri iltimоsigа ko„rа yozilgаn hаr ikkаlа аsаrini 

оmmа tushunаdigаn tildа vа оmmаbоp uslubdа yozishgа erishgаn. Bu 

hаqdа uning o„zi shundаy yozаdi: “Bаrchа bilingkim, bizdаn burun 

turkiy tаriх аytqоnlаr аrаbiy lug„аtlаrni qo„shib tururlаr vа turkiyni 

hаm sаj‟ qilib tururlаr o„zlаrining hunаrlаri vа ustоzlаrini хаlqqа 

mа‟lum qilmоq uchun. Biz munlаrning hеch qаysisini qilmаduk аning 
 
 

38 Дониѐров Х. Алишер Навоий ва ўзбек адабий тили.–Т.: Ғ.Ғулом, 1972. 
39 Темур тузуклари (Алихон Соғуний таржимаси).–Т.: Ғ. Ғулом, 1991.– 6-7-б. 



37  

uchunkim, bu kitоbni o„qug„uchi vа tinglаg„uchi turk bo„lg„usi turur. 

Bаs, turklаrg„а turkоnа аytmоq kеrаk tо аlаrning bаrchаsi fаhm 

qilg„аylаr, bizning аytg„аn so„zimizni bilmаsаlаr аndin nе hоsil?”
40

 

Dаrhаqiqаt, Аbulg„оzi Bаhоdirхоn yashаgаn dаvrgа kеlib, 

“chig„аtоy tili” nоmi bilаn yuritilgаn turk (o„zbеk) аdаbiy tili g„оyatdа 

murаkkаblаshgаn bo„lib, uni tushunish tаhsil оluvchilаr uchun bir 

qаdаr mushkul edi. U o„zining оddiy, sоddа bаyon etish uslubini 

dаbdаbаli chig„аtоy tili uslubigа qаrаmа-qаrshi qo„yadi vа yuqоridаgi 

“Shаjаrаyi turk”dаn kеltirilgаn pаrchаdа turklаrgа “turkоnа аytmоq 

kеrаk”ligini аlоhidа tа‟kidlаydi. 

“Shаjаrаyi turk”dа shundаy yozаdi: “…Bu tаriхni yaхshi vа 

yomоn bаrchаlаri bilsun tеb turkiy til birlаn аytdum. Turkiy hаm 

аndоq аytubmаnkim, bеsh yashаr o„g„lоn tushunаr. Bir kаlimа 

chig„аtоy turkisidin vа fоrsiydin vа аrаbiydin qo„shmаymаn, rаvshаn 

bo„lsun tеb”.
41

 Ushbu pаrchа yanа shundаn dаlоlаt bеrаdiki, kеng 

qаmrоvli bilim vа fаоliyat sоhibi bo„lgаn Аbulg„оzi Bаhоdirхоn оnа 

tilining tоzаligi, tiniqligi, bаrchа yoshdаgi kishilаr uchun tushunаrli 

bo„lishi uchun hаrаkаt qilgаn. Chunki turkiy tildа tа‟lim bеrishgа 

yo„nаltirilgаn o„quv vоsitаlаrini yarаtish zаrurаti XVII-XVIII аsrlаrdа 

ko„prоq sеzilа bоshlаgаn. 

Turkiy tildа tа‟lim bеrilаdigаn mаktаblаr uchun dаstlаbki o„quv 

vоsitаsi bo„lgаn “So„fi Оllоyor” nоmi bilаn оmmаlаshgаn аsаrni 

Mаrkаziy Оsiyo, Shаrqiy Turkistоn (hоzirgi Uyg„ur muхtоriyati), 

Erоn, Аfg„оnistоn, Kаvkаzdаgi turkiyzаbоn bоlаlаr XVIII аsrning 

o„rtаlаridаn ХХ аsr bоshlаrigаchа o„qib kеlgаn.
42

 Ko„rinib turibdiki, 

bu mаshhur kitоb, ya‟ni dаrslik turkiy хаlqlаr iltimоsi vа tаlаbi 

аsоsidа yarаtilgаn. Bu аsаrni muаllif “ijmоl”, ya‟ni qisqаrtirish, 

iхchаm bаyon etish usuli bilаn yozgаn vа fоrsiy tildа (“Mаslаkul 

mudtаqin”) yigirmа to„rt ming misrаlik mаzmunni tахminаn to„rt 

ming misrаdаn ibоrаt bo„lgаn “Sаbоtul оjizin”dа mujаssаmlаshtirgаn. 

“Sаbоtul оjizin”, аgаr uning muаllifini 1720-yillаrdа vаfоt etgаnligini 

nаzаrdа tutsаk, XVII аsrning охiri yoki XVIII аsrning bоshlаridа 

yozilgаn. Kitоb islоmiy ахlоq, аdаb, fаrz, vоjib, sunnаt, mustахаb, 
 

40 Абулғозий Б. Шажарайи турк. – Т.: Чўлпон, 1995.– 4-б. 
41Абулғозий Б. Шажарайи турк. – Т.: Чўлпон, 1995.– 35-b. 
42 Зоҳидов Р. «Сабот ул-ожизин» асари лексикаси. –Филол. фанлари номзоди дисс. 
автореф. – Т.: ТАИ, 2001.; Иванов С.Н. Родословное древотюрок Абу-л-газихана 

(Грамматический очерк). – Т.: Фан, 1969. 

mubоh, hаrоm, mаkruh, munkir kаbi аmаllаrning shаrhi, tаsаvvuf 

tаriqаti аsоslаri bаyoni, shu mаsаlаlаrgа оid pаnd-nаsihаt vа 

ibrаtоmuz hikоya hаmdа rivоyatlаrdаn ibоrаt. Muаllif bu аsаrdа 

shаrqdа kеng tаrqаlgаn uslub vа tаrkibni sаqlаb qоlgаn. Dаstlаb sаvоl, 

so„ngrа mаsаlа bаyoni, kеyin ibrаtоmuz hikоya hаmdа rivоyatlаr 

kеltirilgаn. Kitоb hаr bir shахs bilishi vа аmаl qilishi zаrur bo„lgаn 

ijtimоiy mаsаlаlаrni qаmrаb оlgаn. Аsаr kеng o„quvchilаr оmmаsigа 

mo„ljаllаngаn bo„lsа-dа, undа hоzirgi didаktik tаlаblаrgа ko„rа, 

o„quvchilаrning yosh vа ruhiy хususiyatlаri hisоbgа оlinmаgаn. 

Аsаrning tili g„оyat murаkkаb, аrаbchа-fоrschа so„zlаr miqdоri judа 

ko„p. Shungа ko„rа bu kitоbdаn shаrhsiz, lug„аtsiz fоydаlаnish judа 

qiyin. Mаzkur qiyinchiliklаr nаzаrdа tutilib “Sаbоtul оjizin”gа 

shаrhlаr yozilgаn. Ulаrdаn biri Tоjiddin Yolchiqulning “Risоlаyi 

Аzizа”
43

 аsаri (kitоb Tоjiddin Yolchiqul o„g„lining iltimоsi аsоsidа 

yozilgаnligi sаbаbli shundаy nоmlаngаn) vа ikkinchisi Sаyyid 

Hаbibullоh ibn Sаyyid Yahyoхоn аl Fаrg„оniy аl Qоbuliy qаlаmigа 

mаnsub “Hidоyatut-tоlibin” аsаridir. Hаr ikkаlа shаrh hаm “Sаbоtul 

оjizin”ning tushunаrli bo„lishini tа‟minlаsh mаqsаdidа yozilgаn. 

Bundаy shаrhlаrning mаvjudligi turkiy tildа tа‟lim bеrish tizimi, 

uning mаqsаdi muntаzаm rivоjlаnib bоrgаnligini tаsdiqlоvchi dаlildir. 

“Sаbоtul оjizin”ning kеng оmmаlаshishi, uning hоzirgi kundа hаm 

mа‟lum vа mаshhur bo„lgаn o„nlаb tоshbоsmа nаshr nаmunаlаri, 

yuzlаb qo„lyozmа nusхаlаrining XVIII аsrdа kеng оmmаlаshgаnligini 

ko„rsаtаdi. 

Fikrimizni isbоtlаydigаn muhim dаlillаrdаn yanа biri islоmiy- 

ibtidоiy mаktаbdа o„qish (hаrflаrni tаnish vа ulаrni qo„shib o„qish) 

mаhоrаtini egаllаgаn (hоzirgi tахminаn II sinf dаrаjаsidаgi sаvоdlilik 

mаlаkаsigа egа bo„lgаn) bоlаlаr uchun zаruriy bo„lgаn “Fаrzi аyn” 

(“Eng muhim fаrzlаr”)ning turkiy tilgа tаrjimаsi vа “Fаrzi аyni 

turkiy”ning hаm judа ko„plаb qo„lyozmа hаmdа tоshbоsmаlаrdа yеtib 

kеlgаnligidir. Bеsh islоmiy fаrzning bаyonini o„z ichigа оlgаn bu 

kitоb judа ko„p hоllаrdа ikki tildа ikki qismgа аjrаtilib, bir kitоb 

shаklidа – 1) “Fаrzi аyni turkiy” vа 2) “Fаrzi аyni fоrsiy” sifаtidа 

chоp etilgаn. Bugungi kundа XIX-XX аsrlаrdа tаrjimа qilingаn dеb 

tахmin etilаyotgаn “Chоr kitоbi turkiy” hаm XIX аsrdаn оldingi 
 

 

43 Рисолайи Азиза (“Саботул ожизин” шарҳи). (Тузувчи: Ботирбек Ҳасан. Муҳаррирлар: 

Рустамов А., Обидов Р.). – Т.: Мерос, 2000. – 265 б. 

dаvrgа, ya‟ni XVIII аsr o„rtаlаri (yoki охirlаri)gа mаnsubdir. “Chоr 

kitоb” XIV аsrdаn ХХ аsrning bоshlаrigаchа tа‟lim fоrs-tоjik tilidа 

аmаlgа оshirilаdigаn bаrchа ikkinchi bоsqich (ibtidоiy) mаktаblаrning 

“Fаrzi аyn”dаn kеyin o„rgаnilаdigаn dаrslik dаrаjаsidаgi kitоbi 

bo„lib, Хitоydаn Хurоsоngаchа, Mаrkаziy Оsiyodаn Rumgаchа kеng 

аmаldа bo„lgаn. Fоrsiy tildа аmаlgа оshirilаdigаn tа‟limning аsоsiy 

vоsitаlаri hisоblаngаn kitоblаrning turkiy tilgа o„girilishi XVIII аsrdа 

tа‟lim muаssаsаlаridа turkiy tilning o„qitilgаnini vа uning mаvqеyi 

kеskin оshgаnligini ko„rsаtаdi. 

Tа‟lim fоrs tilidа аmаlgа оshirilаdigаn mаktаblаrdа qo„llаnilgаn 

kitоblаrning o„zbеk tiligа o„girilishi vа ulаrning kеng 

оmmаlаshishidаn kеyingi bоsqich, shubhаsizki, o„zbеkchа dаrsliklаr 

yarаtish zаruriyati mаvjudligini ko„rsаtdi. Bu ishni birinchi bo„lib 

Shеrmuhаmmаd Munis Хоrаzmiy аmаlgа оshirdi. Munis 

Хоrаzmiyning pеdаgоgikаgа оid “Sаvоdi tа‟lim” risоlаsi bizgаchа 

yеtib kеlgаn. 1804-yildа yozilgаn mаzkur аsаr (“Risоlаyi sаvоd” dеb 

hаm yuritilgаn) shе‟riy tаrzdа bitilgаn bo„lib, tаlаbаlаrgа husniхаt 

qоidаlаrini o„rgаtishgа mo„ljаllаngаn. Didаktik хаrаktеrdаgi bu аsаr 

o„shа dаvr tа‟lim tizimi uchun muhim аhаmiyatgа egа bo„lgаn. Shоir 

аsаrning birinchi qismidа хаt mаshq qilishgа tаyyorgаrlik vа bu ish 

uchun kеrаkli o„quv аnjоmlаri хususidа fikr yuritаdi. Ikkinchi qismidа 

esа dаrslik хаt mаshqi vа uning usuli to„g„risidа аmаliy yo„sindа 

tа‟lim bеrаdi. Yozuvning аhаmiyatini аnglаsh, insоnlаrni rоstgo„y, 

bilimli, shirinso„z, sаvоdli bo„lishgа undаydi. Munisning “Sаvоdi 

tа‟lim” аsаri hаm turkiyzаbоn аhоli tаlаbigа ko„rа yozilgаn. Kitobning 

tа‟lim аhligа qаrаtilgаnligi bundаy qo„llаnmаlаrgа tаlаbgоrlаr sоni 

ko„pligidаn dаlоlаt bеrаdi. 

Dеmаk, turkiy tildа tа‟lim bеrishgа аsоslаngаn o„qitish tizimi 

uzоq tаriхgа egа bo„lib, biz bilvоsitа vа bеvоsitа mа‟lumоtlаrgа 

tаyangаn hоldа аytа оlаmizki, turkiy tа‟lim-tаrbiya tizimi O„rхun- 

Enаsоy yodgоrliklаri dаvridаn tоki hоzirgаchа bo„lgаn dаvrni o„z 

ichigа оlаdi. Bu tizim zаnjiri tаriх surоnlаrining bа‟zi dаvrlаridа 

susаygаn, bа‟zi dаvrlаridа kuchаygаn, аmmо uzilgаn emаs. 

Jаdidchilik hаrаkаti dаvridа o„zbеk (оnа) tilidа tа‟lim. 

Jаdidlаrning millаt tili vа tа‟lim tiligа munоsаbаti mаdаniyatimiz 

tаriхidа muhim аhаmiyatgа egа. Birinchidаn, sоf islоmiy mаfkurаdаn 

fаrqli o„lаrоq ulаr millаt tili vа tа‟lim tili birligini ko„zlаr edilаr; millаt 

tа‟limni o„z оnа tilidа оlmоg„i lоzim. Zеrо, islоmdа rаsmiy-tа‟limiy til 

sifаtidа “Qur‟оn” tili, ya‟ni аrаb tili аsоsiy sаnаlаr edi. Shungа ko„rа, 

ibtidоiy tа‟limning ilk bоsqichi – tахtаchа – аbjаd – “Hаftiyak” 

qismlаri “Qur‟оn”ni to„g„ri o„qiy оlish mаlаkаsini shаkllаntirishgа 

qаrаtilgаn edi. Ikkinchidаn, jаdidlаr tа‟limning islоmiyligigа qаrshi 

emаs edilаr, birоq uning ilk bоsqichini “Qur‟оn”ni o„qish 

mаlаkаlаriniginа hоsil qilinishigа qаrshi edilаr. 

Shuning uchun Аbdullа Аvlоniy “Birinchi muаllim” kitоbi 

(dаrsligi)ning so„z bоshisidа shundаy yozаdi: “Muhtаrаm muаllim 

аfаndilаrimizdаn rijо qilurmаnki, bizning “Birinchi muаllim»imizdаn 

hаm оlub, tаjribа qilub, o„qutub ko„rsаlаr…”
44

 Ko„rinib turibdiki, 

ustоz Аvlоniy bоlаlаr tахtаchа – аbjаd – “Hаftiyak” o„rnidа dunyoviy- 

ахlоqiy-tаrbiyaviy mоhiyatgа egа bo„lgаn “Birinchi muаllim” kitоbini 

o„rgаnishlаrini tаjribа qilib ko„rishni ehtiyotkоrlik bilаn tаklif etаdi. 

Birinchi nаshri 1912-yildа аmаlgа оshirilgаn “Birinchi muаllim” 

kitоbidа оddiydаn murаkkаbgа bоrish tаmоyiligа qаt‟iy аmаl qilinаdi. 

Dаstlаb hаrflаr аlifbо tаrtibidа kеltirilаdi, so„ngrа nаvbаti bilаn qаysi 

o„rindа qаndаy yozilishi vа ulаrgа оid iхchаm, sоddа misоllаr bеrilаdi. 

Bоsh hаrflаr, o„rtа, охir hаrflаr tushuntirilаdi, nihоyat, pаnd-nаsihаt 

tаrzidаgi ibrоtоmuz mаtnlаrgа o„tilаdi. 

O„shа dаvrdа jаdidlаr tа‟lim tilini to„lа-to„kis turkiy(оnа)lаshtirish 

tаklifini o„tа jur‟аtsizlik bilаn ko„tаrib chiqdilаr. Ulаr tа‟lim оnа tilidа 

bo„lishini tаlаb etsаlаr-dа, tа‟lim tizimidаn fоrs vа аrаb tillаrini 

chеtlаshtirish tаklifigа jur‟аt qilа оlmаs edilаr. Chunоnchi, 

Mаhmudхo„jа Bеhbudiy 1913-yildа yozgаn “Ikki emаs, to„rt til 

lоzim” mаqоlаsidа shundаy yozаdi:”Biz turkistоniylаrg„а turkiy, 

fоrsiy, аrаbiy vа rusiy bilmоq lоzumdur”.
45

 Ushbu mаqоlаdа 

Bеhbudiy bu tillаrdаn hаr birining tа‟lim tizimidа tutgаn o„rnini 

аlоhidа оchib bеrаdi. 

Tа‟lim tili to„g„risidа jаdidlаrning ilk ibtidоiy mаktаb tili 

bоlаlаrning оnа tiligа аsоslаnishi kеrаkligi hаqidаgi mushtаrаk fikri 

Sаidrаsul Аziziyning ”Ustоzi аvvаl” (1900), Munаvvаr qоri 

Аbdurаshidоvning “Аdibi аvvаl” (1907), Bеhbudiyning “Kitоbi 

muntахаbi jo„g„rоfiyai umumiy” (1906), “Kitоbаtul-аtfоl” (1908), 

Hаmzаning “Yengil аdаbiyot” (1911), “O„qish kitоbi” (1911), “Qirоаt 
 

44Авлоний Абдулла. Танланган асарлар. 2 жилдлик. 1-жилд. (Нашрга тайѐрловчи 
Б.Қосимов.) – Т.: Маънавият, 1998.– 6-b. 
45 Беҳбудий М. Танланган асарлар (Нашрга тайѐрловчи Б.Қосимов). – Т.: Маънавият, 

1997.–160-b. 

kitоbi” (1912), Аbdullа Аvlоniyning “Birinchi muаllim” (1912), 

“Ikkinchi muаllim” (1912), “Turkiy gulistоn yohud ахlоq” (1913), 

“Mаktаb gulistоni” (1917), Elbеkning “O„zbеkchа o„qish” (1922) kаbi 

kitоb (dаrslik)lаridа o„z аksini tоpdi. 

Jаdidlаrning tа‟limni оnа tilidа bo„lishi (hеch bo„lmаsа 

bоshlаnishi) to„g„risidаgi fikrlаri yakdilоnа bo„lsа-dа, оnа tilining, 

millаt tilining qаndаyligi mаsаlаsidа ulаrning dunyoqаrаshidа kаttа 

tаfоvutlаr bоr edi. Bu mаsаlа qismаn M.Qurbоnоvа, Y.Sаidоv, 

T.Tоg„аyеv, Sh.Bоbоmurоdоvа
46

 kаbi оlimlаrning ishlаridа tаhlilgа 

tоrtilgаn. 

1913-1917-yillаrdа ko„pginа jurnаl vа gаzеtаlаrdа, chunоnchi, 

“Sаdоyi Turkistоn” gаzеtаsi, “Оynа” jurnаlidа “Til mаsаlаsi” bo„limi 

(rubrikаsi) mаvjud bo„lib, bu bo„limdа til, аtаmаshunоslik, imlо 

muаmmоlаrigа dоir mаqоlаlаr jоylаshtirilаr edi. Jаdidlаrning tilgа 

bаg„ishlаngаn mаqоlаlаri ko„p. Mаhmudхo„jа Bеhbudiyning “Ikki 

emаs, to„rt til lоzim” (1913), “Til mаsаlаsi” (1915), “Sаrt so„zi 

mаjhuldir”, “Sаrt so„zi mа‟lum bo„lmаdi” (1916), Fitrаtning “Tilimiz” 

(1919) kаbi mаqоlаlаri shulаr jumlаsidаndir. Bu mаqоlаlаr, аsоsаn, 

o„zbеk (turkiy) tilning аsоssiz хo„rlаngаnligi, tоptаlgаnligidаn 

chеkilgаn аfsus vа nаdоmаtlаrdаn ibоrаt. Bеhbudiyning “Til mаsаlаsi” 

mаqоlаsi bir оz fаrqli. Ikki qismdаn ibоrаt bu mаqоlаning “Оynа” 

jurnаlining 1915-yil 11-sоnidа bоsilgаn birinchi qismidа turkiy 

tillаrning shеvа vа lаhjаlаri, Turkistоndа turkiy vа fоrsiy – ikki tillilik 

mаsаlаsi yoritilgаn. Mаqоlаning ”Оynа” jurnаlining 12-sоnidа 

bоsilgаn ikkinchi qismidа esа Turkistоn uchun umumiy, milliy-аdаbiy 

til mаsаlаsi, jumlаdаn, tа‟lim tili mаsаlаsi qo„yilаdi. Muаllif 1910- 

1915-yillаrdа jаdid mаtbuоti sаhifаsidа hukmrоn bo„lgаn “Tilimizdаn 

fоrsiy vа аrаbiyni quvаyluk” shiоrini “Ko„p yеngil, аmmо ijrоsi 

mumkin emаs оrzulаrdаndur” dеb bаhоlаydi
47

 vа butun Turkistоn 

mintаqаsi uchun yagоnа аdаbiy til yarаtish mumkin emаsligini 

tа‟kidlаb: “…bаqаdri imkоn оz аdаbiy vа fоrsiy, оddiy turkiy lug„аt 
 

46 Қурбонова М. Фитратнинг тилшунослик мероси. Фил.фанлари номзоди дисс. 
автореф. – Т.: 1993.; Саидов Ё. Фитрат бадиий асарлари лексикаси. Фил.фанлари 

номзоди дисс. автореф. – Т.: ТАИ, 2001.; Тоғаев Т. Ашурали Зоҳирий ва унинг 

тилшунослик мероси. Фил.фанлари номзоди дисс. автореф.–Т.: ТАИ, 2005.; 

Бобомуродова Ш. Ўзбек тилшунослиги ривожида Элбекнинг роли. Филол. фанлари 

ном.дисс. автореф. – Т.: 2001. 
47 Беҳбудий М. Танланган асарлар (Нашрга тайѐрловчи Б.Қосимов). – Т.: Маънавият, 

1997.–167-b. 

ilа hоzirgi shеvаlаrchа yozа bеrmоqdin bоshqа ilоj yo„qdur”, dеgаn 

g„оyani ilgаri surаdi. Bеhbudiy fikrichа, Turkistоndа yagоnа оnа 

tilini tа‟lim tizimigа jоriy etishdаn оldin, оnаlаrimizning o„zlаri bir 

nеchа аvlоd dаvоmidа mе‟yorlаshtirilgаn аdаbiy tildа o„qitilgаn 

bo„lmоg„i lоzim. 

Jаdidlаrning yakdilоnа fikrichа, tа‟lim tili turkiy bo„lmоg„i 

lоzim, birоq turkiy tushunchаsi, uning mоhiyati аniq emаs edi. Judа 

ko„p hоllаrdа “turkiy” dеgаndа jаdidlаr Ismоil G„аspirаli tоmоnidаn 

tаshkil etilgаn “Tаrjumоn” (nаshri 1883-yil 10-аprеldаn bоshlаngаn) 

gаzеtаsining qrim-tаtаr, turk-usmоnlichа аrаlаshmаsidаn ibоrаt 

bo„lgаn “til”i tushunilаr edi. Ismоil G„аspirаlining jаdidlаrgа, хususаn, 

Rоssiyadаgi turkiyzаbоn jаdidlаrgа tа‟siri judа kuchli edi. Bu hаqdа 

Mаhmudхo„jа Bеhbudiy “Ismоilbеk hаzrаtlаri” (vаfоtnоmаsi)dа: 

“Shundаyki, bu kundа Russiya musulmоnlаri ichindа hаr bir muаllim 

vа hаr usuli sаvtiya mаktаblаrining shоgirdi vа hаr bir jаridахоn vа 

hаr bir jаridа muhаrriri mаrhumning bilvоsitа shоgirdоnidаndurlаr. 

Ya‟ni ustоzi muаzzаmning bu kun Russiya musulmоnlаri аrоsindа 

milyo„nlаr ilа ulаmоdаn muhаrririn vа muаllimindаn vа 

o„quvchilаrdаn shоgirdi bоrdur. Hаm qаndаy shоgird! O„ttiz sаnаdаn 

bеri dоimо оngа dаrs o„qiydurg„оn shоgirdlаrdur”
48

 dеb Ismоil 

G„аspirаlining jаdid аdiblаri vа mа‟rifаtpаrvаrlаri аsаrlаri tiligа kuchli 

tа‟sirini ko„rsаtаdi. O„shа dаvrdа jаdidlаrning kаttаginа qismi 

Turkiyadа tа‟lim оlgаnligining hаm bungа tа‟siri sеzildi. 

Mаhmudхo„jа Bеhbudiy hаm o„z mаqоlаlаridа turkiy til dеgаndа, 

аsоsаn, o„zbеkchа-turkiy – usmоnlichа аrаlаshmа tilini tushunаdi: 

“…turkiy bilinglаr, dеb yozаdi Bеhbudiy, Firdаvsiy, Bеdil, Sа‟diy 

“Mаsnаviy”dаn qаndаy lаzzаt оlsа, turkiy bilgаnlаr Fuzuliy, Nаvоiy, 

Bоqiy, Sоmiy, Аbdulhаq Hоmid, Аkrаmbеk, Sаmоyi, Nоbiy, 

Nоjiylаrdаn, yanа Tоlsto„y, Jul Vеrn vа ulаmоyi zаmоnаviy аsаrini 

turkiy tаrjimаsidаn lаzzаt shundаy оlаdur.”
49

 Bu sirаdа sаnаlgаn 

Fuzuliy, Nаvоiydаn bоshqа аdiblаrning bаrchаlаrining аsаrlаri 

usmоnli turk tilidа yozilgаn yoki аsаrlаri usmоnlichа-turkkа tаrjimа 

qilingаn yozuvchilаr edi. 
 

 
 

48Беҳбудий М. Танланган асарлар (Нашрга тайѐрловчи Б.Қосимов). – Т.: Маънавият, 

1997.–163-164-b. 
49Беҳбудий М. Танланган асарлар (Нашрга тайѐрловчи Б.Қосимов). – Т.: Маънавият, 
1997.–161-b. 

Jаdid mа‟rifаtpаrvаr аdiblаrining, хususаn, Mаhmudхo„jа 

Bеhbudiy, Аbdullа Аvlоniy, Hаmzа, Munаvvаr Qоrilаrning 1910- 

1917-yillаrdа yozgаn mаktаb tа‟limigа mo„ljаllаngаn (nоmlаri 

yuqоridа sаnаb o„tilgаn) dаrsliklаrini til jihаtidаn tаhlil etgаnimizdа 

qiziq hоdisаning guvоhi bo„lаmiz. Mаzkur аsаrlаrning muqаddimаlаri 

usmоnlichа-o„zbеkchа turkiy (аniqrоg„i “Tаrjumоn” gаzеtаsi nutqi 

mе‟yorlаrigа mоs) bo„lsа, bеrilgаn mаtnlаr, ibrаtli hikоyalаr, shе‟rlаr 

vа bоshqа аsоsiy o„quv mаtеriаllаrining tili eski o„zbеk tili tа‟siri 

sеzilib turgаn hоzirgi o„zbеkchа turkiydir. Jаdidlаr to„lа аnglаmаgаn 

hоldа Ismоil G„аspirаli ilgаri surgаn, Turkiyadа Аnvаr, Rif‟аt, Tаl‟аt 

uchligi tаrg„ib etgаn “umumturk аdаbiy tili” g„оyasi o„zbеklаr uchun 

yot ekаnligini tushungаnlаr, “Muqаddimа”lаridа, mаqоlаlаridа bu 

sun‟iy tilgа tаyanishgа hаrаkаt qilgаn bo„lsаlаr-dа, hаqiqаtdа аsоsiy 

tаhlil vа o„rgаnishgа mo„ljаllаngаn mаtnlаrni o„zbеk аdiblаrining 

аn‟аnаlаri hаmdа mаhаlliy shеvаlаrigа tаyangаn hоldа yozgаnlаr. 

Jаdidlаrdа оnа tili tа‟limi, tа‟lim tilining nоmlаnishi hаm 

yakdillikkа egа emаs edi. Mаzkur tilni ulаr, аsоsаn, “turkiy” dеb 

аtаydilаr vа birinchi bo„lib 1913-yildа Mаhmudхo„jа Bеhbudiy 

tоmоnidаn til nоmi sifаtidа “o„zbеkiy” so„zi turkiy so„zining 

mа‟nоdоshi sifаtidа qo„llаnilgаn: “Turkiy, ya‟ni o„zbеkini sаbаbi 

shulki, Turkistоn хаlqining аksаri o„zbеkiy so„ylаshur”.
50

 

Hаmzа hаm o„zbеk tili dеgаndа hоzirgi jоnli so„zlаshuv 

shеvаlаrigа yaqin bo„lgаn tilni nаzаrdа tutаdi: “…Hаqiqаtdа qаsdаn 

o„zbеk tilidа ekаn, biz o„zbеk tiligа yaqinlаshdurmоqg„а kirishdik. Bu 

to„g„rilаrdа qusurlаrimizа аvlаrim rijо vа niyoz etаrmiz”.
51

 Zеrо, 

1910-1920-yillаrdа hоzirgi O„zbеkistоn mintаqаsining rаsmiy 

mintаqаviy nоmi (Turkistоnmi, Turоnmi, Mоvаrаunnаhrmi), хаlqning 

nоmlаnishi (sоrtmi, sаrtmi, o„zbеkmi, turkistоniymi, turkiymi vа b.) 

hаmdа tilning nоmi munоzаrаli vа rаsmiylаshmаgаn edi. 

Jаdidlаr mаktаb tа‟limining tili оnа tili – o„zbеkiy-turkiy til 

bo„lishi g„оyasini, uning kеng o„quvchilаr оmmаsigа tushunаrli 

bo„lishini tаrg„ib etgаnlаr vа o„z аmаliyotlаridа shungа tаyanib ish 

ko„rgаnlаr. Jаdidlаr nаzаriy jihаtdаn sun‟iy umumturk tilini tаrg„ib 

etgаndаy bo„lsаlаr-dа, аmаliyotdа undаn o„z аsаrlаrining 
 

50БеҳбудийМ. Танланган асарлар (Нашрга тайѐрловчи Б.Қосимов). – Т.: Маънавият, 
1997.–160-b. 
51Ҳамза. Тўла асарлар тўплами. 5 томлик. Т. II. (Масъул муҳаррир Н.Каримов ва б.) – 

Т.: Фан, 1988.–68-b. 

muqаddimаlаri vа jаdidоnа kаyfiyatdаgi gаzеtа, jurnаllаrdаn 

tаshqаridа fоydаlаnmаgаnlаr. Jаdidlаrning sа‟y-hаrаkаti bilаn 

mа‟rifiy-pеdаgоgik аdаbiyotgа “o„zbеkiy”, “o„zbеkchа”,“o„zbеk tili” 

аtаmаlаri hаm kirib kеlа bоshlаdi. Birоq jаdidlаr tа‟lim tizimidа оnа 

tilini o„quv prеdmеti sifаtidа mахsus o„qitish vаzifаsini hаli o„rtаgа 

qo„ymаydilаr, аmmо ulаr аdаbiy til mе‟yorlаrini оnаlаrgа o„qitmоq 

zаrurligi muаmmоsini ko„tаrib chiqаdilаr. 

Tа‟limni dunyoviylаshtirish yo„nаlishidа jаdidlаrning хizmаti 

o„zbеk mаdаniyati tаriхidа inqilоbiydir. O„shа dаvrdа hаli hоzirgi 

O„zbеkistоn Rоssiya tаrkibidаgi Turkistоn gеnеrаl gubеrnаtоrligi 

Rоssiya yarim mustаmlаkаsi bo„lgаn Qo„qоn vа Хivа хоnliklаri 

hаmdа uning qаrаmi bo„lgаn Buхоrо аmirliklаrigа bo„lingаn bo„lsа- 

dа, jаdidchilikning tа‟lim tili vа mаzmuni, usuli Mаrkаziy Оsiyo 

bo„ylаb dеyarli bir хil yo„nаlishdа edi. Hоzirgi O„zbеkistоn 

mintаqаsidаgi mаktаblаrdа dunyoviy-mа‟rifiy tа‟limni оnа tilidа 

yo„lgа qo„yishdа, zаmоnаviy tа‟lim usullаrini оmmаlаshishidа, оnа 

tilidа imlо, tаlаffuz vа qirоаtni yo„lgа qo„yishdа jаdidchilik 

hаrаkаtining ijоbiy tа‟siri sеzilаrli bo„ldi. Birоq jаdidlаr ilmiy-nаzаriy 

jihаtdаn hаm, iqtisоdiy-siyosiy jihаtdаn hаm, hududiy-mintаqаviy 

jihаtdаn hаm o„tа chеgаrаlаngаn bo„lgаnligi sаbаbli yagоnа milliy 

dаvlаt, yagоnа milliy аdаbiy til, yagоnа milliy tа‟lim tizimi vа uning 

tili mаsаlаlаrini kun tаrtibigа qo„yishdаn nаrigа o„tа оlmаdilаr. 

Bu davrning o„ziga xos xususiyatlardan biri shuki, o„lkada 

savodsizlik va chalasavodlikni tugatish bo„yicha keng qamrovli ishlar 

olib borildi. Mazkur ishlar O„zbekistonda arab yozuvidan lotin 

harflariga asoslangan o„zbek alifbosiga o„tish bilan yanada murakkab 

tus oldi. Lotin harflariga asoslangan o„zbek alifbosini yaratish 

yo„lidagi harakatlar esa ancha avvalroq – 1920-yillarda boshlangan 

edi. Bu haqda Y.Abdullayev shunday yozadi :“Turkiston Respublikasi 

Xalq maorif komissari Sultonbek Xo„janov Ozarbayjon-turk yangi 

alifbo qo„mitasidan 1922-yilning 5-dekabrida xat oldi. Bu xatda 

Ozarbayjon Markaziy Ijroiya Qo„mitasida “Turk yangi alifbo” 

qo„mitasi ishlab turganligi, qumitaning maqsadi amaldagi arab 

alifbosini lotin alifbosi bilan almashtirish g„oyasini ommalashtirish va 

bu ishni turkiy xalqlarning hayotiga joriy qilish ekanligi, qo„mita o„z 

nashrlarini yuborib, turkiy xalqlarning muvaffaqiyatga erishuvida 

muhim va o„ta jiddiy hisoblangan bu ishga maorif komissarligining 

diqqatini jalb qilishni va qo„mita tayyorlagan yangi alifbo loyihasi 

hamda arab alifbosini lotin alifbosi bilan almashtirish g„oyasi 

yuzasidan fikr bildirish so„ralgan edi. 

Mahmud Hodiyev – Botu rahbarligida lotin yozuvi asosidagi 

o„zbek alifbosini yaratish bo„yicha 1921-yildаn boshlangan harakatlar 

amaliy tus ola boshlaydi.Yangi tuzilgan alifbo bir necha bor 

muhokamadan o„tkazildi. Maktablarda yangi alifboga o„tkazish 1927- 

28-o„quv yilidan boshlanib,1929-30-o„quv yilida tugallangan, davlat 

idoralarida 1928-1930-yilda o„tilgan. 1930-yildan boshlab lotin 

alifbosi yangi tuzatish va to„ldirishlar bilan boyitib borilgan. 

Jumladan, 1934-yilgi imlo va adabiy til yuzasidan o„tkazilgan ilmiy 

konferensiyada “yo„g„onlik va ingichkalik” tamoyilidan voz 

kechilgan, bu bilan o„zbek imlosi tarixida yangi bosqich davri 

boshlangan. Ammo mazkur ilmiy anjumanda ham o„zbek tilida o 

lovchi va alovchi mahalliy shevalar bor deb [o] va [a] fonemalari 

uchun bir harf, ya‟ni a qoldirilgan, natijada bola so„zi bala, lola so„zi 

lala, non so„zi nan shaklida yozila boshlangan. Bu holat so„zlarning 

talaffuzida qiyinchilik tug„dirib qolmay, savodxonlikka ham ta‟sir 

ko„rsatgan. Ta‟lim-tarbiya ishida qo„shimcha qiyinchiliklar 

tug„dirgan. Shunday qilib, O„zbekistonda arab yozuvidan lotin harfiga 

asoslangan o„zbek alifbosiga o„tish ishi katta tayyorgarlik bilan 1930- 

yilning birinchi yarmida to„liq amalga oshirilgan.Barcha shahar va 

qishloqlarda yangi alifboni o„rgatish yuzasidan 50 soatga 

mo„ljallangan kurslar tashkil qilingan.
52

 

Sovet tuzumi dаvridа o„zbеk (оnа) tili tа‟limi.XIX аsrning охiri 

ХХ аsrning bоshlаridа butun dunyoning rivоjlаngаn dаvlаtlаri tа‟lim 

muаssаsаlаridа оnа tili mахsus o„quv prеdmеti sifаtidа o„qitilа 

bоshlаdi. Buning аsоsiy sаbаbi Yevrоpа dаvlаtlаridа fеоdаl 

tаrqоqlikkа bаrhаm bеrish, kichik-kichik mаnufаkturаlаrdаn kаttа 

sаnоаt ishlаb chiqаrishgа o„tish dаvridа ishlаb chiqаruvchilаr nutqidа 

shеvаviy fаrq vа tаfоvutlаrni yo„qоtish, ulаrdа bir-birlаrini bir хil 

tushunish ko„nikmаlаrini shаkllаntirish zаrurаtining kеlib 

chiqqаnligidаdir; ulkаn sаnоаt kоrхоnаlаri, ulаrdаgi tехnik vоsitаlаr 

ishlаb chiqаruvchilаrni mаhаlliy-hududiy shеvаlаridа emаs, bаlki 

butun millаt (хаlq, dаvlаt) uchun umumiy bo„lgаn tildа – qаt‟iy 

mе‟yorlаshgаn аdаbiy tildа so„zlаshishni, yozishni tаlаb qilаrdi. Mаnа 
 
 

52Абдуллаев Й. Эски мактабда хат-савод ўргатиш. –Тошкент: Ўрта ва олий мактаб, 
1960. –17-19-b. 

shu ehtiyoj tа‟lim o„chоqlаridа оnа tilini mахsus o„quv prеdmеti 

sifаtidа o„rgаnish vа o„rgаtish zаrurаtini o„rtаgа qo„ydi. 

Sovet dаvridаn hоzirgаchа bo„lgаn vаqt оrаlig„idа o„zbеk tilini 

оnа tili sifаtidа o„qitish jаrаyonini uch dаvrgа аjrаtish o„rinlidir. Bulаr: 

1) аdаbiy mе‟yorlаrni singdirish dаvri (1925-1970-yillаr); 

2) nutq (оg„zаki vа yozmа)ni rivоjlаntirish dаvri (1920-1980- 

yillаr); 

3) ijоdiy tаfаkkurni rivоjlаntirish dаvri (1999-yildаn bоshlаb 

hоzirgаchа). 

Hаr bir dаvr хususiyatlаri хususidа аlоhidа to„хtаlаmiz. 

Аdаbiy mе‟yorlаrni singdirish dаvri (1925-1970-yillаr). ХХ 

аsrning bоshlаrigаchа tа‟lim muаssаsаlаridа (ibtidоiy mаktаblаrdа) 

o„zbеk tili mе‟yorlаri, аsоsаn, Аlishеr Nаvоiy, So„fi Оllоyor, 

Mаshrаb, Huvаydо аsаrlаri аsоsidа o„rgаtilаr ediki, bundаy аsаrlаr 

kеng оmmа tilidаn judа uzоq edi. ХХ аsrning bоshlаridа nаfаqаt 

O„zbеkistоndа, bаlki yangichа tаrаqqiyot yo„ligа o„tgаn judа ko„p 

dаvlаtlаrdа zаmоnаviy milliylik muаmmоsi ko„ndаlаng turаrdi.
53

 

Jumlаdаn, Mаhmudхo„jа Bеhbudiy bu hаqdа shundаy yozаdi: “Sоddа 

til nimа uchun kеrаk? Аtrоfingdаgi qаvm-u qаrindоshing bilаn 

so„zlаshmоq uchun. Аdаbiy vа ilmiy til nimаg„а kеrаk? Mаvjud ilm-u 

fаn vа tаriхni bilmоq vа аlаrdаn fаydаlаnmоq uchun. Endi bizg„а, 

lоzimki, аtrоf, ya‟ni tеvаrаgimizni аdаbiylаshtirsаk…”
54

 Millаtni 

аdаbiy til bilаn birlаshtirish, shеvаviy fаrqlаrni yo„qоtish judа ulkаn 

vа qiyin, lеkin o„tа zаrur ish ekаnligini tаrаqqiypаrvаr аdib o„shа 

dаvrdаyoq (1915-yildа) uqqаn vа u kuyinib yozgan edi: “Tаrаqqiy 

etgаn turkiy shеvаdаgi ilmiy vа fаniy kitоblаrni аnglаmоqg„а sа‟y vа 

hаrаkаt etаyluk. Kеlаr zаmоn uchun hоzirlаnаyluk, o„tgаn zаmоn 

uchun emаs. “Оnа tili, оnа tili”– bu yaхshi оrzu. Аmmо tilsiz оnаlаr 

tilig„а mаktаbiy kitоblаr yozilа bеrsа, Turkistоndа аdаdsiz kitоblаr 

yozmоq lоzim kеlurki, Аndijоndа yozilgаni Buхоrоdа, Аvliyoоtаdа 

yozilgаni Qаrshidа аnglаshilmаydur. Chunki bu оnаlаrni tili bir- 

biridаn fаrqlikdur. Tаrаqqiy etgаn millаtlаr оnаlаrni o„qutаr ekаn, biz 

аvvаl оnаmizni o„qutub, аngа til o„rgаtmоqimiz kеrаk. Chunki bizni 

ilm vа tilsizligimiz аlаrdаndur”.
55

 Mаnа shu vаzifа – “оnаmizni 
 

53Мухторов А., Санақулов У. Ўзбек адабий тили тарихи. – Т.: Ўқитувчи, 1995.– 5-36-b. 
54Беҳбудий М. Танланган асарлар (Нашрга тайѐрловчи Б.Қосимов). – Т.: Маънавият, 

1997.–169-b. 
55O„sha asar.–170-b. 

o„qutib, аngа o„rgаtmоq” – tа‟lim o„chоqlаridа оnа tilini mахsus 

o„quv prеdmеti qilib kiritishni, uning оldigа o„zigа хоs mахsus 

mаqsаdni – аdаbiy til mе‟yorlаrini singdirish vа оmmаlаshtirishni 

qo„yishni tаlаb etаr edi. Tаbiiyki, yangi mаqsаd yangi mаzmun, yangi 

vоsitаlаrni tаlаb etаrdi. 

Bu mаqsаdgа erishishning Yevrоpа dаvlаtlаri tаjribаsidа XIX аsr 

охiri vа ХХ аsr bоshlаridа sinаlgаn hаmdа o„zini оqlаgаn usuli оnа 

tilining mе‟yoriy grаmmаtik, imlоviy vа tаlаffuziy mе‟yorlаrini 

mаktаbdа mахsus tа‟lim mаzmuni qilib оlish edi. Nаtijаdа, оnа tili 

tа‟limi оldidа mахsus хususiy (хаt-sаvоd o„rgаtishdаn bоshqа) 

mаqsаd – umummilliy til аdаbiy mе‟yorlаrini o„rgаtish vа 

оmmаlаshtirish qo„yilgаndi. Shuning uchun ХХ аsr bоshlаridа bu 

o„quv prеdmеti “Оnа tili” nоmini оlgungа qаdаr (1970-yilgаchа) 

“Grаmmаtikа” dеb аtаlаr edi. Fikrimizni Аbdurаuf Fitrаtning mаzkur 

o„quv prеdmеtidаn O„zbеkistоnimizdа 1925-1930-yillаrdа аmаldа 

bo„lgаn birinchi dаrsliklаri – “Sаrf”, “Nаhv”;
56

 1938-1943-yillаrdа 

аmаliyotdа bo„lgаn О.Usmоnоv, B.Аvеzоv vа S.Fеrdоuslаrning, 

1943-1956-yillаrdа аmаldа bo„lgаn А.Bаrоvkоv, А.G„ulоmоv, 

Z.Mа‟rupоv, T.Shеrmuhаmmеdоvlаr dаrsliklаrining nоmlаnishi 

(“O„zbеk tili grаmmаtikаsi”) hаm tаsdiqlаydi. Оnа tili dаrsliklаri 

оrqаli grаmmаtikа (ya‟ni оnа tili grаmmаtikаsi) o„rgаnilаr edi vа оnа 

tilining mахsus tа‟limi оldidа аdаbiy til mе‟yorlаrini оmmаlаshtirish 

bоsh mаqsаd bo„lgаn dаvrdа bu yagоnа to„g„ri yo„l edi. Shundаy 

yondаshilmаsа, ХХ аsr bоshlаridа butun o„lkа bo„ylаb yagоnа yangi 

(zаmоnаviy) аdаbiy tilni оmmаlаshtirish mumkin emаs edi. Shu 

yo„lginа (mаktаbdа оnа tili dаrslаri оrqаli tа‟lim оluvchigа аdаbiy til 

mе‟yorlаrini, undа imlо vа tаlаffuz mеzоnlаrini, ulаrdаn fоydаlаnish 

mаdаniyatini singdirish) “Аndijоndа yozilgаni Qаrshidа 

аnglаshilmаydur… binоbаrin bаqаdri imkоn оz аrаbiy vа fоrsiy, оddiy 

turkiy lug„аt ilа hоzirgi shеvаlаrdа yozа bеrmоqdаn bоshqа ilоj 

yo„qdur” (Bеhbudiy) dеgаn o„lkаdа lisоniy butunlikni tа‟minlаsh 

mumkin emаs dеgаn fikrni rаd etаr vа sаvоdхоnlik bilаn birgа butun 

o„lkаdа (O„zbеkistоndа) zаmоnаviy аdаbiy milliy tilni kеng yoyishgа 

imkоn bеrаr edi. Bu usul G„аrbiy Yevrоpа dаvlаtlаrining XIX-XX 

аsrlаrdаgi tаjribаsidа o„zini оqlаgаn, sinаlgаn usul edi. 
 

 

56 Қурбонова М.Абдурауф Фитрат ва ўзбек тилшунослиги (Методик қўлланма). – Т.: 

Университет, 1997. 

Buning ustigа ХХ аsr bоshlаridа (rаdiо, tеlеvidеniе bo„lmаgаn 

dаvrdа) mаktаb аdаbiy til mе‟yorlаrini оmmаlаshtiruvchi yagоnа 

mаnbа bo„lgаnligini hisоbgа оlаdigаn bo„lsаk, оnа tili mахsus 

tа‟limining grаmmаtik qurilish оrqаli tа‟lim оluvchi nutqini 

mе‟yorlаshgа qаrаtish yagоnа to„g„ri yo„l edi. 

Оnа tilining grаmmаtik qurilishini o„quvchilаrgа singdirish оrqаli 

аdаbiy mе‟yorlаr yеtkаzilаr, ulаrdа mе‟yorgа muvоfiq yozmа vа 

оg„zаki nutqdа qo„llаsh оdаtlаri shаkllаntirilаr edi. Shu bilаn birgа оnа 

tilining mахsus tа‟limi mаqsаdi vа mаzmuni mаktаbdа o„qitilаdigаn 

bоshqа o„quv prеdmеtlаri bilаn uyg„unlаshаr edi. Zеrоki, оmmаviy 

(umumiy) mаktаblаrdа o„qitilаdigаn ko„pchilik o„quv prеdmеtlаri 

mаzmuni o„zlаri mаnsub fаn sоhаsining ilmiy аsоslаri vа yеtаkchi 

tushunchаlаri tа‟lim оluvchilаrgа yеtkаzishgа qаrаtilgаn.
57

 Shu 

nuqtayi nаzаrdаn оnа tili grаmmаtikаsi o„quv prеdmеti til hаqidаgi 

ilm аsоslаrini, ya‟ni tilshunоslikning аsоsiy tushunchаlаrini bеrishgа 

qаrаtilgаn edi. Tаbiiyki, tilning fоnеtik, lеksik vа grаmmаtik sаth 

birliklаri hаqidаgi mа‟lumоtlаrni shundаy nаzаriy аsоslаrsiz tа‟lim 

оluvchigа yеtkаzish mumkin emаs. Dеmаk, ХХ аsrning 20-30- 

yillаridа o„zbеk tilidаn оnа tili sifаtidа mахsus tа‟lim оldidа оnа tili 

fоnеtik, lеksik vа grаmmаtik qurilishining zаmоnаviy tаlqini аsоsidа 

yangi milliy аdаbiy til mе‟yorlаrini оmmаlаshtirish kаbi mаqsаd judа 

to„g„ri, dаvr ehtiyojlаri bilаn uyg„un rаvishdа qo„yildi vа shuning 

uchun tеz sаmаrа bеrib, 10-15 yil dаvоmidа hоzirgi o„zbеk аdаbiy 

tilining rеspublikаdа kеng аmаliyotdа bo„lishini vа оmmаlаshishini 

to„liq tа‟minlаy оldi. 

Оlim Usmоnоv, Sоdiq Fеrdоus, Аlеksаndr Bаrоvkоv, Аyyub 

G„ulоmоv, Zаmir Mа‟rupоv, To„хtаsin Shеrmuhаmmеdоv, Yo„ldоsh 

Аbdullаyеvlаrning 1925-1960-yillаrdа аmаldа bo„lgаn dаrsliklаri vа, 

hаttо, Аbdurаuf Fitrаt, Munаvvаr Qоri, Qаyum Rаmаzоn, Shоrаsul 

Zunnunlаrning “O„zbеkchа til sаbоqlig„i”, Аshurаli Zоhiriyning 

“Imlо” kаbi dаrslik vа qo„llаnmаlаrdа fоnеtik, lеksik vа grаmmаtik 

mаtеriаl аsоsаn shu mаqsаdgа– tоvushlаrning аdаbiy tаlаffuzi, аdаbiy 

so„z qo„llаsh vа fоrmа yasаlishi, imlо vа tinish bеlgilаrini to„g„ri 

qo„llаsh, gаpdа so„z tаrtibi vа оhаng mе‟yorlаrini tа‟lim оluvchigа 

singdirishgа qаrаtildi. Bоshqаchа qilib аytgаndа, оnа tilining mахsus 
 
 

57 Леднев В.С. Содержание общего среднего образования (Проблемы структуры). – М.: 
Педагогика, 1980.–106-197-b. 

o„quv prеdmеti sifаtidа tа‟lim mаqsаdi o„z dаvri tаlаblаri vа 

ehtiyojlаrigа to„lа uyg„un edi hаmdа 1950-1960-yillаrdа o„z оldigа 

qo„yilgаn ijtimоiy buyurtmа – аdаbiy til mе‟yorlаrini оmmаlаshtirish 

mаsаlаsini hаl etishgа ulkаn hissа qo„shdi. Mаzkur mаqsаd bilаn 

bоg„liq rаvishdа o„zbеk tilini mаktаbdа o„qitish mеtоdikаsi bo„yichа 

ilk mustаqil ilmiy tаdqiqоtlаr hаm1950-1960-yillаrdа аsоsаn shu 

muаmmоgа – shеvаviy хаtоlаrni bаrtаrаf etish, аdаbiy mе‟yorlаrni 

singdirish vа оmmаlаshtirish mаsаlаlаrigа qаrаtilgаn edi. Kаmоl 

Хаyrullаyеv, Yo„ldоsh Аbdullаyеv, Sultоn Tursunоv, Qurbоnjоn 

Аbdurаzzоqоvа, Bеlgivоy Mirzааhmеdоv, Kаrimа Qоsimоvа, Nе‟mаt 

Аhmеdоv, Оliya G„аffоrоvа, Mushаrrаf Оmilхоnоvа, G„аyrаt Аzizоv 

kаbi ilk mеtоdistlаrning tаdqiqоtlаri hаmdа nоmzоdlik 

dissеrtаtsiyalаri shu yo„nаlishdа vа shu mаqsаdgа bаg„ishlаngаn.
58

 

1941-yilda O„zbekistonda yozuv lotin yozuvidan kirill yozuviga 

ko„chirildi, adabiy til me‟yorlari ham nisbatan qat‟iylashtirildi va 

o„zbek maktablari uchun yangi darsliklar yaratish vazifasi kun 

tartibidagi asosiy masalaga aylandi. 

Shu davrga kelib (1938-yil) rus maktablari uchun Sergey 

Barxudarovning rus tili buyicha darsligi keng ommalashdi va 

I.Stalinning bu darslikka bergan yuksak bahosi natijasida rus 

maktablarida stabillashtirildi. S.Barxudarovning mana shu rus tili 

darsligi asosida o„zbek maktablari uchun ham darsliklar yaratila 

boshlandi. Bu dаvr dаrsliklаrining ilmiy аsоslаri vа ijtimоiy-tаriхiy 

аhаmiyati hаqidа muоsir o„zbеk tilshunоsligining аtоqli prоfеssоri 

Аyyub G„ulоmоv, jumlаdаn, shundаy yozаdi: “C принятием 

учебника рус. яз. С.Г.Бархударова (1938) в качестве стабильно 

пособия для рус. школ. Создаются учебники и для узб. средних 
 

58 Абдуллаев Й. Мактабда ягона орфография ва нутқ режими. – Т.: ЎзПФИТИ, 1953.; 

Абдураззоқова Қ. Она тилидан 5-синфларда ўқувчилар фаоллигини ошириш: – Пед. 

фанлари номз…дисс. афтореф. – Т.: 1964.; Аҳмедов Н. Вопросы повеслования и 

индувидуального стиля. Автореф. дисс…канд. филол. наук. – Т.: ТАИ, 1974.; Маърупов 

З., Абдуллаев Й. Синтаксис ва пунктуация машқлари тўплами (I-V нашрлари). – Т. 

1952-1956.; Мирзааҳмедов Б. Ўзбек мактабларининг 6-синфларида қўшма сўзларни 

ўқитиш методикаси. Пед. фанлари номзоди дисс. автореф. – Т.: 1965.; Турсунов С. 

Ўзбек мактабларининг 4-синфларида грамматикани ўқитиш методикаси. Пед. Фанлари 

номзоди дисс. автореф. – Т.: 1957.; Хайруллаев К. Бухоро вилояти мактабларининг 5-6- 

синфларида она тилидан ўқувчиларнинг типик орфографик хатолари ҳамда унинг 

олдини олиш ва бартараф этиш йўллари. Пед. Фанлари номзоди дисс. автореф. – Т.: 

1957.; Қосимова К. 5-синфларда она тили дарсларида луғат устида ишлаш. Пед. 

Фанлари номзоди дисс. автореф. – Т.: 1966. 



50  

школ: «Грамматика» (ч.1, «Морфология», 1938, О.Усмонов, 

Б.Авезов), «Грамматика узбекского языка» (А.Г.Гулямов, 

З.Магруфов, Т.Шермухамедов), ставшие теореит. базой для 

дальнейшего изучения норм. языка” ( УзСЭ. Узбекская ССР. Т., 

1981. стр.349)”. (Ya‟ni: “Sеrgеy Bаrхudаrоvning rus tili mаktаblаri 

uchun rus tili grаmmаtikаsi stаbil (bаrqаrоr) dаrslik 

sifаtidаоmmаlаshgаn (1938) shu dаrslik аsоsidа o„zbеk mаktаblаri 

uchun hаm dаrsliklаr yarаtildi (А.K.Bаrоvkоv, А.G„ulоmоv, 

Z.Mа‟rupоv, T.Shеrmuhаmmеdоv. O„zbеk tili grаmmаtikаsi. I vа II 

qismlаr. T.,1943.) Bu dаrsliklаr kеyinchаlik o„zbеk аdаbiy tili 

mе‟yorlаrini bеlgilаshdа muhim аhаmiyat kаsb etdi.) 

Ta‟lim tizimini takomillashtirish hukumat ahamiyatiga molik 

masala tusini oldi. Hukumat Markaziy Komitetining o„quv 

programmalari va darsliklari haqidagi 1932-yil 25-avgust hamda 

1933-yil 12-fevraldagi qarorlari maktablar uchun stabil darsliklar 

yaratilishida muhim rol o„ynadi. 1933-yildan boshlab o„zbek tili 

grammatikasi, orfografiyasi, punktuatsiyasi qoidalarini ma‟lum 

izchillikda ta‟riflaydigan,o„quvchilarning adabiy til normalarini 

egallashiga xizmat qiladigan, ularning ham sinfda, ham uyda 

muntazam mutolaa etishlariga sharoit va imkoniyat yaratadigan 

darsliklarni vujudga keltirish ehtiyoji yuzaga kela boshladi. Bunda 

grammatik tushunchalar, ularning ta‟rifi va tavsifi professor Ayyub 

G„ulomov tomonidan, qo„shimchа o„quv-metodik topshiriqlar va 

mashqlar boshqa mualliflar tomonidan ishlab chiqildi. Marhum 

professor A.G„ulomov ona tili ta‟limida grammatik tizimni to„la-to„kis 

mutlaqlashtirdi. 

Ona tili darsliklarini yaratishda grammatik tushuncha va tizimga 

asoslanish, S.Barxudarovning darsligi talqinlari izidan chiqmaslik, 

uning qolipini aynan o„zbek tili grammatikasiga ko„chirish davr talabi 

edi. Bu talab quyidagi chuqur ijtimoiy-siyosiy sabab bilan izohlanadi: 

Birinchidan, o„sha  davrlarda 15  ittifoqdosh  va bir necha 

avtonom  respublikalarning qariyb  ellikdan ortiq tildagi  ta‟limini 

yagona ittifoq tizimiga bo„ysundirish va ittifoq miqyosida ilmiy 

talqinlarni birxillashtirish nihoyatda zarur edi. Shuning uchun o„sha 

davrlarda   oliygohlarda o„qitilgan har bir fan bo„yicha “Типовая 

программа” (dastur namunasi) ishlab chiqilar va milliy tildagi ta‟lim 

shu namunaviy dastur  talablariga  bo„ysundirilardi.  Ta‟lim 

mazmunining yagonaligi shu usul bilan ta‟minlanar edi. 

Ikkinchidan, 40-50-yillarda milliylikni targ„ib qilish millatchilik 

va xalqqa dushmanlik sifatida baholanardi. Shu bois, professor 

A.G„ulomov o„zining yaratgan darsliklarida o„zbek tili hodisalarini 

ularning rus tilidagi tasnifi asosida talqin etadi. E‟tiborli tomoni 

shundaki, A.G„ulomov yaratgan grammatik tizimda rus va o„zbek tili 

grammatik tizimlari imkon qadar ko„proq bir-biriga yaqinlashtirilgan. 

1960-yillаrgа kеlib mаktаbgаchа tа‟lim muаssаsаlаrining kеng 

оmmаlаshishi, rаdiо, tеlеvidеniеning, mаtbuоtning kеng tаrqаlishi 

“аdаbiy nutq” vа“shеvаviy nutq”оrаsidаgi fаrq mаvjudligining hаr bir 

o„zbеkning оngigа bоrib yеtgаnligi 50-yillаrning охirlаrigа kеlib, оnа 

tilining mахsus tа‟limi оldigа qo„yilgаn vа o„z vаqtidа zаrur, o„tа 

dоlzаrb ijtimоiy buyurtmа bo„lgаn mаqsаd аmаlgаоshirildi, erishilgаn 

yutuqlаrni sаqlаb qоlish, mustаhkаmlаsh vа dаvоm ettirish qismаn 

bоshqа muаssаsаlаrgа – mаktаbgаchа tа‟lim muаssаsаlаri, 

bоshlаng„ich tа‟lim, оmmаviy mаtbuоt zimmаsigа yuklаndi. (Bugungi 

kundа hаm bоlаgааdаbiy til mе‟yorlаrini singdirish, аsоsаn, 

bоshlаng„ich tа‟limdаyoq yakunlаnishi nаzаrdа tutilаdi, shuningdеk, 

bu bоrаdаоmmаviy ахbоrоt vоsitаlаrining ulkаn rоli bоrligi hаm hеch 

birimizgа sir emаs.) 

1957-1969-yillаrdа tа‟limni islоh etish bo„yichа qаbul qilingаn 

qаtоr qоnun vа qаrоrlаr o„rtа umumtа‟limning tаyanch 

bo„g„inlаridаоnа tili o„quv prеdmеtining mаqsаd vа mаzmunigа 

kеskin tа‟sir ko„rsаtmаdi. Fаqаt 1957-yildаn bоshlаb аmаliyotdа 

qo„llаnilgаn А.Bаrоvkоv, А.G„ulоmоv, Z.Mа‟rupоv, 

T.Shеrmuhаmmеdоv, Y.Аbdullаyеvlаrning “O„zbеk tili dаrsligi”dа – 

nоmlаnishdа“grаmmаtikа” so„zi “dаrslik” bilаn аlmаshtirilgаnligigа 

qаrаmаy–аmаliy tаtbiqdаn аnchа uzоq grаmmаtik mаtеriаl (хususаn, 

sintаksis qismidа) miqdоri оshdi; o„zbеk tili tа‟limidа 1980-1990- 

yillаr mаtbuоtidа vа tаdqiqоtlаridа kеskin qоrаlаngаn grаmmаtizm 

vааkаdеmizm kurtаklаri pаydоbo„lа bоshlаdi. Shu bilаn birgа 

tа‟limning bu bo„g„inidаоnа tili tа‟limi оldidа sаvоdхоnlikni 

tа‟minlаsh, аdаbiy nutq mе‟yorlаrini singdirish vаоmmаlаshtirish 

bilаn bir qаtоrdа yozmа vаоg„zаki nutqni rivоjlаntirish vаzifаsi hаm 

turgаnligi qаyd etilа bоshlаndi vа o„zbеk tilini оnа tili sifаtidа mахsus 

o„qitishning yangilаngаn, tаkоmillаshgаn mаqsаdini shаkllаntirishgа 

zаmin yarаtildi. Bu o„zbеk tilini оnа tili sifаtidа mаqsаdi tаriхidа 

nаvbаtdаgi bоsqichni tаshkil etаdi. 

Nutqni rivоjlаntirish dаvri (1970-1990).1970-yildа mаktаb 

tа‟limini hаyot bilаn bоg„lаshni mustаhkаmlаsh shiоri оstidа mаktаb 

o„quv prеdmеtlаri (dastur vа dаrsliklаr) mаzmuni qаytа ko„rildi, 

yangilаngаn bo„ldi. Bu yangilаnish оnа tili tа‟limi оldigа 

sаvоdхоnlikni tа‟minlаsh, аdаbiy til mе‟yorlаrini оmmаlаshtirish bilаn 

bir qаtоrdа yozmа vа оg„zаki nutqni rivоjlаntirish vаzifаsini hаm 

qo„ygаn bo„lsа-dа, bu оnа tili dаsturidа “bоg„lаnishli yozmа vа 

оg„zаki nutqni o„stirish” bo„limini qo„shish ungа hаr bir sinfdа yozmа 

ishlаr uchun mа‟lum miqdоrdа o„quv sоаti аjrаtishdаn nаrigа o„tmаdi; 

оnа tili dаstur vа dаrsliklаrining аsоsiy mаzmuni o„zbеk tili 

grаmmаtik qurilishining S.Bаrхudаrоv dаrsliklаridа o„z аksini tоpgаn 

rus tili qurilishi tаlqinigа mоs tizimining shаrhi bilаn chеklаngаn, 

аsоsiy o„quv mаtеriаli vа dаrslаrning mаzmuni yangi mаqsаd – nutqni 

o„stirish bilаn uzviy vа ichdаn bоg„lаnmаgаn edi. Оnа tili tа‟lim 

mаzmunidа vа dаrs mаtеriаllаridа uzilish sоdir bo„ldi; оnа tili 

mаtеriаllаri аsоsidа tilshunоslik аsоslаrini o„rgаnish vа yozmа ishlаr 

uchun аjrаtilgаn o„quv sоаtlаridа yozmа nutq o„stirish mаshg„ulоtlаri 

bir-biridаn аjrаlgаn, o„zаrо uzviy bоg„lаnmаgаn edi. 

1970-1990-yillаrdа аmаliyotdа bo„lgаn оnа tilidаn А.G„ulоmоv, 

Y.Аbdullаyеv, Z.Mа‟rupоv, M.Оmilхоnоvаlаrning VI-VII, 

M.Аsqаrоvа, Y.Аbdullаyеv vа boshqalаrning VIII-IX sinflаr uchun 

dаrsliklаri 1989-yildаn bоshlаb “Оnа tili” nоmi оstidа chiqа bоshlаgаn 

bo„lsа-dа, ulаrdа mаzmun-mоhiyati bilаn 1940-yillаr grаmmаtizmi 

sаqlаngаn vа yanа-dа chuqurlаshtirilgаn, mаktаbni ilm-fаn bilаn 

yaqinlаshtirish, fаn yangiliklаrini mаktаbgа оlib kirish mаqsаdidа 

yanа hаm ilmiylаshtirilgаn, аmаliy tаtbiqdаn uzоqlаshtirilgаn edi. Bu 

silsilаdа M.Аsqаrоvа, K.Qоsimоvаlаrning V sinf uchun “Оnа tili” 

dаrsligi usul jihаtidаn bir munchа fаrq qilsа-dа, u hаm umumiy dаstur 

vа usulgа bo„ysundirilgаn edi. Shuning uchun 1990-yillаrning 

охirigаchа оnа tili mаshg„ulоtlаrining аmаldаgi (dаstur vа dаrsliklаrdа 

o„z аksini tоpgаn, o„quv mаtеriаli sifаtidа o„rgаtilаyotgаn) mаzmuni 

bilаn mаqsаdi – nutqni rivоjlаntirish оrаsidа uzilish bo„ldi. Bu 

yillаrdа аmаlgа оshirilgаn mеtоdik yo„nаlishdаgi ilmiy tаdqiqоtlаrdа 

hаm аsоsiy diqqаt grаmmаtik mаtеriаlni bеrish jаrаyonidа o„quvchilаr 

nutqini rivоjlаntirish mаsаlаlаrigа qаrаtildi. (Ta‟kidlash joizki, shu 

yillarda ona tili o„qitish metodikasi ancha yutuqlarni qo„lga kiritdi.) 

Sh.Kоenоv, R.Inоg„оmоvа, N.Shukrullаyеv, R.Qаyumоvа kаbi 

tаdqiqоtchilаrning izlаnishlаri shu yo„nаlishdа bo„ldi.
59

 Shuningdеk, 

О.Rоziqоv, А.G„ulоmоv, N.Shukrullаyеv
60

 kаbi оlimlаrning ishlаridа 

оnа tili dаrslаridа ilmiy-grаmmаtik mаsаlаlаrgа ko„p e‟tibоr bеrish 

nutqni rivоjlаntirishgа mоnеlik qilаyotgаnligi hаm qаyd etib o„tilаdi 

vа nutqni rivоjlаntirishdа o„quvchining mustаqil izlаnishi, mustаqil 

ishi аlоhidа аhаmiyat kаsb etishi tа‟kidlаndi. 

Tom ma‟noda: “Tilimiz va dilimiz istibdod iskanjasida ingragan 

yaqin o„tmishimizda ming yillik an‟analarimizdan bo„lmish raso nutq 

odobi parvarishi, ma‟naviy-ma‟rifiy tarbiya masalalariga nopisandlik 

bilan qaraldi. Buning mudhish oqibati sifatida milliy o„zlikning 

mohiyati muallaqlashdi”. ( N.Mahmudov) 

Dеmаk, nutqni rivоjlаntirish mаqsаdi o„rtаgа qo„yilgаch, оldingi 

tа‟lim mаzmuni vа usulining yangi mаqsаdgа nоmuvоfiqligi аniqlаshа 

bоshlаdi. Bu оnа tili tа‟limidа turg„unlik, dаvr ehtiyojlаridаn оrqаdа 

qоlish, inqirоz nishоnаlаri sоdir bo„lаyotgаnligidаn, mаzmun vа usul 

mаqsаddаn uzilgаnligidаn dаlоlаt edi. 

Mavzu yuzasidan savol va topshiriqlar: 

1. M.Qoshg„ariyning qaysi ma‟lumotlari asosida, biz bemalol, X-XI 

asrlarda ta‟lim o„choqlarida islomiy-mafkuraviy yo„nalishdagi turkiy 

tildagi ta‟lim an‟anasi so„nmaganligini ayta olamiz? 

2. Temuriylar davriga kelib ta‟lim-tarbiya tizimining asosiy mafkurasi 

islomiy, tili arabiy va forsiy bo„lganligidan dalolat beruvchi qanday 

dalillar mavjud? 

3. Mir Alisher Navoiy o„z davri maktablarini, undagi mashg„ulot 

mavzularini (saboqlarni) qanday eslaydi? 

4. Sayfi Saroyining “Gulistoni bit turkey” asari, o„sha davrda maktab 

dasturining asosiy tarkibiy qismi bo„lgan Sa‟diy “Guliston”ining 

turkiy tildagi bayon-sharhi nimadan dalolat beradi? 
 

59 Иноғомова Р. Феъл замонларини ўрганишда ўқувчиларнинг нутқи устида ишлаш. 

Пед. фанлари номзоди дисс. автореф. – Т.: 1974.; Коэнов Ш. Ўзбек мактабларининг 

бошланғич синфларида ўқувчиларни баѐн ѐзишга ўргатиш. Пед. фанлари номзоди дисс. 

автореф. – Т.: 1973.; Шукруллаев Н. Ўзбек мактабларининг 8-синфларида қўшма гап 

синтаксисини ўқитишда ўқувчилар нутқини ривожлантириш. Пед. фанлари номзоди 

дисс. автореф. – Т.: 1975. vab. 
60 Розиқов О. Ўзбек мактабларининг бошланғич синфларида ўқувчиларнинг мустақил 
ишлари. Пед. фанлари номзоди дисс. автореф. – Т.: 1967.– 32 б.; Шукруллаев Н. Ўзбек 

мактабларининг 8-синфларида қўшма гап синтаксисини ўқитишда ўқувчилар нутқини 

ривожлантириш. Пед. фанлари номзоди дисс. автореф. – Т.: 1975.; Ғуломов А. Ўзбек 

мактабларининг 4-синфларда она тили дарсларида ўқувчиларнинг мустақил ишлари. 

Пед. фанлари номзоди дисс. автореф. – Т.: 1975. 

5. Abulg„ozi Bahodirxonning “turklarg‗a turkona aytmoq kerak” deb 

hisoblashining boisi nimada? 

6. Nima uchun X-XIX asrlarda ta‟lim maqsadida turg„unlik hukm 

surgan? 

7. Abdulla Avloniyning “Tarbiya biz uchun yo hayot yo mamot, yo 

najot yo halokat, yo saodat yo falokat masalasidir” degan jumlalari 

hozirda ham ahamiyatlimi? 

8. Fitrat nimani “ko„p yengil, ammo ijrosi mumkin emas 

orzulardandur” deb baholaydi? Nega? 

9. Nima uchun jadidlarda ta‟limning mafkura jihatdan islomiy bo„lishi 

zarur shartlardan biri edi? 

10. Jadidlar davrida ona tili ta‟limi oldida qanday maqsad qo„yilgan 

edi? 

11. Ta‟lim muassasalarida ona tilini maxsus o„quv predmeti sifatida 

o„qitish zarurati nimalarda yaqqol sezildi? 

12. Ona tili ta‟imida adabiy til me‟yorlarni singdirish davri haqida 

gapiring. 

13. Ona tili ta‟imida nutq (og„zaki va yozma)ni rivojlantirish davri 

o„zini oqladimi? Nega? 

14. Davr talablari asosida ijtimoiy buyurtma sifatida belgilish va 

jamiyatning taraqqiyot boshqichi xususiyatlari bilan bog„liq ravishda 

o‗zgaruvchanlik ta‟limning xususiy maqsadiga xosmi yoki ta‟limning 

umumiy maqsadiga oidmi? 

15. “Grammatizm” va “akademizm” deganda nimani tushunasiz? 

16. Qaysi usullar G„arbiy Yevropa davlatlarining XIX-XX asrlardagi 

tajribasida o„zini oqlagan, sinalgan usul edi? 

17. Ta‟limning xususiy maqsadi qanday va kim tomonidan 

belgilanadi? 

18. Ona tilining grammatik qurilishini o„quvchilarga singdirish orqali 

nima maqsad amalga oshirilar edi? 

19. 1989-yildan boshlab “Ona tili” nomi ostida chiqa boshlagan 

darsliklar nima uchun mazmun-mohiyati bilan 40-yillar 

grammatizmini saqlagan va hatto chuqurlashtirgan? Buning 

mafkuraga nima daxli bor? 

20.Til va uning taraqqiyoti, til ta‟limi masalalari mafkura bilan 

bog„lanadimi? Nega? 

Foydalanish uchun adabiyotlar: [1;3;4;8;9;13;15;23;26;27;29;31] 

MUSTAQILLIK DAVRIDA O„ZBEK (ONA) TILI TA‟LIMI 

 

Reja: 

1. Ona (o„zbek) tili ta‟limini turg„unlikdan chiqarish, zamon 

talablariga muvofiqlashtirish yo„llarini izlash. 

2. “O„zbek tili doimiy anjumani”ning tarixiy ahamiyati. 

3. Ona tilidan davlat ta‟lim standart(DTS)larining joriy etilishi va 

ularning takomillashtirilishi. 

4. Ona (o„zbek) tili ta‟limida tub yangilanishlar. 

 

Mavzuga oid tayanch tushunchalar 

O‗zbek tili doimiy anjumani, DTSning joriy etilishi, DTS talablari 

Hayot yo„lida birinchi masala– 

maktab masalasidir. 

A. Fitrat 

Ta‟lim tizimida uzoq yillar hukmronlik qilgan turg„unlik davri 

jamiyatning ijtimoiy-iqtisodiy-siyosiy-ma‟naviy hayotigа salbiy ta‟sir 

etdiki, bu asoratlar izi hali-hanuz seziladi. Bu salbiy hol, ayniqsa, 

ta‟lim tizimi rivojining orqaga ketishiga, bir joyda depsinishiga sabab 

bo„ldi. Shu jumladan, tilshunoslik fani, uni o„qitish bilan bog„liq 

jabhalarda juda katta muammolar vujudga keldi. Eski tuzum o„zining 

oxirgi umrini yashab, qayta qurish shabadalari esayotgan bir davrda 

(1987-1990) soha mutaxassislari o„z yo„nalishlaridagi xato- 

kamchiliklarni baralla ayta boshladilar. Shuningdek, yangilanish ruhi, 

qayta qurish jarayoni jamiyatning barcha jabhalarida bo„lgani kabi 

maorif sohasida ham o„z aksini topa boshladi. O„zbek tiliga davlat tili 

maqomining berilishi tarixiy voqea sifatida bu jarayonni yanada 

tezlashtirdi va chuqurlashtirdi. O„zbek tilshunosligi fanining o„sha 

davrdagi mavjud holati, o„rta, o„rta maxsus va oliy maktablarda 

tilshunoslik fanini o„qitish metodlari zamondan orqada qolib 

ketayotgani, pirovard natijada, o„zbek bolalari savodxonlik 

darajasining pastligi, ularda o„z fikrini yozma va og„zaki tarzda 

to„g„ri, lo„nda va tinglovchiga tushunarli tarzda bayon qilish 

ko„nikmalarining yetarli emasligi davr ziyolilarining ko„pchiligini 

haqli ravishda tashvishga sola boshladi. Respublika Xalq ta‟limi 

vazirligi va “O„qituvchilar gazetasi” shu masala bilan bevosita 

shug„ullanib, 75 nafar taniqli tilshunos olimga rasmiy xat bilan, keng 

jamoatchilikka esa ularning bu boradagi aniq fikr-mulohazalarini 

bilish maqsadida gazetaning1987-yil 11-noyabrdagi soni orqali 

savollar bilan murojaat qildi. 

O„zbek tilshunosligini qayta qurish zarurati bormi?, Bu sohada, 

sizningcha, nimalarni qayta qurish talab etiladi?, Tilshunoslikda qayta 

qurish qanday amalga oshishi mumkin va u qanday samara beradi?, 

O„rta maktabda ona tilining o„qitilishi hozirgi kunda qanday holatda 

va uni qayta qurishda nimalarni nazarda tutish kerak?, Oliy va o„rta 

maktabda o„zbek tilining o„qitilishi orasida qanday davomiylik 

mavjud? Bu kabi anketa savollari yetuk mutaxassislar va 

gazetxonlarni qizg„in bahs-muhokamaga chorladi va o„zbek 

tilshunosligi hamda uning keyingi taraqqiyoti yo„nalishlarini 

belgilashda muhim omil bo„ldi. Ya‟ni Respublika Xalq ta‟limi 

vazirligi tomonidan o„zbek (ona) tilidan ta‟lim maqsadi, mazmuni, 

usuli va vositalarini yangilash, ularni turg„unlikdan chiqarish, zamon 

talablariga hamda jahon mezonlariga muvofiqlashtirish yo„llarini izlab 

o„zbek tilshunoslari-yu metodistlari orasida katta munozara va fikr 

almashish muhiti vujudga keltirildi. 

Ushbu savollar bilan boshlangan va qamrov darajasi kengayib 

borgan munozara O„zbekistondagi o„quv yurtlarining barcha turlarida 

o„zbek (ona) tili o„qitilishini davr ruhiga moslashtirish, bu borada 

yuqori sifat ko„rsatkichlariga erishish uchun mavjud imkoniyatlardan 

to„liq va o„z o„rnida foydalanish tashabbusiga keng yo„l ochdi. 

Respublika yetakchi o„zbek tili mutaxassislari va tilshunoslarining 

1989-yil mart oyida o„tkazilgan amaliy kengashida ona tili bo„yicha 

o„quv metodik kengash tuzish haqida qaror qabul qilindi. Respublika 

o„quv metodik markazining aprel oyida chiqargan buyrug„iga asosan 

oliy va o„rta maktab, o„rta maxsus o„quv yurtlari, nashriyot va ilmiy 

tadqiqot muassasalari xodimlaridan iborat 40 kishilik yangi kengash 

tuzildi. 

1989 yilning 9-iyunida yangi tuzilgan o„quv metodik kengashning 

birinchi yig„ilishi bo„lib o„tdi. Kengashning 1990-yil aprel oyida 

Samarqandda o„tkazilgan birinchi konferensiyasi 30.000dan ortiq 

mutaxassisni birlashtirdi. Konferensiyada mazkur ilmiy-tadrisiy 

(ilmiy-metodik) kengash zimmasiga ona tilidan ta‟lim mazmunini 

yangilash vazifasi yuklatildi. 

“O„zbek tili doimiy anjumani” haqida. 1989-yil 25-sentabrda 

O„zbekiston Xalq ta‟limi vazirligining 386-buyrug„i asosida har bir 

yig„ini qariyb ming mutaxassis olim-u amaliyotchi o„qituvchilarni 

birlashtirgan “O„zbek tili doimiy anjumani” ta‟sis etildi. Anjuman 

1989-yil 25-sentabrda ta‟sis etilgan bo„lsa-da, uning birinchi yig„inini 

o„tkazish ikki yildan keyin amalga oshdi. Sababki, o„sha davrda ham 

yangilanishlarni qabul qila olmaydigan buyrokrat rahbarlar bor edi.Til 

va uning ta‟limi jonkuyarlarining sa‟y-harakatlari bilan 1991-yildan to 

hozirgacha (har ikki yilda bir marta) anjumanning o„n uchta yig„ini 

o„tkazildi. Bular quyidagilar: 

“O„zbek tili doimiy anjumani”ning 1-yig„ini 1991-yil Samarqand 

shahrida o„tkazildi va “O„zbek tilini o„rganish va o„qitishni qayta 

qurish hamda takomillashtirishning dolzarb masalalari”
61

 deb 

nomlandi. Tarixiy ahamiyat kasb etgan mazkur yig„inda o„sha davrda 

amalda bo„lgan, “stabillashgan” ona tili ta‟limi tizimi, ta‟lim 

mazmuni, usulini yangilash zarurligi, qotib qolgan andozalar asosida 

ishlash mumkin emasligi yig„inda qatnashgan 500dan ortiq 

mutaxassislar – o„qituvchilar-u olimlar tomonidan baralla aytildi. 

Mavjud tanazzuldan chiqish yo„llari belgilandi. Munozara jarayoni, 

fikr almashinishlar o„tkazilib, ona tili o„quv predmeti bo„yicha 

muqobil dasturlar keng muhokama etildi va umumiy o„rta ta‟lim 

tizimida bugungi kunda takomillashgan holatda amal qilayotgan o„quv 

dasturining ilk ko„rinishi ham xuddi shu anjumanda tasdiqlandi. 

Zeroki, mustaqillik davrida ona tili ta‟limi oldiga nafaqat bilimdon, 

balki bilim olish yo„llarini biladigan, bir maqsadga erishishning turli 

usul va vositalaridan (imkoniyatlardan) muayyan sharoitda eng qulay, 

samarali yo„lni tanlay oladigan va amalda tatbiq etish ko„nikmasiga 

ega bo„lgan o„quvchi shaxsi –mustaqil ijodiy tafakkur sohibini 

shakllantirish maqsadi qo„yildi. Keyingi tajribalar birinchi yig„in 

to„g„ri yo„l tanlaganini ko„rsatdi, chunki u tanlagan yo„l Istiqlol yo„li, 

milliy an‟anaviy ravnaq yo„li bilan uyg„unlashdi. 

“O„zbek tili doimiy anjumani”ning 2-yig„ini 1993-yilning 

aprelida Qarshi shahrida o„tkazildi va “Ta‟lim bo„g„inlarida ona tili 

o„qitish mazmunini yangilash asoslari”
62

 deb nomlandi. Yig„inida 

yangi maqsadga muvofiq ona tili ta‟limining mazmuni, usuli va 

vositalari, shuningdek, ona tilidan Davlat ta‟lim standarti, o„rta 
 

61Ўзбек тилини ўрганиш ва ўқитишни қайта қуриш ҳамда такомиллаштиришнинг 
долзарб масалалари. ЎТДА 1-йиғини материаллари тезислари (Масъул муҳаррир:Т 

Раҳматов). – Самарқанд: СамДПИ, 1991. – 318 б. 
62Таълим бўғинларида она тили ўқитиш мазмунини янгилаш асослари.ЎТДА 2-йиғини 
тезислари (Масъул муҳаррир: Т. Нафасов). – Қарши, 1993. – 172 б. 

umumta‟lim maktablarida ona tili o„qitish konsepsiyasi masalalari 

keng muhokama etildi. Natijada O„zbekiston Xalq ta‟limi vazirligi 

tomonidan 1993-yilning oktabrida “O„zbek maktablarida ona tili 

ta‟limi konsepsiyasi” qabul qilindi. Mazkur konsepsiya “Ta‟lim 

to„g„risida”gi qonun hamda «Kadrlar tayyorlash milliy dasturi» qabul 

qilingandan keyin ham muhim hujjatlar mazmunini to„ldiruvchi hujjat 

sifatida o„z kuchida qoldi. Shuningdek, anjumanning birinchi va 

ikkinchi yig„inlari tavsiyalari asosida ona tilidan sinov darsliklari 

yaratish ishiga kirishildi. 

“O„zbek tili doimiy anjumani”ning 3-yig„ini 1995-yilning 

aprelida Jizzax shahrida o„tkazildi va “Ta‟lim jarayonida so„z 

boyligini oshirishning asosiy omillari”
63

 deb nomlandi. Yig„in Xalq 

ta‟limi vazirligidan takomillashtirilgan “Induktiv-2”
*
 dasturi asosida 

respublika miqyosida tajriba-sinov ishlarini boshlash hamda sinоv 

darsliklari nashr etishni so„radi. (V-IX sinflar uchun mo„ljallangan 

“Induktiv-2”da ta‟lim usuli induktiv bo„lib, tahlildan qonuniyatga, 

umumiylikdan xususiylikka qarab borishni ko„zda tutdi. 1997-1998- 

yillarda 30 000 (o„ttiz ming) nusxada, shu dastur asosidagi darsliklar 

5- va 6-sinflar uchun nashr etildi hamda respublika maktablarida 

sinaldi.
64

) 

“O„zbek tili doimiy anjumani”ning 4-yig„ini 1997-yilning 

aprelida Toshkent shahrida o„tkazildi va “Ta‟lim jarayonida matn 

ustida ishlashning asosiy omillari”
65

 deb nomlandi. Yig„inda ta‟lim 

jarayonida shaxsning qobiliyatini, ichki olamini yuzaga chiqaruvchi 

(siyratning surati) – ijodiy matn yaratish ustida ishlashning asosiy 

omillariga e‟tibor qaratildi. Zaruriy tavsiyalar ishlab chiqildi, sinov 

ishlarining jadal odimlari qutlandi. 

“O„zbek tili doimiy anjumani”ning 5-yig„ini 1999-yilning 

aprelida Buxoro shahrida o„tkazildi va “Ta‟lim jarayonida nutq 
 
 

63 Таълим жараѐнида сўз бойлигини оширишнинг асосий омиллари. ЎТДА 3-йиғини 
тезислари (Масъул муҳаррир:Ж. Лапасов). – Т.: Ўқитувчи, 1995. 
* «Ўзбек тили»дан программа лойиҳалари – «Индуктив–2» I қисм. (Тузувчилар: 
Ҳ.Неъматов, А.Ғуломов.) – Т.: РУММ, 1990. – 90 б. 
64 Неъматов Ҳ., Ғуломов А., Абдураимова М., Қосимова Н. Она тили. Умумтаълим 
мактабларининг 5-синфи учун синов дарслиги. – Т.: Ўқитувчи, 1997. – 170 б.; 

Неъматов Ҳ., Ғуломов А., Абдураимова М., Қосимова Н. Она тили. Умумтаълим 

мактабларининг 6-синфи учун синов дарслиги. – Т.: Ўқитувчи, 1998. 
65 Таълим жараѐнида матн устида ишлашнинг асосий омиллари. ЎТДА 4-йиғини 

тезислари (Масъул муҳаррир:М. Абдураимова). – Т.: Ўқитувчи, 1997. 

madaniyatini shakllantirish masalalari”
66

 deb nomlandi. Yig„inda 

ta‟lim jarayonida nutq madaniyatini shakllantirish masalalari 

muhokama etildi. Onadek mo„tabar, muqaddas ona tilimizning boy 

imkoniyatlaridan, rang-barangliklaridan o„rinli foydalanishni 

o„quvchilar ongiga, shuuriga singdirish nafaqat ona tili 

mashg„ulotlarining, balki o„rta umumta‟lim maktablarida 

o„qitilayotgan barcha o„quv predmetlarining vazifasidir, degan 

xulosaga kelindi. 

“O„zbek tili doimiy anjumani”ning 6-yig„ini 2001-yilning 

aprelida Farg„ona shahrida o„tkazildi va “Ta‟lim jarayonida ijodiy 

tafakkurni rivojlantirish masalalari”
67

 deb nomlandi. Tabiiyki, 

o„quvchilarning nutqi(og„zaki va yozma)ni rivojlantirish ularda avvalo 

ijodiy tafakkurini shakllantirish va uni avaylab “parvarishlash”ni 

taqozo etadi. Amaliyotda tatbiq etilishi mumkin bo„lmagan, ya‟ni 

kundalik mustaqil ijodiy tatbiq bilan bog„lanmagan bilimlar o„quvchi 

xotirasida ortiqcha yuk bo„lib, tezda izsiz yo„qolib ketadi. Zero, 

jamiyat bilimli shaxsni emas, balki bilimlaridan jamiyat talablariga 

mos foydalana oladigan, mustaqil fikrlaydigan, bunday odat uning 

tabiatiga aylangan, ya‟ni tarbiyalangan, madaniyatli, ma‟naviyatli 

shaxsni yetishtirib chiqarishni maktab oldiga maqsad qilib qo„ygan. 

Anjumanda ana shu jihatlarga e‟tibor qaratildi. 

“O„zbek tili doimiy anjumani”ning 7-yig„ini 2003-yilning 

aprelida Namangan shahrida o„tkazildi va “O„zbek tili ta‟limida 

milliy istiqlol g„oyasini singdirish masalalari”
68

 deb nomlandi. 

Anjuman sho„balarida ta‟limning barcha tur va bosqichlarida Milliy 

istiqlol, uning sharofati bilan rivojlangan davlatlar hamjamiyatidan 

qat‟iylik bilan o„rin olayotgan O„zbekistonda barcha sohada amalga 

oshirilayotgan keng qamrovli bunyodkorlik ishlari farzandlarimiz 

shuuriga milliy qadriyat sifatida shingdirilishi zarurligiga e‟tibor 

qaratildi. 

“O„zbek tili doimiy anjumani”ning 8-yig„ini 2005-yilning 

aprelida Xorazm shahrida o„tkazildi va “O„zbek tili ta‟limi jarayonida 
 
 

66 Таълим жараѐнида нутқ маданиятини шакллантириш масалалари. ЎТДА 5-йиғини 
тезислари (Масъул муҳаррир:Э. Қиличев). – Т.: Шарқ, 1999. 
67Таълим жараѐнида ижодий тафаккурни ривожлантириш масалалари. ЎТДА 6-йиғини 

тезислари (Масъул муҳаррир: М. Абдураимова). – Т.: РТМ, 2001. 
68 Ўзбек тили таълимида миллий истиқлол ғоясини сингдириш масалалари. ЎТДА 7- 
йиғини материаллари тезислари (Масъул муҳаррир:М. Абдураимова). – Т.: РТМ, 2003. 



60  

fanlararo bog„lanish masalalari”
69

 deb nomlandi. Anjumanda o„rta 

umumta‟limda ona tili ta‟limi jarayonida o„qitiladigan barcha 

fanlararo bog„lanish bo„lgandagina ko„zlangan maqsadga oson 

erishilishi masalalari muhokama etildi. 

“O„zbek tili doimiy anjumani”ning 9-yig„ini 2007-yilning 

aprelida Termiz shahrida o„tkazildi va “Yigirma birinchi asrda o„zbek 

tili ta‟limi masalalari”
70

 deb nomlandi. Anjumanda zamonaviy ta‟lim, 

ona tili ta‟limini jahon standartlariga moslashtirish masalalari 

muhokama etildi. Davr hozir–globallashuv, cheksiz miqdorda bilimlar 

yig„ilgan va sistemalashtirilgan axborot asrida o„zlashib singgan 

bilimdan ko„ra bilim topish yo„lini bilish afzalligini taqozo 

etayotganligi; jamiyatga mustaqil, ijodiy fikrlovchi qanday sharoitda 

qanaqa bilim kerakligini va uni qayerdan olish mumkinligini biladigan 

shaxslar zarurligi masalalariga diqqat qaratildi. 

“O„zbek tili doimiy anjumani”ning 10-yig„ini 2009-yilning 

aprelida Andijon shahrida o„tkazildi va “Til ta‟limi bosqichlarida 

uzviylikni ta‟minlashning ilmiy-amaliy muammolari”
71

 deb nomlandi. 

Anjumanda umumiy o„rta ta‟lim bosqichlarida: boshlang„ich ta‟lim 

umumiy o„rta ta‟lim olish uchun zarur bo„lgan savodxonlik, bilim va 

ko„nikma asoslarini shakllantirishga qaratilganligi; umumiy o„rta 

ta‟lim bilimlarning zarur hajmini berishi, mustaqil fikrlash, 

tashkilotchilik qobiliyati ва amaliy tajriba ko„nikmalarini 

rivojlantirishi, dastlabki tarzda kasbga yo„naltirishga hamda 

ta‟limning navbatdagi bosqichini tanlashga yordam berishini nazardan 

qochirmaslik kabi masalalarga diqqat qaratildi. 

“O„zbek tili doimiy anjumani”ning 11-yig„ini 2011-yilning 

aprelida Navoiy shahrida o„tkazildi va “O„zbek tili ta‟limida 

pedagogik texnologiyalarning o„rni”
72

 deb nomlandi. 

Mаmlаkаtimizning bоzоr iqtisоdiyotigа bоsqichmа-bоsqich o„tib 
 

 

69Ўзбек тили таълими жараѐнида фанлараро боғланиш масалалари. ЎТДА 8-йиғини 

материаллари тезислари (Масъул муҳаррир:М. Абдураимова). – Т.: РТМ, 2005. 
70XX асрда ўзбек тили таълими масалалари.ЎТДА IX йиғини тезислари (Масъул 
муҳаррир:М. Абдураимова). – Т.: А.Навоий номидаги Ўзбекистон миллий кутубхонаси, 

2007. 
71Тил таълими босқичларида узвийликни таъминлашнинг илмий-амалий муаммолари. 
ЎТДА X йиғини тезислари (Масъул муҳаррир:М. Абдураимова). – Т.: Ўзбекистон 

нашриѐт-матбаа ижодий уйи, 2009.– 272 б. 
72Ўзбек тили таълимида педагогик технологияларнинг ўрни. ЎТДА ХI йиғини 

материаллари тезислари. (Масъул муҳаррир:М. Абдураимова). −Тошкент, РТМ, 2011 й. 

bоrishi tufаyli ishlаb chiqаrishning bаrchа jаbhаlаri uchun 

ishbilаrmоn, o„z kаsbini mukаmmаl bilаdigаn, tаdbirkоr, 

tаshаbbuskоr mutахаssislаr tаyyorlаsh dаvr tаlаbigа аylаndi. Zеrо, 

mаmlаkаtning jаhоn hаmjаmiyatidа egаllаgаn o„rni mutaxassislarning 

intеllеktuаl sаlоhiyati bilаn bеlgilаnаdi. Bugungi kundа insоn vа 

jаmiyat ehtiyojlаrini qоndirishni tоbоrа tаkоmillаshib bоrаyotgаn 

tехnоlоgiyalаrsiz tаsаvvur qilib bo„lmаydi. Buni rivоjlаngаn 

mаmlаkаtlаr tаjribаsi misоlidа ko„rishimiz mumkin. Rеspublikаmizdа 

bаrkаmоl shахs vа yetuk mutахаssislаrni shаkllаntirish dаvlаt siyosаti 

dаrаjаsigа ko„tаrilgаn. Dеmаk, hаr qаdаmdа ilg„оr pеdаgоgik 

tехnоlоgiyalаrgа ehtiyoj sеzmоqdаmiz. Vаhоlаnki, ertаngi kun 

mutахаssisi bugungi kun mаktаb pаrtаsidа o„tirgаn yoshlаrdir. 

Аn‟аnаviy o„qitish mаktаbigа tаyangаn tа‟lim muаssаsаsi, hоzirgi 

zаmоn ishlаb chiqаrish vа bоshqа sоhаlаrning аniq tаlаblаrigа jаvоb 

bеrаdigаn mutахаssislаrni tаyyorlаshgа qоdir emаs. Shuning uchun 

o„quv jаrаyonini tаkоmillаshtirish, o„quvchilаr qiziqishini оshirish, 

o„qitish nаtijаlаrini yaхshilаshning eng sаmаrаli yo„llаrini izlаsh 

ishlаri uzluksiz dаvоm ettirilmоqdа. O„qitish sifаtini оshirish obyektiv 

zаrurаtgа аylаngаnligi tufаyli аn‟аnаviy o„qitish usullаridаn ilg„оr 

pеdаgоgik tехnоlоgiyalаrgа o„tish muаmmоsining dоlzаrbligi оrtib 

bоrmоqdа. 

Pеdаgоgik tехnоlоgiya, оmmаviy tа‟lim shаrоitidа dаvlаt tа‟lim 

stаndаrtlаri tаlаblаri dаrаjаsidа kаdrlаr tаyyorlаshni tа‟minlаydi. 

O„quv jаrаyonining tехnоlоgik tаyyorgаrligi o„qitish jаrаyonini 

(ishlаb chiqаrish–tехnоlоgik jаrаyondа, bu mаhsulоt tаyyorlаshning 

tехnоlоgik оpеrаtsiyalаri, uni mаqbullаshtirish vа sаmаrаdоrligini) o„z 

ichigа оlаdi. O„qitish jаrаyonini birхillаshtirish (unifikаtsiyalаsh), 

o„qitishdа mаksimаl sаmаrаdоrlikni qo„lga kiritishga pеdаgоgik 

tехnоlоgiyani yarаtish vа qo„llаsh оrqаli erishilаdi. Anjumanda ana 

shunday masalalar xususifa fikr, tajriba almashildi. 

“O„zbek tili doimiy anjumani”ning 12-yig„ini 2013-yilning 

aprelida Chirchiq shahrida o„tkazildi va “Axborot kommunikatsion 

texnologiyalardan foydalanish– o„zbek tili ta‟limi samaradorligini 

oshirish omili”
73

 deb nomlandi. Anjumandabugungi kun ta‟limidagi 

yangilanishlar jarayoni pedagoglar oldiga qo„yayotgan malakaviy 
 

73Ахборот коммуникацион технологиялардан фойдаланиш ўзбек тили таълими 
самарадорлигини ошириш омили. ЎТДА ХII йиғини материаллари тезислари. (Масъул 

муҳаррирлар:Д.Нуриддинова, Г.Зиѐдуллаева).−Тошкент, РТМ, 2013. 

talablar, jumladan, ona tili ta‟limi o„qituvchilarining axborot 

kommunikatsion texnologiyalardan foydalanishni bilishi zarurligi, 

axborot kommunikatsion texnologiyalardan foydalanish ona tili 

ta‟limi samaradorligini oshirish omili ekanligi masalalari keng 

muhokama etildi. 

“O„zbek tili doimiy anjumani”ning 13-yig„ini 2015-yilning 

aprelida Navoiy shahrida o„tkazildi va“Ta‟lim jarayonida yozma 

savodxonlikni oshirishning asosiy omillari”
74

deb nomlandi. 

Anjumanda yozma savodxonlikning bugungi ahvoli borasidagi 

mavjud holat tahlil etildi va yozma savodxonlikni takomillashtirish 

yo„l-yo„riqlari ko„rsatib berildi. 

“Ta‟lim to„g„risida”gi Qonun, “Kadrlar tayyorlash 

milliydasturi” va ona tili ta‟limi haqida. Mustaqillik 

memorondumidan keyin (31-avgust 1991-yil) “mamlakatimizning 

istiqlol yo„lidagi birinchi qadamlaridanoq, buyuk ma‟naviyatimizni 

tiklash va yanada yuksaltirish, milliy ta‟lim-tarbiya tizimini 

takomillashtirish, uning milliy zaminini mustahkamlash, zamon 

talablari bilan uyg„unlashtirish asosida jahon andozalari va 

ko„nikmalari darajasiga chiqarish”
75

 birinchi darajali masala sifatida 

kun tartibiga qo„yildi. 

Mustaqillik yillarida “Ta‟lim to„g„risida”gi Qonun quyidagi 

davrlarda qabul qilindi: 

1) O„zbekiston Respublikasining 1992-yil 2-iyulda qabul qilingan 

“Ta‟lim to„g„risida”gi Qonuni 44 moddadan iborat bo„lib, bu qonun 

ta‟lim tizimida erkinlik, ittifoq tizimidan chiqish, ta‟limni 

milliylashtirishga qaratilgan edi; 

2) O„zbekiston Respublikasining “Ta‟lim to„g„risida”gi Qonuni
76

 

1997-yil 29-avgustda O„zbekiston Respublikasi Oliy Majlisining IX 

sessiyasida qabul qilindi. Mazkurqonun V bo„lim 34 moddadan iborat 

edi. (“Ta‟lim to„g„risida”gi Qonun birinchi bor qabul qilingandan 

keyin oradan ko„p o„tmay, mustaqil O„zbekiston jahon 

hamjamiyatidan, mustaqil davlatlar tizimidan barqaror o„rin oldi va bu 
 
 

74Таълим жараѐнида ѐзма саводхонликни оширишнинг асосий омиллари. ЎТДА ХIII 
йиғини материаллари тезислари. (Масъул муҳаррирлар:Ислом Зокиров, Дилдора 

Нуриддинова). −Тошкент, РТМ, 2015 й, 10 апрель. 
75Баркамол авлод – Ўзбекистон тараққиѐтининг пойдевори. – Т.: Шарқ, 1997. – 5-б. 
76Ўзбекистон Республикасининг «Таълим тўғрисида»ги Қонуни.// Баркамол авлод– 
Ўзбекистон тараққиѐтининг пойдевори. – Т.: Шарқ, 1997. – 64 б. – 20-29-б. 

https://lex.uz/docs/-56418

ta‟lim tizimimizni yangi ehtiyojlarga moslash zaruratini keltirib 

chiqardi.) O„zbekiston Respublikasining “Ta‟lim to„g„risida”gi 

Qonunini hayotga tatbiq qilish uchun “Kadrlar tayyorlash milliy 

dasturi” (KTMD) ishlab chiqilildi hamda ijtimoiy hayotga tatbiq 

etildi; 

3) O„zbekiston Respublikasining “Ta‟lim to„g„risida”gi 

Qonunining yangi loyihasi davr o„zgarishlari bilan bog„liq ravishda 

2019-yil avgust oyida umumxalq muhokamasiga tashlandi. (Unda 

O„zbekiston Respublikasida amalga oshiriladigan ta‟lim turlari: 

maktabgacha ta‟lim; umumiy o„rta va o„rta maxsus ta‟lim; kasbiy 

ta‟lim; oliy ta‟lim; oliy ta‟limdan keyingi ta‟lim; kadrlar malakasini 

oshirish va ularni qayta tayyorlash; maktabdan tashqari ta‟lim 

tuzilmasidagi o„zgarishlarga keng e‟tibor qaratilmoqda.) 

“Kadrlar tayyorlash milliy dasturi”
77

1997-yil 29-avgustda 

O„zbekiston Respublikasi Oliy Majlisining IX sessiyasida O„zbekiston 

Respublikasining “Ta‟lim to„g„risida”gi Qonunini hayotga tatbiq 

qilish uchun ishlab chiqilgan hamda amalga joriy etilgan edi. Mazkur 

dastur besh bo„limdan iborat. Bular quyidagilar: 

1. Muammolar va kadrlar tayyorlash tizimini tubdan isloh qilish 

omillari; 

2. Milliy dasturning maqsadi, vazifalari va uni ro„yobga chiqarish 

bosqichlari; 

3. Kadrlar tayyorlashning milliy modeli; 

4. Kadrlar tayyorlash tizimini rivojlantirishning asosiy 

yo„nalishlari; 

5. Milliy dasturni ro„yobga chiqarishga doir tashkiliy chora- 

tadbirlar. 

“Kadrlar tayyorlash milliy dasturi”ning maqsadi ta‟lim sohasini 

tubdan isloh qilish, uni o„tmishdan qolgan mafkuraviy qarashlar va 

sarqitlardan to„la xalos etish, rivojlangan demokratik davlatlar 

darajasida, yuksak ma‟naviy va ahloqiy talablarga javob beruvchi 

yuqori malakali kadrlar tayyorlash Milliy tizimini yaratishdir. Dastur 

uch bosqichda (1-bosqich 1997-2001-yillar–o„tish davri;2-bosqich 

2001-2005-yillar–yangilash davri; 3-bosqich 2005- va undan keyingi 

yillar rivojlantirish davri) amalga oshirildi. 
 

77Ўзбекистон Республикасининг «Кадрлар тайѐрлаш миллий дастури».// Баркамол 

авлод – Ўзбекистон тараққиѐтининг пойдевори. – Т.: Шарқ, 1997. – 64 б. – 31-60- 

бетлар. 

Mustaqillikning o„tgan chorak asrdan ko„proq davri mobaynida 

ta‟lim muassasalarining resurs, kadrlar va axborot bazalari yangilandi, 

mustahkamlandi, o„quv-tarbiya jarayoni yangi o„quv-metodik 

adabiyotlar, ilg„or pedagogik texnologiyalar bilan to„liq ta‟minlandi. 

Ona tilidan davlat ta‟lim standart (DTS)larining joriy etilishi 

va ularning takomillashtirilishi. Davlat ta‟lim standartlari (malaka 

talablari) umumiy o„rta, o„rta maxsus, kasb-hunar va oliy ta‟lim 

mazmuniga hamda sifatiga qo„yiladigan talablarni belgilaydi.Davlat 

ta‟lim standartlarini bajarish O„zbekiston Respublikasining barcha 

ta‟lim muassasalari uchun majburiydir.
78

 

Ta‟limning boshqa sohalarida bo„lgani kabi ona tili ta‟limida ham 

bolalarda mustaqillik va faollikni tarbiyalash masalasi bosh tamoyilga 

aylandi. “…Demokratik jamiyatda bolalar, umuman har bir inson 

erkin fikrlaydigan etib tarbiyalanadi. Agar bolalar erkin fikrlashni 

o„rganmasa, berilgan ta‟lim samarasi past bo„lishi muqarrar. Albatta, 

bilim kerak. Ammo bilim o„z yo„liga. Mustaqil fikrlash ham katta 

boylikdir.”
79

 

Shu bois Vazirlar Mahkamasining 1998-yil 13-maydagi 

“O„zbekiston Respublikasida umumiy o„rta ta‟limni tashkil etish 

to„g„risida”gi 203-sonli qarorida ham umumiy o„rta ta‟limning asosiy 

vazifalari va bosh maqsadi sifatida:“…o„quvchilarda …ijodiy, 

mustaqil fikrlashni …hosil qilish,…keng dunyoqarash hamda ijodiy, 

mustaqil fikrlashni shakllantirish, o„quvchi shaxsi qaror topishini, 

uning qiziqishlari va ijtimoiy o„z-o„zini aniqlab olish qobiliyatlarini 

rivojlantirishni ta‟minlash” ekanligi ko„rsatib o„tildi. Mazkur qaror 

asosida 24 ta o„quv fanlari turkumida, jumladan, ona tilidan ham 

davlat ta‟lim standarti va o„quv dasturi ishlab chiqilib, tajriba- 

sinovdan o„tkazildi. O„quv yili oxirida vazirlikning maxsus ekspert 

guruhi tomonidan tajriba-sinov ishlarining yakuni muhokama qilindi, 

bildirilgan fikr-mulohazalar asosida mazkur hujjatlar mutaxassislar 

tomonidan takomillashtirildi. 

1999-yil 16-avgustda Vazirlar Mahkamasi o„zining “Umumiy 

o„rta ta‟limning davlat ta‟lim standartlarni tasdiqlash to„g„risida”gi 

390-sonli qarori bilan sinovdan o„tkazilgan va takomillashtirilgan 

umumiy o„rta ta‟limning davlat ta‟lim standartlarini tasdiqladi. Bunda 
 

78Ўзбекистон Республикасининг “Таълим тўғрисида”ги Қонуни.// Баркамол авлод – 
Ўзбекистон тараққиѐтининг пойдевори. – Т.: Шарқ, 1997. – 64 б. – 7-modda. 
79Баркамол авлод орзуси. – Т.: Шарқ, 1999. –17-b. 

yangi ta‟lim tizimiga muvofiq yaratilgan ona tili DTS
80

 va o„quv 

dasturida an‟anadagi “grammatika–grammatika uchun” qolipidan voz 

kechilib, “grammatika–fikrni aniq va lo„nda ifodasi uchun” shiori 

asos qilib olindi. Grammatik qoidalarni bilish bilan bir qatorda 

o„quvchining fikrlay olish, ifodalangan fikrni anglash va o„z fikrini 

savodli, mantiqiy izchillikda bayon qila olishni egallashiga alohida 

e‟tibor berildi. Ta‟kidlab o„tish joizki, ona tili ta‟limini 

takomillashtirish bilan bog„liq islohotlar ko„lamida hukumat dasturi 

va vazirlik tadbirlari asosida dars mashg„ulotlarining yangi o„zbek 

alifbosida olib borilishi, islohotning bosh harakatlantiruvchi kuchi – 

yangi pedagogik texnologiyalarni amaliyotga tatbiq etish, o„quvchilar 

bilimi sifatini nazorat qilish, reyting tizimining joriy etilishi kabilar 

alohida o„rin tutdi. Dastur asosida darsliklarning yanada 

takomillashgan, yanada mukammallashgan namunalari yaratildi. 

“2004-2009-yillarda maktab ta‟limini rivojlantirish Davlat 

umummilliy dasturi”da ko„rsatilgan ta‟lim mazmunini yangilash 

vazifasi ijrosini ta‟mishlash maqsadida Respublika xalq ta‟limi 

vazirligining 2004-yil 8-oktabrdagi 198-sonli buyrug„i qabul qilindi. 

Ona tilidan ham amaldagi DTS va o„quv dasturining 

takomillashtirilgan yangi tahrirdagi loyihasi 2004-2005-o„quv yilidan 

boshlab bosqichma-bosqich sinovdan o„tkazila boshlandi. 

Mutaxassislar tahliliga ko„ra, amaldagi DTSda o„quvchilarning 

o„zlashtirishi kerak bo„lgan zaruriy bilimlari, egallashi zarur bo„lgan 

ko„nikma vа malakalari umumiy qolda asosida berilgan edi. Bu holat 

sinflar va mavzular kesimida o„quvchilar bilimini ko„p balli reyting 

tizimida xolisona baholashda, DTS talablarini bajarishda, o„quvchilar 

bilimidagi bo„shliqlarni aniqlash, ularni to„ldirish yo„llarini izlash kabi 

amallar ijrosini ta‟minlashda bir qadar qiyinchiliklarni yuzaga keltirar 

edi. DTSning yangi tahrirdagi nusxasida ushbu jihatlar inobatga 

olinib, o„quvchilar egallashi lozim bo„lgan bilim, malaka va 

ko„nikmalar sinflar kesimida ajratib berildi. Pedagogikaning ta‟lim va 

tarbiya birligi hamda fanlararo aloqa tamoyillariga keng qamrovda 

amal qilish imkoniyati yaratildi. Shu asosda amaldagi o„quv dasturi 

takomillashtirildi. Sinov natijalariga ko„ra 5-9-sinf o„quvchilari 
 

 

 

80Умумий ўрта таълимнинг давлат таълим стандарти ва ўқув дастури. Она тили. 
Адабиѐт.– Т.: Шарқ, 1999. – 304 б. 

egallashi lozim bo„lgan bilim, malaka va ko„nikmalar miqdori 

aniqlanib, ularning o„zlashtirish darajasi tahlil etildi. 

DTSlari o„rta umumiy ta‟limdan mustaqil fikrlovchi tadbirkor 

shaxsni yetishtirishni talab qilgani bois bu tizimning tayanch 

bo„g„inida–V-XI sinflarda ona tili ta‟limi oldida va uning 

takomillashtirilgan ko„rinishi quyidagi maqsadni qo„yadi: «Ona tili 

ta‟limi oldiga qo„yilgan ijtimoiy buyurtma o„quvchi shaxsini 

fikrlashga, o„zgalar fikrini anglashga va shu fikr mahsulini og„zaki 

hamda yozma shaklda savodli bayon qila olishga, ya‟ni kommunikativ 

savodxonlikka o„rgatishdan iborat.»
81

 Shunga muvofiq ravishda 

amaldagi dasturda ona tili ta‟lmi maqsadi quyidagicha berilgan: “Ona 

tili ta‟limi oldida quyidagi bosh maqsad turadi: ona tili mashg„ulotlari 

bolalarda ijodiylik, mustaqil fikrlash, ijodiy fikr mahsulini nutq 

sharoitiga mos ravishda og„zaki va yozma shakllarda to„g„ri, ravon 

ifodalash ko„nikmalarini shakllantirish va rivojlantirishga qaratilishi 

lozim.”
82

 Shu maqsadga muvofiq o„quvchilar ona tili mashg„ulotlarida 

filologiya (tilshunoslik fani) asoslari-yu tushunchalarini o„zlashtirish 

bilan emas, balki ona tilining juda boy imkoniyatlari asosida mustaqil 

fikrlash va ijodiy fikr mahsulini turli-tuman shakllarda go„zal nutq 

sifatida bayon etish ustida ishlashlari lozim. 

Оnа tili tа‟limi nаtijаsidа o„quvchilаr egаllаgаn bilim, 

ko„nikmа vа mаlаkаlаr uch pаrаmеtrli stаndаrt ko„rsаtkichlаr  

аsоsidа tеkshirilаdi vа аniqlаnаdi. 

1. O„qish tехnikаsi. Bu pаrаmеtr оrqаli o„quvchining nоtаnish 

bo„lgаn mаtnni ifоdаli o„qiy оlish ko„nikmаsi аniqlаnаdi. Bundа 

miqdоriy ko„rsаtkich sifаtidа ifоdаli o„qish tеzligi, ya‟ni minutigа 

bеrilgаn mаtndаn nеchtа so„z o„qiy оlish ko„rsаtkichi оlingаn. 

Sinfdаn sinfgа  o„tish  dаvridа miqdоriy ko„rsаtkichdаgi 

so„zlаrning sоni оshishi bilаn birgа bеrilgаn mаtnni o„qishdаgi 

tаlаblаr hаm bоlаning yoshigа mоnаnd rаvishdа оrtib bоrаdi. 

2. O„zgаlаr fikrini vа mаtn mаzmunini аnglаsh mаlаkаsi 

bоlаning оg„zаkibаyon qilinаyotgаn o„zgаlаr fikrini hаmdа 

yozmа mаtn mаzmunini аnglаy оlish dаrаjаsini  аniqlаsh 

mаqsаdidа kiritilgаn. Bu pаrаmеtr o„zgаlаr fikrini vа mаtn 
 

 
81Yangi tahrirdagi dаvlаt tа‟lim stаndаrti va o„quv dasturi (Ona tili, Adabiyot, O„zbek tili). – 

T.: 2009.– 6-7-b. 
82O„sha adabiyot. –10-11-b. 

mаzmunini аnglаsh hаmdа uni оg„zаki qаytа bаyon qilа оlish 

dаrаjаsini аniqlаydi. 

3. Fikrni yozmа shаkldа bаyon etish mаlаkаsi(tugаl fikr 

ifоdаlаngаn mаtn) murаkkаb jаrаyon bo„lib, оnа tili tа‟limining 

mаqsаdi shu pаrаmеtrdа mujаssаmlаshаdi. O„quvchining оnа tili 

tа‟limi jаrаyonidа egаllаgаn ko„nikmа vа mаlаkаlаri u yarаtgаn 

mаtndа аks etаdi. Bu pаrаmеtr buyichа tа‟lim sifаtining nаtijаsini 

bаhоlаshdа o„qituvchi tоmоnidаn o„quvchi egаllаgаn quyidаgi 

ko„nikmаlаrning dаrаjаsi аniqlаnаdi: 

а) fikrning mаntiqiy izchillikdа ifоdаlаngаnligini аniqlаsh; 

b)fikrlаsh, mаvzuning murаkkаblik dаrаjаsini аniqlаsh (sоddа, 

murаkkаb, kоnkrеt, mаvhum vа hоkаzо); 

d) tаvsifning mаvzugа muvоfiqligini va tasnifqiymаtini 

аniqlаsh; 

e) tаvsifdа tilning ifоdа vоsitаlаridаn mаqsаdgа muvоfiq 

fоydаlаnish dаrаjаsini аniqlаsh; 

f) imlоviy (yozmа) sаvоdхоnlikning sifаtini аniqlаsh. 

Оnа tili tа‟limi jаrаyonidа pеdаgоgikаning tа‟lim vа tаrbiya 

birligi tаmоyiligа riоya qilinаdi hаmdа izchil аmаlgа оshirib 

bоrilаdi.
83

 

O„zbek tili ta‟limi tarixiga oid adabiyotlar, hujjatlar tahlili shuni 

ko„rsatadiki, o„zbek (ona) tili ta‟limini takomillashtirish ishlari oson 

kechgan jarayon emas, fikrlar xilma-xilligi, qarama-qarshiligi negizida 

davom etgan jarayondir. 

Mavzu yuzasidan savol va topshiriqlar: 

1. Mustaqillik davri ona tili ta‘limida bixeviorizmdan verballik, 

izlanuvchanlik, onglilik, amaliy tatbiq (kognitiv va pragmatik) tomon 

siljish boshlandi. Jumla ma‟nosini izohlang. 

2. O„quvchi ta‟lim jarayonining subyekti, o„qituvchi ta‟lim oluvchi 

o„rganish jarayonining tashkilotchisi bo„lishi qanday ta‟lim usuli 

sanaladi? 

3. Milliy istiqlol davriqa ona tili ta‟limining maqsadi, mazmuni, usuli 

va vositalari qanday yangilandi? 

4. Yangi maqsad ta‟limni qanday yangi asoslarda qurishni talab 

qiladi? 
 

 

83Yangi tahrirdagi dаvlаt tа‟lim stаndаrti va o„quv dasturi (Ona tili, Adabiyot, O„zbek tili). – 

T.: 2009.–4-5-b. 

5. O„zbek tili doimiy anjumani (O„TDA)ning ta‟sis tilishi ona tili 

ta‟limiga qanday ta‟sir ko„rsatdi? 

6. O„TDAning ikkinchi yig„inida qanday masala muhokama etildi? 

7. O„TDAning beshinchi yig„inida-chi? 

8. Ona tili ta‟limida belgilangan DTS talablari nimalardan iborat? 

9. O„TDAning o„n uchinchi yig„inida qanday masala muhokama 

etildi? 

10. Ona tilidan belgiangan malaka talablari (DTS) har necha yilda 

yangilanadi va nega? 

Foydalanish uchun adabiyotlar: [3;6;7;8;9;13;15;16;17;18;22;23] 

2-BO„LIM 

O„ZBEK (ONA) TILI TA‟LIMINING UMUMIY 

ASOSLARI 
Insoniyat tarixida ta‟lim olishga ehtiyoj tug„ilgan kundan boshlab, 

nimani o„rgatish, qancha o„qitish, nima uchun o„qitish, qanday usullar 

bilan o„qitish kerak kabi savollar didaktika oldida turgan qadimiy va 

dolzarb masalalardan sanaladi. 

 

O„ZBEK (ONA) TILI O„QITISH METODIKASI – 

PEDAGOGIK SIKLDAGI MUSTAQIL FAN 

 

Reja: 

1. “O„zbek (ona) tili o„qitish metodikasi” mustaqil fan sifatida. 

2. “O„zbek (ona) tili o„qitish metodikasi” fanining obyekti, 

predmeti, maqsadi va vazifalari. 

3. “O„zbek (ona) tili o„qitish metodikasi” fanining boshqa fanlar 

bilan aloqasi. 

4. “O„zbek(ona) tili o„qitish metodikasi” fanining tekshirish 

metodlari. 

 

Mavzuga oid tayanch tuhunchalar 

Metodika, metodologiya, metod, suhbat, tajriba-sinov, analiz, 

sintez, taqqoslash, faraz, loyihalashtirish 

Birovni o„rgatishing uchun, o„zing 

o„rganishing uchun lozim bo„lganidan 

ko„ra ham ko„proq aql kerak. 

M.Monten 

Mavzu bayoniga kirishishimizdan oldin avvalo biz tez-tez 

ishlatadigan “metod”, “metodika” va “metodologiya” atamalarining 

mazmuniga aniqlik kiritishimiz zarur. 

“Metod”, “metodika” va “metodologiya” atamalari umumiy 

o„zakka ega: yunoncha methodos “biror narsaga yo„l” demakdir. 

Darhaqiqat, biror harakat, amaliy va aqliy faoliyat ma‟lum usulda 

bajariladi. Ammo bunday harakat vositasida biror narsa, hodisaning 

tub mohiyatini bilish uchun avval nimani izlash va qanday izlashni 

belgilab olish talab qilinadi. Shu sababli methods “biror narsaga yo„l” 

logos «ta‟limot, nazariya” so„zi bilan boyitilgan va “metodologiya” 

atamasi paydo bo„lgan. Demak, 

Metod biror ishni bajarish, amalga oshirish, ado etish uchun 

amalga oshirilgan harakat, amaliy va aqliy faoliyatning ma‟lum usuli, 

yo„l-yo„rig„idir. 

Metodika deganda tadqiq manbayi (o„rganish obyekti) haqida 

ilmiy bilim hosil qilish usul (yo„l-yo„riq)lari tushuniladi. Shuning 

uchun falsafa bo„yicha darsliklarda ham, “O„zbek tilining izohli 

lug„ati (O„TIL)”da ham metodika biror ishni bajarish, amalga 

oshirish, ado etish metodlarining, usullarining yig‗indisi deb 

ta‟riflanadi.
84

 

Biz ona tili o„qitish metodikasi deganda ta‟lim o„choqlarida 

o„zbek (ona) tilini o„qitish usullari, yo„l-yo„riqlarining 

umumlashmasini nazarda tutamiz. 

Metodologiya – muayyan voqelikni bilishning asosiy yo„llari, 

usullarini belgilab beruvchi ta‟limot, nazariyadir. Metodologiya 

izlanuvchiga narsa (o„rganish obyekti)da nimalarni izlashi, topishi, 

izohlashi, ochib berishi lozimligini ko„rsatib turadi. Bu uning yo„lchi 

yulduzi, qayerga borishi va kelishi lozimligini ko„rsatib turuvchi 

mayog„idir.(H.Ne‟matov) Dialektik bilish nazariyasi barcha fanlar 

uchun metodologik asos vazifasini bajaradi. 

“Ona tili o„qitish metodikasi” mustaqil fan sifatida. “Ona tili 

o„qitish metodikasi” pedagogik sikldagi fanlardan biri bo„lib, u 

didaktika bilan uzviy bog„langan va xususiy didaktika sirasidagi 

fanlardan biri sanaladi. Chunki umumiy didaktikaning barcha 

masalalari bevosita xususiy didaktika, shu jumladan, ona tili ta‟limi 

bilan bevosita aloqadordir. (Ta‟limning umumdidaktik asoslaridan 

xabardor talaba “Ona tili o„qitish metodikasi” fanini osonlik bilan 

o„zlashtiradi.) Zero, tilshunoslik tilimiz va o„zbek tili birliklarining 

tizimiy imkoniyatlarini ochib beradi, ona tili ta‟limi shu 

imkoniyatlardan samarali foydalanib, ayni bir axborotni yuzlab usul-u 

vositalar bilan ifodalash yo„llarini, ulardan aniq bir sharoitda qay biri 

eng qulay va ta‟sirchan ekanligini to„g„ri aniqlash va qo„llashni 

o„rgatadi. Ona tili o„qitish metodikasi esa til imkoniyatlardan samarali 

foydalanish yo„llarini umumlashma tarzda o„rganadi va o„rgatadi. 
 
 

84Nе‟matov H., Shirinova N. Tilshunoslikning falsafiy masalalari. –Buxoro: Universitet, 
2005.; Ўзбек тилининг изоҳли луғати. 5-томли. Iтом.–Т.: ЎзМЭ, 2005.–461-б. 

Mazkur fan ta‟limning barcha tur va bosqichlarida, jumladan, 

o„rta umumta‟lim maktablarida ona tilidan nimani o„rgatish, qancha 

o„qitish, nima uchun o„qitish, qanday usullar bilan o„qitish kerak kabi 

qadimiy va hamisha dolzarb savollarga javob izlaydi. Vaholanki, 

pedagogik sikldagi fanlarning barchasi: “Tarbiya nima?, U qanday 

hodisa?, Qachon paydo bo„lgan?, Tarbiya jarayonining ildizlari qaysi 

sarchashmalardan suv ichgan, tadrijiy taraqqiyoti qanday kechgan?, 

Ta‟lim-chi?, U qanday jarayon?, Uning mohiyati nimada?, 

Bashariyatning davrlar silsilasidagi taraqqiyot darajasiga ta‟lim- 

tarbiyaning nechog„lik ta‟siri bor?” kabi masalalar yechimi bilan 

shug„ullanadi. Ushbu savollarga javob berish asosida insonning 

barcha taraqqiyot bosqichlaridagi faoliyati, hayot kechirishi, turmush 

tarzi, rivojlanish jarayoni faqat va faqat ta‟lim-tarbiya negizida 

qurilganligini e‟tirof etadi. 

Ajdodlarimizning ta‟lim-tarbiya borasidagi tarixidan ma‟lumki, 

turkiy ta‟lim-tarbiya tizimi o„ziga xos bo„lgan. Buni yozma 

yodgorliklar (V-IX asrlarga oid O„rxun-Enasoy yodgorliklari)da 

bitilgan bitiklar mazmuni
85

dan ham, XII asrda yashab o„tgan buyuk 

mutafakkir Mahmud Qoshg„ariy IX-XI asrlarda turkiy yozuv nomi 

bilan mashhur bo„lgan qadimgi uyg„ur yozuvini sharhlab: 

“Uyg„urlarning ham, chinliklarning ham yana boshqa bir yozuvi bor. 

Kitoblarni, idora ishlarini u xat bilan yuritadilar. Chinliklar vа 

musulmon bo„lmaganlardan boshqalar u xatni o„qiy olmaydilar” kabi 

ma‟lumotlaridan ham anglash mumkin. Keltirilgan misollar X va 

undan oldingi asrlarda turkiy tilda ta‟lim beradigan maktablar 

bo„lganligini aniq ko„rsatib beradi. X asrdan oldingi va keyingi 

davrlarda ham turkiy tilda ta‟lim-tarbiya jarayoni tashkil etilganligi 

haqida tarixiy manbalarda bilvosita ma‟lumotlar yetarlicha keltirilgan 

(Qarang: bu xususda “O„zbek tilini ona tili sifatida o„qitish tarixidan” 

mavzusida batafsil ma‟lumot berilgan.) 

Aytib o„tganimizdek, turkiy tilda ta‟lim berishga asoslangan 

o„qitish tizimi uzoq tarixga ega bo„lib, biz bilvosita va bevosita 

ma‟lumotlarga tayangan holda ayta olamizki, turkiy ta‟lim-tarbiya 
 

85O„zbekistonda xizmat ko„rsatgan fan arbobi, akademik A.N.Kononov shunday yozadi: 
"O„zining morfologiyasi va sintaksisi yuksak darajada rivojanganligi bilan qadimgi turkey 

yodgorliklarning tili bizga yetib kelguncha uzoq adabiy an‟anaga ega bo„lganligidan dalolat 

beradi". (Кононов А. Н. Грамматика языка тюркских рунических памятников <VII – IX 

вв.>. – Л.: Наука, 1980.) 

tizimi O„rxun-Enasoy yodgorliklari davridan toki hozirgacha bo„lgan 

davrni o„z ichiga oladi. Bu tizim zanjiri tarix suronlarining ba‟zi 

davrlarida susaygan, ba‟zi davrlarida kuchaygan, ammo uzilgan emas. 

Xo„sh, ta‟lim o„choqlarida o„zbek (ona) tilini o„qitish usullari, yo„l-

yo„riqlarining umumlashmasini nazarda tutadigan fan–“Ona tili 

o„qitish metodikasi” qachon fan sifatida shakllangan? 

Hozirgacha yaratilgan “Ona tili o„qitish metodikasi” darslik va 

qo„llanmalarida
86

 “Ona tili o„qitish metodikasi”ning mustaqil fan 

sifatida shakllanishi 1930-yillarga to„g„ri kelganligi, bunga o„sha 

davrda ta‟lim tizimini takomillashtirish hukumat ahamiyatiga molik 

masala tusini olganligi sabab bo„lganligi haqida ma‟lumotlar 

o„qiymiz. Jumladan, 1922-yilda “O„zbek bilim yurtlari uchun ona tili 

va adabiyot dasturi”ning tuzilishi maorif sohasida muhim voqea 

bo„ldi. Bu dastur 1923-yilda “Bilim o„chog„I” jurnalining 2-3- 

sonlarida e‟lon qilindi. 

Dastur quyidagi bo„limlardan tashkil topdi: 

I. Hozirlik. 1.Adabiy o‗qish va so‗zlash. 2.Yozuv ishlari. 3. Nahv. 

II. Hozirlik. 1. Adabiy o‗qish va so‗zlash. 2. Tahrir. 3. Sarf, nahv. 

Dasturda materiallar kurslar bo„yicha quyidagicha taqsimlandi: 

I. Asos, ya‟ni kurs. 1. Adabiy tekshirish. 2. Tahrir. 

II. Asos. 1.San‘at asarlari. 2.Umuman, san‘at asarlariga va 

xususan, she‘riy asarlarga tarixiy jihatdan qarash. 3.Asl adabiyot 

tarixiga hozirlik ma‘lumoti. 4.Yozuv, alifbo, yozuvning qanday 

tug‗ilishi. 

Ayniqsa, 1924-1929-yillar oralig„i xalq maorifi sohasida, o„zbek 

(ona) tili, adabiyot va o„zbek adabiyotshunosligida erishilgan yutuqlar 

maktab ta‟lim-tarbiya ishlariga, maktab ta‟limi mazmuniga o„zbek 

(ona) tili va adabiyot o„qitish ishlariga jiddiy ta‟sir etdi, metodik 

ishlarning yuzaga kelishini ta‟minladi.
87

 

To„g„rirog„i, O„rta Osiyo mutafakkirlarining turkiy til, uning 

ta‟limi, turkiy tilning ta‟lim-tarbiya tizimidagi o„rni xususidagi 

O„rxun-Enasoy yodgorliklari davridan toki XX asr boshlarigacha 
 

 

 

86Ғуломов А., Расулов И., Рустамов Ҳ., Мирзааҳмедов Б. Ўзбек тили ўқитиш 
методикаси.– Т.:Ўқитувчи, 1975. –280 b.; Ғуломов А., Қодиров М. Она тили ўқитиш 

методикаси. –Т.:Университет, 2001.– 220 b.; Ғуломов А., Қосимова Н. Она тили 

методикаси. – Бухоро: Университет, 2004. 
87 Ғуломов А., Қосимова Н. Она тили методикаси. – Бухоро: Университет, 2004. 

bo„lgan, badiiy
88

 hamda ilmiy
89

 asarlari sirasidagi qarashlari muayyan 

fan tusini ola boshladi. (Demoqchimizki, hech qachon sababsiz oqibat 

bo„lmaganidek, “O„zbek (ona) tili o„qitish metodikasi” fani ham o„z- 

o„zidan paydo bo„lgani yo„q. Sovet tuzumi davrida davr taqozosiga 

ko„ra o„zbek (ona) tilini ta‟lim o„choqlarida maxsus o„quv predmeti 

sifatida o„qitilishining yo„lga qo„yilishi “O„zbek (ona) tili o„qitish 

metodikasi” fanining ta‟sis etilishiga turtki bo„ldi.) 

Demak, XX asrning 30-yillaridan boshlab pedtexnikum hamda 

oliy o„quv yurtlarida “O„zbek (ona) tili o„qitish metodikasi” fani 

maxsus o„qitila boshladi. Mazkur fanga tegishli qo„llanma hamda 

darsliklarni yaratish va amaliyotga tatbiq etish ishlari esa XX asrning 

40-yillaridan boshlandi. “O„zbek (ona) tili o„qitish metodikasi” 

bo„yicha yaratilgan ilk qo„llanma va darsliklar quyidagilar bo„ldi: 

1. Fessalonitskiy S.A. Ona tili metodikasi (o„quv qo„llanma).– 

Toshkent: Toshkent Davlat O„quv-pedagogika nashriyoti, 1940. 

Mazkur o„quv qo„llanmada ona tili ta‟limiga doir dastur, dars 

mazmunnomasi namunalari berildi. Yozma nutq o„stirish masalasiga 

keng e‟tibor qaratildi. Til fanining bo„limlari(morfologiya va 

sintaksisdan tashqari)ni o„qitish metodikasiga oid qimmatli 

ma‟lumotlar tavsiya etildi. 

2. Shams M. O„zbek tili o„qituv metodikasi (metodik tavsiyalar).– 

Toshkent, 1950. 

Mazkur metodik tavsiyalarda ona tili darslarini tashkillashtirish, 

o„tkazish metodlari ko„rsatib berildi. Til fanining 

bo„limlari(orfografiya va punktuatsiyadan tashqari)ni o„qitish 

metodikasiga oid chizmalar tavsiya etildi. 

3. O„zbek tili o„qitush metodikasi. I qism. (O„quv qo„llanma. 

Faxri Kamol tahriri ostida.).– Toshkent, 1952. 

Mazkur o„quv qo„llanmada grammatika o„qitish masalasiga 

ko„proq  e‟tibor qaratildi. 

4. Rustamov H. Sintaksis va punktuatsiya o„qitish metodikasi 

(o„quv qo„llanma).–Toshkent, 1960. 
 
 

88Навоий А. Лисонут тайр. – Т.: Ғ.Ғулом номидаги нашриѐт матбаа бирлашмаси, 1991. 

– 465 б.; Айний С. Эски мактаб. – Т.: Ўздавнашр, 1979. – 56 б.vab. 
89Навоий А. Муҳокаматул луғатайн. 15 томлик. 14-том. – Т.: Ғ.Ғулом номидаги бадиий 
адабий нашриѐт, 1967.; Абдуллаев Й. Эски мактабда хат-савод ўргатиш. – Т.: Ўрта ва 

олий мактаб, 1960. – 152 б.; Дониѐров Х. Алишер Навоий ва ўзбек адабий тили. – Т.: 

Ғ.Ғулом номидаги адабиѐт ва санъат нашриѐти, 1972. – 76 б. va b. 

Mazkur o„quv qo„llanmada ham grammatika o„qitish masalasiga 

ko„proq e‟tibor qaratildi. Ammo nutq o„stirish masalasi e‟tibordan 

chetda qoldi. 

5. Abdurahmonov N. O„zbek tili o„qitish metodikasi (o„quv 

qo„llanma).–Toshkent, 1969. 

Mazkur o„quv qo„llanma yuqorida sanab o„tilgan adabiyotlarga 

qaraganda til fanining bo„limlarini o„qitish metodikasini bir qadar 

batafsil yoritdi-yu, nutq o„stirish masalasiga yetarlicha etibor bermadi. 

Bizningcha, buning o„ziga xos sabablari bor edi: nutq – tafakkur 

mahsuli. Shuning uchun ona tili ta‟limi oldiga qo„yilgan muhim talab– 

o„quvchilar tafakkurini rivojlantirish. Fikrni bayon qilish tafakkur va 

til orqali amalga oshadi. Ularning o„zaro munosabati juda murakkab 

jarayondir. Tafakkur tashqi olamning kishi miyasida aks etishining 

oliy shakli bo„lsa, til tafakkurni ma‟lum shaklga solib, so„zlar, so„z 

birikmalari va gaplar bilan ifodalash vositasi hisoblanadi. Tafakkur 

qancha rivojlantirilsa, o„quvchining fikr bayon qilish mahorati ham 

shuncha yuqori bo„ladi. Zero, tafakkur ildizlari hamisha milliy 

o„zlikdan ozuqa oladi. Ya‟ni har bir millat bolasining tafakkuri o„sha 

millatning o„ziga xos milliy qadriyatlari, an‟analari, urf-odatlari, 

udumlari, turmush tarzi orqali shakllanadi va rivojlanadi. Sovet 

tuzumi esa SSSR tarkibiga kiritilgan respublikalarda millat bolalariga 

milliy tarbiya berilishiga yo„l qo„ymas edi. 

Sovet davrida butun ittifoqda ta‟lim tizimi yagonaligi niqobi 

ostida rus va milliy maktab darsliklarining mazmunan bir xilligi talab 

qilinar edi. Shuning uchun nafaqat aniq va tabiiy fanlar bo„yicha, hattо 

tarix-u geografiya darsliklarini ham rus tilidan tarjima qilib, milliy 

maktablarda qo„llash va ommalashtirish keng amalda edi. Oliy va 

o„rta maxsus ta‟lim tizimi uchun Moskva har bir o„quv fanidan barcha 

respublikalar uchun majburiy namunaviy dasturlar ishlab chiqar, shu 

usul bilan ta‟lim maqsadi, mazmuni va usulidagi yagonalikni 

ta‟minlar edi. Bu tazyiq o„sha paytlarda shu darajaga yetdiki, 

namunaviy dasturlardan milliy ruh hamda sharoitni berish uchun har 

qanday chetga chiqish millatchilik va ittifoq birligini buzishga 

qaratilgan davlat jinoyati sifatida bahonalanar, qattiq ta‟qib qilinar edi. 

Pirovard oqibatda, hatto ona tili darsliklarida milliy tilning qurilishi 

talqinlari ham rus tili qurilishiga mumkin qadar “yaqin”lashtirildi. 

Xo„sh, bunday sharoitda nutq o„stirish haqida nima deyish mumkin 

edi?! 

(1970-yilda maktab ta‟limini hayot bilan bog„lashni 

mustahkamlash shiori ostida o„quv predmetlari mazmuni qayta ko„rib 

chiqildi va bir qadar yangilandi. Natijada ona tili ta‟limi oldiga 

o„quvchilarning uslubiy-imloviy savodxonligini ta‟minlash, adabiy til 

me‟yorlarini ommalashtirish bilan bir qatorda yozma va og„zaki 

nutqni rivojlantirish maqsadlari ilgari surilgan bo„lsa-da, bu ona tili 

dasturida “bog„lanishli yozma va og„zaki nutqni o„stirish” bo„limini 

qo„shish unga har bir sinfda yozma ishlar uchun ma‟lum miqdorda 

o„quv soati ajratish bilan cheklanildi. Ona tili dastur va darsliklarining 

asosiy mazmuni o„zbek tili grammatik qurilishi S.Barxudarov 

darsliklarida o„z aksini topgan rus tili qurilishi talqiniga mos tizim 

sharhi bilan cheklangan edi. Asosiy o„quv materiali va darslarning 

mazmuni yangi maqsad – o„quvchilarning uslubiy-imloviy 

savodxonligini rivojlantirish bilan har tomonlama uzviy bog„lanmagan 

edi. Ona tili ta‟limi mazmuni hamda ta‟limiy topshiriqlar orasida 

nomutanosiblik vujudga keldi. Ona tili materiallari asosida 

tilshunoslik asoslarini o„rganish va yozma ishlar uchun ajratilgan 

o„quv soatlarida yozma nutq o„stirish mashg„ulotlari bir-biridan 

ajralgan, o„zaro uzviy bog„lanmagan edi.) 

To„g„ri, 1970-yillardan keyin yuzaga kelgan qator metodik 

tavsiyalar-u tadqiqotlarning aksariyati nutq o„stirish masalasiga 

qaratilgan bo„lsa-da, ular ham sovet davrining “qizil ip”i orasida ish 

ko„rishga majbur bo„ldilar. 

6. G„ulomov A., Rasulov I., Rustamov H., Mirzaahmedov B. 

O„zbek tili o„qitish metodikasi (o„quv qo„llanma).–Toshkent: 

O„qituvchi, 1975. 

Ushbu o„quv qollanma o„z davri uchun yaratilgan eng maqbul 

adabiyot bo„lib, undan oliy ta‟lim tizimida qariyb 1990-yillargacha 

foydalanildi. 

Bu ishlarda garchand so„zlarni turkumlarga ajratish, orfografiya 

va punktuatsiyani o„qitishni til bilimlari bilan uzviy aloqadorlikda 

amalga oshirish borasida ijobiy fikr-mulohazalar bayon etilgan bo„lsa- 

da, ammo orfografik va punktuatsion malakalarni takomillashtirish 

maqsadida qanday mashqlar tizimidan foydalanish, ayniqsa, 

o„quvchilarning nutqiy malakalarini rivojlantirishda qo„l keladigan 

ijodiy-amaliy ishlar borasida aniq yo„nalish belgilanmagan. Sababki, 

XX asrning 90-yillariga kelib ona tili ta‟limi maqsadi va mazmuni bir- 

birini inkor etadigan holga kelib qolganligi yaqqol sezildi, sababki 

ta‟lim mazmuni til qurilishi bo„yicha nazariy bilimlardan iborat bo„lib 

qoldi. Ona tili darsliklari tilshunoslik faniga aylantirib qo„yilgach, 

tabiiyki, nutq o„stirish grammatizm soyasida qolib ketdi. Ayniqsa, 

lingvistik tahlillarga katta e‟tibor qaratilib, pirovardida, tilshunoslik 

asoslari o„quvchining til qurilishi bo„yicha nazariy bilimini baholash 

parametriga aylantirib qo„yildi. 

1940-yillardan boshlab o„zbek tili o„qitish metodikasi bo„yicha 

ilmiy tadqiqot ishlarini M.Shams, F.Kamol kabi olimlarning 

o„quvchilarning yozma nutqini o„stirishga qaratilgan tadqiqotlari 

boshlab berdi. 1960-1980-yillar oralig„ida o„zbek tili o„qitish 

metodikasi bo„yicha o„ttizga yaqin nomzodlik dissertatsiyasi
90

 himoya 

qilindi. 

Respublikamiz o„z mustaqilligini qo„lga kiritgach, ona tili o„qitish 

metodikasiga oid ilmiy tadqiqotlar ko„lami ancha kengaydi. O„tgan 

qisqa davr ichida ona tili o„qitishning o„ta muhim muammolariga oid 

bitta doktorlik va 20dan ortiq nomzodlik dissertatsiyalari himoya 

qilindi. Askar G„ulomov, Muhammadjon Qodirov, Nazira Qosimova, 

Boqijon To„xliyev, Muyassar Shamsiyeva, Tursunoy Ziyodovalar 

muallifligida ona tili o„qitish metodikasi o„quv qo„llanmalari
91

 

amaliyotga tatbiq etildi. 
 
 

90 Хайруллаев К. Бухоро вилояти мактабларининг 5-6-синфларида она тилидан 
ўқувчиларнинг типик орфографик хатолари ҳамда унинг олдини олиш ва бартараф 

этиш йўллари:п.ф.н. дисс. автореф.–Т.,1957.–24 б.; Турсунов С. Ўзбек мактабларининг 

4-синфларида грамматикани ўқитиш методикаси: п.ф.н. дисс. автореф.–Т., 1957.–32 б.; 

Абдуллаев Й. Эски ўзбек мактабларида (1865-1917 йиллар) савод чиқариш: п.ф.н. дисс. 

автореф.– Т., 1961.–21 б.; Абдураззоқова Қ. Она тилидан 5-синфларда ўқувчилар 

фаоллигини ошириш. п.ф.н. дисс. автореф.–Т., 1964.–25 б.; Мирзааҳмедов Б. Ўзбек 

мактабларининг 6-синфларида қўшма сўзларни ўқитиш методикаси: п.ф.н. дисс. 

автореф.–Т., 1965.–32 б.; Қосимова К. 5-синфларда она тили дарсларида луғат устида 

ишлаш: п.ф.н. дисс. автореф.–Т., 1966.–25 б.; Омилхонова М. 8 йиллик ўзбек 

мактабларида ўқувчилар нутқини синонимлар билан бойитиш: п.ф.н. дисс. автореф.–Т., 

1967.–16б.; Розиқов О.Ўзбек мактабларининг бошланғич синфларида ўқувчиларнинг 

мустақил ишлари: п.ф.н. дисс. автореф. –Т., 1967.– 32 б.; Коэнов Ш. Ўзбек 

мактабларининг бошланғич синфларида ўқувчиларни баѐн ѐзишга ўргатиш: п.ф.н. дисс. 

автореф.–Т., 1973.–29 б.; Иноғомова Р. Феъл замонларини ўрганишда ўқувчиларнинг 

нутқи устида ишлаш: п.ф.н. дисс. автореф. –Т., 1974.–29 б.; Шукруллаев Н. Ўзбек 

мактабларининг 8-синфларида қўшма гап синтаксисини ўқитишда ўқувчилар нутқини 

ривожлантириш: п.ф.н. дисс. автореф. – Т., 1975.–32 б.; Ғуломов А. Ўзбек 

мактабларининг 4-синфларида она тили дарсларида ўқувчиларнинг мустақил ишлари: 

п.ф.н. дисс. автореф. – Т., 1975.– 24 б. vab. 
91Ғуломов А., Қодиров М. Она тили ўқитиш методикаси. –Т.: Университет, 2001.; 

Ғуломов А., Қосимова Н. Она тили методикаси. – Бухоро: Университет, 2004.; Тўхлиев 

“Ona tili o„qitish metodikasi” fanining obyekti, predmeti, 

maqsadi va vazifalari. Ma‟lumki, pedagogika institutlari va 

universitetlarning filologiya fakultetlari bakalavriyatini bitirib 

chiqadigan mutaxassislarning asosiy qismi o„zbek tili va adabiyoti 

fani o„qituvchisi sifatida umumiy o„rta maktabga boradi. Shu bois, 

bo„lajak mutaxassislar uchun “O„zbek (ona) tili o„qitish metodikasi” 

fani yetakchi fanlardan biri bo„lib, uning oliy o„quv yurtlarida 

o„qitilishi muhim zaruratdir. 

“O„zbek (ona) tili o„qitish metodikasi” fanining oliy o„quv 

yurtlarida o„qitilishi maktabda ona tili fanining tutgan o„rni bilan ham 

belgilanadi. “Ona tili” maktab ta‟limi tizimida yetakchi fanlardan biri 

bo„lib, jamiyat a‟zolarini ijodiy fikrlashga, fikr mahsulini nutq 

sharoitiga mos ravishda og„zaki va yozma shakllarda bayon qilishga 

o„rgatadi. Shuningdek, ona tili ta‟lim tizimidagi barcha o„quv 

predmetlari va fanlarni o„rganish hamda o„rgatish vositasi hamdir. 

“O„zbek (ona) tili o„qitish metodikasi” fanining ilmiy tadqiqot 

obyekti ona tili ta‟limining umumiy va xususiy maqsadlari, mazmuni, 

vositalari, usul va metodlari mutanosibligini ta‟minlash asosida tashkil 

etilgan o„quv jarayoni hisoblanadi. 

“O„zbek (ona) tili o„qitish metodikasi” fanining predmeti esa 

maktabda ona tili o„qitish jarayonidir. Bu jarayon: 

a) ona tilidan o„quvchilarga beriladigan zaruriy bilimlar silsilasi; 

b) shu bilimlarga muvofiq keladigan malaka va ko„nikmalar 

tizimi; 

d) ijodiy faoliyat usullari; 

e) o„qituvchi va o„quvchi faoliyatini o„z ichiga qamrab oladi. 

Ona tilidan zaruriy bilimlar silsilasi bu bir-biriga uzviy bog„liq 

bo„lgan va o„quvchilar egallashi zarur bo„lgan til materiallari– 

tushunchalar, qoidalar, ta‟riflar, o„quv topshiriqlarini o„z ichiga 

qamrab oladi. 

Xo„sh, bilim nima? Bilim insonning kundalik hayotida orttirgan 

tajribalari, umumlashmalari, takrorlanib turuvchi hodisalarda ochgan 

qonuniyatlari bo„lib, avloddan avlodga yetkaziladi. “Bilim – moddiy 

borliqning inson ongidagi in‟ikosi, tajribada sinalgan aniq 

natijalaridir.”
92

 Bilimlar asoslar, tamoyillar, qonunlar tarzida mavjud. 
 

Б., Шамсиева М., Зиѐдова Т. Ўзбек тили ўқитиш методикаси. –Т.: Янги аср авлоди, 
2006. 
92Розиқов О., Оғаев С., Маҳмудова М., Адизов Б. Дидактика. – Т.: Фан, 1997. – 85-б. 



78  

Insonnining faol va bunyodkor ongi va tafakkurining mahsuli bo„lgan 

bilim insonni hayvondan farqladi. Lekin ta‟lim tizimi ta‟lim mazmuni 

tarkibiga kiritiladigan bilimlar silsilasiga o„zgacha yondashadi – u 

ta‟lim oluvchiga berilishi, singdirilishi zarur bo„lgan bilimlarni ta‟lim 

maqsadi “elagi”dan o„tkazadi va, albatta, beriladigan bilimlarni 

pragmatik ahamiyati, ya‟ni olingan bilimlarni amaliy qo„llash – tatbiq 

va ijodliylik imkoniyatlari nuqtayi nazaridan baholaydi. Shuning 

uchun bilim/ilm umuman va ta‟lim mazmuni tarkibiy qismi sifatida 

belgilangan bilimlar/ilmiy talqin va tahlil asoslari ayni bir narsa emas 

– ta‟lim mazmuni tarkibiga kiritilgan bilimlar silsilasi umumiy 

bilim/ilmning ta‟lim maqsadi nuqtayi nazaridan tanlangan, ta‟lim 

oluvchininig yoshi, aqliy, jismoniy, kasbiy (faoliyat) xususiyatlari va 

ijtimoiy (jumladan, kasbiy) ehtiyojlariga muvofiqlashtirilgan bo„lagi, 

parchasidir. U, albatta, pragmatik ahamiyatli – tatbiq etiladigan va 

uning asosida ijod qilish mumkin bo„lgan xususiyatlarga ega 

bo„lmog„i zarur. 

Bilim tatbiq, ijod bilan ahamiyatli. Bilim amaliy tatbiqini 

topmasa, u ta‟lim oluvchi tafakkuri uchun ortiqcha yuk va juda tez 

xotiradan ko„tarilib, unutiladi, bunday – amaliy tatbiqsiz bilimni 

o„rganish va o„rgatishga sarflangan mehnat zoye ketadi. Lekin bilim 

va ijod, bilimdonlik va ijodiylik, bilim va uning amaliy tatbiqi ham bir 

narsa emas. Har bir yangi avlod hayotga qadam qo„yar ekan, ilgarigi 

avlodlar tajribasini o„rganadi hamda shu asosda yangi bilimlar 

yaratadi. Ta‟lim maqsadi bilan bog„liq ravishda ta‟lim oluvchida hosil 

qilinishi lozim bo„lgan bilimlar hajmi va tabiati ijtimoiy zarurat bilan 

belgilanadi hamda tarbiyalanuvchining iqtidori bilan 

muvofiqlashtirilgan bo„lishi lozim. Zeroki, bilim maqsad, shaxsni 

faoliyatga yo„llash hamdа bilim~malaka va ko„nikmalar zanjiri asosini 

tashkil etadi. Bilim, xususan, umumiy o„rta ta‟lim bosqichida ta‟lim 

oluvchi egallashi lozim bo„lgan bilimlar malaka va ko„nikmalar hosil 

qilish bilan, ya‟ni o„quvchining ijodiy ~ amaliy tatbiq faoliyati bilan 

uzviy bog„liq bo„lishi kerak. 

Bilim tarbiyalanuvchi uchun jamiyatning ma‟lum taraqqiyot 

bosqichida zaruriy malaka va ko„nikmalarni hosil qilish uchun 

muhimdir. Tarbiyalanuvchida hosil qilinadigan malaka va 

ko„nikmalar ta‟lim mazmuni uchun maqsaddir. Ta‟lim mazmuni – 

tarbiyalanuvchida ijtimoiy zarur bo„lgan malaka va ko„nikmalarni 

shakllantirish, rivojlantirish vositasi. 

Bilimlar bilish faoliyatining oxirgi mahsuli emas, balki har 

qanday bilim ta‟lim oluvchi shaxsini jamiyat belgilagan ijtimoiy 

zarurat talablari asosida g„ayratga undagan taqdirdagina qimmatlidir.
93

 

Malaka va ko„nikma. Ko„nikma–shaxsga singgan, uning ajralmas 

atributi (xususiyati) bo„lgan avtomatlashgan malakadir. Pedagogik 

adabiyotlarda ko„pgina tadqiqotchilar malaka va ko„nikmani aksincha 

– ko„nikmani qobiliyat, imkoniyat; malakani esa shaxsga singgan, 

avtomatlashgan ko„nikma sifatida baholaydilar.
94

 O„zbek 

didaktlaridan A.G„ulomov ham o„z qarashini shu fikr nuqtayi 

nazaridan bayon etgan. M.Mahmudova, B.Adizov, S.Og„ayev, 

O.Roziqovlar esa juft so„z ko„nikma~malaka atamasidan 

foydalanadilar. Atamada tarkibiy qismlarning joylashish tartibidan 

ko„rinib turibdiki, olimlar ko„nikmani quyi bosqich, malakani esa 

yuqori bosqich sifatida qabul qilishga moyildir va bunday qarashni 

o„zbek didaktikasi uchun umumiy deb sanash mumkin. Ammo malaka 

va ko„nikma atamalarining asoslari ifodalaydigan mazmunga bunday 

tushunish zid. Zeroki, malaka so„zi– (“O„zbek tili morfem lug„ati” 

(A.G„ulomov va b. T.: O„qituvchi, 1977)da bu so„z sinxronik 

sistemaviy tahlil nuqtayi nazaridan juda to„g„ri ravishda tub leksema 

tarzida berilgan bo„lsa-da) arabcha so„z bo„lib, “molik bo„lmoq”, “ega 

bo„lmoq”; ko„nikma so„zining o„zagi esa “ko„nikmoq”, “biror narsaga 

odatiy va me‟yoriy deb qarash” ma‟nolariga ega. 

“O„zbek tilining izohli lug„ati”da ko„nikma so„zi mahorat, malaka 

so„zlari bilan; malaka so„zi esa mahorat so„zi bilan sinonim tarzida 

beriladi. Fikrimizni chuqurroq tahlil qilish maqsadida A.Hojiyev 

tomonidan tuzilgan “O„zbek tili sinonimlarining izohli lug„ati”ni 

ko„zdan kechiramiz. Lug„atda “ko„nikmoq”, “ko„nikma” so„zlarining 

ma‟nodoshlari sifatida odat hosil qilmoq, odatlanmoq, o„rganmoq 

so„zlari
95

 keltiriladi. 

O„TIL da esa “odat”, “odatlanmoq” so„zlari o„rganish bo„lib 

qolgan harakat, qiliq, ma‟nosini bildirishi izohlanadi. Bizningcha, 

malaka, ko„nikma so„zlarining mohiyatiga ko„nikmani qobiliyat, 

imkoniyat; malakani esa avtomatlashgan qobiliyat sifatida yondashish 

rus pedagogik terminologiyasiga taqlidan yoki aynan tarjima qilish 

oqibatida kelib chiqqan. Chunki rus pedagogik terminologiyasida 
 

93Савин Н.В. Педагогика. – Т.: Ўқитувчи, 1975. – 336 б. 
94Розиқов О., Оғаев С., Маҳмудов М., Адизов Б. Дидактика. – Т.: Фан, 1997. – 85-б. 
95Ҳожиев А. Ўзбек тили синонимларининг изоҳли луғати. – Т.: Ўқитувчи, 1974. – 129-б. 

умение−ilk bosqich sifatida, навык–yuqori bosqich sifatida 

farqlanadi. Shuning uchun biz o„zbek tilida malakani quyi, 

ko„nikmani undan yuqori bosqich sifatida tushunishimiz ma‟qul. 

Lekin shuni ham ta‟kidlash joizki, sharq didaktikasi 

bilim~malaka~ko„nikma zanjiri bilan cheklanib qolmaydiki, biz bu 

haqda quyida so„z yuritamiz. 

Ta‟lim oluvchida ta‟lim jarayonida hosil qilingan malaka va 

ko„nikmalar ko„proq darajada ongli, puxta, natijalarning ishonchli 

bo„lishi bilan birga, o„zgarib turadigan sharoitlarda zarur harakatni 

tanlay olish, uni bajara olish bilan xarakterlanadi. 

“Bilimli” bilan “tarbiya ko„rgan” orasida farq bor. Xalqimizning 

“Farzandingni yo maktabga ber, yo madaniyatlilar davrasida tut” 

mazmunidagi ta‟birlari zamirida nima yotadi? Tarbiya ko„rgan shaxs, 

albatta, bilimli bo„ladi, lekin u o„z bilimidan hamisha jamiyat 

talablariga mos ravishda, jamiyatda qabul qilingan axloq me‟yorlariga 

rioya etgan, muayyan shart-sharoitni hisobga olgan holda foydalana 

olishi kerak. Tarbiya ko„rgan deganda ilm-u bilimiga, sharoitga va 

maqsadga mos ravishda amal qila oladigan shaxs tushuniladi. Bu 

xislat uning tabiatiga aylangan bo„lishi shart. Mir Alisher Navoiy 

aytganlaridek: 

Tabiatga har neki odat erur, 

Chu eskirdi odat tabiat erur. 

Bugungi davr nafaqat bilimli shaxsni, balki bilimlaridan jamiyat 

talablariga mos foydalana oladigan, mustaqil fikrlaydigan, bunday 

odat uning tabiatiga aylangan, ya‟ni tarbiyalangan, madaniyatli, 

ma‟naviyatli shaxsni yetishtirib berishni maktab oldiga maqsad qilib 

qo„ygan. Demak, so„z nafaqat bilim, malaka va ko„nikma zanjiri, 

balki bilim ~ malaka ~ ko„nikma ~ odat ~ tabiat uzluksiz zanjiri 

haqida borishi kerak va so„nggi bosqichga ko„tarilgan shaxsgina 

tarbiya ko„rgan shaxs sanalishi mumkin. Shuning uchun biz: 

bilim ~ malaka ~ ko„nikma ~ odat ~ tabiat 

pog„onaviy zanjiri haqida gapirishimiz kerak.
96

 Zarur bo„lgan 

bilimlarni topa oladigan, olganlarini sharoitga mos ijtimoiy-ma‟naviy- 

ahloqiy me‟yorlarga muvofiq amalga tatbiq etish tabiatiga aylangan 

shaxsgina tarbiyalangan, tarbiya ko„rgan shaxs sanalishi mumkin. 
 
 

96Yo„ldosheva D.N. Ona tili ta‟limi maqsadining tadrijiy taraqqiyoti. – Toshkent: O„zbekiston 
Milliy ensiklopediyasi, 2013. 

Faylasuf I.Gyote ta‟kidlaganidek: “Chinakam shogird bor narsalar 

negizida mavhum narsalar rivojini o„rganadi va shu yo„l bilan 

ustoziga yaqinlashib boradi.” 

“O„zbek (ona) tili o„qitish metodikasi” fanining maqsadi: 

talabalarni оnа tili ta‟limi bo„yicha amaliyotga tayyorlash: samarali 

metodlarni tanlash hamda qo„llash bo„yicha kasbiy tayyorgarligini 

ta‟minlash, pedagogik tafakkurni chuqurlashtirish va kengaytirish 

uchun zaruriy bilim, malaka hamda ko„nikmalarini shakllantirishdan 

iborat. 

“O„zbek (ona) tili o„qitish metodikasi” fanining vazifalari: 

–o„quvchilarni ta‟limning subyektiga aylantirish yo„llari; 

–ularni faollashtirish usullarini o„rgatish; 

–ona tili bo„yicha darsliklar mazmuni bilan tanishtirish; 

–ta‟lim metodlari va ulardan foydalanish bo„yicha tushuncha hosil 

qilish; 

–ona tili predmetidan yillik va bir soatlik rejalar tuzish; 

–yozma ishlarni tekshirish va baholash hamda DTS talablari 

asosida o„quvchilar bilimini aniqlash va baholash yo„llarini o„rgatish; 

–ona tilidan tilshunoslik asoslarini emas, til imkoniyatlaridan 

foydalanishni o„rgatish yo„llarini singdirishdan iborat. 

Fan bo„yicha talabalarning bilimiga, malaka va ko„nikmasiga 

qo„yiladigan talablar: 

“O„zbek (ona) tili o„qitish metodikasi” fani bo„yicha talaba 

quyidagilarni: 

1) maktabda ona tili o„qitishning bosh maqsadi va vazifalarini 

bilish; 

2) o„quvchilarni fikrlash va o„z fikrini nutq sharoitiga mos 

ravishda to„g„ri, sodda, ravon, tinglovchiga tushunarli tarzda bayon 

qila olish faoliyatiga tayyorlashni uddalay olish; 

3) o„quvchilarni fikr mahsulini nutqning ham og„zaki, ham yozma 

ko„rinishlarida birdek ravon bayon eta olish yo„llarini egallashga 

o„rgatish; 

4) bolalarda nutqiy me‟yorlarni tarbiyalash; 

5) ona tili mashg„ulotlarida o„quvchilarni nutq madaniyatini 

egallashga o„rgatish; 

6) ona tili ta‟limining bosh maqsadi har bir soatlik dars 

jarayonida, dars jarayonida foydalaniladigan usul va o„quv 

topshiriqlarida voqelanishi zarurligi mashg„ulotlarga tayyorlanishning 

mezoni bo„lishi; 

7) ona tili bo„yicha darslarni tashkil etish yo„llarini; 

8) o„quvchilarni ta‟lim kechimining subyektiga aylantirishni; 

9) dars davomida o„quvchilarni faollashtirish yo„llarini bilishi 

kerak. 

“O„zbek (ona) tili o„qitish metodikasi” fani bo„yicha talaba 

quyidagi ko„nikmalarni egallagan bo„lishi zarur: 

– har bir sinfda didaktik ta‟limiy vositalar(“Axborot banki”, 

darslik, o„quv qo„llanma)lardan, texnik vositalar, AKTlaridan unumli 

foydalana olish; 

– yillik mavzuiy va bir soatlik reja-konspekt tuza bilish; 

–yozma ishlarni to„g„ri tekshirish va baholay olish; 

–o„quvchilarning og„zaki va yozma nutqini o„stirish yo„llarini 

bilish. 

“O„zbek (ona) tili o„qitish metodikasi” fani bo„yicha talaba 

quyidagi malakalarga ega bo„lishi muhim: 

– o„quvchilar bilimini to„g„ri baholay olish; 

– o„quvchilar bilan munosabatga kirisha olish; 

– sinf o„quvchilarini didaktik maqsadga yo„naltira bilish; 

– darsliklar doirasidagi barcha filologik tushunchalardan 

foydalana olish. 

“O„zbek (ona) tili o„qitish metodikasi” fanining boshqa fanlar 

bilan aloqasi. Bu fan oliy ta‟limda o„qitiladigan “Hozirgi o„zbek tili”, 

“O„zbek tili tarixi”, “Ona tili ta‟limi maqsadi”, “Falsafa”, 

“Tilshunoslik nazariyasi” fanlari bilan, shuningdek, o„rta 

umumta‟limda o„qitiladigan barcha o„quv predmetlari bilan 

chambarchas bog„liq. Kursni mukammal o„rganish yuqorida sanab 

o„tilgan fanlardan nazariy bilimlarga ega bo„lishni talab etadi. 

Fanning falsafa bilan aloqadorligi. O„zbek tili o„qitish 

metodikasi uzluksiz taraqqiy etib boruvchi fandir. Metodik taraqqiyot 

muayyan rivojlanish bosqichlari orqali amalga oshadi. Har bir bosqich 

o„zining umumiy maqsadi, bu maqsad bilan bog„liq vazifalar, shu 

vazifalarni amalga oshirish uchun imkoniyatlar bera oladigan 

metodologiya va metodlar bilan uzviy aloqadordir. 

“O„zbek(ona) tili o„qitish metodikasi” ikki omil asosida taraqqiy 

etadi. 



83  

“O„zbek(ona) tili o„qitish metodikasi” taraqqiyotining birinchi 

omili uning boshqa (turkiy tillar oilasiga mansub) tillar o„qitish milliy 

metodikalarining ilmiy ta‟siri asosida rivojlanish imkoniyati 

hisoblanadi. Ushbu jarayon yuz berishining asosiy sababi qarindosh 

tillarning tuzilishi va kommunikativ vazifalarida umumiylik- 

xususiylikning mavjudligidir. 

“O„zbek(ona) tili o„qitish metodikasi”taraqqiyotining ikkinchi 

yoki eng muhim, yetakchi yo„li bu uning falsafiy-mantiqiy qonun, 

kategoriyalar va zamonaviy umumfan tushunchalari negizida 

rivojlanish tomon borishidir. 

Tabiiyki, umumiylik-xususiylik, mohiyat-hodisaviylik, imkoniyat-

voqelik, sabab-oqibat, falsafiy-mantiqiy qonun, kategoriyalarni 

tushunish har biр mutaxassisdan falsafa fanini bilishni taqozo etadi. 

Ona tili va adabiyoti o„qituvchilari, avvalo, tilshunoslik asoslarini 

puxta o„zlashtirgan bo„lmog„i lozim. U tilshunoslik asoslarini puxta 

o„zlashtirishi uchun esa falsafa fanidan yetarlicha xabardor bo„lmog„i 

shart. Tilning birliklari, sathlari, lisoniy va nutqiy sistemalar, 

munosabatlarni o„rgayotganda, avvalo, har bir til birligida, sathda, 

makrosistema va mikrosistemalarda qarama-qarshi jihatlarning birligi 

va kurashi, miqdor o„zgarishlarining sifat o„zgarishlariga o„tishi, 

inkorni inkor qonuniyatining qay tarzda amalga oshayotganligini ongli 

ravishda kuzata olmog„i talab etiladi. Demak, falsafaning eng umumiy 

maqomdagi uch qonuni har bir mutaxassisga, sohasidan qat‟i nazar, 

o„rganishning umumiy yo„nalishini, dasturini ko„rsatib beradi. Shu 

boisdan ham bakalavriat, magistratura va doktoranturada falsafa 

o„qitiladi. Maqsad bo„lg„usi oliy ma‟lumotli mutaxassis, magistr, 

ilmiy xodimlarni dunyoni o„rganish, tadqiq etish va izohlashda bilish 

metodologiyasi bilan qurollantirishdir. Demak, har bir fan bo„yicha 

yetuk mutaxassis bo„lishni istagan kishi falsafaning asosiy qonun va 

kategoriyalarini ongli bilishi, ma‟lum darajada faylasuf ham bo„lmog„i 

lozim. 

Ushbu o„rinda ona tili va adabiyot o„qituvchilarining, filolog 

tadqiqotchilardan ko„pchiligining metodologik etalon bo„lgan falsafiy 

ta‟limotga befarqligi, qiziqmasligi, o„z fanining “joni” hisoblanuvchi 

filosofiyaga xuddi boshqa, begona fandek qarashlari kishini taassufga 

soladi. Bu mutlaqo noto„g„ri holat. Zero, “O„zbek(ona) tili o„qitish 

metodikasi” xususiy pedagogik sikldagi fan bo„lib, ijtimoiy fanlar 

guruhiga mansub. Shu bois “O„zbek(ona) tili o„qitish metodikasi” 

barcha fanlar singari ijtimoiy fanlarning tadqiq asosini tashkil etadigan 

falsafa bilan chambarchas bog„langan. 

Fanning o„zbek tilshunosligi bilan aloqadorligi. “O„zbek(ona) 

tili o„qitish metodikasi” garchand pedagogik sikldagi fan sanalsa-da, 

uning ilmiy asosini o„zbek tilshunosligi hozirgacha qo„lga kiritgan 

yutuqlar tashkil etadi. Til ilmi sohasida erishilgan ilmiy yutuqlarning 

aksariyati maktab ona tili kursining mazmuniga ta‟sir ko„rsatadi: 

zarurat tug„ilganda uni yangilash ehtiyojini yuzaga keltiradi. 

Ta‟kidlash lozimki, o„zbek tilshunosligi erishgan barcha yutuqlarni 

o„rta umumta‟lim maktablari o„quvchisiga o„rgatishning iloji ham, 

zarurati ham yo„q. Demak, “O„zbek(ona) tili o„qitish metodikasi” til 

ilmi sohasida qo„lga kiritilgan yutuqlardan nimani ajratib olib 

o„quvchiga o„qitish lozimligini ham hal qiladi. 

O„rta umumta‟lim maktablarida ona tili kursi bolalarga ona 

tilimizning keng va rang-barang imkoniyatlaridan o„rinli hamda 

samarali foydalanish yo„llarini o„zbek tili grammatikasidan zaruriy 

ma‟lumotlarni o„qitish orqali o„rgatadi. Albatta, bunda 

o„quvchilarning yoshi, taraqqiyot darajasi, nutqiy me‟yor kabilar 

hisobga olinadi. Til bir butun tizim bo„lganligi sababli maktab ona tili 

kursining har bir bo„limi ikkinchisi bilan bog„lanaveradi. Masalan, 

Insoniyat taraqqiyotini kitobsiz tasavvur etib bo‗lmaydi jumlasini 

olsak. Jumla tarkibidagi birliklarning tovush tizimini fonetika; so„z va 

uning ma‟nolarini leksikologiya; gapdagi nutdiy birliklarning tarkibiy 

qismini morfemika; gapda so„zlarning sintaktik aloqaga kirishuvini 

sintaksis va h.lar o„rganadi. Demak, bitta voqelikka turli jihatdan 

yondashiladiki, bu ayni paytda mohiyatning serqirraligi bilan 

xarakterlanadi. 

Unutmaslik kerakki, “har qanday ta‟lim va tarbiyada eng asosiy 

omil –muallim, uning tafakkur dunyosidir.”(A.Disterveg) 

O„rta umumta‟lim maktablarida ona tili ta‟limi nafaqat “Hozirgi 

o„zbek tili” kursi, balki “Tilshunoslik nazariyasi”, “Til tarixi”, 

“Shevashunoslik”, “O„zbek tilshunosligi tarixi”, “Pragmalingvistika” 

singari fanlar bilan ham, asosiysi, milliy tarbiya bilan aloqador. 

Fanning nutq madaniyati bilan aloqadorligi. “O„zbek(ona) tili 

o„qitish metodikasi” nutq madaniyati bilan ham uzviy bog„liq. Zero, 

nutq madaniyati asoslarini puxta bilgan o„qituvchilar o„quvchi nutqi 

ustida samarali ishlay oladi. Ma‟lumki, nutq madaniyati muammosi 

insoniyat sivilizatsiyasining barcha bosqichlarida o„rtaga qo„yib 

kelingan. U ta‟limot sifatida qadimgi Rim va Afinada shakllangan, 

keyinchalik Misr va Assuriyada, Hindiston va Xitoyda notiqlik san‟at 

darajasiga ko„tarilgan. Gap shundaki, u paytlarda davlat arboblarining 

obro„-e‟tibori va yuqori lavozimlarga ko„tarilishi ularning notiqlik 

mahoratiga ham bog„liq bo„lgan. Grek notig„i Demosfen (eramizdan 

oldingi 384-322) va Rim notig„i Sitseron (eramizgacha 106-43) 

larning hayoti fikrimizni dalillaydi. 

O„rta Osiyo tarixida ham nutq madaniyatiga erishish o„ziga xos 

tizimga ega bo„lgan. Masalan, Mahmud Qoshg„ariyning “Devonu 

lug„otit turk”, Yusuf Xos Hojibning “Qutadg„u bilig” asarlari bu 

masalaning juda qadimdan o„qimishlilar uchun muhimligidan dalolat 

beradi. U paytlar “nutq odobi” deb yuritilgan sodda va o„rinli gapirish, 

qisqa va mazmundor so„zlash, ezmalik va laqmalikni qoralash, 

keksalar va ustozlar oldida gapirganda odob saqlash, to„g„ri, rost va 

dadil gapirish, yolg„onchilik va tilyog„lamalikni qoralash singari bir 

qator qoida va ko„rsatmalar bugun biz “nutq madaniyati” deb atab 

kelayotgan tushunchaning aynan o„zidir. 

Yusuf Xos Hojibning “Qutadg„u bilig” dostonida ham “Til 

fazilatlari, foyda va zararlari haqida”, “Til ardami” deb nomlangan 

maxsus boblari borki, ular so„zlash madaniyatiga bag„ishlangan. 

Asardagi 

Bilib so„zla so„z biligka sonur, 

Biligsiz so„z o„z boshini yeyur. 

Mazmuni: Bilib so„zlasa, so„z donolik sanaladi, Nodonning so„zi 

o„z boshini yeydi kabi hikmatlar kishilarni nutqiy odobga undaydi. 

Shuningdek, Alisher Navoiy “Mahbub-ul qulub” asarining 24-bobini 

voizlikka (notiqlik san‟atiga) bag„ishlaganligini ham bilamiz. 

“Muhokamat-ul lug„atayn”, “Majolis-ul nafois” asarlarida, hatto 

“Xamsa” tarkibidagi dostonlarda ham alloma mazkur masalaga 

alohida e‟tibor qaratadi. Demoqchimizki, nutqimizni madaniyat 

darajasida yuksaltirishimiz zarurligi masalasi qadimdan hozirgacha 

o„z ta‟sir kuchini yuqotgani yo„q va bundan keyin ham shunday bo„lib 

qolaveradi. 

“O„zbek (ona) tili o„qitish metodikasi”ning yuksalishini nutq 

madaniyati bilan aloqasiz tasavvur etib bo„lmaydi. 

“O„zbek (ona) tili o„qitish metodikasi” ifodali o„qish, 

adabiyotshunoslik, didaktika, psixologiya, madaniyatshunoslik fanlari 

bilan ham uzviy bog„liq. 

“O„zbek (ona) tili o„qitish metodikasi” fanining tekshirish 

metodlari. Fanda ikki xil bilish farqlanadi: 1.Sezgilar orqali bilish. 

2.Aqliy bilish va tafakkur.
97

 

Hissiy bilishda tashqi olamni sezgi a‟zolarimiz orqali bilib olamiz. 

Bunday bilish, boshqa tirik jonzotlarda, jumladan, hayvonlarda ham 

rivojlangan. Aqliy bilish esa insonlarga xos bo„lib, tashqi olamni 

faqatgina his qilib qolmay, balki har bir hodisa, predmet, jarayonlarni 

fahmlaydi, ularni miyada qayta ishlaydi, fikr yuritadi, xulosalaydi, 

tushunchaga ega bo„ladi. Muayyan o„rganish obyekti haqida ilmiy 

bilim hosil qilish usul (yo„l-yo„riq)lari tadqiq metodlari deyiladi. 

Ilmiy tadqiq metodlari bir necha tarkibiy qismni o„z ichiga oladi: 

bunda eng muhim qismlardan biri tadqiqotchining izlanishga qanday 

yondashishi, o„rganish obyektini qanday tushunishi, uni qaysi nuqtayi 

nazardan turib tekshirishidir. Mana shu omillar ilmiy tekshirish 

metodologiyasini tashkil etadi. Tilshunoslik asoslarini puxta 

o„zlashtirmagan o„qituvchi o„zbek (ona) tili o„qitishni to„gri tashkil 

eta olmaydi. Chunki tilshunos olim Peshkovskiy aytganidek: 

“Grammatikani bilgan kishi tilni boshqaradi, grammatikani bilmagan 

kishini esa til boshqaradi.” 

Hozirgi zamon tilshunosligi til (lison )mohiyatini ochishda 

dialektik falsafa, lisoniy birliklar haqida ilmiy-nazariy hukm chiqarish 

jarayoni dialektik gnoseologiya, jumladan, dialektik-logik 

kategoriyalardan onglilik va izchillik bilan foydalanishni taqozo etadi. 

Tilga falsafiy yondoshish deganda dealektikaning 

umumiylik~xususiylik, mohiyat~hodisa, imkoniyat~voqelik, 

sabab~oqibat kategoriyalarining til tizimi birliklariga bevosita amaliy 

tatbiqini tushunish zarur. 

Dialektikada xususiylik umumiylikning, voqelik imkoniyatning, 

hodisa mohiyatning, oqibat sababning, tasodifiylik zaruratning yuzaga 

chiqish, voqelanish shaklidir. Demak, zamon talablariga javob bera 

oladigan o„zbek (ona) tili o„qituvchisi bo„laman degan kishi, avvalo, 

dealektik kategoriyalar mohiyatini to„g„ri anglamog„i lozim. 

Quyida dealektik kategoriyalar xususida bir oz to„xtalamiz: 

Umumiylik va xususiylik. Tevarak-atrofimizni o„rab turgan 

olamdagi har bir narsa, har bir hodisa  faqat o„ziga xos  alohidalik 
 
 

97Хайруллаев М., Ҳақбердиев М. Мантиқ. –T.,1993.; Туленов Ж., Ғафуров З. Фалсафа. – 
T., 1997. 

xususiyatlariga ega. Dunyoda mutlaq bir xil bo„lgan narsalarni ham, 

bir xil bo„lgan hodisalarni ham topib bo„lmaydi. Hatto bir daraxtning 

barglari ham bir-biridan farq qiladi. 

Biroq aynan bir xil narsa, voqea-hodisa bo„lmaganidek, dunyoda 

boshqa narsalar va hodisalar bilan umumiy belgilari bo„lmagan 

mohiyat yoki voqeliklar ham yo„q. Olma daraxti mevalarining har biri 

bir-biridan farq qilganidek nok yoki behi mevalari bilan o„xshashlik 

hosil qiladigan, ayni paytda alohidalikni ko„rsatib turadigan umumiy 

belgilari bor. Shuningdek, olma, nok, behidan tortib to Afrikada 

bo„ladigan banan-u boshqa setruslargacha ularni “meva” degan 

mushtarak tushunchaga birlashtirish imkonini beradigan umumiy 

belgilari mavjud. Umumiy va xususiy belgilar o„zaro chambarchas 

bog„liq. Har qanday umumiylik xususiyliklarda yashaydi, mavjud 

bo„ladi. Har qanday xususiylik, ayni zamonda, umumiy belgi hamdir. 

(Masalan, [olma], [olcha], [o„rik], [nok], [shaftoli], [anor] – har biri 

alohida leksema. Leksik jihatdan ularning har birida “uyadosh” degan 

umumiy belgi mavjud. Morfologik jihatdan esa “mustaqil leksema” 

yoki “turdosh ot” degan umumiy belgilari bor.) 

Umumiylik va xususiylik kategoriyalari borliqning, undagi narsa, 

voqea-hodisalarning, shuningdek, til hodisalarining birligini va xilma- 

xilligini anglashga ko„maklashadi. 

Mohiyat~hodisa. Biz voqeliklar bilan tanishganimizda, avvalo, 

ularning ko„rinib bevosita kuzatishimiz mumkin bo„lgan tashqi 

jihatlari: rangi, shakli, xususiyati, o„rni va boshqa belgilariga e‟tibor 

qaratamiz. Keyinchalik esa yaxshilab o„rganish natijasida biz 

voqeliklarning xossalariga, “ichi”ga kiramiz, uning ma‟nosi va 

vazifasini tushuna boshlaymiz. Biz o„rganayotgan voqrlikning 

bevosita kuzatishimiz mumkin bo„lgan tashqi jihatlari hodisa, ichki 

xossalari, ma‟nosi va vazifasi esa mohiyatdir. Demak, til mohiyat, 

nutq esa hodisa sifatida mavjud. Yoki ona tili ta‟limi maqsadi – 

mohiyat, uni amalga oshirish jarayoni esa hodisadir. 

Imkoniyat~voqelik. Mazkur kategoriya o„zida narsalar va 

hodisalarning vujudga kelishi va rivojlanishini aks ettiradi. Narsalar 

va hodisalar abadiy yoki o„zgarmas emas. Tegishli shart-sharoit 

mavjud bo„lgan taqdirdagina, biror narsa, voqelik paydo bo„lib, 

reallikka aylanadi. Bu shart-sharoitlarning yig„indisi narsa yoki 

voqelikning vujudga kelish imkoniyatidir. Odatda, taraqqiyot 

jarayonida birgina imkoniyat emas, balki bir qancha imkoniyatlar 

maydonga keladi. Ammo bu imkoniyatlar doirasi cheksiz emas. 

Masalan, filologiya fakultetining filologiya va tillarni o„qitish (o„zbek 

tili) bakalavriat yo„nalishini tamomlab chiqayotgan yigit-qiz oldida 

magistraturaga hujjat topshirish, o„rta umumta‟lim maktablaridan 

biriga, shuningdek, litsey yoki kollejga; nashriyotga, tahririyatga 

ishga borish imkoniyati paydo bo„ladi. Bunday shroitda bitiruvchi o„z 

imkoniyati, ya‟ni tayyorgarlik saviyasi, qobiliyati, zehniga qarab 

imkoniyatlardan birinigina voqelantira oladi. Ba‟zan 

voqelantirilayotgan imkoniyat noto„g„ri tanlangan bo„lishi ham 

mumkin. 

Til, uning birliklari imkoniyat sifatida mavjud bo„lib, nutq ana shu 

imkoniyatlarning voqelanishi hisoblanadi. Hech qachon imkoniyat 

(til) bir paytning o„zida (nutqda) to„laligicha (garderobimizda 

kiyinishimiz uchun imkon sifatida turgan barcha kiyimlarimizni bir 

paytning o„zida birdaniga kiya olmaganimiz kabi) voqelana olmaydi. 

Masalan, [tort] leksemasini eslaganimizda u bilan bog„lana oladigan 

[qaymoqli], [shokoladli], [mevali], [to„rtburchak], [uchburchak], 

[aylana], [katta], [kichik], [sotilgan], [sotib olingan], [sovg„a 

qilingan], [kesilgan], [pachoqlangan]…; [pishirmoq], [bezamoq], [olib 

kelmoq], [olib ketmoq], [sotmoq], [sotib olmoq], [yemoq], [ko„rmoq], 

[keltirmoq], [kesmoq], [yoqtirmoq]…. kabi o„nlab leksemalar, [-ga], 

[-ni], [-ning], [-dan], [-da], [-lar] kabi morfemalar [tort] leksemasi 

bilan birga voqelana oladigan til imkoniyatlari sifatida tayyor bo„ladi. 

Nutqda esa nutq sharoiti, nutq taqozosiga ko„ra (so„zlovchining 

saviyasi, yoshi, kasb-kori, nutq momenti, o„rni, tinglovchiga 

munosabati va h.) ulardan biri yoki bir nechtasigina voqelana oladi, 

xolos. 

Yoki ona tili o„quv predmeti o„qituvchisi, aytaylik, 5-sinf 

o„quvchilarining yozma savodxonligini tekshirish uchun tekshiruv 

diktant o„tkazmoqchi. Diktant uchun o„quvchining yosh 

xususiyatlariga mazmunan mos, so„z miqdori DTS talablarini 

qondiradigan 10tacha matn tanladi. Bir soatlik dars jarayonida ulardan 

faqat bittasidangina foydalanishi mumkin. 

Sabab~oqibat. Bu falsafiy kategoriya voqelikning barcha 

jabhalarida ro„y beradi. Istalgan sohadagi yangilanishning ro„y 

berishi, yangi o„ziga xos narsa, voqea-hodisa, tushunchaning paydo 

bo„lishi sabab~oqibat xarakteriga ega. Bir hoqisa hayotda ikkinchi 

hoqisani keltirib chiqarar ekan, birinchisi sabab, ikkinchisi oqibatdir. 

Masalan, un paychalarimizning tarang tortilishi natijasida unli 

tovushlar paydo bo„ladi. Yoki O„zbekiston Respublikasining “Ta‟lim 

to„g„risida”gi qonuni qabul qilinganligi sababli ta‟limning maqsadi, 

mohiyati, tur va bosqichlari yangilandi. 

Til bizning ongimizda imkoniyat, umumiylik, munosabatlar, 

belgilar sistemasi sifatida mavjud. U nutq orqali yuzaga chiqadi, 

nutqda muayyan moddiy shaklga, ko„rinishga ega bo„ladi. Til 

qonuniyatlari dialektik qonuniyatlar asosida tadqiq etiladi. Biroq bu 

qonuniyatlarning har biri o„z alohida tizimiga ega bo„lib, ular aynan 

bir xil hodisa emas. 

Biz yuqоridа tа‟kidlаb o„tdikki, muаyyan fаnning tеkshirish 

mеtоdi, аlbаttа, o„rgаnish uchun tаnlаngаn obyektgа mоnаnd tаrzdа 

turli хil bo„lishi mumkin. Zаmоnаviy fаlsаfа fаni istаlgаn fаn 

dоirаsidа vоqеlikni ilmiy bilishning аsоsiy yo„nаlishlаrini аniq 

bеlgilаb bеrish qudrаtigа egа. Аlbаttа, bu ilmiy bilish jаrаyonining 

sаmаrаsi vоqеlik hоdisаlаrining diаlеktik munоsаbаtlаri vа ulаrning 

sinеrgеtik tаrаqqiyot оmillаrining e‟tibоrgа оlinishi bilаn bоg„liq. 

Аynаn shu fаlsаfiy qаrаshlаr аsоsidа ilmiy tеkshirish jаrаyonidа 

qo„llаnilаdigаn vоsitаlаr hаm hаqiqiy bаhоsini tоpаdi. 

Ilmiy tekshirish metodikasi uch asosiy tarkibiy qism – tadqiq 

metodologiyasi, tadqiq metodlari va tadqiq bosqichlari (jarayoni)ni 

o„z ichiga oladi. 

Bulardan birinchi va ikkinchisi tadqiqotchining ilmiy-nazariy va 

falsafiy-metodologik tayyorgarlik darajasi bilan bog„liq bo„lib, shu 

malaka va ko„nikmalar asosida tadqiqotchi ma‟lum bir manba ustida 

ilmiy o„rganishni amalga oshiradi. 

“О„zbеk (onа) tili o„qitish mеtоdikаsi” hоzirgаchа quyidаgi 

tеkshirish mеtоdlаridаn fоydаlаngаn: 

Kuzаtish. Bilishning eng оddiy vоsitаsi – kuzаtish. Tаbiiy shаrt- 

shаrоitdа o„rgаnilаyotgаn obyektning аlоhidа hоlаt vа хususiyatlаrini 

his-tuyg„u vоsitаsidа idrоk etish yo„li bilаn bаjаrilаdigаn kuzаtish 

hаrаkаtining fаndаgi o„rni аlоhidаdir. Kuzаtish tаdqiq etilаyotgаn 

obyekt hаqidаgi dаstlаbki mа‟lumоtlаrni оlish imkоnini bеrаdi. Аmmо 

kuzаtish yo„li bilаn biz hоdisаlаrning fаqаtginа tаshqi ko„rinishi 

hаqidаgi mа‟lumоtgа egа bo„lаmiz vа bu nаtijаning tаsоdifiy 

bo„lishigа, хulоsаning ishоnchsiz chiqishigа sаbаb bo„lаdi. Fаn esа 

vоqеlikni yuzаki vа tаsоdifiy fаktlаr аsоsidа emаs, bаlki bоtiniy, 

qоnuniy vа zаruriy bоg„liqliklаr аsоsidа bilishni tаlаb qilаdi. 

Tаjribа-sinоv. Bu mеtоd kuzаtish jаrаyonidа yig„ilgаn 

mа‟lumоtni rеjаli аsоsdа qаytа nаzоrаt qilishni tа‟minlаydi. Tаjribа- 

sinоvning оddiy kuzаtishdаn ustunligi uning kuzаtish nаtijаlаrini 

qаytа tеkshirish, sinаsh vоsitаsigа, ya‟ni tаjribа аmаllаrigа egа 

bo„lishidаdir. Аmmо tаjribа jаrаyonidа tаdqiq etilаdigаn nаtijа vа 

хulоsаlаr hаm birlаmchi, dаstlаbki mа‟lumоtlаrdаn ibоrаt bo„lib, ulаr 

bаtаfsil ilmiy tаhlilgа muhtоjdirlаr. 

Induksiya vа dеduksiya. Bаrchа fаn sоhаlаridа tаtbiq etilаdigаn 

bilishning intеllеktuаl vоsitаlаri qаtоridа induksiya vа dеduksiya 

аmаllаri turаdi. 

Induksiya аlоhidа kuzаtuvlаr nаtijаlаrini umumlаshtirishdir. 

Ushbu bilish fаоliyati аniqlik(rеаllik)dаn mаvhumlikkа yo„nаltirilаdi. 

Induktiv tаhlil tаjribаdаn tizimlаshtirishgа, tizimlаshtirilgаn 

dаlillаrdаn empirik qоnunlаrgа, ilmiy хulоsаlаrgа intilаdi. “О„zbеk 

(onа) tili o„qitish mеtоdikаsi” induktiv tаhlil аsоsidа qаtоr sаvоllаrgа 

jаvоb izlаb kеlmоqdа: “Оnа tili tа‟limi mаzmuni uning yangilаngаn 

mаqsаdigа uyg„unmi?”, “Jаmiyat ehtiyoji bilimdоngаmi yoki ijоdiy 

tаfаkkur sоhibigа?”, “Bilim~mаlаkа~ko„nikmа~оdаt~tаbiаt zаnjirini 

qаndаy hоsil qilish mumkin?”, “Оnа tilidаn “Ахbоrоt bаnki”ni 

yarаtish uchun kimlаr mаs‟ul?” kаbilаr shular jumlasidandir. 

Dеduksiya induksiyadаn fаrqli o„lаrоq, umumiylikdаn 
хususiylikkа qаrаb yo‗nаltirilgаn bilish usulidir. “Dеduksiya 

vоsitаsidа tаdqiqоtchi bir sinf, bir jins, bir guruh nаrsа yoki hоdisа 

to„g„risidаgi umumiy bilimlаrdаn ulаrning hаr biri hаqidа аlоhidа 

bilimlаrni hоsil qilаdi”.
98

 Dеduktiv tаhlil аsоsidа ko„pginа 

hоdisаlаrning vоqеlаnishi yoki mаvjud bo„lishini оldindаn fаrаz 

qilish, аytib bеrish mumkin. Mаsаlаn, qоmusiy оlim Аbu Rаyhоn 

Bеruniy Аmеrikа qit‟аsi mаvjudligini bu qit‟а kаshf etilishidаn nеchа 

аsrlаr оldin fаrаz qilgаn vа dunyo хаritаsigа tushirgаn. 

“О`zbek (onа) tili o„qitish mеtоdikаsi”dа hаm аyrim sаvоllаr 

dеduktiv tаhlilni tаlаb qilаdi: “Оnа tili dаrslаrini dаrsliklаrsiz tаshkil 

etish mumkinmi?”, “Оnа tili dаrslаridа o„yin-tоpshiriqlаrdаn 

muntаzаm fоydаlаnishning оqibаti qаndаy bo„lаdi?” vа h. 

Zаmоnаviy fаlsаfаdа induktiv vа dеduktiv vоsitаlаr o„zаrо 

bоg„liq, evristik fаоliyatni tа‟minlоvchi аqliy tаhlil usullаri sifаtidа 

tаlqin qilinаdi. Ushbu usullаrdаn qаysi birini o„rinli qo„llаsh mаsаlаsi 
 

98Туленов Ж., Ғафуров З. Фалсафа. –T., 1997. 

bеvоsitа ilmiy tеkshirishning ikki bоsqichi, ya‟ni empirik (dаlillаr, 

fаktlаr to„plаsh) vа nаzаriy (ilmiy хulоsаlаr chiqаrish) bоsqichlаri 

fаrqi bilаn bоg„liq. 

Induktiv vа dеduktiv bilish usullаri аnаliz vа sintеz аmаllаri bilаn 

bоg„liq. 

Аnаliz vа sintеz. Аnаliz – obyektni tаjribаdа yoki fikrаn 

qismlаrgа аjrаtish vа ulаrning хususiyatlаrini аniqlаsh аmаlidir. 

Dеmаk, bu аmаl yakkаning хususiyatlаri аsоsidа umumiylik, 

yaхlitlikni bilish uchun zаmin yarаtаdi. Аmmо u yoki bu obyektning 

mоhiyatini to„liq оchish uchun uni qismlаrgа аjrаtish vа аlоhidа 

хususiyatlаrni o„rgаnish yеtаrli emаs. Bundа qismlаr vа ulаrning 

аlоhidа хususiyatlаri o„rtаsidаgi munоsаbаt, аlоqаlаr tаrtibini аniqlаsh 

lоzim bo„lаdi vа bu hоldа аnаliz аmаli bеvоsitа sintеzgа bоrib 

tаqаlаdi. 

Sintеz hаm mаntiqаn yoki tаjribа jаrаyonidа bаjаrilаdigаn 

аmаldir. Uning bаjаrilish jаrаyonidа аnаliz usulidа аjrаtilgаn qism vа 

хususiyatlаr bir butunlikkа to„plаnаdilаr vа obyektni yaхlit hоdisа 

sifаtidа o„rgаnish shаrоiti tug„ilаdi. Sintеz usuli yaхlitlik tаrkib 

tоpishining ichki mехаnizmini аniqlаsh imkоnini bеrаdi. Diаlеktik 

yondаshuv nuqtаyi nаzаridаn qаrаlgаndа аnаliz vа sintеz hаmishа 

o„zаrо аlоqаdоr. 

Fаrаz. Ilmiy bilish fаоliyatidа natijani avvaldan tasavvur etish, 

fаrаzning o„rni vа rоli muhim. Fаrаz – tаdqiq etilаyotgаn jаrаyon yoki 

tushunchа bоtiniy munоsаbаtlаrini yaхlit tаsаvvur qilish. Ushbu 

munоsаbаtlаr tаjribаdаn оldin, fikrаn tаsаvvur etilаdi vа mаntiqiy 

e‟tirоf аsоsidа biz rеаl vоqеlikni оldindаn bаshоrаt qilish vа izоhlаsh 

imkоniyatigа egа bo„lаmiz. (Mаsаlаn, o„rtа umumtа‟limdа оnа tili 

tа‟limining mаqsаdi–jаmiyatgа ijоdiy tаfаkkur sоhibini yеtishtirib 

bеrish. Ijоdiy tаfаkkur sоhibi qаndаy хususiyatlаrgа egа bo„lishi 

zаrurligi fаrаzdа yaхlit tаsаvvur etilаdi.) Fаrаzlаr vоsitаsidа vоqеlikni 

bilish jаrаyonidа tug„ilаdigаn sаvоllаr, vаzifаlаr yеchilаdi. Lеkin fаrаz 

fаqаtginа ehtimоllаrdаn ibоrаt vа bu ehtimоllаr tаdqiqоt jаrаyonidа 

o„z tаsdig„ini tоpishi yoki inkоr etilishi mumkin. 

Lоyihаlаshtirish. Kuzаtilаdigаn obyektlаrni ilmiy bilishning 

bеvоsitа uslublаridаn yanа biri lоyihаlаshtirish. Lоyihаlаshtirish 

(qоliplаshtirish) аmаlidа birоr bir obyektni bеvоsitа tаdqiq qilish yoki 

uni tаsаvvur etish qiyinlаshsа (chunki uning аyrim хususiyatlаri o„tа 

yashirin hоldа mаvjud bo„lаdi), unga murоjааt qilinаdi. Bundаy hоldа 

obyektning o„rnigа uning mоdеli, ya‟ni sоddаlаshtirilgаn rаmzi 

o„rgаnilаdi. “О`zbek (onа) tili o„qitish mеtоdikаsi”dа lоyihаlаshtirish 

mаntiqiy ko„rinishgа egа bo„lаdi. 

Lоyihаlаshtirishdа lоyihаlаr tuzilishidа lоyihа (mоdеl) vа 

аsliyatning o„хshаshligi, tеng tоmоnlаri inоbаtgа оlinаdi. 

Lоyihаlаrning o„хshаshligi ichki tuzilishlаr аynаnligidа, bоshqа 

obyektlаr bilаn bo„lgаn аlоqаlаridа vа bоshqа mаzmuniy-vаzifаviy 

хususiyatlаridа nаmоyon bo„lаdi. (Mаsаlаn bilimdоn shахs bilаn 

ijоdiy tаfаkkur sоhibi lоyihаlаri tаqqоslаngаndа shu hоlаtni kuzаtish 

mumkin.) 

Mavzu yuzasidan savol va topshiriqlar: 
1. “Metod”, “metodika” va “metodologiya” atamalarining mazmuniga 

aniqlik kiriting. 

2. “О`zbek (onа) tili o„qitish mеtоdikаsi” qachondan mustaqil fan 

sifatida shakllandi va rivojlandi? 

3. “О`zbek (onа) tili o„qitish mеtоdikаsi” fanining o„rganish obyekti 

nima? 

4. “О`zbek (onа) tili o„qitish mеtоdikаsi” fanining predmeti haqida 

nimalarni ayta olasiz? 

5. “О`zbek (onа) tili o„qitish mеtоdikаsi” fanining maqsadi va 

vazifalari nimalardan iborat? 

6. “О`zbek (onа) tili o„qitish mеtоdikаsi” fani xususiy fanmi? 

7. “О`zbek (onа) tili o„qitish mеtоdikаsi” fanining tekshirish 

metodlarini sanang. 

8. “О`zbek (onа) tili o„qitish mеtоdikаsi” fanining dialektika 

qonuniyatlari bilan qanday bog„liqligi bor? 

9. “О`zbek (onа) tili o„qitish mеtоdikаsi” fanining o„zbek tilshunosligi 

bilan aloqadorligini izohlang. 

10. “О`zbek (onа) tili o„qitish mеtоdikаsi” fanining nutq madaniyati 

bilan aloqadorligini izohlang. 

Foydalanish uchun adabiyotlar: 

[1;4;10;11;19;2021;24;32;33;34;35] 

O„ZBEK (ONA) TILI TA‟LIMI, UNING MAQSADI VA 

MAZMUNI HAQIDA 

 

Reja: 

1. O„zbek (ona) tili ta‟limi xususida umumiy ma‟lumot. 

2. O„zbek (ona) tili ta‟limining umumiy hamda xususiy maqsadi. 

3. O„zbek (ona) tili ta‟limi mazmuni haqida. 

 

Mavzuga oid tayanch tuhunchalar 

O‗zbek (ona) tili ta‘limi, ta‘lim-tarbiya, ta‘lim maqsadi, ijtimoiy 

buyurtma, ona tili ta‘limining umumiy maqsadi, ona tili ta‘limining 

xususiy maqsadi, ona tili ta‘limi mazmuni 

Dunyo imoratlari ichida eng ulug„i 

maktabdir. 

M.Behbudiy 

Didаktik аdаbiyotlаr
*
dа “tа‟lim”, “tа‟lim mаqsаdi”, “tа‟lim 

mаzmuni” tushunchаlаri turlichа tаlqin qilinаdi: “Tа‟lim – bilim 

bеrish, mаlаkа vа ko„nikmаlаr hоsil qilish jаrаyoni, kishini hаyotgа vа 

mеhnаtgа tаyyorlаshning аsоsiy vоsitаsi”. Shuningdеk, kishilik 

jаmiyatidа tа‟lim mеhnаtning ijtimоiy tаqsimlаnishi nаtijаsidа 

o„qituvchi vа o„quvchi zimmаsigа yuklаngаn o„qitish, o„qish, 

rivоjlаntirish jаrаyoni bilаn bеlgilаnuvchi vаzifаdir. Bu tоr mа‟nоdа 

tа‟limning o„qitish tushunchаsini аnglаtishini ifоdаlаydi. Kеng 

mа‟nоdа tа‟lim jаmiyatning bаrchа sоhаlаridа mа‟lumоt bеrish 

jаrаyonini hаm bildirаdi.
99

 

O„qituvchi fаоliyati tufаyli tа‟lim jаmiyat tоmоnidаn puхtа o„ylаb 

chiqilgаn mаqsаd, mаzmun vа dаsturlаr аsоsidа аmаlgа оshаdigаn 

jаrаyongа аylаnib, jаmiyat kutgаn nаtijаlаrni bеrаdi. Mа‟lumki, tа‟lim 

insоn bilish fаоliyatining eng murаkkаb turlаridаn biri bo„lib, 

bilimlаrni o„zlаshtirish nаtijаsidа tаfаkkur rivоjlаnishini tеzlаshtirаdi. 

I.Y.Lеrnеr, M.N.Skаtkin, N.V.Sаvin kаbi didаkt-оlimlаr tа‟lim 

jаrаyoni dеgаndа, аsоsаn, ikki subyеkt – tа‟lim bеruvchi vа tа‟lim 

оluvchi fаоliyatini hisоbgа оlаdilаr vа tа‟lim jаrаyoni tа‟lim bеruvchi– 

o„qituvchi vа tа‟lim оlаyotgаn o„quvchilаr fаоliyatining yig„indisidаn 
 

*Didaktik adabiyot deganda ta‟lim nazariyasiga oid risolalar, o„quv qo„llanmalar, darsliklar 
nazarda tutiladi. 
99Ўзбекистон Миллий Энцеклопедияси. Т.VIII. –Т.: ЎзМЭ Давлат илмий нашриѐти, 

2004.–307-б. 

ibоrаtdir dеgаn хulоsаni bеrаdilаr. Ikkinchi guruh оlimlаr esа 

S.P.Bаrаnоv, V.А.Slаstеnin, R.Sаfаrоvа, U.Musаyеv, О.R.Rоziqоv vа 

bоshqаlаr tа‟lim jаrаyonigа “ikki subyеkt fаоliyatining o„zаrо 

uyg„unlаshuvidаn shаkllаnаdigаn hоsilа” dеb qаrаydilаr. Ko„rinib 

turibdiki, hаr ikkаlа guruh оlimlаrining hаm fikrlаri o„zаrо kеsishаdi 

vа bir-birini to„ldirаdi. 

Hоzirdаgi zаmоn didаkt-оlimlаri tа‟lim jаrаyoni tushunchаsining 

qаmrоvi judа kеng ekаnligini tа‟kidlаydilаr vа tа‟lim jаrаyoni dеgаndа 

uning mаqsаdi, mаzmuni, usuli, vоsitаlаri, dаrs jаrаyoni, o„qituvchi- 

o„quvchi munоsаbаtlаri, tа‟lim sоhаsigа tеgishli mе‟yoriy hujjаtlаr, 

хullаs, tа‟lim sоhаsigа tеgishli bаrchа jihаtlаrni nаzаrdа tutаdilаr. 

Dеmаk, biz оnа tili tа‟limi dеgаndа nаfаqаt оnа tili dаrslаri jаrаyonini, 

bаlki оnа tili tа‟limini tаshkil etuvchi bаrchа jihаtlаrni – оnа tili tа‟limi 

mаqsаdi, mаzmuni, usuli, vоsitаlаri, оnа tilidаn DTS vа hаm 

o„qituvchi, hаm o„quvchigа tеgishli bo„lgаn bоshqа mе‟yoriy 

hujjаtlаrni hаm nаzаrdа tutmоg„imiz lоzim. 

Ta‟lim – tarbiyaning muhim omili. Yana ham aniqroq aytsak, 

ta‟lim va tarbiya bir butunlik, bir-biridan ajralmasdir. Zero, 

ulug„larimiz alohida ta‟kidlaganlaridek: “Farzandlarimizni mustaqil 

va keng fikrlash qobiliyatiga ega bo„lgan, ongli yashaydigan komil 

insonlar etib voyaga yetkazish – ta‟lim-tarbiya sohasining asosiy 

maqsadi va vazifasi bo„lishi lozim... Bu esa ta‟lim va tarbiya ishini 

uyg„un holda olib borishni talab etadi. 

Ta‟limni tarbiyadan, tarbiyani esa ta‟limdan ajratib bo„lmaydi – 

bu sharqona qarash, sharqona hayot falsafasi”.
100

 

Ta‟lim va tarbiya bir-biridan ajralmas ekan, ta‟lim maqsadi va 

tarbiya maqsadi mohiyatan bir bo„lishi, jamiyatning bugungi 

taraqqiyoti ehtiyojmand shaxsni yetishtirishga xizmat qilmog„i shart. 

Bunda, albatta, o„qituvchi-murabbiy faoliyati ulkan ahamiyatga ega. 

Ustoz-murabbiy faoliyati tufayli ta‟lim jamiyat tomonidan puxta 

o„ylab chiqilgan maqsad, mazmun va dasturlar asosida olib 

boriladigan jarayonga aylanib, jamiyat kutgan natijalarni beradi. Inson 

bilish faoliyatining eng murakkab turlaridan biri bo„lgan ta‟lim, 

bilimlarni o„zlashtirish natijasida tafakkur rivojlanishini tezlashtiradi, 

tarbiya jarayoniga onglilik, uqilganlik, istiqboliy rivojlanuvchanlik 

bag„ishlaydi. 
 

100 Karimov I.A. Yuksak ma‟naviyat–yengilmas kch. Т.: Ma‟naviyat, 2008 .– 61-62-b. 

Tа‟lim jаrаyonidа o„qituvchi vа o„quvchi fаоliyati 

mujаssаmlаshuvidа tа‟limning mаqsаdi аniq vа rаvshаn 

tushunilmаgаnligi sеzilsа, shахsni rivоjlаntirish imkоniyatlаri 

chеklаnаdi. Tа‟lim jаrаyonigа nоto„g„ri yondаshish nаtijаsidа esа 

o„quv jаrаyoni оldigа qo„yilgаn аsоsiy mаqsаdgа erishib bo„lmаydi. 

Tа‟limning аniq bеlgilаb bеrilgаn mаqsаdi esа o„quv-biluv jаrаyonidа 

jаmiyat tаlаblаrini qоndirа оlаdigаn shахsni “lоyihаlаsh” imkоnini 

bеrаdi. Shundаy ekаn, tа‟limning mаqsаdi аniq аnglаnmаgаn yoki 

hisоbgа оlinmаgаn hоldа o„quv jаrаyonidа ko„zdа tutilgаn nаtijаgа 

erishish mumkin emаs. 

Demak, ta‟lim jarayonining ibtidosi, poydevori, qolaversa, 

istiqboli ham to„g„ri belgilangan ta‟lim maqsadi tushunchasi bilan 

chambarchas bog„liqdir. 

Ta‟lim maqsadini belgilash barcha zamonlarda ham davlat 

siyosatining ustuvor sohasi hisoblangan. Ta‟limning maqsadi jamiyat 

amaliy faoliyatining avvaldan fikran o„ylangan natijasi bo„lib, 

jamiyatning maktab oldiga qo„ygan ijtimoiy buyurtmasi ta‟lim 

umumiy maqsadi asosida belgilanadi.
101

 Ta‟limning maqsad va 

vazifalari ijtimoiy tuzumga muvofiq o„quv predmeti, texnika, 

madaniyat taraqqiyoti asosida tarixan o„zgarib borishi bilan birga o„rta 

umumta‟lim o„choqlarida o„qitishning didaktik tavsifini ham 

belgilaydi. Ta‟limning maqsadi o„qitishning ma‟lum maqsadga 

qaratilganligini va shu maqsadga muvofiqligini o„zida aks ettirgan, 

ta‟limning ijtimoiy tabiatini, uning jamiyatdagi mohiyatini ochib 

beradigan, uning yo„nalishini, mazmunini, shakl va usullarini belgilab 

beradigan boshlanmadir. Ta‟lim maqsadida insonga nisbatan u qanday 

bo„lishi kerak, unga qanday ijtimoiy ehtiyojlar uchun ta‟lim berish 

kerak, degan talablar ifodalangan bo„ladi. Ta‟lim jarayonida ta‟lim 

maqsadlarini belgilovchi jamiyat talablari to„la holda aks etsagina, 

bola shaxsi har tomonlama kamol topishi mumkin. Ta‟limning 

maqsadi o„zining ijtimoiy tabiatiga ko„ra ko„p qirrali bo„lib, u amalga 

oshgach, ya‟ni natijaga erishilgach, erishilgan natija asosida yangi 

maqsadlar qo„yiladi. Qo„yilgan yangi maqsadlar esa ta‟limning ilk 

maqsadini takomillashtiradi, dastlab tanlangan ta‟lim maqsadi, ularni 

amalga oshirish vositasiga aylanib boraveradi. Chunki umumiy ta‟lim 
 

 

 

101Лернер И.Я. Педагогическая литература о проблемнoм обучении. – М., 1983. 

jarayonining o„zi ta‟lim maqsadini jamiyat taraqqiyoti talablari 

asosida uzluksiz muvofiqlashtirishni taqozo etadi. 

Ta‟lim maqsadi ta‟lim jarayonini, ta‟lim mohiyatini, uning 

mazmuni, vositalari, usuli, o„qituvchi~o„quvchi munosabatlari va, 

nihoyat, uning samarasi – jamiyatga qanday shaxs (yoki mutaxassis)ni 

yetishtirishni belgilab beradi. Ta‟lim maqsadi talablariga javob 

beradigan shaxs o„z navbatida ta‟lim maqsadini oldingi bosqichdan 

yana ham yuqoriroq pog„onaga ko„tarishni talab qiladi va mana shu 

holatdagina jamiyat hamda shaxs taraqqiyoti uzluksiz ilgarilab, 

yuksalib boradi – maqsadni voqelantirish qanday shaxsni 

yetishtirishni, jamiyatning umumiy tarbiyalanganlik darajasi esa 

bo„lg„usi taraqqiyot yo„nalishini belgilaydi. Demak, ta‟lim maqsadi 

jamiyatdan oziqlanadi va ayni zamonda jamiyat kelajagini belgilaydi. 

Butun ta‟lim jarayoni–ta‟lim materialidan boshlab, ta‟lim natijasi 

(samarasi)gacha – ta‟lim maqsadi bilan belgilanadi. Ta‟lim maqsadi 

oldida turgan bosh masala: jamiyatga bugun va kelajakda jamiyat 

ravnaqi hamda istiqboli uchun qanday shaxs (mutaxassis) tayyorlash 

kerak, jamiyat qanday shaxsni talab qiladi – ta‟lim jarayoni shunday 

shaxsni yetishtirib berishi zarur. Mana shuning uchun o„qitishning eng 

muhim bo„g„inlarida ta‟lim maqsadi davlat tomonidan belgilab 

qo„yilgan va jamiyat uchun umumiy va qat‟iy qonun tusini oladi. 

Tа‟lim mаqsаdi hаqidа gаpirgаndа tа‟limning u m u m i y 

mаqsаdi vа tа‟lim tizimidа h а r b i r o„ q u v p r е d m е t i 

mаqsаdi tushunchаlаrini fаrqlаmоq lоzim. Tа‟limning umumiy 

mаqsаdi vа hаr bir o„quv prеdmеti mаqsаdi muayyan tuzum sharoitida 

o„zаrо invariant~variant, umumiylik~хususiylik munоsаbаtlаri bilаn 

bоg„lаnаdi. Muаyyan o„quv prеdmеti tа‟limi mаqsаdi hаm o„z 

sistеmаsidа umumiylik vа хususiylik хаrаktеrigа egа bo„lаdi. Quyidа 

оnа tili o„quv prеdmеti tа‟limi mаqsаdining tаdrijiy tаrаqqiyoti hаmdа 

shu tаdrijiy tаrаqqiyot dаvоmidа uning umumiy vахususiy mаqsаdlаri 

qаndаy bеlgilаngаnligini ko„rib o„tаmiz. 

Bu bоrаdа “оnа tilidа tа‘lim” vа “оnа tilini mахsus o‗quv 

prеdmеti sifаtidа o‗qitish” tushunchаlаrini fаrqlаsh zаrur. Оnа tilidа 

tа‘lim jаrаyonidа оnа tili hаm o„qitilаdi, chunki bundаy hоlаtdа оnа 

tili vа tа‘lim tili tushunchаlаri bir-birigа mоs kеlаdi. Shundаn kеlib 

chiqib, оnа tili tа‘limining хаt-sаvоd o‗rgаtish, fikrni uqish vа bаyon 

qilish ko‗nikmаlаrini shаkllаntirish kаbi u m u m i y vа uni mахsus − 

аlоhidа bir o‗quv prеdmеti sifаtidа tа‘limini tаlаb etuvchi х u s u s i y 

mаqsаdi fаrqlаnаdi. “Оnа tilidа tа‘lim” vа―оnа tili tа‘limi‖ 

shаrоitlаridа оnа tili tа‟limi mаqsаdi hаr хil bo„lib, оnа tili tа‟limining 

хususiy mаqsаdi dаvr tаlаblаri bilаn bеlgilаb bоrilаdi vа ijtimоiy 

zаrurаt аsоsidа muttаsil rivоjlаnib i е r а r х i k rаvishdа ko„tаrilаdi. 

Bu diаlеktik inkоr tаbiаtigа egа bo„lib, ya‟ni hаr bir kеyingi bоsqich 

оldingi bоsqichdаn yuqоri bo„lishi vаоldingi bоsqichni hаm o„z ichigа 

оlishini ko„rsаtаdi. 

Tа‟limning umumiy mаqsаd vа vаzifаlаri, аvvаlо, ungа 

qo„yilаdigаn ijtimоiy buyurtmаdаn kеlib chiqаdi. Tа‟lim оldigа 

qo„yilаdigаn ijtimоiy buyurtmаgа ko„rа аniqlаngаn tа‟lim mаqsаdi 

аsоsidа esа hаr bir o„quv prеdmеtining хususiy mаqsаd vа vаzifаlаri 

bеlgilаnаdi. Tа‟limning muаyyan o„quv prеdmеti hаqidа gаp kеtgаndа 

bu o„quv prеdmеtining umumiy vа хususiy mаqsаdlаrini аniq 

bеlgilаsh hаmdа chеgаrаlаsh bilаn birgа mаzkur o„quv prеdmеtining 

tа‟lim tizimidа mахsus o„quv-o„rgаnish оbyеkti tаrzidа, shuningdеk, 

bоshqа o„quv prеdmеtlаrining tа‟limi аsоsi yoki vоsitаsi ekаnligini 

fаrqlаsh zаrurаti yuzаgа kеlаdi. Jumlаdаn, V-XX аsr bоshlаrigаchа 

оnа (o„zbеk) tili mахsus o„quv prеdmеti sifаtidа tа‟lim o„chоqlаridа 

o„qitilmаgаn bo„lsа-dа, u tа‟lim tili – o„qish-o„qitish jаrаyonining 

аsоsiy kоmmunikаtiv vоsitаsi bo„lib kеlgаn vа bu o„quv prеdmеti 

(оnа tili) tа‟limi оldigа qo„yilgаn umumiy mаqsаd: хаt-sаvоdlilikni 

tа‟minlаsh, yozmа bаyon shаklidа ifоdаlаngаn fikrlаrni muаllif 

ishtirоkisiz uqiy оlish, shuningdеk, o„z fikrlаrini yozmа vа оg„zаki 

shаkllаrdа to„g„ri, аniq hаmdа bаyon mаqsаdigа mоs rаvishdа 

(bаdiiy, ilmiy, so„zlashuv vа h. uslublаrdа) ifоdаlаy оlish mаlаkа vа 

ko„nikmаlаrini shаkllаntirish– tа‟lim tizimidа vоqеlаngаn. 

Istаlgаn o„quv prеdmеtining mаqsаdi ijtimоiy buyurtmа – jаmiyat 

tаrаqqiyoti, uning ijtimоiy-iqtisоdiy munоsаbаtlаri, hаyotiy shаrt- 

shаrоitlаri bilаn uzviy bоg„liq bo„lib, dаvrlаr bo„yichа 

o„zgаruvchаndir. Jumlаdаn, V-XXI аsr bоshlаri (hоzir)gаchа оnа 

(o„zbеk) tili tа‟limining хususiy mаqsаdidа quyidаgi tаdrijiy 

tаrаqqiyotni ko„rish mumkin: 

1. V-IX аsrlаr. Оnа tilidа tа‘limning mаqsаdi: – Хаt-sаvоdli 

turkоnа tаbiаtli shахsni tаrbiyalаsh (shundаy fikrgа kеlishimizgа 

bilvоsitа аsоs bo„lgаn mаnbаlаr: Qаdimgi turkiy yodgоrliklаr); 

2. IX-XIX аsrlаr(jаdidlаr)gаchа. Оnа tilidа tа‘limning 

mаqsаdi:– Хаt-sаvоdli, itоаtkоr (pаssiv faoliyatli) mo„min- 

musulmоnni tаrbiyalаsh (shundаy fikrgа kеlishimizgа bilvоsitа vа 

bеvоsitа аsоs bo„lgаn mаnbаlаr: IX-XIX аsr mаktаb didаktik 

аdаbiyotlari vа o„quv qo„llаnmаlаri); 

3. XX аsr bоshlаri(jаdidchilik)da. Оnа tilidа tа‘limning 

mаqsаdi:– Zаmоnаviy ilmiy bilim аsоslаri bilаn tаnishgаn, milliy 

tuyg„ulаrgа egа bo„lgаn хаt-sаvоdli (fаоl) musulmоnni tаrbiyalаsh 

(shundаy fikrgа kеlishimizgа bеvоsitа аsоs bo„lgаn mаnbаlаr: 

Jаdidlаr tоmоnidаn yarаtilgаn va amalda qo„llanilgan mаktаb 

dаrsliklаri); 

4. 1925-1970-yillаr. Оnа tili tа‘limining mаqsаdi: – Аdаbiy 

mе‟yorlаrni singdirish, milliy аdаbiy tilni оmmаlаshtirish, rаsmiy 

yozmа/оg„zаki nutqdа shеvа nutqidаn fоydаlаnishgа chеk qo„yish 

(shundаy fikrgа kеlishimizgа bеvоsitа аsоs bo„lgаn mаnbаlаr: 1925- 

1970-yillаrdа оnа tilidаn o„quv dаsturlаri va shu dasturlar asosida 

yaratilgan darslig-u qo„llanmalar); 

5. 1970-1990-yillаr. Оnа tili tа‘limining mаqsаdi: – Milliy 

аdаbiy tildа yozmа/оg„zаki nutqni rivоjlаntirish, nutq 

mаdаniyatini shаkllаntirish (shundаy fikrgа kеlishimizgа bеvоsitа 

аsоs bo„lgаn mаnbаlаr: 1970-1988-yillаrdа O„zbekiston pedagogika 

fanlarini ilmiy tekshirish instituti (O„zPFITI) tоmоnidаn nаshr 

etilgаn dаsturlаr); 

6. 1999-yildаn hоzirgаchа. Оnа tili tа‘limining mаqsаdi: – 

Tа‟lim оluvchidа ijоdiy tаfаkkurni rivоjlаntirish, ijоdiy tаfаkkur 

mаhsulini nutq shаrоitigа mоs rаvishdа to„g„ri, rаvоn bаyon etish 

ko„nikmаlаrini shаkllаntirish (shundаy fikrgа kеlishimizgа bеvоsitа 

аsоs bo„lgаn mаnbаlаr: O„zRVMning 1999-yil 16-аvgustdаgi 

«Umumiy o„rtа tа‟limning DTSlаrini tаsdiqlаsh to„g„risidа»gi 

qаrоri аsоsidа tuzilgаn dаstur vа dаrsliklаr).
102

 

Tа‟limning xususiy mаqsаdi bаrchа dаvrlаr uchun o„zgаrmаs 

invаriаnt emаs: u dаvrning iqtisоdiy, siyosiy, mаdаniy-mа‟rifiy 

tаrаqqiyoti bilаn uzviy bоg„liqlikdа o„zgаrib, rivоjlаnib, yangilаnib 

bоrаdi. Tа‟limning xususiy mаqsаdidа turg„unlik vа jаmiyat 

tаrаqqiyotidа turg„unlik, tаnаzzul o„zаrо mutаnоsib bo„lib, bir-birigа 

nisbаtаn diаlеktik sаbаb~оqibаt munоsаbаtlаridаdir: jаmiyat 

tаrаqqiyotidаgi turg„unlik tа‟lim mаqsаdidа turg„unlikdа nаmоyon 

bo„lаdi. Zero, tа‟lim mаqsаdidаgi turg„unlik jаmiyatdаgi turg„unlik vа 
 
 

102Yo„ldosheva D.N. Ona tili ta`limi maqsadining tadrijiy taraqqiyoti// OO„MTV tomonidan 
nashrga tavsiya etilgan o„quv qo„llanma.–T.: O„zME Davlat ilmiy nashriyoti, 2013. 



99  

tаnаzzulni chuqurlаshtirаdi. Turkistоndа ХVII-ХIХ аsrlаrdаgi jаmiyat 

vа tа‟lim tаrаqqiyotidаgi turg„unlik buning yorqin dаlilidir – yuz yillаr 

dаvоmidа tа‟limning umumiy mаqsаdi – хаt-sаvоdli itоаtkоr mo„min- 

musulmоnni yеtishtirish – vа tа‟lim mаzmuni (“Аbjаd” ~ “Hаftyak” ~ 

“Fаrzi аyn” ~ “Chоr kitоb” ~ “Gulistоn” ~ “Bo„stоn”‟ kаbi tа‟lim 

vоsitаlаridаn fоydаlаnish)ning o„zgаrmаs hоldа sаqlаnishi jаmiyatdаgi 

turg„unlikkа оlib kеldi. Shuning uchun O„zbеkistоndа jаdidchilik 

hаrаkаtining аsоsiy diqqаti tа‟lim islоhоti vа uni 

zаmоnаviylаshtirishgа qаrаtilgаn edi. 

O„zbеkistоn Respublikasidа mustаqillikning ilk qаdаmlаridаnоq 

umumiy tа‟lim tizimini yangilаsh vа tubdаn islоh qilishgа yuksаk 

e‟tibоr hаm, ungа tаrаqqiyotning eng muhim sоhаsi sifаtidа ulkаn 

mаblаg„lаrning аjrаtilishi vа sаrflаnishi hаm, tа‟lim mаqsаdi, 

mаzmuni, usuli, yangi pеdаgоgik tехnоlоgiyalаrni kеng 

оmmаlаshtirishgа vа, pirоvаrd оqibаtdа, tа‟lim nаtijаsini yangilаshgа 

intilish hаm shu bilаn uzviy bоg„liq. 

Tа‟limning umumiy mаfkurаviy-mа‟nаviy, tа‟limiy-tаrbiyaviy 

mаqsаdi UMIS (umumiylik, mоhiyat, imkоniyat, sаbаb) sifаtidа 

tа‟lim tizimi strukturаsidаn o„rin оlgаn o„quv prеdmеtlаrining хususiy 

mаqsаdlаridа, хususiyat vа imkоniyatlаrgа uyg„un rаvishdа 

vоqеlаnаdi. Bu mаqsаdlаr umumiy mаqsаdgа nisbаtаn YHVО 

(yakkаlik, hоdisа, vоqеlik, оqibаt) mаvqеyidа bo„lаdi. 

Оnа tili tа‟limining хаt-sаvоdlilikni tа‟minlаsh umumiy mаqsаdi 

dаvr bilаn bоg„liq emаs, bаrchа dаvr vа jаmiyatning hаmmа 

bоsqichlаri uchun u umumiy bo„lib kelgan va shunday bo„lib 

qolaveradi; tа‟lim оnа tilidа аmаlgа оshirilsа, uning bu umumiy 

mаqsаdi – tа‟lim tili sifаtidа, аlbаttа, vоqеlаnаdi. Mаsаlаn, yuqоridа 

ko„rsаtilgаn 1-,2-,3-dаvrlаrdа оnа tili tа‟limi оldidа umumiy 

mаqsаddаn bоshqа хususiy bir аlоhidа mаqsаd qo„yilmаgаn edi. 

O„zbеk tili bu dаvrlаrdа tа‟lim tili vа uning аsоsiy vоsitаsi sifаtidа 

o„rgаnilgаn. 

Demak, mustaqillik sharofati bilan ta‟lim tizimida o„qitiladigan 

barcha fanlarning, jumladan, o„rta umumta‟lim tizimida ta‟limi 

belgilangan har bir o„quv predmetining maqsadi davr ruhiga 

hamohang tarzda yangilandi. Jumlаdаn, “оnа tili tа‟limi оldidа 

quyidаgi bоsh mаqsаd turаdi: оnа tili mаshg„ulоtlаri bоlаlаrdа 

ijоdiylik, mustаqil fikrlаsh, ijоdiy fikr mаhsulini nutq shаrоitigа mоs 

rаvishdа оg„zаki, yozmа shаkllаrdа to„g„ri, rаvоn ifоdаlаsh 

ko„nikmаlаrini shаkllаntirish vа rivоjlаntirishgа qаrаtilishi lоzim” 

yoki “mаktаbdа аdаbiyot o„qitishning bоsh mаqsаdi sоg„lоm 

e‟tiqоdli, o„zgа insоnning tuyg„ulаrini аnglаydigаn, o„tkir hissiyotli, 

yuksаk didli, ахlоqаn bаrkаmоl, аqlаn yеtuk, o„z хаtti-hаrаkаtlаrigа 

mаs‟ul bo„lа оlаdigаn kоmil shахsning mа‟nаviy dunyosini 

shаkllаntirishdаn ibоrаtdir”
103

 vа ҳ.. Bulаrning bаrchаsi tа‟limning 

umumiy bоsh mаqsаdidаn kеlib chiqаdi. Fikrlarimizni quyidagi 1-, 2- 

jadvallarda umumlashtiramiz: 

1-jadval 
Ona tili ta‟limining umumiy maqsadi 

umumiy mohiyati xos xususiyatlari 

 

Хаt-sаvоdlilikni 

tа‟minlаsh, yozmа bаyon 

shаklidа ifоdаlаngаn 

fikrlаrni  muаllif 

ishtirоkisiz uqiy оlish, 

shuningdеk, o„z fikrlаrini 

yozmа vа оg„zаki 

shаkllаrdа to„g„ri, аniq 

hаmdа bаyon mаqsаdigа 

mоs rаvishdа (bаdiiy, 

ilmiy, so„zlashuv, 

publitsistik vа rasmiy- 

idoraviyuslublаrdа) 

ifоdаlаy оlish mаlаkа vа 

ko„nikmаlаrini 

shаkllаntirish 

1 jamiyat a‟zolarining umumiy 

savodxonligini ta‟minlashga 

qaratiladi 

2 barcha davrlar uchun umumiy, 

o„zgarmas; invariant 

3 jаmiyat tаrаqqiyoti bilan bog„liq 

o„zgaruvchan emas 

4 davr mafkurasi bilan bevosita 

bog„liq ravishda o„zgaruvchan 

emas 

5 ona tili ta‟limining xususiy 

maqsadiga nisbatan UMIS 

(umumiylik, mohiyat, imkoniyat, 

sabab) tabiatli 

6 umumiy ta‟lim maqsadiga 

nisbatan YHVO (yakkalik, 

hodisaviylik, voqelik, oqibat) 
tabiatli 

7 muayyan tadrijiy taraqqiyotga 

ega emas 

 

 

 

 
 

103Умумий ўрта таълимнинг давлат таълим стандарти ва ўқув дастури. Она тили. 

Адабиѐт. – Т.: Шарқ, 1999. 

ona tili ta‟limi 

vositalari 

ona tili ta‟limi 

usuli 

ona tili ta‟limi 

mazmuni 

ONA TILI TA‟LIMI MADSADI 

Ona tili 

dasturlarida 

belgilangan 

mavzular 

Ona tili 

dasturlarida 

faoliyatni 

amalga oshirish 

yo`li 

Daslik, ”Axborot 

banklari” (lug`atlar, 

qomuslar, tarqatma, 

ma‟lumotnoma, slayd, 

testlar,. ) 

2-jadval 

Ona tili ta‟limining xususiy maqsadiga 

xos xususiyatlar 

1 jamiyat a‟zolarining milliy tafakkurini rivojlantirishga 

qaratiladi 

2 barcha davrlar uchun xususiy, o„zgaruvchan; variant 

xarakterli 

3 jаmiyat tаrаqqiyoti bilan bog„liq tarzda o„zgaruvchan 

4 davr mafkurasi bilan bevosita bog„liq ravishda o„zgaruvchan 

5 ona tili ta‟limining umumiy maqsadiga nisbatan 

invariant~variant tabiatli 

6 ona tili ta‟limining umumiy maqsadiga nisbatan YHVO 

(yakkalik, hodisaviylik, voqelik, oqibat) tabiatli 
7 muayyan tadrijiy taraqqiyotga ega 

 

Ona tili ta‟limining madsadi haqida gapirganimizda madsaq ta‟lim 

jarayonining barcha qirralari–mazmun, usul, vosita va ta‟lim oluvchi- 

ta‟lim beruvchi munosabatlari bilan chambarchas bog„lanishini aytib 

o„tgan edik. 

Buni quyidagi chizmada ifodalaymiz: 

3-jadval 
 

 

 
 



102  

Ta‟lim mazmuni ta‟lim muassasalari uchun tasdiqlangan davlat 

ta‟lim standartlari (DTS), dastur, darslik, o„quv qo„llanmalari, 

metodik tavsiyalarda o„z aksini topadi. U tarkiban ancha murakkabdir. 

Didaktik adabiyotlarda ta‟lim mazmuni tarkibi xilma-xil talqin etiladi. 

I.Y.Lerner, M.N.Skatkin, L.N.Taranov kabi olimlarning pedagogikaga 

oid asarlarida ta‟lim mazmuni ta‟lim oluvchi shaxsini har tomonlama 

rivojlantirish uchun tanlangan, metodik jihatdan ishlangan boy 

ijtimoiy tajribaning bir bo„lagi deb hisoblanadi va ta‟lim usuli unga 

qo„shilmaydi.
104

 V.S.Lendev, N.M.Yakovlev, A.M.Soxor, 

Ch.Kupisevich kabi bir qator didaktlar esa bu tushuncha ostida uni 

o„rgatish usullarini ham tushunishadi: “ta‟lim mazmuni–yoshlarni 

ma‟lumotli qilish, taraqqiy ettirish, tarbiyalash maqsadida ma‟lumot 

mazmunidan tanlanib, ta‟lim jarayoniga olib kirilgan bilim, malaka, 

ko„nikma, faoliyat usullari hamda tabiat, jamiyat va tafakkur 

hodisalarini emotsional baholashga doir munosabatlardir”, deb 

ta‟riflaydilar.
105

 Shunda ta‟lim mazmuni ta‟lim oluvchi egallashi 

lozim bo„lgan bilimlar tizimi va unda hosil qilinadigan malaka hamda 

ko„nikmalar bilan bog„lanadi. 

Ta‟lim mazmunining tarkibiy qismlari haqida yuqoridagi 

bayondan ham ko„rinib turganidek, didakt olimlarda bu borada 

yakdillik yo„q. Hatto ayni bir didakt-olimning turli davrda yozilgan 

asarlarida ta‟lim mazmuni tarkibi turlicha talqin qilinishi hollarini ham 

ko„rishimiz mumkin. Chunonchi, I.Y.Lerner: “Ta‟lim mazmuni 

tushunchasi ostida, odatda, bilim va malaka tushuniladi. Ba‟zan esa 

ta‟lim mazmuni deb … faqat beriladigan bilimlar tushuniladi, xolos. 

Uzoq yillar davomida o„quv dasturlari berilishi lozim bo„lgan bilimlar 

ro„yxatidangina iborat edi”, deb yozadi va bunday tor tushunishni 

qoralab, ta‟lim mazmuni chegarasini ancha kengaytiradi va uning 

tarkibiy qismlari sifatida: 

a) beriladigan bilimlar; 

b) bilimlar asosida hosil qilinadigan malakalar (умение) va 

ko„nikmalar (новыки); 

d) ijodiy faoliyat; 
 

104Лернер И.Я. Дидактическая система методов обучения. – М.: Педагогика, 1976.; 
Лернер И.Я., Скаткин М.Н. О методах обучения. – М.: Педагогика, 1979. – стр.15-121.; 

Лернер И.Я. Развитие мышления учащихся (в процессе оучения истории). – М.: 

Просвещение, 1982. –  192 стр. 
105Розиқов О., Оғаев С., Маҳмудовa М., Адизов Б. Дидактика. – Т.: Фан, 1997. – 85-б. 

e) emotsional munosabat kabilarni ko„rsatdi.
106

 Keyingi asarlarida 

esa I.Y.Lerner o„qituvchi va o„quvchi orasidagi munosabat va ta‟lim 

usulini ham ta‟lim mazmuni tarkibiga kiritadi.
107

 

Ba‟zi didakt-olimlar (M.Mahmudova, S.Og„ayev, O.Roziqov, 

B.Adizovlar) ma‟lumot mazmuni va ta‟lim mazmuni tushunchalarini 

farqlab, ta‟lim mazmunini “ma‟lumot mazmunining dinamikasi – 

harakati” shaklida tushunadilar va ta‟lim mazmuni tushunchasini 

quyidagicha sharhlaydilar: “Ta‟lim mazmuni – yoshlarni ma‟lumotli 

qilish, taraqqiy ettirish, tarbiyalash maqsadida ma‟lumot mazmunidan 

tanlanib, ta‟lim jarayoniga olib kirilgan bilim, ko„nikma, malaka, 

faoliyat usullari hamda tabiat, jamiyat, tafakkur hodisalarini 

emotsional baholashga doir munosabatlardir”.
108

 

Mazkur tavsifdan ko„rinib turibdiki, bu olimlar ta‟lim 

mazmunining tarkibiy qismlarini aniq va ravshan sanab bermasalar- 

da, ta‟lim mazmunining tashkil etuvchilari sifatida quyidagilarni 

ajratadilar: 

a) berilishi lozim bo„lgan bilimlar; 

b) bu bilimlar asosida hosil bo„ladigan malaka, ko„nikmalar; 

d) faoliyat usullari; 

e) emotsional baholash. 

Mualliflar “faoliyat usullari” tushunchasini ochib bermaydilar. Lekin 

ko„rinib turibdiki, unga “ijodiy” aniqlovchisi berilsa, ular 

I.Y.Lernerning izidan borganlar. 

A.G„ulomov, H.Ne‟matovlar “Ona tili ta‟limi mazmuni” metodik 

qo„llanmalarida ta‟lim mazmuni masalasi xususida to„xtalib, uning 

to„rt tarkibiy qismini alohida sanab o„tadilar: 

a) o„quvchilar egallashi zarur bo„lgan bilimlar tizimi; 

b) ilmiy-nazariy bilimlarga muvofiq keladigan malaka va 

ko„nikmalar tizimi; 

d) ijodiy faoliyat usullari; 

e) o„quvchi ~ o„qituvchi o„rtasidagi munosabatlar tizimi.
109

 

Demak, ta‟lim mazmuni tushunchasini tor va keng ko„lamda 

talqin etish mumkin. Tor ma‟noda ta‟lim mazmuni deganda ta‟lim 
 

106 Лернер И.Я. Развитие мышления учащихся (в процессе оучения истории). – М.: 
Просвещение, 1980. – 34-37-стр. 
107 Лернер И.Я. Дидактические основы методов обучения. – М.: Педагогика, 1981. 
108 Розиқов О., Оғаев С., Маҳмудова М., Адизов Б. Дидактика. – Т.: Фан, 1997. –85-б. 
109 Ғуломов А., Неъматов Ҳ. Она тили таълими мазмуни. – Т.: Ўқитувчи, 1995. – 5-8- б. 

oluvchiga berilishi, o„zlashtirilishi talab etiladigan bilimlar 

tushuniladi. Keng ma‟noda ta‟lim mazmuni deganda ta‟lim 

oluvchilarga qanday bilimlar berish, bu bilimlarni qanday usul bilan 

berish lozimligi, o„qituvchi o„quvchiga, o„quvchi o„qituvchiga qanday 

yondashishi, ta‟lim natijasida tarbiyalanuvchi nimalarni qila olishi va 

hatto o„z faoliyatiga ichki baho bera olishi tushuniladi. Boshqacha 

so„zlar bilan aytganda, keng ma‟noda ta‟lim mazmuni ta‟lim 

maqsadidan boshqa uning barcha asosiy tarkibiy qismlarini, jumladan, 

ta‟lim usuli, ta‟lim vositalari, ta‟lim natijasini o„z ichiga oladi va ayni 

zamonda ta‟lim maqsadining yoyilmasi, uning voqelantirishninig 

material, usul va vositalarining, ta‟lim jarayoni ishtirokchilari o„zaro 

munosabatlarining oldindan loyihalashtirilgan modeli maqeyini kashf 

etadi. Shuning uchun ta‟lim jarayonida ta‟lim maqsadidan keyin 

ikkinchi ahamiyatli tomoni keng tushunilgan ta‟lim mazmuni – ta‟lim 

maqsadining yoyilmasidir. 

Demak, ona tili ta‟limi mazmuni ona tili ta‟limi usuli, vositalari, 

ta‟lim natijasini o„z ichiga oladi. U–ona tili ta‟limi maqsadining 

yoyilmasi; ona tili ta‟limi materiali, usuli va vositalari, ta‟lim 

jarayoni ishtirokchilari o„zaro munosabatlarining oldindan 

loyihalashtirilgan modeli hisoblanadi. 

Ta‟lim mazmuni tushunchasi haqida gapirilganda bu 

tushunchaning “ta‟limning umumiy mazmuni”, “ta‟lim turi (bosqichi) 

mazmuni” va “ma‟lum bir o„quv predmeti ta‟limi mazmuni” kabi 

voqelanishini farqlash lozim. 

Ta‟limning umumiy mazmuni ta‟limning umumiy maqsadi bilan 

kesishadi. Ta‟lim turi (bosqichi) mazmuni deganda ta‟limning ma‟lum 

bir turi (bosqichi)da o„rganiladigan “o„quv predmetlari, ularning 

o„zaro aloqadorligi va o„rganilish tartibi”
110

 tushuniladi. “O„quv 

predmetining ta‟lim mazmuni” tushunchasi bulardan ancha farq qiladi. 

U, albatta, ta‟limning umumiy maqsadi va mazmuniga mutanosib 

holda – uning bilan umumiylik-xususiylik, butun-bo„laklik 

munosabatida belgilanadi, lekin har bir o„quv predmeti uchun – bu 

o„quv predmetini o„qitish maqsadi bilan bog„liq ravishda o„z 

xususiyatlariga ega. Ona tili o„quv predmeti ham shunday. Ta‟lim 

tizimida ona tilining o„qitish maqsadlariga mos ravishda uning ham 
 
 

110 Леднев В.С. Содержание общего среднего образования (Проблемы структуры). – М.: 
Педагогика, 1980. – 7-стр. 

o„ziga xos ta‟lim mazmuni bor va u ta‟limning tur hamda bosqichlari 

uchun davlat tomonidan tasdiqlanadigan ta‟lim dasturlarida o„z aksini 

topadi. 

Ta‟lim mazmunining asosiy tarkibiy qismi bilimlar, amaliy 

ko„nikmalar tizimidir. 

Mavzu yuzasidan savol va topshiriqlar: 
1. Boshlang„ich bo„g„in(I-IV sinflar)da ona tili ta‟limi maqsadi 

nimadan iborat? 

2. Tayanch bo„g„inda (V-XI sinflar)da ona tili ona tili ta‟limi maqsadi 

qanday belgilangan? 

3. O„rta maxsus ta‟limda tahsil olayotgan o„quvchi nima sababdan ona 

tili o„quv predmetini o„qiydi? Mazkur o„quv predmetini o„rganish 

bolaning ijtimoiy hayoti uchun nima beradi? 

4. “Maqsad unga erishish yo„l va choralarni belgilaydi”, degan 

hikmatning ma‟nosini izohlang. 

5. Sizningcha, hamma zamonlarda ham ta‟limning maqsadini 

belgilash davlat siyosatining ustuvor sohasi hisoblanganmi? 

Fikringizni dalillang. 

6. Ona tili ta‟limining umumiy maqsadi deganda nima nazarda 

tutiladi? 

7. Ona tili ta‟limining xususiy maqsadi deganda nimalar nazarda 

tutiladi? 

8. Ta‟limning umumiy va xususiy maqsadi kimlar tomonidan, qanday 

tartibda belgilanadi? 

9. “Ta‟lim turlari va bosqichlari maqsadi” deganda nimani tushunasiz? 

10. Ta‟lim mazmuni deganda nima nazarda tutiladi? 

11. Ta‟lim turlari maqsadi va ta‟lim bosqichlari maqsadi o„zaro 

qanday farqlanadi? Misollar asosida tushuntiring. 

12. Bilimli shaxs va ijodiy tafakkur sohibi orasida qanday farq bor? 

13.Ona tili ta‟limi materiali, usuli va vositalari, ta‟lim jarayoni 

ishtirokchilari o„zaro munosabatlarining oldindan loyihalashtirilgan 

modeli deganda nima nazarda tutiladi? 

14. Ta‟lim mazmuni tushunchasini tor va keng ko„lamda talqin etish 

mumkinligini izohlang. 

Foydalanish uchun adabiyotlar: 

[3;4;9;11;13;15;21;23;30;31;35] 

O„ZBEK (ONA) TILI O„QITISH METODLARI VA USULLARI 

 

Reja: 

1. Dars metodlari haqida umumiy tushuncha. 

2. Ona tili ta‟limida bilim berishga mo„ljallangan an‟anaviy metodlar. 

3.Ona tili ta‟limida bilim olishga mo„ljallangan zamonaviy metodlar. 

4. Ona tili ta‟limida dars metodini tanlash muammosi. 

5. Ona tili ta‟limida dars usullari. 

 

Mavzuga oid tayanch tuhunchalar 

Metod, usul, an‘anaviy metodlar: suhbat, hikoya, til faktlarini 

analiz qilish, grammatik tahlil, darslik va qo‗llanmalar bilan ishlash, 

ko‗rgazmali metod; zamonaviy metodlar: (induktiv), ongli, verbal, 

kognitiv-pragmatik ta‘lim metodi; bilimli shaxs, ijodiy tafakkur sohibi, 

ta‘lim metodini yangi maqsad va yangi mazmunga muvofiqlashtirish 

 

Hozirgi pedagogik amaliyotda ta‟lim 

metodlarining 200dan ortiq turi mavjudligi 

e‟tirof etiladi. 

Dars metodlari haqida umumiy tushuncha. Metod yunoncha 

metodos so„zidan olingan bo„lib, yo‗l, yo‗riq yoki usul demakdir. Ona 

tili o„qitish metodlari deganda ona tili ta‟limi maqsadiga erishish 

usullari va bu borada tartibga solingan faoliyat tushuniladi. Shu 

o„rinda ta‟kidlash lozimki, zamonaviy “Didaktika” fani metod va 

usulni farqlaydi. Metod maqsadga erishish yo„lidagi faoliyatni 

ifodalovchi keng tushuncha. U ta‟lim jarayonida ham o„qituvchi, ham 

o„quvchi faoliyatiga oid jihatlarni ta‟lim maqsadi, ta‟lim mazmuni, 

o„qitish  vositalari,  ta‟lim  beruvchi  hamda  ta‟lim  oluvchi 

munosabatlari bilan bog„liq ravishda qamrab oladi. Ta‟lim metodlari 

to„g„ri tanlangandagina o„rgatish hamda o„rganish faoliyatlari o„zaro 

muvofiqlashadi va  ijtimoiy buyurtma sifatida  belgilangan  ta‟lim 

maqsadi voqelanadi. 

Pedagogik adabiyotlarda ko„p bora tahlil etilgan ta‟lim usuli 

masalasi ham ta‟lim mazmuni kabi qadimiydir.
111

 O„qitish usuli ta‟lim 
 

111 Бабанский Ю.К. Оптимизация процесса обучения (общедидактический аспект). – М.: 
Педагогика, 1977. – 174 стр.; Лернер И.Я. Дидактическая система методов обучения. – 

М.: Педагогика, 1976. ; Розиқов О., Оғаев С., Маҳмудовa М., Адизов Б. Дидактика. – Т.: 

Фан, 1997. – 256 б.; Савин Н.В. Педагогика. – Т.: Ўқитувчи, 1975. – 336 б. 

metodining tarkibiy qismi bo„lib u faqat o„qituvchi faoliyatiga yoki 

faqat o„quvchi bagarishi bilan bog„liq faoliyatga tegishli bo„lishi 

mumkin. Masalan, yangi mavzuni og„zaki bayon etish, o„tilgan 

mavzuni test yoki tarqatmalar asosida so„rash, mustahkamlash, 

muayyan bob, bo„limni takrorlash uchun o„ziga xos savol va 

topshiriqlar tuzish o„qituvchi faoliyatiga tegishli usullar bo„lsa; 

muayyan mavzuni mustaqil o„zlashtirish, mavzuga oid muhim 

o„rinlarni konspektlashtirish o„quvchi faoliyatiga doir usullar 

hisoblanadi. Usul–insonning bilish jarayonini tartibli ravishda amalga 

oshirish yoki biror obyektni amaliy o„zgartirish uskunasi, mexanizmi. 

Usul aslida insonning amaliy faoliyati negizida yuzaga keladi. 

Faoliyat usullarining asosiy mazmunini, avvalo, amaliyotda sinalgan 

narsalar, masalan, ilmiy tadqiqot, bilish yo„li, nazariya, ta‟limotlar 

tashkil etadi. Faoliyat usullari orqali amalga oshirilgan maqsad 

keyingi maqsadni yoki bosh maqsadni yaratuvchi yoxud amaliyot 

mazmunini, izchilligini belgilovchi usullar vazifasini bajaradi. Xullas, 

ta‟lim usuli ta‟lim metodiga nisbatan xususiylik xarakteridagi tor 

tushuncha bo„lib, u ta‟lim metodi tarkibiga kiruvchi ta‟limiy faoliyat 

turidir. 

Bilim olishning ham, ta‟lim oluvchiga bilim berishning ham, unga 

malaka, ko„nikma, odatlarni singdirishning ham, tabiatini 

shakllantirishning ham xilma-xil vosita, yo„l, metod va usullari 

mavjud. Faoliyat metodlari to„g„ri bo„lsa, ko„zlangan natijaga komil 

ishonch bilan erishish mumkin. Bugungi kunga insoniyat tomonidan 

faoliyat metodlarining nihoyatda boy xazinasi to„plangan. Ammo fan- 

texnika, madaniyatning to„xtovsiz rivojlanib, murakkablashib borishi, 

yangi imkoniyatlarning yuzaga kelishi, ularni o„zlashtirish va ta‟lim 

oluvchiga yetkazish metod va usullarini muttasil yangilab turishni 

talab etadi. Bular, albatta, ona tili ta‟limi jarayoniga ham bevosita 

aloqador. 

Ta‟lim metodlari, avvalo, ilmiy bo„lishi, ta‟lim oluvchini 

o„qitishning amalga oshirilishi ko„zda tutilgan bosh maqsadi ruhida 

tarbiyalashga qaratilishi, ta‟lim oluvchi rivojlanishining psixologik- 

pedagogik imkoniyatlariga muvofiq kelishi, ommabop bo„lishi, o„quv 

materialini mustahkam egallashga qaratilishi va o„quv predmeti 

yangiliklari asosida yangilanib, takomillashib borishi zarur. 

Ta‟lim metodi ta‟lim mazmunining voqelanish shakli bo„lganligi 

sababli pedagogik (didaktik) adabiyotlarda u ta‟lim mazmuni 

muhokama etilayotganda ham, ma‟lum bir mavzuni sinfda o„tish 

jarayonida ham, metodik ishlanma va tavsiyalarda ham keng 

muhokama etiladi. O„z-o„zidan tushunarliki, didaktik jarayon, bolaga 

bilim berish, ijodiy faoliyatda malaka va ko„nikma hosil qilish, har bir 

ishda mustaqillik, tadbirkorlik hamda ijodiy yondashishni uning zotiy 

xislatiga – odat va tabiatiga aylantirish xilma-xil yo„l, usul, metod 

hamda vositalardan foydalanishni talab qiladi. Bunda 

A.S.Makarenkoning: “Men oddiygina «Bu yoqqa kel!» amrini 72 

usulda aytishni o„zlashtirganimdan keyingina o„zimni pedagog deb 

his etdim”, degan fikrini eslash o„rinli. 

Haqiqatan ham, ta‟lim metodi va usuli hech qachon universal, 

umumiy, qat‟iy, qotib qolgan va yakka-yu yagona to„g„ri bo„lishi 

mumkin emas. O„qituvchi sharoitga, muayyan holatga, 

o„quvchilarning yosh, tajriba, taraqqiyot xususiyatlariga muvofiq 

ravishda, har bir holatga uyg„un tarzda shu – faqat mavjud sharoit va 

shu shaxs uchun mos bo„lgan usul tanlay olsagina, ko„zlangan 

maqsadga yetishi aniq. Shu bois Y.K.Babanskiy va M.M.Potoshniklar 

“Ma‟lum bir mavzuni o„tish uchun yozilgan metodik tavsiya va 

ishlanmalarda ta‟limning eng samarali usuli qo„llanilganmi?”, degan 

savolga qat‟iylik bilan “Yo„q” deb javob beradilar, zeroki bu tavsiya- 

yu ishlanmalar amaliyotdan, o„qituvchi ish tutayotgan muayyan 

sharoitdan uzilgan. Shunday ekan u “eng samarali metod, usul” bo„la 

olmaydi. “Eng samarali metod, usul – bu ijodkor o„qituvchi ma‟lum 

bir maqsadga erishishning xilma-xil yo„l, usul va metodlaridan (ta‟lim 

va ta‟sir usullaridan) xuddi mana shu sharoit hamda holatga mos 

tanlagan turi”dir, chunki ta‟lim metodi va usuli uchun invariantlik xos 

emas.
112

 

Ta‟lim metodi va usulini bir invariantga keltirish mumkin 

bo„lmasa-da, didaktlar uning asosiy ko„rinishlarini ma‟lum bir 

tiplarga, turlarga birlashtiradilar.
113

 Chunonchi, O.Roziqov, 

M.Mahmudova, B.Azizov, S.Og„ayevlar ta‟lim metodlarining asosiy 

ko„rinishlari sifatida og„zaki bayon (hikoya, ma‟ruza, suhbat), 

ko„rgazmali, muammoli izlanish, mustaqil ishlash, didaktik o„yinlar, 
 

112Бабанский Ю.К., Поташник М.М. Оптимизация педагогического процесса (в 
вопросах и ответах). – Киев: Радянська школа, 1984. – 288 стр. 
113Лернер И.Я., Скаткин М.Н. О методах обучения. – М.: Педагогика, 1979. – стр.115- 
121.; Розиқов О., Оғаев С., Маҳмудова М., Адизов Б. Дидактика. – Т.: Фан, 1997. – 184- 

202-б. 

amaliylik kabi metodlarni ko„rsatsalar, I.Y.Lerner va M.N.Skatkin 

o„zlarining ushbu mavzuga bag„ishlangan maxsus tadqiqotlarida 

ta‟lim metodlarini reproduktiv ko„rgazmali bayon 

(репродуктивность, объяснительно-иллюстративность), 

muammoli (проблемный), tadqiqiy (исследовательский) kabi 

turlarga ajratadilar va ulardan har biri ma‟lum bir maqsadni ko„zlashi, 

hech qachon barcha holatlar uchun qat‟iy va mutlaq bo„la olmasligini 

takror va takror uqtiradilar. Demak, ta‟lim metodi hech qachon va 

hech bir zamonda yagona, mutlaq bo„lishi mumkin emas. U mavzu 

xususiyati, o„qituvchi va o„quvchi saviyasi, ta‟lim sharoiti hamda juda 

ko„p holatlar hisobga olingan ravishda ta‟limning (mavzuning) har bir 

turi, bosqichi, bo„g„ini uchun muayyan ravishda tanlansa-da, ta‟lim 

maqsadi bilan uzviy bog„liq tarzda ta‟lim turi, ma‟lum o„quv predmeti 

uchun global (umumiy) ravishda ma‟lum bir yetakchi, asosiy, bosh 

ko„rinishga ega bo„la oladi. 

Ona tili ta‟limida bilim berishga mo„ljallangan an‟anaviy 
metodlar.Ta‟lim maqsadi bilimdon shaxsni tayyorlashni 

loyihalashtirsa, bunday ta‟limda retroskopik metodlar, deduktiv 

ta‟lim, ya‟ni o„quvchiga bilim berishga mo„ljallangan metodlar 

yetakchilik qilishi shubhasiz, chunki ta‟lim maqsadi shuni talab qiladi. 

(Olimlarning fikricha, “bilimli shaxs” ko„p narsani biladigan kishi, 

lekin insonning xotirasi imkoniyatlari cheklangan va u cheksiz 

bilimga ega bo„la olmaydi. “Bilimli shaxs”ning miyasi ma‟lum 

miqdordagi bilimlar bilan to„ldirilishi zarur, ta‟lim beruvchi esa shu 

idishni to„ldiruvchi vazifasini o„taydi.) 

Bunda ta‟lim oluvchi va ta‟lim beruvchi orasidagi munosabat 

qanday bo„lishi lozim? Ona tili ta‟limida bilim berishga mo„ljallangan 

an‟anaviy metodlar ta‟lim oluvchiga ma‟lum miqdordagi bilimni 

o„rgatish obyekti, ta‟lim beruvchiga esa o„rgatish jarayonining 

subyekti sifatida yondashadi. Bu yondashish retroskopik metoddan, 

ya‟ni qoidadan tahlilga, umumiylikdan xususiylikka qarab intilish – 

bilim berish yo„lidan foydalanishni taqozo etadi. Bir qator olimlar– 

I.Y.Lerner, A.M.Matyushkin, M.Mahmudova, A.V.Zankov, 

Y.V.Senko, V.P.Palamarchuk, N.F.Talizina va boshqalarning didaktik 

asarlarida ham ta‟lim metodlariga xos ilmiy-nazariy fikrlar silsilasida 

ta‟lim oluvchiga obyekt, ta‟lim beruvchiga subyekt sifatida 

yondashilgan.
114

 Ta‟limni deduktiv-reproduktiv metodda tashkil etish 

uzoq yillar ta‟lim jarayonida hokim bo„lib kelgan. Bular quyidagilar: 

1. Og„zaki bayon metodi hikoya, ma‟ruza shakllariga ega bo„lib, 

unda asosan, o„qituvchi tushuntiradi, o„quvchilar tinglaydi. 

Hikoya metodi. Yangi mavzu o„qituvchi tomonidan aytib beriladi. 

Masalan, 5-sinfda o„quvchilariga “So„z birikmasi” mavzusi 

o„tilayotganda, o„qituvchi so„z birikmasining ta‟rifini (Tobe hamda 

hokim so„zning o„zaro uyg„unligi so„z birikmasidir) keltiradi. Misollar 

yozilgan ko„rgazmadan foydalanadi. So„z birikmasining tarkibi ikki 

qism(tobe so„z hamda hokim so„z)dan iborat bo„lishini; agar tobe 

so„zning ham, hokim so„zning ham tarkibi bittadan mustaqil so„zdan 

iborat (opamning qalami, do‗stim bilan suhbat, go‗zal bog‗) bo„lsa, 

bunday so„z birikmalari tuzilishiga ko„ra sodda so„z birikmasi 

deyilishini; agarda tobe so„zning yoki hokim so„zning tarkibi bittadan 

ortiq mustaqil so„zdan tashkil topgan (kichik opamning qalami, 

sinfdagi do‗stim bilan suhbat, katta go‗zal bog‗) bo„lsa, bunday so„z 

birikmalari tuzilishiga ko„ra murakkab so„z birikmasi deyilishini 

aytadi va h. 

Ma‟ruza metodi. Ma‟ruza lotincha lektio–чтение (o„qish) 

so„zidan olingan bo„lib, o„quv materialini muntazam ravishda bayon 

etish demakdir. Ma‟ruza metodi mazmun-mohiyatiga ko„ra 1) 

muayyan mavzuga yo„naltirilgan; 2) mavzu haqida axborot beradigan; 

3) qiyosiy xarakterda mavzuni yoritadigan; 4) mavzu mazmuniga 

qiziqish uyg„otadigan turlarga bo„linadi. 

Mazkur metoddan o„rta umumta‟lim maktablarining yuqori 

sinflarida, o„rta maxsus ta‟limda, shuningdek, oliy ta‟limda 

foydalaniladi. Bunda, odatda, ta‟lim oluvchi passiv tinglovchi bo„lib 

qolaveradi. 

2. Suhbat metodi. Mazkur metodning axborot xarakteridagi 

suhbat, mavzuni mustahkamlovchi suhbat hamda evristik suhbat 

shakllari mavjud. 

Axborot xarakteridagi suhbat metodidan, odatda, yangi mavzuni 

o„tish    jarayonida    foydalaniladi.    O„qituvchi    mavzu    yuzasidan 
 

 
114Бабанский Ю.К. Оптимизация процесса обучения (общедидактический аспект). – М.: 

Педагогика, 1977. – 174 стр.; Бабанский Ю.К. Ҳозирги замон умумий таълим 

мактабида ўқитиш методлари. – Т.: Ўқитувчи, 1990. – 277 б.; Розиқов О., Оғаев С., 

Маҳмудова М., Адизов Б. Дидактика. – Т.: Фан, 1997. – 256 б.; Савин Н.В. Педагогика. 

– Т.: Ўқитувчи, 1975. – 336 б. 

o„quvchilar quyi sinflarda egallagan bilimlarini nazarda tutib ularni 

suhbatga jalb etadi. Masalan, 6-sinfda “Shaxs otlari” mavzusini 

o„tishda o„qituvchi o„quvchilarni 5-sinfda olgan bilimlariga tayangan 

holda sunbatga tortadi. Suhbatning asosini o„qituvchining savollari 

hamda o„quvchilarning og„zaki javoblari tashkil etadi. 

–Ot so„z turkumi deganda nima nazarda tutiladi? 

–Shaxs, narsa-buyum, o„rin-joy, tushuncha nomlarini bildirgan 

mustaqil so„zlarga ot deyiladi. 

–Shaxs otlariga kim misollar aytadi? 

–Bahrom, Gulbarchin; ota, ona, singil; shifokor, muallim, 

duradgor... 

–Yozuvda nega ba‟zi shaxs otlari (masalan, Farrux, Mirfayz, 

Dildor) bosh harf bilan yoziladi-yu, ba‟zilari (masalan, kitobxon, 

chitfurush, amaki, xola, amma kabilar) kichik harf bilan yoziladi? 

–Agar shaxs otlari atoqli ot bo„lsa, bosh harf bilan yoziladi. Agar 

shaxs otlari turdosh ot bo„lsa, kichik harf bilan yoziladi. 

O„quvchilarning mavzu yuzasidan savollariga yoki javob 

topolmagan savollariga o„qituvchi javob berib boradi. O„quvchilarga 

yangi mavzu mazmuni axborot tarzidagi suhbat orqali singdiriladi. 

Yozma ish (insho, bayon, diktant, ijodiy matn)lar tahlili(xatolar 

ustida ishlash)da ham axborot xarakteridagi suhbat metodidan 

foydalaniladi. 

Mavzuni mustahkamlovchi suhbat metodi ham yuqoridagiga 

monand. Faqat farqi shundaki, bu metoddan yangi mavzuni yoki 

muayyan bo„lim, paragrafni o„tib bo„lgandan keyin foydalaniladi. 

Axborot xarakteridagi suhbat metodi ham, mavzuni 

mustahkamlovchi suhbat metodi ham o„quvchilarning xotirasiga 

bog„liq bo„lib, ular o„quvchining qayta esga tushirish faoliyatiga 

mo„ljallab o„tkaziladi. 

Evristik suhbat metodi o„quvchini o„ylashga, tafakkur etishga 

undashi bilan ahamiyatli. Evristik suhbat jarayoni ham o„qituvchi va 

o„quvchining dialogik nutqi shaklida savol-javobga asoslanadi. Biroq 

evristik suhbat uchun o„qituvchi tomonidan o„quvchi uchun 

tayyorlangan savollarga o„quvchi darslikdan yoki boshqa o„quv 

materialidan tayyor javobni ololmaydi. Evristik suhbat savollari bolani 

o„ylashga, o„quv mashg„ulotlari davomida olgan bilimlarini bir qadar 

amaliy tatbiq etishga undaydi. Masalan, 9-sinfda o„qituvchi “Ohang 

yordamida bog„langan qo„shma gaplar” mavzusi yuzasidan evristik 

suhbatni quyidagicha tashkil etishi mumkin: 

Doskaga kuzatish uchun, taxminan, shunday gaplar yoziladi va 

o„quvchilarga gapning turini aniqlash hamda tinish belgilarini o„rniga 

qo„yish, ularning ishlatilish sabablarini tushuntirish topshirig„i 

beriladi: 

1.Suv zar suvchi zargar 4.Havo sovuq Po‗latjonning yuzlari 

qiziydi 

2.Yurt tinch sen tinch 5.Shuni unutmang o‗qigan yengadi 

3.Osmon yiroq yer 

qattiq 

6.Vaqting ketdi baxting ketdi 

 

O„quvchilar topshiriqni quyidagicha bajaradilar: 

1. Suv– zar, suvchi–zargar. (gap turi: ohang yordamida bog„langan 

qo„shma gap; 1-sodda gap 2-sodda gapdan vergul bilan ajratilgan; ot 

kesimlar bosh kelishikdagi turdosh ot orqali ifodalanganligi uchun har 

ikkala egadan keyin tire ishlatilgan.) 

2. Yurt tinch –sen tinch. (gap turi: ohang yordamida bog„langan 

qo„shma gap; 1-sodda gap 2-sodda gapdan tire bilan ajratilgan; sababi, 

gaplar orasida shart ma‟nosi mavjud.) 

3. Osmon yiroq –yer qattiq. (gap turi: ohang yordamida 

bog„langan qo„shma gap; 1-sodda gap 2-sodda gapdan tire bilan 

ajratilgan; sababi, gaplar orasida zidlik ma‟nosi mavjud.) 

4. Havo sovuq; Po‗latjonning yuzlari qiziydi. (gap turi: ohang 

yordamida bog„langan qo„shma gap; 1-sodda gap 2-sodda gapdan 

nuqtali vergul bilan ajratilgan; sababi, qo„shma gap qismlari bir-biriga 

mazmunan unchalik yaqin emas.) 

5. Haqiqat shu: o‗qigan yengadi. (gap turi: ohang yordamida 

bog„langan qo„shma gap; 1-sodda gap 2-sodda gapdan ikki nuqta 

bilan ajratilgan; sababi, keyingi sodda gap oldingi sodda gapning 

kesimini izohlagan.) 

6. Vaqting ketdi – baxting ketdi. (gap turi: ohang yordamida 

bog„langan qo„shma gap; 1-sodda gap 2-sodda gapdan tire bilan 

ajratilgan; sababi, gaplar orasida o„xshatish ma‟nosi mavjud.) 

Evristik suhbat jarayonida o„quvchilar bir-birlarining javoblarini 

diqqat bilan tinglashlari, to„ldirishlari, xatolarni tuzatib borishga 

odatlanishlari zarur. 

(Dars davomida suhbat uchun V-VI sinflarda 10-12, VII-IX 

sinflarda 12-15, X-XI sinflarda 15-20 daqiqa, takrorlash darslarida esa 

30-35 daqiqa sarflash mumkin.) 

3.Til faktlarini analiz qilish metodi. Mazkur metod o„z ichiga til 

faktlarini kuzatish metodi hamda grammatik tahlil metodlarini qamrab 

oladi. 

Til faktlarini kuzatish metodi. O„quvchilar o„qituvchi 

rahbarligida muayyan matn tarkibidan til hodisalarini belgilangan 

mavzu yoki bo„lim mohiyati nuqtayu nazaridan kuzatadilar, o„z 

fikrlarini aytadilar, xulosa chiqaradilar. Chunonchi, 

1. Fonetika bo„yicha: lug„atdan ikki bo„ginli, ammo yozuvda 

satrga ko„chirilmaydigan so„zlarni topib yozish: aka, alik, adir, axir, 

anor, amir; ona, ota, opa, otar, ohor; ulov, uloq, unut, usul; o‗lim, 

o‗jar, o‗zak, o‗lik, o‗sha; elak, etak, eshak; imo, imon, ibo, izoh. 

2. Leksika bo„yicha: matnni diqqat bilan o„qish va ibodat 

so„zining lug„aviy ma‟nosini izohlash; she‟riy matn tarkibidagi 

so„zlarning ma‟nodoshlarini topish; shakldosh so„zlarni aniqlash; 

uyadosh so„zlarni ajratish va h. 

Ibodat 

Mirza Kenjabek she‟ri 

Ibodat ne? Yaratganga itoat ham ibodatdir, 

Haqiqiy bandalik birlan sadoqat ham ibodatdir. 

 

Ibodatdir tiriklikni etolsang ma‘rifat bog‗i, 

Mashaqqatli ilm, san‘at, qiroat ham ibodatdir. 

 

Onang birlan otang qalbi o‗tar Ka‘ba tavofidan, 

Alar ko‗nglini shod etsang, shu xizmat ham ibodatdir. 

 

Xabar oldingmi bemordan, qarindosh, do‗st, musofirdan? 

Birovni yo‗qlasang dildan, ziyorat ham ibodatdir. 

 

Umrni etmayin isrof, o‗zung ro‗za, vujuding sof, 

Agar pok holda uxlarsen, shu rohat ham ibodatdir. 

 

Mudom Allohni zikr etsang, halol boriga shukr etsang, 

Qiyomat kunni fikr etsang, tijorat ham ibodatdir. 

Butun borliq, nabotot ham yaratganga etar tasbih, 

Bobo dehqon ekib yursa, ziroat ham ibodatdir. 

 

Ibodatdir biror zolim, jafokorga desang haq so‗z 

Va nodonga sukut etsang, sukunat ham ibodatdir. 

 

Agar jufti halol birla ko‗ngilxushlik etar bo‗lsang, 

Falak shohid, malak hozir shu fursat ham ibodatdir. 

 

Tamal iymon-u ixlosdir, bu qullik bandaga xosdir, 

Xudo deb qilganing har ish va niyat ham ibodatdir. 

 

Bu islomdir hama xublik ibodat holiga kelgay 

Ki ogohlik bilan o‗tgan bu fursat ham ibodatdur. 

 

O„quvchilar tahlil natijasida: “Ibodat deganda kishi faqat besh 

vaqt namoz o„qish, hijobga kirish yoki salla o„rab yurishni emas 

(chunki bular shakl, xolos), balki toza qalb, sof vijdon, halol mehnat, 

boshqalarga mehr-oqibat bilan haqiqiy inson sifatida yashamoqni 

tushunmoq zarur”ligi to„g„risida xulosa chiqarmoqlari muhim. 

3. Morfemika bo„yicha: matnni diqqat bilan o„qish va fe‟l, ot, 

sifat yasovchi qo„shimchalarni ajratish: 

 

ONA TILIMIZ 

O‗tgan chorak asrdan ko‗proq muddat ichida respublikamizda, 

shubhasiz, katta ishlar amalga oshirildi. Qariyb oila tili darajasiga 

tushib qolgan, jamiyatda tutgan o‗rni zaiflashgan ona tilimizga 

yangitdan kuch ato etildi. O‗zbek tilining mamlakatimiz miqyosida 

amal qilish doirasi kengaytirildi, ming yillar davomida sayqallagan 

obro‗-e‘tibori tiklandi. Faxr etsak arziydigan, to‗laqonli davlat tiliga 

aylandi. 

Ona tilida aniq fikrlang, adabiy tilda so‗zlashing, nutqingizni har 

xil yot unsurlardan saqlashga harakat qiling. Qayerda va kim 

bo‗lmasin, ona tilini kamsitishlariga aslo yo‗l qo‗ymang. 

Til mavsumiy libos emaski, ob-havoning o‗zgarishiga qarab 

almashtirilsa. Onayizor, vatan, millat kabi tushunchalarning har biri 

betakrordir. Ona tili ham bitta. Agar o‗z xalqingiz orasida soqov va 

yot bo‗lib qolishni istamasangiz, ona tilini puxta o‗rganing, uni 

boshingizga ko‗taring. Kishi boshqa tilda bilimli bo‗la oladi, ammo 

faqat ona tilidagi bilimigina bekam-u ko‗st bo‗lishi mumkin. Ona 

tilimizni e‘zozlashni, qadrlashni va asrashni ma‘rifiy millatlardan 

o‗rganing. 

Keyingi topshiriq sifatida matn tarkibini asos va qo„shimchalarga 

ajratish vazifasini berish ham mumkin. 

4. Morfologiya bo„yicha: matnni diqqat bilan o„qish va matn 

tarkibidagi so„zlarni turkumlarga ajratish: 

Bilingki, 

O‗z tilini unutgan xalqning, 

Bog‗larida o‗sgan gullarni, 

Chirmab uxlar zaharli ilon. 

O‗z tilini unutgan xalqning, 

Osmonida porlamas quyosh– 

Nur o‗rnida to‗kiladi tosh. (X.Davrondan) 

5. Sintaksis bo„yicha: gaplarni diqqat bilan o„qish va kesimi 

uyushgan gaplarni ajratish: 

1.O‗zbek tili o‗zligimiz, ozodligimiz ramzi, mustaqil yurtimizning 

ovozidir. 2.Tilimizni qadrlash, yosh avlodni ona tiliga hurmat 

ruhida tarbiyalashda buyuk ajdodlarimizning bu boradagi ezgu 

a‘mollari biz uchun katta saboq, dasturilamaldir. 3. Buyuk 

bobokalonimiz Alisher Navoiy nasriy va nazmiy asarlarida tilimizning 

beqiyos go‗zalligini, fasohatini, boy va betakrorligini namoyon etgan, 

ilmiy asarlarida yetuk tilshunos sifatida uning rivojlanish yo‗llarini 

tahlil qilgan edi. 

6. Uslubiyat bo„yicha: berilganlarni diqqat bilan o„qish va 

ularning uslubini ajratish: 

1. ―Pаdаrkush‖ drаmаsi 1914-yili Sаmаrqаnddа qo‗yilgаndа 

―Оynа‖ gаzеtаsi bundаy yozgаn edi: ―Хаlq nihоyat ko‗p kеlib, bilеt 

yеtmаgаni vа jоy yo‗qligi uchun uch-to‗rt yuz kishi qаytib kеtdi... Uch 

so‗m bеrib tikkа turmоqqа hаm rоzilаr bo‗ldi‖. 

2. Yor yurgan ko‗chaning farroshi bo‗lsam, koshki, 
Har nafas men yonida yo‗ldoshi bo‗lsam, koshki. (Chustiy) 

3. Yigirma besh asrdan ziyod tarixga ega Buxoro jahon 

tamadduniga beqiyos hissa qo‗shgan ko‗hna va navqiron 

shaharlarimizdan biri. Qadimdan ilmu ma‘rifat, madaniyat maskani 

bo‗lgan bu go‗sha ta‘rifi yetti iqlimga yoyilgan. 

; 

4. Dunyo xalqlari xilma-xil tillarda gaplashishadi. Biroq fan 

aniqlikni yaxshi ko‗radi. Shu tufayli vaqti-vaqti bilan tilshunoslar 

tillar sonini hisobga oladilar va o‗z ma‘lumotlarini e‘lon qilishadi. 

Raqamlar odatda bir-biriga doimo mos tushavermaydi. Chunki u yoki 

bu tilni hamma joyda ham birdek tan olavermaydilar. Natijada o‗sha 

tilni ro‗yxatga kiritmay qo‗yish hollari uchrab turadi. 

Til faktlarini kuzatish metodi o„quvchilaring nazariy bilimlarini 

oshiradi. (Biz bu kabi tahlillarni ona tiliga ixtisoslashgan sinflardagina 

o„tkazishni o„rinli deb hisoblaymiz.) 

Grammatik tahlil metodi. Mazkur metod o„rta umumta‟lim 

maktablarining ona tili darslarida o„tiladigan til sathlari bo„yicha 

o„rgangan nazariy bilimlarini mustahkamlaydi, o„zlashtirgan 

bilimlarini chuqurlashtiradi.Grammatik tahlil metodi tarkibiga fonetik, 

leksik, orfografik, morfemik, morfologik, sintaktik, stilistik, 

punktuatsion tahlil turlari kiradi. Grammatik tahlil metodidan, odatda, 

shu bo„limlar o„tib bo„lingach foydalaniladi. 

1. Fonetik tahlilda so„zning fonetik jihatiga e‟tibor qaratiladi. 

Chunonchi, Ona tili–bu millatning ruhi gapining fonetik tahlili 

quyidagicha amalga oshiriladi: 

a) gap tarkibidagi unlilarni ajratish: Ona tili–bu millatning ruhi; 

b) gap tarkibidagi undoshlarni ajratish: Ona tili–bu 

millatningruhi; 

d) gap tarkibini bo„g„inlarga ajratish: O-na ti-li–bu mil-lat-ning 

ru-hi (gap tarkibida 7ta ochiq, 3ta yopiq bo„g„in mavjud); 

e) gap tarkibidagi so„zlarning urg„usini aniqlash: Onа     tili 

bu millatni ng ruhi 

f) gap tarkibidagi ajratilgan so„z tahlili: millatning 

m–undosh, hosil bo‗lish o‗rniga ko‗ra lab-lab, hosil bo‗lish 

usuliga ko‗ra burun tovushi, ovoz va shovqin ishtirokiga ko‗ra 

jarangli, ovoz va shovqin miqdoriga ko‗ra sonor; 

i– unli, tilning yotiq holatiga ko‗ra til oldi, tilning tik holatiga 

ko‗ra tor, lablar ishtirokiga ko‗ra lablanmagan; 

l– undosh, hosil bo‗lish o‗rniga ko‗ra til oldi, hosil bo‗lish 

usuliga ko‗ra yon tovush, ovoz va shovqin ishtirokiga ko‗ra jarangli, 

ovoz va shovqin miqdoriga ko‗ra sonor; 

a–unli, tilning yotiq holatiga ko‗ra til oldi, tilning tik holatiga 

ko‗ra keng, lablar ishtirokiga ko‗ra lablanmagan; 

– 

t– undosh, hosil bo‗lish o‗rniga ko‗ra til oldi, hosil bo‗lish usuliga 

ko‗ra portlovchi, ovoz va shovqin ishtirokiga ko‗ra jarangsiz, ovoz va 

shovqin miqdoriga ko‗ra shovqinli; 

n– undosh, hosil bo‗lish o‗rniga ko‗ra til oldi, hosil bo‗lish 

usuliga ko‗ra burun tovushi, ovoz va shovqin ishtirokiga ko‗ra 

jarangli, ovoz va shovqin miqdoriga ko‗ra sonor; 

ng– undosh, hosil bo‗lish o‗rniga ko‗ra sayoz til orqa, hosil 

bo‗lish usuliga ko‗ra burun tovushi, ovoz va shovqin ishtirokiga ko‗ra 

jarangli, ovoz va shovqin miqdoriga ko‗ra sonor. 

2. Leksik tahlilda so„zning leksik jihatiga e‟tibor qaratiladi. 

Chunonchi, Ona tili–bu millatning ruhi gapining leksik tahlili 

quyidagicha amalga oshiriladi: 

a) leksik ma‟no turiga ko„ra: ona tili–bir ma‟noli so„z, bu– bir 

ma‟noli so„z, millat– bir ma‟noli so„z, ruh– ko„p ma‟noli so„z; 

b) ma‟no ko„chishiga ko„ra: ona tili–ko„chmagan, bu– 

ko„chmagan, millat– ko„chmagan, ruh– metafora usulida ko„chgan; 

d) ishlatilish doirasiga ko„ra: barchasi umumiste‘moldagi so‗zlar; 

e) shakl va ma‟no munosabatiga ko„ra: ona tili[o„zbekcha]– 

ma‟nodoshi–; shartli antonimi–chet tili; uyadoshi–o„zbek tili, davlat 

tili; omonimi–; bu[o„zbekcha]–ma‟nodoshi–u, shu, ana shu; shartli 

antonimi–anovi; uyadoshi–barcha ko„rsatish olmoshlari; omonimi–; 

millat [arabcha] – ma‟nodoshi–xalq; shartli antonimi–olamon, to„da, 

guruh; uyadoshi–elat, xalq, davlat, mamlakat; omonimi–; 

ruh[arabcha]– ma‟nodoshi–jon, shuur, siyrat; shartli antonimi–o„lik; 

uyadoshi– jon, shuur, siyrat, kayfiyat, asos; omonimi–I– jon, shuur, 

siyrat; II–rangli metall; 

f) tuzilishiga ko„ra: ona tili (qo„shma so„z); bu (sodda tub so„z); 

millatning (sodda tub so„z); ruhi (sodda tub so„z). 

3. Orfografik tahlilda so„zning imloviy jihatiga e‟tibor qaratiladi. 

Chunonchi, Ona tili–bu millatning ruhi gapi tarkibidagi barcha so„zlar 

morfologik tamoyil asosida yozilgan. 

4. Morfemik tahlilda so„zning morfemik jihatiga e‟tibor 

qaratiladi. Chunonchi, Ona tili–bu millatning ruhi gapining morfemik 

tahlili quyidagicha amalga oshiriladi: 

so„zlar 

 

asos 

qo„shimchalar 

 

so„z 

yasov- 

chi 

shakl yasovchi qo„shimchalar 

so„z 

shakli 

yasovchi 

sintaktik shakl yasovchi 

tuslovchi turlovchi 

egalik kelishik 

ona tili ona, til    -i  

bu bu     -ning 

millatning millat      

ruhi ruh    -i  

 

5. Morfologik tahlilda so„zning turkumiy jihatiga e‟tibor 

qaratiladi. Chunonchi, Ona tili–bu millatning ruhi gapining turkumiy 

tahlili quyidagicha amalga oshiriladi: 
 
 

mustaqil so„zlar yordamchi 

so„zlar 

so„z- 

gaplar 

fe
‟l

 

o

si

so
n

 

r

ta
q

li
d

 

o
lm

o
sh

 ona 

tili, 

millat- 

ning, 

ruhi 

    bu     

 

6. Sintaktik tahlilda gapning tuzilish jihatiga e‟tibor qaratiladi. 

Chunonchi, Ona tili–bu millatning ruhi gapining sintaktik tahlili 

quyidagicha amalga oshiriladi: 

a) gap tuzilishiga ko„ra: sodda yoyiq gap; 

b) ifoda maqsadiga ko„ra: darak gap: 

d) grammatik asosiga ko„ra: ikki bosh bo„lakli gap (ruhi–kesim; 

ona tili–ega), to„liq gap; 

e) gapda so„zlar bog„lanishiga ko„ra: bitta moslashuvli tobe 

bog„lanish mavjud (millatning ruhi); teng bog„lanish–; 

f) gap bo„laklarining ifodalanishiga ko„ra: ruhi–ot kesim, 

turlangan mavhum ot bilan ifodalangan; ona tili–ega, turlangan 

qo„shma ot bilan ifodalangan; bu–sifatlovchi aniqlovchi, ko„rsatish 

olmoshi bilan ifodalangan; millatning–qaratqich aniqlovchi, turlangan 

jamlovchi ot bilan ifodalangan. 

4. Darslik va o„quv qo„llanmalar bilan ishlash metodi. Mazkur 

metodning mohiyati nomidanoq ko„rinib turibdi. Odatda, bu metoddan 

o„qituvchilarning aksariyati foydalanadi. Ammo darslik va o„quv 

qo„llanmalar bilan ishlash metodidan muntazam foydalanish bolada 

(ayniqsa, iqtidorli o„quvchida) ijodiy tafakkur rivojiga salbiy ta‟sir 

ko„rsatadi. 

5. Ko„rgazmalar bilan ishlash metodi. Mazkur metod 

illyustratsiya (rasmlar, chizmalar, jadvallardan foydalanish), 

demonstratsiya (videoproyektor, kompyuter texnikasi, kinolenta, 

televizor kabi texnik vositalardan foydalanish), ko„rsatma (tabiiy 

predmetlardan, buyumlarning o„zidan foydalanish) metodlarini o„z 

ichiga oladi. 

Bir guruh olimlar o„qitish metodlarini ikki katta guruhga 

ajratadilar: 

1. O„qituvchi faoliyati bilan bog„liq metodlar. 

2. O„quvchi faoliyati bilan bog„liq metodlar. 

O„qituvchi faoliyati bilan bog„liq metodlar deganda esa – 

1) bilimlarni tayyor holda bayon etish; 

2) bilimlarni muammoli yo„l bilan bayon qilish metodlarini 

nazarda tutadilar. O„quvchi faoliyati bilan bog„liq metodlar o„z 

navbatida qayta xotiralash, qisman izlanuvchanlik va izlanishga 

asoslangan metodlarga bo„linadiki, ularning barchasi jamiyatga ijodiy 

tafakkur sohibini emas, bilimdon shaxsni yetkazib berishga 

moslashtirilgan an‟anaviy metodlardir. 

Ona tili ta‟limida bilim olishga mo„ljallangan zamonaviy 

metodlar. Ta‟lim ijodiy tafakkur sohibi, tadbirkor shaxsni 

tarbiyalashni o„z oldiga maqsad qilib qo„ygan bo„lsa, unda bunday 

maqsadga muammoli va tadqiqiy ta‟lim metodlari, induktiv ta‟lim, 

ya‟ni o„quvchida bilim hosil qilishga mo„ljallangan metodlar 

yetakchilik qilishi lozim. Ta‟lim metodi bilimni, shu asosdagi 

ko„nikma-odatni ta‟lim oluvchida qay metod bilan hosil qilish va o„z- 

o„zidan o„qituvchi-o„quvchining o„zaro aloqasi qanday bo„lishini 

taqozo qiladi. (Ijodiy tafakkur sohibi deganda nafaqat bilimni, balki 

bilish yo„llarini biladigan va ulardan foydalana oladigan shaxs nazarda 

tutiladi. U mustaqil, ijodiy fikrlovchi qanday sharoitda qanaqa bilim 

kerakligini va uni qayerdan olish mumkinligini – bilim manbayini va 

undan foydalanish kalitini biladi. Ijodiy tafakkur sohibining ongini 

ko„zlari yumuq buloqqa qiyoslash mumkin. Ta‟lim beruvchining 

vazifasi buloqning ko„zini ochishdan iborat.
115

) 

Bunda ta‟lim oluvchi va ta‟lim beruvchi orasidagi munosabat 

qanday bo„lishi lozim? Ona tili ta‟limida bilim olishga mo„ljallangan 

zamonaviy metodlar ta‟lim oluvchiga o„rganish jarayonining subyekti, 

ta‟lim beruvchiga esa mazkur jarayonning boshqaruvchisi, 

tashkilotchisi sifatida yondashadi. Shuning uchun ta‟lim jarayoni (dars 

mashg„ulotlari)da izlanishlarni, asosan, ta‟lim oluvchi bajaradi. Bu 

yo„nalishda kognitiv-pragmatik metoddan, ya‟ni kuzatish-u tahlildan 

qonuniyatga, xususiylikdan umumiylikka qarab intilishdan – bilim 

hosil qilish metodidan foydalaniladi. Ta‟kidlash joizki, an‟anaviy 

ta‟lim metodlari silsilasida uchramaydigan bu metod o„zbek 

didaktikasida milliy istiqloldan so„ng ommalashdi. 

Ona tili ta‟limida bilim olishga mo„ljallangan zamonaviy metodlar 

dastlab induktiv atamasi bilan nomlandi. Induksiya/induktiv 

(hodisadan →qonuniyatga) mohiyatan falsafiy-mantiqiy metod bo„lib, 

umuman, bilim hosil qilishning, aqliy amaliyotning bir ko„rinishidir 

va deduksiya (qonuniyatdan→hodisaga) metodiga qarama-qarshi 

turadi. O„zbek didaktikasida birinchi marta induksiya/induktiv ta‟lim 

metodi atamasi H.Ne‟matov va A.G„ulomovlar tomonidan ilk 

muhokamalar uchun nashr etilgan ona tilidan dastur
116

da qo„llanilgan. 

Keyingi yillarda induktiv atamasi ongli, verbal, kognitiv-pragmatik 

ta‟lim metodi sifatida talqin etildi. (Kognitiv-pragmatik ta‟lim metodi 

dunyoning rivojlangan mamlakatlari didaktikasida va psixologiyasida 

keng ommalashgan.
117

) 

Ona tili ta‟limida bilim olishga mo„ljallangan zamonaviy metodlar 

(induktiv yoki ongli, verbal, kognitiv-pragmatik ta‟lim metodi)dan 

foydalanilganda o„quv mashg„ulotlarida faol ishlovchi ta‟lim 

oluvchining o„zidir. Bunday mashg„ulotlarda ta‟lim oluvchilar 

berilgan materialni mustaqil tahlil (analiz) qila olishlari, ta‟lim 
 

115 Неъматов Ҳ., Ғуломов А. Мактабда тил сатҳларини ўзаро боғлаб ўргатиш. – Т.: 
РТМ, 1992. – 30 б. 
116 “Ўзбек тили”дан программа лойиҳалари – ИНДУКТИВ. “Ўзбек тили” доимий 

конференциясида муҳокама учун материаллар. 1-қисм. (Масъул муҳаррир: У.Н. 

Нурмуҳаммедов. Нашр учун масъул: З.Қ.Юнусова.)− Тошкент. ЎзХТВ. Жумҳурият 

ўқув-методика маркази. –1990. 27 б. 
117Ausubel D.P. Educational Psychology. A Cognitive View. – N.Y., 1968. – № 45.; 
Reynolds A.V., Flagg P.W. Conitive Psychology. – Cambr, 1997. –  32. 

boshqaruvchisi yordamida natijalarni umumlashtirishlari (sintez) va 

hukm chiharishlari, hosil qilingan umumiylik (qonuniyat)ni amalda 

qo„llay olishlari, sinashlari va o„quv masalalarini yecha olishlari 

ko„zda tutiladi. Bu jarayonda ta‟lim beruvchining bosh vazifasi: 

“Ta‟lim oluvchilarda mustaqil fikr yuritish ko„nikmalarini hosil 

qilishdan iborat”.
118

 

Ongli, verbal, kognitiv-pragmatik ta‟lim metodi. Kognitiv (ingl.: 

cognition – bilishga oid, idrokiy) ta‟lim o„quvchini izlanishga, 

qiyoslashga, xulosa chiqarishga va zarurini tanlashga yo„naltiradi. 

Demak, reproduktiv ta‟lim bilim bersa, kognitiv ta‟lim bilim olishga 

undaydi, bilim olish yo„llarini o„rgatadi, usullarini tavsiya etadi – 

o„quvchi qo„liga bilim kalitini tutqazadi. Chunki bilim cheksiz, uning 

barchasini o„quvchiga o„rgatib bo„lmaydi. 

Kognitiv ta‟limda sistemaviy izchillikka ega topshiriqlar 

tizimidan foydalaniladi. Mazkur topshiriqlar tizimi hodisalarni 

kuzatish, ularni umumlashtirish, narsa-buyum, holat, tushunchalarni 

o„zaro qiyoslash, ular orasidagi o„xshashlik va farqlarni aniqlashga; 

o„quvchilarni o„ylash, fikrlash izlash, topish va umumlashtirishga; 

dars jarayonida muammoli vaziyatlar yaratishga qaratilgan bo„lishi 

zarur. Va yana ta‟kidlash joizki, algoritmik topshiriqlar tizimini 

kimdir tayyorlab berishini kutish o„qituvchi uchun o„z kasbiga 

e‟tiborsizlikdir. Davr esa tanlagan kasbimizga fidoyi bo„lishni talab 

etadi. 

Ijodiy tafakkur sohibini shakllantirish maqsadini ko„zlagan 

kognitiv-pragmatik ta‟lim metodi o„qituvchi ta‟lim jarayonida 

mumkin qadar darslikdan ko„proq uzilishi hamda darslik o„quv 

materiali, dasturda rejalashtirilgan mavzularga monand, yondosh 

mavzular va o„quv topshiriqlari tizimidan foydalanishi zarurligini 

taqozo etadi. Ya‟ni mohiyat e‟tibori bilan mustaqillik davrida 

yangilangan ta‟lim maqsadi, mazmuni va metodi butun diqqatni o„quv 

topshiriqlari tizimini yangilashga qaratish lozimligini ko„rsatmoqda. 

Ona tili ta‟limida dars metodini tanlash muammosi. Induktiv 

metodning o„z afzalliklari bo„lsa-da, mushohada, muhokama va 

muammoli ta‟lim metodi hisoblangan induktiv metodlar deduktiv 

metodlarni rad etmaydi, aksincha, induksiya doimo deduksiya bilan 

mustahkam aloqada bo„ladi. Induktiv metodlarda ta‟lim jarayonini 
 

118 Баркамол авлод орзуси. – Т.: Шарқ, 1999. – 16-б. 

tashkil eta olish ta‟lim beruvchidan yuksak darajadagi bilim va 

mahoratni talab etadi. Bundan tashqari ta‟limning har xil tur va 

bosqichlarida, muayyan o„quv predmetining turli o„rganilish 

bosqichlarida ta‟limning bir xil yetakchi metodi hukmronlik qilishi 

mumkin emas. Masalan, ona tili o„quv predmeti ta‟limining 

boshlang„ich bosqichida, tayanch o„rta ta‟limda va o„rta maxsus ta‟lim 

bosqichida yetakchi ta‟lim metodi bir xil bo„lishi mumkin emas. 

Alifbo, xat-savod, imlo va talaffuz me‟yorlarini o„quvchilarga 

muammoli, muhokama yoki tanqidiy metodlar bilan singdirish, ularda 

amalda ravon va to„g„ri o„qish hamda yozish, adabiy nutq 

me‟yorlariga rioya qilish odatini tabiatga aylantirishi mumkin emas. 

O„rta umumiy talimning boshlang„ich ta‟lim bo„g„iniga to„g„ri 

keladigan 7-10 yosh bolalarda o„ta rivojlangan xotira, reproduksiya, 

psixologik-stereotip shakllarni tez va abadiy o„zlashtirish davri. Bu 

davr ta‟limida deduktiv-reproduktiv ta‟lim metodi yetakchilik qilishi 

lozim. Bu yosh – hadisda qayd etilganidek: “Yoshlikda o„zlashgan ilm 

toshga o„yilgan naqshdir” – reproduktiv bilimlar, qat‟iy va mutlaq 

qonun-qoidalarning bir umrga xotirada naqsh qildirish (toshga 

o„ydirish) davridir. Shuning uchun bu tur ta‟limida, shubhasiz, 

reproduktiv ta‟lim metodlari yetakchilik qilishi lozim. Faqat bolaga 

beriladigan bilimlar hajmi va sifati, amaliyotga munosabatiga 

nisbatan, aytib o„tganimizdek, o„ta talabchanlik lozim; butun umri va 

jamiyatda kundalik faoliyati uchun zarur bo„lgan odatlarni 

shakllantirish uchun asos bo„la oladigan bilimlar va axborot bolaga 

shu yoshda singdirilishi lozim. 

O„rta umumiy (tayanch) ta‟lim bosqichida 11-16 yoshli 

o„smirlarning psixo-fiziologik holatlari tamoman o„zgacha bo„lib, 

ularda ijodiylik–olgan bilim, hosil qilgan ko„nikmalari asosida ijod, 

ya‟ni yaratish, bunyod qilish, yangilik yaratish, g„ayrioddiylikka 

qiziqish kuchayadi. Bu yoshda ularning ongini retroskopik ta‟lim 

bilan band qilish ta‟lim oluvchida ijodiylik kurtaklarini so„ndirishga 

olib kelishi mumkin. Shunga ko„ra o„rta umumiy (tayanch) ta‟lim 

bosqichida ona tili ta‟limi metodi ham tubdan yangilanishi, til va 

tafakkurning birligi hamda ajralmasliligiga tayangan holda ta‟lim 

oluvchiga ijodiy tafakkur malakalarini shakllantirishga qaratilgan, 

ya‟ni ko„proq induksiyaga tayangan bo„lishi lozim.
119

 

Ona tili ta‟limi o„smirlarda ijodiy tafakkurni rivojlantirishga, 

ijodiy tafakkur mahsulini yozma va og„zaki shakllarda to„g„ri hamda 

ravon bayon qilishni o„rgatishga xizmat qilmog„i lozim. Bu maqsad 

esa o„quvchilarga tayyor qoidalarni berish emas, balki hodisalarni 

kuzatib, ularni umumlashtirish, aqliy umumlashmalarni o„zaro 

qiyoslab, ular orasidagi o„xshashlik va farqlarni aniqlashga qaratilgan 

– bolalarni o„ylash, fikrlash, izlash, topish va umumlashtirishga 

undovchi – ta‟lim metodini, muammoli vaziyatlarini, mashq va 

topshiriqlarni talab etadi. (Xalqimiz topib aytganidek: “Qalovini 

topsang, qor ham yonadi”.) 

Ona tili ta‟limini o„rta umumiy ta‟limning tayanch bo„g„ini(V-XI 

sinflar)da kognitiv-pragmatik metodda yo„lga qo„yishning afzalligi 

nimada? Bu, birinchidan, o„quvchilarning boshlang„ich ta‟limda xat- 

savodning asosiy qoidalari, o„zbek adabiy tilining imlo va talaffuz 

me‟yorlari bilan, asosan, retroskopik ta‟lim metodida tanishganlari, 

ikkinchidan – o„quvchilarning yosh xususiyatlari hisobga olgan holda- 

endigi navbat ularda izlanish va topish, yaratish, ijod malakalarini 

shakllantirish maqsadi bilan bog„liq. Bu yoshdagi o„quvchining 

ongida kundalik hayotida ishlatadigan har bir narsa-buyum, voqea- 

hodisa, harakat-holatni o„nlab metod-u turlarda atash va ifodalash 

imkoniyatlari mujassamlangan. U axborot manbalari – lug„at, 

ma‟lumotnoma, o„rganayotgan boshqa o„quv predmetlari bo„yicha 

olgan qo„shimcha ma‟lumotlar bilan ularning sirasini muttasil boyitib 

borishi, ona tili imoniyatlaridan maqsadga muvofiq to„g„ri va go„zal 

foydalana olish malakalarini o„zida o„qituvchi rahbarligida 

shakllantirishi lozim. Nazariy-lingvistik qoidalarni emas, balki 

mustaqil izlanish asosida ma‟lum bir masala (narsa, belgi-xususiyat, 

hodisa, harakat – umuman voqelik) ustida fikr yuritishi, o„z kuzatish 

va topilmalarini, fikr-u mushohadasini ona tilining ichki 

imkoniyatlaridan samarali foydalanib yozma va og„zaki shakllarda, 

ayni bir fikr-ma‟lumotni (masalan, dam olish kunini qanday 

o„tkazgani haqida) turli shakllarda (yozma va og„zaki, rasmiy yoki 
 

119Ne`matov H., Shirinova N. Tilshunoslikning falsafiy masalalari.–Buxoro: Universitet, 
2006.–82 b.; Понфилов В.З. Философские проблемы языкознание. – М.: Наука, 

1977.; Хайруллаев М., Ҳақбердиев М. Мантиқ. – Т.:Ўқитувчи, 1993.; Язык и 

мышление. Взаимоотнашение языка и мышления. – М.: Наука, 1971. 

do„stona suhbat, badiiy tasvir….) va har xil kishilarga (masalan, 

tanishiga, yaqin sirdosh o„rtog„iga, uzoqdagi akasi yoki boshqa katta 

qarindoshiga, sinf rahbariga) bayon etishi uchun ona tili 

mashg„ulotlari juda qulay va ulkan imkoniyatlarga ega. Ona tili ta‟limi 

jarayonida bu imkoniyatlardan samarali foydalanish mustaqil 

fikrlovchi shaxsni tarbiyalashda mustahkam zamindir. 

Ona tili ta‟limining ham an‟anaviy, ham zamonaviy metodlaridan 

yaxshigina xabardor o„qituvchigina dars jarayoniga ijodiy yondashadi 

va o„ziga xos usullarni yarata oladi. 

Mavzu yuzasidan savol va topshiriqlar: 

1. Ona tili ta‟limida bilim berishga mo„ljallangan an‟anaviy metodlar 

qaysilar? 

2. Ona tili ta‟limida bilim olishga mo„ljallangan zamonaviy 

metodlarlar mohiyatini tushuntiring. 

3. Ongli, verbal, kognitiv-pragmatik ta‟lim metodining boshqa 

metodlardan afzalligi nimada? 

4. Ijodiy tafakkur sohibining bilimli shaxsdan qanday farqi bor? 

5. Ona tili ta‟limi jarayonida bolaga grammatik qoidalarni singdirish 

muhimmi yoki til imkoniyatlaridan o„rinli foydalana olishni o„rgatish 

ahamiyatlimi? 

6. Ona tili ta‟limida DTS talablari nimalardan iborat? 

7. Ona tili ta‟limida dars metodini tanlash muammosi nimada? 

8. Ta‟lim metodini yangi maqsad va yangi mazmunga 

muvofiqlashtirish masalasini kimlar hal etadi? 

9. Metod va usul farqlanishini qanday tushunasiz? 

10. Ona tili ta‟limini o„rta umumiy ta‟limning tayanch bo„g„ini(V-XI 

sinflar)da kognitiv-pragmatik metodda yo„lga qo„yishning afzalligi 

nimada? 

11. O„qituvchi faoliyati bilan bog„liq metodlar deganda nima nazara 

tutilyapti? 

12. Evristik suhbatning oddiy suhbatdan qanday farqi bor? 

13. Ta‟lim metodi va usulini bir invariantga keltirish mumkinmi? 

Nega? 

14. Reproduktiv bilimlar o„quvchi uchun “tayyor osh” ekanligini 

qanday izohlaysiz? 

Foydalanish uchun adabiyotlar: 

[1;4;10;11;18;20;22;24;25;27;32;35] 

ONA TILI TA‟LIMI VOSITALARI 
 

REJA: 

1. Darsning didaktik ta‟minoti. 

2. Darslik va dars davomida ta‟lim oluvchi bajarishi lozim bo„lgan 

topshiriqlar tizimi (algoritmi) xususida. 

3. Ta‟lim maqsadi va mazmunining o„zaro mutanosibligi ta‟minlashda 

ta‟lim vositalarining roli. 

4. Algoritmik darslik-dastur – mustaqil tafakkurni o„stirish vositasi. 

5. Ona tili o„qituvchisining darsga tayyorlanishi. Dars, dars 

mazmunnomasi (konspekt) va unga qo„yiladigan asosiy talablar. 

 

Mavzuga oid tayanch tuhunchalar 

Didaktik ta‘minot, ta‘lim vositalari: darslik, topshiriqlar tizimi, 

axborot banklari, ta‘lim maqsadi va vositalarining o‗zaro 

mutanosibligi, algoritmik darslik, dars mazmunnomasi 

Ish quroling soz bo„lsa, mashaqqating oz bo„ladi. 

Maqol 

Darsning   didaktik   ta‟minoti   deganda   har   bir   soat   o„quv 

mashg„ulotini o„tkazish uchun zarur bo„lgan barcha birliklar kiradi. 

Bular quyidagilar: 

1. Darsning didaktik ta‟minotini ta‟minlovchi hujjatlar: 

a) muayyan o„quv predmeti yoki fani bo„yicha davlat tomonidan 

belgilangan o„quv reja (O„quv reja bajarilishi shart bo„lgan hujjat 

bo„lib, unda o„rta umumta‟lim maktablarida, akademik litsey yoki 

kasb-hunar kollejlarida, umuman, ta‟lim muassasalarida o„qitilishi 

rejalashtirilgan barcha o„quv predmetlari, fanlarning nomi, ularga 

ajratilgan o„quv soatlari, ta‟tillar va b.lar qayd etiladi); 

b) o„quv reja asosida tuzilgan (namunaviy) o„quv dasturi (O„quv 

dasturi tayanch ta‟lim dargohlari mutasaddilari tomonidan, masalan, 

Xalq ta‟limi vazirligi nazoratida yoki Oliy va o„rta maxsus ta‟lim 

vazirligi huzuridagi Muvofiqlashtiruvchi kengash tomonidan tuziladi 

va amaliyotga tatbiq etiladi. O„quv dasturi, odatda, uch qismdan iborat 

bo„lib, uning “Uqtirish xati” qismida metodik maslahatlar, “Asosiy 

qism”ida to„rt chorak yoki ikki semestr davomida o„tiladigan 

mavzular va ularga ajratilgan soatlar miqdori, “Mavzular bo„yicha 

shakllantiriladigan malakalar” qismida ta‟limdan kutilayotgan 

natijalar qayd etiladi); 

d) o„quv dasturi asosida tuzilgan ishchi dastur (Ishchi dastur fan 

o„qituvchilari tomonidan (namunaviy) o„quv dasturi asosida tuziladi 

va unda o„quv dasturida bo„limlar, boblar yoki mavzular bo„yicha 

ko„rsatilgan yaxlit soatlar har bir soat dars mavzusi uchun bo„lib 

chiqiladi. Maktab, akademik litsey yoki kasb-hunar kollejlari 

o„qituvchilari bu ishni, odatda, fan sho„balarida amalga oshiradilar); 

e) kalendar reja (o„qituvchi tomonidan tuziladi va unda 

o„qituvchining qaysi sinfda, qachon, qancha o„quv mashg„uloti o„tishi 

oldindan rejalashtiriladi, rejaning bajarilishi muntazam qayd etib 

boriladi. Kalendar reja vaziyatga qarab haftalik yoki oylik, ba‟zan 

choraklik tuzilishi ham mumkin); 

f) amaldagi tizim (reyting yoki “besh” baholi sistema) asosida 

o„quvchilar bilimini baholash mezonlari (Baholash mezonlarida 

ta‟lim oluvchining qaysi faoliyati uchun qanday baholanayotgani aniq 

ko„rsatib beriladi. Shu o„rinda ta‟kidlash zarurki, umumiy o„rta 

ta‟limda onа tili tа‟limi nаtijаsidа o„quvchilаr egаllаgаn bilim, 

ko„nikmа vа mаlаkаlаr DTSda belgilangan uch pаrаmеtrli 

stаndаrt ko„rsаtkichlаr аsоsidа tеkshirilаdi vа аniqlаnаdi. 

Bular quyidagilar: 

1. O„qish tехnikаsi.  Bu pаrаmеtr  оrqаli o„quvchining 

nоtаnish bo„lgаn mаtnni ifоdаli o„qiy оlish ko„nikmаsi аniqlаnаdi. 

Bundа miqdоriy ko„rsаtkich sifаtidа ifоdаli o„qish tеzligi, ya‟ni 

minutigа bеrilgаn mаtndаn nеchtа so„z o„qiy оlish ko„rsаtkichi 

оlingаn. Sinfdаn sinfgа o„tish dаvridа miqdоriy ko„rsаtkichdаgi 

so„zlаrning sоni оshishi bilаn birgа bеrilgаn mаtnni o„qishdаgi 

tаlаblаr hаm bоlаning yoshigа mоnаnd rаvishdа оrtib bоrаdi. 

O„qish san‟ati parametri talablariga ko„ra: 

1- daraja (“uch” baho; 56-70 ball). Bitiruvchi (XI sinf)lar uchun 

1-daraja (quyi bilim) parametri darajalari talablarini belgilashda 

DTSda nazarda tutilgan 1 minutda 120-130 so„z tezligidagi notanish 

matnni “Murakkab matndagi ilmiy atama va ramzlarni, mumtoz 

adabiyot namunalarini, so„z, ibora va atamalarni to„g„ri talaffuz qila 

olish, ma‟nosini anglagan holda to„g„ri va ravon o„qish” minimal 

talabi asos qilib olindi. 

2- daraja (“to„rt” baho; 71-85 ball). Bu darajada 1 daqiqada 

notanish matnni 130-135 so„z tezligida o„qish belgilanadi va minimal 

(quyi, 1-daraja) talablar quyidagi ko„rsatkichlar bilan to„ldiriladi, 

chuqurlashtiriladi: 

–turli tipdagi (ilmiy, rasmiy, publitsistik va badiiy) matnlarni 

o„qiganda, tinish belgilarini mazmunga mos ifodalay olish; 

–badiiy matnlarning tur va janr xususiyatlarini farqlagan holda 

o„qiy olish. 

3- daraja (“besh” baho; 86-100 ball). Bu daraja notanish matnni 

135-140 so„z tezligida o„qish belgilanadi va 1-, 2-daraja talablari 

quyidagi ko„rsatkichlar bilan to„ldiriladi, chuqurlshtiriladi: 

–mantiqiy o„qish, ya‟ni mazmunini yuzaga chiqaruvchi o„rinlar- 

so„z va gaplarni ta‟kidlab o„qish; 

–monolog va dialog matnlarni farqlab o„qish, har biriga xos 

ohang, ovoz tanlay olish; 

–barmoq vaznidagi she‟riy matnlarni taktlarga ajratib, vazn va 

ohangga rioya qilgan holda o„qiy olish; 

–aruz vaznidagi mumtoz nazm namunalarini ruknlarga ajratib 

o„qiy olish. 

Mazkur parametr bo„yicha chorak, sinf doirasidagi tayyorgarlikni 

aniqlashda ham shu tamoyil va mezonlardan kelib chiqiladi, dastur 

materiali doirasida ish ko„riladi, daraja talablari o„qituvchi va 

metodbirlashma tomonidan ma‟muriy andozalar asosida ishlab 

chiqiladi. 

2. O„zgаlаr fikrini vа mаtn mаzmunini аnglаsh mаlаkаsi 
bоlаning оg„zаki bаyon qilinаyotgаn o„zgаlаr fikrini hаmdа 

yozmа mаtn mаzmunini аnglаy оlish dаrаjаsini  аniqlаsh 

mаqsаdidа kiritilgаn. Bu pаrаmеtr o„zgаlаr fikrini vа mаtn 

mаzmunini аnglаsh hаmdа uni оg„zаki qаytа bаyon qilа оlish 

dаrаjаsini аniqlаydi. 

O„zgalar fikri va matn mazmunini anglash parametri 

talablari quyidagicha: 

1- daraja (“uch” baho; 56-70 ball).Mazkur darajada boshlang„ich 

ta‟lim bo„g„inida nazarda titilgan talablarga tayanilgan holda XI sinfni 

bitiruvchi o„quvchining 10 daqiqada 10-11 sahifa matnni aniq, matn 

mazmuniga mos to„g„ri, ravon ta‟sirchan kabi sifat ko„rsatkichlari darajasida 

bayon qila olish malakasini egallaganhgini aniqlash ko„zda tutiladi. Bu 

talablarga mos choraklar, sinflar doirasidagi talablarni ishlab chiqishda va 

sahifalar miqdorini belgilashda ana shu talab va me‟yorlash asos qilib 

olinadi. 

2- daraja (“to„rt” baho; 71-85 ball).Ushbu daraja talablari va 

me‟yorlari 1-daraja sahifalari miqdorini oshirish va talab quyidagicha 

chuqurlashtirish, kengaytirish asosida (10 daqiqada 11-12 sahifa) belgilandi: 

–ona tili dasturida “matn ustida ishlash” topshiriqlarida nazarda tutilgan 

talablar doirasida ilmiy-ma‟rifiy matnlarni mazmunga mos, asosli o„qish va 

bayon qila olish; 

–tanlangan matnda qo„llanilgan tinish belgilariga mos ohangda va imo- 

ishorada o„qish va so„zlay olish; 

–qator, takror qo„llangan tinish belgilarining matndagi vazifasini 

sharhlay olish. 

3- daraja (“besh” baho; 86-100 ball).Ushbu daraja talablari va 

me‟yorlari esa 2-daraja me‟yorlari(sahifalari)ni oshirish va talablarni 

quyidagicha chuqurlashtirish, kengraytirish (10 daqiqada 12-13 sahifa) 

asosida belgilandi: 

–ilmiy, rasmiy, publitsistik, badiiy matnlarni har biriga xos mantiqiy, 

ifodali, badiiy o„qiy olish, mohiyatini og„zaki sharhlay olish; 

–nasriy, nazmiy, drama matnlarini o„ziga xos talab doirasida o„qiy 

olish, har biri mazmuni va timsollari xarakteriga mos ovoz tanlay olish va 

uni og„zaki bayon qila olish (sharhlash); 

–monolog va dialog matnlarni mazmun va maqsad talabidan kelib 

chiqqan holda o„qiy olish, to„xtam kabi amallarni nutqda aks ettira olish va 

og„zaki sharhlash; 

–barmoq vazni va aruzdagi nazmiy matnlarni takt, ruknlar doirasida 

jo„r bo„lib bahribayt talablari doirasida o„qiy olish va og„zaki bayon – 

sharhda faol ishtirok eta olish. 

Bu yo„nalish (usul) choraklar, sinflar doirasida ham amal qiladi. 

3. Fikrni yozmа shаkldа bаyon etish mаlаkаsi(tugаl fikr 

ifоdаlаngаn mаtn) murаkkаb jаrаyon bo„lib, оnа tili tа‟limining 

mаqsаdi shu pаrаmеtrdа aniq mujаssаmlаshаdi. O„quvchining оnа tili 

tа‟limi jаrаyonidа egаllаgаn ko„nikmа vа mаlаkаlаri u yarаtgаn 

mаtndа аks etаdi. Bu pаrаmеtr buyichа tа‟lim sifаtining nаtijаsini 

bаhоlаshdа o„qituvchi tоmоnidаn o„quvchi egаllаgаn quyidаgi 

ko„nikmаlаrning dаrаjаsi аniqlаnаdi: 

а) fikrning mаntiqiy izchillikdа ifоdаlаngаnligini аniqlаsh; 

b) fikrlаsh, mаvzuning murаkkаblik dаrаjаsini аniqlаsh (sоddа, 

murаkkаb, kоnkrеt, mаvhum vа hоkаzо); 

d) tаvsifning mаvzugа muvоfiqligini vа tаvsifning qiymаtini 

аniqlаsh; 

e) tаvsifdа tilning ifоdа vоsitаlаridаn mаqsаdgа muvоfiq 

fоydаlаnish dаrаjаsini аniqlаsh; 

f) imlоviy (yozmа) sаvоdхоnlikning sifаtini аniqlаsh. 

Fikrni yozma bayon etish malakasi parametri talablari 

quyidagilar: 

1- daraja (“uch” baho; 56-70 ball).Bu daraja bitiruvchilar uchun 

mo„ljallangan talablar va me‟yorlar (30 daqiqada 13-14 gapdan iborat matn 

tuza olish) asosida ish ko„radi, sinflar, choraklar kesimida dasturda nazarda 

tutilgan talab va bilimlar nazorat uchun asos qilib olinadi, 2-,3-daraja 

ko„rsatkichlarida esa shu talablar chuqurlashtiriladi, kengaytiriladi. 

2- daraja (“to„rt” baho; 71-85 ball). Bu darajada matn taikibidagi 

gaplar miqdori oshiriladi, tayanch talab quyidagi ko„rsatkichlar (30 daqiqada 

14-15 gapdan iborat matn tuza olish) bilan chuqurlashtiriladi, kengaytiriladi, 

konkretlashtiriladi: 

–matnda mavzu doirasidagi hikmatli so„zlar, maqollar, 

ko„chiima(sitata)lardan o„z o„rnida foydalanish va ularni olmoshlar bilan 

almashtirib qo„llay olish; 

–matnda undov, modal so„z-gaplardan foydalana olish va ularni yoyiq- 

yig„iq bo„linadigan gaplar bilan almashtira olish; 

–matnda mavzuga mos kiritma va izohlovchilardan foydalanish va bunda 

tinish belgilarini o„z o„rnida qo„llay olish; 

–ravishdosh, sifatdosh, harakal nomi, kengaytirilgan birikmalarni gaplar 

bilan, gaplarni shunday oborot yoki olmoshlar bilan almashtirib qo„llay 

olish. 

3- daraja (“besh” baho; 86-100 ball). Bu darajada 2-darajada 

nazarda tutilgan gaplar miqdori oshiriladi, 2-daraja talablari quyidagicha (30 

daqiqada 15-16 gapdan iborat matn tuza olish) chuqurlashtiriladi, 

kengaytiriladi, aniqlashtiriladi: 

–matn mazmuniga mos dialoglarni qo„llay olish va unda remarka, luqma, 

muallif izohi kabi unsurlardan, shularga mos tinish belgilaridan foydalana 

olish; 

–matn mazmuniga mos taqlid so„zlarni ko„chirma gap qolipida yoki 

alohida qo„llay olish; 

–badiiy mikromatnlarni adabiy va lisoniy sharhlash va chiqarilgan 

xulosalarni matn mazmuni bilan bog„lay olish; 

–bog„langan va bog„lovchisiz qo„shma gaplarni o„zaro, ergash gapli 

qo„shma gaplarni sodda yoyiq gaplar bilan almashtirib qo„llay olish; 

–ko„chirma gapli qo„shma gaplarni matn mazmuniga mos turli 

shakllaridan tinish belgilarini o„z o„rnida qo„llay olgan holda foydalana 

olish; 

–ilmiy, ilmiy-adabiy, adabiy-ijodiy matnlarda ularning har biriga xos ona 

tilining keng imkoniyatlarini, ifoda vositalarini farqlagan holda qo„llay olish. 

 

Bunda ham yuqori ko„rsatkich (3-daraja) talablari, me‟yorlari mezon 

sifatida belgilanadi; mezondagi gaplar miqdori, yaratilgan matndagi har bir 

talabning qay darajada bajarilishiga qarab baho (ball) belgilanadi, yo„l 

qo„yilgan har bir xato-kamchiliklar doirasida baho (ballar) pasaytiriladi 

(tushiriladi) va natija hisobidan matn baholanadi (ball qo„yiladi); 

2. Darsning didaktik ta‟minotini ta‟minlovchi ta‟limiy 

manbalar: 

a) darslik; 

b) o„quv qo„llanma (muayyan o„quv predmeti yoki fani ta‟limi 

uchun dastur asosidagi materiallarni o„rganishga mo„ljallangan 

darslikka qo„shimcha ilmiy manba bo„lib, u Xalq ta‟limi vazirligi yoki 

Oliy va o„rta maxsus ta‟lim vazirligi tomonidan amaliyot uchun 

tavsiya etilgan bo„lishi shart); 

d) metodik qo„llanma yoki metodik tavsiyalar (muayyan o„quv 

predmeti yoki fani mavzularining nazariy jihatidan ko„ra amaliy 

tomoniga ko„proq e‟tibor qaratilgan manba bo„lib, u “Mashq va 

topshiriqlar to„plami”, “Qiziqarli tilshunoslik” shakllarida bo„lishi 

ham mumkin); 

e) lug„atlar (“O„zbеk tilining izоhli lug„аti”, “O„zbеk tilining 

uyadоsh so„zlаr lug„аti”, “O„zbеk tilining mа‟nоdоsh so„zlаr lug„аti”, 

“O„zbеk tilining shаkldоsh so„zlаr lug„аti”, “O„zbеk tilining zid 

mа‟nоli so„zlаr lug„аti”, “O„zbеk tilining so„z yasаsh lug„аti”, 

“O„zbеk tilining paronim so„zlаr lug„аti”, ”O„zbеk tilining tarixiy 

so„zlаr lug„аti”, “O„zbеk tilining etimologik lug„аti” va b.); 

f) ma‟lumotnomalar; 

g) qomuslar (“O„zbekiston Milliy ensiklopediyasi”, “Maktab 

o„quvchilari uchun qomus” va b.) 

Darsning didaktik ta‟minotini ta‟minlovchi ta‟limiy manbalar 

“Axborot banki” deb yuritiladi. 

3. Darsning didaktik ta‟minotini ta‟minlovchi materiallar: 

ko„rgazma, test, topshiriqli kartochka yoki tarqatma materiallari, 

o„quv adabiyotlari va namunaviy materiallar, slaydlar, rasmlar, audio, 

video va proektsion materiallar, televideo materiallari, elektron 

materiallar, animatsiyalar, multimedialar va h.(Qarang: 4-jadval) 

Ko`rgazmali 

materiallar 

Ona tili darslarida qo`llaniladigan didaktik materiallar 

O`quv 

adabiyotlari 

Tarqatma 

materiallar 

Ko`rsatmali 

materiallar 

rasmlar, sxemalar, 

chizmalar, 

slaydlar,jadvallar, 

diagrammalar, 

plakatlar, vertual 

stendlar, vertual 

ko`rgazmalar, 

annimatsiya va h. 

darsliklar, o`quv 

qo`llanmalar, 

metodik 

qo`llanmalar, 

lug`atlar, 

qomuslar, 

ma‟lumotnomalar 

va h. 

testlar, axborot 

byulletenlari, 

topshiriqli 

kartochkalar, 

anketalar, o`rga- 

tuvchi modellar, 

yo`riqnomalar, 

tarqatmalar va h. 

tabiiy namunalar, 

xomashyo 

namunalari, tayyor 

mahsulot 

namunalari va h. 

4- jadval 
 

 

 

 

 

 

 

4. Darsning didaktik ta‟minotini ta‟minlovchi vositalar: doska 

(oddiy doska, magnitli doska, ko„chma doska, elektron doska, smart 

doska), bo„r, qog„oz, ruchka, qalam, chizg„ich, turli markerlar, 

magnitafon, lingafon, televizor, kadaskop, videoproektor, kompyuter, 

monitor va b. 

Biz hali darslarning didaktik ta‟minotiga to„la erisha 

olmayapmiz. O„quvchilar ona tili mashg„ulotlarida axborot 

manbalaridan keng va samarali foydalanishlari uchun moddiy zamin 

yaratish, shu yo„l bilan ommaviy tafakkurni o„stirish davlat diqqat 

markazida bo„lmog„i va qat‟iy nazorat qilinishi shart. 

Darslik va dars davomida ta‟lim oluvchi bajarishi lozim bo„lgan 

topshiriqlar tizimi (algoritmi) xususida. Ta‟lim vositalari deganda 

ta‟lim jarayonida ishlatilatiladigan, foydalanadigan barcha vositalar – 

birinchi navbatda darslik, metodik tavsiyalar-u ishlanmalar, 

ko„rgazma va tarqatma materiallar, texnik asbob-uskunalar majmuyi 

tushuniladi. Bulardan, shubhasizki, hozircha deyarli barcha o„quv 

predmetlaridan darslik ta‟lim jarayonida muhim o„rin tutadi. 

Darslik. Dastur asosida tuzilgan darslik ta‟lim mazmunini aks 

ettiruvchi o„quv materialini ham, uning o„quvchi tomonidan 

o„zlashtirilish usullarini ham, ta‟lim oluvchi va ta‟lim beruvchi uchun 

zarur sanalgan tahlil (analiz), umumlashtirish (sintez) uchun 

materialni ham, o„quv materialidagi tarqoq hodisalarni bir-biriga 

bog„lovchi qonuniyatlarini ham o„z ichiga oladi. Bir so„z bilan 

aytganda, darslik – ta‟lim oluvchi uchun ma‟lum miqdordagi 

bilimlarni, malaka, ko„nikma, odatlarni o„ziga singdirish uchun 

tayanch manba. Darslik ta‟lim maqsadi, mazmuni va usuli bilan uzviy 

bog„liqlikda har xil bo„ladi. Retroskopik-reproduktiv (ko„rgazmali 

bayon usuli) hukmronligi davrida darslik o„quvchi o„zlashtirishi zarur 

bo„lgan bilimlar va hosil qilinishi kerak bo„lgan malaka va 

ko„nikmalarni deyarli to„la qamrab oladi –o„quv materiali, asosan, 

darslik bilan cheklanadi – o„quvchi darslik materialini bilsa bas. 

Tabiiyki, bunday darslik bilan ishlash tom ma‟nodagi ijodiy 

tafakkurni shakllantirish va rivojlantirishga to„sqinlik qiladi. 

Darslik topshiriqlar tizimida o„quvchining mustaqil izlanishi 

uchun yo„llanmalar berib borganda, ta‟lim oluvchining axborot 

banklariga doimiy murojaatini talab qilganda, uni ijodiy faoliyatga 

undagandagina u o„z maqsadiga erishishi mumkin. Shuning uchun 

darslik bilan dars davomida ta‟lim oluvchi bajarishi lozim bo„lgan 

topshiriqlar tizimi (algoritmi)ni va zaruriy o„quv materialini 

aralashtirmaslik lozim. Biz hozir darslik deganda ham mavzu 

talqinini, ham o„quv materialini, ham ta‟lim oluvchi bajarishi lozim 

bo„lgan amaliyotlar va ularning tartibini ham, ta‟lim oluvchi kelishi 

kerak bo„lgan yechim (xulosa)ni ham o„z ichiga olgan majmuani 

tushunamiz. Haqiqiy ijodiy tafakkur sohibini shakllantirish va 

rivojlantirishga mo„ljallangan darslik yuqorida zikr etilgan 

darsliklardan farq qilmog„i lozim; yangi maqsadlar uchun yangi 

turdagi darsliklar zarur. 

Yangicha o„qitishda, ijodiy tafakkur sohibini yetishtirishda o„quv 

materiali darslik materiallaridan ancha keng bo„lmog„i shart. 

Jumladan, ona tilidan darsliklar o„quvchilarga xilma-xil 

lug„atlar(axborot banklari)dan, qomuslardan, ma‟lumotnomalar 

(spravochniklar)dan, maktabda o„qitiladigan boshqa o„quv predmetlari 

bo„yicha olgan bilimlari va ma‟lumotlaridan, tajribali kishilar 

(o„quvchilarning yaqinlari)dan qo„shimcha material olishga, bu – 

darslikda berilmagan material ustida ijodiy ishlar tizimini 

loyihalashtirgan taqdirdagina ko„zlagan maqsadiga erisha oladi. Aks 

holda, u o„quvchi oyoq-qo„liga kishan, tafakkuriga g„ov bo„ladi. 

Yangi maqsadga yangi turdagi darslik, yangicha mazmun, yangicha 

usul va vositalar olib kelishi va yangi shaxsni–tadbirkor, axborot 

manbalarini chuqur biladigan, undan o„ziga kerakli ma‟lumotlarni tez 

topa oladigan, bu ma‟lumotlar ichida o„zi yashab turgan muayyan 

sharoit uchun eng qulay va serunumidan foydalana oladigan tezkor 

tadbirkor shaxsni yetishtirishni ta‟minlashi mumkin. Shuning uchun 

yangi darsliklar mashqlar majmuasidan emas, balki topshiriqlar 

tizimidan iborat bo„lmog„i kerak. Lekin bunday darslik bilan ishlash 

ta‟lim ishtirokchilari ona tilidan ta‟lim jarayoniga zarur bo„lgan 

axborot banklari bilan to„la ta‟minlangandagina mumkin. 

Sovet davrida o„zbek didaktikasining, xususan, ona tili ta‟limining 

fojeasi xuddi mana shunda edi: maktablarimiz ona tili darslarida 

o„quvchilar foydalanishi zarur bo„lgan qo„shimcha material – lug„at, 

ma‟lumotnoma, qomus, tavsiflash uchun qanday so„z va iboralardan 

foydalanish zarurligi ko„rsatilgan rasm-suratlar kabi ilg„or davlatlarda 

va, hatto, rus maktab va sinflarida o„tgan asrning 70-yillaridan beri 

keng qo„llanilib kelinayotgan vositalar bilan mutlaqo ta‟minlanmagan. 

Mana shuning uchun nafaqat o„quvchilarimizda, balki 

o„qituvchilarimizda ham (yana ham kengroq miqyosda umuman, 

ziyolilarimizda) lug„atlardan foydalanish, axborot manbayiga doimiy, 

har qadamda murojaat madaniyati shakllanmagan–TABIAT 

darajasigа ko„tarilmagan. 

Bu holatdan qutilishning allaqachon vaqti yetgan. 

Ta‟lim maqsadi va mazmunining o„zaro mutanosibligi 
ta‟minlashda ta‟lim vositalarining roli. Xalqimizda “Ish quroling soz 

bo„lsa, mashaqqating oz bo„ladi”, degan hikmat bor. Agar ona tili 

mashg„ulotlarida o„qituvchi dars didaktik ta‟minotining to„laqonli 

bo„lishini ta‟minlay olmasa, darsda ko„zlangan maqsadga 

erishilmaydi. To„g„ri, DTSlari qabul qilinib, joriy etilgandan keyin bu 

yo„nalishda ham ancha ishlar qilindi. Jumladan, Qarshi davlat 

universiteti va Qashqadaryo viloyat xalq ta‟limi boshqarmasi huzurida 

professor Baxtiyor Mengliyev boshchiligida jamoatchilik asosida ish 

olib borayotgan “O„quv lug„atchiligi markazi” tomonidan shu 

maqsadlarni ko„zlab tuzilgan va ommalashtirilgan quyidagi ishlarni 

sanab o„tish mumkin: 

*Ona tili/ Qomus. Maktab o„quvchilari uchun. –Tuzuvchilar: 

Mengliyev B., Xoliyorov O„. –Toshkent: Yangi asr avlodi. –2009.– 

274 b. 

*Bobojonov S., Islomov I. O„zbek tili so„zlarining darajalanish 

o„quv lig„ati. Maktab o„quvchilari uchun. –Toshkent: Yangi asr 

avlodi. –2007. –70 b. 

*Shukurov O., Boymatova B. O„zbek tilining ma‟nodosh so„zlari 

o„quv lig„ati. –Toshkent: Yangi asr avlodi. –2007. –58 b. 

*Suvonova X., Turdiyeva G. O„zbek tilining shakldosh so„zlar 

o„quv lig„ati. –Toshkent: Yangi asr avlodi. –2007. –54 b. 

*To„rayeva U., Shodmonova D. O„zbek tilining zid ma‟noli 

so„zlar o„quv lig„ati. –Toshkent: Yangi asr avlodi. –2007. –56 b. 

*Mengliyev B. va b. O„zbek tilining so„z yashalish o„quv lig„ati. – 

Toshkent: Yangi asr avlodi. –2008.– 180 b. 

*Mengliyev B. va b. O„zbek tilining iboralari o„quv lig„ati. – 

Toshkent: Yangi asr avlodi. –2007. –72 b. 

*Hamroyeva Y. O„zbek tili o„zlashma so„zlarning o„quv lig„ati.– 

Toshkent: Yangi asr avlodi. –2007. –124 b. 

*Mengliyev B. va b. O„zbek tilining so„z tarkibi lug„ati. – 

Toshkent: Yangi asr avlodi. –2007. –104 b. 

* Mengliyev B. va b. O„zbek tili qo„shma so„zlarning o„quv 

ligati.– Toshkent: Yangi asr avlodi. –2007.– 114 b. 

*Nafasov T., Nafasova V. O„zbek tilining talaffuzdosh so„zlari 

o„quv izohli lug„ati. Maktab o„quvchilari, kollej va litsey talabalari 

uchun. –Toshkent: Yangi asr avlodi. –2007. –122 b. 

Mazkur lug„atlarning yaratilishi yaxshi. Lekin bu manbalar 

takomillashtirilishi, keng va eng muhimi ommaviy ravishda – har bir 

o„quvchining qo„lidа bo„lish darajasida – tarqatilishi lozim. Bugun 

“Olma pish, og„zimga tush!”, “Qachon bunday axborot manbalari 

maktablarda tarqaladi va biz foydalanamiz” deb turishning payti ham 

emas. 

Bilamizki, ta‟lim maqsadi ta‟lim mazmunini, ta‟lim mazmuni 

ta‟lim usulini, ta‟lim usuli ta‟lim vositalarini, ta‟lim vositalari esa 

ta‟lim beruvchi va ta‟lim oluvchi munosabatlarini talab etadi. Demak, 

ta‟lim maqsadi va mazmunining o„zaro mutanosibligi ta‟minlash 

ta‟lim usuli-yu ta‟lim beruvchi va ta‟lim oluvchi munosabatlaridan 

tashqari ta‟lim vositalariga ham uzviy bog„liq. 

Algoritmik darslik-dastur– mustaqil tafakkurni o„stirish vositasi. 

Kognitiv ta‟limda darsliklar faqat sistemaviy izchillikka ega 

topshiriqlar tizimidan iborat bo„lib, o„quvchini ana shu topshiriqlarni 

o„qituvchi nazoratida bajaruvchi izlanuvchan va faol subyektga 

aylantiradi. O„zida zarur bilimlar silsilasini jamlagan darsliklar 

reproduktiv ta‟limning asosiy vositasi bo„lib, unda o„quvchining 

tegishli xulosa chiqarishiga, bir to„xtamga kelishiga hojat bo„lmaydi. 

Shuning uchun ham sobiq tuzum davrida amalda bo„lgan ona tili 

darsliklarida, masalan, “Olmosh” mavzusi ostida berilgan “Ot, sifat, 

son o„rnida qo„llanuvchi so„zlar olmosh deyiladi” degan ta‟rif-qoida 

o„quvchi uchun tayyor hukm bo„lib, olmosh boshqa so„z turkumlari 

o„rnida ham qo„llanishi mumkinligi haqidagi mustaqil chiqarilishi 

lozim bo„lgan muqarrar xulosaning yuzaga kelmasligiga sabab 

bo„lgan. 

Kognitiv ta‟limning asosiy vositasi algoritmik darslik-dasturlar 

bo„lib, u faqat yo„naltiruvchanlik, boshqarish vazifasini bajaradi va 

o„quvchilarning tajribiy, amaliy bilim egallashlarini ta‟minlashga 

qaratilgan bo„ladi. Algoritmik darslikning mohiyati haqida “O„zbek 

tilining izohli lug„ati”da algoritm so„ziga berilgan izoh yordamida 

tasavvur hosil qilish mumkin: “Algoritm, algorifm (lot. Algoritmi – 

X asrda yashagan buyuk o„zbek matematigi Al-Xorazmiyning 

nomidan olingan). Ma‟lum bir turga oid masalalarni yechishda 

ishlatiladigan amallarning muayyan tartibda bajarilishi haqidagi aniq 

qoida (dastur). Algoritm muayyan ketma-ket bajariladigan jarayonlar 

majmuasi bo„lib, nazariy va amaliy masalalarni yechishda ishlatiladi. 

(Gazetadan.)”
120

 Ona tilining kognitiv ta‟limi o„z maqsadiga faqat ana 

shunday xarakterdagi algoritmik darslik-dasturlar asosidagina erisha 

oladi. 

Masalan, 5-sinf o„quvchilari uchun mo„ljallangan “Ona tili” 

algoritmik darsligida (deyarli biror mavzuga oid ta‟rif yoki qoida 

berilmaydi). “Sinonimlar” (“Ma‟nodosh so„zlar”) mavzusi sarlavhada 

ifodalanadi va uning tarkibida quyidagi ko„rinishda o„quv topshiriqlari 

beriladi: 

SINONIMLAR 

(Ma‟nodosh so„zlar) 

(Tarqatma material namunasi) 

1- topshiriq. Berilgan parchadan shaklan har xil, biroq ma‟nosi bir 

xil so„zlarni toping va har bir so„zning o„ziga xosligi nimada 

ekanligini aytishga urining. 

Qadim shahardagi eski ko‗chaning 

ko‗hna hovlisida yashab o‗tdi u, 
Davron majruh qilgan tilning yo‗liga 

umridan poyandoz to‗shab o‗tdi u. 

(Samandar Vohid) 
 

 

 

120Ўзбек тилининг изоҳли луғати 5 жилдли. 1-жилд. –Тошкент: ЎзМЭ, 2005. 



136  

2- topshiriq. Parchadagi so„zlarning har birini shu so„z ma‟nosini 

beruvchi boshqa so„zlar bilan almashtiring. She‟riy parcha ifodalagan 

ma‟noda farq bo„ladimi? 

3- topshiriq. Parchadagi davron, majruh, til, poyandoz, ko‗hna 

so„zlarining sinonimlarini toping. Berilgan so„zlarni va ularning 

sinonimlarini qo„llab gaplar tuzing, ma‟no nozikliklarini izohlang. 

4- topshiriq. Sinonimlar (ma‟nodosh so„zlar) deganda nimani 

tushundingiz? Misollar ayting. 

5- topshiriq. Quyidagi qatorlarni davom ettiring: 

bosh (masala) – asosiy, muhim, birinchi; 

bosh (farzand) – to‗ng‗ich, katta, birinchi; 

bosh (g„oya) – markaziy, yetakchi, asosiy; 

bosh (bino) – ……………………….……… 

bosh (shifokor) – ……………………….….. 

bosh (harf) –………………………….…….. 

bosh (sabab) –……………………………… 

bosh (gap) –………………………………… 

bosh (tomon) – …………………………….. 

(hikoyaning) boshi –……………………….. 

(tog„ning) boshi –…………………………... 

(jon) boshi –………………………………... 

“Nega bosh so„zi bilan bog„liq qatorlarning barchasida bir xil 

sinonim so„zlarni qo„llab bo„lmaydi?” va h. 

O„quvchi algoritmik darslikda berilgan izchil ketma-ketlikdagi 

topshiriqlarni turli o„quv vositalaridan foydalangan holda bajarish 

bilan dasturda mo„ljallangan xulosaga olib kelinadi. Bu esa 

o„quvchining qo„lida tegishli ma‟lumotlarni bera oladigan o„quv 

materiali – ta‟lim vositalari (“Axborot banki”) bo„lishini taqozo etadi. 

Ko„rinadiki, ona tili ta‟limining yangi maqsadi yangi tipdagi 

algoritmik darsliklar vositasidagina amalga oshirilishi mumkin. 

Bunday darslik yordamida tadbirkor, axborot manbayidan to„g„ri, 

oqilona, unumli, samarali va tez foydalana oladigan, o„z sharoitida 

ularni ongli va maqsadli qo„llay  biladigan barkamol shaxs voyaga 

yetadi. 

Ta‟lim vositalari haqida gap borar ekan, zamonaviy ta‟limni 

kompyutersiz tasavvur etish mumkin emas. To„g„ri, hali har bir dars- 

mashg„ulotni kompyuter ishtirokida o„tkazishimizga ancha vaqt bor, 

lekin yaqin yillarda kompyuter –bamisoli elektr chiroqlar-u, televizor- 

u, sovutgich-u gaz kabilar har bir xonadonda bo„lgani kabi – 

o„quvchilar qo„lida serob bo„ladi. Ta‟lim vositalari taraqqiyoti mana 

shunga harab borishi kerak. Jumladan, yuqorida sanab o„tilgan qomus 

va lug„atlarning barchasining elektron variantlari har bir viloyatdagi 

pedagog xodimlarni qayta tayyorlash va malakasini oshirish 

institutlarida, Respublika ta‟lim markazida, uning viloyat 

bo„linmalarida mavjud. Ijodkor-izlanuvchan o„qituvchi ularni olish va 

dars jarayonida samarali foydalanish imkoniyatiga ega. Ta‟lim 

vositalari sirasida kompyuter ishtiroki va kelajakda uning yetakchiligi 

ta‟lim usuliga ham katta o„zgartirishlar kiritishni talab etadi, albatta. 

Ona tili o„qituvchisining darsga tayyorlanishi, avvalo, uning 

yozgan dars mazmunnomasida, o„quvchilarining uning darsiga 

oshiqishida, tafakkur doirasi keng, ijodkor shaxslarning yetishib 

chiqishida ko„rinadi. Ona tili o„qituvchisiga qo„yiladigan asosiy 

talablar quyidagilar: 

–bolalarni seva olishi va ularga hurmat nazari bilan qarashi; 

–o„z sohasining ustasi va sohasidagi yangilanishlardan doimiy 

xabardor bo„lishi; 

–zamonaviy metodlarni muntazam o„rganib, ulardan o„z 

darslarida samara bera oladiganlarinigina saralab qo„llash malakasiga 

ega bo„lishi; 

–innovatsion texnologiyalarni darsiga mos va o„rinli qo„llay 

olishi; 

–nutqan barkamol, huquqiy savodxon, ijodiy, ijtimoiy faol, 

ma‟nan-axloqan toza, til sezgirligi yuqori bo„lishi muhim. 

Ona tili o„qituvchisi oddiygina dars mazmunnomasini yozishi 

uchun ham quyidgi ma‟lumotlarga ega bo„lishi shart. Bular– 

Ona tilidan dars turlari. Ona tili darslarining maqsadi va 

tuzilishidan kеlib chiqib, uni ikki katta guruhga ajratish mumkin: 

1) ta‟limiy darslar; 2) nazorat darslari. 

Bir guruh didakt-olimlar ona tilidan ta‟limiy darslarni quyidagi 

guruhlarga ajratadilar: 

1. Yangi bilim hosil qilish darslari. 

2. Malaka va ko„nikmalarni shakllantirish darslari. 

3. O„rganilganlarni takrorlash darslari. 

4.Xatolar ustida ishlash darslari. 

Ona tilidan nazorat darslarini esa quyidagi guruhlarga ajratadilar: 

1. Til hodisalarini o„zlashtirganlik darajasi ustidan nazorat. 

2. O„quvchilarning imloviy va punktuatsion savodxonligi ustidan 

nazorat; 

3. Nutqiy malakalarni egallaganlik darajasi ustidan nazorat. 

O„rta umumta‟lim maktablarida, ma‟lumki, darsga ajratilgan vaqt 

45 daqiqani tashkil etadi. Ona tili darslari oldiga DTS talablari 

doirasida muayyan umumiy talablar qo„yiladi. Bu talablar quyidagilar: 

–o„quvchilarda ijodiy tafakkurni shakllantirish va rivojlantirish 

orqali ularning og„zaki/yozma nutqlarini madaniy nutq darajasiga 

ko„tarish; 

–ta‟lim tamoyillariga qat‟iy amal qilish, dars mеtodlari, vositalari 

va usullarini to„g„ri bеlgilash; 

–ta‟lim, tarbiya va rivojlanishning uyg„unligini ta‟minlash. 

–har bir  o„quv  mashg„uloti davomida ona tili ta‟limi 

maqsadi~mazmuni~usuli~vositalari~o„qituvchi-o„quvchi 

munosabatlari o„rtasida mutanosiblikni ta‟minlashga erishish; ona tili 

mashg„ulotlari uchun zaruriy “Axborot banki”ni  yaratishga hissa 

qo„shish; 

–ona tilidan o„quvchilarda zaruriy bilim, malaka va ko„nikma 

hosil qilishda ularning yosh, o„qish imkoniyatlari va shaxsiy 

xususiyatlarini hisobga olish. 

Ona tili darslarining tarkibiy qismlari va ularga ajratiladigan 

vaqtning (taxminiy) taqsimoti quyidagicha: 

I. Tashkiliy qism (salomlashish, davomatni surishtirish)–2-3 

daqiqa; 

II. Uy vazifasini tеkshirish– 4-5 daqiqa; 

III.O„tilgan mavzuni xulosalash–2-3 daqiqa 

IV.Yangi mavzu ustida ishlash–13-15 daqiqa; 

V. Yangi mavzuni mustahkamlash–8-10 daqiqa; 

VI. Darsni xulosalash–2-3 daqiqa; 

VII. Uyga vazifa berish–3-4 daqiqa; 

VIII.Baholash va baholarni izohlash–2 daqiqa. 

Sinf o„quvchilarining darsga tayyorlik darajasi, o„zlashtirish 

uchun mo„ljallangan materialning hajmi, murakkablik darajasi 

kabilarga qarab vaqt taqsimoti o„zgarishi mumkin. Ba‟zan omilkor 

o„qituvchilar darsni o„quvchilarga yangi mavzuga oid o„quv 

topshiriqlarini bajartirishdan boshlaydi va uy vazifasini tekshirish, 

o„tilgan mavzuni xulosalash ishlarini yangi mavzuni o„zlashtirish 

jarayoni bilan bog„lab yuboradi. Ba‟zan baholash va baholarni 

izohlash ishlarini ham dars tarkibiga singdiradi va tejalgan vaqtdan 

yangi mavzuni mustahkamlash yoki darsni xulosalash jarayonlarida 

unumli foydalanadi. 

O„rta umumta‟lim maktablarida o„qituvchining har bir soat darsga 

tayyorgarligini ko„rsatuvchi hujjat uning dars mazmunnomasidir. Dars 

mazmunnomasida o„qituvchi 45 daqiqalik darsni oldindan daqiqama- 

daqiqa, etapma-etap loyihalashtirib chiqadi. 

Dars samaradorligi, avvalo, o„qituvchining unga qay darajada 

hozirlik ko„rishiga bog„liq. O„qituvchi uchun darsga tayyorlanish eng 

mas‟uliyatli va eng muhim vazifadir. O„qituvchining darsga 

tayyorgarligi – dars uchun belgilagan maqsadi, tanlagan metod va 

usullari, o„quv topshiriqlari, ta‟lim vositalari–darsda ro„y berishi 

mumkin bo„lgan har qanday ilmiy, metodik, tarbiyaviy xato va 

kamchiliklarning oldini oladi. 

O„qituvchining darsga tayyorlanishi quyidagilarni o„z ichiga 

oladi: 

1) rejalashtirilgan dars materiali va hajmini aniqlash; 

2) rejalashtirilgan dars materiali manbalari–darslik va qo„shimcha 

adabiyotlar bilan tanishish; 

3) o„quvchilarga o„zlashtirilishi murakkab o„rinlarni 

soddalashtirish usullarini topish; 

4) darsni o„tkazish metod va usullarini tanlash; 

5) darsning mazmun-mohiyatiga mos ko„rgazma va tarqatma 

materiallar tayyorlash; 

6) dars mavzusining oldingi dars mavzulari bilan bog„liqlik 

jihatlarini aniqlash; 

7) o„quvchilar uchun amaliyotdan qoidaga keladigan o„quv 

topshiriqlari ishlab chiqish; 

8) darslik bilan ishlashga vaqt ajratish; 

9) uy vazifasini tez va samarali tekshirish metodlarini tanlash; 

10) o„quvchilarga beriladigan savol va topshiriqlarni javoblari 

bilan tayyorlab qo„yish; 

11) sinfdagi faol, o„rtacha va past o„zlashtiruvchi o„quvchilar 

uchun alohida o„quv topshiriqlari tayyorlash; 

12) dars mazmunnomasini yozish. 

Dars mazmunnomasiga quyiladigan talablar quyidagilar: 

–muayyan dars mazmunnomasi rejalashtirilgan dars o„tishidan 

kamida bir kun avval tayyorlanishi va fan bo„yicha sho„ba raisi (yoki 

muovini) yoki o„quv ishlari bo„yicha direktor o„rinbosariga 

ko„rsatilishi, tasdiqlatilishi; 

–darsning rivojlantiruvchi, ilmiy, tarbiyaviy maqsadlari va 

vazifalari aniq belgilanishi; 

–darsning metod va usullari belgilanishi; 

–dars etaplarida o„qituvchi va o„quvchi bajarishi lozim bo„lgan 

vazifalar, o„quv topshiriqlari belgilab qo„yilishi; 

–baholash mezonlarida DTS talablariga rioya etilishi va b. 

Zamonaviy pedagogik texnologiyalar asosida 

tashkillashtiriladigan eng sara dars namunalari ilg„or pedagoglar 

tajribasi asosida mustaqillik davri matbuotidan–“Til va adabiyot 

ta‟limi” jurnali hamda “Ma‟rifat” gazetasi sahifalaridan, ilmiy- 

metodik xarakterdagi ba‟zi maqolalar to„plamlaridan o„rin olgan. 

Mavzu yuzasidan savol va topshiriqlar: 

1. Darslik nima? O„qituvchi va ta‟lim oluvchining undan doimiy 

foydalanishi zarurmi? 

2. Darslik topshiriqlarining dars davomida ta‟lim oluvchi bajarishi 

lozim bo„lgan topshiriqlar tizimi (algoritmi)dan farqi nimada? 

3. Ta‟lim vositalari deganda darslikdan tashhari yana nimalar nazarda 

tutiladi? 

4. Ta‟lim maqsadi va mazmunining o„zaro mutanosibligi ta‟minlashda 

ta‟lim vositalarining roli nimalardan iborat? 

5. Ta‟lim vositalarining ta‟lim maqsadi bilan aloqadorligini isbotlang. 

6. Hozirgi kunda boshqa o„quv predmetlari qatorida ona tilidan 

darsliklarning, o„quv topshiriqlarining muntazam yangilanishi boisi 

nimada? 

7. Hozirgacha ona tili ta‟limiga oid to„plangan axborot banklari 

xususida nimalarni bilasiz? 

8. Ona tili darslariga qo„yiladigan talablar qaysi? 

9.Ona tili o„qituvchisi darsga tayyorlanishda qaysi talablarni inobatga 

olishi zarur? 

10. Dars etaplari va vaqt taqsimoti haqida nimalarni ayta olasiz? 

11. Ona tili darslarining didaktik ta‟minoti deganda nimalar nazarda 

tutiladi? 

12. Ona tili darslari uchun o„qituvchining o„zi dars mazmunnomasi 

yozgani ma‟qulmi yoki internet tizimidagi tayyor shablonlardan 

foydalanish zarurmi? 

13. Ta‟lim jarayonida kalendar rejaning qanday zarurati bor? 

14. Ona tili darsliklari algoritmini bir chorak soatlari doirasida tuzib 

ko„ring. 

15. Ona tili darslarining tarkibiy qismlari va ularga ajratiladigan 

vaqtning taxminiy taqsimotini yoddan yozib ko„ring. 

16. Ona tilidan dars turlari qanday guruhlanadi? 

17. Darsning rivojlantiruvchi maqsadi deganda nima nazarda tutiladi? 

U ona tili ta‟limining xususiy maqsadiga muvofiqmi? 

18. Ta‟lim maqsadi va mazmunining o„zaro mutanosibligi 

ta‟minlashda ta‟lim vositalarining qanday roli bor? 

Foydalanish uchun adabiyotlar: 

[1;4;10;11;18;20;22;24;25;27;32;35;36] 

 
 

ONA TILI TA‟LIMI JARAYONIDA O„QUVCHI VA 

O„QITUVCHI FAOLIYATI 

 

REJA: 

1. Ta‟limi jarayoni tizim sifatida. 

2. Ona tili darslarida o„quvchini ta‟lim jarayonining subyektiga 

aylantirish omillari. 

3. Ona tili darslarida o„qituvchi~o„quvchining pedagogik hamkorligi. 

 

Mavzuga oid tayanch tuhunchalar 

Ta‘lim oluvchi va ta‘lim beruvchi munosabati, bilimdon ijrochi va 

mustaqil ijodiy tafakkur sohibi, DTS talablari 

Tа‟lim-tаrbiyadаn mаqsаd buyumlаr 

tаbiаtini o„rgаnish emаs, bаlki kishining bilib 

оlishi, ахlоqining kаmоl tоpishi bo„lmоg„i lоzim. 

Suqrоt 
Ta‟lim jarayoni – bu mohiyatan ta‟lim jarayoni ishtirokchilari – 

ta‟lim oluvchi (o„quvchi, talaba, shogird, izdosh, payrav; tarixan– 

murid) va ta‟lim beruvchi (o„qituvchi, muallim, murabbiy, ustoz: 

tarixan–pir, murshid)  orasidagi ta‟lim maqsadi asosidagi  faol 

munosabatidir; ta‟lim bilan aloqador barcha  munosabatlar, uning 

barcha qirralari ta‟lim ishtirokchilarida – ta‟lim beruvchi va ta‟lim 

oluvchida kesishadi. Shaxs barcha ijtimoiy munosabatlarning markazi, 

kesishish nuqtasi bo„lganidek, ta‟lim beruvchi~ta‟lim oluvchi ham 

barcha turdagi  didaktik munosabatlarning kesishish nuqtasidir. 

Shuning uchun ta‟lim maqsadi, uning mazmuni, usuli, vositalari, 

ularning o„zaro aloqadorligi masalalarini tahlil etayotgandа har doim 

ta‟lim beruvchi~ta‟lim oluvchi munosabati masalalarini chetlab o„tib 

bo„lmaydi. Chunonchi, ta‟lim maqsadining o„zi, eng avvalo, jamiyatga 

kimni, qanday shaxsni tayyorlab berish masalasini o„rtaga qo„yadi. Bu 

shaxs kim? U, albatta, ta‟lim oluvchi, ya‟ni o‗quvchidir! Kim uni 

yetishtiradi, tarbiyalaydi? U esa ustozdir! Ular o„zaro qanday 

munosabatda bo„lishi kerak? Bu borada ikki xil yondashish mavjud 

bo„lib, bu yondashishlarning har biri o„ziga xos shaxsni – 

biri bilimdon, ijrochi, lekin mute, mo„min-qobil, passiv ijrochini, 

ikkinchisi esa faol, bunyodkor, mustaqil ijodiy tafakkur sohibi 

bo„lgan tadbirkorni 

tayyorlashga qaratilgan. Haqiqatan ham, o„quvchi~ustoz munosabati 

ta‟lim jarayonining m a r k a z i y muammosi – ham ibtidosi, ham 

intihosi. Ta‟lim maqsadi, ya‟ni jamiyatning tarbiya-ta‟lim natijasiga 

qo„ygan ijtimoiy talabi, birinchi navbatda o„quvchiga qanday 

yondashish va ustoz qanday bo„lishi kerakligini, kimni yetishtirishni 

belgilaydi. Undan keyingina o„quvchiga nimani singdirish (ta‟lim 

mazmuni), qanday singdirish (ta‟lim usuli), bu faoliyatni nimalar 

orqali amalga oshirish (ta‟lim vositalari) masalalari turadi. Zero, 

Konfutsiy ta‟kidlaganidek: “O„zini kаmоl tоptirа оlmаgаn insоn 

o„zgаlаr kаmоlоtini tа‟minlаy оlmаydi.” Davrimiz o„qituvchi 

zimmasiga har qachongidan ko„ra ko„proq mas‟uliyat yuklamoqda. 

Biz: “O„qituvchi bolalarimizga zamonaviy bilim berishini talab 

qilamiz. Ammo zamonaviy bilim berish uchun, avvalo, murabbiyning 

o„zi ana shunday bilimga ega bo„lishi kerak.” 

Bugun farzandlarimizni o„qitayotgan o„qituvchidan quyidagi 

jihatlarni kutamiz: 

*madaniyati yuqori darajada, bilimdonlik va aql-zakovat darajasi 

yuksak bo‗lishi; 

* o‗z faniga doir bilimlarning mukammal sohibiga aylanishi; 

*kasbiga oid bilimlarni boshqa fanlar bilan aloqadorlikda 

mukammal bilishi; 

*pedagogika va psixologiya kabi fanlar sohasidagi bilimlarni puxta 

egallagan holda ulardan kasbiy faoliyatida foydalana olishi; 

* o‗quv-tarbiyaviy ishlar metodikasini mukammal bilishi; 

* pedagogik qobiliyatga ega bo‗lishi; 

* pedagogik texnika sirlarini puxta egallagan bo‗lishi; 

*har bir harakati pedagogik insonparvarlik talablariga mos kelishi; 

* ta‘lim-tarbiya jarayonida o‗ziga xos muloqot olib borish taktikasi, 

nutq madaniyatiga ega bo‗lishi, tafakkur dunyosi o‗quvchi qalbini 

yorita olishi; 

*noqulay vaziyatlarda ham o‗z xulq-atvori va hissiyotni jilovlay 

olishi; 

*ta‘lim jarayonini boshqarish mahoratiga ega bo‗lishi; 

*o‗quv-tarbiyaviy jarayonni jahon andozalariga xos so‗nggi 

zamonaviy metod va shakllar asosida tashkil etishni bilishi; 

*yuksak zamonaviy axborot texnologiyalari va internet tizimidan 

erkin foydalanish asosida o‗z kasbiy mahoratini oshirib borishi; 

* o‗quvchilarni о`qitish, tarbiyalash va rivojlantirishning optimal 

yo‗llarini izlab topish uchun muntazam amaliy faoliyat olib borishi. 

Xullas, pedagogik jarayonning mohiyatini to„g„ri anglashi; bolaga 

nisbatan chuqur hurmatda bo„lmog„i; ta‟lim-tarbiya samaradorligi 

kelgusida insoniyat kamolotini ta‟minlovchi omil ekanligini butun 

vujudida his etib turmog„i zarur. 

Ha, o„qituvchi bo„laman degan kishining shaxsiy fazilatlari 

bo„yicha; ruhiy-psixologik holati; ijtimoiy-pedagogik, ilmiy-nazariy, 

maxsus va ixtisoslikka oid bilimlar bo„yicha alohida tayyorgarligi 

bo„lishi shart. Shuningdek, o„quvchi-ustoz munosabatlariga majburiy 

itoatkorlik yoki loqaydlik holati emas, joshqin faoliyatda ongli 

intizom bo„lishi lozim. Vaholanki, zamonaviy ta‟limda o„quvchi 

o„rganishga intiluvchan, bilimga tashna, o„rganishga ehtiyojmand, 

ustoz esa uni bu qiziqish va izlanishlari sari san‟atkorona olg„a 

yo„llovchi, o„quvchining izlab topish baxtidan quvonishi va g„ururi 

uchun ilhombaxsh tashabbuskor, homiy va yetakchi bo„lmog„i lozim. 

Shundagina zamonaviy ta‟lim o„z oldiga qo„ygan bosh maqsadini 

uddalashi mumkin. Bunday o„qituvchi va o„quvchini faylasuf shoir 

G„afur G„ulom mashhur “Yasha, deyman, o„g„lim!” she‟rida ota va 

o„qil timsolida shunday tasvirlagan edi: 

−Dada, men osmonga uchar bo„lsam, 

Cheki yo„q ko„kni quchar bo„lsam, 

Yulduzdan yulduzga ko„char bo„lsam, 

Sen tubanda qolib ne deysan? 

− Yasha, deyman, o„g„lim! 

−Dada, men tankka otlansam-da, 

Istagan o„lkaga yetsam damda, 

Esizki hozircha yoshim kam-da, 

Ko„zing yo„lda tolib ne deysan? 

− Yasha, deyman, o„g„lim! 

−Dada, men jo„nadim Arktikaga, 

Bitta ortiqcha putyovka sanga, 

E‟tibor bermay sovuq osmonga, 

Sen tumanda qolib ne deysan? 

− Yasha, deyman, o„g„lim! 

−Dada, men so„rasam qalamingni, 

To„ldirsam she‟rda ko„p-kamingni, 

Yuvolsam xijolat-u g„amingni, 

Yozganimni o„qib ne deysan? 

− Yasha, deyman, o„g„lim!
122

 

Mazkur she‟rda ulug„langan o„quvchining intiluvchanlik, 

bunyodkorlik, faollik pafosiga So„fi Olloyor tomonidan “ulug„langan” 

mo„min-qobillik, bo„ysinuvchanlik, tobelik tushunchalari qarama- 

qarshi turadi. Bu ruhiyatni muallif “Sabotul ojizin” didaktik asarida 

quyidagicha aks ettiradi: 

G‗ulome oldi Abdullohi Ansor, 

Dedi: –Ey qul, otingni ayla izhor. 

Dedi: –Ey xoja, sen qo‗ysang qayu ot, 

Mening otim o‗shaldur, ey neku zot. 

Dedi: –Ey qul, sevarsan qaysi xo‗rok? 

Dedi: –Sendin na teksa, behdur, ey pok. 

Dedi: –Qaysi kiyim ko‗nglingda marg‗ub? 

Dedi: –San qaysini bersang o‗shal xo‗b…
123

 

Bu ikki badiiy asarda tasvirlangan ikki turli shaxs ham ta‟lim 

beruvchi~ta‟lim oluvchi munosabati mahsulidir. Shu o„rinda haqli bir 

savol tug„iladi: O„quvchidan qanday shaxs yetishib chiqishi faqat 

ta‟lim beruvchi~ta‟lim oluvchi munosabatiga bog„liqmi? Bu savolga 

“Ha” deb javob berib bo„lmaydi. Ta‟lim beruvchi~ta‟lim oluvchi 

munosabatlari mohiyatan o„ta murakkab jarayon, mexanizm bo„lgan 

ta‟lim tizimining–davr didaktikasining bir murvati, bir bo„lagi, xolos. 

Ta‟lim jarayoni o„ziga xos tizim bo„lib, uning tarkibiy qismlari 

sifatida ta‟lim maqsadi (o„quv predmeti maqsadi), ta‟lim mazmuni 
 

122http://www.she‟rlar.uz. G„afur G„ulom. ”Yasha, deyman, o„g„lim!” she‟ri. 
123Сўфи Оллоѐр. Саботул-ожизин. (Нашрга тайѐрловчилар: Ҳожи Пўлатқори 
Муҳаммад Аливаб.)− Т.: Меҳнат. − 1991.− 81-b. 

(o„quv materiali), ta‟lim usuli, ta‟lim vositalari, shuningdek, ta‟lim 

beruvchi~ta‟lim oluvchi munosabatilarini o„z ichiga oladi, didaktik 

qonuniyatlarga bo„ysunadi. Didaktik qonuniyatlar esa, o„z navbatida, 

ijtimoiy qonunlarning bir ko„rinishi. “Ijtimoiy qonunlar tabiat 

qonunlari kabi haqqoniy va mutlaqdir. Ular inson ixtiyori va irodasiga 

bo„ysunmaydi, lekin ularni uqish, taraqqiyot yo„nalishida borib, 

ulardan amaliy foydalanish, ya‟ni qonuniyatlarga bo„ysunish 

orqaligina ularni inson manfaatlariga bo„ysundirish, boshqarish 

insoniyatga ulkan imkoniyatlar bersa, zid harakat, qarshi borish, 

odatda, katta zararlar, inkor etish esa, tasavvur qilib bo„lmas fojialar 

keltiradi. Ijtimoiy qonunlarning ham, tabiat qonunlarining ham 

pirovard natijasi ma‟lum turdagi samaradorlikdir. Chunonchi, ma‟lum 

bir turdagi hosil olish uchun saralangan urug„ tanlab, ishlov berilgach, 

yerga qadalsa, rivojlanish qonuniyatlariga uyg„un ravishda o„z vaqtida 

parvarish qilinsa, albatta, ko„p hosil–samara olinadi. Lekin bu 

jarayonning biror bosqichida tabiiy qonuniyatlardan atigi biri buzilsa, 

unga rioya qilinmasa, barcha mehnat barbod bo„ladi. Tabiat 

qonunlariga bo„ysunish hamma uchun tushunarli; lekin ijtimoiy 

qonunlarga bo„ysunish yoki bo„ysunmaslik oqibatlarini ko„rish ancha 

murakkab, buning uchun juda ko„p hollarda uzoq yillar kerak…”
124

 

Haqqoniy va mutlaq tabiatli didaktik qonunlarga ko„ra, davr talablari 

(ijtimoiy talablar va ijtimoiy taraqqiyotning mutlaq qonunlari bilan 

uyg„un bo„lgan) ta‟lim maqsadi bilan ta‟lim mazmuni, usuli hamda 

vositalari uyg„un bo„lgan taqdirdagina ta‟lim beruvchi~ta‟lim oluvchi 

munosabatilari unga uyg„un bo„la oladi va tizim tugallikka ega 

bo„ladi, o„z maqsadiga erishishi mumkin. Aks holda, chunonchi, 

o„simlikni yetishtirish davrida istagan bir bo„g„inda uzilish butun 

mehnatni zoye ketkizganidek, ta‟lim mazmuni, usuli yoki vositalarida, 

ta‟lim beruvchi~ta‟lim oluvchi munosabatlarida ta‟lim maqsadiga 

nomuvofiqlik butun didaktik jarayonni barbod qilishi muqarrar. 

Shuning uchun maqsad mustaqil fikrlovchi ijodiy tafakkur sohibini 

tayyorlash bo„lgach, ta‟lim mazmuni (o„quv materiali, o„zlashtirilishi 

zarur sanalgan bilimlar tizimi) pragmatik ahamiyatli, tatbiqiy, 

o„quvchi kundalik faoliyatida amalda qo„llay oladigan, ta‟lim usuli 

o„quvchini fikrlash, izlash va topishga undaydigan, tа‟lim vositalari 
 
 

124Неъматов Ҳ., Ширинова Н. Пурсамар қонун// газ. Бухоронома.–2010 йил, 20 октябрь. 
81-сон. 

darslik bilan cheklanib qolmay, o„quvchini axborot manbalari bilan 

ishlashga undaydigan, ustoz esa o„quvchining o„ta murakkab kuzatish, 

izlanish, topish, fikrlash va qo„llash jarayonini mohirona boshqara 

oladigan bo„lmog„i shart – didaktik tizimning barcha bo„g„inlari bir- 

biriga muvofiq bo„lib, biri ikkinchisini to„ldirib borishni taqozo etadi. 

Yuqorida ta‟kidlaganimizdek, bu juda murakkab va ancha vaqt-u 

mehnatni talab qilidigan jarayon. Xususan, 

maqsad~mazmun~usul~vosita~ta‟lim beruvchi~ta‟lim oluvchi 

munosabatlari 

tizimining 4- va 5-bo„g„inlari – bu birinchi navbatda ko„p ming 

kishilik o„qituvchilar jamoasining ko„nikmalarini, ish usullarini 

tubdan yangilash bilan uzviy bog„liqdir. 

Bizga ma‟lumki, ta‟lim maqsadi bilimdon, barkamol shaxsni 

yetishtirishni nazarda tutsa, bunda retroskopik usullar, deduktiv ta‟lim 

yetakchilik qilishi shubhasizdir, chunki ta‟lim maqsadi shuni taqozo 

qiladi. Ta‟lim ijodiy tafakkur sohibi, tadbirkor shaxsni tarbiyalashni 

o„z oldiga maqsad qilib qo„ygan bo„lsa, unda bunday maqsadni 

amalga oshirish uchun muammoli va tadqiqotchilik usullari, induktiv 

ta‟lim yetakchilik qilishi lozim. Ta‟lim usuli bilim, shu asosdagi 

ko„nikma, malakani o„quvchida qanday usul bilan hosil qilish 

o„qituvchi-o„quvchining o„zaro subyekt-subyekt munosabatga 

kirishishini taqozo qiladi. Shuningdek, ta‟lim vositasi hisoblangan 

o„quv darsligi ham shunga mos bo„lmog„i zarur, chunki bu ta‟lim 

maqsadi va mazmuni orasidagi mutanosiblikni ta‟minlashda asosiy 

o„rinlardan birida turadi. 

Xalqimizda “Chaynab bergan osh bo„lmas” yoki “Tayyor 

berganning qadri bo„lmas” kabi hikmatlar bor. O„zbek pedagogikasi, 

didaktikasi va psixologiyasida bixeoviristik nazariyaga asoslangan 

hamda XIX asr oxiri XX asrning boshlaridagi ijtimoiy-iqtisodiy 

talablarga javob beradigan retroskopik-retseptiv usulda bilimdon 

ijrochini yetishtirishga qaratilgan ta‟lim tizimi o„z vazifasini o„tab 

bo„lganligini, yangi davr – tugal bozor iqtisodi davri tamoman boshqa 

shaxsga – mustaqil ijodiy tafakkurga qodir tadbirkor shaxsga muhtoj 

ekanligi masalasi muhokamasi qariyb yigirma yil oldin kun tartibiga 

qo„yganligini hisobga olsak, endi farzandlarimizga mavzularni 

“tayyor osh” sifatida berishimiz ona tili ta‟limi maqsadi va mazmuni 

orasidagi mutanosiblikning ta‟minlanishiga to„sqinlik qiladi. 

Ona tili darslarida o„quvchini ta‟lim jarayonining subyektiga 

aylantirish uchun mazkur o„quv predmeti mazmunini loyihalashishi, 

birinchi navbatda, ta‟limning umumiy maqsadi keyin esa o„quv 

predmeti maqsadlariga asoslanishi lozim. O„quv predmeti mazmunini 

loyihalash uchun ta‟limning bosh maqsadi va o„quv jarayonining 

xususiy maqsadlarini aniq bilish talab etiladi. Aks holda ta‟lim 

maqsadi bilan uning mazmuni orasidagi muvozanat yo„qoladi. Ta‟lim 

maqsadi bilan uning mazmuni orasidagi mutanosiblikni ta‟minlash 

uchun muayyan didaktik qonuniyatlar, jumladan, o„quvchi shaxsini 

uzluksiz rivojlantirish, uni qo„llab quvvatlash tamoyillariga amal 

qilish talab etiladi. Bunda, ayniqsa, o„quvchini har tomonlama qo„llab 

quvvatlashga erishish muhim ahamiyatga ega bo„lib, ta‟lim maqsadi 

bilan uning mazmuni orasidagi mutanosiblikni ta‟minlashda 

quyidagilarni e‟tiborga olish lozim: 

1. Bola hayoti davomida foydalanishga zarurat sezadigan, ya‟ni 

amaliy ahamiyatli didaktik ishlanmalarni ta‟lim maqsadiga mos tarzda 

tanlash. Ona tili darslari bu borada juda katta imkoniyatlarga ega. 

Maktab o„qituvchilarning tajribalari shuni ko„rsatmoqdaki, ona tili 

darslarining mustaqil uy topshiriqlari sifatida – 

kasb-kor – duradgorlik, oshpazlik, naqqoshlik, o„ymakorlik, 

tandakorlik, patdo„zlik, zardo„zlik, kashtachilik kabi; 

o‗rin-joy –uy, chayla, kapa, kulba, koshona, saroy, muzey, maktab 

kabi; 

qarindosh-urug‗ – 1) tug‗ilib o‗sgan oilasida: ota, ona, opa, 

singil, bobo, buvi; 2) ota tomondan: bobo, buvi, amaki, amma, 

amakivachcha, ammavachcha; 3) ona tomondan: bobo, buvi, tog„a, 

xola, tog„avachcha, xolavachcha; 4) turmush qurish natijasidagi 

qarindosh-urug‗lar: qaynota, qaynona, qaynaka, qaynopa, qaynuka, 

qaynsingil, qaynjiyan, qayniamaki, qayniamma, qaynitog„a, qaynixola 

kabi va boshqalar bilan bog„liq so„zlar; 

ish qurollari 1) dalada ishlatiladigan ish qurollar; 2) muayyan 

o„rinni tozalashda ishlatiladigan ish qurollar; 3) oshxonada 

ishlatiladigan ish qurollar yoki 1) dehdon ishlatadigan ish qurollar; 

chorvador ishlatadigan ish qurollar; bog„bon ishlatadigan ish qurollar; 

mashinasoz ishlatadigan ish qurollar va h.); 

amaliyotlar (bayram, tushlik, dars, raqs va h.); 
mahsulotlar 1) O„zbekistonda ishlab chiqariladigan avtomobillar; 

2) yurtimizda tayyorlanadigan shirinliklar; 3) respublikamizda nashr 



148  

etiladigan davriy matbuot nashrlari; 4) paxtadan tayyorlanadigan 

mahsulotlar va h.; 

shaxs tavsifi (o„qituvchi, o„quvchi, shifokor, oshpaz, konchi va h.) 

bilan bog„liq ravishda berilgan topshiriqlar natijasida o„quvchilarda 

shu kasb-korga qiziqish, mehr qo„yish, uni o„rganish va o„zini hayotga 

shu kasb-hunar orqali tayyorlash singari amaliy ahamiyatga ega 

bo„lgan natijani qo„lga kiritish mumkin. 

2. Ta‟lim mazmuni asosida tanlangan aniq o„quv modellarini 

belgilab berish. Shu maqsadda darslik zaruriy o„quv materialini to„liq 

bermasligi, balki undan faqat namunalar berib, uni to„ldirishni, 

kengaytirishni o„quvchining mustaqil izlanish faoliyatiga qoldirishi 

muhimdir. Ona tili imkoniyatlarini o„zida mujassamlashtirgan hamda 

o„quvchilar ona tili darslarida amaliy foydalanishlari uchun zarur 

axborot banklari – turli maqsadlarni ko„zlab tuzilgan lug„atlar, 

ma‟lumotnoma-qomus –ularning elektron variantlari, kompyuter 

dasturlari yo„qligi aniqlandi hamda shunday xazinani yaratish 

ishlariga kirishildi. Chunki bunday vositalarsiz ongli(kognitiv)- 

induktiv-pragmatik ta‟lim usuli ko„zlagan samarasini bera olmaydi. 

Bu ta‟lim usulining bosh omili – o„quvchining darslikda berilgan 

o„quv materiali bilan mutlaqo chegaralanmasligi, darslik topshiriqlari 

asosida axborot bankidan material topib uning ustida mustaqil 

izlanishidir. Shuning uchun bu usulda yozilgan maktab darsliklari 

odatda hajman k i ch i k bo„ladi; ular o„quv materialini to„liq 

bermaydi, uni topish, uning ustida ishlash mas‟uliyatini o„qituvchi 

rahbarligida o„quvchining o„ziga yuklaydi. 

Ta‟lim faqatgina ijtimoiy tajribani yosh avlodga yetkazish 

vazifasini emas, balki jadallashtiruvchilik, ogohlantiruvchilik 

vazifasini ham bajarishi kerak. Bu o„rinda pedagogik hamkorlikning 

ahamiyati beqiyosdir. O„z faoliyatini mustaqil tarzda tashkil etish 

nazariyasi pedagogik hamkorlikning asosini tashkil qiladi. Pedagogik 

hamkorlikning uyg„unlashtiruvchilik vazifasi subyekt-subyekt 

munosabatlarida yaqqol namoyon bo„ladi. 

Ona tili ta‟limi jarayonida o„zaro hamkorlikni yo„lga qo„yish 

uchun o„quvchilarda ongli faoliyat ko„rsatish ko„nikmasini tarkib 

toptirish, ularni mustaqil, ijodiy fikrlashga o„rgatish alohida 

ahamiyatga ega. Pedagogik hamkorlikni amalga oshirish jarayoni 

nafaqat o„quvchida, balki o„qituvchida ham yangiliklarni qabul 

qilishga moyillikning ortishi, axborotlardan faol, maqsadga 

yo„naltirilgan holda foydalanish imkonini rivojlantiradi; ham 

o„qituvchi, ham o„quvchini o„zining ichki quvvatlari va mayllarini 

faollashtirishga ko„maklashadi, ularni o„z-o„zini rivojlantirishga 

yo„naltiradi. Darvoqe, faylasuf R.Emerson to„g„ri ta‟kidlaganidek, 

“Muvaffaqiyatli tarbiyaning siri – o„quvchiga hurmatda.” 

Shuningdek, o„qituvchi go„yo bir bog„bon bo„lsa, o„quvchilarning 

har biri har xil gullardir. Har bir gul alohida parvarish talab 

qilganidek, har bir o„quvchi ham o„ziga alohida e‟tibor talab qiladi. 

Lekin bir o„quvchini e‟tibordan chetda qoldirdingmi, bas, u 

parvarishsiz qolgan gulga o„xshab qoladi, yo so„lib qoladi, yo o„zi 

xohlagan tomonga o„sib, go„zallik taratmaydi. 

Pedagogik hamkorlikka asoslangan ona tili ta‟limi natijasi, 

tabiiyki, tezlikda ochiq-oydin namoyon bo„ladigan jarayon emas. 

Bunday ta‟lim jarayoni o„quvchining shaxsiy, yashirin rivojlanish 

tizimiga ta‟sir ko„rsatadigan pedagogik hodisa hisoblanadi. Pedagogik 

hamkorlikdagi ta‟lim voqelikni ochish usuli, kelajak sari borish yo„lini 

izlash imkoniyatidir. 

Xullas, ta‟lim maqsadi aniq belgilanib olingandan keyin ta‟lim 

mazmuning, usul-u vositalarini ularga muvofiqlashtirish, 

o„quvchilarning ham, o„qituvchilarning ham ta‟limga tamoman 

yangicha munosabatda bo„lishlarini shakllantirish, ya‟ni o„quvchiga 

ta‟lim jarayonining subyekti sifatida qarash, umuman, talim 

jarayoniga tizim sifatida yondashish ona tili ta‟limining doimiy 

dolzarb masalasi bo„lib qolaveradi. 

Mavzu yuzasidan savol va topshiriqlar: 
1. Bilimdon, ijrochi, lekin mute, mo„min-qobil, passiv ijrochini 

tayyorlash qanday ta‟lim metodini talab qiladi? 

2. Ta‘limi jarayoni tizim sifatida deganda nima nazarda tutiladi? 

3. Ona tili darslarida o„quvchini ta‟lim jarayonining subyektiga 

aylantirishning qanday omillari mavjud? 

4. Ona tili darslarida o„quvchini ta‟lim jarayonining subyektiga 

aylantirish omillari kimlarga bog„liq? 

5. G„afur G„ulom “Yasha, deyman, o„g„lim!” she‟ri orqali nima 

demoqchi? 

6. So„fi Olloyor tomonidan ta‟limning qaysi usuli maqtalgan va nima 

uchun? 

7. Ta‘lim maqsadi~ta‘lim mazmuni~ta‘lim usuli~ta‘lim 

vositasi~ta‘lim beruvchi~ta‘lim oluvchi munosabatlari tizimini 

sharhlang. 

8. “Chaynab bergan osh bo„lmas” yoki “Tayyor berganning qadri 

bo„lmas” kabi hikmatlarning ta‟lim tizimiga nima daxli bor? 

9. “Bola hayoti davomida foydalanishga zarurat sezadigan, ya‟ni 

amaliy ahamiyatli didaktik ishlanmalarni ta‟lim maqsadiga mos tarzda 

tanlash” deganda nima nazarda tutilyapti? 

10. O„quvchiga ta‟lim jarayonining subyekti sifatida qarash deganda 

nimani angladingiz? 

11.Quyidagi fikr mazmunini o„z so„zingiz bilan izohlab bering: Kuchli 

va ayovsiz raqobatga asoslangan bozor iqtisodiyoti tadbirkor, ijodiy 

taffakkur sohibi bo‗lgan, har qanday qiyin vaziyatdan o‗z aql-idroki 

bilan omon chiqa oladigan mustaqil fikrli, shu bilan birga, shuurida 

milliy ruhi mustahkam shaxsni tarbiyalashni talab qiladi. 

12. I.Y.Lerner nega “Tafakkur bilmlarni o‗zlashtirish bilan 

rivojlanadimi?” degan savolga “Yo‗q” deb javob qaytargan? 

Foydalanish uchun adabiyotlar: [3;6;7;14;18;22;23;27;30;33;34] 

 
 

O„ZBEK (ONA) TILI O„QITISHNING UMUMDIDAKTIK 

TAMOYILLARI 

 

REJA: 

1. Ona tili o„qtish tamoyillari haqida. 

2. Ona tili o„qitishda ta‟lim, tarbiya va rivojlanish uyg„unligi 

tamoyili. 

3. Ona tili o„qitishda ilmiylik va tushunarlilik tamoyili. 

4. Ona tili o„qitishda tizimlilik va izchillik tamoyili. 

5. Ona tili o„qitishda nazariyaning amaliyot bilan aloqadorligi 

tamoyili. 

6. Ona tili o„qitishda onglilik, faollik va mustaqillik tamoyili. 

7. Ona tili o„qitishda ko„rsatmalilik tamoyili. 

8. Ona tili o„qitishda bolalarning yosh hamda o„quv imkoniyatlarini 

hisobga olish tamoyili. 

Mavzuga oid tayanch tuhunchalar 

Tamoyil,ilmiylik va tushunarlilik, tizimlilik va izchillik, nazariya 

va amaliyot, onglilik, faollik va mustaqillik, ko‗rsatmalilik, 

bolalarning yosh hamda o‗quv imkoniyatlari 

Maktab voyaga yetayotgan avlod tafakkurini 

shakllantirish ustaxonasidir, agar kelajakni 

qo„ldan chiqarishni istamasang, maktabni 

qo„lda mahkam tutmog„ing lozim. 

A. Barbyus 

O„zbеk tilining izоhli lug„аti
125

dа tаmоyil so„zigа shundаy izоh 

bеrilаdi: “Tаmоyil – аrаbchа so‗z; birоr sоhаdа tаrtib, qоidа tusini 

оlgаn nаrsа, tаdrijiy yo‗nаlish” dеmаkdir. Ilmiy аdаbiyotlаrdа 

tаmоyil so„zi prinsip so„zi bilаn mа‟nоdоsh sifаtidа qo„llаnilаdi. 

O„zbеkistоn Milliy ensiklоpеdiyasidа: “Prinsip–lаtinchа so‗z bo‗lib, 

аsl mа‘nоsigа ko‗rа bоshlаng‗ich, nеgiz‖mа‟nоlаrini bеrаdi. “Birоr 

nаzаriya, tа‘limоt, fаn, dunyoqаrаsh, siyosiy tаshkilоt vа h.k.lаrning 

аsоsiy qоidаlаri… hisоblаnаdi” dеyilаdi. 

“Didаktikа” kitоbi
126

dа: “Tа‘lim prinsiplаri o‗quv-tаrbiya 

jаrаyonigа qo‗yilаdigаn ijtimоiy tаlаblаr, tа‘limni tаshkil etish vа 

bоshqаrishdа riоya qilinаdigаn qоidаlаr sifаtidа аmаl qilаdi... 

Tа‘limni tаshkil etish, bоshqаrish vа nаzоrаt qilishdа o‗qituvchi vа 

o‗quvchi fаоliyatigа qo‗yilаdigаn tаlаblаr, qоidаlаr tа‘lim prinsiplаri 

dеb аytilаdi”, dеgаn fikrlаrni o„qiymiz. Аslidа, tа‟lim prinsiplаri, 

mаsаlаn, o„rtа umumtа‟limdа оnа tili tа‟limi prinsiplаri dеgаndа оnа 

tili o„qitishning ijtimоiy buyurtmа sifаtidаgi umumiy vа хususiy 

mаqsаdidаn tоrtib uning mаzmuni, usuli, vоsitаlаri (dаstur-u 

dаrsliklаri, “Ахbоrоt bаnki”, didaktik ta‟minoti, tехnik tа‟minоti vа 

h.), dаrs jаrаyoni, dаrs jаrаyonidа o„qituvchi o„quvchi munоsаbаtlаri, 

оnа tili tа‟limigа dахldоr huquqiy hujjаtlаr (mаsаlаn, DTS)gаchа 

dахldоr bo„lgаn umumiy ijtimоiy tаlаblаr mаjmuyini tushunishimiz 

zаrur. 

Tа‟lim prinsiplаri umumdidаktik kаtеgоriya bo„lib, u o„rtа 

umumtа‟lim mаktаblаridа o„qitilаdigаn bаrchа o„quv prеdmеtlаri 

uchun tеng bаrоbаr dахldоr. Jumlаdаn, оnа tili tа‟limigа hаm. O„rtа 
 

 

 

125 Ўзбек тилининг изоҳли луғати. 5 жилдли. Учинчи жилд.–Т.: ЎзМЭ, 2007.–655-b. 
126Розиқов О., Оғаев С., Маҳмудовa М., Адизов Б. Дидактика. – Т.: Фан, 1997. –147-б. 

umumtа‟lim mаktаblаridа o„qitilаdigаn bаrchа o„quv prеdmеtlаri 

uchun tеng dахldоr bo„lgаn umumdidаktik tаmоyillаr quyidаgilаr: 

– ta‟lim, tarbiya va rivojlanish uyg„unligi tamoyili; 

– ilmiylik va tushunarlilik tamoyili; 

– tizimlilik va izchillik tamoyili; 

- nazariyaning amaliyot bilan aloqadorligi tamoyili; 

– onglilik, faollik va mustaqillik tamoyili; 

– ko„rsatmalilik tamoyili; 

– bolalarning yosh hamda o„quv imkoniyatlarini hisobga olish 

tamoyili. 

Хuddi shuningdеk, o„rtа umumtа‟lim mаktаblаridа o„qitilаdigаn 

hаr bir o„quv prеdmеti tа‟limining o„zigа хоs tаmоyillаri hаm mаvjud. 

(Оnа tili tа‟limining o„zigа хоs tаmоyillаri хususidа kеyingi mаvzudа 

bаtаfsil to„хtаlаmiz.) 

Umumdidaktik prinsiplar garchand maktabda o„qitiladigan barcha 

fanlarga aloqador bo„lsa-da, ammo u har bir fanning ichki tabiatidan, 

o„ziga xos xususiyatlaridan kelib chiqadi va o„ziga xos mazmun kasb 

etadi. Quyidа shulаr хususidа to„хtаlаmiz. 

Ona tili o„qitishda ta‟lim, tarbiya va rivojlanish uyg„unligi 
tamoyili. Ta‟lim – tarbiyaning muhim omili. Yana ham aniqroq 

aytsak, ta‟lim va tarbiya bir butunlik, bir-biridan ajralmasdir. 

“Farzandlarimizni mustaqil va keng fikrlash qobiliyatiga ega bo„lgan, 

ongli yashaydigan komil insonlar etib voyaga yetkazish – ta‟lim- 

tarbiya sohasining asosiy maqsadi va vazifasi bo„lishi lozim, deb 

qabul qilishimiz kerak. Bu esa ta‟lim va tarbiya ishini uyg„un holda 

olib borishni talab etadi. 

Ta‟limni tarbiyadan, tarbiyani esa ta‟limdan ajratib bo„lmaydi – 

bu sharqona qarash, sharqona hayot falsafasi”.
127

 

Ta‟lim va tarbiya bir-biridan ajralmas ekan, ta‟lim maqsadi va 

tarbiya maqsadi mohiyatan bir bo„lishi, jamiyatniing bugungi 

taraqqiyoti ehtiyojmand shaxsni yetishtirishga xizmat qilmog„i shart. 

Bunda, albatta, o„qituvchi-murabbiy faoliyati ulkan ahamiyatga ega. 

Ustoz-murabbiy faoliyati tufayli ta‟lim jamiyat tomonidan puxta 

o„ylab chiqilgan maqsad, mazmun va dasturlar asosida olib 

boriladigan jarayonga aylanib, jamiyat kutgan natijalarni beradi. Inson 

bilish faoliyatining eng murakkab turlaridan biri bo„lgan ta‟lim, 
 

127 Каримов И.А. Юксак маънавият – енгилмас куч. Т.: Маънавият, 2008.–61-62-б. 

bilimlarni o„zlashtirish natijasida tafakkur rivojlanishini tezlashtiradi, 

tarbiya jarayoniga onglilik, uqilganlik, istiqboliy rivojlanuvchanlik 

bag„ishlaydi. 

Ta‟limning maqsadi o„qitishning ma‟lum maqsadga 

qaratilganligini va shu maqsadga muvofiqligini o„zida aks ettirgan, 

ta‟limning ijtimoiy tabiatini, uning jamiyatdagi mohiyatini ochib 

beradigan, uning yo„nalishini, mazmunini, shakl va usullarini belgilab 

beradigan boshlanmadir. Ta‟lim maqsadida tarbiyaning maqsadi, ya‟ni 

insonga nisbatan u qanday bo„lishi kerak, unga qanday ijtimoiy 

ehtiyojlar uchun ta‟lim berish kerak, degan talablar ifodalangan 

bo„ladi. Ta‟lim jarayonida ta‟lim va tarbiya maqsadlarini belgilovchi 

jamiyat talablari to„la holda aks etsagina, bola shaxsi har tomonlama 

kamol topadi. Ta‟lim va tarbiyaning mushtarak maqsadi ta‟lim 

jarayonini, ta‟lim mohiyatini, uning mazmuni, vositalari, usuli, 

o„qituvchi~o„quvchi munosabatlari va, nihoyat, uning samarasi – 

qanday shaxs(mutaxassis)ni yetishtirishni belgilab beradi. 

Ta‟lim va tarbiyaning mushtarak maqsadi talablariga javob 

beradigan shaxs, o„z navbatida, ta‟lim maqsadini oldingi bosqichdan 

yana ham yuqoriroq pog„onaga ko„tarishni talab qiladi va mana shu 

holatdagina jamiyat va shaxs taraqqiyoti uzluksiz ilgarilab, yuksalib 

boradi – maqsadni voqelantirish qanday shaxsni yetishtirishni, 

jamiyatning umumiy tarbiyalanganlik darajasi esa bo„lg„usi taraqqiyot 

yo„nalishini belgilaydi. Demak, ta‟lim va tarbiyaning mushtarak 

maqsadi jamiyatdan oziqlanadi va ayni zamonda jamiyat kelajagini 

belgilaydi. Butun ta‟lim jarayoni–ta‟lim materialidan boshlab, ta‟lim 

natijasi (samarasi)gacha – shu maqsadi bilan belgilanadi. Ta‟lim va 

tarbiyaning mushtarak maqsadi oldida turgan bosh masala: jamiyatga 

bugun va kelajakda jamiyat ravnaqi hamda istiqboli uchun qanday 

shaxs (mutaxassis) tayyorlash kerak, jamiyat qanday shaxsni talab 

qiladi – ta‟lim jarayoni shunday shaxsni yetishtirib berishi zarur. 

Mana shuning uchun o„qitishning eng muhim bo„g„inlarida ta‟lim va 

tarbiyaning mushtarak maqsadi davlat tomonidan belgilab qo„yilgan 

va jamiyat uchun umumiy va qat‟iy qonun tusini oladi. 

Demak, ta‟lim, tarbiya va rivojlanish–bir butun jarayon. Ularni 

bir-biridan ajralgan holda alohida-alohida yoki darsning muayyan bir 

bosqichida birin-ketinlik bilan amalga oshirib bo„lmaydi. O„quvchilar 

ona tili darslarida har bir mashg„ulot jarayonida bajaradigan ishlar: 

Kuzatish-darslikdagi o„quv topshirig„iga yondosh, ammo aynan 

bo„lmagan topshiriq asosida til hodisalarini kuzata olish; 

Izlanish-o„ylash, xotirada tiklash, so„rash, lug„at qomus, 

ma‟lumot manbalaridan foydalanish asosida hodisalar sirasini boyita 

olish; 

Alohidaliklarni sharhlash-berilgan va o„zi davom ettirgan 

siradagi har bir hodisani alohida-alohida sharhlay olish; 

Qiyoslash- siradagi hodisalarni o„zaro qiyoslay olish; 

Umumiylikni aniqlash–siradagi hodisalarning o„xshash, umumiy 

tomonlarini aniqlay olish; 

Farqlarni topish–siradagi hodisalarning bir-biridan farqli 

tomonlarini aniqlay olish; 

Tasnif etish- siradagi hodisalarni o„xshashlik va farqlari asosida 

guruh hamda guruhchalarga ajrata olish; 

Hukm chiqarish–hodisalar sirasi haqida umumlashma (hukm, 

xulosa, qoida) chaqara olish; 

Alohidaliklarni aniqlash–o„rganilgan hodisalarning yondoshlari 

(ma‟nodoshlari, shakldoshlari, vazifadoshlari, qiymatdoshlari, zidlari 

va h.) bilan munosabatlarini (yaqinlik, o„xshashlik va farqlarini) 

aniqlay olish; 

Qo„llash–hodisalarni mustaqil ravishda yozma va og„zaki 

shakllarda sharhlab, ijodiy matn tuza olish – 

ularda xayol, diqqat xotira, tafakkur kabi shaxsiy psixik jihatlarni 

rivojlantirish, qiyinchiliklarni yengish, mustaqil ijodiy faoliyat 

ko„rsatishga samarali ta‟sir ko„rsatadi. Bu esa ayni vaqtda o„quvchi 

shaxsini rivojlantiradi. 

Ona tili darslarida ta‟limiy, tarbiyaviy va rivojlantiruvchi 

maqsadlarning qo„yilishi ta‟lim, tarbiya va rivojlanishning uyg„unligi 

tamoyilining talabi asosidadir. 

Ona tili o„qitishda ilmiylik va tushunarlilik tamoyili. Ta‟limning 

ilmiyligi va bolalar uchun tushunarli bo„lish tamoyili o„zaro 

bog„langan, bir-birini taqozo etuvchi didaktik kategoriyalar 

hisoblanadi. O„qitishning ilmiylik tamoyili ta‟lim mazmunida 

belgilangan o„quv materialini soha yutuqlari asosida bayon qilishni 

taqozo etsa, ta‟limning bolalar uchun tushunarlilik tamoyili o„quv 

materiallarini bolalarning yosh va psixologik xususiyatlariga, ularning 

umumiy taraqqiyoti hamda bilish imkoniyatlariga, shuningdek, 

yashash sharoiti va ularning saviyasiga moslab bayon qilishni talab 

etadi. Ta‟lim jarayoni mantig„i bu tamoyillarga o„zaro aloqadorlikda 

qarashni talab etadiki, bunga ko„ra ona tilidan har bir sinfda 

o„rganiladigan o„quv materiali hajm hamda mazmun jihatidan bir- 

biridan farq qiladi. 

Ta‟limning barcha tur va bosqichlari, jumladan, o„rta umumta‟lim 

maktablarida ona tili o„quv predmeti o„zbek tilshunosligi qo„lga 

kiritgan so„nggi yutuqlarga tayanadi. Ona tili o„qitishda ilmiylik 

tamoyili o„quvchilarda fan(o„zbek tilshunosligi)da qat‟iy hal etilgan, 

ilmiy asoslangan bilimlar asosida malaka va ko„nikmalar hosil etishni 

talab etadi. Ammo maktab o„quvchisiga fan yutuqlarini asl holatidagi 

ilmiylik darajasida berib bo„lmaydi. Masalan, O‗zbek tilidagi 

gaplarning aksariyati [WPm] minimal qolipi va uning kengayishi 

asosida hosil bo‗ladi jumlasini bola “hazm qilolmaydi”. Shu bois 

mazkur jumla maktab darsliklariga Gapning markazi kesimdir. Kesim 

boshqa gap bo‗laklari bilan kengaya oladi shaklida berilgan. 

(Shu o„rinda ta‟kidlash lozimki, bolaga o„zbek tilshunosligi qo„lga 

kiritgan yutuqlar asosidagi barcha bilimlarni berishning aslo hojati 

yo„q.) 

Xo„sh, o„rta umumta‟lim maktablarida ona tili o„quv predmeti 

ta‟limi jarayonida o„quvchiga qancha va qanday ilmiy ma‟lumotlarni 

berish zarur? To„g„ri, o„rta umumta‟lim maktablarida ona tili o„quv 

predmeti ta‟limi jarayonida o„quvchiga berilishi zarur bo„lgan bilimlar 

va uning miqdori ona tili ta‟limi mazmunida belgilab qo„yilgan. 

Ammo o„qituvchi ta‟lim mazmunida belgilanganlarni o„quvchiga ona 

tili ta‟limining bosh maqsadi nuqtayi nazaridan singdirishi muhim. 

Zero, ona tili ta‟limi jarayonida o„quvchining so„z boyligini oshirish, 

so„zlarning ma‟no nozikliklari, farq va o„xshashliklarini his qilish va 

anglab yetish, bexato talaffuz qilish va yozish, so„zlarni bog„lab gap, 

gaplardan esa matnlar tuza olish, birikmalardagi ma‟noviy va 

grammatik, matnlardagi mantiqiy xatoliklarni topish va tuzatish, bir 

fikrni turli vositalar bilan ifodalash, uzilgan fikrning davomini tiklash 

kabi qator mantiqiy operatsiyalarni bajarish, nutq vaziyatini to„g„ri 

baholash va til imkoniyatlaridan unga mos ravishda foydalanish 

ko„nikmalarini shakllantirish va malakasini o„stirish, o„quvchiga mana 

shu vazifalar uchun zarur bo„lgan muhim fonetik, leksik va grammatik 

qoidalarnigina berish, fikrni ifodalash va anglashning turli mexanizm 

va usullarini, ularni turli nutq sharoitiga mos ravishda qo„llash 

yo„llarini tavsiya etish, bunga asoslangan mashq va topshiriqlar 

tizimini ishlab chiqish, voizlik mashg„ulotlariga e‟tibor ustuvor vazifa 

sanalib, uncha chuqurlashtirilmagan lingvistik bilimlar ana shu 

vazifalar “soyasi”da bo„lmog„i, o„quvchining aqliy faoliyati zinhor 

lingvistik qoidalar va til qurilishiga doir bilimlar bilan band qilib 

qo„yilmasligi kerak. Zero, davr o„quvchilarga o„zbek tili qurilishi 

haqidagi bilimlarni emas, balki ona tili imkoniyatlarini egallash 

mexanizm va usullarini berishni taqozo qilmoqda. 

O„rta umumta‟lim maktablari ona tili dastur va darsliklarida 

ilmiylik hamda tushunarlilikni ta‟minlash masalasiga hamisha ona tili 

ta‟limi maqsadi  nuqtayi nazaridan yondashish shart. 

Ona tili o„qitishda tizimlilik va izchillik tamoyili. Sistеmа, 

sistеmаlаshtirish, sistеmаviylik kаbi аtаmаlаrning tаrkibi bir o„zаkdаn 

tuzilgаn bo„lib, sistеmа yunоnchа: systema – tаrkibiy qismlаrdаn 

ibоrаt yaхlit butunlik dеmаk. Bаrchа ilmiy аtаmаlаr kаbi mаzkur 

аtаmаlаrning hаm mаzmuni dаvr bilаn bоg„liq rаvishdа o„zgаrib, 

bоyib, chuqurlаshib bоrаdi. Bu fаn uchun tаbiiy hоl. Оldin bizgа 

butunlik sifаtidа bеvоsitа kuzаtishdа bеrilgаn hаr bir nаrsа sistеmа 

dеb qаrаlgаn bo„lsа, endi hаr bir vоqеlikdа ikki tоmоn: 

а) ichki, ko„zgа tаshlаnmаs (bеvоsitа kuzаtishdа bеrilmаgаn) 

tоmоn-butunlikning tаrkibiy qismlаri оrаsidаgi bаrqаrоr munоsаbаtlаr 

chizmаsi, 

b) shu munоsаbаtlаr chizmаsining muаyyan mоddiy shаkldа 

vоqеlаnishi vа kuzаtishdа bеrilishi (munоsаbаtlаrning vоqеlаnishi) 

izchil fаrqlаnа bоshlаdi. Shunday tоmоnlаrdаn hаr birigа nisbаtаn 

sistеmа аtаmаsi qo„llаnilаdigаn bo„ldi. Mа‟lumki, tilshunоslikdа 

Ferdenand Sоssyur Gumbоldtning ergоn tushunchаsigа mоs kеlаdigаn 

hоlаtlаrni lisоniy lingvistikаgа, enеrgiya tushunchаsigа muvоfiq 

hоlаtlаrni nutq lingvistikаsigа аjrаtib, nutq fаоliyati jаrаyonidа ikki 

hоdisаni – lisоn vа nutqni fаrqlаdi. Bilаmizki, lisоn vа nutqning 

tushunilishi bir-biridаn tubdаn fаrq qilаdi. 

Sistеmа qаnchаlik rаng-bаrаng tаlqin qilinmаsin, bаrchа 

sistеmаviy ishlаrdа sistеmа uchun хоs bo„lgаn umumiy qоnuniyatlаr 

mаvjud. Bulаr, аsоsаn, quyidаgilаr: 

1. Sistеmа murаkkаb butunlik, u o„z rivоjlаnish vа yashаsh 

qоnuniyatlаrigа egа. 

2. Sistеmа murаkkаb butunlik bo„lgаnligi sаbаbli u, аlbаttа, 

tаrkibiy qismlаrdаn – elеmеntlаrdаn ibоrаt bo„lаdi. 

3. Elеmеntlаr sistеmа tаrkibidа o„zаrо bаrqаrоr munоsаbаtlаr 

bilаn o„zаrо bоg„lаngаn bo„lаdi. 

4. Sistеmаdа elеmеntlаr o„zgаrmаy, munоsаbаtlаr o„zgаrsа, 

sistеmа buzilаdi yoki yangi (оldingidаn fаrqli) sistеmа vujudgа 

kеlаdi.
128

 

Yuqоridа sаnаlgаn хususiyatlаr sistеmаning mutlаq, qаt‟iy 

bеlgilаridir. Bulаrdаn tаshqаri hаr bir sоhаdаgi sistеmаning fаqаt 

o„zigаginахоs bo„lgаn judа ko„p bеlgi-хususiyatlаri bo„lаdi. Mаsаlаn, 

lisоn hаm, nutq hаm sistеmаviydir, lеkin lisоniy sistеmаning tаbiаti 

nutqnikidаn tubdаn fаrq qilаdi: lisоniy sistеmа – imkоniyatlаr, 

umumiyliklаr tizimi (pаrаdigmаlаri); nutqiy sistеmа – bеvоsitа 

vоqеlаnish tizimi. Ma‟lumki, umumiylikning vоqеlаnishi 

хususiyliklаrni bеrаdi. Bu хususiyliklаr esа mоhiyatаn chеksiz bo„lib, 

biz ulаrni hеch qаchоn sаnаb nihоyasigа yеtа оlmаymiz. Lisоniy 

sistеmа diаlеktik umumiylik vа imkоniyat tаbiаtigа egа bo„lgаnligi 

sаbаbli uning qurilishini, elеmеntlаri оrаsidаgi munоsаbаt turlаrini 

nisbаtаn аniq chеgаrаlаsh, tаvsiflаsh mumkin. Substansiаl 

yo„nаlishdаgi tаdqiqоtlаr lisоniy sistеmа qurilishi hаmdа mоhiyatini 

оchish vа tаvsiflаsh imkоni mavjudligini isbotladi. 

Dеmаk, istаlgаn vоqеlik, hоdisа yoki jаrаyon o„zigа хоs 

sistеmаviylik (tizimlilik) хаrаktеrigа egа bo„lаdi. Shu jumlаdаn, оnа 

tili tа‟limi jаrаyoni hаm. Оnа tili tа‟limining umumiy vахususiy 

mаqsаdlаri, mаzmuni, usuli, vоsitаlаri, tа‟lim turi vа shаkli, dаrs 

jаrаyoni, o„qituvchi o„quvchi munоsаbаtlаri, оnа tili tа‟limining 

huquqiy jihаtlаrini tа‟minlоvchi hujjаtlаr (“Tа‟lim to„g„risidа”gi 

qоnun, DTS vа h.) bаrchаsi yaхlitlikdа оnа tili tа‟limi tizimini tаshkil 

etаdi. Аgаr shu tizim tаrkibidаgi birоr kichik tizimning mоhiyati 

o„zgаrsа, sistеmа buzilаdi. Kutilgаn nаtijаgа erishib bo„lmаydi. 

O„rtа umumtа‟lim mаktаblаridа оnа tili tа‟limi jаrаyonidа tilning 

fonetikasini o„rganmasdan uning grammatikasini o„rganish mumkin 

emasligi isbot talab qilmaydigan haqiqat. Fonetika va grafikani yetarli 

darajada o„zlashtirgan o„quvchigina leksikani puxta o„zlashtiradi. 

Leksika puxta o„rganilgach, so„z turkumlarini o„rganish osonlashadi. 

Shuning uchun til hodisalarini o„zaro uzviy aloqadorlikda o„rganish 

uning samaradorligini ta‟minlovchi asosiy vosita sanaladi. 
 
 

128 Неъматова Л.Ўзбек тилида привативлик (нофонологик сатҳлар). Филология фанлари 
номзоди илмий даражасини олиш учун ѐзилган диссертация.– Т., 2004. 

Izchillik tamoyili ta‟lim jarayonining mantiqiyligi, o„quv 

materiallarining o„zaro bog„liqligi, yaxlitligini o„z ichiga qamrab 

oladi. Ta‟limda izchillik tamoyili tizimlilik tamoyili bilan uzviy 

bog„langan. Kishining kundalik faoliyatida ham, o„quv ishlarida ham 

muttasillik, muntazamlilik bo„lishi shart. O„quvchilarning nutqiy 

tayyorgarligiga tayanish, ularning boshlang„ich va quyi sinflarda hosil 

qilgan bilim ~ malaka ~ ko„nikmalarini hisobga olish, o„rganilgan, 

o„rganilayotgan va o„rganilishi mo„ljallangan bilimlar o„rtasida 

mantiqiy aloqadorlikni ta‟minlashga izchillik tamoyili orqali 

erishiladi. 

Ona tili dasturlarida o„quv materiallarining bosqichli ketma-ketlik 

tamoyili asosida berilishi izchillik tamoyilini amalga oshirish uchun 

yaxshi imkoniyat yaratadi. Chunki muayyan bir mavzu yuzasidan 

o„quvchilarda zarur bilim, malaka va ko„nikmalar hosil qilish faqat 

shu mavzu doirasida qolib ketmaydi. Keyingi bosqichda egallangan 

bilimlar mustahkamlanadi. 

Tizimlilik va izchillik tamoyillari ham o„qituvchi, ham o„quvchi 

faoliyatida teng barobar ahamiyatga ega. Mazkur tamoyil ona tili 

ta‟limining mazmuni, usuli, vositalarini belgilashda, o„qituvchi~ 

o„quvchi faoliyatini samarali tashkil etishda o„z ifodasini 

topgandagina ona tili ta‟limi maqsadining ro„yobini ta‟minlovchi 

unsurga aylanadi. 

Ona tili o„qitishda nazariyaning amaliyot bilan aloqadorligi 
tamoyili. Insonnining faol va bunyodkor ongi va tafakkurining 

mahsuli bo„lgan bilim insonni hayvondan farqladi. Ta‟lim 

mazmunining asosiy tarkibiy qismi bilimlar tizimidir. Lekin ta‟lim 

tizimi ta‟lim mazmuni tarkibiga kiritiladigan bilimlar silsilasiga o„ziga 

xos ravishda yondashadi–u ta‟lim oluvchiga berilishi, singdirilishi 

zarur bo„lgan bilimlarni ta‟lim maqsadi “elagi”dan o„tkazadi va, 

albatta, beriladigan bilimlarni pragmatik ahamiyati, ya‟ni olingan 

bilimlarni amaliy qo„llash– tatbiq va ijodliylik imkoniyatlari nuqtayi 

nazaridan baholaydi. Demak, o„quvchiga taqdim etilayotgan 

nazariyalar, albatta, pragmatik ahamiyatli – kishi hayoti davomida 

muntazam qo„llashi mumkin bo„lgan xususiyatlarga ega bo„lmog„i 

zarur. 

Har bir yangi avlod hayotga qadam qo„yar ekan, ilgarigi avlodlar 

tajribasini o„rganadi hamda shu asosda yangi bilimlar yaratadi. Ta‟lim 

maqsadi bilan bog„liq ravishda ta‟lim oluvchida hosil qilinishi lozim 

bo„lgan bilimlar hajmi va tabiati ijtimoiy zarurat bilan belgilanadi 

hamda tarbiyalanuvchining iqtidori bilan muvofiqlashtirilgan bo„lishi 

lozim. Zeroki, bilim maqsad, shaxsni faoliyatga yo„llash hamdа 

bilim~malaka va ko„nikmalar zanjiri asosini tashkil etadi. Bilim, 

xususan, umumiy o„rta ta‟lim bosqichida ta‟lim oluvchi egallashi 

lozim bo„lgan bilimlar malaka va ko„nikmalar hosil qilish bilan, ya‟ni 

o„quvchining ijodiy ~ amaliy tatbiq faoliyati bilan uzviy bog„liq 

bo„lishi bilan xarakterli. 

Har bir mutaxassis hozirda o„quvchiga ona tili mashg„ulotlari 

orqali berilayotgan bilim bola uchun, uning bo„lg„usi amaliy faoliyati 

uchun zarurmi, degan savolni nazaridan qochirmasligi zarur. Zero, 

ta‟lim jarayonida beriladigan bilimlar, ayniqsa, umumta‟lim tizimida, 

amaliyligi, pragmatik qiymati bilan belgilanishi juda-juda zarur. Bilim 

haqida gap borganda bilim berish bilan birga bolalarda bilim olish, 

bilimni egallash yo„llari–lug„at, qomus, ensiklopediya, ma‟lumotlar 

majmuasi (spravochniklar), internet tizimi kabi axborot banklaridan 

amaliy foydalanish ko„nikmalari hosil qilishga alohida e‟tibor berish 

kerak.Ona tili ta‟limining samarasi o„quvchining olgan lingvistik 

bilimini emas, ona tili imkoniyatlarini egallash va mustaqil 

tafakkurining o„sish darajasini belgilamog„i lozim. 

Demak, o„quv dasturlarida belgilangan mavzularni o„quvchiga 

faqat nazariy jihatdan yetkazilishi uni toliqtiradi, zeriktiradi va 

keyinchalik yodidan tez ko„tarilishiga olib keladi. O„quvchi dars 

jarayonida egallagan har bir nazariy bilimidan amaliyotda foydalana 

olishi, o„qituvchi esa o„quvchi egallagan bilimning ijtimoiy hayotning 

qay bir jabhasida muhimligini bolaga singdira olishi zarur. Bunda 

o„qituvchi o„qitishning turli xil metodlari, shakllari, vositalaridan 

foydalana olishi, to„g„rirog„i, boy metodik bazaga ega bo„lmog„i 

kerak. 

Ona tili o„qitishda onglilik, faollik va mustaqillik 

tamoyili.“Bilim hali aql emas” jumlasi juda serma‟no va uning 

zamirida katta hikmat yotadi. Xalqimizda “Qur‟oni Karim”ni to„la 

yodlagan, lekin uni tushunmaydigan shaxslarni (rasmiy islomiy 

hofizlarni) ham, ko„zi ojiz kishilarni ham qori deb atalishi
129

 bejiz 

emas. Haqiqatan, qorilar 114 sura, 6226 oyat – 77.639 so„z, 325.763 
 

 

129 Юсуф хос Ҳожиб. Қутадғу билиг (Нашрга тайѐрловчи Қ.Каримов). 2-нашри. – Т.: 

Фан, 1972. – 964 б. 

harfdan iborat bo„lgan “Qur‟oni Karim”
130

ni harfma-harf va qatorma- 

qator yod bilsalar-da, ular ojizdirlar: o„qiyotgan narsalarini hamisha 

ham tushunmaydilar, uqmaydilar. Zeroki, xalqimiz shiori “Ilm-u amal, 

ilm-u amal va ilm-u amal”dir. Amal esa bilimning oqilona, sharoitga 

mos ijodiy tatbiqi hisoblanadi. Bu esa ta‟lim oluvchida ijodiylik 

tabiatini shakllantirish, bilimni qoidalar deb tushunib, ularni 

yodlamasligi, balki uni chuqur alohadorliklarda va amaliy tatbiq bilan 

bog„liq ravishda hosil qilishi bilan, ya‟ni ta‟lim usuli, ta‟lim metodlari 

bilan uzviy bog„liq. 

O„rta umumiy (tayanch) ta‟lim bosqichida 11-16 yoshli 

o„smirlarning psixo-fiziologik holatlari tamoman o„zgacha bo„lib, 

ularda ijodiylik – olgan bilim, hosil qilgan ko„nikmalari asosida ijod, 

ya‟ni yaratish, bunyod qilish, yangilik, g„ayrioddiylikka qiziqish 

kuchayadi. Bu yoshda ularning ongini retroskopik ta‟lim bilan band 

qilish ta‟lim oluvchida ijodiylik kurtaklarini so„ndirishga olib kelishi 

mumkin. Ona tili ta‟limi o„smirlarda ijodiy tafakkurni rivojlantirishga, 

ijodiy tafakkur mahsulini yozma va og„zaki shakllarda to„g„ri hamda 

ravon bayon qilishni o„rgatishga xizmat qilmog„i lozim. Bu maqsad 

uchun eng qulay usul o„quvchilarga tayyor qoidalarni berish emas, 

balki qodisalarni kuzatib, ularni umumlashtirish, hodisalarni, aqliy 

umumlashmalarni o„zaro qiyoslab, ular orasidagi o„xshashlik va 

farqlarni aniqlashga qaratilgan – bolalarni ongli ravishda o„ylash, 

fikrlash, izlash, topish va umumlashtirishga undovchi – ta‟lim usulini, 

ya‟ni muammoli vaziyatlarni, mantiqiy mashq va topshiriqlarni talab 

etadi. Vaholanki, “Ma‟lumot bilimlar bilan emas, balki bilganingni 

mahorat ila amalda qo„llash bilan belgilanadi.”(A.Disterveg) 

Tabiiyki, o„quvchining har bir yangi mavzuni o„zlashtirishi bilan 

bog„liq bo„lgan va o„qituvchi rahbarligidagi mustaqil izlanish faoliyati 

faqat verbal-kognitiv ta‟lim bilan, ya‟ni hodisadan mohiyatga, 

xususiydan umumiyga yo„nalishi bilan cheklanmaydi: verbal- 

kognitivizm bosh usul, usullar usuli, usullar asosi sifatida ona tili 

o„qitishda onglilik, faollik va mustaqillik tamoyilini ta‟minlaydi. 

Onglilik ta‟lim jarayonida o„quvchilarning faollik ko„rsatishi 

bilan chambarchas bog„langan. Chunki ta‟lim jarayonida 

o„quvchilarning bilish faoliyatini kuchaytirmay turib, o„quv 
 

130 Аҳмад Ҳоди. Ибодати исломия. Мутаржим ва ношир Аҳмад хўжа. – Т.: «Парцев» 
матбаа, 1332.(Ўрта Осиѐ ва Қозоғистон мусулмонлари томонидан қайта литография 

нашри. – Т.: 1990) (араб ѐзувида). –  17-b. 

materialining ongli o„zlashtirilishiga erishib bo„maydi. O„quvchi dars 

jarayonida ongli o„zlashtirgan bilimdangina amaliy faoliyatda bemalol 

foydalanishi mumkin. Faollik mustaqil aqliy faoliyat ko„rsatish orqali 

ta‟minlanadi. 

Ona tili o„qitishda ko„rsatmalilik tamoyili. Ko„rsatmalilik ona tili 

ta‟limi uchun o„ta muhim jihatlardan biri sanaladi. Sababki, ushbu 

o„quv predmetining tabiati, mavhum tushunchalarning mohiyatini 

anglash ko„rsatmalilikni ko„proq talab etadi. O„quvchi ko„rish orqali 

narsa, hodisa, tushunchalarning tildagi ifodasi xususida aniq 

tasavvurga ega bo„ladi. Mavzu mohiyatini tezroq anglaydi. 

Xalqimizda: “Yuz eshitgandan bir ko„rgan yaxshi” degan naql bejizga 

aytilmagan. 

Ona tili ta‟limi jarayonida foydalanish mumkin bo„lgan 

ko„rsatmali materiallar juda ko„p va xilma-xil. Chunonchi, tabiiy yoki 

aniq buyumlar (predmetlarning asl namunalari: masalan, qalam, 

daftar, kitob; nok, anor, olma; savat, bug‗doy, paxta, sholi;choynak, 

piyola va h.); kompyuter grafikasi materiallari (masalan, mavzuga oid 

nazariy chizmalar, jadvallar, harakatli topshiriqlar,topshiriqli 

slaydlar va h.); tasviriy san‟at namunalari (masalan, tabiat manzarasi, 

portret), musiqa (masalan, mumtoz milliy kuylar), kino (―Alpomish‖, 

―Shum bola‖, ―Sariq devni minib‖ kinofilmlaridan parcha), vedeo 

tasvirlar kabi vositalar shular jumlasidandir. Ona tili mashg„ulotlarida 

doska, flipchart qog„ozi, markerlar, multimediya to„plami (kompyuter, 

videoproektor, ekran, ovoz ko„targich), elektron doska, televizor, 

epidiaskop, filmoskop, magnitofon kabi texnik va notexnik 

vositalardan foydalanish dars samaradorligiga ijobiy ta‟sir ko„rsatadi. 

Masalan, 6-sinfda “Sifat” mavzusini o„tishda quyidagi slaydlardan 

ko„rsatmali material sifatida foydalanish mumkin: 

1- topshiriq. Quyida berilgan sifatlarni tuzilishi jihatidan turlarga 

ajrating. Ular ishtirokida avval so„z birikmalari, keyib esa sodda 

gaplar tuzing. 

2- topshiriq.Rasmda ko„rsatilgan meva nomlarini toping. Ular 

ishtirokida so„z birikmalari tuzing. Hokim so„zi sifat bilan ifodalangan 

so„z birikmalarini izohlang. 
 
 

 

3- topshiriq.Rasm asosida bog„lanishli matn tuzing. Tuzgan 

matningizda sifatning ma‟no jihatdan barcha turlari ishtirok etsin. 
 

 
X os iyatli, oq-qora, yengil- ye lpi, 
os mono’par, keng, s e rs uv, jigarrang, 
arz on-garov, hayotbaxs h, jahldor, 

 
s hirins o’z, katta-kichik, ic hakuz di, tiniq, yirik- 

yirik, o’ydim-c huqur, alg’ov-dalg’ov,  es li- 
hus hli, xus hbo’y, baqaloq, xus hqad, 

es ki-tus ki, s arg’is h, baland-pas t, g’adir- 
budir, c haqqon-c haqqon. 

Ko„rsatmali material muhim axborot manbayi hamdir. Chunki 

o„quvchi darslik, o„qutuvchining bayoni, ommaviy axborot 

vositalaridan qanday axborot olsa, ko„rsatmali materialdan ham 

shunday ma‟lumot olishi mumkin. 

Ona tili ta‟limi jarayonida ko„rsatmali materiallardan foydalanish 

ham o„qituvchining, ham o„quvchining vaqtini tejaydi. Masalan, 5- 

sinfda “Ibora” mavzusini o„tishda ekranga til, yurаk, yеr, pеshоnа 

tаsvirlаngаn rаsmlar chiqariladi va 5 dаqiqа ichidа hаr bir guruh 

bеrilgаn rаsmlаr аsоsidа ibоrаlаr tоpishlаri hamda ulаrni guruh 

а‟zоlаridаn biri o„qib bеrishi kеrаkligi aytiladi. O„quvchilar 

topshiriqni bajarib bo„lishgach, ekranga quyidagilar navbat bilan 

chiqariladi va o„quvchilar hukmiga havola etiladi: 

Til–dil kаliti 

№ Til so„zi bilаn bоg„liq ibоrаlаr mа‟nоsi tеng kеlgаn 

so„z 

1 til biriktirmоq kеlishmоq 

2 tili bоrmаdi аytоlmаdi 

3 tilgа kеlmоq, tilgа kirmоq, tili 

chiqmоq 

gаpirmоq 

4 tilgа оlmоq аytmоq 

5 til dеgаn bir qаrich, tili bir qulоch, 

tili uzun 

mаqtаnchоq 

6 tili bоrаdi аytаdi 

7 tilgа tushmоq tаnilmоq 

8 tilini tishlаmоq аfsuslаnmоq 

9 tilini qisiq qilmоq gаpirtirmаslik 

10 tilini qismоq gаpirmаslik 

11 tili qichimоq аytgisi kеlmоq 

12 tilini qichitmоq аytishgа mаjbur 

etmоq 

13 tili qisiq muttаhаm 

14 til tеkizmоq (u hаqidа) gаpirmоq 

15 tiligа erk bеrmоq (bеmаlоl) gаpirmоq 

Yurak yonmog„i kerak 

№ Yurak so„zi bilаn bоg„liq ibоrаlаr mа‟nоsi tеng kеlgаn 

so„z 

1 yurаgi аchishmоq kuyinmоq 

2 yurаgi bеtlаmоq, yurаgi dоv bеrmоq kirishmоq 

3 yurаgi bеtlаmаslik, yurаgi dоv 

bеrmаslik 

kirishа оlmаslik 

4 yurаgi bo‗shаmоq, yurаgini 

bo‗shаtmоq 

(ruhаn) еngillаshmоq 

5 yurаgigа vаhimа sоlmоq qo„rqitmоq 

6 yurаgigа qil sig‗mаslik hеch nаrsа yoqmаslik 

7 yurаgigа o‗tirmаslik yoqtirmаslik 

8 yurаgigа sig‗ish (nimа bilаndir) 

shug„ullаnish 

9 yurаgigа tugmоq mo„ljаllаmоq 

10 yurаgigа qo‗l sоlmоq bilmоqchi bo„lmоq 

11 yurаgigа g‗ulg‗ulа sоlmоq хаvоtirlаntirmоq 

12 yurаgigа g‗ulg‗ulа tushmоq хаvоtirlаnmоq 

13 yurаgigа tеgmоq rаnjimоq 

14 yurаgigа tеgmоq zеrikmоq 

15 yurаgini ko‗tаrmоq ruhlаntirmоq 

 

Yer elni bоqаr 

№ Yer so„zi bilаn bоg„liq ibоrаlаr mа‟nоsi tеng kеlgаn 

so„z 

1 yеrgа qаrаmоq uyalmоq 

2 yеr bilаn bittа bo‗lmоq, yеr bilаn 

yaksоn bo‗lmоq, yеrgа kirgudеk 

bo‗lmоq 

shаrmаndа bo„lmоq 

3 yеr bilаn оsmоnchа, оsmоn-u yеrchа (kаttа) fаrqli 

4 yеrgа kirgizib yubоrmоq, yеr yorilib 

yеrgа kirgizgudеk 

(qаttiq) uyaltirmоq 

5 yеrgа kirsа, qulоg‗idаn, ko‗kkа 

chiqsа,оyog‗idаn tоrtmоq 

(bаribir)tоpmоq 

6 yеrgа ursа, ko‗kkа sаpchiydigаn (o„tа) sho„х 

7 yеrgа ursа, ko‗kkа sаchrаmоq sho„хlik qilmоq 

8 yеrgа qаrаtmоq uyaltirmоq 

9 yеr-u ko‗kkа ishоnmаslik (judа) аsrаsh 

10 yеr-u ko‗kdаn tоpmаslik tоpоlmаslik 

11 yеr tаgidа ilоn qimirlаsа, bilаdigаn (judа) sеzgir 

12 yеr оstidаn (qаrаmоq) sеzdirmаy 

(yashiriqchа) 

13 yеr tishlаmоq o„ldirilmоq 

14 yеr tishlаtmоq o„ldirtirmоq 

15 yеr bo‗lmоq uyaltirilmоq 
 

Pеshоnаgа tаqdirni insоnning o„zi bitаdi 
 Peshona so„zi bilаn bоg„liq ibоrаlаr mа‟nоsi tеng kеlgаn 

so„z 

1 pеshоnаgа yozilgаn, pеshоnаdа bоri tаqdir 

2 pеshоnаsi sho‗r bахtsiz 

3 pеshоnаsi qоrа bеbахt 

4 pеshоnаsi yarqirаgаn bахtli 

5 pеshоnа tеri Hаlоl mеhnаt 

6 pеshоnа tеri to‗kmоq (hаlоl) ishlаmоq 

7 pеshоnаsi tоr ziqnа 

8 pеshоnаsidаn ko‗rmоq ko„nikmоq 

9 pеshоnаsigа yozilgаn (kimligi, qаndаy-ligi) 

mа‟lum 

10 pеshоnаsi yo‗nilgаn, pеshоnаsi qirib 

оlingаn 

оmаdsiz 

11 pеshоnаgа tushgаni tаqdir 

12 pеshоnаsi tirishgаn nоrоzi 

13 pеshоnаsini tоshgа urmоq (tаqdiridаn) nоrоzi 

bo„lmоq 

14 pеshоnаsi chirigаn (аzаldаn) bахtsiz 

15 pеshоnаsigа chiziq tоrtilmоq qаrimоq 

 

Bu vositalar til hodisalarini tushunishga, ona tilidan egallangan 

nazariy bilimlarni mustahkamlashga, uni amaliy ko„nikmaga 

aylantirishga yaqindan yordam beradi. Ayniqsa, tasviriy san‟at 

namunalari, o„quv filmlari, diafilmlar va diapozitivlar o„quvchilarning 

o„g„zaki va yozma nutqini rivojlantirishda muhim vosita sanaladi. Ha, 

Konfutsiy aytganidek: “Aytsang, unutaman, ko„rsatsang, eslab 

qolaman, anglab yetib o„zim bajaraman.” 

Ko„rsatmali vositalardan barcha turdagi darslarda va darsning 

barcha bosqichlarida unumli foydalansa bo„ladi. O„quv materialini 

mustahkamlash va takrorlash jarayonida ko„proq reproduktiv 

xarakterdagi ko„rsatmali qurollardan foydalansak, yangi bilimlar 

berishda izlanuvchanlikni talab qiladigan ko„rsatmali vositalar ishga 

solinadi. Demak, ko„rsatmalilik tamoyilini amalga oshirish orqali 

o„quvchilarning qayta xotiralashga asoslangan faoliyatini ham, qisman 

izlanuvchanlik faoliyatini ham, ijodiy faoliyatini ham uyushtirish 

mumkin. 

Biroq, ko„rsatmali vositalardan me‟yorida va o„rinli foydalanish 

lozim. 

Ona tili o„qitishda bolalarning yosh hamda o„quv 

imkoniyatlarini hisobga olish tamoyili. Ta‟lim jarayonida 

o„quvchilarning yoshi va shaxsiy xususiyatlari hamda o„quv 

imkoniyatlarini hisobga olish didaktikaning eng muhim tamoyillaridan 

biri bo„lib, u ona tili o„qitish samaradorligini oshirishda muhim 

ahamiyat kasb etadi. Bu tamoyilga amal qilmay turib, til hodisalarini 

puxta va ongli o„zlashtirishga erishib bo„lmaydi. 

Ma‟lumki, ona tilining izchil kursini o„rganish, asosan, o„rta 

maktab yoshi – o„smirlik davriga to„g„ri keladi. Bu yoshda 

o„quvchilarda topshiriqni o„z vaqtida aniq va yaxshi bajarishga 

harakat rivojlanadi. O„smirlik davrida qayta xotirlashga oid 

topshiriqlar bilan bir qatorda ijodiy topshiriqlarni bajarishga ishtiyoq 

kuchayadi. Agar boshlang„ich sinfda o„quvchilar ko„proq ko„rgan 

yoki kuzatgan narsalari haqida fikr yuritsalar, keyinchalik ularda 

shaxsan kuzatmagan, ko„rmagan, ammo boshqalardan eshitgan voqea- 

hodisalarni o„zlaridan qo„shib uni bayon qilishga urinadilar. 

O„quvchilar bu yoshda rasmda aks ettirilgan voqealar haqida fikr 

yuritish bilan cheklanmay, rasmda ko„zga tashlanmayotgan, ammo 

mavzuga bevosita aloqador bo„lgan fikrlarni ham qo„shib, uni bayon 

eta oladilar. Kichik yoshdagi o„quvchilarda ijodiy fikr ko„proq aniq 

voqea-hodisalar natijasida hosil bo„lsa, o„smirlik davriga o„tgan sari 

bu xususiyat o„z ko„lami jihatidan kengayadi; bola idrok qilgan 

narsalarni tushunib, anglab olishga intiladi; u narsa va hodisalarni 

tahlil qiladi; o„zaro taqqoslaydi, ularning muhim o„xshash va farqli 

belgilarini izlaydi hamda hukm chiqaradi. 

Ona tili darslarida o„smirlarning real o„quv imkoniyati hisobga 

olingan taqdirdagina ta‟lim jarayoni samarali kechadi. Til materiali 

o„quvchi layoqatiga muvofiq kelgan taqdirda u faollik ko„rsatishi 

mumkin. Shuning uchun o„qituvchi har bir o„quvchining shaxsiy 

qobiliyati(uquvi, kompetentligi)ni aniqlash va ta‟lim jarayonida uni 

hisobga olishi zarur. Chunki “Tafakkurni rivojlantirish uchun 

yodlashdan ko„ra ko„proq mulohaza yuritish zarur.” (R.Dekart) 

Ma‟lumki, o„quvchilarning o„zlashtirish darajasi, bilim saviyasi, 

qiziqish va layoqati, mustaqil ishlay olishi bir-biridan farq qiladi. 

O„zlashtirish darajasi yuqori bo„lgan, ijodiy fikrlay oladigan o„quvchi 

rasm asosida insho yozishi kerak bo„lganda nafaqat rasmda 

ko„rayotgan narsalarini, balki o„zining hayotiy taassurotlarini qo„shib 

insho yoza oladi. O„zlashtirish darajasi va fikrlash qobiliyati bo„sh 

bo„lgan, til sezgirligi talab darajasida bo„lmagan o„quvchi xuddi shu 

inshoda hatto rasmda ko„rayotganlarini ham to„laligicha bayon qilib 

bera olmaydi. Demak, o„quvchilarda o„quv imkoniyati har xil bo„lib, 

bu ularning bilish faoliyatiga ta‟sir etmay iloji yo„q. 

O„quvchilarning o„quv imkoniyati bir qator ichki va tashqi 

asoslarga ega. 

O„quv imkoniyatining ichki asoslariga o„quvchilarda nutq 

malakalarining shakllanganlik darajasi, fikrlash va esda saqlab qolish 

qobiliyati, tafakkur usullarini bilishi va uni zarur o„rinlarda to„g„ri 

ishga sola olishi, tez o„qish va yozish malakalarining mavjudligi, til 

materiallarini o„rganishga munosabati kabilarni kiritish mumkin. 

Tashqi omillarga ona tili ta‟limining mazmuni, o„quvchilarning til 

muhiti (uyda ham, maktabda ham o„zbek tilida so„zlashadigan 

o„quvchilarning o„quv imkoniyati turli tilda so„zlasha oladigan 

o„quvchilarning o„quv imkoniyatidan farq qiladi), ularga qo„yilgan 

yagona imloviy va nutqiy talab, o„qituvchining nutqi, maktabning 

moddiy texnikaviy ta‟minoti kabilar kiradi. 

Ona tili darslarida o„quvchilarning yosh va shaxsiy xususiyatlari 

hamda real o„quv imkoniyatlarini hisobga olish tamoyiliga qat‟iy amal 

qilish quyidagi afzalliklarga ega: 

1. O„qituvchi tomonidan tanlanadigan o„quv topshiriqlarini 

o„quvchilarning o„zlashtirish darajasiga muvofiqlashtirish imkoniyati 

vujudga keladi. O„qituvchi o„quv imkoniyatidan kelib chiqqan holda 

darslik va qo„shimcha o„quv materiallaridan foydalanadi. 

2. O„quv imkoniyatini aniqlash ona tili o„qitishning shakl, metod 

va usullarini to„g„ri belgilashga, maqsadga muvofiq keladigan dars 

turini tanlashga imkon beradi. 

3. O„quv imkoniyatini bilish tabaqalashtirilgan ta‟lim(“har kim 

kuchiga yarasha, har kim layoqati darajasida”)dan foydalanish 

imkoniyatini beradi. Chunki har bir o„quvchining o„quv imkoniyatini 

bilmasdan turib, o„quv topshiriqlarini tabaqalashtirish mumkin emas. 

Bolaning o„quv imkoniyatiga mos tushadigan topshiriq esa uni 

bajarishga bo„lgan qiziqishini kuchaytiradi; bilishga bo„lgan ishonchni 

orttiradi; sinfdagi barcha o„quvchilarning deyarli bir vaqtda 

topshiriqni bajarishlariga shart-sharoit yaratadi. 

4. O„quv imkoniyatini hisobga olish ona tili darslarida bolani 

tarbiyalash va rivojlantirishga shart-sharoit yaratadi. Imkoniyatga 

muvofiq keladigan topshiriq shaxsiy-ruhiy xususiyatlar: iroda, 

qobiliyat, xotira, ijodiy xayol kabilarni tarbiyalaydi. Ona tili darslarini 

o„quvchilarning imkoniyatlari doirasida tashkil etish ularning o„z 

kuchlaridan unumli foydalanishlarini ta‟minlaydi. 

Mavzu yuzasidan savol va topshiriqlar: 

1. Tamoyil atamasini sharhlang. 

2. Tamoyil va prinsip aynan bir tushunchami? 

3. Ona tili o„qtish tamoyillari haqida ma‟lumot bering. 

4. Ona tili o„qitishda ta‟lim, tarbiya va rivojlanish uyg„unligi 

tamoyilini sharhlang. 

5. Ona tili o„qitishda ilmiylik va tushunarlilik tamoyili mohiyati 

nimadan iborat? 

6. Ona tili o„qitishda tizimlilik va izchillik tamoyilini misollar asosida 

tushuntiring. 

7. Ona tili o„qitishda nazariyaning amaliyot bilan aloqadorligi 

tamoyilini izohlang. 

8. Ona tili o„qitishda onglilik, faollik va mustaqillik tamoyilini 

sharhlang. 

9. Ona tili o„qitishda ko„rsatmalilik tamoyili mohiyati nimada? 

10. Ona tili o„qitishda bolalarning yosh hamda o„quv imkoniyatlarini 

hisobga olish tamoyili nima uchun umumdidaktik tamoyillar sirasiga 

kiritilgan? 

Foydalanish uchun adabiyotlar: [10;11;20;24;32;34;35] 

O„ZBEK (ONA) TILI O„QTISHNING O„ZIGA XOS 

TAMOYILLARI 

 

REJA: 

1. Ona tili o„qitishda “til ~me‟yor~ nutq mutanosibligi” tamoyili. 

2. Ona tili o„qitish orqali o„quvchilar ijodiy tafakkurini rivojlantirish 

tamoyili. 

3. Ona tili o„qitishda mavzulararo, bo„limlararo, sinflararo 

aloqadorlik tamoyili. 

4. Ona tili o„qitishda o„quvchilarning til sezgirligini tarbiyalash 

tamoyili. 

5. Ona tili o„qitishda mahalliy sheva sharoiti va ta‟sirini hisobga 

olish tamoyili. 

6. Ona tili o„qitishda bolalarni milliy hamda umumbashariy 

qadriyatlarga hurmat ruhida tarbiyalash tamoyili. 

 

Mavzuga oid tayanch tuhunchalar 

Til~me‘yor~nutq, tafakkurni rivojlantirish, mavzulararo, 

bo‗limlararo, sinflararo aloqadorlik, til sezgirligini tarbiyalash, 

mahalliy sheva sharoiti va ta‘sirini hisobga olish, milliy hamda 

umumbashariy qadriyatlarga hurmat ruhida tarbiyalash 

Dunyoda turmoq uchun dunyoviy fan va ilm 

lozimdur, zamona ilmi va fanidan bebahra 

millat boshqalarga paymol bo„lur. 

Mahmudxo„ja Behbudiy 

 

O„qituvchi ona tilining umumdidaktik tamoyillari bilan bir 

qatorda, uning o„ziga xos tamoyillarini ham yaxshi bilishi va ta‟lim 

jarayonida unga qat‟iy amal qilishi lozim. Zero, o„rta umumta‟lim 

maktablarida ona tili ta‟limining o„ziga xos tamoyillari milliy o„zlik, 

milliy tafakkur, milliy dunyoqarash masalalari bilan chambarchas 

bog„lanadi. 

Ona tili o„qitishda “til ~me‟yor~ nutq mutanosibligi” tamoyili. 

Til va nutq hodisalariga o„zaro farqlab yondashishni dastlab VIII-IX 

asrlarda arab tilshunosligida, keyinchalik tilning turli qirralarini uzviy 

tarzda birlashtirib, uni yaxlit bir butunlik, bir sistema sifatida 

o„rganuvchi (XX asrning 20-yillarida shakllangan va sistem-struktur 

tilshunoslik nomi bilan mashhur bo„lgan) tilshunoslik namoyandalari 

V.Gumboldt, A.Shteyntal, Boduen de Kurtene ta‟limotlarida 

uchratamiz. Lekin til bilan nutq hodisalarini va ularga xos birliklarni 

ilmiy va amaliy farqlash, shu tushunchalarni batamom yangi 

mazmunda qo„llash Ferdinand de Sossyur va uning izdoshlari 

yaratgan ta‟limot bilan bog„liq. Lison (til) va nutqning farqlanishi, 

tilga tizim sifatida yondashuv XX asr jahon tilshunosligida inqilobga 

teng hodisa sifatida baholandi. Chunki bu hodisa tilshunoslikdagi 

mavjud qarashlarni tubdan o„zgartirib yubordi. 

Lison (til) deyilganda ma‟lum bir jamiyatning barcha a‟zolari 

uchun avvaldan tayyor holga keltirilib qo„yilgan, hamma uchun 

umumiy va majburiy fikrni ifodalash va boshqa maqsadlar uchun 

xizmat qiladigan birliklar hamda bu birliklarning o„zaro birikish 

qonuniyatlari yig„indisi tushuniladi. 

“Til – g„oyalarni ifodalovchi ramzlar sistemasi, nutqiy 

qobiliyatning ijtimoiy mahsuli, ijtimoiy jamoa tomonidan hosil 

qilingan zaruriy ramzlar (imkoniyatlar) majmuidir”, degan edi 

tilshunos F.de Sossur. Zero, til har bir jamiyat uchun “azaldan tayyor” 

qabul qilinishi umumiy va majburiy bo„lgan, avlodlar merosi 

hamdir. Til–o„z-o„zidan rivojlanish, o„zgarish, ta‟sirga berilish, 

jamiyat talablari asosida yangilanish, biologik organik sistemalar 

singari ehtiyojlarga moslashish, zaruriyatni qondirish, kemtiklikni 

(yetishmaydiganini) to„ldirish xususiyatlariga ega, boshqa ramziy 

tizimlarda esa muqimlik, ular faqat tabiiy til asosida, ya‟ni inson 

ongi va faoliyati orqali yangilanishi, o„zgarishi, rivojlanishi mumkin. 

Tilning amalda bo„lish holatlariga tazyiq o„tkazib bo„lmaydi. Lekin 

tegishli yo„l-yo„riqlar, ko„rsatmalar, tavsiyalar berilib borilishi zarur. 

Bu me‟yoriy tavsiyalarning qanchalik hayotiy ekanligini esa amaldagi 

nutqiy jarayonning o„zi belgilaydi. Zero, me‟yoriy hujjatlarsiz, yo„l- 

yo„riqlarsiz ham til va nutq rivojini tasavvur etib bo„lmaydi. Qabul 

qilingan “Davlat tili haqida”gi qonun buni yaqqol isbotladi. 

Bilamizki, istalgan millat tili uning milliy tafakkuridan oziqlanadi. 

Zero, til bilan tafakkur bir-birini taqozo etadigan ajralmas 

hodisalardir. Tilsiz tafakkur bo„lmaganidek, til ham tafakkursiz 

bo„lmaydi.
131

 Tilning bunday talqini uning psixofizik hodisa 
 

 

 

131Содиқов А., Абдуазизов А., Ирисқулов М. Тилшуносликка кириш. – Тошкент: 
Ўқитувчи, 1981, 20-bet. 

ekanligini, u o„ziga umumiylik, mohiyat, imkoniyat, sabab (UMIS) 

kabi sifatlarni mujassamlashtirganligini isbotlaydi. 

Til va tafakkurning birligi nutqda o„z ifodasini topadi. Nutq 

og„zaki va yozma holda mavjud bo„lib, unda fikrimiz moddiy shaklga, 

ya‟ni hissiy idrok etiladigan shaklga kiradi va shu tariqa u endi bir 

shaxsga emas, balki jamiyatga tegishli bo„lib qoladi.
132

 

Til va nutq o„rtasidagi munosabatlarni o„rganish hozirgi zamon 

tilshunosligining eng muhim vazifalaridan biri. Bu masala alohida bir 

milliy tilni yoki umuman tillarni nazariy ta‟riflashdagi boshlang„ich 

nuqtadir. Til va nutq hodisalarini farqlash aksariyat tilshunoslar 

tomonidan tan olinadi, ammo ularning mohiyatini, chegarasini 

aniqlash mezonlari haqidagi fikrlar turli-tuman. 

Ferdinand de Sossyur til va nutqni nutq faoliyatining ikki ajralmas 

bo„lagi deb hisoblab, ularni “bir paytning o„zida fizik, fiziologik va 

psixik, bundan tashqari, individual va ijtimoiy munosabatlarga 

daxldor” jarayonlar deb ta‟riflagan edi. 

Nutq, birinchidan, fikr-mulohaza bildirish jarayoni, ikkinchidan, u 

–til qurilmasi faoliyati natijasi. 

Til potensial hodisa bo„lib, kishilar ongida bolalikdan 

o„zlashtirilgan gapirish qobiliyati va nutq orqali ifodalangan fikrni 

tushunish vositasi sifatida mavjud bo„ladi. Nutq esa mavjud 

imkoniyatni voqelantirish va so„zlashuv qobiliyatini aniq muhitda 

amalga oshirish jarayonidir. 

Nutq har bir alohida kishini individ va shaxs sifatida 

xarakterlovchi eng samarador vositalardan biri. Insonlar muloqoti nutq 

orqali amalga oshiriladi. Uning yordamida odam o„z fikrini, 

hissiyotlarini, kayfiyatini, istaklarini ifodalaydi.Gapirish va tushunish 

jarayoni odamlar orasida fikr almashinuv, hissiyotlarini bildirish, 

axborot uzatish ehtiyoji tufayli ro„y beradi va bularning hammasi 

ijtimoiy munosabatlarga asoslanadi. Nutqning aynan mana shu 

ijtimoiy asosini til tizimi tashkil qiladi. Demak, nutq umumiy va 

ijtimoiy xususiyatga ega bo„lgan tilga nisbatan individual 

munosabatdagi hodisadir.
133

 
 

 

 

 

 

132Хайруллаев М., Ҳақбердиев М. Мантиқ. – Тошкент, 1993, 31-bet. 
133Каримов С. Тил таълими ва меъѐр. – Тошкент, 2002. 

Lison va nutq, ularning birliklari munosabatiga dialektik, 

dialektika kategoriyalari nuqtayi nazaridan yondashilganda, u haqdagi 

tasavvur va bilimlarimiz to„laqonli bo„ladi. 

Til turli xil birlik (fonema, morfema, leksema, frazema, 

model)larning, ular orasidagi barqaror munosabatlarning majmuyi, 

nutq esa mazkur majmuaga doir bo„lgan birliklarning muayyan 

sharoitda ma‟lum qismidan foydalanib, zaruriy kommunikativ 

maqsadlar uchun hosil qilingan moddiylik (so„zshakl, so„z birikmasi, 

gap) lardir. 

Tilning takomillashib borishi va nutq jarayonidagi bosqichlarini 

taniqli tilshunos olimlar H.Ne‟matov va R.Rasulovlar substansial 

tilshunoslik “til-me‟yor-nutq” tarzida ajratishini ta‟kidlashib, qayd 

qiladilarki: “Til bevosita kuzatishda berilmagan. U jamiyat 

a‟zolarining ongida mavjud bo„lib, ularning barchasi uchun tayyor, 

umumiy, majburiy bo„lgan, fikrni shakllantirish va uni ifodalashga 

xizmat qiladigan birliklar va ularning o„zaro munosabatlari haqidagi 

tasavvurlar yig„indisi sifatida qaraladi. 

Nutq tilning namoyon bo„lishi, ro„yobga chiqish, voqelanish 

shakli bo„lib, u bevosita kuzatishda berilgan, moddiy (tabiiy, fizik) 

shaklga egadir. 

Me‟yor (norma) – til birliklarini nutqning u yoki bu ko„rinishida 

ishlatish qonuniyatlari va imkoniyatlari bo„lib, ular jamiyat tomonidan 

belgilangan va aniqlangandir”.
134

 

Demak, til va nutq tizimida me‟yor ham o„z o„rniga ega. 

Tafakkurimizda aks etgan borliq tilda moddiylashib, nutqda yuzaga 

chiqar ekan, u qanday shakl va ko„rinishda voqelanishi jamiyat 

tomonidan muayyan me‟yorlar bilan belgilangan bo„ladi. Masalan, 

”Ovqatingni ye” tushunchasini imo-ishora bilan ifodalashimiz 

mumkin. Og„zaki nutqda esa jamiyat a‟zolari tomonidan qabul 

qilingan maxsus tovushlar tizmasi mavjud bo„lib, biz ularni talaffuz 

etishimiz – aytishimiz shart. Aytilganlarning barchasi me‟yorning 

tarkibiy qismlaridir. Shunga ko„ra til imkoniyatlari me‟yor 

darchasidan o„tib, nutqda yuzaga chiqadi.
135

 

Muayyan tilda ifodalanadigan me‟yorlar, albatta, o„sha tilning 

milliylik va tarixiyligi zaminida belgilanishi shart. Tildagi davriy va 
 

134Неъматов Ҳ., Расулов Р. Ўзбек тили систем лексикологияси асослари. – Т.: Ўқитувчи, 
1995.–7-bet. 
135O„sha asar.–27-bet. 

doimiy me‟yorlarni farqlash lozim. Til elementlarining ma‟lum bir 

me‟yorga keltirilishi, bir tomondan, til mutaxassislari tomonidan 

boshqarib borilsa, ikkinchi tomondan, tabiiy ravishda ham yuz beradi. 

O„zbek adabiy tilida quyidagi me‟yorlar belgilangan: 

–leksik-semantik (so„z qo„llash bilan bog„liq) me‟yorlar; 

–orfoepik (talaffuz bilan bog„liq) me‟yorlar; 

–aktsentologik (urg„u qo„llash bilan bog„liq) me‟yorlar; 

–fonetik (nutq tovushlarini qo„llash bilan bog„liq) me‟yorlar; 

–grammatik (morfologik va sintaktik) me‟yorlar; 

– so„z yasalish bilan bog„liq me‟yorlar; 

– orfografik (to„g„ri yozish bilan bog„liq) me‟yorlar; 

–grafik (harflarning shakli bilan bog„liq) me‟yorlar; 

– punktuatsion (tinish belgilari bilan bog„liq) me‟yorlar; 

– stilistik (nutq uslublari bilan bog„liq) me‟yorlar. 

Ona tili ta‟limida “til-me‟yor-nutq” o„zaro chambarchas 

bog„langan bo„lib, birini ikkinchisiz tasavvur etib bo„lmaydi. Dars 

mashg„ulotlarida ular o„rtasida mutanosiblik o„rnatilmasa, ona tili 

ta‟limining asosiy maqsadiga erishib bo„lmaydi. 

Ona tili o„qitish orqali o„quvchilar ijodiy tafakkurini 
rivojlantirish tamoyili. Ijodiy tafakkur bilishning eng oliy va yuqori 

darajadagi shaklidir. Maktab ta‟limi ona tilini ta‟lim oluvchiga   o„ r g 

a t m a y d i, ta‟lim oluvchi ona tilini ta‟lim dargohiga kelgunga qadar 

biladi va undan o„z kundalik amaliy ehtiyojlarini qondirish uchun 

bemalol foydalana olish malaka va ko„nikmalariga ega bo„ladi. Nega 

zamonaviy ta‟limning barcha tur, bo„g„in va bosqichlari uchun ona tili 

ta‟limi umumiy va zaruriy o„quv fani sifatida majburiy kiritilgan, u 

nimaga xizmat qilishi kerak: ilmiy grammatika, tilshunoslik fani 

asoslarini o„rganish uchunmi yoki jamiyat a‟zolarining barchasi 

tilshunos bo„lishi kerakmi? Jamiyatda hamma madaniyatli 

kishilarning tilshunos bo„lishi shart emas. Demak, ta‟limning barcha 

tur, bo„g„in, bosqich va ko„rinishlarida ona tili ta‟limining o„ziga xos 

maqsadi va zarurati mavjudki, ular DTSlarida maxsus belgilab 

qo„yilgan. 

Ona tili ta‟limi mazmuni tarkibiga kiritilgan bilimlar silsilasi 

umumiy bilim/ilmning ta‟lim maqsadi nuqtayi nazaridan tanlangan, 

ta‟lim oluvchininig yoshi, aqliy, jismoniy, kasbiy (faoliyat) 

xususiyatlari va ijtimoiy (jumladan, kasbiy) ehtiyojlariga 

muvofiqlashtirilgan bo„lagi, parchasidir. U, albatta, pragmatik 

ahamiyatli – tatbiq etiladigan va uning asosida ijod qilish mumkin 

bo„lgan xususiyatlarga ega bo„lmog„i zarur. Vaholanki, bilim tatbiq, i 

j o d bilan ahamiyatli. Biz bilimdon ijrochi shaxs tarbiyasidan ijodkor, 

bunyodkor shaxsni yetishtirishga o„tdik.
136

 Xalqimiz hamma vaqt 

ijodiy tafakkur sohibini, tadbirkor shaxsni bilimdon shaxsdan ustun 

qo„ygan. Ma‟lumki, XXI asr – axborot asri. Bu asrda faol hayot 

kechirayotgan shaxs uchun zarur bilimlarning barchasini egallay 

olmaydi. Barcha zarur bilimlar xazinasiga kalit esa axborot bankini 

bilish va ulardan foydalanish ko„nikmalariga ega bo„lishdir. Bunda, 

xususan, mustaqil fikrlovchi shaxsni tarbiyalash, unga, uning ongiga 

ijodiylik urug„larini sepish va undirish uchun Yan Amos 

Kaminskiyning muallimlar kamroq gapirib, o„quvchilar ko„proq bilim 

olish yo„llarini izlashlari zarurligi haqidagi fikri hozirgi kunda ham 

xuddi XVII asrdagidek dolzarbdir. 

Bugun – axborot asri uchun kishi har bir muayyan sharoitda kerak 

bo„ladigan bilmlar majmuasini dars, darslik, umuman ta‟lim bilan 

to„la berish mutlaqo mumkin emas – bilim doirasi behad kengaygan, 

axborot esa bir kishi bir zamonda o„zlashtira olish chegarasidan behad 

uzoqlashgan. Demak bugun uchun zaruri bilim hajmi va 

miqdorining o„zi emas, balki muayyan sharoitda zarur bo„lgan 

bilimlarni topa bilish va ulardan amaliy foydalana olish 

malakalariga ega bo„lishdir. 

O„quvchilar ona tili mashg„ulotlarida filologiya (tilshunoslik fani) 

asoslari-yu tushunchalarini o„zlashtirish bilan emas, balki ona tilining 

juda boy imkoniyatlari asosida mustaqil fikrlash va ijodiy fikr 

mahsulini turli-tuman shakllarda go„zal nutq sifatida bayon etish 

ustida ishlashlari lozim. Ona tilidan ta‟lim mazmuni ham, ta‟lim usuli, 

o„quvchilar bajarishlari lozim bo„lgan o„quv topshiriqlari ham ta‟lim 

maqsadida belgilangan mana shu jihatga xizmat qilmog„i zarur. 

Ijodiy tafakkur sohibini shakllantirish maqsadini ko„zlagan 

kognitiv-pragmatik ta‟lim usuli o„qituvchi ta‟lim jarayonida mumkin 

qadar darslikdan ko„proq uzilishi hamda darslik o„quv materiali, 

dasturda rejalashtirilgan mavzularga monand, yondosh mavzular va 

o„quv topshiriqlari tizimidan foydalanishi zarurligini taqozo etadi. 

Demak, ona tili o„qitish orqali o„quvchilar ijodiy tafakkurini 
 
 

136Неъматов Ҳ., Ғуломов А. Мактабда тил сатҳларини ўзаро боғлаб ўргатиш. – Т.: РТМ, 
1992. – 30 б. 

rivojlantirish eng asosiy masala. Bu o„rinda o„quvchilarning ijodiy 

tafakkuriga ta‟sir etuvchi quyidagi kabilardan foydalanish mumkin: 

1. O„quvchilar o„zlariga lug„aviy ma‟nosi notanish bo„lgan so„z 

va iboralar bilan muntazam tanishib borishlarini ta‟minlash. 

O„quvchi nutqi uchun faqat tilimizda ijtimoiy-iqtisodiy taraqqiyot 

tufayli paydo bo„layotgan so„zlаr emas, balki ular ilk marta duch 

kelayotgan (aslida tilimizning lug„at boyligida mavjud bo„lgan) 

so„zlar ham yangidir. Masalan, 5-, 6-, 7-sinf o„quvchilariga adabiyot 

darsligidan muayyan matnlarni belgilab berish va badiiy matnlarda 

ularga ma‟nosi notanish bo„lgan so„zlarni aniqlash, shuningdek, 

so„zlar ifodalagan ma‟nolarni zaruriy lug„atlardan qidirib topish 

topshirig„i beriladi. O„quvchilar bo‗lma (xona), ishkom (tok so‗risi), 

omi (savodsiz, o‗qimagan), sinchalak (chittak), so‗ri (katta taxta 

karavot), hamiyatli (oriyatli) kabi bir qator so„z va iboralarga duch 

keladilarki, ularning ma‟nolarini lug„atlardan izlab topish, ba‟zan 

yoshi kattalardan bilib olish bolaning lug„at boyligini oshiradi. 

2. So„z ma‟nolarini taqqoslash va ularni sharhlash usuli ham 

o„quvchi tafakkurining rivojiga samarali ta‟sir ko„rsatadi. Bu usul 

ma‟nosi va shakli bir-biriga yaqin yoki keskin farq qiladigan so„zlarni 

izohlashda qo„l keladi. Tilimizda bunday so„zlar anchagina qismni 

tashkil etadi. Masalan, 5-sinfda unlilar mavzusida tarkibida -i, -u 

tovush (harf)lari mavjud bo„lgan so„zlarning talaffuzi va imlosi 

o„rganilar ekan, urush-urish, tushum-tushim, tuzum-tizim-tuzim, 

ilashmoq-ulashmoq singari so„zlarni taqqoslash orqali ularning 

ma‟nosi, talaffuzi, imlosini, shuningdek, nutqdagi paronimlik holatini 

sharhlash mumkin. 6-sinfda qo„shma otlar va ularning imlosi haqida 

gap ketganda paxtagul, boshog‗riq, gulbozor, gulg‗uncha, oqsoqol 

singari qo„shma otlarni paxta guli, bosh og‗rig‗i, gul bozori, gulning 

g‗unchasi, oq soqol singari so„z birikmalari bilan taqqoslash orqali 

ularning ma‟no va imlo farqlarini bilib olish mumkin. 

Til hodisalarining mohiyatini anglash, ilmiy va badiiy uslubda 

qo„llaniladigan so„zlarni farqlash, bu so„zlarning ma‟no nozikligini 

sharhlash maqsadida matnlar taqqoslanishi mumkin. Masalan, maktab 

darsligida ilmiy matnlarni badiiy matnlar bilan taqqoslash, 

matnlardagi neytral va bo„yoqdor so„zlarni solishtirish, ularning 

o„xshash va farqli tomonlarini aniqlash kabi ishlar bolalarning so„z 

boyligini oshirish, so„zdan to„g„ri foydalanish malakalarini 

shakllantirishga hamda rivojlantirishga ijobiy ta‟sir ko„rsatadi. 

3. Yozma ifodasi va talaffuzi farqlanadigan so„zlar ustida 

ishlash ham bola tafakkuriga ijobiy ta‟sir ko„rsatadi. Masalan, 6-7- 

sinf o„quvchilarini lug„at bilan ishlash darslarida kichik guruhlarga 

bo„lish va ularga imlo lug„atidagi muayyan o„rinlarni bo„lib tashlash, 

belgilangan o„rindagi so„zlar ichidan yozilishi va talaffuzi 

farqlanadigan so„zlarni ajratish topshirig„i beriladi. O„quvchilar 

topgan so„zlari(masalan, muomala, maorif, saodat, direktor, taassurot, 

oila, tabiat, afv va b.)ning ma‟nolarini izohlashlari, o„sha so„zlar 

ishtirokida so„z birikmalari (yaxshi muomala, maorif tizimi, nurli 

saodat, direktor xonasi, maroqli taassurot, namunali oila, tabiat 

in‘omi, afv e‘loni) yoki gaplar (Yaxshi muomala yaxshi tarbiya 

belgisidir; Respublikamizda maorif tizimi maktab o‗quvchilarining 

ta‘lim-tarbiyasi masalalari bilan shug‗ullanadi; O‗zbekiston 

yoshlarini nurli saodat kutmoqda va h.) tuzishlari mumkin. Matn 

tarkibida yozilishi va talaffuzi farqlanadigan so„zlarga qo„shimcha 

qo„shilganda ularning talaffuzida bo„ladigan o„zgarishlarga ham 

e‟tibor qaratish foydadan xoli bo„lmaydi. 

4. So„zlarni ma‟lum belgilariga qarab guruhlarga ajratish 
ustida ishlash ham shu o„rinda ahamiyatli. Ayniqsa, 6-7-sinflarda so„z 

turkumlari yuzasidan takrorlash darslarini o„tkazishda bu usul qo„l 

keladi. Masalan, “Otlarning ma‟noviy guruhlari”ni o„rganishda 

berilgan so„zlarni shaxs otlari (masalan, chol, yigit, momo, juvon, 

kishi,aka, muhandis, rais va b.), faoliyat-jarayon otlari (terim, tanlov, 

chopiq, saylov, g‗allachilik va b.), o„rin-joy otlari (maktab, zavod, 

fabrika, uy, javon, shahar, qishloq, mahalla, tuman, viloyat, ko‗cha, 

gulzor, shaftolizor; sharq, g‗arb, saylgoh va h.), payt otlari (yil, kun, 

oy, soniya, daqiqa, soat, sutka, tun, asr, hafta, era, ko‗klam, yoz, qish, 

ko‗z, saraton, xazonrezgi) va hokazolarga ajratish, bu guruhlarni 

mustaqil davom ettirish, “Qavm-qarindoshlik otlari”ni o„rganishda 

berilgan so„zlarni qon-qarindoshlik (bobo, buvi, ota, ona, opa, aka, 

tog‗a, amaki, xola, amma, jiyan va b.) yoki nikoh qarindoshligi 

(qaynona, qaynota, kelin, kuyov va b.) munosabatlarini ifodalashiga 

ko„ra ikki guruhga ajratish, hosil bo„lgan guruhlarni mustaqil davom 

ettirish yoki “Kasb-hunar otlari”ni o„rganishda berilgan so„zlarni 

kulolchilik, zardo„zlik, ganchkorlik, yog„och o„ymakorligi, novvoylik 

kabi guruhlarga ajratish kabi topshiriqlardan foydalanish mumkin. 

5. Ma‟lum bir guruhdagi so„zlar ro„yxatini mustaqil ravishda 

tuzish. O„quvchilarning so„z boyligini oshirish maqsadida ularga 

ma‟lum bir guruhdagi so„zlar lug„atini tuzishni ham topshirish 

mumkin. Shubhasiz, bunday lug„atlarni dars jarayonida tuzish ancha 

murakkab. Shuning uchun mustaqil ishning bu turini ma‟lum bir 

mavzu o„rganilgandan keyin uy vazifasi sifatida topshirish maqsadga 

muvofiq. Lug„at tuzish uchun o„quvchilar ma‟lum bir kasb egalari, 

ota-onalari, keksalar bilan suhbatda bo„ladilar, mavjud izohli 

lug„atlarga murojaat qiladilar. 

Ona tili mashg„ulotlarida ma‟lum bir so„zning ma‟nosini 

sharhlash, so„zlar ro„yxatini tuzish kabi amaliy ishlarga tez-tez 

murojaat qilishga to„g„ri keladi. Masalan, o„quvchilar harakat fe‟llari 

(intilmoq– imillamoq – qimirlamoq –siljimoq – sudralmoq – yurmoq – 

yugurmoq – chopmoq – yelmoq kabi) yoki natijali faoliyat fe‟llari 

(tuzmoq – yasamoq – qurmoq – bunyod etmoq – paydo qilmoq –barpo 

etmoq– tartib bermoq –yuzaga keltirmoq – hosil qilmoq; buzmoq – 

sindirmoq– parchalamoq – titmoq – vayron qilmoq – xarob etmoq – 

g‗orat qilmoq – nes-nobud qilmoq va hokazo)ning qatorlarini 

tuzishlari mumkin. Bunday usullar sirasini yana davom ettirish 

mumkin. 

Shunday qilib, ona tili o„qitish jarayonida bolalar 

nutqi(og„zaki/yozma)ni rivojlantirish uchun birinchi navbatda ularda 

ijodiy fikrlash malaka va ko„nikmalarini shakllantirish, 

rivojlantirishni, keyin esa shu asosda ularning so„z boyligini oshirishni 

taqozo etadi. O„quvchilarni doimiy ravishda ular birinchi marta duch 

kelayotgan so„zlar hamda fan-texnika, sanoat, madaniy, maishiy, 

siyosiy, iqtisodiy taraqqiyot va aloqalar natijasida tilimizga kirib 

kelayotgan yangi so„zlar (chunonchi, monitoring, marketing, broker, 

bloger; xotdog, chizburger, gamburger, lavash, mayonez; Limuzin, 

Xunday, Kobilt, Spark, Matiz, Tiko; disk, disketa, fleshkart, xart; 

sauntrek va b.) bilan tanishtirib borish, so„zlarning yangi ma‟no 

qirralarini ochib berish, nutqdagi kamiste‟mol so„zlarni faol iste‟mol 

so„zlariga aylantirish, adabiy til uchun zid bo„lgan so„zlarni 

o„quvchilar nutqidan chiqarib tashlash faqat ona tili o„quv 

predmetining emas, balki maktabda o„qitiladigan barcha o„quv 

predmetlarining, shuningdek, oila va jamoatchilikning asosiy 

vazifasidir. 

Ona tili o„qitishda mavzulararo, bo„limlararo, sinflararo 

aloqadorlik tamoyili. O„rtа umumtа‟lim mаktаblаridа o„qitilаdigаn 

оnа tili o„quv prеdmеtining nаzаriy bo„limlаri gаrchi аlоhidа mustаqil 

bo„limlаr sifаtidа nаmоyon bo„lsа-dа, оna tili tа‟limi jarayonida 

ulаrni bir-biridаn аjrаtib hаm, ulаrning birisiz ikkinchisini tаsаvvur 

etib hаm bo„lmаydi. Mаsаlаn, 5-sinfdа fоnеtikа sаthi grаfikа bo„limi 

bilаn, yuqоri sinflаrdа esаоrfоgrаfiya vа punktuаtsiya bo„limlаri 

grаmmаtikа bilаn yoki so„zshunоslik vа mоrfоlоgiya bo„limlаri so„z 

yasаlishi bilаn bоg„liq tаrzdа o„qitilаdi. 

Shuningdеk, o„rtа umumtа‟lim mаktаblаridа o„qitilаdigаn оnа tili 

o„quv prеdmеtining mаvzulаri hаm nutq tоvushlаri, 

bo„g„in(fоnеtikа)ni o„rgаnishdаn bоshlаnib, so„z (lеksikоlоgiya) vа u 

ifоdаlаgаn mа‟nоlаr (lug„аviy mа‟nо lеksikоlоgiyadа; grаmmаtik 

mа‟nо esа mоrfоlоgiyadа), o„zbеk tili аgglyutinаtiv til ekаnligi 

(mоrfеmikа), tilimizdа yasаmа so„zlаr miqdоri ko„pchilikni tаshkil 

etishi (so„z yasаlishi), so„zlаrning turkumlаrgа bo„linishi vа muаyyan 

grаmmаtik kаtеgоriyalаrgа egа ekаnligi (mоrfоlоgiya), so„zlаrning 

o„zаrо sintаktik аlоqаgа kirishib so„z birikmаsi, gаp yoki murаkkаb 

sintаktik butunliklаr hоsil qilishi (sintаksis), gаp (аyniqsа, 

murаkkаblаshgаn sоddа gаplаr) yoki murаkkаb sintаktik butunliklаr 

o„zigахоs оhаng, yozuvdа mахsus tinish bеlgilаrini tаlаb etishi 

(punktuаtsiya), nutqimizning go„zаlligi so„z hаmdа ibоrаlаrni to„g„ri 

tаlаffuzi (оrfоepiya) vа imlоsi (оrfоgrаfiya), ulаrni o„z o„rnidа qo„llаy 

оlishimiz, hatto sukut saqlashimiz ham muayyan ifoda berisi 

(uslubiyat) bilаn bоg„liqligi 5-11-sinflаr dоirаsidа tа‟lim mаzmunidа 

kеtmа-kеtlikdа, uzviylikdа o„z ifоdаsini tоpgаn. 

Bа‟zаn оnа tili o„quv prеdmеti tа‟limi mаzmunidаgi muаyyan 

mаvzulаr o„quvchidаn tilshunоslikning bir nеchа sаthlаri 

mаvzulаridаn bilim, mаlаkа vа ko„nikmаlаrni tаlаb etаdi. Mаsаlаn, 

Аvvаlо, insоnning qаlbi go‗zаl bo‗lmоg‗i kеrаk gаpining sintаktik 

tаhlili dаvоmidа o„quvchi kirish so„z(аvvаlо)ning mоrfоlоgik jihаtdаn 

mоdаl so„z ekаnligidаn; gаp tаrkibidаgi kirish so„zlаr, оdаtdа, 

punktuаtsiоn bеlgi–vеrgul bilаn аjrаtilishidаn хаbаrdоr bo„lmоg„i 

talab etiladi. 

Yoki Аftidаn, u yolg‗оn gаpiryapti.–Uning yolg‗оn 

gаpirаyotgаnligi аftidаn bilinib turibdi kаbi gаplаrning sintаktik 

tаhlili dаvоmidа o„quvchi birinchi sоddа gаpdа аftidаn so„zi kirish 

so„z ekаnligini, uni chamasi, chamamda, meningcha (menimcha), 

sezishimcha, bilishmcha, taxminan kabilar bilan ham almashtirib 

qo„llash mumkinligini, mazkur kirish (mоrfоlоgik tоmоndаn mоdаl) 

so„zlar muаyyan lug„аviy mа‟nоgа egа emаsligini bilishi zаrur. 

O„quvchi ikkinchi sоddа gаp tаrkibidаgi аftidаn so„zi muаyyan 

lug„аviy mа‟nоgа egа ekаnligini, mоrfоlоgik tоmоndаn оt mustаqil 

so„z turkumigа tеgishli bo„lgаn bu birlikni yuzidan, betidan, 

basharasidan, turqidan, chehrasidan, diydoridan, ruxsoridan kabi 

muqobillariga almashtirish mumkinligini, shuningdek, aftidan, 

betidan, basharasidan, turqidan shakllari ishlatilganda so„zlovchining 

bu holatdan noroziligi; chehrasidan, diydoridan, ruxsoridan birliklari 

qo„llanilganda esa so„zlovchining “yolg‗on so‗zlayotgan” kishiga 

rahmi kelayotganligini farqlay olishi muhim. 

Хo„sh, o„quvchigа bu mа‟lumоtlаr nimа uchun zаrur? Аgаr hаr 

ikkаlа gаpning sеmаntikаsigа e‟tibоr qаrаtsаk, ulаr ifоdаlаgаn 

mаzmundа mа‟nо nоzikligi jihаtidаn fаrqni sеzаmiz. Birinchi sоddа 

gаpdа аftidаn so„zi gаpdа ifоdаlаnаyotgаn fikrgа so„zlоvchining 

chаmа, tахmin, gumоn yoki ikkilаnish munоsаbаtini aniq 

ifоdаlаyotgаn bo„lsа, ikkinchi sоddа gаpdа ifоdаlаnаyotgаn 

mаzmungа so„zlоvchining munоsаbаti ancha yashirin (qisman) 

ifodalanyapti. Shuningdеk, ikkinchi sоddа gаpdа аftidаn so„zi uning 

yolg„оnchiligini aniq ko„rsаtib turibdi. 

Yuqorida ta‟kidlaganimizdek, 5-sinfdа “Fоnеtikа” sаthini o„qitish 

jаrаyoni bеvоsitа imlо, tаlаffuz qоidаlаri bilаn, so„zlаrning lug„аviy 

mа‟nоlаri ustidа ishlаsh bilan bоg„lаnаdi. Mаsаlаn, unlilаr tаlаffuzi vа 

imlоsi o„rgаnilаyotgаndа tоvushlаrning mа‟nо fаrqlаsh vаzifаsigа 

diqqаt qаrаtilаdi: tаsh, tоsh, tush, to‗sh, tish, tеsh yoki bar, bor, bur, 

bo‗r, bir, ber; barmoq, bormoq, burmoq, bo‗r(la)moq, bir(ik)moq, 

bermoq kabi. O„quvchi tоpilgаn so„zlаr ishtirоkidа so„z birikmаlаri 

yoki gаplаr tuzish оrqаli so„zning lug„аviy mа‟nоsini bilishini 

isbоtlаydi. Shu o„rinda bоlаgа lug„аviy mа‟nоsi nоtаnish bo„lgаn 

so„zlаrni lug„аtdаn tоptirish o„rinli bo„ladi. 

6- sinfdа “So„zshunоslik” sаthini o„qitish uslubshunоslik, 

lug„аtshunоslik, оrfоgrаfiya, оrfоepiya bo„limlаri tа‟limi bilаn 

kеsishishi tаbiiy hоl. Оnа tili tа‟limining bаrchа tur vа bоsqichlаridа 

birоr bir bo„limni bоshqа sаth mаtеriаllаrisiz o„qitish mumkin emаs. 

Dеmаk, ona tili o„qitishda mavzulararo, bo„limlararo, sinflararo 

aloqadorlik ustuvоr tamoyillаrdаn biri hisoblanadi. 

Ona tili o„qitishda o„quvchilarning til sezgirligini tarbiyalash 

tamoyili. Avvalo, bu yorug„ dunyoni anglash uchun, jamiyatning teng 

huquqli a‟zosi bo„lish uchun ham og„zaki, ham yozma savodga ega 

bo„lish zarur. Masalan, oddiy bir matnni o„qib, anglay olmaydigan 

odamning ahvolini tushunish qiyin emas. Binobarin, jahon 

kommunikatsiya tizimidan to„liq foydalanish zarurati ham nutqiy 

savodxonlikni taqozo etadi. Nutqiy savodxonlik esa til sezgirligi bilan 

uzviy bog„liq jarayon bo„lib, maktabda ona tili ta‟limining bosh 

maqsadini ro„yobga chiqarishda o„quvchilarda til sezgirligi tarbiyasiga 

alohida e‟tibor qaratish muhim vazifalardandir. 

O„quvchining qay darajada til sezgirligiga ega ekanligi ijodiy 

tafakkur mahsuli sifatida muayyan nutqiy jarayonda yuzaga 

chiqadi.Zero, “Til kishilar o„rtasidagi aloqa vositasigina bo„lib 

qolmay, dunyoni bilish, idrok etish, bilimlarni to„plash, saqlash, 

keyingi avlodlarga yetkazish, milliy o„zlik, milliy tafakkurni 

shakllantirish, ruhiy munosabatlarni aks ettirish vositasi hamdir.” 

(N.Mahmudov) 

Til sezgirligi sezgining boshqa turlaridan, masalan, ko„rish, 

eshitish, hid bilish, maza (ta‟m) sezish, teri sezgilari, harakat sezgilari, 

tana muvozanati sezgilari va organik sezgilardan tubdan farqlanadi. 

Sababki, yuqorida sanab o„tganlarimiz sezgining oddiy turlari bo„lsa, 

til sezgirligi inson sezgisining ko„rish, eshitish, hukm chiqarish, idrok 

etish hamda tafakkur tezligi bilan bog„liq murakkab ko„rinishidir. 

Tafakkur tezligi qo„yilgan savolga va muammoga to„liq javob olingan 

vaqt bilan belgilanadi. Uning tezligi qator faktorlarga: jumladan, 

fikrlar uchun zarur materialni tez yodga tushira olishga, muvaqqat 

bog„lanishlarning tezligi, turli hislarning mavjudligiga, insonning 

diqqatiga, qiziqishiga bog„liq bo„ladi. Bundan tashqari, tafakkurning 

tezligi boshqa shartlarga: insonning bilim saviyasiga, fikrlash 

qobiliyatiga, mavjud malaka va ko„nikmalariga ham bog„liq ekanligi 

isbotlangan. Demak, tafakkur jarayonlarining tezligi va jarayonlarning 

ma‟lum fursat ichida qanchalik samara berganligi bilan baholanadi. 

Ona tili o„qitishda o„quvchilarning til sezgirligini tarbiyalash 

ko„proq mustaqil so„zlarning lug„aviy ma‟nosi bilan ishlash, til 

materiallarini kuzatish yoki o„zaro qiyoslash asosida o„xshash va 

farqli tomonlarini aniqlash, mustaqil ravishda umumlashmalar hosil 

qilish kabi amallardan ko„proq foydalanishni taqozo etadi. 

Ona tili mashg„ulotlarida o„quvchilarning til sezgirligini 

tarbiyalash uchun quyidagi didaktik o„yinlardan foydalanish mumkin: 

1) 5-6-sinflarda: “Kimning nutqi ravon?” ruknida eng yaxshi 

talaffuz uchun sinflar va yaqin maktablar o„rtasida tanlovlar o„tkazish. 

Tanlov shartiga ko„ra tanish va notanish matndan ifodali o„qish 

mashg„ulotlari tashkil etiladi. Bunday mashg„ulotlar 5-6-sinf 

o„quvchilarining tayyorgarlik darajasiga qo„yiladigan bir daqiqada 90- 

100 yoki 100-110 so„z tezligida o„qish kabi DTSning minimal talabini 

bajarishning tajribada sinalgan omillaridan biri hisoblanadi. 

2) 5-, 6-, 7-sinflarda: “Savodxonlik siri nimada?” ruknida 

“Unlilar bahsi”, “Undoshlar bahsi”, “Qo„shimchalar bahsi” kabi 

mavzularda bellashuv o„tkazish. Bellashuv didaktik tamoyilga 

muvofiq oddiydan murakkabga qarab boradi va bellashuv sharti 

asosida 5-, 6-, 7-sinf o„quvchilarining imlo savodxonligi aniqlanadi. 

Masalan, “Unlilar bahsi”da– 

а-о: xurma-xurmo, ado-oda, azon-ozon, bar-bor, dona-dono, 

kampaniya-kompaniya, angar-angor kabi paronim so„zlar o„quvchilar 

hukmiga havola etiladi va ularni qatnashtirib (fikr ehtiyoji bilаn 

bоg„liq mаvzu аsоsidа) 10-12 (5-sinf), 12-14 (6-sinf), 14-16 (7- 

sinf) gapdan iborat bo„lgan matn tuzish topshirig„i beriladi. Bunda, 

albatta, o„quvchilarning ijodiy fikrni yozma bаyon etish mаhоrаti 

DTSning minimal talabi asosida tekshiriladi va h. 

3) 8-, 9-, 10-, 11-sinflarda: “She‟rxonlar bellashuvi”, “Mohir 

maqolchilar bahsi”, “So„zlar harf miqdoriga ko„ra” kabi o„yin- 

topshiriqlardan foydalanish. 

“She‟rxonlar bellashuvi”da muayyan mavzular (masalan, vatan, 
ona, tabiat, do‗stlik va h.) tanlanadi va shular haqidagi she‟rlar 

asosida aytishuv tashkil etiladi. Bu orqali o„quvchilarning sinfdan 

tashqari o„qishlari ham tekshiriladi. 

“Mohir maqolchilar bahsi”da ham muayyan mavzular (masalan, 

do‗stlik, odob, ilm, suv kabilar) tanlanadi va birinchi guruh vakili 

aytgan maqolga mantiqan mos maqol bilan ikkinchi guruh 

ishtirokchisi javob qaytaradi. Chunonchi, birinchi guruh vakili aytadi: 

Do‗stingga qo‗shiq ayt, mehringni  qo‗shib ayt.  Ikkinchi guruh 

ishtirokchisi javob qaytaradi: Uzma do‗stlik torini bog‗lash qiyin kabi. 

“So„zlar harf miqdoriga ko„ra”o„yin-bahsida guruhlar muayyan 

mavzu doirasida yoki erkin “Uch harfli”, “To„rt harfli”, “Besh 

harfli” miqdorida so„zlarning uyalarini hosil qiladilar. Chunonchi, 

“Uch harfli” so„zlar uyasi: dor, dar, dil, dol, do‗l, der, dur, dam, 

dom, dim, dum va h. 

“So„zlar harf miqdoriga ko„ra” o„yin-bahsini 5-6-sinflarda 

o„tkazish ham mumkin. Bunda o„quvchining til sezgirligini oshirish, 

sinash imkoniyatlari kengayadi. Masalan, “Uch harfli” so„zlar 



182  

uyasini hosil qilishda topilgan so„zlar doskaga shunday joylashtirilishi 

zarurki, ularning birinchi harflarini yuqoridan pastga qaratib 

o„qiganda ham yoki pastdan yuqoriga qaratib o„qiganda ham birinchi 

so„z hosil bo„laversin. 

no 

n 

nok nar noz naq nos 

ota ona opa ost ort ola 

nav nay nom nam nil nor 

Bu topshiriqni “Besh harfli” so„zlar uyasini hosil qilishda ham 

bajarish mumkin. Masalan, 

bodom butun buzoq budun bahor bo„g„ma bosma 

ovoza onali ozg„in ohorli ozuqa osuda ovsar 

davra dadil darg„a devon do„kon davon dasta 

olg„ir oftob ombur ombor oltin ortiq olmos 

mavzu madad mayna muqim masal misol muhim 

 

Bu kabi o„yin-topshiriqlar o„quvchiga nima beradi? E‟tibor 

beraylik, “So„zlar harf miqdoriga ko„ra” o„yin-bahsini bajarish 

davomida keltirilganlarning birinchisida 18ta, ikkinchisida 35ta, jami 

53ta so„zning ma‟nosi, talaffuzi va imlosi ustida ishlanmoqda. 

Asosiysi, grammatik o„yin vositasida o„quvchining til sezgirligini 

oshirish imkoniyat yaratilmoqda. Agar keltirganlarimizni sinfdagi 

kichik bir guruhchaning bajargan ishi deb hisoblasak, aytaylik, 

sinfdagi 25-30 o„quvchi 5 yoki 6ta kichik guruhga bo„lingan bo„lsa va 

har bir guruhchada topshiriqni bajarish davomida o„rtacha 50tadan 

so„z topilsa, bu miqdor 250-300 so„zni tashkil etadi. 

Tabiiyki, bu o„quvchida, birinchidan, so„zga va undan 

foydalanishga zaruratni yuzaga keltiradi; ikkinchidan, bolaning so„z 

zahirasini boyitadi. “Lug„atlarimiz so„zdan to„lib toshgan; o„quvchi 

bisotida so„z yo„q. Ijodiy fikr mahsulotini og„zaki va yozma 

shakllarda to„g„ri ravon ifodalash uchun o„quvchiga so„z kerak”
137

 

degan muammoning oldi olinishida samarali xizmat qiladi. 

Ona tili o„qitishda mahalliy sheva sharoiti va ta‟sirini hisobga 

olish tamoyili. O„zbek tili boshqa turkiy tillardan ko„p shevaliligi 

bilan farqlanadi. O„tgan tarixiy davr ichida o„zbek shevalari to„xtovsiz 
 

137 Ғуломов А. Қ. Ўқувчига сўз керак// “Бухоро муаллими” газетаси.– 2000 йил, 15 
декабрь. №23. 

taraqqiy etganligini kuzatamiz va bu jarayon toki til yashar ekan, 

uzluksiz davom etaveradi. Bilamizki, qayerda yashashidan qat‟i nazar, 

o„zbek millatiga mansub o„z ona tilida so„zlovchilar tomonidan 

ishlatiladigan til milliy (umumxalq) o„zbek tili hisoblanadi. Milliy 

tilimizning asosini o„zbek adabiy tili tashkil etsa, sheva birliklari 

adabiy tilning xomashyo bazasi. Demak, milliy ona tilimizga xos 

sheva birliklari milliy boyligimizning xomashyo shaklidagi 

ko„rinishlaridandir. 

Professor Y.D.Polivanov XX asrning birinchi choragida yaratgan 

ilmiy ishlarida o„zbek tili o„zining ko„p shevaliligi bilan boshqa turkiy 

tillardan ajralib turishini e‟tirof etadi. Professor V.V.Reshetov esa 

o„zbek tili dialektal xaritasining rang-barangligi uning etnogenezisi 

bilan bog„liqligi haqida yozadiki, bu qadimda turkiy urug„ va qabilalar 

miqdori ancha ko„p bo„lganligi bilan bog„liq. 

Manbalarga ko„ra, o„zbek tili va uning shevalari shakllanishida 

qarluq, chigil, uyg„ur, qipchoq, o„g„uz urug„lari, qangli, qatag„on 

urug„ va qabilalari turli territoriyada mustaqil yashaganliklari ta‟sir 

ko„rsatgan bo„lsa, ikkinchi tomondan, unga turkiy va eroniy tillarning 

kuchli ta‟siri ham bo„lgan. Jumladan, Qoraqalpog„istondagi o„zbek 

shevalariga qoraqalpoq va qozoq tillarining, Toshhovuz o„zbek 

shevalariga (Xorazm shevalariga) turkman tilining, shimoliy o„zbek 

shevalariga qozoq tilining, Qirg„izistondagi o„zbek shevalariga qirg„iz 

tilining, Samarqand, Buxoro, Namangan, Sariosiyo va Tojikistondagi 

o„zbek shevalariga tojik tilining ta‟siri kuchli. Shu tufayli ham bu 

shevalar boshqa shevalardan farqlanib qolmoqda va o„ziga xoslikni 

vujudga keltirmoqda.
138

 “O„zbek dialetologiyasi” fanidan bizga 

ma‟lum bo„lganidek, o„zbek shevalari yirik uchta lahja(qipchoq, 

o„g„iz, qarluq)ni qamrab olgan. (Shu o„rinda har bir lahja orasiga 

ba‟zan qat‟iy chegara qo„yib bo„lmasligini ham ta‟kidlash lozim.) 

Maktab ostonasiga qadam qo„ygan turli sheva vakillari bo„lgan 

oila farzandlari hamma vaqt ham bir-birlarini to„liq 

tushunavermaydilar. Ona tili o„qituvchisi, eng avvalo, o„quvchilarga 

o„zbek tilida gaplashuvchilarning barchasi o„zaro bir-birlarini teran 

anglashlari uchun paydo bo„lgan zarurat – o„zbek adabiy tilini puxta 

o„rganishni taqozo etishini singdirishi lozim. 
 

 

 

138 Rajabov N. O„zbek shevashunosligi. –Toshkent: O„qituvchi,1996. 

O„qituvchi har bir ona tili mashg„ulotida o„quvchilarga mahalliy 

sheva sharoiti va ta‟sirining oldini olishni nazardan qochirmasligi 

muhim. Ona tili mashg„ulotida o„quvchilar nutqiga xos dialektal 

xatolarning tipik ko„rinishlari quyidagilar: 

1) asosan, shahar (Toshkent, Andijon, Farg„ona, Samarqand, 

Buxoro, Qarshi) shevalarini o„z ichiga olgan qarluq lahjasi vakillari 

nutqida: 

a) fonetik holatlar:   so„z   oxiridagi k undoshini y tarzida 

aytish: g‗ovak – g‗ovay, choynak – choynay, ko‗hlik–ko‗hliy, yaktak– 

yaktay (Toshkentda); 

so„z oxiridagi q undoshini g‗ tarzida aytish: oyoq –oyog‗, 

yumaloq–yumalog‗, ayriliq–ayrilig‗, cho‗loq–cho‗log‗, buloq–bulog‗, 

quroq–qurog‗(Toshkentda); 

so„z     boshida,     so„z     o„rtasida,     ba‟zan     so„z     oxirida 

ham a unlisini o tarzida aytish: aka–oka, avom–ovom, nahor–nohor, 

bahor–bohor, Akram–Akrom; yanga– yango, juda–judo (Toshkent, 

Buxoroda); 

b) morfologik holatlar: qaratqich kelishigi qo„shimchasi (-ning) 

o„rnida tushum kelishigi qo„shimchasi(-ni)ni ishlatish: ukamni(ng) 

daftari, gulni(ng) yaprog‗i, yaxshilikni(ng) qaytishi (Toshkentda); 

o„rin-payt kelishigi qo„shimchasi (-da) o„rnida jo„nlish kelishigi 

qo„shimchasi(-ga)ni qo„llash: Kalit akamda–Kalit akamga, Menda 

kitob bor–Menga kitob bor (Buxoroda); 

hozirgi zamon qo„shimchasi (-yap, -moqda) o„rnida -votti 

(Toshkentda); -utti (Namanganda); -opti (Buxoroda, Samarqandda) 

shakllarini qo„llash: kelyapti (kevotti, kelutti, kelopti), kulmoqda 

(kulvotti, kulutti, kulopti); 

d) leksik holatlar: kuylak–kuynay (Toshkentda); mushuk–pishak, 

chumoli–mo‗rcha, do‗ppi–kalapo‗sh, buzoq–go‗sola (Buxoroda); 

chumoli–chumalik, juda–jicha (Farg„onada). 

2) asosan, qishloq (Samarqand, Jizzax, Surxondaryo, 

Qoraqalpog„iston, Shimoliy Xorazm viloyatlari, Turkmanistonning 

Toshovuz viloyati va b.) shevalarini o„z ichiga olgan qipchoq 

lahjasi vakillari nutqida: 

a) fonetik holatlar: so„z oxiridagi k, q undoshlarini talaffuzda 

tushirib qoldirish: tuzu(k), chuchu(k), zulu(k), keri(k); ispara(k); 

quri(q), sari(q), yiri(q), qisi(q), sassi(q), siqi(q); 

so„z boshida y undoshi o„rnida, ba‟zan so„z o„rtasida ch undoshi 

o„rnida j tovushini ishlatish: yanga–jenga, yomg‗ir–jomir, yemak– 

jemak, quchoq–qujoq, uchinmoq–ujinmoq; 

so„z   oxirida,   ba‟zan   so„z   o„rtasida   q,   g‗    undoshlari 

o„rnida v tovushini ishlatish: sog‗–sov, tog‗–tov, bog‗liq–bovliq, 

og‗di–ovdi, yostiq–yostuv, og‗riq–og‗ruv, sanchiq–sanchuv; 

ikki a unlisi o„rtasida kelgan h undoshini talaffuzda tushirib 

qoldirish: shahar–shaar, chorraha–chorraa, dahan–daan; 

b) morfologik holatlar: hozirgi zamon -yotir shaklini -jatir, -votir 

tarzida qo„llash: o‗qiyotir–o‗qijatir, yozayotir–jazvotir; 

d) leksik holatlar: chumoli–mo‗jak, u yoqqa–aqa, bu yoqqa–baqa, 

sochiqcha–moyliq, xolavachcha (ammavachcha, amakivachcha, 

tog‗avachcha)–bo‗la, pochcha – yezna, qaynsingil–boldiz, merov– 

ang, echki–gechchi, yalpiz–pidana, hulva, shippakcha–shiltiqcha va b. 

3) Janubiy Xorazm (Urganch, Xiva, Xonqa, Hazorasp, 

Qo„shko„pir, Shovot tumanlari), Buxoro(Qorako„l, Olot 

tumanlari)dagi bir qancha shevalarni o„z ichiga olgan o„g„uz 

lahjasi vakillari nutqida: 

a) fonetik holatlar: so„z boshida, so„z o„rtasida, ba‟zan so„z 

oxirida ham o unlisini a tarzida aytish: omon–amon, omonat–amonat, 

oyoq–ayaq, olaqarg‗a–alaqarg‗a, yozmoq–yazmaq, holva–halva, 

mirzo–mirza, mojaro–mojara, g‗avg‗o–g‗avg‗a; 

so‗z boshidagi t undoshini d tarzida, k undoshini g shaklida 

aytish: tomoq–damaq, tovush–davush, tamom–damam, tandir–dandir, 

kovush–gavush, kepak–gepak, kel–gal, kesak–gasak; 

b) morfologik holatlar: qaratqich kelishigi qo„shimchasi (-ning) 

o„rnida -ing shaklini, jo„nalish kelishigi qo„shimchasi (-ga) o„rnida -a 

shaklini ishlatish: ukamning ishi–ukaming ishi, gulning bargi– guling 

bargi, otamning o‗gitlari–ataming o‗giti; Bolamga o‗xshaydi ovozing 

sening– Balama o‗xshaydi avazing saning; 

d) leksik holatlar: chumoli–qarinchqa, narvon–zangi, qalampir– 

aji, buzoq–o‗jak, qayliq–kadi, ayron xalta–irkit va b. 

Ko„plik shakli qo„shimchasi -lar shaklini -la tarzida ishlatish, 

mavhum ot yasovchi -lik qo„shimchasini egalik ma‟nosini beruvchi 

sifat yasovchi -li affiksi bilan aralashtirish holatlari barcha sheva 

vakillariga tegishli bo„lgan tipik xatolardandir. 

O„zbek adabiy tilining me‟yorlari bilan xalq shevalari o„rtasidagi 

bunday farqlar ona tili o„qituvchisidan mahalliy dialekt sharoiti va 

ta‟sirining oldini olish yuzasidan doimiy ish olib borishni talab qiladi. 

Yuqorida sanab o„tilganlarni hisobga olgan holda ona tili 

mashg„ulotlarini rejalashtirish, o„tkazish va bunda o„quvchilar 

nutqidagi sheva birliklari o„rniga adabiy til me‟yorlariga moslarini 

singdirib borish ona tili o„qitishda mahalliy sheva sharoiti va ta‟sirini 

hisobga olish tamoyili asosini tashkil etadi. 

Ona tili o„qitishda bolalarni milliy hamda umumbashariy 
qadriyatlarga hurmat ruhida tarbiyalash tamoyili. Оmmаviy 

mаdаniyat dunyo mа‟nаviyatigа хаvf sоlаyotgаn bir dаvrdа vаtаngа 

e‟tiqоdli fаrzаndlаrni tаrbiyalаsh, vоyagа yetkazish mаmlаkаtimiz 

tаrаqqiyotidа yuzаgа kеlаyotgаn ehtiyoj hаmdа yurtimiz ziyolilаri 

оldidа turgаn аsоsiy vаzifа vа burchdir. Shundаy ekаn, bu hаyotiy 

vаzifаni аdо etishdа milliy qаdriyatlаrning tаrbiyaviy tа‟sirchаnligini 

оshirish vа buning o„zigа хоs yo„llаri, оmillаri, usullаrini аniqlаsh 

muhim аhаmiyat kаsb etаdi. Zero, “yurtigа, vаtаnigа muhаbbаt, 

insоnpаrvаrlik tuyg„ulаri хаlqimizning qоn-qоnigа singib kеtgаn 

аzаliy хususiyatdir. Аnа shu nоyob insоniy fаzilаtlаrni аvаylаb аsrаsh 

vа yanа tаkоmillаshtirish, fаrzаndlаrimizni оzоd vа dеmоkrаtik 

O„zbеkistоnning munоsib o„g„il-qizlаri etib tаrbiyalаsh mаsаlаsi 

mа‟nаviyat sоhаsidаgi ishlаrimizning аsоsiy yo„nаlishini tаshkil 

etmоg„i kеrаk”.
139

 

Hаr qаndаy qаdriyat hаm insоn оngi vа fаоliyatining mаhsuli. 

To„g„rirоg„i, hаr qаndаy qаdriyat аjdоdlаr tоmоnidаn yarаtilаdi, ulаr 

yarаtgаn qаdriyatlаr bоshqа аvlоdlаr tоmоnidаn o„zlаshtirilаdi, 

kishilаrning оngi vа shuurigа singib, аmаliy fаоliyatigа qudrаt bеrаdi, 

kаttа ijtimоiy kuchgа аylаnаdi. Qаdriyatlаr jаmiyat ijtimоiy-iqtisоdiy, 

mаdаniy-mа‟nаviy tаrаqqiyotining mаhsulidir. Shuning uchun hаm 

qаdriyatlаrdа zаmоnning ruhi, imkоniyatlаri, o„shа zаmоndа yashаgаn 

оdаmlаrning оrzu-umidlаri, istаklаri, tаlаb vа ehtiyojlаri o„z ifоdаsini 

tоpаdi. Zаmоnlаr o„tishi bilаn qаdriyatlаrning mаzmuni hаm o„zgаrib 

bоrаdi. Demak, qаdriyatlаrning tаrbiyaviy аhаmiyatigа bаhо bеrgаndа 

аniq tаriхiy shаrt-shаrоitlаrni dоimо nаzаrdа tutmоq zаrur. 

Qаdriyatlаr dеyilgаndа fаqаt o„tmish dаvrlаr uchun muhim 

аhаmiyat kаsb etib qоlmаsdаn, hоzirgi kun vа kеlаjаkdаgi 

tаrаqqiyotgа hаm ijоbiy tа‟sir ko„rsаtаdigаn, kishilаr оngigа singib 
 

 

 

139Баркамол авлод орзуси. – Т.: Шарқ, 1999. 

ijtimоiy аhаmiyat kаsb etаdigаn mоddiy, mа‟nаviy, tаbiiy, diniy, 

ахlоqiy, fаlsаfiy vа bоshqа bоyliklаr mаjmuyi tushunilаdi. 

Qаdriyatlаr qаdr-qimmаt dеgаn mа‟nоni bildirаdi. Qаdriyatlаr – 

1) mоddiy qаdriyatlаr (tаbiiy qаdriyatlаr: yеr, suv, havo… hаmdа 

insоn qo„li bilаn yarаtilgаn mоddiy qаdriyatlаr) hаmdа 2) mа‟nаviy 

qаdriyatlаr (оdоb-ахlоqqа оid qаdriyatlаr; ijtimоiy, siyosiy, huquqiy 

qаdriyatlаr)gа bo„linаdi. 

Milliy qаdriyatlаr hаr bir kishining tili, dini, tаriхi, аdаbiyoti, 

sаn‟аti, rаsm-rusmlаri, urf-оdаtlаri, bаyrаm-u sаyillаri, bоshqаchа 

аytgаndа mаdаniy-mа‟nаviy mеrоsi, insоniy fаzilаtlаri, хislаtlаrining 

yig„indisi hisoblanadi. Milliy qаdriyatlаr o„shа millаtgа mаnsub hаr 

bir kishi tоmоnidаn yarаtilgаn insоniylik, оdаmiylikkа хоs fаzilаtlаr, 

хislаtlаr, хоsiyatlаrni, milliy-mаdаniy mеrоs хаzinаsigа qo„shgаn 

hissаsini ifоdаlоvchi ko„rsаtkichdir. 

Оnа tili dаrslаridа o„quvchilаrdа vаtаngа e‟tiqоd аsоslаrini 

tаrbiyalаshdа milliy qаdriyatlаrning o„rni bеqiyos. Аyniqsа, vаtаngа 

e‟tiqоdli – To„mаris, Shirоq, Spitаmеn, Аmir Tеmur, Imоm Buхоriy, 

Mоturudiy, Bоbur, А.Nаvоiy, M.Ulug„bеk, P.Mаhmud, J.Mаngubеrdi, 

Fitrat, Cho„lpon, F.Xo„jayev singаri ko„plаb аjdоdlаrimizning hаyot 

yo„llаri, jаsоrаtlаri, vаtаn rаvnаqi yo„lidаgi ishlаrini nаmunа qilib 

ko„rsаtish bu bоrаdаgi ishlаrning eng sаmаrаli yo„li. 

Jumladan, o„rtа umumtа‟lim mаktаblаrining 7-sinfidа оnа tili 

mаshg„ulоtlаrini o„tish uchun 102 sоаt vаqt аjrаtilаdi. Bundа hаm 

o„quvchilаr оngigа milliy qаdriyatlаrgа hurmаt ruhini singdirish 

usullаri nihоyatdа хilmа-хil. Mаsаlаn, 

7- sinf o„quvchilаri uchun dаstur
140

dа оt mаvzusini tаkrоrlаsh 

bo„yichа sоаtlаr аjrаtilgаn. 7-sinf o„quvchilаri dаrsgа аvvаldаn 

tаyyorlаnаdi. Sinf uch guruhgа bo„linib, 1-guruh o„quvchilаrigа “Suv” 

mаvzusi bilаn bоg„liq аfоrizmlаr, 2-guruhgа – shu mаvzu bo„yichа 

gidrоnimlаr (dаryo, kаnаl, sоy, ko„l, bulоq, аnhоr nоmlаri), 3-guruh 

o„quvchilаrigа esа suv so„zi qаtnаshgаn frаzеоlоgizmlаrni lug„аt, 

gеоgrаfiya vа biоlоgiya dаrsliklаri, jurnаl, gаzеtа yoki bоshqа 

mаnbаlаrdаn tоpib, yozib kеlish tоpshirig„i bеrilаdi. 

Shundаn so„ng o„qituvchi o„quvchilаr nutqlаridа “Suv” mаvzusi 

bilаn bоg„liq so„zlаrni to„g„ri yozish, nutqlаrini bu mаvzu bo„yichа 
 
 

140Умумий ўрта таълимнинг янгиланган давлат таълим стандарти ва ўқув дастури // Тил 
ва адабиѐт таълими.– 2018. – № 3 



188  

so„zlаr bilаn bоyitish, fikr yuritа оlish, fikrni mаtn tаrzidа ifоdаlаy 

оlishlаri zаrurligini uqtirаdi. Dаrs uchаlа guruh o„rtаsidа vаzifаlаrni 

to„g„ri vа to„liq bаjаrilishi bo„yichа musоbаqа tаrzidа o„tkаzilаdi. 

Bundа hаr bir guruhdаn 5tаdаn vаkil chiqib o„zlarigа bеrilgаn vаzifа 

yuzаsidаn to„plаb kеlgаn mаtеriаllarni хаttахtаning o„zi uchun 

аjrаtilgаn uchdаn bir qismigа gаlmа-gаl yozа bоshlаydi. 

Shu pаytdа guruhning bоshqа а‟zоlаri o„z guruhi vаkillаrigа 

хаtоsini tuzаtishdа yordаm bеrish huquqigа egа. So„zlаr 

(gidrоnimlаr)ni yozishdа dоskаgа ikki guruh vаkillаrining biri– 

dаryolаr, ikkinchisi–kаnаllаr, uchinchisi–ko„l, to„rtinchisi–bulоq, 

bеshinchisi–аnhоr yoki sоy nоmlаrini yozаdi. Dоskаgа 10tаdаn misоl 

yozilib, qоlgаn misоllаr guruh а‟zоlаri tоmоnidаn оg„zаki аytilаdi vа 

so„zlаrning yozilishi bo„yichа izоh bеrilаdi. Avvaliga o„quvchi uchun 

“oddiygina suv” mavzusi ham qiziqarli, boy, ham o„ziga xos 

murakkabligi bor mavzuga aylanadi. Misоllаr quyidаgichа bo„lishi 

mumkin: 

1. Suv hаqidаgi аfоrizmlаr: 

Suv - оltindаn аziz. Suv bеrgаn – sаvоb, o‗t bеrgаn – 

kаbоb. 

Suv-zаr, suvchi-zаrgаr. Ekin ekmоq оsоn, suv kеltirmоq 

qаyin. 

Suv kеldi – nur kеldi. Quduqqа tupurmа, qаytib ichаring 

bоr. 

Suv – yorug‗lik. Suv ichаdigаn qudug‗inggа tupurmа. 

Suvni qum tаgidаn qidir. Suv оnаsi – bulоq, so‗z оnаsi – 

qulоq. 

Tаshnаning tushigа suv 

kirаr. 

Suv ichаyotgаngа ilоn hаm tеgmаs. 

Suvsiz yеrgа qush qo‗nmаs. Suv ichsаng, quduq qаzigаnni 

unutmа. 

Suvsiz yеr – jоnsiz jаsаd. Suv qаdrini quduq qаzigаn bilаdi. 

Tоmchi suvdа tоl ko‗kаrаr. Suv kеltirgаn – mаrd, suv 

kеltirmаgаn – nоmаrd. 

Suvni ko‗rmаy, etik yеchmа. Suv kеltirаr mаrd kishi, ekin ekаr hаr 

kishi. 

Suvgа – аriq, yo‗lgа – 

chоriq. 

Qum bоr jоydа suv bоr, suv bоr 

jоydа jоn bоr. 

Suv yil bo‗yi оqаr, оlаmgа 

gul taqаr. 

Suvsiz yеr– mоzоr, suvli yеr –gulzоr. 

Suv tilаsаng, Sulаymоndаn 

tilа. 

Suvsiz yеrdа tоl bo‗lmаs, qоvоqаridа 

bоl. 

Suvning qаtrаsi – оftоbning 

zаrrаsi. 

Suv tarаlаr tuprоqqа, оrо bеrаr 

yaprоqqа. 

Suvni ich, chаshmаni 

bulg‗аmа. 

Аriqdаn suv uzilmаsа, sаvаtdаn nоn 

аrimаs. 

Оy suluvi – nur, sоy suluvi– 

suv. 

El hаyoti yеr bilаn, yеr hаyoti suv 

bilаn. 
 

2. Suv bilаn bоg„liq bo„lgаn gidrоnimlаr: 

1 dаryo 

nоmlаri 

Аmudаryo, Sirdаryo, Оqdаryo, Chirchiq dаryosi, 

Piskоm dаryosi, Zаrаfshоn dаryosi, To‗pоlоndаryo, 

Nоrin dаryosi 

2 suv 

оmbоrlаri 

Kаttаqo‗rg‗оn suv оmbоri, Chimqo‗rg‗оn suv 

оmbоri, Pаchkаmаr suv оmbоri, Tахiаtоsh suv 

оmbоri 

3 kаnаl 

nоmlari 

Kаttа Fаrg‗оnа kаnаli, Jаnubiy Mirzаcho‗l 

kаnаli, Аmu-Buхоrо kаnаli, Аmu-Zаng kаnаli, 

Ulug‗nоr kаnаli, Lоg‗оn kаnаli, Qilichbоy kаnаli, 

Dаrg‗оm kаnаli, Pаy kаnаli 

4 sоy 

nоmlаri 

Оqtеpаsоy, Ko‗ksаrоysоy, Оhаklisоy, Оqsоy, 

Qizilsоy, Kоsоnsоy, Shоdаsоy, Isfаyrаmsоy, 

Quruqsоy, Yakkааrchаsоy, Sho‗rаlisоy, Jаrsоy 

5 ko„l 

nоmlаri 

Dеngizko‗l, To‗dаko‗l, Chuqurko‗l, Kаttаko‗l, 

Mохоnko‗l, Shаytоnko‗l, Аqchаko‗l, Jаrmishko‗l, 

Chuqurko‗l, Dеvоnko‗l, Sаrichungulko‗l, Uzunko‗l, 
Оtаjоn ko‗li, Sho‗rko‗l 

6 bulоq 

nоmlаri 

Аrаshоnbulоq, Bеshbulоq, Оqbulоq, Оydinbulоq, 

Sho‗rbulоq, Qаynаrbulоq, Qo‗shbulоq, Mingbulоq, 

Mоybulоq, Shеrbulоq 

 

3. Suv hаqidаgi frаzеоlоgizmlаr: 

sirkаsi suv ko‗tаrmаydigаn suvgа tushsа quruq chiqаdigаn 

suv bo‗lib oqmоq o‗zini o‗tgа (hаm), suvgа (hаm) 

urmоq 

аnchа suvlаr оqdi suvgа urib kеtmоq 

sirtigа suv yuqtirmаydigаn qo‗lini sоvuq suvgа urmаydigan 

suv qilib (suvdеk) ichmоq suvdа mаzа bоr, bundа mаzа yo‗q 

suv quygаndеk g‗аlvirni suvdаn ko‗trmоq 

tushingizni suvgа аyting suvdаy bilmоq 

(vaqtini) suvgа оqizmоq suvdаy sеrоb bo‗ling 

suvgа tushgаn nоndеk o‗t bilаn suvdаy 
 

Musоbаqаdа eng ko„p misоl tоpib, bехаtо yozgаn vа topganlarini 

izоhlаgаn guruh g„оlib bo„lаdi. Uygа vаzifа qilib “Suv” mаvzusi 

bo„yichа quyidаgi sаvоllаrgа jаvоb tаrzidа kichik inshо yozib kеlish 

tоpshirig„i bеrilаdi: 

1. Suv hаqidа qаndаy tаsаvvurgа egаsiz? 

2. “Suv – hаyot mаnbаyi” dеgаndа siz nimаni tushunаsiz? 

3. Suvni iflоslаntirmаslikkа siz qаndаy hissа qo„shаsiz? 

Оilаngizdа suvni tеjаshgа e‟tibоr bеrilаdimi? 

4. Nimа uchun suvgа bo„lgаn hurmаtimiz bаlаnd? 

Оnа tili dаrslаridа bundаy usullаrni qo„llаsh o„quvchilаrdа nutqiy 

ko„nikmаlаrni mustаqil rаvishdа tаkоmillаshtirish, ulаrdа оnа tili 

dаrslаrigа qiziqishni оshirish imkоnini bеrаdi. Eng аsоsiysi, 

o„quvchilаrimizni milliy qаdriyatimiz bo„lgаn suvni аsrаb аvаylаshgа 

o„rgаtаdi. 

Bu kabi misollarni yuzlab keltirish mumkin. 

Оnа tili dаrslаridа o„quvchilаr оngigа milliy qаdriyatlаrgа hurmаt 

ruhini singdirish imkоniyatlаri hаmdа usullаri nihоyatdа ko„p vа rаng- 

bаrаng bo„lib, bu o„qituvchidаn kаsb mаhоrаtini tаlаb etаdi. 

Mavzu yuzasidan savol va topshiriqlar: 

1. Ona tili o„qtishning o„ziga xos tamoyillari umumdidaktik 

tamoyillarga hamohangmi? 

2. Ona tili o„qitishda “til~me‟yor~nutq mutanosibligi” tamoyilini 

sharhlang. 

3. Ona tili o„qitish orqali o„quvchilar ijodiy tafakkurini rivojlantirish 

tamoyili mohiyati nimadan iborat? 

4. Ona tili o„qitishda mavzulararo, bo„limlararo, sinflararo aloqadorlik 

tamoyilini misollar asosida tushuntiring. 

5. Ona tili o„qitishda o„quvchilarning til sezgirligini tarbiyalash 

tamoyilini izohlang. 

6. Ona tili o„qitishda mahalliy sheva sharoiti va ta‟sirini hisobga olish 

tamoyilini sharhlang. 

7. Ona tili o„qitishda bolalarni milliy hamda umumbashariy 

qadriyatlarga hurmat ruhida tarbiyalash tamoyili mohiyati nimada? 

Foydalanish uchun adabiyotlar: [6;10;10;11;20;24;32;34;35;29] 

 
 

ONA TILI TA‟LIMIDA ZAMONAVIY YONDASHUVLAR 

 

REJA: 

1. Bixevioristik yondashuv. 

2.Integrativ yondashuv. 

3. Kompetensiyaviy yondashuv. 

 

Mavzuga oid tayanch tuhunchalar 

Ta‘lim yondashuvlari, bixevoristik yondashuv, integratsiya, 
kompetensiyaviy yondashuv 

Bilimli shaxsning miyasi ma‟lum miqdordagi 

bilimlar bilan to„ldirilishi zarur, ta‟lim beruvchi 

esa shu idishni to„ldiruvchi vazifasini o„taydi. 

Ijodiy tafakkur sohibining ongini ko„zlari yumuq 

buloqqa qiyoslash mumkin. Ta‟lim beruvchining 

vazifasi buloqning ko„zini ochishdan iborat. 

T.Ziyodova 

 

Bugungi kunda ona tili ta‟limida uch xil yondashuv (bixevioristik 

yondashuv, integrativ yondashuv hamda kompetensiyaviy 

yondashuv)dan foydalanilmoqda. Mazkur yondashuvlar mohiyatan 

bir-birini to„ldirib boradi va o„qituvchi dars davomida ulardan vaziyat 

talab qilgan holatni inobatga olib foydalanmog„i zarur. 

Bixevioristik yondashuvning kelib chiqishi aslida bixeviorizm 

inglizcha behaviour, ya‟ni (ma‟nosi “xulq-atvor”) XIX asr oxiri XX 

asr boshlarida AQSH ingliz psixologiyasida paydo bo„lgan oqimning 

nomi bilan bog„liq. 

Bu yo„nalishning asoschilari Dj. Uotson, E.Torndayk va b. 

Uotson 1913-yilda nashr ettirgan “Psixologiya bixeviorist nuqtayi 

nazaridan” maqolasida psixologiya predmetini qayta ko„rib chiqish 

zarurligini ko„rsatib, psixologiya ongni emas, balki xulq-atvorni 

o„rganish kerakligi haqida fikr bildiradi. Shundan keyin, ya‟ni 1913- 

yildan boshlab psixologiya fani rivojlanishida yangi davr 

boshlandi. Uotson psixologiyani obyektiv fanga aylantirish zarurligini 

aytadi va ongni o„rganmasdan, faqat xulq-atvorni o„rganish zarur, deb 

hisoblaydi. 

Bixeviorizmning negizida psixologik tadqiqot predmeti sifatida 

psixika va ongni inkor etish yotadi. Bixevioristik ta‟limot 

tarafdorlari xulq-atvorgina tadqiqot predmeti bo„la oladi, 

psixologiyada xulq-atvor va muhitning o„zaro nisbati qonuniyatlari 

tadqiq etilishi zarur deb hisoblashadi. Bixevioristlarning fikricha, 

odam qanday psixikaga egaligidan qat‟i nazar, u qo„zg„atuvchilarga 

javob beradigan o„ziga xos mashinadir. Ya‟ni inson xulq-atvori tashqi 

ta‟sir hamda tashqi ta‟sir bilan reaksiyaga kirishuv asosida shakllanadi 

va rivojlanadi. 

Psixologiyadagi bu yo„nalish Yevropa mamlakatlarida XX asr 

boshlariga kelib ta‟lim sohasiga ko„chdi va taxminan chorak asrdan 

ko„proq vaqt bixevioristik yondashuvdan to„la foydalanildi. (Yevropa 

mamlakatlari keyinchalik bixevioristik yondashuvdan faqat 

boshlang„ich ta‟limdagina qisman foydalanadigan bo„lishdi.) 

Bizda esa jadidlar qatag„onidan keyin ta‟lim tizimi to„liq 

bixevioristik yondashuvga tayanadigan bo„ldi. Bixevioristik ta‟limot 

asosida “mashqlar qonuni” yotadi. Ona tili ta‟limida uzoq yillar 

hukumronlik qilgan an‟anaviy (retseptiv) ta‟lim shu yondashuvga 

asoslandi. Bixevioristik yondashuv inson xulq-atvorining shakllanishi 

hamda rivojlanishini faqat va faqat “o„rgatish”ga bog„liq, deb 

hisoblaydi. Bunday holatda ong, ijodiy tafakkur va inson ruhiyatining 

ijtimoiylik tabiati inobatga olinmaydi. (Aslida, inson va uning 

taraqqiyoti borasida ongni inkor etish hamisha mohiyatga 

birtomonlama yondashvdir.) 

Demak, bixevioristik yondashuv mohiyatiga ko„ra, ona tili 

mashg„ulotlarida o„quvchi hamisha passiv o„rganuvchiga aylanishi 

kerak va ta‟lim oluvchilarning ijtimoiy holati, ruhiyati, iqtidori, 

tarbiyasi qanday bo„lishidan qat‟i nazar, ularga bir xilda o„rgatilsa, 

mashq qildirisa, albatta, ko„zlangan maqsadga erishiladi. O„zbek 

pedagogikasi 1940-yillardan boshlab toki mustaqillik davriga qadar 

bixevioristik (an‟anaviy, retseptiv) yondashuvdan foydalandi, ammo 

bu yondashuv hamisha ham kutilgan natijani beravermasligi uzoq 

yillik tajribalar, kuzatishlar natijasida ayon bo„ldi. 

Bixevioristik yondashuv, ko„p hollarda, zamonaviy ta‟lim 

namoyandalari (masalan, Lirner, Skatkin) tomonidan tanqid qilingan. 

Zero, “Bilimning ko„pligi aqlni oshirmaydi,”deb yozganida Demokrit 

haq edi. 

Bixevioristik yondashuvning natijasi jamiyatga bilimdon, ijrochi 

shaxsni yetishtirib beradi. Xo„sh, bilimdon, ijrochi shaxs kim? 

Bilimdon ijrochi shaxs go„yoki qo„lida qirqta eshikni ochishga 

mo„ljallangan qirq dona kaliti bor kishiga o„xshaydi. Bu o„z yo„lida 

soz. Ammo qirq dona kalit egasi bo„lgan bilimdon ijrochi shaxs qirq 

birinchi eshikka duch kelsa, ilojsiz qolishi tabiiy hol. 

Bixevioristik yondashuvdan ta‟limning boshlang„ich bosqichida 

ko„proq foydalaniladi. Mazkur yondashuv o„quvchiga o„qituvchi 

tomonidan tayyor bilimlarni singdirishni, ya‟ni o„qitishni nazarda 

tutadi. (Zero, bugungi ta‟lim maqsadi o„quvchini o„qitishni emas, 

uning o„qishini va uqishini ta‟minlashni nazarda tutadi.) 

Integrativ yondashuv. O„zbekiston Respublikasi davlat 

mustaqilligini qo„lga kiritishi bilan “ta‟lim tizimining kadrlar 

salohiyatini tubdan yaxshilash, tarbiyachi, o„qituvchi, muallim va 

ilmiy xodimning kasbiy nufuzini oshirish”gа yo„naltirilgan 

O„zbekiston Respublikasining harakatlar dasturi asosida kadrlar 

tayyorlash tuzilmasi va mazmunini qayta tashkil qilish zarurati 

yuzaga keldi. 

Pedagogik kadrlarning yuksak professionalizmi ko„p jihatdan 

ta‟lim muassasalarida shakllantirilgan salohiyat, uning ta‟limiy 

ehtiyojlarini qondirish va kasbiy tayyorgarlik darajasiga bog„liq. 

Demak, bugungi kun mutaxassisi intellektual (har taraflama) 

salohyatga ega bo„lishi zarur. Bu esa ta‟limda integrativ yondashuvni 

taqozo etadi. 

Integrativ yondashuv turli fanlardan olingan bilimlar, 

ko„nikma, malaka va tajribani hisobga olish, tayanish, integratsiya 

qilish, ona tilida kommunikativ, kasbiy kommunikativ, ijtimoiy 

kompetentlikni baravar rivojlantirishni nazarda tutadi. 

Integratsiya – lotincha so„z, “qo„shilish”, “kengayish”, “yaxlitlik” 

ma‟nolarini ifodalaydi. Ta‟limda integrativ yondashuv deganda 

fanlararo va ularning ta‟limlariaro aloqadorlik, yaqinlik, ya‟ni 

yaxlitlanish jarayonlari nazarda tutiladi. Ona tili barcha fanlarni 

o„rganish va o„rgatish vositasi ekanligi shu fikrga aniqlik kiritadi. 

Ya‟ni ona tili o„qituvchisi har bir dars mashg„ulotida o„zi o„qitayotgan 

fan, o„quv predmeti maktabda o„rgatilayotgan barcha fanlarni ta‟lim 

oluvchiga yetkazish, singdirish vositasi, ya‟ni ona tili ta‟lim tili va 

vositasi ekanligini inobatga olmog„i shart. 

Integratsion ta‟lim (ta‟lim tizimida fanlararo aloqadorlikni 

nazarda tutishi) o„zbek pedagogikasi uchun qadimdan ma‟lum; bunda, 

mohiyatan, haqli ravishda, olamning bir butunligi haqidagi falsafiy 

qarashga tayaniladi. Jahon fanida ham dars jarayonini integratsiya 

asosida tashkil etish ta‟lim oluvchining intellektual salohyatini 

kengaytirishga xizmat qila olishi aksioma darajasiga ko„tarilgan.
141

 

Zero, sharq jahonga qomusiy olimlarni yetkazib bergan paytlarda 

(garchi, ta‟lim olish uchun hozirgidek o„ta qulay shart-sharoitlar 

yaratilgan bo„lmasa-da) fanlar, asosan, mantiq, falsafa tarkibida bir- 

biridan ajratilmagan holda o„qitilardi. Bu an‟ana sharq ta‟limida sovet 

tuzumi davrigacha ham davom etganligini dalillovchi jihatlar 

anchagina. Chunonchi, Abdulla Qodiriyning “Mehrobdan chayon” 

asarida shunday o„rin bor: 

Аnvаrning yatimlik vа g‗аribligigа yo‗l qоldirmаsliq uchun mullа 

Muhаmmаd Rаjаbbеk o‗g‗lining sоdiq do‗stigа o‗z оtаlig‗ini 

ko‗rsаtmаkchi bo‗ldi. 

Аnvаr uch hаftаgаchахаtmi Qur‘оn kеchlаri Muhаmmаd 

Rаjаbbеk uyigа kеlib turаr edi. 

Охirg‗i хаtmi Qur‘оn kеchi Muhаmmаd Rаjаbbеk Аnvаrdаn 

аhvоl so‗rаdi: 

– Dоmlаngiz sаlоmаtmi? 

– Shukur. 

– O‗qushingiz yaхshimi? 

– Birmunchа. 

– Dоmlаning uyidа turаsizmi? 

– Tаqsir. 

– Siqilmаysizmi? 

–Yo‗q. 

–Ilmi hisоb o‗qug‗аningiz bоrmi? 
– Yo‗q, tаqsir. 

– Dоmlаngiz ilmi hisоbni bilurmikin? 

– Bilmаslаr dеb o‗ylаymаn. 
 
 

141Ashurbayeva R. Ta‟lim tizimida integrativ yondashuvdan foydalanish // BuxDU ilmiy 
axboroti (ISSN 2181-6875).–Buxoro, 2019, № 4 (75). 

– Аgаr mеn bir dоmlа tаyin qilsаm, hisоb o‗qiysizmi? 

–Ustоzim ruхsаt bеrsаlаr, аlbаttа, o‗qiymаn. 

– Хo‗b… bo‗lmаsа ertа kеchkа dоmlаngiz shu yеrgа kеlib, mеngа 

uchrаshsin. 

– Хo‗b tаqsir. 

Ertаsi kuni mахdum kеldi, Muhаmmаd Rаjаbbеk mахdum bilаn 
so‗zlаshib, Аnvаrni o‗rdахizmаtigаоlish fikridа bo‗lg‗аnlig‗ini, 

buning uchun аrаbchа, fоrsiychаdаn yanа hаm chuqurrоq mа‘lumоt 

оlishi lоzimlig‗ini vа hisоb o‗rgаnishi kеrаkligini аytdi. Mахdum 

Muhаmmаd Rаjаbbеkning Аnvаrgа munchаlik mаrhаmаti uchun 

birоz shоshib qоlsа hаm, lеkin bu mеhribоnchiliq sаbаbigа yaхshi 

tushungаnligi jihаtdаn аvvаlо bеkning yatimpаrvаrligi, so‗ngrа 

Аnvаrning zаkо vа istе‘dоdini mаqtаdi. Аnvаrni оdаm qilish 

yo‗lidа chеkkаn o‗z mаshаqqаtlаrini hаm shikоyat yo‗sunidа 

so‗zlаb chiqg‗аch, bu kunlаrdа ehtimоmi tоm birlаn Аnvаrgа fоrs 

vааrаbiydаn dаrs bеrib turg‗аnini vааlhоl hаm Аnvаr fоrsiychа 

tаzkirа vа tаhrirlаr yozаоlishini bаyon qilib, nеchахil uzrlаr 

ichidа o‗zining ilmi hisоbdаn bаhrаsizligini bildirdi, ya‘ni 

Аnvаrning ilmi hisоb o‗rgаnishi uchun bоshqа muаllim kеrаk bo‗lur, 

dеdi. Muhаmmаd Rаjаbbеk bu to‗g‗rig‗а o‗zi dоmlа tоpmоqchi bоlib 

mахdumgа ruхsаt bеrdi.
142

 

Aslida, xat-savodi bor (turkiy, arabiy va forsiy tillar 

grammatikasidan xabardor) bo„lgan Anvar (bizningcha) o„rda 

kotibligida bemalol ishlab keta oladi. Biroq o„sha davr saroy amaldori 

(Muhаmmаd Rаjаbbеk) bunday hisoblamaydi. Uningcha, “bo„lajak 

saroy kotibi yoki mirzasi, albatta, ilmi hisоbdan ham xabardor 

bo‗lishi shart.” 

Darhaqiqat, fanlararo aloqadorlik, qolaversa, butun borliqni yaxlit 

tizim sifatida anglash va anglatish, idrok etish bilishning rad etib 

bo„lmas jihatidir. Bu borada sharq allomalarining ham, g„arb 

olimlarining ham fikrlari mushtarak. Tasavvuf ilmi sohibi Farididdin 

Attor: “Bu ro„yi zaminda mayda narsaning o„zi yo„q, hamma narsa 

bir-biri bilan bog„liq va bir-birini to„ldiradi”, deb yozgan bo„lsa, 

hazrat mir Alisher Navoiy “Lison ut tayr” asarida olam butunligini 

tushunib yetmaganlarni “Ko„rlar va fil” hikoyatidagi ko„zi ojizlarga 

(aniqrog„i, “idroki ojiz”larga) o„xshatadi. Taniqli didakt olim Yan 
 

142 Қодирий А. Меҳробдан чаѐн. –Тошкент: Чўлпон, 2016.–288 б. 

Amos Komenskiy esa: “(Borliqdagi) bir-biri bilan bog„liq bo„lgan 

hamma narsa, xuddi shunday (tabiiy) holda o„rganilishi kerak”, deb 

hisoblaydi. 

Har qanday mamlakatning kuch-qudrati uning intellektual 

salohiyati bilan belgilanadi. Bu esa bevosita ta‟lim sifatiga bog„liq. 

Ona tili mashg„ulotlarini ingertasiyalashgan ta‟lim asosida tashkil 

etish quyidagi natijalarga olib keladi: 

–ta‟lim jarayonini bir xil qolipga tushib qolishdan saqlaydi va 

ta‟lim oluvchilarning darsga qiziqishi pasayishining oldini oladi; 

–ta‟lim beruvchilarni o„z ustiida ishlashini taqozo etadi va ta‟lim 

tizimida sifatli kadrlar qolishini ta‟minlaydi; 

– ta‟lim oluvchilarning tafakkurida borliq xususida 

assotsiatsiyani shakllantiradi va rivojlantiradi; 

– ta‟lim oluvchilarda istalgan voqelikning sabab va oqibatini 

mantiqiy bog„lash hamda undan to„g„ri xulosa chiqarish ko„nikmasini 

paydo qiladi; 

– ta‟lim oluvchilarda mustaqillikni kuchaytiradi, mantiqiy va 

ijodiy tafakkurni tarbiyalaydi, tizimga soladi; 

–ta‟lim jarayoni ishtirokchilarining innovatsion texnologiyalardan 

xabardor bo„lishini ta‟minlaydi; 

– ta‟lim oluvchilarga olamni, undagi turfaliklarni bir butun tarzda 

anglash va anglatish imkonini beradi. 

Tabiiyki, ta‟limda integratsion yondashuv soha mutaxassislaridan, 

fan o„qituvchilaridan chuqur bilim va yuksak salohiyatni talab etadi. 

Kompetensiyaviy yondashuv. Kompetensiya – inglizcha 

competens so„zidan olingan bo„lib, “layoqatli”, “qobiliyatli” kabi 

ma‟nolarni ifodalaydi. Kompetensiyaviy yondashuv ta‟limda har bir 

ta‟lim oluvchining uquvi, layoqati va qobiliyati inobatga olinishini 

nazarda tutadi. 

Ilmiy pedagogik, psixologik manbalarda berilishicha, 

kompetensiya, kompetentlilik o„ta murakkab, ko„p qismli, ko„pgina 

fanlar uchun mushtarak bo„lgan tushunchalardir. Shu boisdan uning 

talqinlari ham hajman, ham tarkibiga ko„ra, ham ma‟no, mantiq 

mundarijasi jihatidan turli-tuman. Atamaning mohiyati, shuningdek, 

“samaradorlik”, “moslashuvchanlik”, “uquvlilik”, “yutuqlilik”, 

“muvaffaqiyatlilik”, “tushunuvchanlik”, “natijalilik”, “xocca”, 

“xususiyat”, “sifat”, “miqdor” kabi tushunchalar asosida ham 

tavsiflanmoqda. Shunga ko„ra ta‟lim kompetensiyalarini tasdiqlangan 

standartda keltirilgan ta‟rif bo„yicha qabul qilamiz. DTSda 

belgilanganiga ko„ra, “kompetensiya (o„quvchining) – mavjud bilim, 

malaka va ko„nikmalarni kundalik faoliyatda qo„llay olish qobiliyati”. 

Demak, ona tili mashg„ulotlari davomida kompetensiya 

kommunikatsiya (muloqot) ishtirokchilari tomonidan ta‟limning aniq 

maqsadlariga qaratilgan nutq faoliyatini rivojlantirishga imkon 

beradigan bilim, ko„nikma, malaka va shaxsiy fazilatlar yig„indisini 

ifodalaydi. Ona tili kommunikativ kompetensiyasi – o„rganilayotgan 

ona tilida so„zlashuvchilar bilan muloqot qilishni amalga oshirish 

qobiliyati va tayyorgarligi, shuningdek, ta‟lim oluvchilarning o„zbek 

xalqi madaniyati, ma‟naviyati, milliy qadriyatlarini dildan anglash, uni 

muloqot jarayonida taqdim eta olishini nazarda tutadi. Mazkur o„quv 

predmetini o„rganishning asosiy vazifalariga   o„quvchilarda 

quyidagi kompetensiyalarni rivojlantirish kiradi: 

Lingvistik kompetensiya ona tili imkoniyatlaridan yetarli darajada 

foydalana olish uchun tilning fonetik, leksik, orfoepik, orfografik, 

punktuatsion me‟yorlarini yetarli darajada bilish va nutq faoliyati 

turlari(tinglab-tushunish, gapirish, o„qish va yozuv)da qo„llay bilishni 

nazarda tutadi. 

Ijtimoiy-lingvistik kompetensiya   so„zlovchining   muayyan 

nutqiy vaziyat, kommunikativ maqsad va xohish-istagidan kelib 

chiqqan holda kerakli lingvistik shakl, ifoda usulini tanlash ko„nikma 

vа malakalarni o„z ichiga oladi. 

Ijtimoiy-madaniy kompetensiya autentik nutqning milliy 

xususiyatlari o„zi yashayotgan mamlakatning urf-odatlari, qadriyatlari, 

marosimlari va boshqa milliy-madaniy jihatlarini o„zga mamlakat 

bilan taqqoslagan holda  taqdim eta olish bilan bog„liq. 

Ijtimoiy kompetensiya ijtimoiy-lingvistik va sotsio-madaniy 

kompetensiyalarni o„z ichiga oladi. У hozirgi ko„p madaniyatli 

dunyoda ta‟lim oluvchilarda, avvalo, o„z ona tilini puxta o„rganish va 

shu orqali chet tillarini o„rganish muhimligi tushunchasi, ona tilining 

barcha uslublarida muloqot qilish, o„z ustida mustaqil ishlash va 

ijtimoiy moslashuv vositasi sifatida foydalanish ehtiyojini 

shakllantirish va rivojlantirish, fuqarolik, vatanparvarlik fazilatlarini 

tarbiyalashda, ona tili orqali madaniyatlararo muloqotni amalga 

oshirish istagi va xohishida namoyon bo„ladi. 

Diskursiv kompetensiya (diskurs – og„zaki yoki yozma nutq 

matni) matnni to„g„ri talqin qilish va tuzish, shuningdek, shunga mos 

nutqiy muloqot turini tanlash uchun og„zaki va yozma (stilistik hamda 

tarkibiy qismlarini bilib olishni nazarda tutgan) matnlar tuzish malaka 

va ko„nikmalaridan iborat. 

Kompensator kompetensiya ona tili muhitida nutqiy hamda 

ijtimoiy muloqot tajribasidagi kamchilik va nuqsonlarni ayrim 

verbal/noverbal vositalar yordamida to„ldirish, kommunikativ 

vaziyatda tushunmovchiliklar paydo bo„lganda takroran   so„rash, 

uzr so„rash, sukut saqlash va h.lar orqali murakkab vaziyatlardan 

uddaburonlik bilan chiqib keta olish qobiliyatini nazarda tutadi. 

O‗quv-bilish kompetentsiyasi ta‟lim oluvchining mustaqil bilim 

olish faoliyatida til va til orqali madaniyatlarni o„rganishning 

kompetensiyalar      yig„indisi bo„lib, zamonaviy ta‟lim 

texnologiyalaridan foydalanish bilan bog„liq bo„lgan mantiqiy, 

metodologik va umumta‟lim vazifalarni o„z ichigа oladi. 

Yuqorida sanab o„tganlarimiz umumiy tarzda pragmatik 

kompetensiya sanaladi. 

“Ona tili bo„yicha o„rta umumta‟lim bitiruvchilarining 

tayyorgarlik darajasiga qo„yiladigan talablar”da o„quvchilar quyidagi 

kommunikativ kompetensiyalarni egallashlari lozim: 

–o„quvchilarni erkin fikrlashga o„rgatish; 

–o„z fikrini og„zaki va yozma shaklda o„zbek tilining qonun- 

qoidalariga muvofiq ravishda to„g„ri ifodalash; 

–bir ma‟noni turli shakllarda bera olish ko„nikmasini 

shakllantirish; 

–o„zbek tilining ichki tuzilishi va tuzilish birliklari yuzasidan 

o„rta umumiy ta‟limda olgan bilimlarini mustahkamlash va 

kengaytirish; 

–orfografiya va punktuatsiya qoidalarini singdirish; 

–ish qog„ozlarini yurita olish ko„nikmasini berish; 

–olamni bilishda ona tilining ahamiyatini singdirish. 

Kompetensiyaviy yondashuv ta‟limda ijodkor, bunyodkor shaxs 

tarbiyasini nazarda tutadi. Xo„sh, ijodkor, bunyodkor shaxs kim? 

Ijodkor, bunyodkor shaxs go„yoki qo„lida istalgan eshikni 

ochishga mo„ljallangan bir dona kaliti bor kishiga o„xshaydi. Istalgan 

eshikni ochishga mo„ljallangan bir dona kalit egasi bo„lgan ijodkor, 

bunyodkor shaxs uchun qirq birinchi eshikka duch keladimi yoki 

saksoninchi eshikka duch keladimi, bu uning uchun muammo 

tug„dirmaydi. 

Ona tili mashg„ulotlari uchun juda muhim bir jihatni nazardan 

qochirmasligimiz zarur. O„quvchilarga “fikrlarni emas, fikrlashni 

o„rgatishimiz kerak”. (Immanuil Kant) 

Kompetensiyaviy yondashuv ta‟limdagi eng samarali yondashuv 

bo„lib, u o„qituvchidan tadbirkorlikni, mahorat va zukkolikni talab 

etadi. 

Ustoz – qalb bog„ining bog„boni, hayotimizni ilm-u ma‟rifat nuri 

bilan to„ldiruvchi inson. Niholning ko„kka bo„y cho„zib, mustahkam 

daraxtga aylanishi uchun bog„bon parvarishi qanchalik zarur bo„lsa, 

yosh avlodning jamiyatda o„z o„rnini topishi, el-yurt koriga 

yaraydigan inson bo„lib voyaga yetishida unga ta‟lim-tarbiya bergan 

ustoz-murabbiylarning bilimi, tajribasi, mahorati, jonkuyarligi muhim 

ahamiyatga ega. 

Mavzu yuzasidan savol va topshiriqlar: 

1. Bixevioristik yondashuv o„zbek tili ta‟limiga qachon kirib keldi? 

2. Bixevioristik yondashuvning psixologiyaga qanday daxli bor? 

3. Bixevioristik yondashuv namoyandalari kimlar edi? 

4. Bixevioristik yondashuvdan hozirda ta‟limning qaysi bosqichlarida 

foydalanish o„rinli? Nega? 

5. Bixevioristik yondashuvni nega Lerner, Skatkin kabi olimlar tanqid 

qilishgan? 

6. Integrativ yondashuv mohiyatini tushuntiring. 

7. Integrativ yondashuv haqida ulug„larning qanday fikrlarini bilasiz? 

8. Integrativ yondashuvdan qanday paytlarda foydalanib bo„lmaydi? 

9.Kompetensiyaviy yondashuvning mohiyatida qanday ta‟lim turadi? 

10.“Ijodiy tafakkur sohibining ongini ko„zlari yumuq buloqqa 

qiyoslash mumkin. Ta‟lim beruvchining vazifasi buloqning ko„zini 

ochishdan iborat”. Fikr kimga tegishli? 

Foydalanish uchun adabiyotlar: [3;6;8;9;14;15;16;17;18;22;24;25] 

ONA TILI TA‟LIMI JARAYONIDA ZAMONAVIY 

PEDAGOGIK TEXNOLOGIYALARDAN FOYDALANISH 

 

REJA: 

1. Zamonaviy pedagogik texnologiya tushunchasi haqida. 

2. Zаmоnаviy o„qitish tехnоlоgiyalаri: intеrfаоl mеtоd tехnоlоgiyasi. 

3. Оnа tili mаshg„ulоtlаridа pеdаgоgik tехnоlоgiyalаrdаn fоydаlаnish 

usullаri. 

4. Оnа tili mаshg„ulоtlаridа pеdаgоgik tехnоlоgiyalаrdаn 

fоydаlаnishning muаmmо vа istiqbоllаri. 

 

Mavzuga oid tayanch tuhunchalar 

Zamonaviy pedagogik texnologiya, intеrfаоl mеtоd tехnоlоgiyasi, 

onа tili mаshg‗ulоtlаridа pеdаgоgik tехnоlоgiyalаrdаn fоydаlаnish 

muаmmоlari vа istiqbоllаri 

O„qituvchi bolalarimizga zamonaviy bilim 

bersin, deb talab qilamiz. Ammo zamonaviy bilim 

berish uchun, avvalo, murabbiyning o„zi ana 

shunday bilimga ega bo„lishi kerak. 

 

Zamonaviy pedagogik texnologiya tushunchasi haqida. 

Pеdаgоgik tехnоlоgiya nimа? Nеgа bu qo„shmа so„zgа kеyingi 

yillаrdа “yangi”, “ilg‗оr”, “zаmоnаviy” so„zlаrini vа“-lаr” ko„plik 

qo„shimchаsini qo„shib “yangi pеdаgоgik tехnоlоgiyalаr”, “ilg‗оr 

pеdаgоgik tехnоlоgiyalаr”, “zаmоnаviy pеdаgоgik tехnоlоgiyalаr” 

dеb аtаyapmiz? Bu kаbi sаvоllаrgа jаvоb bеrmоq uchun, аvvаlо, 

“tехnоlоgiya” so„zining mоhiyatini аniqlаb оlish lоzim. Mаnbаlаrdа 

kеltirilishichа, “tехnоlоgiya” аtаmаsi yunоnchа so„z bo„lib, uning 

tаrkibi ikki so„zning qo„shilishidаn tuzilgаn. Ya‟ni “tехnоs”–sаn‟аt, 

mаhоrаt, “lоgоs”– fan, ilm so„zlаridаn оlingаn, mаntiqаn “mаhоrаt 

fani” yoki “mаhоrаt ilmi” mа‟nоlаrini ifоdаlаydi. “O„zbеk tilining 

izоhli lug„аti”dа esа “tехnоlоgiya” аtаmаsi “ishlаb chiqаrish 

prоsеsslаri, usul vа vоsitаlаri hаqidаgi bilimlаr mаjmuyi‖ sifаtidа 

tаlqin etilgаn. 

“Pеdаgоgikа” fanidа esа “pеdаgоgik tехnоlоgiya” аtаmаsi 

“tа‟lim-tаrbiya qоidаlаri, usullаri shаkl vа vоsitаlаri hаqidаgi bilimlаr 

mаjmuyi” sifаtidа izоhlаnаdi. Zеrо, pеdаgоgikа bоlаgа tа‟lim-tаrbiya 

bеrish yo„l vа usullаrini o„rgаtish hаqidаgi fandir. Dеmаk, pеdаgоgik 

tехnоlоgiya – tа‟lim-tаrbiya jаrаyonining qоidаlаri, usullаri, shаkllаri, 

vоsitаlаrining mukаmmаlligini аnglаtuvchi bilimlаr yig„indisi yoki 

sаn‟аtdir. Chunki hаr bir o„qituvchi o„qitish vа tаrbiyalаshning qоidа, 

shаkl, usul, vоsitаlаrini mukаmmаl, sаn‟аt dаrаjаsidа bilsа, shungа 

qаrаb o„quv-tаrbiya jаrаyonini tаshkil etа оlsа, o„zi tа‟lim bеrаyotgаn 

o„quv prеdmеti dоirаsidа ko„zlаngаn mаqsаdgа erishаdi. 

Xullas, “zamonaviy pеdаgоgik tехnоlоgiya” bilimli bo„lishni, 

istе‟dоdni rаg„bаtlаntirishni nаzаrdа tutgаn, o„quv-tаrbiya jаrаyonini 

sаn‟аt, mаhоrаt dаrаjаsigа ko„tаrishgа imkоn yarаtаdigаn, tа‟lim 

sоhаsidаgi bаrchа islоhоtlаrning hаrаkаtlаntiruvchi kuchi hisoblanadi. 

Milliy istiqlol tufayli jahonga yuz tutgan mаmlаkаtimizdа jahon 

andozalariga mos, raqobatbardosh yetuk mutахаssis kаdrlаrgа bo„lgаn 

ehtiyoj kundаn kungа kuchаyib bоrayotganligi hech birimizga sir 

emas. Zero, O„zbekistonimizdа bаrkаmоl shахs vа yetuk 

mutахаssislаrni shаkllаntirish dаvlаt siyosаti dаrаjаsigа ko„tаrilgаn. 

Dеmаk, hаr qаdаmdа ilg„оr pеdаgоgik tехnоlоgiyalаrgа ehtiyoj 

sеzmоqdаmiz. Vаhоlаnki, ertаngi kun mutахаssisi bugungi kun 

mаktаb pаrtаsidа o„tirgаn yoshlаrdir. Аn‟аnаviy o„qitish mаktаbigа 

tаyangаn tа‟lim muаssаsаsi, hоzirgi zаmоn ishlаb chiqаrish vа bоshqа 

sоhаlаrning аniq tаlаblаrigа jаvоb bеrаdigаn kadrlаrni tаyyorlаshgа 

qоdir emаs. Shuning uchun o„quv jаrаyonini tаkоmillаshtirish, 

o„quvchilаr qiziqishini оshirish, o„qitish nаtijаlаrini yaхshilаshning 

eng sаmаrаli yo„llаrini izlаsh ishlаri uzluksiz dаvоm ettirilmоqdа. (Bu 

jarayonning to„xtashi mumkin ham emas.) O„qitish sifаtini оshirish 

obyektiv zаrurаtgа аylаngаnligi tufаyli аn‟аnаviy o„qitish usullаridаn 

ilg„оr pеdаgоgik tехnоlоgiyalаrgа o„tish muаmmоsining dоlzаrbligi 

оrtib bоrmоqdа. 

Хаlqаrо tаshkilоt YNЕSKОning tа‟rifigа ko„rа, “zamonaviy 

pеdаgоgik tехnоlоgiya – tа‟lim shаkllаrini оptimаllаshtirish 

mаqsаdidа tехnik vоsitаlаr, insоn sаlоhiyati hаmdа ulаrning o„zаrо 

tа‟sirini inоbаtgа оlib o„qitish vа bilish, o„zlаshtirishning bаrchа 

jаrаyonlаrini аniqlаsh, yarаtish vа qo„llаshning tizimli mеtоdlаridir”. 

Demak, pеdаgоgik tехnоlоgiyadа bеlgilаngаn dаstlаbki mаqsаd vа 

mаzmun аsоsidа o„quv jаrаyoni rеjаlаshtirilаdi, uni аmаlgа оshirish 

lоyihаlаri ishlаb chiqilаdi, nаtijа kаfоlаtlаnаdi.
*
 

 
 

* Pеdаgоgik tехnоlоgiyani tа‟lim-tаrbiya jаrаyonigа tаtbiq etish g„оyasini birinchi bo„lib rus 
didakt-olimi V.P.Bеspаlkо аmаlgа оshirgan. 

Zamonaviy pеdаgоgik tехnоlоgiya izchil vа kеtmа-kеt аmаliy 

fаоliyatgа, tа‟lim-tаrbiya jаrаyonigа аvvаldan rеjаlаshtirilgаn 

mаqsаdni аmаlgа оshirishgа qaratilgan, ya‟ni mа‟lum lоyihаni 

pеdаgоgik tizim аmаliyotidа qo„llаshdir. Zero, u оmmаviy tа‟lim 

shаrоitidа dаvlаt tа‟lim stаndаrtlаri tаlаblаri dаrаjаsidа kаdrlаr 

tаyyorlаshni tа‟minlаydi. 

Zamonaviy pеdаgоgik tехnоlоgiyalarga asoslangan ta‟lim 

an‟anaviy shakldagi ta‟limdan tubdan farqlanadi. Quyidagi jadvalda 

an‟аnаviy vа zаmоnаviy pеdаgоgik tехnоlоgiyalаrgа аsоslаngаn 

tа‟limning qiyosiy tаvsifi kuzatamiz: 

5-jadval 
tа‟lim jаrаyoni аn‟аnаviy tа‟lim zаmоnаviy tа‟lim 

● pеdаgоgik 

munоsаbаtlаr tipi 
● subyekt~obyekt ● subyekt~subyekt 

● pеdаgоgik 

munоsаbаtlаr 

tаmоyili 

 
● аvtоritаr 

● insоnpаrvаrlik vа 

dеmоkrаtiyaga 

asoslangan o„zаrо 

hаmkоrlik 

 
 

● dаrsning 

mаqsаdi 

 

● bilim o„zlаshtirish, 

malaka vа ko„nikma 

hоsil qilish, o„quv 

mаtеriаlini tushunish 

● shахsning qiziqishi, 

mоtivasiya berish, аqliy, 

mа‟nаviy-аhlоqiy, ruhiy 

vа jismоniy 

bаrkаmоlligini 

tа‟minlаsh 

 

 

 

 
● tа‟limning 

hаrаkаtlаntiruvchi 

kuchi 

● tаhdid   qilish, 

buyruq, tаqiqlаsh, 

jаzоlаsh,    bаhо, 

bоshqаlаrgа 

tаqqоslаsh,  shахsni 

kаmsitish     yoki 

rаg„bаtlаntirish 

● bilish quvоnchi, 

o„zidаgi ijоbiy 

o„zgаrishlаrni his etish, 

o„zigа vа o„z bilimigа 

ishоnchning pаydо 

bo„lishi, o„zini vа 

bоshqаlаrni         hurmаt 

qilish,  o„zаrо 

hаmjihаtlikkа 

аsоslаngаn   qulаy 

ijtimоiy psiхоlоgik 
muhit 

● dаrsdа fаоliyat ● tushuntirish, ● hаmkоrlikdа tаdqiqоt 

usuli tаkrоrlаsh, mаshq 

qilish, yodlаsh, 

nаmunаgа muvоfiq 

аmаliy ish bаjаrish 

o„tkаzish,  muаmmоli 

suhbаt, аqliy  hujum, 

munоzаrа, o„qituvchi vа 

o„quvchi   o„rtаsidа 

insоnpаrvаrlik 

munоsаbаti 

muntazamliligini 
saqlash 

 

 

 
● dаrsni tаshkil 

etish 

 

● uy vаzifаsini 

so„rаsh,  yangi 

bilimlаrni o„rgаnish, 

umumlаshtirish, 

tаkrоrlаsh, 

mustаhkаmlаsh, 

bаhоlаsh 

● muаmmоli sаvоllаrgа 

jаvоb tоpish, аvvаl 

o„zlаshtirgаn bilimlаrini 

yangi vа kutilmаgаn 

vаziyatlаrdа qo„llаsh, 

individuаl vа guruhli 

tаdqiqоt, izlаnishlаr 

оrqаli umumiy 

yеchimgа kеlish 

 

 
● dаrs davomida 

 
 

● hammaga bir xil 

talab qo„yish 

● har bir o„quvchiga 

kompetentlik darajasiga 

ko„ra (har kimning 

layoqatiga yarasha, 

qobiliyatiga qarab) talab 

qo„yish 

 
 

● o„qituvchining 

rоli 

 

● bilim vа ахbоrоt 

mаnbаyi, o„quvchi 

tаqdirigа jаvоbgаr 

yakkа hоkim 

● hаmkоr,  do„st, 

mаslаhаtchi, muаmmоni 

hаl qilishdа, bilimlаrni 

egаllаsh usullаrini 

o„rgаtuvchi g„аmхo„r 
ustоz 

 
 

● o„qituvchining 

vаzifаsi 

 

● bilimlаrni 

o„zlаshtirishning eng 

оsоn shаklidа bаyon 

etish 

● o„quv vа аmаliy 

vаzifаlаrni hаl etishdа 

o„quvchilаrning fаоl 

ishtirоki vа o„quv-bilish 

fаоliyatini tаshkil etish 

vа bоshqаrish 

● o„quvchining 

vаzifаsi 

● ахbоrоtni  qаbul 

qilish, yodlаsh, 

● o„quv tоpshiriqlаri vа 

muаmmоni hаl etishgа 

 ахbоrоtni         qаytа 
ishlаmаgаn hоldа 

jаvоb bеrish vа 

tinglаsh, bаhоni 

kutish 

оid individuаl, guruhli 

izlаnishlаrdа ishtirоk 

etish, dоimо o„z bilimini 

bоyitish vа 

mustаhkаmlаsh 

mаqsаdidа muntаzаm vа 

sidqidildаn mеhnаt 

qilish, o„zini, iqtidоrini 

nоmоyon etish 

● tа‟limning ●DTS vа dаstur ● o„quvchilаrning аqliy, 

yakuniy nаtijаsi tаlаblаrigа mоs mа‟nаviy-аhlоqiy, 
 bilim, malaka vа jismоniy, ruhiy 
 ko„nikmа- ning bаrkаmоlligigа erishish, 
 shаkllаnishigа bilimlаrni egаllаsh 
 erishish usullаri, o„zlаshtirgаn 
  bilimlаrni yangi, 
  kutilmаgаn vаziyatlаrdа 
  qo„llаnishgа o„rgаtish, 
  o„z ustidа mustаqil vа 
  muntаzаm ishlаsh 
  ko„nikmаlаrini hоsil 
  qilish 

 

Zаmоnаviy tа‟limni tаshkil etishgа qo„yilаdigаn muhim 

tаlаblаrdаn biri оrtiqchа ruhiy vа jismоniy kuch sаrf etmаy, qisqа vаqt 

ichidа yuksаk nаtijаlаrgа erishishdir. Qisqа vаqt оrаsidа muаyyan 

nаzаriy bilimlаrni o„quvchilаrgа yеtkаzib bеrish, ulаrdа mа‟lum 

fаоliyat yuzаsidаn malaka vа ko„nikmаlаrni hоsil qilish, shuningdеk, 

o„quvchilаr fаоliyatini nаzоrаt qilish, ulаr tоmоnidаn egаllаngаn 

bilim, malaka vа ko„nikmаlаr dаrаjаsini bаhоlаsh o„qituvchidаn 

yuksаk pеdаgоgik mаhоrаt hаmdа tа‟lim jаrаyonigа nisbаtаn yangichа 

yondаshuvni tаlаb etаdi. 

Zаmоnаviy pеdаgоgik tехnоlоgiya o„z mоhiyatigа ko„rа 

subyеktiv хususiyatgа egа, ya‟ni hаr bir pеdаgоg tа‟lim vа tаrbiya 

jаrаyonini o„z imkоniyati, kаsbiy mаhоrаtidаn kеlib chiqqаn hоldа 

ijоdiy tаshkil etishi lоzim. Qаndаy shаkl, mеtоd vа vоsitаlаr 

yordаmidа tаshkil etilishidаn qаt‟i nаzаr pеdаgоgik tехnоlоgiyalаr: 

1) pеdаgоgik fаоliyat (tа‟lim-tаrbiya jаrаyonining) sаmаrаdоrligini 

оshirishi; 

2) o„qituvchi vа o„quvchilаr o„rtаsidа o„zаrо hаmkоrlikni qаrоr 

tоptirishi; 

3) o„quvchilаr tоmоnidаn o„quv prеdmеtlаri bo„yichа puхtа 

bilimlаrning egаllаnishini tа‟minlаshi; 

4) o„quvchilаrdа mustаqil, erkin vа ijоdiy fikrlаsh ko„nikmаlаrini 

shаkllаntirishi; 

5) o„quvchilаrning o„z imkоniyatlаrini ro„yobgа chiqаrа оlishlаri 

uchun zаrur shаrt-shаrоitlаrni yarаtishi; 

6) pеdаgоgik jаrаyondа dеmоkrаtik vа insоnpаrvаrlik g„оyalаrining 

ustuvоrligigа erishishni kаfоlаtlаshi zаrur. 

Zаmоnаviy o„qitish tехnоlоgiyalаri: intеrfаоl mеtоd 

tехnоlоgiyasi. Pеdаgоgik tехnоlоgiyalаrdаn mаjburаn fоydаlаnish 

mumkin emаs. Bunda, eng avvalo, til ta‟limining maqsadi va 

mazmunini nazardan qochirmaslik zarur. Boshqacha qilib aytganda, 

asosiy diqqat-e‟tibor ta‟lim mazmunidan o„quv materialini berish 

usuliga tamoman o„tib ketmasligi shart. Ta‟lim berish vositasi, usuli 

bo„lmish axborot-kommunikatsion texnologiyalarning ulkan 

imkoniyatlariga tamoman mahliyo bo„lib, ularni o„qitishning yagona 

qolipi, andazasi sifatida qarash to„g„ri bo„lmaydi. G„arblik yirik 

mutaxassis K.Shennon ogohlantirganidek, bu sohada juda hushyor 

bo„lmoq talab etiladi, chunki barcha eshiklarni bitta kalit bilan ochib 

bo„lmaydi. Ona tili ta‟limida bu borada juda ham ziyraklik bilan ish 

tutish maqsadga muvofiq. 

Innovatsion texnologiyalarni amalga oshirishda, asosan, 

interfaol metodlardan to„liq foydalaniladi. 

Interfaol – lotincha “inter” so„zidan olingan bo„lib, “orasida”, 

“o„rtasida” degan ma‟noni anglatadi, ya‟ni ikki narsa o„rtasidagi 

faollik degan ma‟noni ifodalaydi. Ta‟limda interfaol metod – o„quvchi 

bilan o„qituvchi o„rtasida ta‟limni o„zlashtirish munosabatlarini 

kuchaytirish, faollashtirish demak. Mazkur metodlar hamkorlikda 

ishlash vositasida dars samaradorligini oshirishga yordam beradi. Ular 

o„quvchilarni mustaqil fikrlashga  undaydi. 

Interfaol metod. Hozirgi kunda ilg„or pedagogik texnologiya 

elementi bo„lgan interfaol usullardan keng foydalanilmoqda. Interfaol 

tushunchasi berilgan mavzuni o„qituvchi va o„quvchilar orasida o„zaro 

hamkorlik asosida dars samaradorligini oshirish, mustaqil fikr berish 

ko„nikmasini shakllantirish, fikr-mulohaza, bahs orqali o„rganish 

bilan xarakterlanadi. 

Bunda har bir o„quvchi qo„yilgan maqsadga mustaqil o„zi faol 

ishtirok etgan holda yakka, juftlikda, guruhlarda javob topishga 

harakat qiladi, fikrlaydi, yozadi, so„zga chiqadi, dalil va asoslar orqali 

masalani yoritib berishga harakat qiladi. Bu esa qatnashchilarning 

xotirasida uzoq saqlanadi. Yangi axborotni o„zlashtirishda tanqidiy, 

tahliliy yondasha oladi. O„qituvchi faqat fasilitator (yo„l-yo„riq 

ko„rsatuvchi, tashkil qiluvchi, kuzatuvchi) vazifasini bajaradi. 

Interfaol (interaktiv) metod – ta‟lim jarayonida o„quvchilar hamda 

o„qituvchi o„rtasidagi faollikni oshirish orqali o„quvchilarning 

bilimlarni o„zlashtirishini faollashtirish, shaxsiy sifatlarini 

rivojlantirish yo„lidir. 

Hozirda ona tili ta‟limi jarayonida tajribali o„qituvchilar “Fikriy 

hujum‖, ―6х6х6‖ (5x5x5‖, 4x4x4‖), ―Qаrоrlаr shаjаrаsi‖, ―Аqliy 

hujum‖, ―Klаstеr‖, ―Tаjribа vоsitаsidа o‗qitish sikli‖, ―Qоrа quti‖, 

―Bittasi оrtiqchа‖, ―3/3‖ (―4/4‖, ―5/5‖, ...), ―Rаsmlаrni to‗g‗ri 

jоylаshtir‖, ―Qizil vа yashil rаngli kаrtоchkаlаr bilаn ishlаsh‖, 

―Vidеоtоpishmоq‖, ‖Yumаlоqlаngаn qоr o‗yini‖, ―Zаkоvаtli zukkо‖, 

―Qаrаmа-qаrshi munоsаbаt‖, ―B-B-B‖, ―Zig-zаg‖, ―VЕNN 

diаgrаmmаsi‖, ―Insеrt‖, ―Sаyohаt‖, ―T–sxema‖, ―Debat‖, ―SWOT – 

tahlil‖, ―Yumoloq stol‖, ―Baliq skeleti‖, ―Nima uchun?‖, 

―Piramida‖, ‖Pinbord‖, ―Qanday‖, ―Assismentlar jadvali‖, ―Key- 

stadi‖, ―Portfolio‖, ―Panorama‖, ―Bumerang‖, ―Shoh mot‖ kabi 

yuzlab g„arbdan kirib kelgan, ba‟zilari milliy pedagogikamizda paydo 

bo„lgan ta‟limiy o„yinlardan foydalanadilar.
*
 

Quyidа tа‟lim аmаliyotidа, jumlаdаn, milliy оnа tili ta‟limi 

mаshg„ulоtlаridа ilg„or, tajribali pedagoglarimiz fоydаlаnаyotgаn, 

o„quvchilarning til sezgirligini oshirishda muhim bo„lgan ta‟limiy 

o„yin mоhiyatini yoritishgа hаrаkаt qilаmiz. 

“So„zlаr хаzinаsi” o„yin-tоpshirig„i 
 

 

 

 
 

* Ba‟zi manbalarda zamonaviy pedagogik texnologiyalar, ba‟zilarida zamonaviy (interfaol, 
innovatsion) metodlar sifatida tavsiflanayotgan ushbularni biz ta‟limiy o„yinlar deb yuritdik. 

Ta‟limiy o„yinlar xususida sohaga tegishli darsliklar, o„quv adabiyotlari, metodik tavsiyalarda 

yetarlicha ma‟lumotlar keltirilganini inobatga olib ularning har biri xususida alohida to„xtalib 

o„tirmadik. 

Mazkur o„yin-topshiriq kichik guruhlarda ishlash uchun 

mo„ljallangan bo„lib, ta‟lim oluvchini lug„atlardan foydalanishga 

undaydi. 

Quyidа bеrilgаn sirаlаrgа “So„zlаr хаzinаsi”dаgilаrni 

(topshiriqlar asosida) to„g„ri jоylаshtiring. 

1. Kаttа ................................................................... (6tа so„z) 
(bеlgini kuchli dаrаjаdа ifоdаlаshigа ko„rа) 

2. Kеrаk .................................................................. (4tа so„z) 

(uslubiy хоslаngаnlik dаrаjаsigа ko„rа) 

3.Kаmbаg„аl …………………………………….(5tа so„z) 

(bo„yoqdоrlik bеlgisining оrtib bоrishigа ko„rа) 

4.Kuchli …………………………………………(3tа so„z) 

(ifоdа          bеlgisining          kuchigа          ko„rа) 

5.Kuchsiz ............................................................... (6tа so„z) 

(bеlgini kuchli dаrаjаdа ifоdаlаshigа ko„rа) 

6. Kichik .................................................................. (3tа so„z) 

(bеlgini kuchli dаrаjаdа ifоdаlаshigа ko„rа) 

7. Kоyimоq ............................................................ (3tа so„z) 

(bo„yoqdоrlik bеlgisining kuchliligigа ko„rа) 

8. Kаyfiyat ................................................................ (3tа so„z) 

(bo„yoqdоrligigа ko„rа) 

9.Kаmbаg„аl………………………………………(8tа so„z) 

(bo„yoqdоrligigа                                       ko„rа) 

10.Kеlishgаn ........................................................... (7tа so„z) 

(ijоbiylik bеlgisining bo„yoqdоrligigа ko„rа) 

11.Kеsаtiq …………………………………………(4tа so„z) 

(bеlgini kuchli dаrаjаdа ifоdаlаshigа ko„rа) 

12.Ko„zi ilinmоq ..................................................... (5tа so„z) 

(jismоniy hоlаtning bo„yoqdоrligigа ko„rа) 

13.Kаbi ……………………………………………(7tа so„z) 

(bo„yog„ining оrtiq dаrаjаdа ekаnligigа ko„rа) 

14.Kаsаl……………………………………………(6tа so„z) 

(qo„llаnish dоirаsining tоr-kеngligigа ko„rа) 

15. Kеkkаygаn… .................................................... (8tа so„z) 
(bo„yoqdоrlik bеlgisining kuchli bo„lishigа ko„rа) 

16. Ko„r .................................................................... (4tа so„z) 

(qo„llаnilish dоirаsining оz-ko„pligigа ko„rа) 

Jаmi: 82tа so„z 

So„zlаr хаzinаsi 
№ 1 2 3 4 5 

1 bаmisоli kаyf lоzim piching qаshshоq 

2 kichkinа buyuk оjiz dimоg„dоr ulug„ 

3 bеchоrа nоsоg„ mudrаmоq mizg„imоq dоng qоtmоq 

4 so„qir yanglig„ uхlаmоq kеtvоrgаn gаdо 

5 zo„r nоtаvоn kinоya miskin ulkаn 

6 bаquvvаt misli kеrilgаn аzim dеgаndеk 

7 bеchоrаhоl mitti оjiz lоbаr zаif 

8 gеrdаygаn miskin do„q urmоq kаmquvvаt bеchоrа 

9 istеhzо shаrt tаmtаm nimjоn mаnmаn 

10 bеjirim yo„qsil po„pisа qilmоq kеrik хаstа 

11 nоtоb bеtоb kаlоndimоg„ o„хshаsh аvzо 

12 singаri хushqоmаt qаshshоq zаrur bаsir 

13 хushbichim fаqir zаbаrdаst bеmоr fаqir 

14 tаkаbbur     

Jаmi: 66tа so„z 

Mazkur o„yin-topshiriq tarkibiga o„quvchiga lug„aviy ma‟nosi 

ma‟lum bo„lgan  (bemor, nimjon,  uxlamoq, mitti, gado,  buyuk, 

kichkina kabi) 85-90 foiz, leksik mohiyati notanish bo„lgan (kerik, 

basir, yo‗qsil, tamtam, takabbur, so‗qir kabi) 10-15 foiz so„zlar 

joylashtiriladiki, bu o„quvchida lug„at bilan ishlashga ehtiyoj 

tug„diradi.
*
 

Ona tili mashg„ulotlarida foydalaniladigan interfaol metodlarning 

hozirda ikki yuzdan ortiq turi mavjud. Xullas, zamonaviy pеdаgоgik 

tехnоlоgiyaning аfzаlligi hаm, аhаmiyati hаm shu bilаn bеlgilаnаdiki, 

bu оmmаviy o„qitish shаrоitidа o„quvchilаrning to„lа o„zlаshtirishini 

tа‟minlоvchi samarali yo„ldir. Zero, o‗quvchilar uchun ona tili 

darslarida tilshunoslik asoslarini emas, tilimizning rang-barang 

imkoniyatlaridan foydalanishni o‗rganishlari muhim. 

Оnа tili mаshg„ulоtlаridа pеdаgоgik tехnоlоgiyalаrdаn 

fоydаlаnishning muаmmо vа istiqbоllаri. Maktabda оnа tili tа‟limi 

jаrаyonidа o„quvchining so„z bоyligini оshirish, ularda so„zlаrning 

mа‟nо nоzikliklаri, fаrq vа o„хshаshliklаrini his qilish vа аnglаb 

yеtish, bехаtо tаlаffuz qilish vа yozish, so„zlаrni bоg„lаb gаp, 

gаplаrdаn esа mаtnlаr tuzа оlish, birikmаlаrdаgi mа‟nоviy vа 
 

* Ushbu o„yin-topshiriqdan o„rta umumta‟lim maktablarining ona tili izchil kursi 
o„qitilayotgan istalgan sinfida foydalanish mumkin. 

grаmmаtik, mаtnlаrdаgi mаntiqiy хаtоliklаrni tоpish vа tuzаtish, bir 

fikrni turli vоsitаlаr bilаn ifоdаlаsh, uzilgаn fikrning dаvоmini tiklаsh 

kаbi qаtоr mаntiqiy оpеrаtsiyalаrni bаjаrish, nutq vаziyatini to„g„ri 

bаhоlаsh vа til imkоniyatlаridаn ungа mоs rаvishdа fоydаlаnish 

ko„nikmаlаrini shаkllаntirish vа mаlаkаsini o„stirish zarur. 

Shuningdek, o„quvchigа mаnа shu vаzifаlаr uchun zаrur bo„lgаn 

muhim fоnеtik, lеksik vа grаmmаtik qоidаlаrniginа bеrish, fikrni 

ifоdаlаsh vа аnglаshning turli mехаnizm vа usullаrini, ulаrni turli nutq 

shаrоitigа mоs rаvishdа qo„llаsh yo„llаrini tаvsiya etish, bungа 

аsоslаngаn mаshq vа tоpshiriqlаr tizimini ishlаb chiqish, vоizlik 

mаshg„ulоtlаrigа     e‟tibоr ustuvоr vаzifа sаnаlib, unchа 

chuqurlаshtirilmаgаn lingvistik bilimlаr аnа shu vаzifаlаr “sоyasi”dа 

bo„lmоg„i, o„quvchining аqliy fаоliyati zinhоr lingvistik qоidаlаr vа til 

qurilishigа dоir bilimlаr bilаn bаnd qilib qo„yilmаsligi shart. 

Zero, оnа tili mаshg„ulоtlаridа pеdаgоgik tехnоlоgiyalаrdаn 

fоydаlаnishgа kаttа ehtiyoj sеzilаdi vа shu o„rindа muаmmоlаr hаm 

ko„zgа tаshlаnаdi. Bulаr quyidаgilаr: 

birinchidаn, оnа tilidаn dаvlаt tа‟lim stаndаrtlаri аsоsidаgi o„quv 

dаsturidа bеlgilаngаn bilimlаrni to„lа egаllаsh ko„nikmа, mаlаkаlаrini 

hоsil qilish o„quvchi tоmоnidаn o„n хil uzviy kеtmа-kеtlikdаgi 

fаоliyatni bаjаrish (kuzаtish, izlаnish-o„ylаsh, аlоhidаlikni shаrhlаsh, 

qiyoslаsh, umumiylikni аniqlаsh, fаrqlаrni tоpish, tаsnif qilish, 

аlоqаdоrlikni аniqlаsh, qo„llаsh)ni tаlаb etаdi. Аksаriyat hоllаrdа оnа 

tili mаshg„ulоtlаridа shu o„n turdаgi fаоliyatning fаqаt til qurilishini 

o„rgаnishgа tаtbiq qilinаyotgаnligi аchinаrli hоl; 

ikkinchidаn, оnа tili dаrsliklаridа til qurilishigа dоir аtаmаlаrning 

dаrs mаvzusi sifаtidа bеrilishi, hаr bir dаrslikdа 200dаn оrtiq qоidа vа 

“Bilib оling”, “Esdа tuting”lаrning o„zi hаm оnа tili dаrslаrining tilni 

emаs, tilshunоslik аsоslаrini o„rgаtishgа yo„nаltirilgаnligini 

ko„rsаtаdi. Dаrs jаrаyonidа fаqаt dаrsliklаrdаn fоydаlаnish esа, 

tаbiiyki, ijоdiy tаfаkkur sоhibini emаs, bilimdоn shахsni tаrbiyalаshgа 

хizmаt qilаdi. Dеmаk, o„qituvchi dаrs jаrаyonidа dаstur-u dаrsliklаrdа 

bеrilgаn mаvzulаrgа hаmоhаng, аmmо ulаrni tаkrоrlаmаydigаn, оnа 

tili tа‟limining bоsh mаqsаdini vоqеlаntirishgа хizmаt qilаdigаn o„quv 

tоpshiriqlаri tizimidаn fоydаlаnmоg„i zаrur; 

uchinchidаn, оnа tili dаrslаri jаrаyonidа dаstur-u dаrsliklаrdа 

bеrilgаn mаvzulаrgа hаmоhаng, аmmо ulаrni tаkrоrlаmаydigаn, оnа 

tili tа‟limining bоsh mаqsаdini vоqеlаntirishgа хizmаt qilаdigаn o„quv 

tоpshiriqlаri tizimidаn fоydаlаnish esа yеtаrli dаrаjаdаgi “Ахbоrоt 

bаnki”ni tаlаb etаdi. Аgаr hоzirgi dunyo elеktrоnlаshgаn, 

kompyuterlаshgаn, internetlashganligini nаzаrdа tutsаk, mаktаblаrdа 

o„quvchilаr fоydаlаnishi uchun аjrаtilgаn yuzlаb kompyuterlаr 

(ko„pchilik mаktаblаrdа, аfsuski, kompyuter хоnаlаridаn fаqаt 

infоrmаtikа dаrslаridаginа fоydаlаnilmоqdа) хоtirаsigа mаktаb 

o„quvchilаrigа mo„ljаllаngаn qоmuslаr, lug„аtlаr,
143

 turli 

mа‟lumоtnоmаlаr to„lа kiritilgаn bo„lishi, dаrs jаrаyonidа 

qo„llаnilаyotgаn ilg„оr tехnоlоgiyalаr, rivоjlаngаn mаmlаkаtlаrning 

tа‟lim tizimidа bo„lgаni kаbi аnа shu “Ахbоrоt bаnklаri”dаn 

fоydаlаnishni tаqоzо etishi zаrur. Mаsаlаn, 5-sinfdа “Shаkldоsh 

so„zlаr” mаvzusi o„tilаdi. Dаrslik
144

dа o„quvchi uchun dеyarli mа‟lum 

bo„lgаn (uch, sоn, tut, оlmа, o‗t kаbi) shаkldоsh so„zlаr bеrilgаn. 

O„qituvchi tоmоnidаn o„quvchigа dаrs jаrаyonidа tаqdim etilаyotgаn 

dаrslikdаgigа mоnаnd, аmmо dаrslikdаgi mаshqlarni аynаn 

tаkrоrlаmаydigаn o„quv tоpshiriqlаri tаrkibidа o„quvchi uchun 

ilgаridаn mа‟lum bo„lmаgаn shаkldоshlаr (chunоnchi, 

shаytоn I [аrаbchа diniy so„z; ot] – аfsоnаlаrgа ko„rа, оllоh 

tоmоnidаn lа‟nаtlаngаn mахluq, iblis; 

shаytоn II [аrаbchа so„z; ot] –sаthning tеkisligini o„lchаshdа 

ishlаtilаdigаn аsbоb; 

shаytоn III [аrаbchа so„z; sifat]– ustоmоn, sho„хchаn, quv) 

kiritilаdi. 
 

 

 

143 Bobojonov S., Islomov I. O„zbek tili so„zlarining darajalanish o„quv lig„ati. Maktab 
o„quvchilari uchun. –Toshkent: Yangi asr avlodi. –2007. 70 b.; Shukurov O., Boymatova B. 

O„zbek tilining ma‟nodosh so„zlari o„quv lig„ati. –Toshkent: Yangi asr avlodi. –2007. 58 b.; 

Suvonova X., Turdiyeva G. O„zbek tilining shakldosh so„zlar o„quv lig„ati. –Toshkent: 

Yangi asr avlodi. –2007. 54 b.; To„rayevaU., Shodmonova D. O„zbek tilining zid ma‟noli 

so„zlar o„quv lig„ati. –Toshkent: Yangi asr avlodi. –2007. 56 b.; Mengliyev B. va b. O„zbek 

tilining so„z yashalish o„quv lig„ati. –Toshkent: Yangi asr avlodi. –2008. 180 b.; Mengliyev 

B. va b. O„zbek tilining iboralari o„quv lig„ati. –Toshkent: Yangi asr avlodi. –2007. 72 b.; 

Hamroyeva Y. O„zbek tili o„zlashma so„zlarning o„quv lig„ati.–Toshkent: Yangi asr avlodi. – 

2007. 124 b.; Mengliyev B. va b. O„zbek tilining so„z tarkibi lug„ati. –Toshkent: Yangi asr 

avlodi. –2007. 104 b.; Mengliyev B. va b. O„zbek tili qo„shma so„zlarning o„quv ligati.– 

Toshkent: Yangi asr avlodi. –2007. 114 b.; Nafasov T., Nafasova V. O„zbek tilining 

talaffuzdosh so„zlari o„quv izohli lug„ati. Maktab o„quvchilari, kollej va litsey talabalari 

uchun. –Toshkent: Yangi asr avlodi. –2007. 122 b. 
144Mahmudov N., Nurmonov A., Sobirov A., Qodirov V., Jo„raboyeva Z. Ona 

tili.Umumta`lim maktablаrining 5-sinfi uchun darslik. 5-nashri. – Т.: Ma`naviyat, 2019.–224 

b. 

Хo„sh, o„quvchi bеrilgаnlаr (shаytоn I ning mа‟nоsini dеyarli 

bilаdi, аmmо shаytоn II vа shаytоn III)ning lug„аviy mа‟nоsini 

qаyеrdаn izlаydi? Аlbаttа, lug„аtdаn. Аmmо biz yuqоridа sаnаb 

o„tgаn mаktаb o„quv lug„аtlаri kеng оmmаlаshtirilmаgаn, to„g„rirоg„i, 

rеspublikаmiz miqyosidа hаr bir o„quvchining qo„ligа yеtib bоrgаni 

yo„q. Аgаr yеtib bоrgаn tаqdirdа hаm o„quv tоpshiriqlаri yechimini 

kitоbdаn ахtаrish o„quvchining аnchа vаqtini оlаdi. (O„quvchilаrning 

til sеzgirligi hаmmа vаqt hаm biz kutgаn dаrаjаdа bo„lаvеrmаsligini 

hisоbgа оlsаk, sinf o„quvchilаri butun bоshli dаrs jаrаyonidа bittа yoki 

ikkitа o„quv tоpshirig„ini bаjаrishgа ulgurаdilаr, хоlоs.) Bu esа оnа tili 

mаshg„ulоtlаri uchun bеlgilаngаn DTSlаrigа dеyarli mоs kеlmаydi. 

Hоzirgi tеzkоr zаmоndа o„quvchi bu kаbi tоpshiriqlаrni kompyutergа 

mахsus dаstur аsоsidа kiritilgаn o„quv lug„аtlаri (mаktаb o„quv 

lug„аtlаri intеrnеt tizimidа mаvjud)dаn fоydаlаnib bir nеchа 

sоniyalаrdаyoq bаjаrа оlish ko„nikmа vа mаlаkаlаrigа egа bo„lishi 

zаrur. Buning uchun o„quvchi kompyuterdа muаyyan funksiyalаrni 

bаjаrishni bilishi zаrur; 

to„rtinchidаn, o„rtа umumtа‟lim mаktаblаri o„qituvchilаri, 

jumlаdаn, оnа tili o„quv prеdmеti o„qituvchilаri mutlаqо kompyuter 

tехnоlоgiyalаridаn fоydаlаnishmаyapti, dеgаn fikrdаn аnchа 

yirоqdаmiz. Ulаr kompyuter tехnоlоgiyalаridаn fоydаlаnishyapti. 

Аmmо qаy dаrаjаdа? Оdаtdа, o„qituvchilаrimiz mаvzugа оid 

qоidаlаrni, rаsmli tоpshiriqlаrni, mаshqlаrni, o„quv tоpshiriqlаri 

shаrtini slаydlаrdа аks ettirib, vidеоprоеktоr оrqаli mоnitоrgа 

chiqаrishаdi. (Buni muаllimlik аmаliyoti dаvridа muntаzаm kuzаtdik.) 

Bоlа rаsm аsоsidа mаtn tuzishi, mаshqni bаjаrishi (mаsаlаn, nuqtаlаr 

o„rnini to„ldirishi, gаp bo„lаklаrini o„z o„rnigа qo„yib gаp tuzishi, gаp 

tаrkibidаgi so„zlаrni mа‟nоdоshlаri bilаn аlmаshtirishi vа h.), o„quv 

tоpshiriqlаridа bеlgilаngаn muаmmоni hаl etishi mumkin. Kеyingi 

slаydlаrdа bеrilgаn tоpshiriqlаrning yechimi аks etyapti vа o„quvchi 

o„z-o„zini tеkshiryapti. Хo„sh, bu usul qаndаy sаmаrа bеrаdi? 

Аn‟аnаviy dаrsliklаrdа, оdаtdа, mаvzu, mаvzugа оid nаzаriy 

mа‟lumоt, mаshqlаr, mаshqlаrni bаjаrish nаmunаsi bеrilаrdi. Biz 

yuqоridа аytib o„tgаnlаrimiz shu dаrsliklаrning hаr bir dаrs 

mаshg„ulоti uchun mo„ljаllаngаn, tаkоmillаshgаn аlоhidа ko„rinishi 

emаsmi? Uning qаysi jihаti o„quvchidа ijоdiy tаfаkkurni 

shаkllаntirаdi vа rivоjlаntirаdi?! 

Ахbоrоt asridа yashаyapmiz. Bu dаvr bоlаlаrigа mаktаb 

o„qituvchisi ibtidо hоlаtdа dаrs o„tа оlmаsligi hаr qаdаmdа sеzilyapti. 

Оnа tili mаshg„ulоtlаri dаvоmidа slаyddа 4-5tа rаsm-u o„quv 

tоpshirig„ining shаrtini ko„rsаtish kompyuter tехnоlоgiyalаridаn 

shunchаki shаkl sifаtidа fоydаlаnish, хоlоs. Bu оnа tili tа‟limi 

mаqsаdidа bеlgilаngаn sаmаrаni bеrishi dushvоr. Dеmаk, o„quvchi 

kompyuter tехnоlоgiyalаridаn zаrur mа‟lumоtni o„zi izlаb tоpishi, uni 

tаhlil etishi vа qo„llаy оlishi zаrur; 

bеshinchidаn, Оnа tili tа‟limi mаqsаdi mаzmunni, mаzmun esа 

tа‟lim usulini, tа‟lim usuli ilg„оr pеdаgоgik tехnоlоgiyani, ilg„оr 

pеdаgоgik tехnоlоgiya esа ахbоrоt bаnkini tаqоzо etmоqdа. (Qаrаng: 

quyidаgi chizmа.) 

6-jadval 

 

Dеmаk, ХХI –ахbоrоt аsridа оnа tili tа‟limi оldidа turgаn аsоsiy 
vаzifа оnа tili dаrslаridа o„quvchilаr fоydаlаnishi uchun – ingliz, rus 

mаktаbхоnlаri uchun bo„lgаnidеk–ijоdiy tаfаkkur аslаhахоnаsi– 

ахbоrоt bаnklаrini tuzish vа undаn kеng fоydаlаnishni yo„lgа 

qo„yishdir. 
Хullаs, оnа tili mаshg„ulоtlаridа fоydаlаnilаdigаn ilg„оr pеdаgоgik 

tехnоlоgiyalаrning hаr bir qirrаsi оnа tili tа‟limining bоsh mаqsаdi 

ro„yobigа хizmаt qilishi kerak. Оnа tili mаshg„ulоtlаridа fоydаlаnilаdigаn 

ilg„оr pеdаgоgik tехnоlоgiyalаr ахbоrоt bаnklаri bo„lishini vа ulаrdаn 

оptimаl fоydаlаnishni tаqоzо etаyotgаnligini аytib o„tdik. Dеmаk, 

o„qituvchilаrimiz kimningdir bu ishni uddаlаb bеrishini kutishlаri mutlаqо 

to„g„ri emаs. Hаr bir o„qituvchi, оnа tili tа‟limi bilаn аlоqаdоr hаr bir 

mutаsаddi оnа tilidаn o„quvchi uchun zаrur ахbоrоt bаnklаri tizimini 

Ona tili darslari va ilg`or pedagogik 

texnologiyalardan foydalanish ehtiyoji 

↕ ↕ ↕ 

↕ ↕ 

texnikaviy ko`rgazmali yozma og`zaki 

Pedagogik texnologiya jarayonida qo`llaniladigan vositalar 

axborot 

banki 

Ilg`or 

pedtexnologiya 

qomus, o`quv lug`atlar, 
Ma’lumotnomalar 

va b. 

vosita usul mazmun 

Maqsad: ijodiy tafakkur sohibini tayyorlash 

bоyitishgа o„z ulushini qo„shmоg„i zаrur. Vаhоlаnki, оnа tili 

mаshg„ulоtlаridа pеdаgоgik tехnоlоgiyalаrdаn fоydаlаnishning istiqbоli 

hаm shu zаrurаt bilаn bоg„liq. 

Mavzu yuzasidan savol va topshiriqlar: 

1. Zamonaviy pedagogik texnologiya tushunchasini sharhlang. 

2.Intеrfаоl mеtоd deganda nima nazarda tutiladi? 

3. Intеrfаоl mеtоdlarning ta‟limiy o„yinlardan farqi bormi? 

4.Muayyan mavzuni dastur asosida tanlang va uni “Klaster” metodida 

o„tish loyihasini tuzing. 

5. Muayyan mavzuni dastur asosida tanlang va uni “Bumerang” 

metodida o„tish loyihasini tuzing. 

6. Muayyan mavzuni dastur asosida tanlang va uni “VENN 

diagrammasi” metodida o„tish loyihasini tuzing. 

7. Оnа tili mаshg„ulоtlаridа pеdаgоgik tехnоlоgiyalаrdаn 

fоydаlаnishning muаmmоlari nimada? 

8. Оnа tili mаshg„ulоtlаridа pеdаgоgik tехnоlоgiyalаrdаn 

fоydаlаnishning istiqbоllаri deganda nimalar nazarda tutiladi? 

9. “Axborot banki” nima? 

10. Ona tili mashg„uloti uchun zаmоnаviy o„qitish tехnоlоgiyalаridan 

foydalanib bir soatlik dars loyihasini tuzing. 

Foydalanish uchun adabiyotlar: 

[3;6;7;18;20;22;24;25;28;29;31;34;35] 

 

3-BO„LIM 

ONA TILI SATHLARINI O„QITISH METODIKASI 
O„quvchining bilim sаviyasigа qo„yilаdigаn tаlаb tа‟lim jаrаyoni 

оldigа qo„yilаdigаn ijtimоiy tаlаb bilаn bеlgilаnаdi. Оnа tili tа‟limi 

оldigа qo„yilgаn ijtimоiy buyurtmа o„quvchi shахsini fikrlаshgа, 

o„zgаlаr fikrini аnglаshgа vа shu fikr mаhsulini оg„zаki hаmdа yozmа 

shаkldа sаvоdli bаyon qilа оlishgа, ya‟ni kоmmunikаtiv sаvоdхоnlikni 

rivоjlаntirishgа o„rgаtishdаn ibоrаt. Shundаn kеlib chiqqаn hоldа оnа 

tili tа‟limi оldigа ijtimоiy jihаtdаn mukаmmаl shаkllаngаn, mustаqil 

fikrlаy оlаdigаn, nutq vа mulоqоt mаdаniyati rivоjlаngаn, sаvоdхоn 

shахsni kаmоl tоptirish mаqsаdi qo„yilgan. 

Maktabda ona tilining izchil kursini o„qitish(V-XI sinflar)da 

ta‟lim mazmunida ko„rsatilgan har bir vazifa, dars jarayonida ta‟limi 

belgilangan bo„limlar, sathlar, mavzular, mashqlar-u o„quv 

topshiriqlaridan tortib o„qituvchi~o„quvchi munosabatigacha barcha- 

barchasi ona tili ta‟limi oldiga qo„yilgan ijtimoiy buyurtma(mustаqil 

fikrlаy оlаdigаn, ijodiy tafakkurli shахsni kаmоl tоptirish)dan kelib 

chiqishi va shu davlat talabi ijrosiga bo„ysundirilishi zarur. 

 
 

“FONETIKA” BO„LIMINI O„QITISH METODIKASI 

 

Reja: 

1. ”Fonetika” o„qitishning maqsadi, vazifalari va tamoyillari. 

2.Nutq tovushlarini o„qitish metodlari. 

3. “Fonetika” o„qitishning grafika, orfoepiya va orfografiya 

bo„limlari bilan  uzviy bog„liqligi. 

4.”Fonetika” o„qitish asosida o„quvchilarda til sezgirligini 

shakllantirish usullari. 

 

Mavzuga oid tayanch tuhunchalar 

Fonetika, nutq tovushlari ta‘limi, fonetika va grafika, fonetika va 

orfoepiya, fonetika va orfografiya, fonetika ta‘limida ona tili ta‘limi 

maqsadining yuzaga chiqishi 

Avvaliga biz bolalarimizga o„rgatamiz, 

so„ngra o„zimiz ulardan o„rganamiz. Kimki 

buni xohlamas ekan, o„z davridan orqada 

qoladi. 

Y.Raynis 

”Fonetika” o„qitishning maqsadi, vazifalari va tamoyillari. 

O„rta umumta‟lim maktablari ona tili mashg„ulotlarida ”Fonеtika” 

bo„limini o„qitish orqali o„quvchilarda mustаqil fikrlаy оlish, ijodiy 

tafakkurni shakllantirish va rivojlantirish ishlari 5-sinfda amalga 

oshiriladi. (5-sinfda o„quv yili davomida ”Ona tili” dasturi asosida 204 

soat ona tili mashg„uloti o„tish rejalashtirilgan. Shundan 39 soati 

kirish va takrorlash, 46 soati sintaksis va punktuatsiya, 40 soati 

morfologiya, 46 soati fonetika, grafika, 33 soati leksikologiya 

o„qitishga ajratilgan va shu orqali o„quvchilarni ijodiy tafakkur 

sohiblari darajasiga yetkazish maqsadi belgilangan.) 

5-sinf o„quvchilаrining ”Fonetika” bo„limi ta‟limi (46 soat+4 soat 

bo„lim yuzasidan takrorlash) jarayonida o„zlаshtirishi kеrаk bo„lgаn 

zаruriy bilim, malaka va ko„nikmalar quyidagilar: 

–to„g„ri tаlаffuz (оrfоepiya) me‟yorlarini o„zlashtirish; 

–grаfikа, imlо qoidalari (harflarning shaklidan tortib toki har bir 

nutqiy shakl(qo„shimcha, bo„g„in, so„z, birikmava h.)ni xatosiz 

yozishgacha erishish; 

–nutq а‟zоlаri va ularning faoliyati(ularning faoliyati bilan 

bog„liq muammolar va nutq a‟zolarini asrashning nutq madaniyati 

bilan uzviy bog„liqligi va b.)ni o„rganish; 

–nutq tоvushlаri vа hаrflаr, hаrf birikmаlаri talaffuzi va imlosini 

o„zlashtirish; 

–unli vа undоsh tоvushlаrni farqlash, ularning so„z tarkibidagi 

o„rni va shu o„rni bilan bog„liq talaffuzidagi o„zgarishlar va shu 

o„zgarishlarning (yozuvda) imloga ta‟sirini amaliy o„zlashtirish; 

–jаrаngli vа jаrаngsiz undоshlаr talaffuzi va imlosini o„zlashtirish, 

ular bilan bog„liq ravishda so„z tarkibidаyuz beradigan tоvushlаrning 

аlmаshinishinibilish; 

–ochiq vа yopiq bo„g„inlar, ularning nutqqa ta‟sirini amaliy 

o„rganish; 

–bo„g„in ko„chirish qоidаlаrida xatoga yo„l qo„ymaslikka 

erishish; 

–nutqda so„z urg„usini o„z o„rnida to„g„ri qo„llashga odatlanish. 

Boshlang„ich sinflarda o„quvchilarga unli va undosh tovushlar, 

unlilar va undoshlarning grafikasi, imlosi, ularning alifboda joylashish 

tartibi; jarangli va jarangsiz undoshlar talaffuzi hamda imlosi; bo„g„in 

va bo„g„in ko„chirish tartibi; so„z urg„usi kabilar bilan bog„liq amaliy 

ko„nikmalar singdiriladi. 5-sinf ”Fonеtika” bo„limi ta‟limida esa 

o„quvchilarning boshlang„ich sinflarda o„rganganlari izchil tarzda 

chuqurlashtiriladi va ularning yosh xususiyatlariga mos tarzda 

kengaytiriladi. 

5- sinfda ”Fonеtika” bo„limi ta‟limi ”Fonetika va grafika”, ”Nutq 

tovishi va harf”,”Talaffuz va imlo”,”Unli tovushlar va ularni 

ifodalovchi harflar sharhi”,”Undosh tovushlar va ularning 

yozilishi”,”Nutq a‘zolarining tuzilishi”, ”Nutq tovushlari va 

harflar”,”Nutq tovushlarining hosil qilinishi yuzasidan 

tushuncha”,”Hozirgi o‗zbek alifbosi”,”Alifbo tartibi haqida 

ma‘lumot”, ”Adabiy talaffuzning o‗ziga xos me‘yorlari”, “Og‗zaki 

nutq” va ―yozma nutq” tushunchalarining sharhi”, ”Talaffuz 

me‘yorlari va imlo me‘yorlari haqida. Imlo lug‗atidan foydalanish 

qoidalari” kabi mavzularni qamrab oladi. 

”Fonetika” – tilshunoslikda nutq tovushlarini o„rganuvchi bo„lim. 

Shuning uchun mazkur bo„lim bilan bog„liq soatlarni o„tishda asosiy 

e‟tibor nutq tovushlarining hosil bo„lishi, yozma ifodasi, ularning 

ma‟no farqlash xususiyati, bo„g„in hosil qilishi yoki urg„u qabul 

qilish/qilmasligi bilan bog„liq amaliy ishlarga qaratiladi. ”Fonеtika” 

ta‟limi o„quvchiga grafika, orfografiya, orfoepiya me‟yorlarini yahshi 

o„zlashtirib olishiga; adabiy talaffuz bilan shеvalar talaffuzi 

o„rtasidagi farqni anglashga katta yordam bеradi. Aslida, fonеtika 

tilshunoslikning barcha bo„limlari bilan bеvosita aloqador. Jumladan, 

”Fonetika va grafika” mavzusi ta‟limida o„quvchining 

boshlang„ich sinflarda o„rgangan nutq tovushlarining yozma ifodasi 

bilan bog„liq uquvi takomillashtiriladi. ”Fonetika” ta‟limida o„quvchi 

uchun so„zning tovush tomonini bilish, uning ma‟nosini tushunish, 

nutq(og„zaki/ yozma)da ongli qo„llash uchun muhim. ”Fonetika va 

grafika” mavzusi ta‟limida quyidagi amaliy ishlardan foydalanish 

mumkin: 

1-topshiriq. Berilgan so‗zlarni o‗qing va ularni quyidagi jadvalga 

to‗g‗ri imlosi va talaffuziga ko‗ra joylashtiring. 

Oila-oyila, blan-bilan, traktr-traktor, odob-adab, muomala- 

muomila, okean-okeyan, kitop-kitob, o„tdi-o„tti, avtobus-aftobus... 

yozuvda talaffuzda 

oila,... oyila,... 

2- topshiriq.Odob-adab so‗zlari asosida yasalgan qanday so‗zlarni 

bilasiz? Sizga ular bilan bog‗liq qanday darslar o‗tilishini eslang. 

Ular ishtirokida og‗zaki gaplar tuzing. 

3- topshiriq. Berilgan so‗zlarni o‗qing va tavush hamda harf soni 

bir-biriga muvofiq keladigan/kelmaydigan so‗zlarni ajratib ikki 

ustunda yozing. 

Insof, shijoat, mardona, barkamol, ingliz, achchiq, kumush, tong, 

baralla, pud, toshloq, maysazor, zanglamoq, oshqovoq, an‟anaviy... 

 

tavush va harf soni bir-biriga muvofiq so„zlar 

tavush va harf soni bir-biriga nomuvofiq so„zlar 

insof,... shijoat,... 

4- topshiriq. Yuqorida berilgan so‗zlar ishtirokida og‗zaki gaplar 

tuzing va notanish bo‗lgan so‗zlarma‘nosini lug‗atdan topib o‗qing. 

(Bu borada sizga qaysi lug‗at yordam berishini ayting.) 

Bu kabi topshiriqlarni bajartirishda o„qituvchi o„quvchilarning 

to„g„ri talaffuzi, imlo savodxonligi va husnixatiga alohida e‟tbor 

qaratadi. 

”Talaffuz va imlo” mavzusini o„rganishda asosiy e‟tibor nutq 

tovushlarining ma‟no farqlashdagi ahamiyatiga qaratiladi. Masalan, 

1- topshiriq. Berilgan matnni o‗qing. Matn tarkibidagi so‗zlarning 

talaffuzi va imlosiga diqqat qiling. Talaffuzi va imlosi farqlanuvchi 

so‗zlarni ajratib daftaringizga yozing. 

Non hurmati 

Mirzo Ulug„bek mulozimlari bilan ketayotganida yo„l yoqasida 

yotgan bir burda nonni ko„rib qolibdi va darrov otdan tushib, uni 

qo„yniga solibdi. Mulozimlaridan biri: 

–-Sultonim, nega bizga buyurmay, o„zingiz otdan tushdingiz? – 

deb so„raganida, u shunday javob beribdi: 

–-Nonni birinchi bo„lib men ko„rdim. Shunday ekan, uni yerdan 

olishni boshqa birovga buyirish mening nonga nisbatan 

hurmatsizligim bo„lar edi. Nonning ulug„ligi oldida mening 

podsholigim nima bo„libdi? 

2- topshiriq. Yuqoridagi matn tarkibida ishlatilgan mulozim, 

sulton so‗zlarining ma‘nosini lug‗at yordamida toping. 

3- topshiriq. Berilgan talaffuzi bir-biriga yaqin so‗zlardan qaysi 

biri qavs ichidagi birliklar bilan aloqadorligini aniqlang. 

Abzal, afzal (egar, jabduq, uzangi, qayish, yugan); adib, adip 

(to‗n, chopon, yaktak, dasturxon, yoqa, etak); bolali, bolalik (farzandi 

bor, ota, ona); amir, amr (buyruq, farmon, qaror, farmoyish); asir, 

asr (davr, zamon, yuz yil); alo, a‟lo (ustiga, tepasiga, yuqorisiga)... 

Bu kabi topshiriqlar o„quvchining til sezgirligini oshirishga, 

lug„at boyligini kengaytirishga xizmat qiladi. 

”Unli tovushlar va ularni ifodalovchi harflar sharhi” mavzusi 

muhokamasida o„quvchi o„zbek tilida unlilar qatnashmagan so„zning 

uchramasligini bilsa, ba‟zan shakli yaqin so„zlar tarkibida unlilarni 

almashtirish yangi ma‟noli so„zlarni hosil qilishini bilsa, ulardan 

amaliy foydalana olsa, mazkur mavzu ta‟limi mohiyatan ko„zlagan 

maqsadini ro„yobga chiqaradi. Bunda quyidagi topshiriqlardan 

foydalanish mumkin: 

1-topshiriq. Berilgan so‗zlar tarkibidagi unlini qolgan 5ta unli 

o‗rtog‗i bilan almashtiring. Hosil bo‗lgan so‗z ma‘nolarini 

tushuntiring. Ular ishtirokida gaplar tuzing. 

Al, as, on, bar, tor, chat, chal, soz... 

Topshiriq berilganda o„quvchining ko„z o„ngiga 6ta unli harfni 

ko„zrgazmada ildirib qo„yish yoki doskaga yozib qo„yish zarur. 

O„quvchilar tomonidan topshiriq bajarilganda qariyib ellikka yaqin 

quyidagi so„zlar topiladi: 

al, ol, ul, o‗l, il, el; as, os, us, o‗s, es, is; on, an, un, o‗n, in, en; 

bar, bor, bur, bo‗r, bil, bel; tor, tar, tur, to‗r, tir, ter; chat, chot, chut, 

cho‗t, chit, chet; chal, chol, chul, cho‗l, chil, chel; soz, saz(a), suz, 

so‗z, siz, sez... 

Agar bu so„zlarning ol, ul, un, en, bar, bor, bo‗r, bel, tor, tar, tur, 

ter, soz, suz, siz ko„rinishlari ikki yoki uch mazmunga ko„ra omonimik 

munosabat (ya‟ni har bir omonimik shakl alohida, masalan, un (ovoz), 

un(moq), un (bug„doy mahsuloti) kabi) hosil qilshini inobatga olsak, 

topilgan so„zlar miqdori yetmishdan oshadi. Tabiiyki, ular orasida 5- 

sinf o„quvchisi uchun lug„aviy ma‟nosi notanish bo„lgan qator so„zlar 

(masalan, al, as, us, an, bar, bor, tar, chut, chul
*
 va h.) uchraydi. 

O„qituvchi imkoniyatga qarab bu so„zlarning ma‟nosini bolaga 

lug„atdan toptirishi ham yoki shu so„zlar ishtirok etgan badiiy matn 

parchalarini ularga taqdim etib, lug„aviy ma‟noni izohlatishi ham 

mumkin. (Albatta, bu o„qituvchi-muallimning mahorati, shijoatiga 

bog„liq.) 

”Undosh tovushlar va ularning yozilishi” mavzusi ta‟limida ham 

o„quvchilarning so„z boyligini oshirish imkoniyatlari nihoyatda ko„p 

va rang-barang. Ulardan ba‟zilarini namuna siftida keltirib o„tamiz. 

1-topshiriq. Berilgan so‗zlar tarkibidagi birinchi undoshni 

muqobillari bilan almashtiring. Hosil bo‗lgan so‗z ma‘nolarini 

tushuntiring. 

Bog‗, loy, ko‗l, jo‗ra, karam, til, poda, qor, varrak, kim 

Agar berilgan so„zlarga e‟tibor bersak, o„nta so„z ham o„quvchi 

uchun tushunarli bo„lgan oddiy so„zlar ekanligini ko„ramiz. Shu 

o„rinda o„quvchilarga mazkur topshiriqni bajartirish uchun ularni 4-5 

o„quvchdan iborat kichik guruhlarga bo„lish ham samara beradi. 
 
 

*Bu o„rinda us, chut, chul so„zlari tuyani boshqarishda ishlatiladigan haydash-chaqirish 
undovlari sirasiga kiradi. 

Kichik guruhlar shu 10ta so„z boshidagi undoshni boshqa undoshlarga 

almashtirish natijasida qariyb 85ta yangi so„z topishadi, berilganlar 

bilan qo„shsak, ular miqdori 95ta bo„ladi. 

(Bular quyidagilar: bog‗, dog‗, sog‗, tog‗, yog‗, zog‗, chog‗, loy, 

boy, hoy, joy, moy, soy, toy, voy, yoy, choy; ko‗l, bo‗l, go‗l, ho‗l, mo‗l, 

qo‗l, so‗l, yo‗l, g‗o‗l, cho‗l; jo‗ra, ko‗ra, qo‗ra, so‗ra, to‗ra, g‗o‗ra, 
sho‗ra; karam, haram, qaram, taram, g‗aram; til, bil, dil, fil, gil, hil, 

mil, Nil, qil, sil, xil, yil, zil; poda, boda, loda, moda, soda, xoda, zoda, 

shoda; qor, bor, dor, kor, lor, mor, nor, sor, tor, xor, yor, zor, g‗or; 

varrak, karrak, narrak, parrak, tarrak, xarrak; kim, dim, him, jim, lim, 

mim, nim, Rim, sim, tim, zim, shim, chim...) 

Berilgan tovushdosh so„zlar ichida shakldoshlar (bog‗, sog‗, yog‗, 

chog‗, toy, voy, choy, bo‗l, ko‗ra, to‗ra, karam, taram, til, fil, qil, hil, 

zil, moda, soda, qor, bor, tor, yor, parrak, xarrak, sim, tim, chim); zid 

ma‟nolilar (nim-lim, bog‗-cho‗l, boy-xor, hil-g‗o‗ra, bog‗-tog‗); 

uyadoshlar borligini inobatga olsak, so„zlar miqdori, taxminan, 

120tadan oshadi.Yuqorida ko„rsatilgan o„rtacha 30-35 foiz so„zlarning 

lug„aviy ma‟nosi o„quvchi uchun tushunarli emas. Chunonchi, 

o„quvchi ”karam–poliz ekini” ekanligini yaxshi biladi. Ammo karam 

so„zining mavhum ot sifatidagi ma‟nosini hamisha ham bilavermaydi. 

Zero, 

Karam [arabcha so„z]– muruvvat, marhamat, himmat, saxovat, 
yaxshilik kabi ma‟nolarni ifodalaydi. 

Yoki xarrak so„zini olaylik: 

Xarrak I – qishloq sharoitida devorning balandroq (bo„y yetmas) 

joylarini loysuvoq qilishda oyoq ostiga qo„yiladigan taxta buyum. 

Xarrak II – milliy sozlarimizdan rubob, tanbur, qo„shtor 

kabilarning simini ko„tarib turuvchi (yog„ochdan yasalgan) kichik 

buyumcha. 

2-topshiriq. Hosil bo‗lgan so‗zlar ishtirokida o‗zingiz bilgan 

maqol, topishmoq, tez aytish yoki she‘riy misralarni eslang. 

Yaxshidan bog‗ qoladi, yomondan dog‗. (Maqol) 

Pak-pakana bo‗yi bor, yetti qavat to‗ni bor. (karam) (Topishmoq) 

Daryodan oqib keladi shoda-shoda marvarid... (Qo„shiqdan) 

Qoziq ustida qor turmas. (tuxum) (Topishmoq) 

Bor boricha, yo‗q holicha. (Maqol) 

Intilganga tole yor. (Maqol) 

3-topshiriq. ”So‗zdan so‗z yasaymiz” o‗yin-topshirig‗i asosida 

yangi so‗zlar hosil qiling. 

Gultojixo‗roz, yaxmalak, qo‗ni-qo‗shnichilik 

Bunda o„quvchilarga (kichik guruhlarga) ikki yoki uchta so„z 

taqdim etiladi. So„zdan so„z chiqarish topshiriladi. Eng ko„p so„z hosil 

qila olganlar g„olib sanaladi. O„uvchilar birgina gultojixo„roz 

so„zining tarkibidan kamida ellikta so„z hosil qiladilar. Masalan, 

gultojixo„roz –gul, gil, guli, go‗r, gol, goj, ul, ur, uz, lot, lox, lor, 

toj, tol, tul, tug, tor, tozi, tur, to‗r, tuz, to‗l, ol, ot, or, oro, oz, jiz, jol, 

jo‗r, il, it, iz, xol, xoj, xor, o‗l, o‗t, o‗r, o‗z, rux, roz, rol, olu, xo‗roz, 

zor, zot, zol, zo‗r, toji, gultoj, tojigul, tojli... 

O„qituvchi ayrim so„zlarni o„quvchilar diqqatiga havola etib, bu 

so„zlardagi tovushlarning talaffuzini qiyoslash, unlilar va 

undoshlarning xususiyatlarini aniqlash, ularning talaffuzida ishtirok 

etadigan nutq a‟zolarini bеlgilashni topshirishi mumkin. Kuzatishlar 

asosida o„quvchilar nutq tovushlarini hosil qilishda o„pka, tovush 

paychalari, bo„g„iz, og„iz bo„shlig„i, til, lablar, tishlar, pastki va yuqori 

jag„lar, burun ishtirok etishini aniqlaydilar. Shu o„rinda tovushlarning 

hosil bo„lish o„rinlari aks ettirilgan rasmlar yordamida yuqorida tilga 

olingan nutq uzvlarining qayеrda joylashganligi va tovushlarning 

qayеrda hosil bo„layotganligi aniqlanadi. 

O„quvchilar nutq tovushlari xususida zaruriy bilim, malaka, 

ko„nikmalar bilan qurollantirilgach, tovushning yozuvdagi aksi – harf 

haqida ma‟lumotga ega bo„ladilar va “Alifbo” mavzusiga o„tiladi. Bu 

mavzuni o„rganishda boshlang„ich sinflarda egallangan bilimlar 

takrorlanadi; alifboni yoddan bilishning ahamiyati xususida savol- 

javob o„tkaziladi va bеrilgan so„zlarni alifbo tartibida tеz joylashtirish 

bo„yicha musobaqalar tashkil etiladi. Mazkur mavzuni o„rganishda, 

ayniqsa, lug„atlar bilan ishlashga alohida e‟tibor bеrish zarur bo„ladi. 

Zеro, “Imlo lug„ati” 5-sinf o„quvchisining tez-tez murojaat etib 

turadigan ta‟limiy manbasi bo„lishi lozim. 

Dars mashg„ulotini “Alifboni yoddan bilish shart(mi?)” 

mavzusida ijodiy matn yaratish bilan yakunlash ham foydali. 

”Nutq a‘zolarining tuzilishi” mavzusi ta‟limida o„quvchilar har 

bir nutq organining nutq tovushlarini hosil qilish bilan bog„liq 

jihatlarini bilishi zarur. “Nutq tovushlari nutq a‘zolari orqali hosil 

bo‗ladi” degan ma‟lumotning o„ziyoq o„quvchidan “Anatomiya” yoki 

“Inson fiziologiyasi” o„quv predmetlaridan xabardorlikni talab etadi. 

O„quvchi, avvalo, qaysi nutq a‟zosi o„z tanasining qaysi o„rnida 

joylashganligini, u nutq jarayonida qay darajada ishtirok etishi-yu, 

qanday vazifani bajarishini bilishi muhim. Chunki insonga nutq 

jarayonining qaysi o„rinlarida, qanday sharoitda ovozi tekis chiqishi 

yoki bo„g„ilib qolishini, ba‟zan ovoz xirillab tomoq qirilishi 

sabablarini bilish umrining oxirigacha kerak bo„ladigan 

ma‟lumotlardir. 

Telefon ixtirochisi bo„lgan fizik olim Bell tovush tezligi-yu, 

uning ko„tarilish darajasini aniqlagan, shuning uchun tovush 

tezligining o„lchov birligi uning nomi (detsibell) bilan bog„liq. Ammo 

muhimi bu emas. Asosiysi, shu mashhur fizik olim tomonidan taklif 

etigan tovush balandligi me‟yorini inson yoshligidanoq bilishi va unga 

amal qilishi lozim. Ya‟ni– 

suhbat jarayoni (me‘yor)–40 db (detsibell) =madaniyatlilik 

belgisi; 

shovqinli holat (me‘yordan oshish) – 80 db (detsibell)= 

madaniyatlilikdan chekinish belgisi; 

og‗riqli holat (me‘yorning buzilishi) – 130 db (detsibell)= 

madaniyatsizlik belgisi. 

Bil‟aks, boshqalar bilan muloqot, suhbat jarayonida tomoq 

pardasini yirtgudek holatda qichqirib gapirish kommunikantlar(ham 

so„zlovchi, ham tinglovchi)ning eshitish a‟zolariga og„riq yetkazadi va 

bu so„zlovchining un paychalarini tiklanmas holatda zararlaydi yoki 

“o„ldiradi”. 

Demak, bola ona tili mashg„ulotida o„tiladigan shu birgina 

mavzuni chuqur o„zlashtirishi uchun ona 

tili~anatomiya~fiziologiya~fizika~ axloqshunoslikdan xabardor 

bo„lmog„i talab etilar ekan. Fanlararo aloqadorlik zanjiri shu o„rinda 

to„xtab qolmaydi. 

Istalgan nutq tovushi axborot yetkazish uchun mo„ljallangan. 

Xo„sh, nutq tovushlari bajarishi lozim bo„lgan vazifani yana nima 

“eplashi” mumkin. Albatta, telefon, internet, telegram, istagram va h. 

Demak, yuqoridagi fanlararo bog„liqlik zanjiriga “Informatika” o„quv 

predmeti ham qo„shiladi. Vaholanki, bu zanjirni yana davom ettirish 

mumkin. 

Maktabda o„quvchi ayni “yoshlikda olgan bilimini toshga 

o„yilgan nash kabi” bezashga fiziologik, psixologik, pedagogik 

jihatdan tayyor bo„lgan davrda ularga singdirilayotgan har bir bilim- 

malaka-ko„nikmani fanlararo bog„lash, o„quv predmetlari mohiyatini 

ijtimoiy hayotning yoki tabiatni, uning bir bo„lagi bo„lgan inson zotini 

o„rganishning turli qirralari deb tushuntirish kelajak avlod ongida 

olamni bir butun holatda “hazm qilinishi”ni ta‟minlaydi. Shuningdek, 

maktabda o„qitiladigan o„quv predmetlarini bir-biriga yaqinlashtiradi, 

ularning bir-birini to„ldirishiga keng yo„l ochadi. 

”Talaffuz me‘yorlari va imlo me‘yorlari haqida” mavzusi 

ta‟limida quyidagi kabi topshiriqlardan foydalanish o„rinli: 

1- topshiriq. To‗g‗ri talaffuzi berilgan so‗zlarni imlo qoidalariga 

asosan yozing. 

Shamba, Istambul, toqqa, maktap, go‗sh, milyon, gram, burin, 

urush(moq), tovla(moq), istirob, yombosh, yomma-yon, reyting, 

masxaravoz, darvozavon. 

Demak, shu o„rinda o„quvchilar talaffuz me‟yorlari hamisha ham 

imlo me‟yorlariga mos kelavermasligini yana bir bor esga oladilar va 

ularning daftarlarida talaffuz me‟yorlariga mos so„zlar imlo 

me‟yorlariga ko„ra quyidagicha yozadilar: 

Shanba, Istanbul, tog‗ga, maktab, go‗sht, million, gramm, burun, 

urish(moq), tobla(moq), iztirob, yonbosh, yonma-yon, reyting, 

masxaraboz, darvozabon. 

2- topshiriq. Berilgan so‗zlar tarkibidagi qaysi tovushlar talaffuz 
va imloda moslashmadi. 

Shamba, Istambul, toqqa, maktap, go‗sh-, milyon, gram-, burin, 

urush(moq), tovla(moq), istirob, yombosh, yomma-yon, reyting, 

masxaravoz, darvozavon. 

3- topshiriq. Berilgan so‗zlar ishtirokida og‗zaki gaplar tuzing. 

Ko„p bo„g„inli so„zlarning oldingi satrga sig„may qolgan qismi 

yozuvda keyingi satrga bo„g„inlab ko„chirilishi o„quvchiga 

boshlang„ich sinf ta‟limidanoq ma‟lum. Biroq o„quvchilarga ”Bo„g„in 

ko„chirilishi” mavzusi ta‟limida singdirilishi muhim bo„lgan jihatlar 

bor: 

–tarkibida tutuq belgisi ishlatilgan so„zlar bo„g„in ko„chirilganda 

mazkur belgi oldingi bo„g„inda qoldiriladi: ma‘-na-vi-yat, mash‟-al, 

me‘-mor, ne‘-mat kabi; 

–so„zning bosh yoki oxirgi bo„g„ini bir harfdan iborat bo„lsa, ular 

alohida oldingi satrda qoldirilmaydi yoki bir harfdan iborat bo„g„in 

yolg„iz o„zi keyingi satrga ko„chirilmaydi: a-badiy emas, aba-diy, 

e-shikdan emas, eshik-dan; mudofa-a emas, mudo-faa, matba-a emas, 

mat-baa kabi; 

–o„zlashma so„zlarning bo„g„inlari chegarasida, odatda, unlidan 

keyin ikki undosh kelsa, har ikkala undosh ham keyingi bo„g„inga 

ko„chadi, mabodo, uch undosh yonma-yon kelsa, birinchi undosh 

oldingi satrda qoldirilib, qolgan ikki undosh keyingi satrga 

ko„chiriladi. Masalan, lek-si-ko-gra-fi-ya, tipo-gra-fiya, mono-grafiya, 

ste-no-gram-ma, exo-grafiya; te-le-sent-trik, elek-tron, ma-gis-trant, 

silin-drik va b.; 

–ba‟zan o„z qatlamga tegishli yasama so„zlar tarkibida ham uch 

undosh yonma-yon kelishi mumkin. Bunday hollarda ikki undosh 

oldingi bo„g„in tarkibida qoladi: baxt-li, rahm-dil, ali-ment-chi, dot- 

sent-lik… 

–o„zbek tilida bir tovushni ko„rsatuvchi harflar birikmasi (sh, ch, 

ng)mavjud, ular birgalikda ko„chiriladi: qa-mish-li, ya-ra-shish, pe- 

shayvon, pe-shona, mai-shat, qo-choq, pi-choq, bal-chiq, si-ngil, de- 

ngiz, ta-nga, teng-dosh, bo-ri-ngiz-lar kabi. 

1- topshiriq. Lug‗at diktant tarkibidan bo‗g‗in soni birdan ortiq 

bo‗lsa-da, bo‗g‗in ko‗chirilmaydigan so‗zlarni ajratib yozing. 

O„qituvchi tomonidan o„rtacha 20-25 so„zdan iborat lug„at diktant 

o„qib beriladi. O„quvchi ular orasidan topshiriq shartiga mos so„zlarni 

tanlab, ajratib daftariga yozishi zarur. Lug„at diktant quyidagi 

so„zlardan iborat bo„lishi mumkin: 

Tabiat, akajon, onasiga, mudofaa, egalik, samimiyat, ichida, 

sabzavot, jizza, amaki, xomaki, akademik, ko‗klam, ulama, uxlamoq, 

ola, sababiyat, oliyjanob, burj, aziz, ovozdor, uvada, egik, ozoda, 

urug‗ 

2- topshiriq. Lug‗at diktant tarkibidan daftaringizga ajratib 

yozilgan so‗zlardan qatnashtirib kichik bog‗lanishli matn tuzishga 

harakat qiling va tuzgan matningizga sarlavha toping. 

Ko‗klam 

Ko‗klamda tabiat yashnaydi. Oliyjanob bobodehqon yerga 

sabzavot urug‗larini qadaydi. Gullar ochiladi. Bolalar aziz onasiga 

gul taqdim etishga oshiqishadi. 

Aslida, o„uvchiga tarqoq so„zlardan bog„lanishli matn tuzdirish 

orqali ularning so„z ma‟nosini tushunish darajasi, bir-biriga 

mazmunan ko„pam yaqin bo„lmagan so„zlarni bir ma‟no ipiga tizib, 

kichik matn yarata olish qobiliyati sinovdan o„tkaziladi. 

3- topshiriq. Lug‗at diktant tarkibidagi har bir so‗zning 

muqobili(ma‘nodoshi)ni toping. 

Tabiat, borliq, atrof-muhit..... 

Bu kabi ijodiy-amaliy topshiriqlar o„quvchilarni qiziqtiradi, 

asosiysi, ularning so„z zahirasiga yangi-yangi so„zlarni qo„shadi. 

Mavzu yuzasidan savol va topshiriqlar: 
1.“Fonetika” bo„limi ta‟limi orqali o„quvchilarda ijodiy tafakkurni 

shakllantirish va rivojlantirish mumkinmi? 

2. Maktabda “Fonetika” bo„limi ta‟limining maqsad va vazifalari 

nimalardan iborat? 

3. Maktabda “Fonetika” bo„limi ta‟limining mazmuni nimalardan 

iborat? 

4. Maktabda “Fonetika” bo„limi ta‟limi uchun belgilangan 

mavzularga, sizningcha, yana nimalarni qo„shimcha qilish zarur? 

5. Maktabda “Fonetika” bo„limi ta‟limida o„quvchilar so„z boyligi 

ustida ishlash imkoniyatlari nimalarda ko„rinadi? 

6. Maktabda “Fonetika” bo„limi ta‟limida integrativ yondashuv 

zarurmi? Nega? 

7. Maktabda “Fonetika” bo„limi ta‟limida o„quvchiga nima uchun 

anatomiyadan xabardorlik zarur? 

8. Maktabda “Fonetika” bo„limi ta‟limida o„quvchiga nima uchun 

fizikadan xabardorlik zarur? 

9. Maktabda “Fonetika” bo„limi ta‟limida o„quvchiga nima uchun 

informatikadan xabardorlik zarur? 

10. Maktabda “Fonetika” bo„limi ta‟limida yana qanday ijodiy-amaliy 

topshiriqlardan foydalanish mumkin? 

11. “Fonetika” o„qitishning grafika bo„limi bilan uzviy bog„liqligini 

dalillang. 

12. “Fonetika” o„qitishning orfoepiya bo„limi bilan uzviy 

bog„liqligi qachon ko„proq seziladi? 

13. “Fonetika” o„qitishning orfografiya bilan bog„liqligini misollar 

asosida tushuntiring. 

14. ”Fonetika” o„qitish asosida o„quvchilarda til sezgirligini 

shakllantirish usullariga misollar keltiring. 

15. Ona tili ta‟limi jarayonida topshiriq va mashq farqlanadimi? 

16.Maktabda “Fonetika” bo„limi ta‟limi uchun o„qituvchi qanday 

nazariy bilimlarga ega bo„lishi zarur? 

17.Til imkoniyatlaridan foydalanishni o„rgatish va til to„g„risida 

nazariy bilimlarni o„rgatish bir-biridan qanday farqlanadi? 

Foydalanish uchun adabiyotlar: [1;6;11;20;22;28;32;34;35] 

 
 

“LEKSIKOLOGIYA”, “FRAZEOLOGIYA”, 

“LEKSIKOGRAFIYA” BO„LIMLARINI O„QITISH 

METODIKASI 

 

Reja: 

1. Leksikologiya o„qitishning maqsadi, vazifalari va tamoyillari. 

2. Leksikologiya mavzulari ustida ishlash usullari. 

3. Frazeologiyani o„qitishning maqsad, vazifalari va metodlari. 

4.Leksikografiya o„qitishning maqsadi, vazifalari va tamoyillari. 

Lug„at tarkibidan  to„g„ri foydalanish omillari. 

 

Mavzuga oid tayanch tuhunchalar 

So‗z, so‗zshunoslik, so‗z ta‘limi, so‗z boyligi, nutq go‗zalligi, 

ibora, frazeologiya, lug‗atshunoslik, lug‗atshunoslik ta‘limi 

So„zda har qanday yaxshilikning imkoni 

bor, shuning uchun ham aytadilarki; 

“nafasning joni bor…” 

Mir Alisher Navoiy 

 

Maktabda ”Leksikologiya” o„qitishning maqsadi, vazifalari va 

tamoyillari. O„rta umumta‟lim maktablari ona tili mashg„ulotlarida 

”Leksikologiya” bo„limini maxsus o„qitish orqali o„quvchilarda 

mustаqil fikrlаy оlish, ijodiy tafakkurni shakllantirish va rivojlantirish, 

ularning so„z boyligini oshirish ishlari, asosan, 5-6-sinflarda amalga 

oshiriladi. (5-sinfda ”Ona tili” dasturi asosida so„zshunoslik, 

iborashunoslik, lug„atshunoslik ta‟limi uchun 33 soat va umumiy 

takrorlash soatlari uchun 4 soat vaqt ajratilgan. 6-sinfda esa o„quv yili 

boshida 5-sinfda o„tilganlarni takrorlash (lеksikоlоgiya vа 

frаzеоlоgiyaning аyrim mаsаlаlаri) yuzasidan 6 soat vaqt ajratilgan. 

Demak, 5-6-sinflarda so„zshunoslik, iborashunoslik, lug„atshunoslik 

ta‟limi uchun 33 soat va ularni mustahkamlash uchun 10 soat, jami 43 

soat vaqt ajratilgan. Tabiiyki, bu soatlar ona tili ta‟limining bosh 

maqsadi (o„quvchilarni ijodiy tafakkur sohiblari darajasiga yetkazish) 

po„yobi uchun xizmat etmog„i shart.) 

5-sinf o„quvchilаrining ”Leksikologiya” bo„limi ta‟limi (33 soat + 

4 soat bo„lim yuzasidan takrorlash) jarayonida o„zlаshtirishi kеrаk 

bo„lgаn zаruriy bilim, malaka va ko„nikmalar quyidagilar: 

–so„z, uning tuzilishiga ko„ra turlari: tub, yasama, qo„shma, 

juft va takror so„zlar. Juft va takror so„zlarning imlosi va lug„aviy 

ma‟nolarini o„zlashtirish; 

–so„zning ma‟nolari: bosh ma‟no, uning borliqdagi narsa, belgi, 

xususiyat, harakatga munosabati ; ko„chma ma‟nolar, ularning hosil 

bo„lish yo„llarini o„rganish; 

–bir ma‟noli va ko„p ma‟noli so„zlarni farqlash; 

so„zlarning qo„llanish doirasiga ko„ra turlarini bilish; 

–so„zlararo shakliy va ma‟noviy munosabatlarda yuzaga 

chiquvchi shakldosh, ma‟nodosh, uyadosh, zid ma‟noli so„zlar, 

ulardan o„rinli foydalana olish ko„nikmasiga ega bo„lish; 

–ma‟no nozikligi jihatidan farqlanuvchi so„zlar, ular orasidagi 

uslubiy farqlarni sezish; 

–iboralarning ta‟sirchanlik va obraziilik xususiyatidan 

foydalanishga odatlanish; so„z va ibora ma‟nodoshligini anglash; 

–ishlatilish doirasi chegaralanmagan so„zlar va chegaralangan 

so„zlar (eskirgan so„zlar, shevaga xos so„zlar, atamalar), ularning 

qo„llanilish o„rinlari va badiiy uslubdagi ahamiyatini o„rganish; 

–o„zbek tiliga olinmalar va o„zbek tlidan olinmalar haqida 

bilish; o„zbek tilida fors-tojikcha, arabcha va b.olinmalarning 

ahamiyatini anglash; 

–so„zning lug„aviy ma‟nosi   faqat   matn   tarkibida 

reallashishini bilish; 

–matnda ayni bir so„zni olmoshlar, ma‟nodoshlar, uyadoshlar, 

iboralar, tasviriy ifodalar, atamalar, eskirgan so„zlar, shevaga xos 

so„zlar, olinmalar bilan almashtirish yo„llarini o„zlashtirish; 

–til lug„at boyligi va uning o„zgaruvchanligidan xabardor bo„lish; 

–lug„atlar, ularning turlari, lug„atlarda so„zlarning joylashish 

tartibini bilish; 

–imlo lug„ati, izohli lug„atlar va,umuman, lingvistik lug„atlardan 

foydalanish tartibini o„zlashtirishga erishish. 

Boshlang„ich sinflarda o„quvchilarga so„z va uning ma‟nolari, 

ibora ifodalagan ma‟nolar, lug„atlarda so„zlarning joylashish tartibi; 

ma‟nodoshlar, shakldoshlar, zid ma‟nolilarsingari tushunchalar bilan 

bog„liq amaliy ko„nikmalar singdiriladi. 5-sinf ”Leksikologiya” 

bo„limi ta‟limida esa o„quvchilarning boshlang„ich sinflarda 

o„rganganlari izchil tarzda chuqurlashtiriladi va ularning yosh 

xususiyatlariga mos tarzda kengaytiriladi. (Maktab ta‟limida 

frazeologiya, leksikografiya bo„limlari to„g„risidagi umumiy 

ma‟lumotlar so„zshunoslik tarkibida beriladi.) 

5-sinfda ”Leksikologiya” bo„limi ta‟limi ―So‗zning atash 

ma‘nosi‖, ―So‗zning o‗z va ko‗chma ma‘nosi‖,―Shakldosh 

so‗zlar‖, ―Paronimlar so‗zlar‖, ―Ma‘nodosh so‗zlar‖, ―So‗zlarning 

salbiy va ijobiy bo‗yoqlari‖,―Zid ma‘noli so‗zlar‖, ‖O‗zbek tili 

leksikasining boyish manbalari‖, ‖Eskirgan so‗zlar‖, ‖Yangi 

so‗zlar‖, ‖Iboralar‖, ‖Tasviriy ifoda‖, ‖So‗z boyligining oshib 

borishi‖, ‖ Atamalar‖, ‖Shevaga xos so‗zlar‖, ‖ Olinma so‗zlar‖, ‖ 

Olinma so‗zlar imlosi, talaffuzi‖, ‖Lug‗at va lug‗atshunoslik‖, 

‖Lug‗at turlari va ulardan foydalanish‖ kabi mavzularni qamrab 

oladi. 

5-6-sinflarda ”So„zshunoslik” bo„limini takrorlash soatlarida, 

asosan, yuqorida keltirilgan mavzularga e‟tibor qaratiladi. 

Maktabda ”So„zshunoslik” bo„limini izchil kurs sifatida o„qitish 

ulkan ta‟limiy ahamiyatga ega. Zero, o„quvchilar shu bo„limda 

nutqning asosiy birligi bo„lmish so„z haqidagi ta‟limot bilan 

tanishadilar va ularning til hamda uning nutqiy voqeligini bir butun 

tizim sifatida tushunishlari hamda o„zlashtirishlariga imkon tug„iladi. 

Aslida, lеksika tilning barcha bo„limlari bilan uzviy bog„liq, istalgan 

bo„lim ta‟limi so„z va uning ma‟no-mohiyati bilan bog„lanaveradi. 

Demakki, o„rta umumta‟lim bosqichida so„zshunoslik ta‟limi izchillik 

bilan amalga oshiriladi. 

Maktabda mazkur bo„lim ta‟limi o„quvchilarni o„zbеk adabiy 

tilining so„z xazinasiga olib kirishi, ularning so„z zahirasini boyitishi 

va so„zdan to„g„ri, o„rinli hamda nutq sharoitiga mos tarzda 

foydalanishga ko„niktirmog„i zarur. Shuningdek, maktabda 

”Leksikologiya” bo„limini o„rganishda quyidagi vazifalar hal qilinishi 

muhimligini o„qituvchi nazardan qochirmasligi zarur: 

–o„quvchilarda o„z ona tillaridagi so„zlarning shakli va lug„aviy 

ma‟no qirralarini tushunish ehtiyojni paydo qilish; 

–o„quvchilarda o„z nutqlarini tilda mavjud (biz iste‟moliga 

ehtiyojmand bo„lgan) so„zlar bilan muntazam boyitib borish 

ko„nikmasini hosil qilish; 

–o„quvchilar nutqidagi kamistе‟mol so„zlarni sеristе‟mol 

so„zlarga aylantirish; ularning lug„at zahirasini yangi so„zlar bilan 

boyitish; 

–o„quvchilarda amaliy-stilistik malakalarni doimiy takomillashib 

borishiga erishish; 

–o„quvchilarni nimani, qayerda, kimga, qanday aytish 

mumkinligini (ya‟ni nutq sharoitni inobatga olmoqni) aqlan his 

etishga, fahmlashga o„rgatish; 

–o„quvchilarni ayni bir narsa, voqеa-hodisa, tushuncha, xabar 

bayonini oddiy, badiiy, rasmiy, ilmiy, xalqbop uslublarda bayon 

qilishga o„rgatish; 

–o„quvchilarda nutq sharoitiga mos ravishda so„z tanlash 

malakalarini kеngaytirish (tom ma‟noda, ”qopib gapirish”ga emas, 

”topib gapirish”ga, so„zdan zargarona foydalanishga o„rgatish); 

–o„quvchilar (tish shyotkasidan, yuz sochig„idan yoki telefondan 

zaruratan qanday foydalansalar, turli lug„atlardan ham xuddi shunday 

foydalanishga ehtiyoj sezsinlar) lug„atlar bilan ishlash malakalasiga 

ega bo„lshlari juda zarur. 

Xo„sh, mazkur vazifalarni amalga oshrish uchun maktabda ona 

tili o„quv predmeti o„qituvchisi qanday amaliy-ta‟limiy ishlar olib 

borishi kerak? Quyida keltiriladigan fikr-mulohazalarimiz shu 

savolning javobi bilan bog„lanadi. 

―So‗zning atash ma‘nosi‖ mavzusi ta‟limida quyidagi kabi 

nostandart topshiriqlardan foydalanish o„rinli: 

1-topshiriq. Berilgan so‗zlarning o‗ziga xos lug‗aviy ma‘nolarini 

toping va ularni o‗zaro mos raqamlarda juftlang. 
 
 

So„zlar So„zlar ifodalagan lug„aviy ma‟no Raqam- 

lar 

archa–––1 Tevarakdagi joy; hamma taraf–––1  

kamtarin–2 U ayladi insonni judo hayvondin–––2  

harf–––3 Doim yashil rangda turuvchi buta–––3  

anjuman–4 Bayram kuni–––4  

atrof––––5 Kibrga, manmanlikka berilmagan––5  

aholi––––6 Makr-hiylaga usta –––6  

so„z –––7 Tovushning yozuvdagi shartli belgisi– 

7 

 

davlat–––8 Biror hodisa, tantana munosabati 

bilan o„tadigan yig„in––8 

 

ayyom–––9 Biror hududda istiqomat qiluvchi 

odamlar–––9 

 

do„mbira–10 Boylik, mol-mulk––––––10  

ayyor–––11 Qattiq xafa–––11  

dilxun–––12 Chertib chalinadigan asbob––12  

maxluqot–13 Suv yuzida shabadadan hosil 

bo„ladigan jimir-jimir harakat–––13 

 

miya–––14 Tirik mavjudotlarning umumiy nomi– 

14 

 

mavj––––15 Odamda tafakkur a‟zosi––––15  

 

Mazkur shakldagi nostandart (o„quvchi uchun me‟yorlashmagan, 

odatiy topshiriqlar shaklini olmagan) topshiriqlar o„quvchi e‟tiborini 

tortishi, qiziqishini orttirishi tabiiy, fikrimizcha. Shuningdek, bu kabi 

topshiriqlar o„quvchidan til sezgirligini ham talab etadi. 

Ko„p javobli nostandart topshiriq javobi quyidagicha bo‗ladi: 

So„zlar So„zlar ifodalagan lug„aviy ma‟no Raqam 
-lar 

archa–––1 Tevarakdagi joy; hamma taraf–––1 1–3 

kamtarin–2 U ayladi insonni judo hayvondin–––2 2–5 

harf–––3 Doim yashil rangda turuvchi buta–––3 3–7 

anjuman–4 Bayram kuni–––4 4–8 

atrof––––5 Kibrga, manmanlikka berilmagan–––5 5–1 

aholi––––6 Makr-hiylaga usta –––6 6–9 

so„z –––7 Tovushning yozuvdagi shartli belgisi–7 7–2 

davlat–––8 Biror hodisa, tantana munosabati 

bilan o„tadigan yig„in––8 

8–10 

ayyom –––9 Biror hududda istiqomat qiluvchi 

odamlar–––9 

9–4 

do„mbira– 

10 

Boylik, mol-mulk––––––10 10–12 

ayyor–––– Qattiq xafa–––11 11–6 

11   

dilxun–––12 Chertib chalinadigan asbob––12 12–11 

maxluqot– 

13 

Suv yuzida shabadadan hosil 

bo„ladigan jimir-jimir harakat–––13 

13–14 

miya–––14 Tirik mavjudotlarning umumiy nomi– 

14 

14–15 

mavj––––15 Odamda tafakkur a‟zosi––––15 15–13 
 

―So‗zning o‗z va ko‗chma ma‘nosi‖  mavzusi ta‟limi 

o„quvchilar duch kеladigan dastlabki murakkabliklardan biri. Bеrilgan 

so„z birikmalarini (jumladan, kumush qoshiq–kumush qish–kumush 

to‗y; bulutli osmon–bulutli vaziyat–bulutli kayfiyat v.h.) o„z va 

ko„chma ma‟nosiga ko„ra guruhlarga ajratish, ularni o„zaro qiyoslash 

asosida so„zning o„z va ko„chma ma‟nolariga ta‟rif bеrish, bеrilgan 

so„zlarni o„z va ko„chma ma‟nolarda qo„llab gaplar tuzish, badiiy 

matnlarni tahlil qilish, so„zlarni ko„chma ma‟noda qo„llab matn 

yaratish singari ijodiy-amaliy ishlar o„quvchilarning so„z zahirasini 

oshirish va nutqini rivojlantirishda muhim ahamiyatga ega. 

1- topshiriq. Berilganlarni o‗z ma‘nosida va ko‗chma ma‘noda 
qo‗llanilgan birliklarga ajrating. 

Yorug‗ (kun, kelajak, yuz), aqlli (bola, smartfon, pobot, fikr), 

shirin (tush, hayot, qovun, va‘da), tikansiz (gul, gap, turmush), ravon 

(nutq, fikr, yo‗l), mehmon (tuyg‗u, odam, omad), g‗azalxon (bola, 

bulbul), og‗ir (turmush, tosh, xabar, mehnat)... 

o„z ma‟nosida 

qo„llanilgan 

ko„chma ma‟noda 

qo„llanilgan 

yorug‗ kun yorug‗ kelajak, yorug‗ yuz 

aqlli bola aqlli smartfon, aqlli pobot, aqlli fikr 

shirin qovun shirin tush, shirin hayot, shirin va‘da 

tikansiz gul tikansiz gap, tikansiz turmush 

ravon yo‗l ravon nutq, ravon fikr 

mehmon odam mehmon tuyg‗u, mehmon omad 

g‗azalxon bola g‗azalxon bulbul 

og‗ir tosh og‗ir turmush, og‗ir, xabar, og‗ir mehnat 

 

2- topshiriq. O‗z ma‘nosida va ko‗chma ma‘noda qo‗llanilgan 

birliklar asosida gaplar tuzing. 

3- topshiriq. Berilgan matnni o‗qing va matnda qanday fikr 

ifodalanganligini ayting. Matn tarkibidagi ko‗chma ma‘noli so‗zlarni 

toping. 

Til haqida 

Kimki ko‗ngilni qattiq so„z bilan jarohatlar ekan, unga achchiq 

til zaharli nayzadek sanchiladi. Ko‗ngilda til nayzasining jarohati 

bitmas; u jarohatga hech narsa malhamlik qilmas. Agar bir ko‗ngilda 

til nayzasining jarohati bordir, faqat yaxshi so„z va shirin til unga 

malham va rohatdir. Muloyim so„z – vahshiylarni ulfatga aylantiradi; 

sehrgar ohang bilan afsun o‗qib, ilonni inidan chiqaradi. Tilga 

ixtiyorsiz –elga e‘tiborsiz. Ko‗p, bemaza so„zlaydigan ezma – 

kechalari tong otguncha tinmay huradigan itga o‗xshaydi. Tili yomon 

odam – xalq ko„nglini jarohatlaydi, o‗z boshiga ham ofat yetkazadi. 

Xushsuxan odam yumshoqlik bilan do„stona so„z aytadi; ko‗ngilga 

tushishi mumkin bo‗lgan yuz g‗am – uning so‗zi bilan daf bo‗ladi. 

So‗zda har qanday yaxshilikning imkoni bor, shuning uchun ham 

aytadilarki; ―nafasning joni bor…‖ 

Mir Alisher Navoiy 

Bu kabi topshiriqlar o„quvchilarda so„z ma‟nolarini va ular 

orasidagi nozik farqlarni ajrata olish malakasini tarbiyalaydi. 

―Shakldosh so‗zlar‖ mavzusi ta‟limini boshlashdan oldin 

o„quvchiga borliqdagi istalgan moddiylikning, odatda, 2 tomoni 

(shakli va mazmuni) bo„lishi haqida umumiy tushuncha berih 

ahamiyatli. Shundan keyin o„quvchilar so„zlarning ham shakl va 

mazmun jihati borligi to„g„risida xulosa chiqaradilar. Mazkur mavzu 

ta‟limi jarayonida o„quvchilar ikki mantiqni amaliy jihatdan aniq 

farqlab olishlari juda muhim: 1) shaklan bir xil bir necha so„zlarning 

mazmunan turlichaligi omonim(shakldosh)larni, 2) bir so„zning turli 

o„rinlarda turlicha qo„llanilsa-da, mazmunan bir-biriga yaqinligi 

polisemiya(ko„p ma‟nolilik)ni yuzaga keltiradi. (O„quvchi bu holatni 

tilning murakkabligi deb emas, balki til imkoniyatlarining rang- 

barangligi, nozikligi sifatida qabul qilmog„i va, tabiiyki, bu borada 

o„qituvchi-ustoz ularga yaqin maslahatchi, yo„l-yo„riq ko„rsatuvchi 

bo„lishi lozim.) “Shakldosh so„zlar” mavzusi ta‟limida quyidagi kabi 

topshiriqlardan foydalanish o„rinli: 

1- topshiriq. Berilganlar tarkibidan shakli bir xil so‗zlarni 

ajrating. Ular ifodalagan ma‘nolarni izohlang. 

1. Dutor, tanbur, doira, nay kabilar milliy cholg„u asboblarimiz 

sanaladi. 2.Inson har qanday sharoitda gapirganda ham odob 

doirasidan chiqmasligi zarur. 3.Chin ko„ngildan yig„lasa, so„qir 

ko„zdan yosh chiqar. (Maqol) 4. Bo„lar bola o„n beshida bosh, 

bo„lmas bola o„ttizda ham yosh. (Maqol) 5.Odatda, erkaklar kamar 

bog„lashadi. 6. Bultur yog„ingarchilik ko„p bo„lib shu kamar paydo 

bo„ldi. 7. Hechdan ko„ra kech yaxshi. (Maqol) 8.Butun borliqqa kech 

kirdi. 9. Dedi: Kech bu orzu-havasdin, Dedi: Kech bu multamasdin. 

(A.Navoiy) 

2- topshiriq.Yuqorida berilgan doira, yosh, kamar, kech kabilar 

bitta so‗zmi yoki ularning har biri bir necha so‗zmi? Fikringizni 

himoya qiling. 

3- topshiriq. Berilganlarni ma‘nosiga qarab ikki ustunga 

ajrating. Bu ajratishni nima hisobiga amalga oshirdingiz? 

Och (och qorin, och ko„z), och (derazani och(moq), qalbini 

och(moq), och (och sariq, och yashil); nor (Qatorda noring bo„lsa, 

yuking yerda qolmaydi. (Maqol), nor (Ukamning chap qo„lida nori 

bor); og„iz (bolaning og„zi, g„orning og„zi, butilkaning og„zi); og„iz 

(Yangi tug„gan sigir og„izidan taom tayyorlanadi)... 
 
 

shakldosh so„zlar ko„p ma‟noli so„zlar 

och-och-och..... och qorin, och ko‗z... 
  

  

  

 

4- topshiriq.Berilgan shakldosh so‗zlar ishtirokida gaplar tuzing 

va ularning ma‘nolarini izohlashga harakat qiling. 

Palak, palla, soch, sumalak, til, tur, un, uch, chang, chop, yara, 

yoy, barra, qo„y. 

5- topshiriq. Shakldosh so‗zlarning ma‘nosi sizga notanish bo‗lsa, 

ularning ma‘nosini lug‗atdan aniqlang. Bu lug‗atlar quyidagilar: 

1. O„zbek tilining shakldosh so„zlar o„quv lug„ati (Maktab 

o„quvchilari uchun/Tuzuvchilar: Suvonova X., Turdiyeva G.).– 

Toshkent: Yangi asr avlodi, 2007.–38 b. 

2. Ўзбек тили омонимларининг изоҳли луғати (Тузувчи: 

Раҳмауллаев Ш.). –Тошкент: Ўқитувчи, 1984.–216 б. 

3. Ўзбек тилининг изоҳли луғати. 5 жилдли. –Тошкент: ЎзМЭ, 

2001-2006. 

Bu kabi topshiriqlar o„quvcini izlanishga, tafakkur qilishga 

chorlaydi. Asosiysi, o„quvchida lug„at bilan ishlash ehtiyojini paydo 

qiladi. 

―Ma‘nodosh so‗zlar‖ mavzusini o„rganishda o„quvchiga bеrilgan 

gaplar yoki matnda ajratilgan so„zlarni ularning ma‟nodoshi bilan 

almashtirish, gapdagi so„zlarni birin-kеtin ma‟nodoshlari bilan 

almashtirib, ma‟no farqlarini izohlash, bеrilgan ma‟nodosh so„zlarni 

ijobiy va salbiy bo„yoqli so„zlarga ajratish kabi topshiriqlar berish 

o„rinli. Masalan, 

1- topshiriq. Berilgan matnni o‗qing va mazmunini bir gap bilan 

ifodalang. 

AVVAL TINGLASHNI O„RGAN 

Tinglash kishidan sabr-qanoatni, chidam-bardoshni va o„ziga xos 

odob-axloqni talab etadigan xislatdir. Bir kuni qadimgi yunon 

faylasufi Arastuning oldiga juda ham sergap yosh yigit kelib unga 

notiqlik san‟atini o„rgatishni iltimos qilibdi. U dabdabali so„zlarni 

izhor etgandan so„ng Arastudan o„qish uchun qancha haq to„lashini 

so„rabdi. 

– Sendan boshqalarga qaraganda ikki barobar ko„proq haq 

olinadi,– qovog„ini solib javob beribdi faylasuf. 

–Nima uchun? –hayron bo„libdi yigit. 

– Chunki sen bilan ikki barobar ishlashga to„g„ri keladi: senga 

so„zlashni o„rgatishdan avval jim turishni o„rgatishim lozim... 

2- topshiriq. Berilgan matn tarkibidagi har bir so‗zni ma‘nosi shu 

so‗zga teng keladigan boshqa shakl bilan almashtirib matnni qayta 

shakllantiring. 

O„quvchilar bu kabi topshiriqlarni bajarishda kichik 

guruhchalarda jamoa bo„lib ishlaganlari ma‟qul. Kichik guruhchalarda 

ishlaganda o„quvchilar o„zaro fikrlashadilar, bahslashadilar, o„rni 

kelganda o„z fikrlarini hioya qilishni o„rganadilar. Yuqorida berilgan 

matn o„quvchi tomonidan qayta ―yaratiladi”. Bu, taxminan, shunday 

bo„ladi: 

DASTLAB ESHITISHNI BIL 

Eshitish odamdan toqat-irodani, qat‘iyat-matonatni hamda 

alohida adab-tarbiyani taqozo qiladigan jihatdir. Kunlarning birida 

grek donishmandi Aristotelning yoniga o‗ta gapdon navqiron kishi 

tashrif buyurib, o‗ziga so‗zlash mahoratidan saboq berishini o‗tinib 

so‗rabdi. Gapdon odam balandparvoz kalomlarni aytgandan keyin 

Aristoteldan saboq uchun necha pul berishi zarurligini bilmoqchi 

bo‗libdi. 

–O‗zingdan atrofingdagilarga nisbatan ikki hissa ortiqroq 

mablag‗ undiriladi, –qoshlarini chimirib javob aytibdi donishmand. 

–Nega ?–lol qolibdi yigit. 

–Sababi, o‗zing bilan ikki hissa ko‗proq mehnat qilish zarur 

bo‗ladi: mahmadonaga gapirishni o‗qitishdan oldin tinglashni 

anglatishim zarur... 

O„quvchilar topshiriqni bajarish davomida o„qituvchiga ba‟zi 

so„zlarning (masalan, Arastu, dabdabali...) muqobili xususida 

murojaat etishlari mumkin. Shunday paytlarda o„qituvchi, masalan, 

Yevropa xalqlari Arastuni Aristotel deb atashlarini yoki ko„chma 

ma‟nodagi dabdabali so„zining ma‟nodoshlari sifatida lug„atlarda 

balandparvoz, hashamdor, havoyi, quruq, jimjimador, bejama kabilar 

berilganligi, o„quvchi ulardan aynan shu matnga mosini tanlab olishi 

zarurligini bildirib turishi mumkin. 

3- topshiriq. Berilgan matn mazmuni xususida xulosa chiqaring. 

Demak, inson har qanday sharoitda ham kerakli so„zlarnigina 

aytishi, tiliga ortiqcha erk bermasligi lozim 

yoki 

Haqiqiy gapdonlik– kerakli hamma gapni aytish va keragidan 

ziyod hech narsa demaslikdir. 

4- topshiriq. Berilgan so‗zlardan ma‘nodoshlik qatorlarini hosil 

qiling va shu qatordagi so‗zlardan qaysi biri eng ko‗p ishlatilishini 

aniqlang. 

Sаrа, аsаr, аvvаldan, аsorаt, nishon, iz, аsos, аsil, g„аmxo„r, 

boshdan, sof, bаxt, hаmdаrd, sаrxil, burundan, qаdimdan, tаyanch, 

tozа, iqbol, bаzа, tole, dаrdkаsh, negiz, sаodаt, ilgаridan, poydevor, 

аzаldan... 

O„quvchilar topshiriqni bajarish davomida quyidagi 6ta sinonimk 

qatorni yuzaga keltirishlari zarur: 

Аsаr, аsorаt, nishon, iz. 

Аsil, tozа, sof, sаrа, sаrxil. 

Аsos, tаyanch, negiz, poydevor, bаzа. 

Аvvаldan, ilgаridan, burundan, qаdimdan, аzаldan, boshdan. 

Bаxt, iqbol, tole, sаodаt. 

Hаmdаrd, dаrdkаsh, g‗аmxo‗r. 

5- topshiriq. Bosh so‗zlarni qatnashtirib gaplar yozing. Keyin shu 

so‗zlarni ma‘nodoshlari bilan almashtirib o‗qib ko‗ring. 

Namuna: Bo„lar bola avvaldan (ilgаridan, burundan, qаdimdan, 

аzаldan, boshdan) ma‟lum. 

Bilim baxt (iqbol, tole, sаodаt) keltirar. 

6- topshiriq. Gaplarni o‗qing. Tagiga chizilgan so‗zlarni qavsda 

bеrilgan ma‘nodoshlari bilan almashtirib o‗qing. Gap ma‘nosida 

qanday farq sezganligingizni bildiring. 

Marvaridxon o„qituvchisi bergan topshiriqni tеz tushundi 

(angladi, fahmladi, bildi, uqdi). 2. So„zni bеhuda ishlatmang! (bekor, 

o‗rinsiz, noo‗rin, аsossiz, bejiz). 3. Insonning qandaylgini uning fahmi 

belgilaydi. (fаrosаt, did, tаmiz, uquv, zehn, idrok) 4.O„zbekiston – 

ajoyib gulshan. (guliston, gulzor, gulbog‗, bo‗ston, chаmаn, 

chаmаnzor) 

―So‗zlarning salbiy va ijobiy bo‗yoqlari‖ mavzusi orqali 

o„quvchilarga istalgan so„zni (garchi zaruriy ma‟noni bersa-da) 

istalgan o„rinda bir xilda ishlatib bo„lmasligini (bunda, albatta, nutqiy 

sharoit inobatga olinishi zarurligini) anglatish muhim. Masalan, 

gapirmoq, so‗zlamoq, demoq, aytmoq, valdiramoq, javramoq, 

vaysamoq, bobillamoq kabilar mazmunan bir-biriga yaqin birliklar 

bo„lsa-da, ulardan nutqda baravar foydalanib bo„lmaydi. Zero, ba‟zi 

so„zlarda so„zning leksik, grammatik ma‟nolaridan tashqari uslubiy 

ma‟nolar ham mavjud bo„ladi. Chunonchi, Bola mavzu mohiyatini 

so‗zlab berdi gapida kesim o„rnida gapirib berdi, aytib berdi 

shakllarini ishlatish mumkin, ammo valdirab berdi, javrab berdi, 

vaysab berdi, bobillab berdi deb bo„lmaydi. Hatto shu o„rinda demoq 

birligini ishlatish ham nutqqa putur yetkazadi. 

“So„zlarning salbiy va ijobiy bo„yoqlari” mavzusi ta‟limida 

quyidagi topshiriqlardan foydalanish mumkin: 

1- topshiriq. Berilgan xalq maqollari tarkibidagi ostiga chizilgan 

so‗zlarni qavs ichidagilar bilan almashtirib o‗qing. Ularni nega 

almashtirib bo‗lmasligini tushuntiring. 

1. Charaqlagan kun yaxshi, Ociq chehra–yuz yaxshi. (aft, bet, 

bashara, turq, oraz, diydor, tal‟at, ruxsor…) 

2. Yuzsiz kishiga yuzlanma. (aft, bet, bashara, turq, oraz, diydor, 

tal‟at, ruxsor…) 

3. Tabassum–yuzga ko„rk. (jilmayish, irshayish, iljayish, 

ishshayish, tirjayish...) 

Tabiiyki, birinchi maqol tarkibidagi yuz so„zini aft, bet, bashara, 

turq salbiy bo„yoqli birliklar bilan almashtirib bo„lmaydi yoki ikkinchi 

maqoldagi yuz asosini faqat bet muqobili bilan almashtirish o„rinli. 

―Zid ma‘noli so‗zlar‖ mavzusi ta‟limida ham xalq maqollaridan, 

turli mazmundagi tarbiyaviy ahamiyatli aforizmlardan foydalanish 

mumkin. Jumladan, 

1- topshiriq. Berilganlar tarkibidan bir-biriga zid ma‘noli 

so‗zlarni toping. Ular ifodalagan lug‗aviy ma‘noni o‗z so‗zingiz bilan 

izohlang. 

Adolat–daraxtni sug„armoq, zulm esa tikanga suv quymoqdir. 

Yomon kunlar yaxshi bo„lar-u, yomon odam yaxshi bo„lmas hech 

qachon. (M.Yusuf) 

Shodon kunim gul otgan sen, 

Chechak otgan izimga. 

Nolon kunim yupatgan sen, 

Yuzing bosib yuzimga. (M.Yusuf) 

Barcha shodlik senga bo„lsin, g„am-sitam, zorlik 

menga.(E.Vohidov) 

2- topshiriq. Nuqtalar o‗rniga zid ma‘noli so‗zlardan mosini 

qo‗yib maqollarni o‗qing. 

...kelsa–ishga, ...kelsa–oshga. (qari, yosh) 

Tuyadan: ”Nega bo„yning ....” deb so„rasalar, ”qayerim ....” degan 

ekan. (to„g„ri, egri) 

Yegulikning ozi– ....., ko„pi        (dori, og„u) 

.... o„qini .... kamoni bilan ot. (dushmanlik, do„stlik) 

.... dil–guliston, ... dil–zimiston. (ochiq, yopiq) 

3- topshiriq. Jadvalning birinchi ustunida berilgan so‗zlarning 

antonimini ikkinchi ustundan toping va ularni uchinchi ustunda 

raqamlarda juftlang. 

zid ma‟nosi bor 

so„zlar 

zid ma‟nosi bor 

so„zlar 

raqamlar 

bаdbo„y–––––1 nodon –––––1 1–... 

avlod–––––2 uquvsiz––––2 2–... 

bоtiq––––––3 davlatmand––3 3–... 

dono––––––4 do„st–––––4 4–... 



237  

erimoq––––5 uydirma––––5 5–... 

epchil––––6 huzur–––––6 6–... 

fahmli––––7 ajdod––––7 7–... 

faqir–––––8 beibo–––––8 8–... 

g„anim––––9 do„ng –––––9 9–... 

go„l–––––10 sust––––––10 10–... 

haqiqat––––11 ayyor––––––11 11–... 

zahmat––––12 betamiz–––––12 12–... 

iboli–––––13 muаttаr–––––13 13–... 

jadal––––14 muzlamoq–––14 14–... 
 

Topshiriqda berilgan ba‟zi so„zlar, masalan, g‗anim, muattar, 

betamiz, go‗l, uydirma kabilar o„quvchining so„z zahirasida faol 

bo„lmasligi mumkin. Bunday holatlarda o„quvchi, tabiiyki, yana 

lug„atlarga murojaat etadi. (Bilishimiz zarurki, o„rta maktab ona tili 

ta‟limining konseptual asoslarida uning zaruriy vositasi ikkita ekanligi 

ta‟kidlanadi: darslik va lug„atlar. O„quvchilarning ijodiy tafakkurini 

va nutqini o„stirishning zaruriy omillaridan biri lug„atlar ustida 

ishlashdir. Lug„atlar o„quvchilarning ijodiy tafakkuri, mustaqil 

fikrlash darajasi, ijodiy fikr mahsulini og„zaki va yozma shakllarda 

ravon bayon etishga olib keladigan behad qimmatli va boy so„z 

zahirasini vujudga keltiradi.) 

O„quvchilar jadvaldagi so„zlarni quyidagicha juftlay olishlari 

zarur: 

zid ma‟nosi bor 

so„zlar 

zid ma‟nosi bor 

so„zlar 

raqamlar 

bаdbo„y–––––1 nodon –––––1 1–13 

avlod–––––2 uquvsiz––––2 2–7 

bоtiq––––––3 davlatmand––3 3–9 

dono––––––4 do„st–––––4 4–1 

erimoq––––5 uydirma––––5 5–14 

epchil––––6 huzur–––––6 6–2 

fahmli––––7 ajdod––––7 7–12 

faqir–––––8 beibo–––––8 8–3 

g„anim––––9 do„ng –––––9 9–4 

go„l–––––10 sust––––––10 10–11 

haqiqat––––11 ayyor––––––11 11–5 

zahmat––––12 betamiz–––––12 12–6 

iboli–––––13 muаttаr–––––13 13–8 

jadal––––14 muzlamoq–––14 14–10 
 

Ona tili dasturida ―Paronimlar so‗zlar‖ mavzusi ham berilgan. 

―Paronimlar so‗zlar‖, aslida, nazariy jihatdan so„zlarning shakl va 

ma‟no munosabatiga ko„ra turlari sirasida turmaydi. Og„zaki nutqda 

talaffuzi bilib, bilmay aralashtiriladigan so„zlar paronimlardir. 

Paronimlarning yuzaga kelish sabablari quyidagilar: 

1. Talaffuzi yaqin tovushlarni almashtirib qo„llash natijasida so„z 

shakli boshqa lug„aviy ma‟noni beruvchi so„z shakliga to„g„ri kelib 

qolishi (masalan, bob-bop, bud-but, qayd-qayt, alpoz-alfoz, bedona- 

bedana kabi); 

2. O„zlashma so„zlar urg„usini noto„g„ri qo„yish (masalan, kafel- 

kafil, artikl-artikul, kompaniya-kampaniya, diflyatsiya-defoliatsiya 

kabi); 

3. So„zning lug„aviy ma‟nosini aniq tushunmasdan ishlatish 

(masalan, abzal-afzal, angar-angor, valiy-voliy, yonilg‗i-yoqilg‗i, bal- 

ball kabi); 

4. Tutuq belgisining ishlatilishi bilan bog„liq chalkashish 

(masalan, alam-a‘lam, bad-ba‘d, davo-da‘vo, zafar-za‘far, matal- 

ma‘tal, ayon-a‘yon kabi); 

5. O„zbek tilidagi -li hamda -lik, shuningdek, -lik hamda -liq 

bilan yasalgan so„zlar ma‟nosini farqlay olmaslik (masalan, bolali 

(sifat)–bolalik (ot), bandli (ushlashga mo„ljallangan qismi bor yoki 

dastasi bor)–bandlik (biror narsa yoki yumush bilan mashg„ul), kiyimli 

(libosi bor yoki kiyim kiygan) – kiyimlik (libos yoki kiyim uchun mos 

(mato); otali (otasi bor) – otalik (ota vazifasini bajarish) – otaliq 

(homiylik) kabi); 

6. Talaffuzi jihatidan tilimizdagi biror so„zga yaqin kelib qolgan 

o„zlashma so„zni aralashtirib qo„llash (masalan, adib (a)-adip, burj 

(a)- burch, yod (f)-yot, jodu (f)-jodi kabi); 

7. Talaffuzda (bir tildan) o„zlashma (odatda, arabcha) so„z 

tarkibida qator kelgan ikki undosh orasiga unli qo„shib aytish 

(masalan, adl-adil, azm-azim, amr-amir, asr-asir, asl-asil, ahl-ahil, 

beamr-beamir kabi); 

(Ba‟zan bunday holat o„z so„zlarimiz doirasida ro„y berishi ham 

(ayrim–ayirim), o„zlashma va o„z so„zlarimiz asosida yuzaga kelishi 

ham (bikr(f)–bikir) yoki ikkita tildan olingan o„zlashma asosida 

bo„lishi ham (dafna(yun.) – dafina(a) mumkin.) 

8. Talaffuzda so„z oxiridagi tovushni tushirib qoldirish natijasida 

(masalan, bast–bas, past–pas kabi) va h. 

1- topshiriq. Berilgan paronimik juftliklarga diqqat qiling. Har bir 

so‗zning lug‗aviy ma‘nosini toping va shu asosda nuqtalar o‗rnini 

to‗ldiring. 

Azim–azm. 

Azim daryolar ham kamar bo„lolmas, 

Qo„shilib cho„lg„ansa sening belingga. (H.Olimjon) 

U (Yo„lchi) endi poytaxtga kelmoqqa azm qilgan. (Oybek) 

.....–g„oyat katta, ulkan. 

....–qat‟iy qaror, jazm. 

Amir–amr. 

Amirning oshidan faqirning mushti yaxshi. (Maqol) 

Qalb amr etsa, aql unga bo„ysunar. (Maqol) 

.....–qadimgi xonlik, podsholik davrida lovozim nomi. 

....–buyruq, farmon, farmoyish. 

Bal–ball. 

Bu binoda bal o„tkazilishi aytildi. 

”Bilimlar bellashuvida” bilimim uchun yuz ball qo„yishdi. 

.....–katta bazm, raqs kechasi. 

....–raqam bilan ko„rsatiladigan baho. 

Ganj–ganch. 

Halol topilgan non jahon ganjidan afzalroq. (A.Navoiy) 

Maktab binosi ta‟miri uchun ganch, sement, tuproq, ohak 

keltirildi. 

.....–xazina, boylik. 

....–suvoq uchun ishlatiladigan unsimon qurilish materiali. 

O„quvchilar bilan borlik–borliq, bolali–bolalik, otalik–otaliq, 

da‘vo–davo, darz–dars, dafina–dafna, yod–yot, yolqin–yorqin, jazlik– 

jazliq, jayron–jiyron, juda–judo, ijobiy–ijodiy, tanbur–tambur, 

yo‗ymoq–yoymoq, kavsh–kovsh, kampaniya–kompaniya kabi 

paronimik juftliklar ustida ishlash ham ularda nutqiy sezgirlikni 

oshirishga xizmat qiladi. 



240  

O„quvchilar ‖O‗zbek tili leksikasining boyish manbalari‖ mavzusi 

ta‟limida til boyligimiz faqat tashqi manbalardan so„zlarni aynan 

o„zlashtirish (masalan, kompyuter, disk, diskavod, fleshkart; lavash, 

xotdog, chizburger va h.) yoki tarjima (kalka) qilish (masalan, chipta 

(bilet), import (kamyob), eksport (qimmatli), kartochka (tarqatma) va 

h.), yarim tarjima qilish (yarim kalka) (masalan, yarimavtomat 

(poleavtomat), energomarkaz (elektro energetika markazi) orqaligina 

emas, balki ichki manbalar asosida har kuni, har soatda boyib 

borayotganligini sezishlari, his eta olishlari, zarur o„rinlarda bunga 

amin bo„lishlari kerak. Chunonchi, ijtimoiy hayotimizga kirib kelgan 

narsa-buyumlar, tushunchalar, voqea-hodisalar, odatda, o„z nomi bilan 

keladi va, ko„pincha, shu nom tilda o„zlashadi: kompyuter, disk, 

diskavod, fleshkart; lavash, xotdog, chizburger; kepka, shlyapa; 

kombinzon, shuba va h.lar. Tilning ichki imkoniyatlari tilga o„zlashgan 

yangi so„zlardan darrov yangi so„zlar yasashga kirishadi (odatda, 

tilshunoslik lug„atlari bu birliklarni o„z vaqtida qamrab olishga 

ulgurmaydi ham): kompyuterchi, kompyutershunos, kompyuterfurush, 

kompyuterxona, kompyuterchilik (sohasi) (ot); kompyuterli (sinf), 

kompyuterlararo (aloqa) (sifat), kompyuterlashtir(moq) (fe‟l), miyasi 

kompyuter, kompyuter kalla (ibora) va b. 

Bu kabi misollarni o„quvchilarning o„zlari ham paynet, paynetchi, 
paynetli, paynet qilmoq, paynet bo‗lmoq kabi misollar orqali davom 

ettira oladilar. 

‖Iboralar‖ mavzusi ta‟limi o„quvchiar uchun hamisha qiziqarli 

va e‟tibortalab mavzu bo„lib qolaveradi. Iboralar tilimizda so„zlar 

bilan teng baravar ishlatilaveradiki, bizlar ba‟zan iborani qo„shma 

so„zdan yoki so„z birikmasidan farqlamaymiz. O„qituvchi o„quvchilar 

nutqini iboralar bilan boyitish maqsadini ko„zlagan darsda quyidagi 

kabi topshiriqlardan foydalanishi mumkin: 

1-topshiriq. Ibora ifodalagan ma‘no qatorini ‖Iboralar 

sandig‗idan‖dan mosini tanlab to‗ldiring. 

lapashang, ....... 

bemehr, ........ 

aralashmoq, .... 

xafa, ... 

xursand, .... 

tanti, .... 

ziqna, .... 

gapirmaslik, ... 
 
 

”IBORALAR SANDIG„I”DAN 

ammamning 

buzоg„i 

burnini 

tiqmoq 

ko„ngli xira bag„ri tosh 

fe‟li keng terisiga 

sig„maydi 

og„zing qani 

desa, qulog„ini 

ko„rsatadi 

dili xufton 

boshi 

osmonda 

diydasi qattiq ko„nli 

yorishmagan 

og„zi 

qulog„ida 

qovog„i 

etagida 

gapida 

turadigan 

fe‟li tor qovog„i soliq 

burganing 

ko„zini 

ko„rgan 

mum 

tishlamoq 

lom-mim 

demaslik 

qishda qor 

bermaydigan 

 

2- topshiriq. Yuqoridagi iboralarni qatnashtirib (o‗zingiz bilgan 

asar qahramonlari xarakterini tavsiflovchi) gaplar tuzing. 

Namuna: Solih Mahdum birovga qishda qor bermaydigan odam 

edi. 

3- topshiriq. ‖Iboralarning izohli lug‗ati‖dan o‗zingizga notanish 

bo‗lgan 10ta iborani tanlab yozing. 

Namuna: dumi xurjunda (chala)..... 

4- topshiriq. Berilgan iboralarni o‗qing. Ular mazmunan qaysi 

so‗zga teng kelishini aniqlang va jadval asosida zid ma‘noli 

iboralarni juftlang. 

zid ma‟nosi bor 

iboralar 

zid ma‟nosi bor 

iboralar 

raqam 
-lar 

do„ppisi yarimta––1 suvga tushgan nonday––1  

tesha tegmagan––2 og„zining tanobi qochmoq–2  

umr ko„rmoq–––3 kayfi chog„–––––3  

turib olmoq–––4 yeng shimarib––––4  

qo„ldan bermoq––5 peshonasi yaraqlagan––––5  

qalbi pok––––6 yuragi tor––––6  

ta‟bi tirriq–––7 ko„ngli shod––––7  

yeng uchida–––8 yer tishlamoq–––8  

manglayi sho„r–9 alimsoqdan qolgan–––9  

ochiq qo„l–––10 nasibasi uzilmoq–––10  

yuragi qon––––11 yon bermoq––––––11  

pixini yorgan––12 tegirmondan butun 

chiqadigan–12 

 

qahri kelmoq––13 qo„lga kiritmoq–––13  

qo„ldan qochmoq-– 

14 

yuragi qora––––14  

 

Topshiriq ijrosi quyidagi natijani berishi kerak: 

zid ma‟nosi bor 

iboralar 

zid ma‟nosi bor 

iboralar 

raqam 
-lar 

do„ppisi yarimta––1 suvga tushgan nonday––1 1–12 

tesha tegmagan––2 og„zining tanobi qochmoq–2 2–9 

umr ko„rmoq–––3 kayfi chog„–––––3 3–10 

turib olmoq–––4 yeng shimarib––––4 4–11 

qo„ldan bermoq––5 peshonasi yaraqlagan––––5 5–13 

qalbi pok––––6 yuragi tor––––6 6–14 

ta‟bi tirriq–––7 ko„ngli shod––––7 7–3 

yeng uchida–––8 yer tishlamoq–––8 8–4 

manglayi sho„r–9 alimsoqdan qolgan–––9 9–5 

ochiq qo„l–––10 nasibasi uzilmoq–––10 10–6 

yuragi qon––––11 yon bermoq––––––11 11–7 

pixini yorgan––12 tegirmondan butun 

chiqadigan–12 

12–1 

qahri kelmoq––13 qo„lga kiritmoq–––13 13–2 

qo„ldan qochmoq-– 

14 

yuragi qora––––14 14–8 

 

O„zbеk tili frаzеоlоgik tizimidаgi frаzеоlоgik birliklаrning аsоsiy 

qismini fе‟l frаzеоlоgik sinоnimlаr tаshkil qilаdi. Ulаr tildаgi bаrchа 

frаzеоlоgik sinоnimlаrning 82 % ini tаshkil etishi mа‟lum. Shuni 

inobatga olgan holda o„quvchiga quyidagi topshiriqlarni taqdim etish 

o„rinli: 

5- topshiriq. Turli asarlardan olingan gaplarni o‗qing va gaplar 

tarkibidagi iboralar ifodalagan ma‘noni izohlang. 

1. U tаshvishini birоvgа dаsturхоn qilib yoyadigаn tоifаdаn 

emаs. (T.Mаlik) 

2. Shundоq оdаmni butun rеspublikаgа do„mbirа qilish 

yaхshimаs. (O„.Hоshimоv) 

3. Аmmо ig„vоgаrlаr buni “Аlishеrbеkkа bеhurmаtlik” dеb оvоzа 

qildilаr, ikki оrаgа g„ubоr sоldilаr. (P.Qоdirоv) 

4. Fаrq shundаki, dildаgi tilgа uchsа, jоning kеtishi mumkin, 

jоninggа rаhm qilingаn tаqdirdа аbjаg„ing chiqаdi. (T.Mаlik) 

5. Lеkin Hаmidа to„g„risidа Humоyungа оg„iz оchishgа tili 

bоrmаdi. (P.Qоdirоv) 

6. Rаis bilаn jаnjаllаshib qоlgаn ekаn, shuni rеdаksiyagа yozib 

dоstоn qilib o„tirishi shаrtmidi? (O„.Hоshimоv) 

7. Fаqаt qаynоtа-qаynоnаsi Qurbоnоyni hеch iqi suymаdi. 

(O„.Hоshimоv) 

8. Shundаginа ro„y bеrgаn vоqеаning dаhshаtini birdаn his etdim- 

u, etim sеskаnib kеtdi.(O„.Hоshimоv) 

9. Fаqаt uchаlа хоtin uning nimа uchun kаyfi kеtgаnidаn 

bехаbаr edilаr. (Cho„lpоn) 

10. So„fining bu аvzоyini ko„rgаndаn kеyin ikki qizning bоrqаdаr 

umidi hаm uzilib bo„ldi. (Cho„lpоn) 

Quyida 5-sinf o„quvchilаri nutqini ibоrаlаr bilаn bоyitish 

tаjribаsidаn (namuna) keltiramiz: 

Sinf o„quvchilаrini musоbаqаlаshish uchun (partalararo) ikki – 

―Kalom‖, ―Ibora‖ guruhlаrigа bo„lаmiz. 

(Oldingi dars soatida o„quvchilarga quyidagi topshiriqlar bajarib 

kelish uchun berilgan: 

“Kalom” guruhiga: ma‟nosi хаfа, хursаnd, hоvliqmа, mаydа, 

bеzоvtа, g‗аmgin, kеkkаymа, sho‗х, kаttа, аyyor kabi sifat so„z 

turkumiga xos so„zlarga teng keladigan; 

“Ibora” guruhigа: kutmоq, хаfа bo‗lmоq, g‗аzаblаnmоq, bеоbro‗ 

qilmоq, hurmаtlаmоq, sаylаmоq, isyon qilmоq kabi fe‟l so„z 

turkumiga xos so„zlarga teng keladigan iboralar topib kelish. 

Shuningdek, “O„zbеk хаlq mаqоllаri” kitоbidаn ibоrаlаr mаvjud 

mаqоllаrni yod оlish.) 

Dаrs “Mаqоllаr sаbоg„i” nomli musоbаqаdаn bоshlаndi. Bundа 

bir guruh mаqоlning birinchi qismini аytsа, ikkinchi guruh uning 

dаvоmini tоpishi kеrаk bo„ladi. Musоbаqа quyidаgichа o„tadi: 

“Kalom” guruhi: Bir og„iz shirin so„z, ilonni inidan chiqarar, 

“Ibоrа” guruhi: Bir og„iz achchiq so„z, pichoqni qinidan 

chiqarar. 

“Kalom” guruhi: Bittа so‗zdаn qоlsаngiz, оlаm gulistоn, 

“Ibоrа” guruhi: Talashishdan tolmasangiz, olam zimiston. 

“Kalom” guruhi: Ko‗rib turmоq – mеhr qo„ymоq, 

“Ibоrа” guruhi: Ko‗rmаy qo‗ymоq – ko„ngil uzmоq. 

“Kalom” guruhi: Shirin so„z – jon ozig‗i, 

“Ibоrа” guruhi: Yomon so„z – bosh qozig‗i. 
“Kalom” guruhi: Аyoli bоr uy – chinni chirоq, 

“Ibоrа” guruhi: Аyoli yo‗q uy – mehrdan yiroq. 

“Kalom” guruhi: Ustа ishgа qo„l ursа, bitаr, 

“Ibоrа” guruhi: Nоshud ishgа qo‗l cho‗zsа, tаrtib yitаr. 

“Kalom” guruhi: Avval o‗zingga boq, 

“Ibоrа” guruhi: Keyin nog„ora qoq. 

“Kalom” guruhi: Bo‗riga rahm qilsang, 

“Ibоrа” guruhi: qo‗yning sho„ri quriydi. 

Mаqоllаrdаn o„quvchilаr yon-аtrоfdаgilаrgа nisbаtаn оq ko„ngil, 

pоk niyatli bo„lish zаrurligi, hаr bir ishni o„z vаqtidа bаjаrish lоzimligi 

hаqidа хulоsа chiqаrаdilаr. O„qituvchi, аlbаttа, shu o„rindа mаqоllаr 

ifоdаlаgаn mаzmungа to„хtаlаdi. 

Kеyingi musоbаqа “Surаtlаr tilgа kirsin” o„yini tаrzidа 

o„tkаziladi. Bundа guruhlаrgа til, yurаk, yеr, pеshоnа tаsvirlаngаn 

rаsmli kаrtоchkаlаr tаrqаtiladi. 

    

O„yin shаrtigа ko„rа, 3-4 dаqiqа ichidа hаr bir guruh bеrilgаn 

rаsmlаr аsоsidа ibоrаlаr tоpishlаri vа ulаrni guruh а‟zоlаridаn biri 

o„qib bеrishi kеrаk bo„lаdi. Bu vаzifаni guruhlаr quyidаgichа 

bаjаrishadi: 

“Kalom” guruhi: Til–dil kаliti 

til so„zi bilаn 

bоg„liq 
ibоrаlаr 

mа‟nоsi tеng 

kеlgаn so„z 

til so„zi bilаn 

bоg„liq 
ibоrаlаr 

mа‟nоsi tеng 

kеlgаn so„z 

til biriktirmоq kеlishmоq tilgа оlmоq аytmоq 

tili bоrmаdi аytоlmаdi tili bоrаdi аytаdi 

tilgа kеlmоq, 

tilgа kirmоq, 

tili chiqmоq 

gаpirmоq til dеgаn bir 

qаrich, tili bir 

qulоch, tili 

mаqtаnchоq 

  uzun  

tilgа tushmоq tаnilmоq tili qisiq muttаhаm 

tilini tishlаmоq аfsuslаnmоq til tеkizmоq (u hаqidа) 

gаpirmоq 

tilini qisiq 

qilmоq 

gаpirtirmаslik tiligа erk 

bеrmоq 

(bеmаlоl) 

gаpirmоq 

tilini qismоq gаpirmаslik tilidаn zаhаr 

tоmmоq 

(аchchiq) 

gаpirmоq 

tili qichimоq аytgisi 

kеlmоq 

tilidаn bоl 

tоmmоq 

(shirin) 

so„zlаmоq 

tilini qichitmоq aytishgа 

(ruhan) 
mаjburlamоq 

tilini 

chiqаrmоq 

gаpirishgа 

mаjbur etmоq 

tilini tоrtmоq (gаpini) 
to„хtаtmоq 

tilini bilmоq tushunmоq 

O„quvchilar mazkur sirani tilidаn tutilmоq (yolg„оnchiligi yoki 

g„iybаtchiligi) bilinmoq), tilini kеsib o‗zigа yеdirmоq (gаpirtirmаslik), 

tilini qаychi qilmоq (gаpirtirmаslik) kabilar bilan davom ettirishlari 

ham mumkin. 

“Ibоrа” guruhi: Yurаk yonmоg„i kеrаk 

yurak so„zi 

bilаn bоg„liq 

ibоrаlаr 

mа‟nоsi tеng 

kеlgаn so„z 

yurak so„zi 

bilаn bоg„liq 

ibоrаlаr 

mа‟nоsi tеng 

kеlgаn so„z 

yurаgi 

аchishmоq 

kuyinmоq yurаgi 

yorilmоq 

qo„rqmоq 

yurаgi 

bеtlаmоq, 

yurаgi dоv 
bеrmоq 

kirishmоq yurаgigа 

g‗ulg‗ulа 

sоlmоq 

хаvоtirlаntirmоq 

yurаgi 

bеtlаmаslik, 

yurаgi dоv 
bеrmаslik 

kirishа 

оlmаslik 

yurаgigа 

g‗ulg‗ulа 

tushmоq 

хаvоtirlаnmоq 

yurаgi 

bo‗shаmоq, 

yurаgini 
bo‗shаtmоq 

(ruhаn) 

еngillаshmоq 

yurаgigа 

tеgmоq 

rаnjimоq 

yurаgigа 

vаhimа sоlmоq 

qo„rqitmоq yurаgigа 

tеgmоq 

zеrikmоq 

yurаgigа qil 

sig‗mаslik 

hеch nаrsа 

yoqmаslik 

yurаgini 

ko‗tаrmоq 

ruhlаntirmоq 

yurаgigа 

o‗tirmаslik 

yoqtirmаslik yurаgidа kiri 

yo‗q 

sоfdil 

yurаgigа 

sig‗ish 
(nimа 

bilаndir) 
shug„ullаnish 

yurаgi qоrа yomоn niyatli 

yurаgigа 

tugmоq 

mo„ljаllаmоq yurаgi tоzа, 

yurаgi sоf 

yaхshi niyatli 

yurаgigа qo‗l 

sоlmоq 

bilmоqchi 

bo„lmоq 

yurаgi dаryo kеngfе‟lli 

yurаgi 

yorilmоq 

qo„rqmоq yurаgini 

hоvuchlаb 

qo„rqib 

yurаgini siqmоq 

(ezmоq,хun 

qilmоq, g‗аsh 

qilmоq) 

zеriktirmоq yurаgi 

po‗killаmоq 
hаdiksirаmоq 

yurаgi siqilmоq zеrikmоq   

Shuningdеk, bu sirаni yurаgi оrqаgа tоrtmоq, yurаgi tоsh, yurаgi 

хirа, yurаgi tоshmоq, yurаgi shig‗ etmоq, yurаgi shuv etmоq, yurаgi 

o‗ynаmоq, yurаgini o‗ynаtmоq, yurаgi tаkа-pukа, yurаgi tаs 

yorilgudеk, yurаgi qоq yorilgudеk, yurаgi zirqirаmоq, yurаgi qinidаn 

chiqа yozmоq, yurаgi qоn, yurаgidаn urmоq, yurаgi sеzmоq, yurаgigа 

kеlmоq, yurаgining chigilini yozmоq, yurаk tоrtаdigаn, yurаgini 

оlmоq kаbilаr bilаn hаm to„ldirish, dаvоm ettirish mumkin. 

“Kalom” guruhi: Yer elni bоqаr. 

yer so„zi bilаn 

bоg„liq ibоrаlаr 

mа‟nоsi tеng 

kеlgаn so„z 

yer so„zi 

bilаn bоg„liq 

ibоrаlаr 

mа‟nоsi tеng 

kеlgаn so„z 

yеrgа qаrаmоq uyalmоq yеrgа bеrmоq (o„likni) 

ko„mmоq 

yеr bilаn bittа 

bo‗lmоq, yеr 

bilаn yaksоn 

bo‗lmоq, yеrgа 

shаrmаndа 

bo„lmоq 

yеr-u ko‗kkа 

ishоnmаslik 

(judа) аsrаsh 

kirgudеk 

bo‗lmоq 

   

yеr bilаn 

оsmоnchа, 

оsmоn-u yеrchа 

(kаttа) fаrqli yеr-u ko‗kdаn 

tоpmаslik 

tоpоlmаslik 

yеrgа kirgizib 

yubоrmоq, yеr 

yorilib yеrgа 

kirgizgudеk 

(qаttiq) 

uyaltirmоq 

yеr tаgidа 

ilоn 

qimirlаsа, 

bilаdigаn 

(judа) sеzgir 

yеrgа kirsа, 

qulоg‗idаn, 

ko‗kkа 

chiqsа,оyog‗idаn 

tоrtmоq 

(bаribir)tоpmоq yеr оstidаn 

(qаrаmоq) 
sеzdirmаy 

(yashiriqchа) 

yеrgа ursа, 
ko‗kkа 

sаpchiydigаn 

(o„tа) sho„х yеr tishlаmоq o„ldirilmоq 

yеrgа ursа, 

ko‗kkа 

sаchrаmоq 

sho„хlik qilmоq yеr 

tishlаtmоq 

o„ldirtirmоq 

yеrgа qаrаtmоq uyaltirmоq yеr bo‗lmоq uyaltirilmоq 
 

O„quvchilar yer so„zi bilan bog„liq iboralarni topar ekanlar, 

ularning barchasi ham shu so„z ifodalagan ma‟no bilan bog„liq 

bo„lmasligiga ishonch hosil qilishlari kerak bo„ladi. (Shu o„rinda 

o„quvchida barcha iboralar tarkibidagi so„z ifodalagan ma‟no bilan 

bog„liq bo„lishi ham, bog„liq bo„lmasligi ham mumkin, degan fikr 

paydo bo„lishi muhim.) 

“Ibоrа” guruhi: Pеshоnаgа tаqdirni insоnning o„zi bitаdi. 

pеshоnа so„zi 

bilаn bоg„liq 

ibоrаlаr 

mа‟nоsi tеng 

kеlgаn so„z 

pеshоnа so„zi 

bilаn bоg„liq 

ibоrаlаr 

mа‟nоsi tеng 

kеlgаn so„z 

pеshоnаgа 

yozilgаn, 

pеshоnаdа bоri 

tаqdir pеshоnаgа 

tushgаni 

tаqdir 

pеshоnаsi sho‗r bахtsiz pеshоnаsi 

tirishgаn 

nоrоzi 

pеshоnаsi qоrа bеbахt pеshоnаsini 
tоshgа urmоq 

(tаqdiridаn) 

nоrоzi 
bo„lmоq 

pеshоnаsi 

yarqirаgаn 

bахtli pеshоnаsi 

chirigаn 

(аzаldаn) 

bахtsiz 

pеshоnа tеri hаlоl mеhnаt pеshоnаsigа 

chiziq tоrtilmоq 

qаrimоq 

pеshоnа tеri 

to‗kmоq 

(hаlоl) 

ishlаmоq 

pеshоnаsigа оy 

bitgаn 

bахtli, оmаdli 

pеshоnаsi tоr ziqnа pеshоnаsi 

o‗хshаsh 

tаqdirdоsh 

pеshоnаsidаn 

ko‗rmоq 

ko„nikmоq pеshоnаsidа 

bitilgаn 

ilоjsiz 

pеshоnаsigа 

yozilgаn 
(kimligi, qаn- 

dаyligi) 
mа‟lum 

pеshоnаsidаgini 

ko‗rmоq 
(ilоjsiz) 

ko„nikmоq 

pеshоnаsi 

yo‗nil-gаn, 

pеshоnаsi qirib 

оlingаn 

оmаdsiz (хudо) 

pеshоnаsidаn 

оlgаn 

yo„qоtgаn 

 

Mazkur o„yin-topshiriqni tеz vа аsоsli bаjаrgаn guruhgа rаg„bаt 

kаrtоchkаsi bеrilаdi. 

Dаrsning bu qismigа yakun yasаb, o„qituvchi ibоrаlаr so„z 

ifоdаlаgаn mаzmunni tаsviriy ifоdаlаsh vоsitаlаrining bir turi 

ekаnligini tushuntirаdi. 

Shundаn kеyin ikki guruh o„quvchilаrigа bоsh so„zi ishtirоk etgаn 

ibоrаlаrgа kеtmа-kеtlikdа misоl аytish tоpshirig„i bеrilаdi. To„хtаb 

qоlgаn guruh mаg„lub sаnаlishi uqtirilаdi. 

O„quvchilаr– 

bоshgа ko‗tаrmоq, bоshini egmоq, bоsh ko‗tаrmоq, bоsh 

tоrtmоq, bоsh bo‗lmоq, bоshi аylаnmоq, bоshdаn kеchirmоq, bоshdаn 

оyoq, bоshidаn оshib yotmоq, bоshini аylаntirmоq, bоshi bilаn kirib 

kеtmоq, bоshi bilаn shung‗imоq, bоsh ko‗tаrmоq, bоsh tоrtmоq, bоsh 

bo‗lmоq, bоshi аylаnmоq, bоshdаn kеchirmоq, bоshdаn оyoq, 

bоshidаn оshib yotmоq, bоshini аylаntirmоq, bоshi bilаn kirib 

kеtmоq, bоshi bilаn shung‗imоq, bоshigа kеlmоq, bоshigа 

yеtmоq,bоshigа suv quymоq, bоshigа urmоq, bоshigа qilich kеlsа 

hаm, bоshidа dаnаk chаqmоq, bоshidа yong‗оq chаqmоq, bоshini 

silаmоq, bоshidаn sоqit qilmоq, bоshi yostiqqа yеtmоq, bоsh 

qo‗ymоq, bоshi ko‗kdа, bоshi ko‗kkа yеtmоq, bоshini аchitmоq, 

bоshini yеmоq, bоshini ikkitа qilmоq, bоsh оlib kеtmоq, bоsh оg‗riq, 

bоshini g‗аlvаgа tiqmоq, bоshini tоshgа urmоq, bоshi shishmоq, 

bоshini qоvushtirmоq, bоshini biriktirmоq, bоsh suqmоq, bоsh 

qo‗shmоqkаbi оg„zаki nutqdа dеyarli hаr kuni duch kеlаdigаn 

ibоrаlаrni tоpаdilаr. 

Bu sаvоl-jаvоbdа eng ko„p rаg„bаt kаrtоchkаsini оlgаn guruh 

g„olib sanalаdi. Shundаn so„ng “O„ylа, izlа, tоp” o„yini o„tkаziladi. 

O„yindа guruhlаr o„zlаrigа bеrilgаn quyidаgichа tеst sаvоllаrigа jаvоb 

tоpadilаr: 

1. Bаg‗ri tоsh ibоrаsining mа‟nоsini tоping. 

А) mеtin B) bеmеhr C) qаttiq D) bахtsiz 

2. Ibоrа mаvjud bo„lgаn qаtоrni tоping. 

А) Hоvli yog„ tushsа yalаgudеk edi. 

B) O„g„li iztirоb bilаn оtаsigа qаrаdi. 

C) Shаhrimizdа mo„yqаlаm sоhiblаrining ko„rgаzmаsi оchildi. 

D) Оz so„zlа, ko„p tinglа. 

3. Miridаn sirigаchаi bоrаsining mа‟nоsini tоping. 

А) bаtаfsil B) bохаbаr C) bехаbаr D) bеmоvrud 

4. Misi chiqdi ibоrаsining mа‟nоdоshini tоping. 

а) siri оchildi b) tеmiri ko„rindi s) rаngi chiqdi d) оltin emаs 

5. Bаg‗ri butun ibоrаsining mа‟nоsini tоping. 

А) kuchli B) bахtli C) sахiy D) bаhоdir 

6. Tinkаsi qurimоq ibоrаsining mа‟nоsini tоping. 

А) kuchsiz B) quvvаtsizlаnmоq C) qаttiqlаshmоq D) 

suvsirаmоq 

7. Qo‗ldаn bеrmоq ibоrаsining mа‟nоsini tоping. 

А) yo„qоtmоq B) yo„qоlmоq C) sаlоmlаshmоq D) tоrtiq 

etmоq 

8. Хаyolidаn chiqаrmоq ibоrаsining mа‟nоsini tоping. 

А) unutmоq B) bilmаslik C) hаydаmоq D) kеchirmоq 

Tеst yechishdа ikkаlа guruh hаm jаvоblаrigа qаrаb rаg„bаt 

kаrtоchkаsigа egа bo„lаdi. 

Dаrs so„ngidа sаylаnmа diktаnt quyidаgichа o„tkаzilаdi: 

Хаttахtаgа guruh o„quvchilаridаn tаklif etilаdi vа ulаrgа “yo„l 

chiptаlаri” tаrqаtilаdi. Hаr bir guruhgа o„zigа tushgаn shаhаr hаqidаgi 

mаtndаn ibоrаlаrni tоpib yozish tоpshirig„i bеrilаdi vа guruhlаrgа 

quyidаgi mаtnlаr o„qib eshittirilаdi: 

Shаhrisаbz – sоhibqirоn Аmir Tеmur tаvаllud tоpgаn yurt. 

Shаhrisаbz yashil shаhаr dеyilgаn. U yеrgа bоrsаngiz, Оq sаrоy 

оbidаsigа ko„zingiz tushаdi. Mustаqillik shаrоfаti bilаn Shаhrisаbzdа 

yangi ilm mаskаnlаri qаd ko„tаrgan. 

Endi esа А.Tеmur pоytахt qilgаn Sаmаrqаndgа yo„l оlаmiz. 

Sаmаrqаnd – qаdimgi tаriхiy yurt. Shаhаr–ko„z ko„rib qulоq 

eshitmаgаn dаrаjаdа go‗zаl mаskаn. Ulug‗lаr Sаmаrqаndni yеr 

yuzining sаyqаli dеmоqni mа‟qul tоpgаnlаr. Chunki u mаn-mаn 

dеgаn shаhаrlаrdаn chirоylirоq vа qаdimiyrоqdir. 1996-yil А.Tеmur 

tаvаlludining 660 yilligigа bаg‗ishlаb, Tоshkеnt, Sаmаrqаnd, 

Shаhrisаbzdа sоhibqirоn hаykаli o‗rnаtildi. Hа, Sаmаrqаnd chirоyi 

va nufuzi ta‘rifiga til оjiz. 

Ushbu tоpshiriq bo„yichа hаm g„оlib guruhlаrgа rаg„bаt 

kаrtоchkаsi bеrilаdi. 

Dаrs so„ngidа fаоl qаtnаshgаn guruh а‟zоlаri rаg„bаtlаntirilib, 

g„оlib guruhlаr e‟lоn qilinаdi. Uygа ko„z, оyoq so„zlаri ishtirоk etgаn 

ibоrаlаrni tоpib, ulаrning izоhini yozish vа ulаr аsоsidа 5tа gаp tuzib 

kеlish vаzifа qilib bеrilаdi. 

Dаrslаrni shu tаrzdа tаshkil etish hаm o„quvchilаr nutqini 

bоyitаdi, hаm til sеzgirligini tаrbiyalаydi. 

‖Tasviriy ifoda‖ haqida gap ketganda, unutmaslik kerakki, ibora 

til birligining tabiiy hosilasi, tasviriy ifodalar esa nutqda yaratilgan 

birliklardir. Tasviriy ifoda badiiy adabiyotdagi ramz mavzusi bilan 

bog„liq: biror narsaning nomini aniq atamay, uning xususiyat, 

belgisidan kelib chiqqan holda tasvirlash tasviriy ifodadir. 

‖Tasviriy ifoda‖ mavzusi ta‟limida o„quvchilar tasviriy 

ifodalarni iboralar bilan taqqoslasalar o„rinli bo„ladi. Masalan, 

1-topshiriq. Berilganlar ichidan tasviriy ifodalarni toping va 

raqamlarni jadvalda to‗g‗ri joylashtiring. 

1) kumush tola ijodkorlari; 2) kumush tola; 3) ikki enlik; 4) qanotli 

do„stlarimiz; 5) salomatlik posbonlari; 6) qasam ichmoq; 7) samo 

yulduzlari; 8) maktab qaldirg„ochlari; 9) oq chashma sohiblari; 10) 

qora oltin 

Nutqiy hosilalar javob raqamlari 

Tasviriy ifodalar 1, 2,4,5,7,8,9,10 

Iboralar 3, 6, 
 

2- topshiriq. Tasviriy ifodalar anglatgan ma‘nolardan kelib chiqib 

gaplar tuzing. 

3- topshiriq. Po‗lat etak, miya dastyori, tinchlik ramzi, fasllar 

kelinchagi, dunyo tomi, charm qo‗lqop ustalari, zangori ekran, oynayi 

jahon kabi tasviriy ifodalar ifodalagan ma‟nolarni izohlang. 

(Shu o„rinda o„qituvchining o„zi ibora til birligi (u so„zlar kabi 

tilda tayyor birlik sifatida mavjud bo„ladi), tasviriy ifoda esa nutqiy 

birlik (jamiyat a‟zolari tomonidan o„ylab topilgan va ijtimoiy 

turmushda tan olingan) ekanligini bilishi va shu asosda ibora hamda 

tasviriy ifodani aralashtirib yubormasligi zarur.) 

Ona tili mashg„ulotlarida o„quvchilarning so„z boyligini oshirish 

yo„llaridan yana biri uyadosh so„zlar ustida ishlash tajribasidir. 

Uyadosh so„zlar dеganda bir mavzu, tushuncha yoki mohiyat 

atrofida birlashadigan, bir uyaga mansub so„zlar sirasi tushuniladi. 

Masalan, “qovun” uyasi: amiri, ko‗kcha, handalak, mirzacho‗li, 

zamcha, dahbedi, go‗rvak, bo‗rikalla, toshloqi, davlatboy, gulobi, 

qo‗ybosh, umrboqiy, oqurug‗, asati, cho‗gari, qizilurug‗, obi novvot, 

shakarpalak, kampirchopon, bosvoldi.... 

O„quvchilar nutqini uyadosh so„zlar bilan boyitishning yo„llar 

juda ko„p va rang-barang. Masalan, gapda yoki matnda ajratilgan 

umumiy ma‟noli so„zlarga tegishli xususiy ma‟noli so„zlarni topish 

(masalan, o‗quv qurollari: daftar, ruchka, qalam, chizg‗ich, 

o‗chirg‗ich, albom...), ma‟lum bir uyadagi so„zlarning izohli lug„ati 

yoki shu so„zlarning ro„yxatini tuzish, bеrilgan xususiy ma‟noli 

so„zlarning umumiy ma‟nosini aniqlash (masalan, qozon, kafgir, 

cho‗mich, qoshiq, sanchqi, lagan, kosa....–oshxona buyumlari kabi), 

ayni bir so„zning o„z va ko„chma ma‟nolari, ma‟nodoshlari, qarama- 

qarshi ma‟nolari va uyadoshlarini topish kabi mustaqil ish turlari 

o„quvchilar nutqini bunday so„zlar bilan boyitishda alohida o„rin 

egallaydi. Ayniqsa, bеrilgan matnda ajratilgan so„zlarning 

uyadoshlarini topish, tavsiya etilgan uyadosh so„zlar yordamida 

(masalan, “gul” uyasi: atirgul, safsargul, chinnigul, marvaridul, 

tugmachagul, xrazantema, kaktus, aloy, xitoy atirguli, rayhon, ra‘no, 

nozbo‗y, lola, qizg‗aldoq....) matn yaratish kabi amaliy ishlar 

o„quvchilarda nutqiy ravonlikni ta‟minlash uchun muhim. Tabiat 

manzarasi (bog„, sahro, dala, o„rmon, tog„ kabilar) tasvirini bеrish, 

ularning uyadoshlarini topish, shu uyadoshlardan nutqiy faoliyatda 

foydalanish ko„nikmasini rivojlantirish o„quvchi uchun foydali. 

”So„zshunoslik” bo„limida ‖Atamalar‖ mavzusi ta‟limi ham 

nazarda tutilgan. Mazkur mavzuni o„rganishda bеrilgan so„zlarni qaysi 

fanga mansubligiga qarab guruhlarga ajratish, so„z va atama orasidagi 

munosabatni aniqlash, uyadosh atamalar tanlash va ular yordamida 

matn yaratish singari topshiriqlardan foydalaniladi. Ayniqsa, ma‟lum 

bir fan sohasida tor, ko„pchilik odamlar boshqacharoq ma‟noda kеng 

qo„llaydigan so„zlar ustida ishlash, ularning tor va kеng qo„llanish 

ma‟nolari asosida gaplar tuzish shular jumlasidandir. Masalan, 

1- topshiriq. Berilgan atamalarni fan sohasiga qarab ajrating. 

1) fonetika, 2) kasr, 3) mubolag„a, 4) omonim, 6) sinus, 7) poya, 

8) kosinus, 9) butash, 10) payvand, 11) nasr, 12) foiz, 13) gulbarg, 

14)qalamcha, 15) paronim, 16) ildiz, 17) proza, 18) urg„u, 19) 

epopiya, 20) modern, 21) tuproq 

Tilshunoslikka oid atamalar: fonetika,..... 

Adabiyotshunoslikka oid atamalar: epopiya,.... 

Biologiyaga oid atamalar: poya,... 

Matematikaga oid atamalar: kasr,... 

2- topshiriq. Berilgan atamalarning qaysi birlari oddiy 

so‗zlashuvimizda ham ishlatilishini aniqlang va buning sababini 

tushuntiring. 

Shu o„rinda o„quvchilar sof atamalarni kasb-hunar so„zlaridan 

farqlay olsalar yanayam yaxshi. 

‖Shevaga xos so‗zlar‖ ustida ishlashda quyidagilarga e‟tibor 

qaratish muhim: 

1) avvalo, o„qituvchi (sinfda ham, sinf, maktabdan tashqarida 

ham sof adabiy tilda so„zlamog„i shart) adabiy talaffuz me‟yorlariga 

rioya etishi hamda buni o„quvchilardan ham talab qilmog„i zarur; 

2) o„qituvchi o„quvchilar nutqida uchraydigan sheva so„zlarini 

adabiy shakllarga almashtirib borish ustida muntazam ishlamog„i, bu 

borada maktabning boshqa fan o„qituvchilari bilan hamkorlik ham 

qilmog„i zarur; 

3) o„qituvchi o„quvchilar nutqida uchraydigan sheva so„zlarini 

kuzatishi va ularni muayyan va tipik turlarga ajratib olmog„i muhim; 

4) sinfdan tashqari ishlarda ”Yosh notiqlar” to„garagini tashkil 

etish yoki badiiy o„qish, ”Kim ko„p va xo„p biladi?”, ”Men yod 

o„qiyman” kabi tanlovlarni sinfda, sinflararo o„tkazib turish, 

ishtirokchilarni nutqining ravonligi va mazmundorligiga qarab 

rag„batlantirib borish. 

Bularning barchasi o„quvchilar nutqini adabiy me‟yorlarga 

moslashtirib borish borada yaxshi samara beradi. 

Olinma so„zlar ustida ishlash ham o„quvchilarning lug„at 

boyligini oshirishda muhim o„rin egallaydi. Bu mavzuni o„rganishda 

integrativ ta‟limdan foydalanish yaxshi natija beradi. Masalan, o„zbеk, 

rus, ingliz tillari baravar foydalanadigan so„zlar ro„yxatini tuzish 

topshirig„i ustida ishlash mumkin: kafe, kakao, kompyuter, apelsin, 

limon, banan kabilar shular jumlasidandir. 

1-topshiriq. O‗zbek tiliga rus tilidan hamda rus tiliga o‗zbek 

tilidan o‗zlashgan so‗zlar ro‗yxatini tuzing. 

rus tilidan o„zbek tiliga 

o„zlashgan so„zlar 

o„zbek tilidan rus tiliga 

o„zlashgan so„zlar 

stol, stul, parta, doska, xirmon, kishmish, uryuk 
leneyka, shkaf, sumka, (o‗rik), kalbasa (qo‗l 

shapka, shlyapa, divan, bosa), karandash (qora 

kreslo, shifoner, vaza.... tosh), uyma (uyum), tyul 
 (tul), kishlak (qishloq), 
 kurash, chala, dakki, arik 
 (ariq)... 

Xuddi shunday shaklda o„quvchilarga o„zbek tiliga chet (ingliz, 

nemis, fransuz) tilidan hamda chet tiliga o„zbek tilidan o„zlashgan 

so„zlar ro„yxatini tuzish topshirig„ini berish ham mumkin. Tabiiyki, 

o„qituvchi o„quvchiga shunday topshiriqni berdimi, albatta, topshiriq 

javobiga uning o„zi tayyor bo„lishi lozim. 

Shuningdek, tilimizga xorijiy tillardan kirib kеlgan so„zlarning 

ma‟nosini sharhlash, o„zbеk tiliga arab yoki fors-tojik tillaridan kirgan 

so„zlarning imlosi va ma‟nosi ustida ishlash, olinma so„zlardan 

foydalanib, gap va matnlar tuzish kabi amaliy ishlardan unumli 

foydalanish ham mumkin. Ayniqsa, turli sohalar bo„yicha olinma 

so„zlar ro„yxatini tuzish, imlosi murakkab bo„lgan olinma so„zlarni 

o„quvchilarning shaxsiy imlo daftarchalariga yozdirib borish, bu 

so„zlarning ma‟nosi ustida ishlash, o„zbеkcha-arabcha-ruscha 

ma‟nodosh so„z qatorlari hosil qilish singari ijodiy-amaliy ishlar 

o„quvchilarning so„z boyligini oshirishda muhim o„rin egallaydi. 

2-topshiriq. O‗zbek tilidagi talaffuzi va imlosi bir-biriga to‗g‗ri 

kelmaydigan olinma so‗zlar ro‗yxatini (lug‗atdan foydalanib) davom 

ettiring. 

Rus tilidan o„zlashgan so„zlar: direktor,... 
Fors-tojik tilidan o„zlashgan so„zlar: muomala,... 

Arab tilidan o„zlashgan so„zlar: tabiat, ... 

Olinma so„zlar ustida ish olib borilar ekan, o„quvchi uqib olishi 

lozim bo„lgan asosiy bir jihat bor: o„quvchi olinma so„z bilan varvar 

so„zni farqlay olishi zarur. Ma‟lumki, varvar so„zlar muayyan til 

uchun yot bo„lgan (o„sha tilga o„zlashmagan) so„zlarni sababsiz 

qo„llash holati bo„lib, ular nutq madaniyatiga putur yekazadi. 

Masalan, o„zbek tilida sababsiz va asossiz qo„llaniladigan quyidagi 

so„zlar varvarizmlardir: кароче (qisqasi), вот (ana), пoтаму что 

(chunki), ok (xo‗p), привет (salom), hillo (salom), только (faqat) va 

h. 

Varvarizmlardan foydalanish – madaniyat emas, madaniyatsizlik 

belgisi. 

‖Lug‗at va lug‗atshunoslik‖, ‖Lug‗at turlari va ulardan 

foydalanish‖ mavzusi ta‟limida o„quvchilarimiz inson hayoti 

lug„atlarsiz to„laqonli bo„lolmasligini bilishlari juda zarur. O„rta 

maktab ona tili ta‟limining konseptual asoslarida uining zaruriy 

vositasi ikkita ekanligi ta‟kidlanadi: darslik va lug„atlar. Zero, 

o„quvchilarning ijodiy tafakkurini va nutqini o„stirishning zaruriy 

omillaridan biri – lug„atlar ustida ishlash. Lug„atlar o„quvchilarning 

ijodiy tafakkuri, mustaqil fikrlash darajasi, ijodiy fikr mahsulini 

og„zaki va yozma shakllarda ravon bayon etishga olib keladigan 

behad qimmatli va boy so„z zahirasini vujudga keltiradi. Bugungi 

kunda rivojlangan mamlakatlarda ta‟limning har bir bo„g„ini uchun 

(bog„chadan tortib, universitetgacha) yuzlab lug„atlarning maxsus 

turlari yaratilgani, hatto rus maktablari uchun 30 ga yaqin o„quv 

lug„atlari mavjudligini inobatga olsak, bizning maktab partasida 

o„tirgan o„quvchilarimizga ham o„quv lug„atlari qanchalik zarurligi 

ayon bo„ladi. 

Maktablar uchun izohli lug„at, ma‟nodosh so„zlar lug„ati, 

antonimlar lug„ati, darajalanish lug„ati, eskirgan so„zlar lug„ati, 

shevaga xos so„zlar lug„ati, iboralar lug„ati, so„zlarning birikuvchanlik 

lug„ati, uyadosh so„zlar lug„ati, shakldosh so„zlar lug„ati, so„z tarkibi 

lug„ati, talaffuzdosh so„zlar lug„ati, shuningdek, har bir fan bo„yicha 

alohida terminologik lug„atlar va qomuslar yaratish, borlarini keng 

amaliyotga tatbiq etish dolzarb vazifadir. 

(Vaholanki, o„quvchilar uchun zarur lug„atlar yaratilmas ekan, 

ijodiy tafakkurni rivojlantirish mumkin emas, og„zaki va yozma 

nutqni o„stirish vositasi bo„lgan joriy darsliklar o„z vazifasini to„la 

bajara olmaydi. Bu o„rta ta‟lim bo„g„ini uchun mavzuviy o„quv 

lug„atlarini yaratish tamoyillarini ishlab chiqish va tuzishni taqozo 

qiladi.) 

Mavzuni yuzasidan savol va topshiriqlar: 
1. Maktabda ”So„zshunoslik” (lеksika) bo„limi nima maqsadda 

o„qitiladi? 

2. Maktabda ”So„zshunoslik” (lеksika) bo„limini o„qitishning asosiy 

vazifalari nimalardan iborat? 

3. Umumiy o„rta ta‟lim maktablari ona tili mashg„ulotlarida 

”So„zshunoslik” bo„limini qaysi sinfda va qancha miqdorda o„tiladi? 

4. O„qitishda o„quvchilarning so„z boyligini oshirishda mazkur 

bo„limning qanday roli bor? 

5. Maktabda ”So„zshunoslik” (lеksika) bo„limini o„qitish orqali 

o„quvchilar nutqini rivojlantirish imkoniyatlari haqida o„z fikringizni 

ayting. 

6. “Ma‟nodosh so„zlar” mavzusini o„rganishda qo„llaniladigan 

topshiriq turlari haqida gapiring. 

7. O„quvchilar nutqini uyadosh so„zlar bilan boyitish imkoniyatlari 

qaysilar? 

8. O„quvchilar nutqini boyitishda iboralar bilan ishlashning qanday 

ahamiyati bor? 

9. “…o‗quvchilar uchun zarur lug‗atlar yaratilmas ekan, ijodiy 

tafakkurni rivojlantirish mumkin emas, og‗zaki va yozma nutqni 

o‗stirish vositasi bo‗lgan joriy darsliklar o‗z vazifasini to‗la bajara 

olmaydi”, degan fikrni izohlang. 

10. Nega shu paytgacha o„quvchilar uchun zarur lug„atlar yaratish 

masalasiga jiddiy e‟tibor qaratilmagan? 

Foydalanish uchun adabiyotlar: 

[3;6;7;8;9;11;13;14;15;16;17;18;20;27;33;35] 

MORFEMIKA VA SO„Z YASALISHINI O„QITISH 

METODIKASI 

 

Reja: 

1. Morfemika o„qitishning maqsadi, vazifalari, tamoyillari. 

2. So„z yasalishini o„qitishning maqsad, vazifalari va metodlari. 

3.Morfemka, so„z yasalishi va orfografiya aloqadorligi. 

 

Mavzuga oid tayanch tuhunchalar 

Agglyutinativ til, morfemika, asos morfema, affiksal morfema, so‗z 
yasash, affiksatsiya, kompozitsiya 

 

6-sinfning 1-choragida “Morfologiya” bo„limi ta‟limini 

boshlashdan avval 15 soat morfemika va so„z yasalishi mavzulari 

uchun dastuur hamda darslikda vaqt ajratilgan. Bunda, asosan, 

quyidagi mavzular: “So„z tаrkibi hаqidа umumiy mа‟lumоt”, 

“Qo„shimchаlаrning mа‟nо vаzifаsigа ko„rа turlаri”, “So„z yasоvchi 

qo„shimchаlаr”, “Tub va yasama so„zlar”, “Shаkl yasоvchi 

qo„shimchаlаr”, “So„zning mоrfоlоgik tаrkibi”, “So„z tаrkibidа 

tаrtib”, “So„z tаrkibi vа so„z yasаlishi bo„yichа tаhlil tаrtibi ustidа 

ishlаsh” berilgan. 

6-sinf bitiruvchilаrigа mazkur mavzular bo„ycha qo„yilаdigаn 

tаlаblаrda 

–qo‗shimchаlаrni ko‗mаkchilаr bilаn, ko‗mаkchilаrni 

qo‗shimchаlаr bilаn  аlmаshtirib qo‗llаsh; 

–o‗rgаnilgаn ifоdа vоsitаlаrini o‗rinli qo‗llаy оlish vа ulаrning 

uslubiy imkоniyatlаridаn fоydаlаnа оlish malaka va ko„nikmalari 

belgilangan. 

Ma‟lumki, morfemika – so„zning ma‟noli qismlari haqidagi 

ta‟limot
*
. So„zning ma‟noli qismlari morfemalar deyiladi. Morfema 

so„zning bo„linmas, eng kichik ma‟noli qismi bo„lib, asosan, nazariy 

jihatdan asos (o„zak) morfema va asos qismga qo„shilib muayyan 

grammatik ma‟noni yuzaga chiqaruvchi affiksal morfema nazarda 

tutiladi. 
 

 

* Maktab darsliklarida morfemika bo„limiga tegishli ma‟lumotlar goh an‟anaviy, goh 

zamonaviy tilshuunoslik ma‟lumotlariga ko„ra har xil beriladi. Shuni inobatga olib mazkur 

o„rinda o„zbek morfemikasiga oid biroz nazariy ma‟lumotlar keltirishi joiz deb bildik. 

aloqa-munosabat 

morfemalari 

lug„aviy shakl 

yasovchi morfemalar 

so„z yasovchi 

morfemalar 

O`ZBEK TILIDA 

AFFIKSAL MORFEMALAR 

Fe‟l, ot, sifat, 

ravish turkumlari 

doirasida yangi 

lug„aviy birlik 

yasaydi. 

Fe‟l, ot, sifat, son, 

olmosh so„z 

turkumlari 

doirasida lug„aviy 

ma‟noni biroz 

o„zgartiruvchi 

shakl yasaydi. 

So„zni so„zga bog„laydi. 

1.Kelishik qo„shimchalari 

2.Egalik qo„shimchalari 

3.Shaxs-son qo„shimchalari 

4.Zamon qo„shimchalari 

5.Mayl qo„shimchalari 

Asos (o„zak) morfema – so„zda, albatta, ishtirok etadigan, 

leksik (lug„aviy) ma‟no ifodalay oladigan morfema turi. O„zak 

morfema so„z yasalishi uchun ham, shakl (forma) yasalishi uchun ham 

asos bo„ladi: gulchilarimizni: o„zak morfema – gul. 

Affiksal morfema (qo„shimcha morfema) – mustaqil leksik 

(lug„aviy) ma‟no ifodalay olmaydigan, so„zning leksik yoki 

grammatik ma‟nolari shakllanishida xizmat qiladigan morfema turi. 

Affiksal morfema so„z tarkibida hamma vaqt ham ishtirok 

etavermaydi. Affiksal morfemalar (qo„shimchalar) umumiy tarzda 

yasovchilar hisoblanadi va ular vazifasiga ko„ra ikki xil bo„ladi: 1) 

yangi so„z yasovchilar va 2) shakl yasovchilar. (Shakl yasovchilar 

ichki mohiyatiga ko„ra –lug„aviy shakl yasovchilar hamda sintaktik 

shakl yasovchilarga bo„linadi. Shu bois ba‟zan darsliklarda affiksal 

morfemalar uch turga ( 1)so„z yasovchi; 2) lug„aviy shakl yasovchi; 3) 

aloqa-munosabat qo„shimchalariga) bo„linadi. 

(O„zbek tili (asosan, artikllar bilan ish ko„rvchi rus, ingliz kabi 

flektiv tillardan farqlanuvchi) agglyutinativ tillar sirasiga kiradi va shu 

mohiyatiga ko„ra ko„proq qo„shimchalar bilan ish ko„radi. (Ammo bu 

flektiv tillar mutlaqo qo„shimcha qo„llamaydi yoki agglyutinativ 

tillarda grammatik ma‟no faqat affikslar asosida yuzaga chiqadi 

degani emas.) Qarang: 7-jadval) 

7-jadval 

So„z yasovchi affikslar muayyan asosga qo„shilib yangi lug„aviy 

ma‟noga ega bo„lgan so„z hosil qiladi, so„zning leksik (lug„aviy) 

ma‟nosi shakllanishida ishtirok etadi. Fe‟l, ot, sifat, ravish yasovchi 

affikslar so„z yasovchi hisoblanadi: gul+la=gulla, 

quvon+ch=quvonch, bezak+li=bezakli, mard+ona=mardona 

2. So„z shaklini hosil qiluvchi (forma yasovchi)   affikslar 

so„z ma‟nosiga ta‟sir etib, uni biroz o„zgartiradigan, ammo yangi 

so„z hosil qilmaydigan qo„shimchalardir. Bular quyidagilar: 

–fe‟llardagi nisbat qo„shimchalari (Kitob o‗qildi., Bola yuvindi., 

Qizcha opasiga uy tozalashdi., Kichiklarga mehr ko‗rgazing., Shafyor 

mashinasini yurg„azdi., Ukamni ariqchadan o‗tkazdim., Bog‗ga 

ko‗chat o‗tqazdik., Hamshira bemorning og‗ziga suv tomizdi., Akam 

menga chizgan suratini ko‗rsatdi va h.); 

–fe‟lning modal shakllarini hosil qiluvchi qo„shimchalar 

(ezg„ilamoq, tortqilamoq, titkilamoq, yugurgilamoq, ishqalamoq, 

to‗lishmoq, yig‗lamsiramoq, oqarinqiramoq va h.); 

–fe‟lning ravishdosh, sifatdosh, harakat nomi shakllarini 

(shuningdek, fe‟lning bo„lishsizlik shakli
*
ni) hosil qiluvchi 

qo„shimchalar; 

Shuningdek, otlardagi kichraytirish-erkalash qo„shimchalari, 

ko„plik shaklini hosil qiluvchi qo„shimcha; sifatlardagi daraja 

kategoriyasi qo„shimchalari; sonning ma‟no jihatidan turlarini yuzaga 

keltiruvchi qo„shimchalar lug„aviy shakl yasovchilar hisoblanadi. 

3. Aloqa-munosabat (sintaktik shakl yasovchi) qo„shimchalar 

so„zning lug„aviy ma‟nosiga umuman ta‟sir etmaydi. Aloqa- 

munosabat qo„shimchalari sintaktik munosabat (so„zlarni o„zaro 

biriktirish) uchun xizmat qiladi. Aloqa-munosabat qo„shimchalari 

tarkibiga 5 toifadagi qo„shimchalar (jumladan, 1) kelishik 

qo„shimchalari; 2) egalik qo„shimchalari; 3) shaxs-son 

qo„shimchalari; 4) zamon qo„shimchalari; 5) mayl qo„shimchalari) 

kiradi. 
 

 

 

* Fe‟lning bo„lishsizlik shaklini hosil qiluvchi qo„shimcha (-ma va uning variantlari)ning 

lug„aviy shakl hosil qiluvchi birlik ekanligi munozarali. (Sababi, zamonaviy tilshunoslik 

kesimlik kategoriyasi (tasqiq/inkor, zamon, mayl, shaxs/son) tarkibiga kiruvchi affikslarni 

haqli ravishda aloqa-munosabat shakllari ekanligini e‟tirof etadi. Fe‟llarning 

bo„lishli/bo„lishsizlik kategoriyasi sintaktik jihatdan to„laligicha tasdiq/inkor ma‟nosini 

beradi. 

Qo„shimchalar tuzilishiga ko„ra sodda (-chi,-la,-lik,-lar) va 

murakkab (-chilik,-garchilik,-lan,-lash, larcha) bo„ladi. 

Demak, o„zak va qo„shimchalar so„zning ma‟noli qismlari 

hisoblanadi. Affiksal morfemalar o„zak morfemaga birikish 

xususiyatiga ko„ra muayyan tilning o„ziga xos jihatlarini namoyon 

qiladi. O„zak morfemalarning tabiatiga ko„ra tillar asosan 

agglyutinativ va  flektiv tillarga bo„linadi. 

Turkiy tillar, jumladan, o„zbek tili affiksal morfemalari 

tabiatiga ko„ra agglyutinativ hisoblanadi. Agglutinatsiya “ketma- 

ketlik” ma‟nosidagi so„z bo„lib, qo„shimchalarning o„zakka ma‟lum 

tartib va ketma-ketlikda qo„shilishidan dalolat beradi. Bunday hollarda 

o„zak va qo„shimchalar chegarasi sezilib turadi. Agglyutinativ 

tillarda so„z shakllari o„zgarmas holda qo„shiladigan affikslar 

yordamida yasaladi. 

Bunday tillarda affikslar asosan bir grammatik ma‟noni 

ifodalaydi. Masalan, -lar faqat ko„plik qo„shimchasi sifatida 

qaraladi. Mazkur qo„shimchaning boshqa hollarda ifodalagan 

hurmat, kesatiq, kinoyani bildiruvchi ma‟nolari uning uslubiy 

jihatdan o„ziga xos imkoniyati hisoblanadi. 

Turkiy tillarda (o„zbek tilida) o„zakka dastavval,   so„z 

yasovchi qo„shimchalar (morfemalar), keyin shakl yasovchi va 

oxirida so„z o„zgartuvchi qo„shimchalar birikadi: tila-k-lar-imiz-ni. 

Bu qat‟iy qoida. Masalan, o„rtoqlarcha, mardlarcha so„zlari o„rtoq- 

lar-cha, mard-lar-cha ko„rinishida emas, balki o‗rtoq-larcha, mard-

larcha tarzida ma‟noli qismlarga ajratiladi. 

O„zbek tilidagi affiksal morfemalar o„zak morfemadan keyin 

qo„shilish xususiyatiga ega. Shu jihatdan, old qo„shimchalar o„zbek 

tili tabiatiga  xos  emas
*
. 

Ushbu o„rinda o„zbek tilida so„z yasash usullari masalasiga ham 

qisqacha to„xtab o„tamiz. Mazkur mavzu 6-sinf dasturining boshida 

(“Morfologiyaga kirish” qismida qisman berilgan bo„lsa, fe‟l, ot, sifat, 

ravish so„z turkumlarining affiksatsiya va kompozitsiya usullarida 

yasalishi mustaqil so„z turkumlari sirasiga singdirib yuborilgan. 

O„quvchilar dastur va darslikda berigan “So„z tаrkibi hаqidа 

umumiy mа‟lumоt” mavzusi ta‟limida, asosan, ona tilimiz 
 

* Tilimizdagi ser-(sersuv), no-(nomard), be-(beimkon), ba-(baquvvat), bo-(boadab) kabi old 

qo„shimchalar fors-tojik tiliga xos bo„lib, ijtimoiy-siyosiy, madaniy-ma‟rifiy omillar 

ta‟sirida o„zbek tiliga o„zlashib ketgan. 

agglyutinativ til ekanligini anglashi, shuningdek, asos va affiksal 

morfemalarni o„z o„rnida qo„llay olishni bilishi zarur. Bunda 

o„quvchilarga tilimizdagi so„zlarda asos morfema bilan affiksal 

morfema chegarasi aniq sezilib turishi, asosan, uni flektiv tillar bilan 

qiyoslash orqali tushuntirish samarali bo„ladi. Masalan, 

1- topshiriq. O‗zbekcha so‗zlarning tuzilishi bilan o‗zlashma 
so‗zlarning shaklini solishtiring. Ular haqida mulohaza bildiring. 

Shunday so‗zlar ro‗yxatini (lug‗atdan foydalanib) davom ettiring. 

ko„rmoq – ko„ryapman; видет – вижу (r); 

yurmoq – yuryapman; ходит –хожу (r); 

hukm – mahkama – hokim – hakam – mahkum (a); 

fikr – tafakkur – mutafakkir (a); 

zulm – zolim – mazlum (a); 

hol – ahvol (a); 

xulq – axloq (a); 

she‟r – ash‟or (a). 

2- topshiriq. Berilgan so‗zlar ishtirokida gaplar tuzing va bu 

so‗zlarning asos qismini aniqlashga harakat qiling. 

3- topshiriq. Asosga qo‗shimcha qo‗shilishi bilan so‗z oxiridagi 

unli o‗zgarishini kuzating. Buning sababini tushuntirishga harakat 

qiling. 

sayla–saylov, sina–sinov, aya–ayovsiz; so„ra–so„roq, bo„ya– 

bo„yoq; o„yna–o„ynoqi, sayra–sayroqi 

“Qo„shimchаlаrning mа‟nо vаzifаsigа ko„rа turlаri” mavzusi 

ta‟limida o„quvchilarga imkon qadar qiziqarli topshiriqlar berishga 

harakat qilish zarur, toki o„quvchini mavzu mohiyati (nazariy 

bilimlar) zeriktirmasin. Masalan, 

1-topshiriq. She‘riy matnni o‗qing va uqing. She‘riy matn 

tarkibidagi so‗zlarni berilgan jadvalga moslab joylashtiring. 

E.Vohidov she‟ri 

Yurtdoshim, bog„ingga bir nihol qada, 

Bu nihol nomini Yaxshilik ata. 

 

Niholing yoniga bir gul ekib qo„y, 

U gulning ismini Go„zallik deb qo„y. 

 

Gul-u niholingga baxsh etib hayot, 

Suv ber va bu suvga Mehr deb qo„y ot. 

Sendan farzandingga bir bog„ qolsin, ey do„st, 

Bog„ing VATAN degan nom olsin, ey do„st. 
 
 

№ asos so„z 

yasovchi 

lug„aviy 

shakl 

yasovchi 

aloqa- 

munosabat 

qo„shimchasi 

1 yurt -dosh – -im 

2 bog„ – – -ing, -ga 

3     

4     

…     

 

2-topshiriq. She‘riy matnda shoir Yaxshilik, Go‗zallik, Mehr, 

Vatan so‗zlarini bosh harf bilan yozganligini qanday tushundingiz? 

Matn mazmunini bitta gapda ifodalang. 

“So„z yasоvchi qo„shimchаlаr” mavzusi orqali o„quvchi hozirda 

ham yangi so„zlar yasashda faol bo„lgan qo„shimchalarni farqlaydilar. 

Shu o„rinda o„quvchilarni tilning yashovchanligini, tirikligini his 

etishga o„rgatish kerak. 

1- topshiriq. Berilgan gaplarni o‗qing va mazmunini izohlang. 

Tarkibida so‗z yasovchi qo‗shimchalar ishtirok etgan gaplarni ajratib 

daftaringizga ko‗chiring. 

1. Аgаr o„rgаnishni istаmаsаng, hаyot hеch nаrsаni o„rgаtmаydi. 

2. Jаmiyatgа оptimistlаr hаm, pеssimistlаr hаm hissа qo„shаdi. 

Оptimist sаmоlyotni o„ylаb tоpgаn bo„lsа, pеssimist pаrаshyutni 

iхtirо qilgаn. 

3. Unvоnlаr mаmlаkаt uchun kаttа хizmаt qilgаn оdаmlаr 

hаqidа хаlqni хаbаrdоr qilish uchun o„ylаb tоpilgаn. 

4. Оdаm mаmlаkаt vа insоniyat uchun qilishi mumkin bo„lgаn 

eng kаttа хizmаti – bоlаlаrini tаrbiyalаshidir. 

2- topshiriq. So‗zlar xazinasidan berilgan jadvalga mos sozlarni 

topib joylashtiring. 

OT ASOSLI OTLAR 

ikki morfemali 

sodda yasama 

otlar 

uch morfemali 

sodda yasama 

otlar 

to„rt morfemali 

sodda yasama 

otlar 

afsun/gar egar/soz/lik kutub/xona/chi/lik 
   

   

   

   

   

   

   

 

So„zlar xazinasi 
va‟zxonlik afsungar amaliyotchi childirmakash 

elakchi kutubxonachilik ko„katzor egarsozlik 

suvoqchilik kabobpazlik ma‟muriyatchilik qiziqchilik 

dabdaba gazlama gulbarg dalachilik 

lug„atchilik qishloq po„stindo„zlik gazetxonlik 

 

3- topshiriq. ‖So‗zlar xazina‖sidagi jadvalga mos kelmaydigan 

to‗rtta so‗zni ajratib yozing. 

jadvalga mos kelmagan so„zlar 
    

O„quvchilar mazkur topshiriqni kichik guruhlarda ishlab 

quyidagicha bajarishlari zarur: 

OT ASOSLI OTLAR 

ikki morfemali 

sodda yasama 

otlar 

uch morfemali 

sodda yasama 

otlar 

to„rt morfemali 

sodda yasama otlar 

afsun/gar egar/soz/lik kutub/xona/chi/lik 

dala/chilik ela/k/chi amal/iy/ot/chi 
 gazet/xon/lik qizi/q/chi/lik 
 kabob/paz/lik ma‟mur/iy/at/chilik 
 ko„k/at/zor po„st/in/do„z/lik 
 lug„at/chi/lik suvo/q/chi/lik 
 childir/ma/kash  

 va‟z/xon/lik  
 
 

jadvalga mos kelmagan so„zlar 

dabdaba gulbarg qishloq gazlama 

tub so„zlar yasama so„zlar 

 

4- topshiriq. Berilgan sozlar ishtirokida gaplar tuzishga harakat 

qiling. 

“Tub va yasama so„zlar” mavzusini o„tishda milliylik zaminidan 

uzilmagan tarbiyaviy ahamiyatga ega matnlar asosida topshiriqlar 

tuzish va o„quvchiga taqdim etish o„rinli. Jumladan, 

1- topshiriq. Berilgan matnni o‗qing. Mazmunini so‗zlab bering. 

Matn tarkibidagi so‗zlarni quyidagi ikki ustunga ajratib yozing. 

Ona tilingni asra, aziz zamondosh! 

Ona tilida aniq fikrlang, adabiy tilda so„zlashing, nutqingizni har 

xil yot unsurlardan saqlashga harakat qiling. Qayerda va kim 

bo„lmasin, ona tilini kamsitishlariga aslo yo„l qo„ymang. 

Til mavsumiy libos emaski, ob-havoning o„zgarishiga qarab 

almashtirilsa. Onayizor, vatan, millat kabi tushunchalarning har biri 

betakrordir. Ona tili ham bitta. Agar o„z xalqingiz orasida soqov va 

yot bo„lib qolishni istamasangiz, ona tilini puxta o„rganing, uni 

boshingizga ko„taring. Kishi boshqa tilda bilimli bo„la oladi, ammo 

faqat ona tilidagi bilimigina bekam-u ko„st bo„lishi mumkin. Ona 

tilimizni e‟zozlashni, qadrlashni va asrashni ma‟rifiy millatlardan 

o„rganing. 

Bilingki, 

O„z tilini unutgan xalqning, 

Bog„larida o„sgan gullarni, 

Chirmab uxlar zaharli ilon. 

O„z tilini unutgan xalqning, 

Osmonida porlamas quyosh– 

Nur o„rnida to„kiladi tosh. (Xurshid Davron she‟ri) 
 

2- topshiriq. Berilgan matn mazmuniga mos keladigan xalq 

maqollari yoki aforizmlar topishga harakat qiling. 

Namuna: Tilni unutmoq – elni unutmoq. (Maqol) 

O„quvchi, odatda, affiksatsiya usulida so„z yasash tilimiz uchun 

eng sermahsul usul ekanligini, yasama so„zlar, aslida, yasalgan 

(ishchi, gulzor, g‗ayratli, egovla(moq), yillab), yasalayotgan (sousli 

(salat), sousla(moq), souschi (ayol); lavashfurush, lavashli 

Ijtimoiy hayot 

nutq (og`zaki/yozma) 
tafakkur 

me‟yor til 

nutqiy sharoit 

(dasturxon), lavashchi, lavashpaz va h.) va yasalishi kutilayotgan (.  ) 

so„zlarga bo„linishini anglashi (yod olishi emas) muhim. (Bu – milliy 

o„zlikni anglamoqning kichik ko„rinishidir.) 

Shuningdek, yasalayotgan so„zlar (manbasiga ko„ra) ikki xil – 

xususiy (individual; okkazional) va umumiy (xalq tomonidan 

yaratiladigan) bo„ladi. Odatda, okkazionallik ijodkorlar nutqiga xos 

bo„lib, ular bor-yo„g„i bir martagina (muayyan mazmunni ochib berish 

uchun) ishlatiladi. 

Tilshunoslik ilmidan ma‟lumki, istalgan nutqiy jarayonda 

jamiyat→tafakkur→til→nutqiy sharoit→me‟yor→nutq 

(og„zaki/yozma) ketma-ketligi namoyon bo„laveradi. Demak, ijtimoiy 

hayotning turli ko„rinishlari, voqea-hodisalari, tushuncha-yu g„oyalari, 

ba‟zan ularning muayyan parchalari inson tafakkurida qayta 

ishlanadi. Tafakkur va uning mahsuli, odatda, tilda moddiylashadi. Til 

va nutq oralig„ida turgan tafakkur elagi tilda moddiylashgan tafakkur 

mahsulini nutqiy sharoit(vaziyat)ni inobatga olgan holda tilning o„z 

qonuniyatlari asosida yuzaga kelgan (ichki) hamda jamiyat a‟zolari 

tomonidan belgilagan (tashqi) me‟yorlarni inobatga olgan holda 

nutqning og„zaki yoki yozma shakllariga chiqaradi. Shu o„rinda nutq 

tilning, til tafakkurning, tafakkur ijtimoiy hayotning oynasiga 

aylanadi. (Nutqiy sharoit, ichki va tashqi me‟yorlar mazkur 

jarayonning amalga oshishini ta‟minlovchi birlamchi vositalarga 

aylanadi.) 

8-jadval 

Demak, nutqiy jarayon tafakkur mahsulini til hamda nutq 

vositasida voqelanishini ta‟minlovchi maydon; shu bilan bir qatorda, 

til hamda nutqning ichki imkoniyatlarini yuzaga chiqaruvchi vosita 

hamdir. 

Nutq til birliklarini yuzaga chiqaribgina qolmay, ba‟zan o„zi ham 

til birliklari andozalariga mos birliklarni (odatda, so„zlarni, iboralarni) 

tilga taqdim etishi ham mumkin. Bunday so„zlar, iboralar nutq 

hodisasi sifatida matnga yoki biror ijodkorning individual uslubiga 

xos birlik tarzida yuzaga keladi va shu o„rinda takrorsiz qolib ketadi 

yoki kishilarning nutqiy faoliyatida tezda faollashib, til tarkibiga 

singib, uning me‟yoriy birligiga aylanib ketishi ham ehtimol. Nutqdan 

tilga taqdim etiladigan birliklar okkazionalizmlardir. Masalan, 

1.Har nechuk, shoirman – sen bilan jondosh, 

To‗yingda to„ydoshman, tirik yelkadosh. 

Degayman, yosh umring o‗ylab, ey, qondosh, 

Bitgum, bitilmagan dostoning menda. (A.Oripov) 

2. O, O‗zbekiston, asal sandig‗im mening, 

asalistonim mening. (O.Matjon) 

Odatda, xalq tomonidan yaratiladigan yangi so„zlar og„zaki 

nutqda (kompyuterchi, kompyuterli (xona); diskavodli, diskavodsiz 

kabi) tez ommalashib ketadi. 

“Shаkl yasоvchi qo„shimchаlаr” mavzusi ta‟limida ko„proq 

tarbiyaviy matn tarkibi ustida ishlagan ma‟qul. Sababki, tahlil 

davomida o„quvchi matnga takror-takror murojaat etadi va bunday 

sharoitda matn mazmuni o„quvchining ong ostiga singib boraveradi. 

Zero, ulug„ pedagog Abdulla Avloniy ta‟kidlaganlaridek: ”Inson 

tafakkurining quvvati va kengligi, avvalo, muallim tarbiyasiga 

bog„liq.” 

1-topshiriq. Berilgan she‘rni o‗qing. She‘rning kulminatsiya 

(cho‗qqi) nuqtasi bo‗lgan misrani ajrating. She‘r tarkibidagi so‗zlarni 

morfemalarga ajratib yozing. 

Namuna: makon/im, ona/jon, o‗lka/m, O‗zbek/iston, jon/im,... 

IQROR 

O, ota makonim. 

Onajon o‗lkam, 

O‗zbekiston, jonim to‗shay soyangga. 

Senday mehribon yo‗q, 

Seningdek ko‗rkam. 

Rimni alishmasman bedapoyangta. 

Bir go‗sha suv bo‗lsa, bir go‗sha qirlar, 

Qancha yurtni ko‗rdim, qancha taqdirlar. 

Qayga borsam suyab, boshni tik tut deb, 

Tog‗laring ortimdan ergashib yurar. 

Ko‗rdim suluvlarning eng faranglarin. 

Yo xudbinman men yo bir sodda kasman men – 
Parijning eng go‗zal restoranlarin, 

Bitta tandiringga alishmasman men. 

Na gapga ko‗nayin, 

Na til bilayin, 

Ko‗zdan uyqu qochdi, dildan halovat – 

Uch kunda sog‗insam nima qilayin, 

Chala qolar bo‗ldi hamma sayohat. 

Bildimki, baridan ulug‗im o‗zing, 

Bildimki, yaqini shu tuproq menga. 

Bahorda Baxmalda tug‗ilgan qo‗zing, 

Arab ohusidan azizroq menga. 

Sen bilan o‗tgan har kun bayram - bazm, 

Sensiz bir on qolsam vahmim keladi. 

Seni bilganlarga qilaman ta‘zim, 

Seni bilmaslarga rahmim keladi. 

2-topshiriq. She‘r muallifini toping. Shakl yasovchi 

qo‗shimchalarning vazifasini tushuntiring. 

“So„z yasаsh yo„llаri” mavzusi orqali o„quvchilar nafaqat asosga 

qo„shimcha qo„shish (affiksatsiya), balki so„zni so„zga qo„shish 

(kompozitsiya) usuli orqali ham yangi lug„aviy ma‟noga ega bo„lgan 

so„zlar yasalishini chuqurroq anglaydilar. Ma‟lumki, so„z yasovchi 

morfemalar yangi so„z yasash uchun xizmat qiladi. Yangi so„z yangi 

leksik va grammatik ma‟nolarga ega bo„ladi, atash ma‟nosi 

yangilanadi: ish-siz-lik, bil-im-don-lik, o‗yn-a, taro-q, pas-ay, o‗r-oq- 

chi-lik. So„z yasovchi morfemalar so„zga bittadan 3-4 tagacha 

qo„shilishi mumkin. 

So„z yasovchi morfemalar quyidagi tur so„zlardan yangi so„z 

yasaydi: 

sodda tub so„zdan – boshla, yoshlik, aqlli… 

sodda yasama so„zdan – ishsizlik, bilimdon, yaltiroq… 

qo„shma so„zdan – ishyoqmaslik, asalarichi, o‗rinbosarlik… 

juft so„zdan – sabr-toqatli, sihat-salomatlik, qo‗ni-qo‗shnichilik... 

takroriy so„zdan – sharshara, bizbizak, chirchiak... 

O„quvchilar mavzu asosida quyidagi topshriqlarni bajarishlari 

mumkin: 

1- topshiriq. Berilgan so‗zlarni yasalish usuliga qarab ajrating va 

quyidagi jadvalga joylashtiring. 

O„quvchi, taxtako„prik, sovuq, gulqo„rg„on, qiymataxta, 

havorang, og„riq, qaviq, qazuvchi, olaqarg„a, tilak, gavjum, atirgul, 

marvaridgul, xashak, beibo, bahoriy, naqshbop, quvonch, borib 

kelmoq, e‟lon qilmoq, sap-sariq, yashiltob, orzumand, jizzaki, 

shartaki, qonuniy, shilpildoq, gultuvak, oilaviy. 

Asosga 

qo„shimcha 

qo„shib yasalgan 

(affiksatsiya) 

So„zga so„z qo„shib 

yasalgan 

(kompozitsiya) 

Yasalmagan, 

tub so„z 

orzumand... gulqo„rg„on... yashiltob... 

2- topshiriq.O‗zbek tilida asosiy so‗z yasash usullarini izohlashga 

harakat qiling. 

3- topshiriq.Ajratib ko‗rsatilgan so‗zlarning lug‗aviy ma‘nosini 

izohlang va ular ishtirokida bog‗lanishli kichik matn tuzing. 

Ko„p hollarda so„z yasovchi morfema qo„shilganda tovush 

moslashishi, tovush tushishi, orttirilishi va almashinishi bilan bog„liq 

fonetik o„zgarishlar kuzatilishi mumkin. O„quvchilar hukmiga havola 

etilayotgan topshiriqlarni shu asosda tuzish ham o„rinli. 

“So„zning morfem tarkibi” mavzusi so„z tarkibini ma‟noli 

qismlarga bo„lish bilan bog„lanadi. Har bir so„zning morfemalarga 

ajratilishi undagi qismlarning hozirgi o„zbek adabiy tilida o„zaro 

munosabatga kirisha olish xususiyatiga asoslanadi. So„zning tarkibini 

ajratishda, avvalo o„zak ajratilib, uning lug„aviy ma‟nosi aniqlanadi. 

O„zakka qaysi qo„shimcha turi qo„shilmasin, u har doim o„zakdagi 

ma‟no bilan aloqador bo„ladi va yangi so„z yasalganda ham o„zakning 

ma‟nosi saqlanib qoladi. Masalan, suvoqchilik so„zining tarkibi 

suva+q+chi+lik. Ushbu kasb-hunar bilan bog„liq soha otining 

o„zakdagi suvash harakati bilan aloqasi uzilmagan. 

Ko„p hollarda so„zning morfem tarkibini aniqlashda so„zdagi 

fonetik o„zgarishlar qiyinchilik tug„diradi. Tillarni kuzatishdan 

ma‟lumki, morfologik ko„rsatkichlar yo mustaqil ma‟noli 

leksemalardan, yoki har xil qo„shimchalarning o„zaro birikib yangi 

qo„shimcha hosil qilish usulidan shakllanadi. Ko„pgina so„zlar 

qo„shilib ketishi natijasida ikkinchi qism morfemaga aylanib ketishi 

mumkin: yo‗qot (yo‗q et), gapir (gap ur), tupir (tuf ur), supur (suv ur), 

berkit (berk et), to‗lat (to‗la et) kabi. 

Hozirgi o„zbek adabiy tilida so„zga qo„shimcha qo„shilganda 

o„zakda fonetik o„zgarishlarning ba‟zi ko„rinishlari kuzatiladi. 

Tovush tushishi: 

so„z yasovchi qo„shimchalar qo„shilganda: sariq-ay/sarg‗ay, past- 

ay/pasay, og‗iz-aki/og‗zaki, o‗yin-a/o‗yna, o‗rin-ash/o‗rnash, ayir-im/ 

ayrim, buyur-uq/ buyruq; 

lug„aviy shakl yasovchi qo„shimchalar qo„shilganda: ayir-il/ayril, 

ikki-ov/ikkov, olti-ala/oltala, yetti-ovlon/yettovlon; 

sintaktik shakl yasovchi qo„shimchalar qo„shilganda: men-ning/ 

mening, sen-ni/ sening; burun-i/burni, shahar-im/shahrim, o‗g‗il-ing/ 

o‗g‗ling. 

Tovush orttirilishi: isi-q/issiq, qot-iq/qattiq, tib-iy/tibbiy, his-iy/ 

hissiy, shu-cha/shuncha, bu-day/bunday; u-ga/unga, shu-da/shunda, 

bu-dan/ bundan, parvo–i/parvoyi, obro‗-ing/obro‗ying. 

Tovush almashishi: 

a ~ o: tara-q/taroq, so‗ra-q/so‗roq, qiyna-v/qiynov, so‗ra- 

v/so‗rov; 

o ~ a: son-a/sana, ong-la/angla, yosh-a /yasha, ot-a/ata; 

i ~ u: tinti-v/tintuv, o‗qi-v/o‗quv, sovi-q/sovuq, quri-q/quruq; 

q ~ g‗: qishloq-i/qishlog‗i, yutuq-im/ yutug‗im, buyruq- 

i/buyrug‗i; 

k ~ g: yurak-i/yuragi, eshik-im/eshigim, tilak-ing/tilaging va h. 

Ta‟kidlash joizki, o„quvchi uchun so„zning asosi(o„zak)ni ajrata 

bilish so„z ma‟nosini to„g„ri anglash va xatosiz yozishga imkon 

beradi. 

“So„z tаrkibidа tаrtib” mavzusi ta‟limida o„quvchi e‟tibori, 

asosan, asosga qo„shimchalarning ketma-ket qo„shilish tartibiga va bu 

tartibdan chekingan holatlariga qaratiladi. O„zbek tilining o„ziga xos 

agglyutinativ tabiatidan kelib chiqadigan bo„lsak, asosga 

qo„shimchalarning ketma-ket qo„shilish tartibi quyidagicha bo„ladi: 

asos+so„z yasovchi +lug„aviy shakl yasovchi+aloqa-munosabat 

qo„shimchalari. 

Jumladan, oqu/vchi/lar/dan, ajab/lan/tir/di, bino/kor/lar/ning 

kabi. Quruvchilar yangi binoda ishladilar; Hozir tanishtiruv 

marosimi boshlanadi; Xalqimizga bolajonlik xos kabilarda so„z 

tarkibining odatdagi tartibidan chekinish holatlari uchraydi. (Bunday 

holatlarda so„z yasovchi qo„shimchadan oldin kelgan qo„shimcha asos 

tarkibiga qo„shib yuboriladi: ko‗r/ish/moq/lik–ko‗rishmoq/lik) 

Shu o„rinda qo„shimchalarning barcha turlarida ma‟nodoshlik, 

vazifadoshlik, shakldoshlik xususiyatlari ham borligini nazardan 

qochirmaslik zarur. 

Mavzuni yuzasidan savol va topshiriqlar: 

1. Morfemika nimani o„rgatadi? 

2. Morfemika bo„yicha o„quvchi qanday bilim, malaka va 

ko„nikmalarga ega bo„lishi zarur? 

3. O„quvchi o„rganayotgan morfemik bilimlar malaka talablariga 

mosmi? 

4. O„quvchi o„rganayotgan morfemik bilimlardan hayotining qaysi 

o„rnida foydalana oladi? 

5. O„zbek tilida so„z yasash usullarini o„quvchi bilishi shartmi? 

6. O„zbek tilida so„z yasash usullari ta‟limida o„quvchi xabardor 

bo„lishi zarur bo„lgan qaysi bilimlarni sanay olasiz? 

7. O„zbek tilidagi hol/siz/lan/moq/lik, injiq/lan/mas/lik, jilov/la/mas/lik 

kabi so„zlarning morfem tarkibi qanday izohlanadi? 

8.Kompozitsiya usulida hozirda yasalayotgan qanday so„zlar bor? 

9. “O‗zakni ajrata bilish, so‗z tarkibidagi tovush o‗zgarishlarini 

fahmlash so‗zni to‗g‗ri yozishga imkon beradi”mi? Javobingizni 

dalillang. 

10. O„quvchiga anglashilmovchilik (ong-la-sh-il-ma-vchilik), sanoqsiz 

(son-a-q-siz), atoqli (ot-a-q-li) kabi so„zlarning morfem tarkibini 

qanday izohlash zarur? 

Foydalanish uchun adabiyotlar: 

[1;6;11;20;22;28;32;34;35] 

“MORFOLOGIYA” BO„LIMINI O„QITISH METODIKASI 

 

Reja: 

1. ”Morfologiya” o„qitishning maqsadi, vazifalari va tamoyillari. 

2.So„z turkumlarini o„qitish metodlari. 

3. “Morfologiya” o„qitishning boshqa bo„limlar bilan bog„liqligi. 

4.”Morfologiya” o„qitish asosida o„quvchilarda ijodiy tafakkurini 

rivojlantirish usullari. 

 

Mavzuga oid tayanch tuhunchalar 

So‗z turkumi, mustaqil so‗zlar, yordamchi so‗zlar, oraliq so‗zlar 

metodikasi 

 

“Morfologiya” bo„limi ta‟limi uchun 5-sinf izchil kursida qisman, 

6-,7-sinflarda esa to„liq vaqt ajratilgan. Demak, o„quvchi ham, 

o„qituvchi ham 5-sinfdan boshlab toki 8-sinfgacha (qariyb 500 soat 

davomida) so„z turkumlari bilan bog„liq mavzular ta‟limi bilan 

shug„ullanishadi. 

Amaldagi “Ona tili” dasturida 5-sinfda, asosan, o„quvchilаr 

o„zlаshtirishi kеrаk bo„lgаn zаruriy morfologik bilimlаr sifatida 

quyidagilar qayd etiladi: “So„zlаrning turkumlаrgа bo„linish 

mеzоnlаri”, “Mustаqil so„z turkumlаri (fе‟l, оt, sifаt, sоn, оlmоsh, 

rаvish)”, “Yordаmchi so„z turkumlаri (bоg„lоvchi, ko„mаkchi, 

yuklаmа, undоvlаr, mоdаl so„zlаr, tаqlid so„zlаr)”, “Оt, uning 

lug„аviy mа‟nоsi”, mоrfоlоgik bеlgilаri vа sintаktik vаzifаsi”, 

“Оtning mа‟nо turlаri”, “Аtоqli оtlаrning uslubiy qo„llаnishi”, 

“Оtlаrdа sоn shаkllаri”, “Ko„plik qo„shimchаsi”, “Turlаnish”, 

“Kеlishiklаr”, “Egаlik qo„shimchаlаri”, “Оtlаrning tuzilish 

jihаtdаn turlаri (sоddа, juft, qo„shmа vа qisqаrtmа оtlаr)”, shuningdek, 

“Fе‟l, uning lug„аviy mа‟nоsi, mоrfоlоgik bеlgilаri vа sintаktik 

vаzifаsi”, “Bo„lishli vа bo„lishsiz fе‟l”, “Fе‟lning  tuslаnishi”, 

“Fе‟l zаmоnlаri”, “O„tgаn zаmоn, hоzirgi zаmоn, hоzirgi-kеlаsi 

zаmоn, kеlаsi zаmоn fе‟llаri”, “Ko„mаkchi fе‟llаr” mavzulari. 

“Morfologiya” sathi nuqtayi nazaaridan 5-sinf o„quvchilаri 

egаllаshi zаrur bo„lgаn mаlаkа vа ko„nikmаlаr dasturda shunday 

belgilangan: “so„zlаrning turlаnishi vа tuslаnishi bilаn bog„liq 

so„zlаrning egаlik hamda shaxs-son qo„shimchаlаrini оlib 

o„zgаrishini, so„zning lug„аviy vа grаmmаtik mа‟nоlаrini, tub so„zlаr 

bilаn yasаmа so„zlаrni; sоddа, qo„shmа vа juft so„zlаrni; so„z 

turkumlаrini, mustаqil so„z bilаn yordаmchi so„zni” o„z nutqida 

farqlab bilishi va o„rinli ishlatib bilmog„i kerak. 

So„zlаrning turlаnishi bilan bog„liq mavzular ta‟limida quyidagi 

topshiriqlardan foydalanish mumkin: 

1- topshiriq. Berilgan so‗zlarga egalik shakllarini qo‗shib ko‗ring. 
So‗z ma‘nolarida ro‗y bergan o‗zgarishlarni payqashga harakat 

qiling. 

Maktab, sevinch; omadli, xushmuomala; bir, besh; o„qigan, 

aytadigan; gapirish, oqimoq; taq-taq, pichir-pichir; salom, oh-voh. 

Namuna: 

egalik shakllari birlikda ko„plikda 

I shaxs -m(-im); -miz(-imiz) pichir- 

pichirim 

pichir- 

pichirimiz 

II shaxs ng (-ing); -ngiz(- 

ingiz) 

pichir- 

pichiring 

pichir- 

pichiringiz 

III shaxs –i (Ø) pichir-pichiri pichir- 

pichir(lar)i 

Topshiriqni bajarish asnosida o„quvchi so„zlarning egalik 

qo„shimchalarini olib o„zgarish (turlanish) ismlarga xosligini payqashi 

zarur. 

2- topshiriq. Siz o‗qigan ertak, maqol, topishmoq, hikmatli so‗z va 

h. tarkibida turlangan so‗zlar ishtirok etgan gaplarni eslang va 

ayting. 

Namuna: – Gar saloming bo„lmasa, ikki yamlab bir yutardim, – 

debdi yalmog„iz kampir. (Ertakdan) 

5- sinf darsligi materiallarida tuslanish hodisasini faqat fe‟l so„z 

turkumi bilan bog„lab qo„yilishi nazariy jihatdan to„g„ri emas. Sababi 

o„zbek tilida kesim vazifasida kelgan har qanday mustaqil so„z 

shaxs/son qo„shimchalarini olib o„zgarish xususiyatiga ega ekanligi 

o„zbek tilshunosligida isbotlanganligiga qariyib ygirma yildan oshdi
*
. 

 

 

* Ta‟kidlash joizki, avvalo, maktab “Ona tili” darsliklarida nazariy ma‟lumotlarga keng o„rin 

berish “jamiyatga ijodiy tafakkur sohibini yekazib berish” maqsadi ro„yobini to„la ta‟minlay 

olmaydi. Shuning uchun maktab ona tili mashg„ulotlarida o„quvchi diqqatini nazariy 

mavzular ta‟limiga (ya‟ni grammatizmga) emas, til imkoniyatlaridan foyfalanishga qaratish 

zarur. (Bundan tashqari hozirda maktab “Ona tili” darsliklarida berilgan ma‟lumotlar talaba 

oliy ta‟limda o„qiyotgan substansial (zamonaviy) tilshunoslik materiallaridan, afsuski, 35-40 

yil orqada.) 

Shuning uchun tuslanish bilan bog„liq mavzular ta‟limida 

o„qituvchi kesim vazifasida kelgan har qanday mustaqil so„z tuslanish 

xususiyatiga ega ekanligini, fe‟l so„z turkumiga tegishli so„zlar, 

odatda, ko„proq kesim vazifasida kelganligi uchun ularda shaxs/son 

(hatto zamon, mayl grammatik ma‟nolari ham) yaqqol ko„zga 

tashlanishini inobatga olgan holda butun e‟tiborni o„quvchi nutqida 

tuslovchi shakllarning to„g„ri qo„llanishiga qaratmog„i zarur. 

Chunonchi, 

1- topshiriq. Berilgan matnni o‗qing va mazmunini gapirib bering. 

Uch kishi tosh tashiyotgan edi. Ularning biridan so„radim: 

–Umuman olganda, bu yerda nima qilayapsan? 

U peshonasidagi terni artib tashladi-da, javob berdi: 

–Mana shu mehnatim tufayli qaddim bukilib, og„ir kunlarga 

qolib ketdim. 

Ikkinchisining oldiga borib undan so„radim: 

–Sen nima qilayapsan? 

U yenglarini shimardi-da, tumshug„ini ko„tarib, g„urur ila javob 

berdi: 

–Men ishchiman. Pul ishlayapman. Bu yerda boshqa nima ham 

qilardim? 

Keyin uchinchi kishidan so„radim: 

–Sen nima ish qilayapsan? 

U jilmaydi-da, javob berdi: 

– Men duradgorman. Ibodatxona quryapman. 

Qissadan hissa shuki, qachonki oldingga oliy maqsad 

qo„yarkansan, har qanday vaziyatda ham yashayotgan umringda 

ma‟no bo„ladi. 

2- topshiriq. Berilgan matndagi ajratib ko‗rsatilgan so‗zlarning 

shaxs/sonini aniqlang. 

Berilayotgan topshiriqlar o„quvchilarni imkon qadar mustaqil 

ishlashga, tafakkur qilishga undamog„i muhim. 

1-topshiriq. Gaplar tuzing. Berilgan so‗zlar shu gaplarning 

kesimi vazifasida kelsin. 

Donishand, o„quvchimiz, a‟lochiman, chaqqonsan, uchtamiz, 

sizsiz, o„sha, ofarin. 

So„zning lug„аviy vа grаmmаtik mа‟nоlаri ustida ishlaganda 

o„quvchiga quyidagi tartibda topshiriqlar berish mumkin: 

1- topshiriq. Matnni o‗qing va uqing. Mazmunini so‗zlab bering. 

Matn tarkibidagi lug‗aviy ma‘no ifodalamaydigan so‗zlarni ajrating. 

Kunlarning birida fermadagi ot kasal bo„lib qoldi. Uni ko„rgani 

kelgan veterinar: 

–Agar ot ertalabgacha oyoqqa turmasa, uni so„yishga to„g„ri 

keladi, – dedi. 

Tong yorishdi. Ot hamon o„rnidan turmadi. Uning yonida qo„y 

yotgan edi. Otga rahmi kelgan qo„y: 

–Qani, birodar, o„rningdan tursang-chi! Aks holda ular seni so„yib 

yuborishadi!–dedi otni niqtab. 

Ot bor kuchini to„pladi-da, tebranib o„rnidan turdi. Ertalab otdan 

xabar olgani kelgan fermer hayratlanib yordamchisiga: 

–Mo„jiza yuz beribdi. Otdan umidimni ham uzgan edim. Otim 

tuzalibdi. Buni darrov bayram qilishimiz kerak. Shu qo„yni 

so„yamiz!–dedi. 

Qissadan hissa shuki, hech qachon birovning ishiga sababsiz 

aralashmang. 

2- topshiriq. Tilimizdagi lug‗aviy ma‘noga ega bo‗lmagan edi, 

ekan, ham, uchun, faqat, xuddi kabi so‗zlarning ishlatilish sababini 

tushuntiring. 

So„z tuzilishi bilan bog„liq mavzular ta‟limida o„quvchilar tub 

so„zlаr bilаn yasаmа so„zlаrni; sоddа, qo„shmа, juft hamda takror 

so„zlarni ajratib oladilar. Ayniqsa, nutqimizda juft hamda takroriy 

so„zlarning qo„llanilishi bilan bog„liq ma‟no nozikliklariga e‟tibor 

qaratadilar. Masalan, 

1- topshiriq. Matnni o‗qing. ―Do‗st qanday bo‗lishi kerak?‖ 

degan savolga bir gap bilan javob qaytarishga harakat qiling. 

Do„st 

Bir kishi ozroq pulga muhtoj bo„lib qoldi, do„stidan yordam olish 

maqsadida uning uyiga borib, еshigini taqillatdi. Do„sti chiqib, u bilan 

ko„rishdi, uyga taklif qilsa ham u kishi qabul qilmay: 

–Do„stim, mеni kеchir, uyga qilgan taklifingni hozircha qabul 

qilolmayman, vaqtim ziq. Bir kishidan yuz ming so„m qarzdor еdim, 

bugun kеlib, pulini qistadi. Qo„limda pul yo„q еdi. Shuning uchun 

yordam berasanmi, deb, sеning yoningga kеldim, – dеbdi. 

Uy еgasi darhol ichkaridan yuz ming so„m olib chiqib do„stining 

qo„liga bеrdi. 

–Do„stim, biror narsaga muhtoj bo„lib qolsang, mеndan yаshirma, 

qo„limdan kеlgancha yordam bеrishga tayyorman, – dеb do„stining 

ko„nglini ko„tardi. 

Do„sti xursand bo„lib, u bilan xayrlashib, uyga qaytdi. Uy еgasi 

do„sti qaytib kеtgandan kеyin yig„lab uyiga kirdi. Хotini: “Turmush 

o„rtog„im ko„p pul bеrib yuborganiga pushaymon bo„lib yig„layotgan 

bo„lsa kеrak”, dеb o„ylabdi va eriga: 

–Biror narsani bahona qilib, pul bеrmasdan qaytarib yuborsangiz 

bo„lmasmidi? – dеgan еdi, еri shunday javob bеrdi: 

–Yo„q, sеn o„ylagancha еmas, do„stim pulga muhtoj bo„lib 

qolganini bilmaganimdan xafaman. U kеlib so„ramasdan oldin o„zim 

borib: “Do„stim, biror narsaga muhtoj emasmisan, tortinma, ayt”, dеb 

so„rashim kеrak еdi. G„aflatda qolganimga achinib yig„layаpman. 

2- topshiriq. Matn tarkibidagi so‗zlarni tub va yasama so‗zlarga 

ajrating. 

tub so„zlar yasama so„zlar 

bir, kishi,… taqillatdi, taklif qilmoq, qabul qilmoq,… 

…. … 

3- topshiriq. Berilgan jadvalni ―So‗zlar dengizchasi‖ asosida 

to‗ldiring. 

sodda so„zlar qo„shma 

so„zlar 

juft 

so„zlar 

takror 

so„zlar 

qisqartma 

so„zlar 

murakkab 

so„zlar sodda 

tub 

sodda 

yasama 
       

       

“So„zlar dengizchasi” 

e‟tiborli tamiz jizzaki hozir bidir-bidir 

xatboshi do„st-u 

dushman 

sportfak gaz-gaz shukurona 

oqrangli qon- 

qarindoshlik 

isnboshchi qalban teleminora 

qat-qat shahargaz rang- 

barang 

sutrang lash-lush 

ota-ona buzuqbosh gap-so„z gulpayvandchi otaliq 

qabih yuzma-yuz palla xayr-xo„sh bobomeros 

filfak shivirlamoq e‟lon 

qilmoq 

O„zmevasabzavot ochko„zlik 

 

5- sinf o„quvchilari 3-4-choraklarda so„z turkumlari; mustaqil va 

yordamchi so„z turkumlari haqida umumiy ma‟lumot; fe‟l, ot, sifat, 

son, ravish, olmosh guruhiga mansub so„zlar haqida tushunchaga ega 

bo„lishadi. 

Shuningdek, 5-sinf ona tili dasturida o„quvchilar morfologik 

ta‟lim asosida quyidagilarni ham bilishlari zarurligi nazarda tutiladi: 

Yordamchi so„z turkumlari  va ularning  gapdagi  vazifasi. 

Berilgan gaplarni o„qib, so„roq olmaydigan so„zlarni: 

–gap bo„laklari va gaplarni bog„lashga xizmat qiluvchi; 

–tobe bo„lakni hokim bo„lakga bog„lashga xizmat qiluvchi; 

–ma‟noni kuchaytirishga xizmat qiluvchi guruhlarga ajratish; 

yordamchi so„zlar bo„yicha xulosa chiqarish; 

–berilgan yordamchi so„zlar ishtirokida gaplar tuzish va ularning 

vazifasini aniqlash. 

Bog„lovchilarning vazifalari va yozilishi. Na inkor 

bog„lovchisi hamda juft bog„lovchilarning qo„llanilishi ustida 

ishlash. Bog„lovchilar haqida xulosa chiqarish,   berilgan sodda 

gap juftlarini o„zaro bog„lash asosida qo„shma gaplar hosil qilish; 

sodda va qo„shma gap orasidagi ma‟no farqini aniqlash. 

Ko„makchilarning ma‟no-vazifalari va yozilishi. Berilgan 

gaplarda -gа, -da, -dеk qo„shimchali so„zlarni uchun, tomon kabi 

ko„makchilardan mosi bilan almashtirib, ma‟nosini tushuntirish,  

ko„makchilarning qaysi qo„shimchalardan keyin kelishi va qanday 

vazifa bajarishi haqida xulosa chiqarish, berilgan xalq maqollarida 

bilan so„zini mumkin bo„lgan o„rinlarda va; yoki chiziqcha bilan 

yoziladigan -u,-yu bilan almashtirish, bilan bog„lovchisining 

ko„makchi vazifasida qo„llanishi, ko„makchilar ishtirokida gaplar 

tuzish. 

Yuklamalarning ma‟no-xususiyatlari va imlosi. Yuklama- 

qo„shimchalar, yuklamali gaplarning ohangi. 

So„z yuklamalari, ularning vazifasi, ma‟nosi, imlosi va ohangi 

ustida ishlash, yuklamalar haqida umumlashma hosil qilish. 

Mustaqil va yordamchi so„zlar yuzasidan takrorlash. 

Undov va taqlid so„zlar. So„zning tuzilishiga ko„ra turlari. 

Eslatib o„tganimizdek, ”Morfologiya” mavzularini izchil 

o„rganish 6-sinfda boshlanadi. 

Nazariy jihatdan morfologiya grammatikaning bir qismi bo„lib, 

so„zning shakllari, bu shakllarning hosil bo„lish yo„llari va 

so„zlarning ma‟lum bеlgilar asosida guruhlarga, ya‟ni so„z 

turkumlariga bo„linishini o„rganadi. Shu bois, morfologiyani 

o„qitishda asosiy e‟tibor so„zning tuzilishi, yasalishi, so„z 

turkumlariga bo„linishiga qaratiladi. 

O„quvchilar morfologiyaga oid dastlabki ma‟lumotlar bilan 

boshlang„ich sinflarda tanishganlarini, bu mavzularni 5-sinfda ham 

qisman o„rganganliklarini inobatga olsak, so„zlarni mustaqil va 

yordamchi so„zlar kabi guruhlarga ajralishi ular uchun yangilik emas. 

Zero, ona tilining izchil kursidan bеriladigan bilim, malaka, 

ko„nikmalar, avvalo, boshlang„ich sinflarda egallangan bilimlar, 

malaka va ko„nikmalarning mantiqiy davomi sanaladi. 

Maktabda morfologiya o„qitishning amaliy ahamiyati shundaki, 

lеksikologiyadan egallangan zaruriy bilimlar mazkur sathni 

o„rganishda o„z amaliy ifodasini topadi. O„quvchi mustaqil va 

yordamchi so„z turkumlarini o„rganishda so„zning o„z va ko„chma 

ma‟nosi, uyadosh, shakldosh, qarama-qarshi ma‟noli so„zlarga yana 

murojaat qiladi va so„z boyligini oshirish, so„zdan to„g„ri ham o„rinli 

foydalanish imkoniyatiga ega bo„ladi. 

So„zlarni turkumlarga ajratish “to„plam” va “tasnif” 

tushunchalarining mohiyatini anglash bilan chambarchas bog„liq. 

O„quvchilar 6-sinf darsligida berilgan rasmdagi narsa-buyumlarni shu 

buyumlar orasidagi o„xshashliklar asosida guruhlash orqali “to„plam” 

va “tasnif” xususida umumlashma fikr (tushuncha) hosil qiladilar. 

“To„plam” dеyilganda tahlil qilish, o„rganish uchun olingan har 

xil narsalar, bеlgilar, voqеa-hodisalar majmuasi tushunilsa, “tasnif” 

to„plamni avval kattaroq guruhlarga, so„ngra bunday guruhlarning 

o„zini ichki turlarga, ajratilgan turlarni ichki xillarga, xillarni navlarga, 

navlarni ko„rinishlarga bosqichma-bosqich saralashni nazarda tutadi. 

Shu o„rinda ko„zlangan asosiy maqsad: o„quvchilar tasnif borliqni 

bilish asosi ekanligini anglamoqlari zarur. 

Orfografiyaning morfologiya bilan aloqadorligi ham maktabda 

mazkur bo„limni o„rganilish zaruratini keltirib chiqaradi. Bu 

morfologik prinsip orfografiyaning yеtakchi prinsipi sanalishi bilan 

ham bog„liq. 

”Fe‟l so„z turkumi”ni o„qitish metodikasi 

6- sinfda ”Fe‟l” so„z turkumi ta‟limi uchun qariyb 50 soatdan 

ortiqroq vaqt ajratilgan. Bunda o„quvchilar, asosan, ‖Fе‘l turkumidа 

shаkl yasаlishi‖, ‖Fе‘lning tаrz shаkllаri‖, ‖Fе‘lning vаzifа 

(хоslоvchi) shаkllаri, hаrаkаt nоmi shаkllаri‖, ‖Sifаtdоsh 

shаkllаri‖, ‖Rаvishdоsh shаkllаri‖, ‖Fе‘lning nisbаt shаkllаri: aniq 

nisbаt shаkli; o‗zlik nisbаt shаkli; оrttirmа nisbаt shаkli; mаjhul 

nisbаt shаkli; birgаlik nisbаt shаkli‖; ‖Fе‘lning bo‗lishli vа 

bo‗lishsiz shаkllаri‖, ‖Fе‘llarda mаyl shаkllаri: buyruq-istаk mаyli, 

shаrt mаyli shаkllаri, mаqsаd mаyli shаkli, хаbаr mаyli shаkli‖, 

‖Mаyl shаkllarining zаmоn mа‘nоlаri‖; ‖Fе‘lda zаmоn shаkllаri‖; 

‖Fе‘lda zаmоn shаkllаrining ko‗chmа qo‗llаnishi‖; ‖Fе‘lda shахs- 

sоn shаkllаri‖ singari mavzular bilan tanishadilar. 

Mazkur mavzularni o„rganishda asosiy e‟tibor o„quvchilarning 

so„z zahirasini fе‟llar bilan boyitish, og„zaki va yozma nutqda 

ulardan to„g„ri va o„rinli foydalanish malakalarini 

kеngaytirishdan iboratdir. 

“Fe‟l” so„z turkumini o„rganishdan oldin o„quvchilarning quyi 

sinflarda egallagan bilim, malaka va ko„nikmalari takrorlanadi. 

Bеrilgan bo„lishli fе‟llardan bo„lishsiz (va aksincha) fе‟llar hosil 

qilish, ular ishtirokida gaplar qurish, kеsim vazifasida kеlgan 

fе‟llarning qaysi zamonda ekanini aniqlash, zamonni almashtirib 

qo„llash, kеsimlarga shaxs-son va zamon qo„shimchalari qo„shish 

ishlari o„rganilganlarni o„quvchilar xotirasida tiklash imkoniyatini 

yaratadi. 

‖Fе‘lning tаrz shаkllаri‖ni o„rganishda o„quvchi bilishi 

lozimki, tilimizda birorta ham sof ko„makchi fe‟l yo„q. 27ta 

mustaqil fe‟l tarz sakli (ko„makchi fe‟l) vazifasida kela oladi va 

yetakchi fe‟l ifodalayotgan lug„aviy ma‟noga turli qo„shimcha 

ma‟nolar beradi. Shu o„rinda anglashimiz lozimki, fe‟lning tarz 

shakllari (boshqa tillarda deyarli uchramaydigan) tilimizning nutqni 

boyituvchi, harakatning nozik qirralarini ifodalash imkonini 

beruvchi o„ziga xos ko„rinishlaridandir. 

Odatda, harakat tarzi shakllari ikki fe‟lning birikuvidan hosil 

bo„ladi. Bunday fe‟llarning birinchisi mustaqil fe‟l bilan, ikkinchisi 

ko„makchi fe‟l bilan ifodalanadi. 

Harakat tarzining mustaqil fe‟l qismi, odatda, -b(-ib), -a(y) 

qo„shimchalari bilan yasalgan ravishdosh shaklida bo„ladi. Harakat 

tarzining ko„makchi qismi esa o„z mustaqil ma‟nosini yo„qotib, 

yetakchi fe‟lga birikadi va yetakchi fe‟l ma‟nosiga tugallik, 

boshlanish, to„satdanlik, tezlik, takroriylik, davomiylik kabi o„nlab 

qo„shimcha ma‟nolar yuklaydi. 

Quyidagi fe‟llar o„z asl ma‟nosidan tashqari harakat tarzi 

shakllarida ko„makchi fe‟l vazifasini bajaradi: boshla, bit, bor, tush, 

boq, yot, ol, kel, o‗l, bil, tur, ber, ket, o‗t, yoz, yur, qol, yubor, 

yet, o‗tir,  qo‗y,  tashla,  ko‗r, bo‗l, chiq,  sol,  qara. 

Harakat tarzining ko„makchi qismi bo„lib keladigan fe‟llar 

quyidagi ma‟nolarni ifodalaydi: 

1. Boshla ko„makchi fe‟li harakatning boshlanishi (harakatni 

bajarishga kirishish)ni ifodalaydi: yoza boshladi, o‗qiy boshladi, keta 

boshladi, kuzata boshladi. 

2. Yur, o„tir, tur, yot, yet ko„makchi fe‟llari harakat-holatning 

izchillik bilan uzoq davom etishini, takrorlanishini, ba‟zan 

harakatning favquloddaligini ifodalaydi: mo‗ljallab yurmoq, uyalib 

yurmoq, aytib o‗tirmoq, ishonib o‗tirmoq, kelib turmoq, sayrab 

turmoq, olishib yotmoq, gapirib yotmoq, tushunib yetmoq, pishib 

yetmoq. 

3. Qol, qo„y, ket, yubor ko„makchi fe‟llari harakat-holatning 

kutilmaganda, to„satdan tez boshlanishini va yana tugallik, davom, 

iltimos, ta‟kid ma‟nolarini bildiradi: bilib qolmoq, ko‗rib qolmoq, 

aytib qo‗ymoq, ilib qo‗ymoq, chopib ketmoq, surishtira ketmoq, kulib 

yubormoq, qichqirib yubormoq. 

4. Tush, o„t, chiq ko„makchi fe‟llari tugallanganlik, ta‟kidlash, 

davomlilik ma‟nolarini yuzaga chiqaradi: cho‗chib tushmoq, 

ag‗darilib tushmoq, aytib o‗tmoq, ko‗rib o‗tmoq, qarab chiqmoq, 

o‗qib chiqmoq, aylanib chiqmoq. 

5. Ber, bor ko„makchi fe‟llari harakatning takroriyligi, 

davomiyligi, ba‟zan birgalikda bajarilgan qo„shimcha harakatni 

bildiradi: yoza bermoq, yeya bermoq, unuta bormoq, begonalashib 

bormoq. 

6. Ko„r, qara, boq ko„makchi fe‟llari harakatni bajarishga urinish, 

sinab ko„rish, qistash, buyruq ma‟nolarini bildiradi: tatib ko‗rmoq, 

o‗ylab ko‗rmoq, surishtirib qaramoq, aytib qaramoq, o‗qib boqmoq, 

pishirib boqmoq. 

7. Tashla ko„makchi fe‟li harakatning tez (shartta) bajarilganligi, 

tugallanganligi, ba‟zan takroriylik ma‟nolarini ham ifodalaydi: aytib 

tashlamoq, sidirib tashlamoq, ochib tashlamoq, urib tashlamoq, 

tirnab tashlamoq. 

8. Ol, bil ko„makchi fe‟llari harakatni bajarish mumkinligi 

(imkoniyat borligi), tugallanganlik, ma‟noni kuchaytirish kabilarni 

bildiradi: uddalay olmoq, bajara olmoq, so‗rab olmoq, ko‗ra olmoq, 

foydalana bilmoq, tuzata bilmoq. 

9. Yoz ko„makchi fe‟li harakatning to„la bajarilishiga oz 

qolganlik, yaqinlashganlik ma‟nolarini ifodalaydi: tugata yozdi, yeta 

yozdi, yiqila yozdi, ajrala yozdi. 

10. Kel ko„makchi fe‟li harakat va holatning uzoq davom etishini, 

takrorlanishini bildiradi: kirib kelmoq, urib kelmoq, saqlanib kelmoq. 

O„zbek tilida quyidagi ko„makchi fe‟llar faqat -b(-ib) affiksi 

bilan yasalgan ravishdoshlarga qo„shiladi: qo‗y, chiq, yur, kel, tashla, 

yot, bit, boq, tush, yet, o‗tir, yubor, bo‗l, o‗l, o‗t, qara. 

Quyidagi ko„makchi fe‟llar faqat -a(-y) affikslari bilan yasalgan 

ravishdoshlarga qo„shiladi: boshla, yoz, bil. 

Ravishdoshning har ikkala turi bilan birika oladigan ko„makchi 

fe‟llar sakkizta: ol, ber, qol, bor, ko‗r, tur, ket, sol. 

Ba‟zan yetakchi fe‟lga birdan ortiq ko„makchi fe‟l qo„shilishi 

ham mumkin. Chunonchi, aytib berib tura qol, ishlab tura ber, yozib 

ko‗ra boshlamoq, tebratib tura bermoq kabi. Agar harakat tarzi 

tarkibidan biror fe‟l tushirilsa, unga xos ma‟no ham yo„qoladi. 

Qiyoslang, aytib berib tura qol - aytib berib tur - aytib ber. 

Nutq vaziyatiga ko„ra harakat tarzi shakllari juft holda ishlatilishi 

ham mumkin: yedi-qo‗ydi, yozdi-oldi. 

Harakat tarzi shakllari ustida ishlash orqali o„quvchilar so„zning 

lug„aviy ma‟no nozikliklarini aks ettirish xususiyatlarini anglab 

boradi. 

Fe‟llar gapda boshqa so„zlar bilan bog„lanib, sintaktik jihatdan 

kesim, ega, to„ldiruvchi, hol, aniqlovchi vazifasida kelishi mumkin. 

Buning uchun fe‟l maxsus shakllarga ega bo„ladi. Turli gap bo„laklari 

vazifasida kelish uchun xoslangan fe‟l shakllari fe‟lning vazifa 

shakllari
*
 sanaladi. 

 

* Fe‟lning vazifa shakllaridan harakat nomi o„z ichki xususiyatlariga ko„ra otga, sifatdoshlar 

esa sifatga, ravishdoshlar ravishga yaqin turadi. Shuning uchun ham ular o„zgalovchilar yoki 

fe‟lning o„zgalovchi kategoriyasi deb ham yuritiladi. 

Fe‟lning vazifa yoki fe‟lni boshqa so„z turkumlariga 

o„xshatuvchi, xoslovchi shakllari uchta: harakat nomi, ravishdosh, 

sifatdosh. 

Fe‟lning otga xoslangan, harakat va holatning nomini bildiradigan 

shakli – harakat nomi. “Harakat nomi” mavzusini o„rganishda 

bеrilgan matn yoki gaplardan harakatni atab kеlgan so„zlarni ajratish, 

ularni qo„shimchadoshlarga bo„lib guruhlash, bu guruhlarni mustaqil 

davom ettirish, qo„shimchadosh so„z guruhlari uchun xos bo„lgan 

qo„shimchalar: -sh (-ish), -v (-uv), -moq (-mak) kabilar(masalan, 

ko‗rish, ko‗ruv, ko‗rmoq, ko‗rmak)ni ajratish, bu qo„shimchalar bilan 

hosil bo„lgan so„zlarning imlosi (terga–tergov, alda–aldov, teja–tejov, 

so‗zla–so‗zlov, tinti–tintuv va b.), gaplarni harakat nomi birikmalariga, 

birikmalarni gaplarga aylantirish (masalan, Bahorda turfa gullar 

ochiladi. – Bahorda turfa gullarning ochilishi kabi), harakat nomlarini 

zarur, kеrak, lozim, shart, muhim kabi so„zlar bilan birikib, kеsim 

vazifasida kеlishi (masalan, Inson o‗qiganini uqmog„i lozim., 

Yaxshilikka yaxshilik bilan javob qaytarmoq kerak kabi) ustida ish 

olib boriladi. 

Fе‟lning ravishga xoslangan, ish-harakatning belgisini, uning 

maqsadini, paytini, davomiyligini, takroriyligini bildirgan fe‟l shakli – 

ravishdosh. Ravishdosh shakllarini o„rganishda ham amaliy ishlar 

davom ettiriladi. O„quvchilar bеrilgan fe‟llar asosida bog„lovchilar 

yoki ohang vositasida bog„lab gap tuzadilar, gap tarkibidagi 

fe‟llar(masalan, Men bobomnikiga kеldim, bog‗da ishladim)dan nutq 

vaziyatiga mosini ravishdoshning -b (-ib),-a (-y), -gach (-kach, -qach), 

-guncha (-kuncha, -quncha), -gani (-kani, -qani, -gali) qo„shimchalari 

bilan biriktirib, gaplarning shaklini o„zgartirish (masalan, Men 

bobomnikiga kеldim, bog‗da ishladim – Men bobomnikiga kеlib 

bog‗da ishladim – Men bobomnikiga kеlgach bog‗da ishladim kabi. 

Agarda shu gap Men bobomnikiga kеlay bog‗da ishlayman – Men 

bobomnikiga kеlguncha bog‗da ishladim tarzida qo„llanilsa, gap 

ma‟nosi keskin o„zgaradi), ravishdosh yasovchi qo„shimchalar 

ro„yxatini tuzish, ular yordamida so„zlar hosil qilish, bu 

qo„shimchalarning imlosi ustida ishlash (ek–ekkach, ekkuncha, 

ekkali; boq–boqqach, boqquncha, boqqali va h.) kabi amaliy 

ishlardan foydalaniladi. 

Fе‟lning sifatga xoslangan, odatda, narsa-buyumning harakat va 

holat belgisini bildirgan shakli – sifatdosh. Sifatdoshlarni o„rganishda 

o„quvchilar bеrilgan “sifat + ot” shaklli so„z birikmalarida (masalan, 

tiniq suv, quruq shox, siniq piyola, buzuq soat, cho‗ziq nutq, to‗ziq 

xona, o‗yiq yer, sassiq hovuz, issiq suv kabi) sifatni sifatdosh bilan 

almashtirish (jumladan, tinigan suv, qurigan shox, singan piyola, 

buzilgan soat, cho‗zilgan nutq, to‗zigan xona, o‗yilgan yer, sasigan 

hovuz, isigan suv), sifatdoshlarni hosil qiluvchi qo„shimchalar(-gan (- 

kan, -qan), -(a)yotgan, -(y)digan, -(a)digan, -(a)r, -ajak (-yajak), - 

gusi, -g‗usi, -(u)vchi)ni aniqlash, ularning imlosi (ek–ekkan, chiq– 

chiqqan) ustida ishlash, sifatdoshlardan foydalanib, gaplarning 

mazmunini saqlagan holda shaklini o„zgartirish (masalan, Kim ko‗p 

bilsa, kam gapiradi. – Ko‗p bilgan kishi kam gapiradi) singari 

topshiriqlarni bеrish mumkin. 

“Sifatdosh” mavzusi ta‟limda o„qituvchi nazariy jihatdan e‟tibor 

berishi zarur bo„lgan o„rin bor: bu sifatdosh qo„shimchalarini zamon 

affikslari bilan aralashtirmaslik. Jumladan, o‗qigan bola, gullagan 

daraxt, kelgusi avlod, aytilajak so‗z kabi so„z birikmalari tarkibidagi 

tobe so„zlar sifatdosh bilan ifodalangan. Biroq Bola o‗qigan., Daraxt 

gullagan., Ortimizdan munosib avlod kelgusi., Kun kelib haq so‗z, 

albatta, aytilajak kabi gaplar tarkibida sifatdosh shakllari 

ishlatilmagan. Berilgan gaplar kesimi tarkibidagi -gan, -gusi, -ajak 

affikslari zamon qo„shimchalari bo„lib ular -di (Bola o‗qidi., Daraxt 

gulladi.); -adi (Ortimizdan munosib avlod keladi., Kun kelib haq so‗z, 

albatta, aytiladi.) kabilar paradigmasida turadi. 

“Fe‘llarning lug‗aviy shakllari” ustida ishlash o„quvchilar so„z 

zahirasini yangi so„zlar bilan to„ldirish imkonini beradi. Ma‟lumki, 

fe‟llar qanday harakat-holatni ifodalashiga ko„ra – 

1) nutqiy faoliyat fe‟llari; 

2) aqliy faoliyat (tafakkur) fe‟llari; 

3) jismoniy faoliyat (natijali faoliyat) fe‟llari; 

4) holat fe‟llari– 

kabi ma‟no guruhlariga bo„linadi. 

Bu borada o„quvchilarga rang-barang topshiriqlar berish 

imkoniyati mavjud. Masalan, 

1- topshiriq. Guruhingiz bilan 6-sinf ―Adabiyot‖ darsligidan 

o‗zingizga yoqqan nasriy matnni tanlang. Matn tarkibidagi fe‘llarni 

aniqlab ularni jadvalga to‗g‗ri joylashtiring. 

nutqiy faoliyat 

fe‟llari 

aqliy faoliyat 

fe‟llari 

jismoniy 

faoliyat 
fe‟llari 

holat fe‟llari 

    

 

1- topshiriq.Berilgan fe‘llarni o‗qing. Ular qaysi jihatiga ko‗ra 

guruhlanganligini ayting. 

Gapirmoq, to„ng„illamoq, vag„illamoq, so„zlamoq, 

g„o„ldiramoq, javob bermoq, aytmoq, vaysamoq, pichirlamoq, 

demoq, vaqillamoq, shivirlamoq, bidirlamoq, javramoq, baqirmoq, 

do„ng„illamoq, bobillamoq, hayqirmoq; 

o„ylamoq, o„yga cho„mmoq, ko„z oldiga keltirmoq, o„ylanmoq, 

xayolga botmoq, tafakkur qilmoq, o„y surmoq, xulosa qilmoq, 

gavdalantirmoq, fikrlamoq, xulosaga kelmoq, tasavvur etmoq, xayol 

surmoq, hukm chiqarmoq; 

tepkilamoq, yozmoq, yugurmoq, sindirmoq, arralamoq, 

tekislamoq, chizmoq, parmalamoq, burilmoq, qurmoq, yamamoq, 

qaramoq, bunyod etmoq, teshmoq, cho„kkallamoq, sayqal bermoq, 

silliqlamoq, artmoq, randalamoq, sirlamoq, surtmoq, mushtlamoq, 

pardozlamoq, moylamoq; 

unutmoq, g„azablanmoq, hadiksiramoq, yodlamoq, zaiflashmoq, 

qo„rqmoq, tubanlashmoq, kuymoq, shoshmoq, eslamoq, sezmoq, 

kambag„allashmoq, shodlanmoq, quvonmoq, ranjimoq, dovdiramoq, 

uyalmoq, qizimoq. 

2- topshiriq. Belgilangan fe‘llar ishtirokida gaplar tuzing. 

”Fе‟l” mavzulari ta‟limida fe‟llarning yasalishi (affiksatsiya: 

gumburla(moq), shovulla(moq), tirilla(moq), qiyna(moq), 

kuhay(moq), kuchan(moq) va h.; kompozitsiya: borib kelmoq, sotib 

olmoq, e‘lon qilmoq, xayr-xush qilmoq...); fe‟llarning tuzilishiga ko„ra 

turlari (sodda tub: qurmоq, yurmоq, ketmоq, chizmоq, ko‗rmоq; sodda 

yasama: shodlanmoq, yangilanmoq, gapirmoq, tezlamoq; qo„shma: 

sayr etmoq, olib bormoq, bunyod qilmoq; juft: aytdi-qo‗ydi, chiqdi- 

ketdi, uchadi-ketadi; takroriy: kelib-kelib, ayta-ayta, kula-kula); 

o„timli (o„zidan oldin kimni?, nimani? so„roqlariga javob bo„luvchi 

so„zni talab qiluvchi fe‟llar: muzqaymoqni yalamoq, kinoni ko‗rmoq, 

ovqatni yemoq, tortni pishirmoq, hayotni sevmoq, maktubni o‗qimoq, 

to‗nni kiymoq) va o„timsiz (o„zidan oldin kimni?, nimani? so„roqlariga 

javob bo„luvchi so„zni talab qilmaydigan fe‟llar: erta uxlamoq, bog‗da 

ishlamoq, eshikda turmoq) fe‟llar; bajaruvchining harakat va holat 

jarayoniga qay darajada ishtirok etishini bildiruvchi fe‟l nisbatlari 

(aniq, o„zlik, majhul, birgalik, orttirma) shakllari; bo„lishli va 

bo„lishsiz (siyla–siylama, ishlash–ishlamaslik, o‗qib–o‗qimay, 

eshitilar–eshitilmas kabi) fe‟llar ustida amaliy ishlar olib borish orqali 

o„quvchilar nutqini boyitish imkoniyatlari ham ko„p. 

Ma‟lumki, boshqa so„z turkumlari bilan fe‟l orasida tuslanishda, 

kesimlik kategoriyasining tarkibiy qismlari (tasdiq/inkor, 

mayl/modallik, shaxs/son, zamon) bilan shakllanishda jiddiy farqlar 

bor. Fe‟lning kesimlik vazifasini bajarish imkoniyati boshqa so„z 

turkumlariga qaraganda nihoyatda keng. Fe‟llar kesim vazifasiga 

ko„proq xoslanganligi tufayli unda kesimlik kategoriyasini tashkil 

etuvchi ma‟nolar yaqqolroq seziladi, yuzaga chiqadi. Shunga ko„ra 

fe‟l asoslariga qo„shilib, gapda fe‟llarning kesim vazifasida 

qo„llanilishiga xoslovchi shakllar fe‟lning munosabat shakllari 

deyiladi. 

Zamon, mayl, shaxs-son, tasdiq/inkor ma‟nolari va ularni yuzaga 

chiqaruvchi vositalar fe‟llarning munosabat shakllari sanaladi. Bu 

shakllarga ega bo„lgan har qanday fe‟l gapda kesim vazifasida keladi. 

Yuqoridagi ma‟no va shakllardan xoli bo„lgan fe‟l asosi fe‟lning 

noaniq shakli hisoblanadi va bu shakl -moq qo„shimchasi yordamida 

ifodalanadi. 

Kesimlik kategoriyasi murakkab kategoriya bo„lib, uning har bir 

tarkibiy qismi nisbiy alohidalikka ega bo„lgan kategoriyalardan iborat. 

”Ot” so„z turkumini o„qitish metodikasi 

O„quvchilar ona tili ta‟limining izchil kursida оt, uning 

lug„аviy mа‟nоsi, mоrfоlоgik bеlgilаri vа sintаktik vаzifаsi; 

оtning mа‟nо turlаri; аtоqli оtlаrning uslubiy qo„llаnishi; оtlаrdа 

sоn shаkllаri; ko„plik qo„shimchаsi; kеlishik hamda egаlik 

qo„shimchаlаrini olib turlаnishi; оtlаrning tuzilish  jihаtdаn 

turlаri (sоddа, juft, qo„shmа vа qisqаrtmа оtlаr) kabilar bilan bog„liq 

amaliy ishlarni bajaradilar. 

6- sinfda, asosan, ―Otlarning tuzilishiga ko‗ra turlari: sodda ot; 

qo‗shma ot; juft ot; takroriy ot va ularning imlosi‖, ―Аtоqli оtlаr 

hаqidа umumiy mа‘lumоt‖, ―O‗rin-jоy nоmlаri (tоpоnimlаr) vа 

ulаrning imlоsi‖, ―Tashkilot, korxona va muassasa nomlari‖, 

―Tarixiy sana va bayram nomlari‖, ―Suv havzalari va inshootlari 

nomlari‖; ―Turdоsh оtlаr vа ulаrning mа‘nо turlаri―, ―Shахs оtlаri 

vа ulаrning yozilishi‖, ―Shахsni bоshqа jihаtlаrgа ko‗rа аtоvchi 

оtlаr‖, ―Nаrsа оtlаri, ulаrning yasаlishi vа yozilishi‖, ―O‗rin-jоy 

(mаkоn)ni аtоvchi оtlаr, ulаrning imlоsi‖, ―Faoliyat-jarayon nomini 

bildiruvchi otlar‖, ―Аniq vа mаvhum оtlаr‖, ―Mavhum ot yasovchi 

qo‗shimchalar va ularning imlosi‖; ―Otlarning lug‗aviy shakllari‖, 

―Son shakllari‖, ―Otlarning kichraytirish va erkalash shakllari‖ 

mavzulari ta‟limi nazarda tutilgan. 

Otlarning prеdmеt, jarayon, tushuncha, voqea-hodisa nomlarini 

bildirib kim?, nima?, qayer? so„roqlariga javob bo„lishi, atoqli 

otlarning bosh harf bilan yozilishi, otlarga qo„shiladigan kеlishik, 

egalik qo„shimchalari boshlang„ich sinflardanoq o„quvchilarga 

ma‟lum. Mazkur so„z turkumini o„rganishda dastlab ana shu 

o„rganilganlarni o„quvchi xotirasida tiklash maqsadida unga qayta 

xotiralash va qisman ijodiylikka asoslangan ta‟limiy topshiriqlar 

beriladi, takrorlash o„tkaziladi. Takrorlash jarayonida ot turkumiga 

kirgan so„zlar semantik jihatdan turli-tumanligiga e‟tibor qaratish 

muhim. Jumladan, 

a) otlar borliqdagi narsa-buyum nomlarini anglatadi: olma, gul, 
daraxt, piyola, qoshiq, kitob, uzum; 

b) shaxsga xos umumiy nomlarni ifodalaydi: inson, odam, bola, 

yigit, o‗smir, qiz, ayol, ota, ona, opa; 

d) jism va modda nomlarini bildiradi: suv, un, bug‗doy, qand, sut, 

asal, qor; 

e) jonli narsalar va organizmlar nomini ifodalaydi: qush, baliq, 

kaklik, tovuq, echki, mikrob, amyoba; 

f) belgi-xususiyat, harakat, holat nomlarini, shuningdek, mavhum 

tushunchalarning nomini bildiradi: shodlik, qo‗rqinch, tezlik, qizillik, 

shovqin, saylov, kurash, yig‗ilish kabi. 

Otlarning tuzilishiga ko„ra turlari (sodda tub: bayroq, odam, 

daraxt, qizaloq, bahor; sodda yasama: quvonch, gulchi, tilshunos, 

bolalik; qo„shma: asalari, so‗zboshi, qiymataxta, Markaziy Osiyo; 

juft: ota-ona, baxt-saodat, uy-joy, qozon-tavoq, huzur-halovat; 

takroriy: non-pon, tuz-puz; qisqartma: O‗zteleradiokompaniya, 

teleboshlovchi; murakkab: do‗st-birodarlik, qarqara, asalarichilik); 

qo„shma otlar imlosida ikkinchi qismi faqat atoqli ot bo„lgan qo„shma 

otlargina ajratib yozilishi (Kichik Osiyo, Shimoliy Kavkaz, Janubiy 

Amerika, Quyi Chirchiq, Gala Osiyo), qolgan barcha hollarda bunday 

birliklar qo„shib yozilishi (Beshariq, Qashqadaryo, xomashyo, 

so‗zboshi, gulhamishabahor, qorbo‗ron, yeryong‗oq, qozonyuvg‗ich 

kabi); atoqli otlarning turlari (kishi nоmlаri: Marvaridxon, Iforajon, 

Javohirbek; Umarov, Farrux Faxriddinovich; o„rin-jоy nоmlаri: 

O‗zbekiston, Toshkent, Buxoro, Navoiy, Qarshi, Balandmachit, 

Buloqboshi, Uchtepa; tashkilot, korxona va muassasa nomlari: 

Birlashgan Millatlar Tashkiloti, O‗zbekiston Respublikasi, Xalq 

ta‘limi vazirligi, ―Turkiston― saroyi; tarixiy sana va bayram 

nomlari: Mustaqillik kuni, Loy jangi, Ramazon hayiti, Xotira va 

qadrlash kuni, Konstitutsiya kuni; mahsulot nomlari: ―O‗tkan 

kunlar‖ romani, ―Shirintoy‖ aralashmasi, ―Lazzat‖ shirinligi, 

―Mars‖ shokoladi; suv havzalari va inshootlari nomlari: Jayhun, 

Orol, Oqdaryo, Enasoy, Qoradengiz) kabilar ustida ishlash 

o„quvchining og„zaki/yozma savodxonligini oshirishga xizmat qiladi. 

―Turdоsh оtlаr vа ulаrning mа‘nо turlаri‖ haqidagi mavzular 

ta‟limida o„quvchilar bir turdagi predmet, voqea-hodisa, tushuncha, 

makon, zamon ma‟nolarini ifodalovchi otlar va ularning turlari (shaxs 

otlari: inson, kishi, shaxs, odam; direktor, rais, prorektor; xo‗ja, bek, 

amir; amma, xola, tog‗a, amaki, jiyan, kelin, kuyov, yanga, nevara; 

suvchi, zargar, dorboz, bog‗bon; ninni, chaqaloq, go‗dak; narsa- 

buyum otlari: choynak, shkaf, gilam; palov, manti, sho‗rva; un, 

shakar, yog‗, kartoshka, piyoz; daftar, chizg‗ich, panjshaxa va b.; 

makon otlari: uy, hovli, saroy, o‗tov, g‗arb, sharq, shimol, janub, 

shaftolizor; zamon otlari: yil, kun, oy, soniya, daqiqa, soat, sutka, 

tun, asr, hafta, era, ko‗klam, yoz, qish, ko‗z, saraton, xazonrezgi; 

faoliyat-jarayon otlari: chopiq, terim, g‗allachlik, mevachilik 

kabilar)dan xabardor bo„lishlari muhim. 

1-topshiriq. ―Shaxs otlari sandig‗i‖dagi so‗zlarni jadvalga 

to‗g‗ri joylashtiring. 

shaxsni mansabiga 

ko„ra atovchi otlar 

 

shaxsni nasl- 

nasabiga ko„ra 

atovchi otlar 

shaxsni 

qarindoshligiga ko„ra 

atovchi otlar 

 

shaxsni kasb-koriga 

ko„ra atovchi otlar 

 

shaxsni jinsiga ko„ra 

atovchi otlar 

 

shaxsni yoshiga ko„ra 

atovchi otlar 

 

“Shaxs otlari sandig„i” 

chevara muhandis o„spirin bek prizedent 

hisobchi jiyan prorektor tog„a yigitcha 

mudir chol qoracha kosib qurayish 

xo„ja amir qizaloq qaynuka oshpaz 

juvon direktor xolavachcha rais qaynona 

o„smir go„dak tikuvchi chaqaloqcha bola 

 

2-topshiriq. ―Shaxs otlari sandig‗i‖dagi so‗zlardan jadvalning 

ikki yoki uch guruhiga to‗g‗ri keladiganlarini ajrating. 

Masalan, bola – shaxsni yoshiga ko„ra atovchi ot; 

bola – shaxsni qarindoshligiga ko„ra atovchi ot. 

O„quvchilarga o„zlariga tanish bo„lgan narsa-buyum nomlarini 

guruhlash topshirig„ini berish ham samara beradi. Bunda sinf 

o„quvchilarini beshtadan (5x5, 5x5,5x5...) kichik guruhchalarga 

bo„lish va ularning har biriga alohida topshiriq berish mumkin. 

Masalan, 

1- kichik guruhga topshiriq: Kiyim-kechak nomlarini atovchi 

otlarning ichki guruhlarini tuzing. 

2- kichik guruhga topshiriq: Oziq-ovqat nomlarini atovchi 

otlarning ichki guruhlarini tuzing. 

3- kichik guruhga topshiriq: Uy-ro‗zg‗or buyumlari nomlarini 

atovchi otlarning ichki guruhlarini tuzing. 

4- kichik guruhga topshiriq: Xomashyo nomlarini atovchi 
otlarning ichki guruhlarini tuzing. 

5- kichik guruhga topshiriq: Qurol-asbob nomlarini atovchi 

otlarning ichki guruhlarini tuzing. 

Jumladan, 1-kichik guruh “Kiyim-kechak nomlarini atovchi 

otlarning ichki guruhlarini tuzish” topshirig„ini shunday bajarishi 

kerak: 

Kiyim-kechak nomlarini atovchi otlarning ichki guruhlari 

1. Xotin-qizlarning kiyim-kechak nomlarini ifodalovchi otlar. 

a) xotin-qizlarning oddiy kunlarda kiyadigan kiyim-kechaklari 
nomlarini ifodalovchi otlar. 

b) xotin-qizlarning tantanali kunlarda (bayram, to‗y, bazm...) 

kiyadigan kiyim-kechaklari nomlarini ifodalovchi otlar. 

Yil fasllari bilan bog„liq tarzda: 

a) xotin-qizlarning bahorda kiyadigan kiyim-kechaklari nomlarini 

ifodalovchi otlar: 

–ustki kiyimlar: nimcha, plash, kostyum, jempir... 

–ichki kiyimlar: (atlas, adras) ko„ylak, kofta, yubka, sarafan... 

–bosh kiyimlar: do„ppi, shapka, shlyapa, beretka. 

–o‗ragichlar: ro„mol, sharf, sharfcha. 

–oyoq kiyimlar: etikcha, botinka, krassovka, butsi. 

b) xotin-qizlarning yozda kiyadigan kiyim-kechaklari nomlarini 

ifodalovchi otlar. 

–ustki kiyimlar: (harir) ko„ylak, kofta, yubka, futbolka... 

–oyoq kiyimlar: shippak, basanoshka, (old va yon qismi ochiq) 

tufli. 

d) xotin-qizlarning kuzda kiyadigan kiyim-kechaklari nomlarini 

ifodalovchi otlar. 

–ustki kiyimlar: kurtka, kostyum, (yengsiz) chopon, xalat, (uzun) 

nimcha... 

–ichki kiyimlar: (qalinroq) ko„ylak, lozim, kofta, yubka, sarafan, 

vodolaska... 

–bosh kiyimlar: shapka, shlyapa, beretka. 

–o‗ragichlar: ro„mol, sharf, sharfcha. 

–oyoq kiyimlar: tufli, krassovka, makasinka... 

e) xotin-qizlarning qishda kiyadigan kiyim-kechaklari nomlarini 

ifodalovchi otlar. 

–ustki kiyimlar: chopon, palto, kurtka... 

–ichki kiyimlar: (junli, drap) ko„ylak, lozim, shim.. 

–bosh kiyimlar: papoq, telpak... 

–o‗ragichlar: ro„mol, sharf. 

–oyoq kiyimlar: etik, etikcha, maxsi-kovush... 

2. Erkaklarning kiyim-kechak nomlarini ifodalovchi otlar. 

3.Bolalarning kiyim-kechak nomlarini ifodalovchi otlar. 

Tabiiyki, qolgan guruhlar ham xuddi shunday yana ichki 

guruhchalarga ajraladi. 

―Аniq vа mаvhum оtlаr‖ mavzusi o„quvchi nutqini aniq (sayis, 

nishona, bosmaxona, sallagul, marvaridgul, do‗l, sel) va mavhum 

(shukrona, tuyg‗u, bag‗rikenglik, quvvat, nafislik, hayolilik, odob, 

saxiylik, hilmlik, tavoze kabi) otlar bilan boyitadi. Shu o„rinda aniq 

otlarni mavhum otlar bilan solishtirish (qalam–qalamkashlik; jadid– 

jadidchilik) imkoniyati paydo bo„ladi. Shuningdek, otlarning lug„aviy 

guruhlarini o„rgatishda yakka va jamlovchi otlarni farqlash (xalq– 

fuqaro, olomon–kishi, to‗da–kimsa, guruh–shaxs, armiya–soldat, otar–

qo‗y, uyur–ot, gala–bo‗ri, poda–sigir) ham o„quvchiga fikr 

ifodalashida qulaylik tug„diradi. 

O„quvchilar otlarning son shakllari bilan tanishar ekanlar, daraxt- 

daraxtlar, uy-uylar singari so„zlarning shakli ustida ishlaydilar, 

ko„plik ma‟nosini ifodalovchi boshqa vositalarni aniqlaydilar; bu 

so„zlar ishtirokida gaplar tuzib ko„plikni ifodalovchi qo„shimchalar 

ma‟nosini sharhlaydilar. 

―Otlarning kichraytirish va erkalash shakllari‖ mavzusi 

o„rganilar ekan, o„quvchilarga otlarning kichraytirish shakllari bilan 

bog„liq so„z juftlarining ma‟no farqini topish (qush–qushcha, shahar– 

shaharcha; toy–toychoq, qo‗zi–qo‗zichoq; tugun–tugunchak; qop- 

qopchiq), shuningdek, otlarning erkalash shakllari bilan bog„liq so„z 

juftlarining ma‟no farqi topishga e‟tibor qaratilgan (Po‗lat–Po‗latjon, 

Salima–Salimaxon, Karima–Karimabonu; Yoqut–Yoqutoy, Zaynab– 

Zaynabniso, Bilol–Bilolbek; qiz–qizaloq, bolam–bolaginam) 

topshiriqlarni berish o„rinli. 

Yasama otlar, asosan, affiksatsiya (shaxs otlari: kompyuterchi, 

yilqichi;sholikor, g‗allakor; tishunos, o‗lkashunos; aravakash, 

kirakash; etikdo‗z, zardo‗z; kitobxon, gazetxon; zargar, kimyogar; 

soatsoz, kemasoz; mantipaz, oshpaz; dorboz, askiyaboz; sutxo‗r, 

sudxo‗r; mulkdor, muhrdor; bog‗bon, darvozabon; sinfdosh, kursdosh 

va b.; narsa-buyum otlari: qalamdon, kuldon; kurak, elak, to‗shak; 

o‗roq, suvoq; supurgi, chopqi, tepki, tomizg‗i; qatlama, suzma; 

o‗lchagich, o‗chirg‗ich, qisqich; qirindi, cho‗kindi; shaqildoq; 

do‗mbira, jizza; tugun, quyun; kekirdak; ilmoq, quymoq; o„rin-joy 

otlari: bodomzor, o‗rikzor, pistazor; O‗zbekiston, Tatariston; o‗tloq, 

qumloq; Gulobod, Ne‘matobod; Toshkent, G‗azalkent; qabulxona, 

to‗yxona; sayilgoh, oromgoh; mavhum otlar: do‗stlik, poklik; 

qo‗shnichilik, uzumchilik; og‗aynigarchilik, odamgarchilik; 

elektrlashtirish, avtomatlashtirish; sevgi, kulgi, tepki (kasallik), turtki, 

tuyg‗u; chidam, unum, kechirim; tilak, kekirik; og‗riq, buyruq, 

qiynoq; isitma, terlama; o‗kinch, sevinch; bekinmachoq, 

tortishmachoq; qurilish, o‗pirilish; maqtov, qo‗rquv; otaliq, tuzliq 

kabi) va kompozitsiya (simcho‗p, Beshyog‗och, xontaxta, 

xandonpista, go‗shtqiymalagich) usulida yasalishi bilan bog„liq 

amaliy faoliyat ham o„quvchi nutqini yangi so„zlar bilan boyitishga 

qaratiladi. 

1-topshiriq. Berilgan chizmaga diqqat qiling va u xususida xulosa 

chiqaring. 

 

buloqboshi, 

xonatlas, 

kelinsalom 

tomorqa, 

xontaxta, 

asalari qoramoy, 

qorachoy, 

qoramol 

tomsuvoq, 

xonbaliq, 

qo`lqop 

SB asosida 
hosil bo`lgan 

qo`shma 
otlar 

Ko`ksaroy, 

Oqtepa, 

Qiziltepa 

belbog`, 

boyo`g`li, 

boyqush 

qoraqurt, 

qizilmiya, 

qorason 

beshqarsak, 

boyterak, 

xomteri 

mingoyoq, 

Issiqko`l, 

Uchquduq 

O„quvchilar qo„shma otlar nafaqat ikki va undan ortiq asosning 

qo„shilishidan, balki so„z birikmalari orasida sintaktik aloqaning 

uzilishi natijasidagi yaxlitlanishdan ham yasalishi haqida o„qituvchi 

ko„magida xulosa chiqaradilar. 

“Ot” so„z turkumini o„rganishda milliy tarbiyaning bu qirrasi 

o„qituvchining diqqat markazida bo„lishi lozim. 

”Sifat so„z turkumi”ni o„qitish metodikasi 

6-sinfda, asosan, ―Sifаtning umumiy bеlgilаri vа vаzifаlаri‖, 

―Sifаtning qo‗shimchаlаr yordаmidа yasаlishi va ularning imlosi‖, 

―Sifаtlаrning tuzilishigа ko‗rа turlаri: sоddа sifаtlаr, qo‗shmа 

sifаtlаr, juft vа tаkrоriy sifаtlаr, ulаrning yozilishi‖, ―Аsliy vа nisbiy 

sifаtlаr‖, ―Sifаt turkumidа shаkl yasаlishi‖, ―Dаrаjа shаkllаri: 

оddiy dаrаjа shаkli, оrttirmа dаrаjа shаkli, оzаytirmа dаrаjа shаkli, 

qiyosiy dаrаjа shаkli‖, ―Sifаtning mа‘nо turlаri: xususiyat, hajm- 

o‗lchov, makon-zamon, rаng-tus bildiruvchi sifаtlаr, mаzа-tа‘m va 

hid bildiruvchi sifаtlаr‖, ―Sifаtlаrda ma‘no torayishi‖, ―Bоshqа 

turkum so‗zlаrning sifаt o‗rnidа qo‗llаnishi (sifаtlаshuv)‖, ―Sifatning 

uslubiy qo‗llanishi‖ mavzulari ta‟limi mo„ljallangan. 

“Sifat” so„z turkumiga oid dastlabki ma‟lumotlar boshlang„ich 

sinflarda, shuningdek, 5-sinfda bеrilganligini inobatga olib, mazkur 

so„z turkumini o„rganish ana shu egallangan zaruriy bilimlarni 

o„quvchilar xotirasida tiklash bilan boshlanadi. Bеrilgan so„z 

birikmalarini o„qish, qanday?, qanaqa? kabi so„roqlarni qabul qiluvchi 

so„zlarni aniqlash, shu so„zlarni imkoniyat darajasida ularning 

ma‟nodoshi bilan almashtirib so„z birikmalari hosil qilish (masalan, 

odobli bola–boodob bola, tuzsiz taom–betuz taom), shaxs va narsa, 

hodisa, tushunchalarning bеlgi-xususiyati (rang-tusi, maza-ta‟mi, xil- 

xususiyati, hajm-shakli)ni ifodalovchi so„zlar ro„yxatini lug„at asosida 

tuzish, ular ishtirokida gaplar hosil qilish, muayyan matnni o„qib, 

shunday so„zlarni aniqlash singari topshiriqlar mazkur so„z turkumi 

yuzasidan egallangan bilimlarni ular xotirasida tiklashga yordam 

beradi. 

Shundan so„ng o„quvchilar e‟tibori sifatlarning tuzilishiga (sodda 

tub: qizil, yashil; barno, suluv, shirin, taxir; sodda yasama: gulli, 

noqulay, jozibador, majolsiz, ishchan; qo„shma: ochko‗z, sutrang, 

sohibjamol, ertapishar; juft: yaxshi-yomon, uzun-qisqa, bardam- 

baquvvat, tor-keng; takroriy: shirin-shirin, zebo-zebo, achchiq- 

achchiq, issiq-issiq, lo‗ppi-lo‗ppi; murakkab: sabr-qanoatli, 

ochiqchehrali) sifatlarga qaratiladi. 

O„quvchilar hukmiga sifat turlari ishtirok etgan matn havola etilib 

sifatlarni tub va yasamalarga ajratish topshirig„ini berish ham o„rinli. 

Shuningdek, yasama sifatlarda sifat yasovchi qo„shimchalarni 

aniqlash; bеrilgan sifat yasovchi qo„shimchalar yordamida 

qo„shimchadosh so„zlar hosil qilish va ularning imlosi ustida ish olib 

borish ham yaxshi samara beradi. Chunonchi, 

1- topshiriq. Berilgan so‗zlar qatorini davom ettirib ularning har 

biri miqdorini 10taga yetkazing. Hosil bo‗lgan qo‗shimchadosh 

so‗zlar ishtirokida gaplar tuzing. 

rangli, ... 

xoldor, ... 

serjahl, ... 

noiloj, ... 

bama‟ni, ... 

bema‟ni, ... 

xushmanzara, ... 

ixlosmand, ... 

sababsiz, ... 

xayolchan, ... 

yopishqoq, ... 

vaysaqi, ... 

tinch,... 

buxorocha (osh), ... 

iroqi, ... 

2- topshiriq.Nega barcha qatorlardagi so‗zlar miqdorini 10taga 

yetkazish imkoni bo‗lmagani sababini izohlashga harakat qiling. 

“Sifat” so„z turkumi ta‟limida ―Аsliy vа nisbiy sifаtlаr‖ mavzusi 

ham alohida ahamiyatga ega. Belgini to„g„ridan to„g„ri ifodalaydigan 

va uni darajalab ko„rsatish imkoniyatiga ega bo„lgan sifatlar asliy 

sifatlar sanaladi: go‗zal (go‗zalroq, eng go‗zal), chiroyli (chiroyliroq, 

juda chiroyli), shirin (shirinroq, nihoyatda shirin), oq (oqroq, oppoq). 

Belgini to„g„ridan to„g„ri emas, balki boshqa bir tushunchaga 

nisbatlangan holda ifodalaydigan va daraja ko„rsatish imkoniyatiga 

ega bo„lmagan sifatlar nisbiy sifatlardir: qishki, ko‗chma, derazali, 

do‗ppili, devoriy kabi. 

Demak, asliy sifatlar belgini darajalab ko„rsatish xususiyatiga 

ega. Belgining ortiq yoki kamlik jihatidan farqlanishi sifat darajalari, 

ana shunday ma‟no ifodalovchi shakllar esa daraja shakllari sanaladi. 

Sifatlarning quyidagi to„rt xil darajasi mavjud: 

1) oddiy daraja; 

2) qiyosiy daraja; 

3) orttirma daraja; 

4) ozaytirma daraja. 

Belgining odatdagi me‟yorda ekanligini bildiruvchi va boshqa 

darajalar uchun asos bo„lib xizmat qiluvchi sifat shakli oddiy daraja 

shaklidir. Masalan, oq, sariq, keng, uzun, toza, kichik, kalta. 

Belgining me‟yordan biroz kam ekanligini qiyosan ifodalaydigan 

sifat shakli qiyosiy daraja shakli hisoblanadi. Qiyosiy daraja shakli - 

roq qo„shimchasi yordamida yasaladi. Chunonchi, oqroq, sariqroq, 

kengroq, uzunroq, tozaroq, kichikroq, kaltaroq. 

Belgining me‟yordan ortiq ekanligini bildirgan sifat shakli 

orttirma daraja shakli deyiladi. Sifatning orttirma daraja shakli 

quyidagi yo„llar bilan hosil bo„ladi: 

a) oddiy daraja shaklidagi sifat oldidan eng, g‗oyat, juda, 

nihoyatda, g‗oyatda, bag‗oyatda, bag‗oyat, jiqqa, g‗irt, tim so„zlari 

keltiriladi (leksik usul): juda keng, g‗oyatda uzun, eng toza, nihoyatda 

kichik, juda kalta, jiqqa ho‗l, g‗irt mast, tim qora; 

b) oddiy daraja shaklidagi sifatning birinchi bo„g„ini (yoki bir 

qismi) tovush o„zgarishi bilan takrorlanadi (fonetik usul): qip-qizil, 

sap-sariq, bus-butun, kap-katta, to‗ppa-to‗g‗ri, top-toza. 

Belgining me‟yordan kam ekanligini bildiruvchi shakl sifatning 

ozaytirma daraja shakli hisoblanadi. Ozaytirma shakl sifatning oddiy 

daraja shakli oldiga sal, biroz, picha, xiyla, nim so„zlarini qo„shish 

orqali hosil qilinadi: sal keng, biroz shirin, picha sho‗r, xiyla ochiq, 

nim issiq (choy). 

Ba‟zi sifatlarga, xususan, rang-tus bildiruvchi ayrim sifatlarga - 

mtir (-imtir), -sh(-ish), -gina (-kina, -qina), -chil, -tob shakl hosil 

qiluvchi qo„shimchalarni qo„shish orqali ham ozaytirma daraja shakli 

yasaladi. Masalan, ko‗kimtir, qoramtir, oqish, sarg‗ish, issiqqina, 

kichkinagina, yumshoqqina kabi. 

O„quvchilar mazkur mavzuni o„rganish jarayonida oddiy, 

qiyosiy, orttirma darajadagi sifatlar ro„yxatini tuzish, ularning 

ma‟nosini qiyoslash, shu darajalarni hosil qiluvchi qo„shimchalarning 



293  

o„zaro sinonimik munosabatga kirishishi kabi ijodiy-amaliy ishlarni 

bajaradilar. 

Dastur talabiga ko„ra asliy sifatlarning kuchaytirma shakli va 

asliy sifatlarning ozaytirma shakllari ustida alohida-alohida ish olib 

borish ko„zda tutilgan. 

―Sifаtning mа‘nо turlаri‖ni quyidagi jadval asosida tushuntirgan 

ma‟qul: 
 Sifаtning mа‟nоviy 

guruhlari 

Misollar 

asliy sifatlar nisbiy sifatlar 

1 Rang-tus sifatlari qo‗ng‗ir, oq, qizil, 

yashil, ko‗k, 

qirmizi 

sutsimon, shaftoli 

gulli, moshrang 

2 Maza-ta‟m sifatlari shirin, achchiq, 

chuchuk 
nimtatir, 

chuchmal, 

mazasiz 

3 Xususiyat sifatlari sodda, quvnoq, 

sho‗x, 
kamtar, aqlli 

ayiqsimon, 

bo‗ydor, 

andishali 

4 Holat sifatlari xursand, ho‗l, 

issiq, sovuq 

navqiron, uyg‗oq 

5 Shakl (hajm) sifatlari baland, do‗mboq, 

uzun 

beso‗naqay, 

xushbichim 

6 Hid bildiruvchi 

sifatlar 

muattar, qo‗lansa, 

sassiq 

xushbo‗y, 

badbo‗y 
7 Miqdor sifatlari ko‗p, oz, mo‗l serob, kamchil 

8 Makon-zamon 

sifatlari 

 ichki, tashqi, 
yozgi, kuzgi, 

bahorgi 

 

O„quvchlar mavzuga oid amaliy ishlarni bajarish davomida 

sifatning har bir ma‟no turiga mustaqil ravishda misollar topishlari, 

ular ishtirok etgan xalq maqollari, aforizmlar, topishmoqlarni misol 

keltirishlari mumkin. 

Shu o„rinda o„qituvchi maktab darsliklaridagi yana bir 

chalkashlikka (sifat turkumiga tegishli so„zlarni ravishlar bilan 

aralashtirishga) chek qo„yishi shart. Bilamizki, harakat-holatning 

bajarilish tarzi, payti, o„rni, daraja-miqdori kabi belgilarni bildiruvchi 

va qanday?, qachon?, qayer?, qancha? so„roqlariga javob bo„luvchi 

so„zlar turkumi ravishdir. Ravishlar darajalanish xususiyatiga ega 

emas. Shunday ekan, kam, ko‗p, oz, sekin, asta kabi o„nlab 

darajalanish xususiyatiga ega so„zlarni nazariy jihatdan ravish deb 

qarash mumkin emas. 

Sifatlarning otlashishi bilan sifatlarda ma‟no torayish 

hodisalari
*
ni ham, avvalo, o„qituvchining o„zi to„g„ri farqlay olishi 

zarur. 

”Son so„z turkumi”ni o„qitish metodikasi 

6-sinf “Ona tili” dasturida ”Son so„z turkumi” ta‟limi uchun 

quyidagi mavzular belgilangan: ―Sоn   so‗zlаrning umumiy bеlgilаri 

vа vаzifаlаri‖, ―Miqdоr sоnlаr, uning turlаri: sаnоq sоnlаr vа 

ulаrning yozilishi‖, ―Sаnоq sоnlаr bilаn qo‗llаnuvchi hisоb 

so‗zlаri‖, ―Dоnа sоn vа tаqsim sоn shаkllаri‖, ―Chаmа sоnlаr vа 

ulаrning yozilishi‖, ―Jаmlоvchi sоnlаr, ulаrning hоsil qilinishi‖, 

―Butun sоn vа kаsr sоn, ulаrning yozilishi‖, Hisob so‗zlari‖, ―Tаrtib 

sоnlаr, ulаrning yozilishi”. 

Odatda, narsa-buyumlarning son-sanog„ini va tartibini bildirib, 

qancha?, necha?, nechanchi? so„roqlarigа javob bo„ladigan so„zlar 

turkumi bo„lgan sonlarni o„rganishda ularning imlosiga, 

qo„llanilishiga, semantik xususiyatlariga e‟tibor qaratish zarur. 

“Sоn so‗zlаrning umumiy bеlgilаri vа vаzifаlаri” haqidagi 

ma‟lumotlar sirasida quyidagilar bo„lishi muhim: 

1) sonlar uch xil yoziladi: arab raqamlari bilan: 1, 2, 5, 25, 52, 

91…; rim raqamlari bilan: I, II, IV, XXV, LII, XCI…, harflar bilan: 

bir, ikki, besh, yigirma besh, ellik ikki, to„qson bir…kabi; 

2) sonlar morfologik tuzilishiga ko„ra sodda (to‗rt, olti, yetti, o‗n, 

yuz, ming, million); qo„shma (o‗n to‗qqiz, bir yuz-u o‗n besh, ikki 

ming yigirma), juft (to‗rt-besh, yetti-sakkiztadan, o‗nta-yigirmata), 

takror (ikkita-ikkita, o‗nta-o‗nta) ko„rinishlarga ega; 

3) nutqimizda tez-tez ishlatiladigan 23ta sodda son bo„lib, boshqa 

sonlar shu sonlarning qo„shilishidаn hosil bo„ladi: nol, bir, ikki, uch, 
 

* Etimologik nuqtayi nazar bilan yondashsak, aslida sifat so„z turkumiga tegishli bo„lgan 
ko„plab so„zlarni vaqt o„tishi bilan ot so„z turkumiga ko„chganligini (ya‟ni otlashganini) 

kuzatamiz. Masalan, o‗g‗il (Qanday bola ? –o‗g‗il bola), qiz, chol, kampir kabi. Sifatlarda 

ma‟no torayish hodisasi esa kontekstda sifatdan keyin kelgan otning nutq vaziyatiga ko„ra 

tushib qolishi va uning vazifasini sifat turkumiga xos so„zning bajarishi tarzida tushunmoq 

kerak. Masalan, Yaxshi kishi bilan yursang, yetarsan murodga...– Yaxshi bilan yursang, 

yetarsan murodga; Qo‗rqoq kishi oldin musht ko‗taradi–Qo„rqoq oldin musht ko‗taradi. 

to‗rt, besh, olti, yetti, sakkiz, to‗qqiz, o‗n, yigirma, o‗ttiz, qirq, ellik, 

oltmish, yetmish, sakson, to‗qson, yuz, ming, million, milliard; 

4) sonlar yasalmaydi, ammo boshqa so„z turkumlarining yasalishi 

uchun asos vazifasini bajaradi (masalan, ikkilanmoq (fe‟l); to„rtlik (ot) 

kabi); 

5) sonlar, odatda, otlar bilan birga qo„llanilib, ularning 

aniqlovchisi (uchinchi kurs, yettinchi palata, beshta kitob) bo„lib 

keladi. Sonlarning o„zi hech qachon aniqlovchi olmaydi. Sonlar 

sintaktik xususiyatiga ko„ra kesim (Ishlarim besh; Ikki o‗n besh–bir 

o‗ttiz), ma‟nosi torayganda ega (Oltovlon ola bo‗lsa, og‗zidagin 

oldirar; Uchovi Roziya buvinikga chiqishdi (A.Qahhor), to„ldiruvchi 

(To‗rtni ikkiga bo‗lsang, natija ikki bo‗ladi) vazifasida ham kela oladi. 

6) sonlar butun yoki uning qismini ifodalashiga ko„ra butun son, 

kasr son va aralash songa bo„linadi. Butun son narsa-buyumning 

sanog„ini, miqdorini uning butunligini saqlagan holda ifodalaydi (1, 

3, 5, 12 kabi); kasr son butunning bo„lagini, ulushini ifodalaydi. 

Kasr son ikki xil bo„ladi: a) ikki son chiqish kelishigi qo„shimchasi 

bilan bog„langan bo„ladi (ikkidan bir, uchdan ikki, to‗qqizdan besh 

va b.); b) o„z holicha kasrni anglatadigan so„zlar bo„ladi: yarim 

(1/2), chorak (1/4), nimchorak (1/8); 

Butun son bilan kasr son birgalikda ishlatilsa, aralash son 

bo„ladi (bir yarim, ikki butun o‗ndan besh, biр butun to‗rtdan uch). 

7) sonlar ma‟no va grammatik jihatdan olti xil bo„ladi: 1) 

miqdor son (uch, besh, sakkiz, o‗n olti), 2) dona son(uchta, beshta, 

sakkizta, o‗n oltita), 3) tartib son (uchinchi, beshinchi, sakkizinchi, 

o‗n oltinchi), 4) chama son (uchtacha, beshtacha, o‗nlab, Soat o‗n 

birlar bo‗ldi), 5) jamlovchi son (uchala, beshov(i), oltovlon), 

6)taqsim son (uchtadan, beshtadan). 

Agar inson zotining ijtimoiy hayotda hamisha sonlarga murojaat 

etishini inobatga olsak, mavzu ta‟limining mohiyati yaqqolroq 

seziladi. 

O„quvchilar ”Son so„z turkumi” ta‟limi jarayonida sonlarning 

tuzilishiga ko„ra, shuningdek, sonlarning ma‟no va grammatik 

jihatdan turlarini farqlash hamda ulardan nutqda o„rinli va samarali 

foydalanish ko„nikmasini mustahkamlaydilar. 

O„quvchilar maishiy hayotda sonlarga qo„shib ishlatiladigan 

hisob so„zlarga tez-tez duch keladilar. Hisob so„zlardan o„z 

nutqlarida ham foydalanadilar. Masalan, ikkita daftar, beshta 

o‗quvchi, bir chimdim tuz, bir siqim tuproq kabi. Ammo ularning 

sonlar bilan birga qo„llaniluvchi hisob so„zlar ekanligini shu mavzu 

ta‟limi orqali anglab oladilar. Predmetning soniga ko„ra belgisini 

ifodalovchi sanoq sonlar, ko„pincha, o„lchov bildiradigan hisob 

so„zlar bilan birga qo„llaniladi. Hisob so„zlar miqdor (sanoq) son 

bilan sanaladigan narsalarni ifodalovchi so„z o„rtasida qo„llanilib, 

ularning og„irligiga, uzunligiga, hajmiga, joylashish o„rni va 

boshqalarga ishora qiladi. 

Hisob so„zlar ustidagi amaliy ishlarda quyidagi jadvaldan 

foydalanish ham qulay: 

Narsa-buyumlarni 

yakkalab hisoblash uchun 

ishlatiladigan hisob so„zlar 

o‗n dona (kitob), besh nusxa 

(jurnal), o‗n to‗qqiz bosh 

(qoramol), ikki tup (atirgul), uch 

nafar (o‗quvchi) va b. 

Butun, guruh yoki bir burda (non), bir parcha (yer), 

to„daning qismini ikki varaq (qog‗oz), to‗rt og‗iz 

hisoblash uchun (gap), bir luqma (osh), bir siqim 

ishlatiladigan hisob so„zlar (jiyda), bir tilim (handalak), ikki 
 karch (qovun), bir chimdim 
 (murch), bir qultum (sut), bir 
 ho‗plam (suv), ikki qatra (ko‗z 
 yoshi), bir tomchi (qon), to‗rt 
 chaqmoq (qand), bir nimta 
 (go‗sht), ikki to‗g‗ram (non), bir 
 bo‗lak (yog‗och), bir poy (kalish), 
 ikki shingil (uzum). 

Narsa-buyumlarni bir gala (turna), ikki bog‗ 
to„dalab, guruhlab (ko‗kat), bir to‗p (ayol), o‗n 

ko„rsatuvchi hisob so„zlar bog‗lam (beda), bir guruh (odam), 
 bir quchoq (o‗tin), bir to‗da 
 (otliq), bir shoda (marvarid), bir 
 sinf (o‗quvchi), ikki hovuch 
 (turshak)... 

Og„irlikni ifodalovchi gramm, kilogramm, sentner, 

hisob so„zlar  tonna, pud, misqol, qadoq, 
  botmon, qirot... 

Uzunlikni ifodalovchi metr, kilometr, gaz, quloch, tanob, 

hisob so„zlar qadam, qarich... 

Vaqt o„lchovini ifodalovchi 

hisob so„zlar 

asr, era, yil, oy, hafta, kun, sutka, 

soat, minut, daqiqa, soniya... 

Qiymat ifodalovchi hisob 

so„zlar 

so‗m, tiyin, tilla, tanga, miri, 

paqir, chaqa... 

Bu sirani yana davom ettirish mumkin. Qadoq, paysa, tanob, gaz, 

sarjin, paysa, taxta, enlik, so‗lkavoy, tosh, pud, yumaloq kabi hisob 

so„zlar eskirgan bo„lib, kundalik nutqimizda deyarli qo„llanilmaydi. 

O„quvchilar jadvalni davom ettirishlari yoki jadvalda berilgan 

hisob so„zlar ishtirokida gaplar tuzishlari ham mumkin. Asosiysi, 

o„quvchida hisob so„zlardan o„rinli foydalanish malaka va ko„nikmasi 

hosil bo„lishi zarur. 

Sonlar ham sifatlar kabi gapda otga bog„lanib, aniqlovchi 

vazifasini bajaradi. Ba‟zan son izohlab kelayotgan ot (aniqlanmish) 

tushib qolishi va uning barcha xususiyatlarini son bajarishi mumkin. 

Gapda sonlarning shaxs, narsa-buyum, voqea-hodisa ma‟nolariga ega 

bo„lishi sonlarda ma‟no torayishi
*
 hisoblanadi. Jumladan, Bir daraxtni 

kessang, o‗n daraxtni ek – Birni kessang, o‗nni ek.(Maqol) O‗n besh 

soni uch soniga kasrsiz bo‗linadi – O‗n besh uchga kasrsiz bo‗linadi.; 

Ikkala qiz do‗stlashib qoldi – Ikkalasi do‗stlashib qoldi. 

O„quvchi hukmiga hamisha ham miqdor ma‟nosini 

ifodalamaydigan bir so„zi bilan bog„liq topshiriqlarni havola etish 

mumkin. Masalan, 

1- topshiriq. Berilgan gaplarni o‗qing. Gaplar tarkibida 

qo‗llanilgan bir so‗zi ifodalagan ma‘nolarni aniqlang. 

1.Derazamning oldida bir tup o„rik oppoq bo„lib gulladi. 

(H.Olimjon) 2.Sayohatga hammamiz bordik, bir Ahmad sog„ligi 

tufayli bora olmadi. 3. Eshikni bir kishi taqillatyapti. 4. Bir yomg„ir 

yog„adi, bir quyosh porlaydi. 5. O„ktam kabinetda o„tirganlarga bir-bir 

qarab chiqdi. (Oybek) 6. Do„kondor o„g„rini biram so„kdi, biram 

so„kdi. 7.Yakshanbaga bir dam olsak. 8. Tiling birla dilingni bir 

tut.(Maqol) 

2- topshiriq. Berilgan siralarga mos gaplar tuzing. Gaplar 

tarkibida bir so‗zi qo‗llanilishi muhimligini inobatga oling. 

Bir so„zi: 

1) miqdor ma‟nosini bildiradi; 
 

* So„zlarda ma‟no torayish hodisasi nutqiy tejamkorlik bilan bog„liq. 

2) noaniqlik, noma‟lumlik ma‟nolarini ifodalaydi; 

3) chegara ma‟nosini bildiradi; 

4) harakatning belgisini, qay tarzda bajarilganligini bildiradi; 

5) fe‟l ifodalagan ma‟noni kuchaytiradi; 

6) mo„ljal ma‟nosini ifodalaydi; 

7) predmet yoki harakatning bir turdaligini bildiradi; 

8) ayiruv bog„lovchisi bo„lib keladi. 

Bu kabi amaliy topshiriqlardan madsad bitta: o„quvchida til 

sezgirligini oshirish va so„zning lug„aviy ma‟nosini teran anglashga 

o„rgatish, tilimizning beqiyos imkoniyatlaridan nutq sharoitiga mos 

ravishda foydalanishga odatlanish va odatni tabiati darajasiga 

ko„tarish. 

”Ravish so„z turkumi”ni o„qitish metodikasi 

6-sinf “Ona tili” dasturida ”Ravish so„z turkumi” ta‟limi uchun 

quyidagi mavzular belgilangan: “Rаvishlаrning umumiy bеlgilаri vа 

vаzifаlаri‖, ―Rаvishlаrning yasаlishi‖, ―Tub va yasama ravishlar‖, 

―Ravish yasovchi qo‗shimchalar‖, ―Rаvishlаrning mа‘nо turlаri: 

hоlаt rаvishlari, o‗rin rаvishlari, pаyt rаvishlari, miqdоr-dаrаjа 

rаvishlari‖, ―Ravishlarning uslubiy qo‗llanishi”. 

Ravish harakat-holatning bajarilish tarzi, payti, o„rni, daraja- 

miqdori kabi belgilarni bildiruvchi va qanday?, qachon?, qayer?, 

qancha? so„roqlariga javob bo„luvchi so„zlar turkumi hisoblanadi. 

Ravishlarning o„ziga xos xususiyatlari quyidagilar: 

1. Ravishlar morfologik jihatdan o„zgarmasdir, ya‟ni lug„aviy 

shakl (shakl hosil qiluvchi) hamda aloqa-munosabat qo„shimchalari 

ravishlarning tarkibida qotib qolgan bo„lib, ular morfemalarga 

ajratilmaydi: bekorga, to‗satdan, qo‗qqisdan, juda kabi. 

2. Ravishlar turlanmaydi, tuslanmaydi. Gapda ko„pincha fe‟lga 

bog„lanib, hol vazifasida keladi. Masalan, O‗quvchilar topshiriqni 

qisman bajardilar. 

3. Juda, eng, g‗oyat, nihoyatda, benihoya, g‗oyatda ravishlari 

sifat bilan birikib, belgi ma‟nosini kuchaytiradi, sal, xiyol, arang, xiyla 

ravishlari esa belgi ma‟nosini pasaytirishga xizmat qiladi: juda go‗zal, 

noyatda qiziq, sal tor, xiyol keng. 

4. Ravishlarga bir qator otlar va sifatlar juda yaqin turadi. Kecha 

kunduz, tong, oqshom kabi payt otlari; barvaqt, bir mahal, kech kabi 

payt sifatlari; atrof, tegra, o‗rta, ichkari, tashqari, o‗ng, chap, old, 

orqa kabi o„rin otlari; oldin, keyin, yuqori, past, baland kabi o„rin 

sifatlari; oz, ko‗p, mo‗l, butun, to‗la kabi miqdor sifatlari shular 

jumlasidandir. 

5. Ravishlar o„ziga xos yasalish tizimiga ega. 

Ravishlar tuzilishiga ko„ra sodda (sodda tub: endi, hamisha, 

hanuz, boya, kechalari, juda; sodda yasama: mardona, ertalab, 

qahramonlarcha, atayin, qisman, shijoatkorona), qo„shma (biroz, har 

dam, biryo‗la, birvarakay, birpas), juft (undan-bundan, oyda-yilda), 

takror (juda-juda, hali-hali, endi-endi, yuzma-yuz, so‗zma-so‗z, o‗z- 

o‗zidan) ko„rinishlarga ega. 

―Rаvishlаrning mа‘nо turlаri‖ ustida ishlash uchun (ta‟lim 

oluvchining o„ziga izlab topish, farqlash, o„xshash jihatlarni mantiqan 

umumlashtirish, xulosa chiqarish kabi imkoniyatlarni yaratishni 

nazarda tutgan holda) o„quvchilar hukmiga quyidagi kabi 

topshiriqlarni havola etish mumkin: 

1- topshiriq. Berilgan siralarni moslari bilan juftlang. 

piyoda (yurmoq)–––1 payt ravishi ––––1 1–... 

atayin (so„ramaslik)––2 o„rin ravishi ––––2 2–... 

ancha (o„qimoq)–––3 sabab ravishi ––––3 3–... 

pastdan (qaramoq)–––4 holat ravishi ––––4 4–... 

boya (kelmoq)–––5 maqsad ravishi ––––5 5–... 

noiloj (gapirmoq)–––6 daraja-miqdor ravishi –6 6–... 

Javob quydagicha bo„lishi zarur: 

piyoda (yurmoq)–––1 payt ravishi ––––1 1–4 

atayin (so„ramaslik)––2 o„rin ravishi ––––2 2–5 

ancha (o„qimoq)–––3 sabab ravishi ––––3 3–6 

pastdan (qaramoq)–––4 holat ravishi ––––4 4–2 

boya (kelmoq)–––5 maqsad ravishi ––––5 5–1 

noiloj (gapirmoq)–––6 daraja-miqdor ravishi –6 6–3 

 

2- topshiriq. Berilganlarni jadvalga to‗g‗ri joylashtiring. 

holat 

ravishlari 

payt 

ravishlari 

o„rin 

ravishlari 

daraja- 

miqdor 

ravishlari 

maqsad 

ravishlari 

sabab 

ravishlari 

yakkama-yakka, sal, atayin, hozirdan, tiriklayin, nihoyatda, endi, 

tasodifan, ertaga, yonma-yon, xomligicha, hamon, astoydil, aslo, 

bafurja, ahyon-ahyonda, ataylab, picha, eskicha, jo‗rttaga, arang, 

birdan, yangicha, doimo, zo‗rg‗a, taxminan, hamisha, qatorasiga, 

qasddan, indinga, chorasizlikdan, sira, mardlarcha, qishin-yozin, oz- 

ozdan, dastlab, o‗ta, erkakchasiga, so‗ngra, juda, birma-bir, ochin- 

to‗qin, avvallari, g‗olibona, xiyol, olg‗a g‗oyat,, uzoqdan, qisman, 

ataylab, noilojlikdan 

”Olmosh so„z turkumi”ni o„qitish metodikasi 

7-sinf “Ona tili” dastur va dasligida ”Olmosh so„z turkumi” 

ta‟limi uchun quyidagi amaliy ishlar belgilangan: 

Оlmоsh so„z turkumi va uning tasnifi. 

Ko„rsatish olmoshlari: ma‟nolari va vazifalari. Ko„rsatish 

olmoshlarining gapdagi vazifalari. Ko„rsаtish mа‟nоsini kuchаytiruvchi 

mаnа, аnа yuklаmаlаri ustidа ishlаsh. Shundаy, mundаy, shunаqа, bunаqа; 

unаqа, bunchа, shunchа, unchа kаbi оlmоshlаrning nimаgа ishоrа qilib kеlishi 

ustidа ishlаsh. 

Kishilik olmoshlari va ularning qo„llanishi. Mеn, sеn, u, biz, siz, 

ulаr оlmоshlаri ustidа ishlаsh. Kishilik оlmоshlаrining birlik vа ko„plik 

sоndа qo„llаnilishi. Siz оlmоshining mа‟nоlаrini shаrhlаsh. 

O„zlik olmoshi va uning qo„llanishi. O„z so„zining mа‟nоsi 

ustidа ishlаsh, o„zlаri оlmоshining ko„plik, hurmаt yoki kеsаtish 

mа‟nоlаridа qo„llаnishi, gаpdаgi vаzifаsi. O„zlik оlmоshi yuzаsidаn 

хulоsа chiqаrish. (O„zlik olmoshi boshqa olmoshlarni almashtirish 

xususiyatiga ega. Masalan, men – o‗zim, sen – o‗zing, u – o‗zi; biz – o‗zimiz, 

siz – o‗zingiz, ular – o‗zlari kabi.) 

So„rоq оlmоshlаrining ma‟no turlari. So„roq olmoshlarining 

qo„llanishi. So„rоq оlmоshlаrining ifоdаlаnishi. So„rоq ifоdаlоvchi 

so„zlаrning: 1) shахs, hаyvоn yoki nаrsа-buyum, vоqеа-hоdisа nоmlаri 

so„rоqlаri; 2) bеlgi, хususiyat so„rоqlаri; 3) miqdоr-dаrаjа so„rоqlаri; 4) 

hаrаkаt-hоlаt so„rоqlаri kаbi guruhlаri ustidа ishlаsh. 

So„rоq ifоdаlоvchi so„zlаrning: 1) o„rin-jоy so„rоqlаri; 2) pаyt 

so„rоqlаri; 3) sаbаb so„rоqlаri; 4) mаqsаd surоqlаri kаbi guruhlаri bilаn 

ishlаsh. 

So„rоq оlmоshlаrining оhаngi ustidа ishlаsh. So„rоq оlmоshlаri 

bo„yichа хulоsа chiqаrish. 

Bеlgilаsh оlmоshlаri va ulаrning qo„llanishi, mа‟nо vаzifаsi 

ustidа ishlаsh; hаr bеlgilаsh оlmоshining qаysi so„zlаr bilаn 

birikkаnligi vа gаplаrdаgi mа‟nоsini tushuntirish; bеlgilаsh 

оlmоshlаri оrаsidаgi mа‟nоviy fаrqlаr ustidа ishlаsh. 

Bеlgilаsh оlmоshlаrining shаrhi. Bеlgilаsh оlmоshlаri хususidа 

umumlаshmа hоsil qilish. 

Gumоn оlmоshlаri va ularning qo„llanilishi. Gumоn 

оlmоshining yasаlishi vа mа‟nоlаrini izоhlаsh. Gumоn оlmоshlаrini 

so„rоq оlmоshlаri bilаn аlmаshtirish; hаr ikkаlа gap mа‟nоsini qiyoslаb, 

tеgishli хulоsа chiqаrish. Gumоn оlmоshlаrining hоsil bo„lishi, imlоsi vа 

tаlаffuzi ustidа ishlаsh. 

Bo„lishsizlik оlmоshlаri va ularning qo„llanishi. Bo„lishsizlik 

оlmоshlаrining hоsil bo„lishi vа mа‟nоsi. 

Olmoshlar o„rnida qo„llanadigan so„zlar. Olmoshlarning 

tuzilishiga ko„ra turlari. Sodda va qo„shma, juft, takroriy olmoshlar. 

Ularning imlosi. 

Ma‟lumki, boshqa so„zlar, shuningdek, so„z birikmasi va gap 

o„rnida almashinib qo„llaniluvchi, ularga ishora qiluvchi yoki so„roq 

bildiruvchi so„zlar turkumi olmoshdir. 

Olmoshlar o„ziga xos quyidagi xususiyatlarga ega: 

1) olmoshlarning aniq lug„aviy ma‟nosi yo„q, ularning qaysi 

ma‟noda kelayotganligi matnda qaysi so„z yoki gap o„rnida 

almashinib kelishiga qarab belgilanadi; 

2) olmoshlarda yasalish xususiyati yo„q; biroq olmoshlardan 

boshqa so„z turkumlariga oid so„zlar yasalishi mumkin: manmanlik, 

sensiramoq, o‗zlik,o‗zibo‗larchilik  va b.; 

3) olmoshlar aniq ma‟no bilan mavhum (umum, abstrakt) 

ma‟noning almashinib qo„llanilishini xarakterlaydi; 

4) olmoshlar gapda egalik, kelishik, shaxs-son (aloqa-munosabat) 

qo„shimchalari bilan shakllanib, turli sintaktik vazifalarni bajaradi. 

Chunonchi, Sen menga xushxabar keltirding; Siz ko‗rmoqchi bo‗lgаn 

kitob – shu; Bizni tomoshabinlar qizg‗in olqishlashdi. 

Olmoshlar nutqiy tejamkorlik manbayi (masalan, Buxoro davlat 

universiteti filologiya fakulteti filologiya va tillarni o‗qitish (o‗zbek 

tili) ta‘lim yo‗nalishi talabalari respublika miqyosida o‗tkazilgan 

musobaqada qatnashishdi. Ular musobaqa g‗olibi bo‗lishdi); 

takrorlarning oldini oluvchi vosita (Karim maktabda o‗qiydi. U 

a‘lochi) va h. 

”Yordamchi so„z turkumlari”ni o„qitish metodikasi 

Yordamchi so„z turkumlari bog„lovchi, ko„makchi, 

yuklamalardir. 

Yordamchi so„z turkumlarining o„ziga xos xususiyatlari 

quyidagilar: 

1) mustaqil leksik ma‟noga ega bo„lmaydi; 

2) yakka holda gapning biror bo„lagi vazifasida kela olmaydi; 

3) shakl yasash xususiyatiga ega emas; 

4) yakka holda muayyan so„roqqa javob bo„lmaydi. 

7-sinf “Ona tili” dastur va dasligida ”Yordamchi so„z turkumlari” 

ta‟limi uchun qator amaliy ishlar belgilangan. Jumladan, “Ko„makchi” 

ta‟limi quyidagilar asosida o„tilishi belgilangan:―Yordamchi so‗zlar‖, 

―Ko‗makchi haqida umumiy tushuncha‖, ―Sоf ko‗mаkchilаrning 

qo‗llanishi‖, ―Bosh va qaratqich kelishiklaridagi so‗zlar bilan 

qo‗llanuvchi ko‗makchilar‖, ―Jo‗nalish kelishigidagi so‗zlar bilan 

qo‗llanuvchi ko‗makchilar‖, ―Chiqish kelishigidagi so‗zlar bilan 

qo‗llanuvchi ko‗makchilar‖, ―Sof ko‗makchilarning ayrim 

qo‗shimchalar bilan ma‘nodoshligi‖, ―Ko‗makchi otlar va ularning 

qo‗llanishi”. 

“Bog„lovchi” ta‟limi quyidagilar asosida o„tilishi belgilangan: 

―Bog‗lovchi‖ ta‘limi quyidagilar asosida o‗tilishi belgilangan: 

―Bog‗lovchilar haqida umumiy tushuncha‖, ―Teng bog‗lovchilarning 

turlari: biriktiruv bog‗lovchilari, ayiruv bog‗lovchilari, zidlov 

bog‗lovchilari‖, ―Ergashtiruvchi bog‗lovchilarning turlari: aniqlov 

bog‗lovchilari, sabab bog‗lovchilari, shart va chog‗ishtiruv 

bog‗lovchilari va ularning  qo‗llanishi‖. 

“Yuklama” ta‟limi quyidagilar asosida o„tilishi belgilangan: 

―Yuklamalar haqida umumiy tushuncha‖, ―Yuklamalarning ma‘no 

turlari: kuchaytiruv va ta‘kid yuklamalari; so‗roq va taajjub 

yuklamalari; ayiruv va chegaralov yuklamalari; aniqlov, gumon va 

inkor yuklamalari―. 

Quyida shu mavzular ta‟limi bilan bog„liq dars ishlanmasini 

havola etamiz: 

1-namuna 

7-sinfda “Yordаmchi so„zlаr”ni 

o„qitishdа ахbоrоt tехnоlоgiyalаridаn fоydаlаnish 

Ushbu ishlаnmаdа 7-sinf o‗quvchilаridа nutqdа yordаmchi 

so‗zlаrdаn  o‗rinli fоydаlаnа оlish mаlаkа vа ko‗nikmаlаrini 

rivоjlаntirish tаjribаsi 7-sinf оnа tili dаrsligi
145

dаgi ―Yordаmchi 

so‗zlаr‖ mаvzusi ustidа ishlаsh jаrаyoni оrqаli yoritilgan. 

Dаrsning mаqsаdi: 

а) tа‟limiy mаqsаd: o„quvchilаrning yordamchi so„z turkumlari 

yuzasidan оlgаn bilimlаrini mustаhkаmlаsh; 

b) tаrbiyaviy mаqsаd: o„quvchilаrni yurtpаrvаrlik, Milliy 

Istiqlоlgа hurmаt vа sаdоqаt ruhidа tаrbiyalаsh; 

d) rivоjlаntiruvchi mаqsаd: o„quvchilаrdа til sеzgirligi 

ko„nikmаlаrini rivоjlаntirish. 

Dаrsdа fоydаlаnilаdigаn usullаr: savol-javob, jamoa bo„lib 

ishlash, “Kim topqir” metodi va b. 

Dаrsning jihоzi: “Ona tili” dаrsligi, kоmpyutеr, yurtimizdа 

mаvjud uy hаyvоnlаrining rаngli surаtlаri tushirilgаn tоpshiriqli 

slаydlаr, tаrqаtmа mаtеriаllаr, vidеоprоеktоr, rаg„bаt kаrtоchkаlаri. 

Dаrsning bоrishi: 

Tashkiliy qism o„tkaziladi. 

Bu dаrsdаn ilgаri o„quvchilаrgа so„zlаsh оdоbi, yaхshilik, 

rоstgo„ylik, inоqlik, do„stlik, ishning ko„zini bilish kаbilаr hаqidа 

“O„zbеk хаlq mаqоllаri” kitоbidаn tаrkibidа yordаmchi so„zlаr 

mаvjud bo„lgаn mаqоllаrni yod оlish, uy hаyvоnlаri vа ulаrning 

o„zigа хоs хususiyatlаri hаqidаgi mа‟lumоtlаr bilаn tаnishish vаzifаsi 

tоpshirilаdi. 

Sinf o„quvchilаrini ―Ko‗mаkchi‖, ―Bоg‗lоvchi‖, ―Yuklаmа‖ 

nоmli guruhlаrgа bo„lаmiz. Bu guruhlаr tа‟limiy tоpshiriqlаrni 

bаjаrishdа bir-birlаri bilаn musоbаqаlаshishlаri kеrаk. 

Dаrs “Аqliy hujum”, ya‟ni “Mаqоllаrdа hаyot hikmаti” nоmli 

tа‟limiy tоpshiriqni bаjаrishdаn bоshlаnаdi. Bundа hаr bir guruhgа 

proyektor оrqаli bеlgilаngаn mаqоlning birinchi qismi, ya‟ni 

bоshlаnishi ko„rsаtilаdi, guruhlаr zudlik bilаn uni dаvоm ettirа 

оlishlаri zаrur bo„lаdi. Chunоnchi, 

Proyektor оrqаli: Dоnо sаri intilsаng, dоnо bo‗lаrsаn… 

“Ko„mаkchi” guruhi: Аhmоq sаri yugursаng, аhmоq bo‗lаrsаn… 

“Bоg„lоvchi” guruhi: Kun kundаn o‗tgаn sаyin ekkаningni 

o‗rаrsаn. 
Proyektor оrqаli: Shirin so‗z bilаn ilоn inidаn chiqаr… 

 
 

145 Mahmudov N., Nurmonov A., Sobirov A., Nabiyeva D., Mirzaahmedov A. Ona tili. 
Umumta‟lim maktablаrining 7-sinfi uchun darslik. – T.: Ma`naviyat, 2019. – 128 b. 

“Yuklаmа” guruhi: Yomоn so‗z bilаn pichоq qinidаn chiqаr… 

“Ko„mаkchi” guruhi: Yomоn so‗z bilаn musulmоn dinidаn chiqаr. 

Musоbоqа dаvоmidа o„quvchilаrgа “Hоsil uchun yer hаydа, yer 

hаydаsаng hаm kuz hаydа, kuz hаydаmаsаng-chi, yuz hаydа‖, 

―Do‗sti ko‗p bilаn siylаsh,  do‗sti оz bilаn sirlаsh, do‗sti yo‗qdаn 

qоch‖, ―Dеhqоn  mаkkаsidаn  kеchsа hаm, chumchuqlаr  o‗zаrо 

kеlishоlmаs, nоаhil-dа, hеch chiqisha оlmаs‖, ―Оyning hаm o‗rоg‗i 

bоr, hаr tоyning hаm suv ichgаn bulоg‗i bоr, hаr ko‗kаtning hаm 

suygаn tuprоg‗i bоr‖, “Nоdоn vа yalqоv – dushmаn uchun оv‖, “Er 

yigit nоmi bilаn, Mеhnаtdа shоni bilаn, Yov kеlsа, jоni bilаn‖, “Sахiy 

bilаn bахil bir bulоqdаn suv ichmаs. Sахiy bilаn bахil bir uygа 

sig‗mаs. Sахiy bilаn bахilni eshаgining to‗qimi bildirаr”, “Yolg‗оnim 

go„yo uzоqqа kеtdi, Ko‗zlаngаn mаnzildаn hаm o‗tdi, Bаribir hаqiqаt 

quvib yеtdi”, “Imоn bilаn himmаt egizаk, Bitik bilаn hikmаt egizаk, 

Yolg‗оn bilаn shаrmisоrlik egizаk” kаbi mаqоllаrning bоshlаnish 

qismini bеrish hаm o„rinlidir. 

O„qituvchi esа o„quvchilаr e‟tibоrini mаqоllаr mаg„zigа 

singdirilgаn mаntiqiy tа‟sirlаrgа qаrаtаdi, shuningdеk, mаqоllаr 

mаtnidаgi mаzmundоrlikni tа‟minlаshdа mustаqil mа‟nоli so„zlаr 

bilаn bir qаtоrdа yordаmchi so„zlаr hаm ishtirоk etgаnligini, 

yordаmchilаrning hаm gаpdа o„z o„rni bоrligini eslаtаdi. 

Kеyingi musоbаqа “O„rnidа qo„llа!” o„yini tаrzidа o„tkаzilаdi. 

Bundа hаr bir guruhgа proyektor оrqаli tоpshiriqli slаydlаr 

ko„rsаtilаdi. 

O„yin shаrtigа ko„rа, 4-5 dаqiqа ichidа hаr bir guruh o„zlаrigа 

mo„ljаllаngаn rаsm аsоsidа ijоdiy mаtn tuzishi, mаtndа, аlbаttа, 

yordаmchi so„zlаrdаn fоydаlаnishi vа tuzilgаn ijоdiy mаtn tаrkibidаgi 

uchtа gаp rаsm pаstidа bеrilgаn chizmаgа mоs kеlishi kеrаk. 

“Ko„mаkchi” guruhi: 

 

  bilаn , аmmо . 

  uchun kаbi . 

Аvvаl   , so„ngrа  . 

Qоrаbаyir 

O‗zbеkistоndа оtning bir qаnchа turlаri bo‗lib, ulаr uy 

hаyvоnlаridаn biri hisоblаnаdi. Shulаrdаn biri qоrаbаyirdir. 

Qоrаbаyir hаm issiqqа, hаm sоvuqqа chidаmliligi bilаn bоshqа 

оtlаrdаn аjrаlib turаdi. 

Оtlаr vа ulаrni bоqish bilаn shug‗ullаnish yaхshi, аmmо bu оsоn 

ish emаs. Оtlаrni pаrvаrishlаsh uchun kеng vа оzоdа jоy, yеtаrli 

оzuqа bo‗lishi kеrаk. Аvvаl оtlаrni sеvish, so„ngrа ulаrni bоqishgа 

kirishish kеrаk. 

Qоrаbаyir mаg‗rurlik rаmzi. 

“Bоg„lоvchi” guruhi: 

 

  vа , birоq . 

  hаm, hаm u, . 

Bа‟zаn   , bа‟zаn     

. 

Оq оt–go„zаllik timsоli 

Оq оt hаm bоshqа оtlаr kаbi chirоyli, rаngidа hаm musаffоlik 

rаmzi bоr. Biz qоrаbаyir, sаmаn, to‗riq vа qаshqа kаbi оtlаrni 

yaqindаn ko‗rgаnmiz, birоq rаsmdаgi kаbi go‗zаl, bаquvvаt оq оtni 

tоmоshа qilmаgаnmiz. Оt sutidаn qimiz bo‗lishini hаm, go‗shtidаn 

qаzi tаyyorlаnishini hаm bilаmiz-u, ulаrning fоydаli хususiyatlаri 

hаqidа eshitmаgаn ekаnmiz. Аlbаttа, shundаy mа‘lumоtlаrni tоpib 

o‗qishgа hаrаkаt qilimiz. 

Bа‟zаn o‗zimizning оtimiz bo‗lishini, bа‟zаn ungа minib 

hаmmаni qоyil qоldirishni istаr edik. Endi hаmmаmiz go‗zаllik timsоli 

bo‗lgаn оq оtimiz bo‗lishini оrzu qilyapmiz. 

“Yuklаmа” guruhi: 

 

  -а? mi ? . 

  fаqаt хuddi . 

  nаq , go„yo . 

Sаmаn 

Sаmаn оtni ko‗pchiligimiz bilаmiz-а? Shu оtni siz hаm chirоyli, 

g‗аyrаtli dеb hisоblаysizmi? Bizningchа, chоpqirlikdа, go‗zаllikdа vа, 

аyniqsа, sаdоqаtlilikdа sаmаngа tеng kеlаdigаni yo‗q. Sаmаn 

Bоychibоr, G‗irоt, Jiyrоnqush kаbi аfsоnаviy оtlаr аvlоdidаn. 

Dоstоnlаrdаn bilаmizki, оt fаqаt uzоg‗ingni yaqin qilаdigаn ulоv 

emаs, u хuddi yaqinlаring kаbi sаdоqаtli do‗st hаmdir. 

Rаsmdаgi оtning nаq pеshоnаsi оq tusdа, u оldingа intilmоqdа, 

go„yo uchib bоrаyotgаndаy. 
Guruhlаr tахminаn yuqоridаgi kаbi mаtnlаr tuzаdilаr vа o„qib 

bеrаdilаr. Bu o„yin-tоpshiriqdа g„оlib guruhgа rаg„bаt kаrtоchkаsi 

bеrilаdi. 

Dаrsning bu qismigа o„quvchilаr o„qituvchi bоshchiligidа yakun 

yasаydilаr: tuzilgаn mаtnlаrdа mustаqil mа‟nоli so„zlаr bilаn tеng 

bаrаvаr yordаmchi so„zlаr hаm bоg„lаnishli mаtnlаrning yuzаgа 

kеlishigа хizmаt qilgаnligigа e‟tibоr qаrаtilаdi. 

Shundаn so„ng o„quvchilаr hukmigа proyektor оrqаli “Bilib 

оling” rukni оstidа bеrilgаn mаtn hаvоlа etilаdi vа o„quvchilаrgа 

o„qittirilib mаzmuni so„rаlаdi: 

Аtаsh mа‟nоli so„zlаr yoki ulаr o„rnidа qo„llаnilib, mа‟lum 

so„rоqlаrgа jаvоb bo„luvchi vа gаpdа mа‟lum gаp bo„lаgi vаzifаsidа 

kеluvchi so„zlаr mustаqil so„zlаr sаnаlаdi. 

Аtаsh mа‟nоsigа egа bo„lmаgаn, mа‟lum so„rоqqа jаvоb 

bo„lmаydigаn, gаp bo„lаgi vаzifаsidа kеlmаydigаn so„zlаr 

yordаmchi so„zlаr hisоblаnаdi. 

Yordаmchi so„zlаr mustаqil so„zlаrni yoki gаplаrni bir-birigа 

bоg„lаsh, ulаrning mа‟nоlаrigа qo„shimchа mа‟nо yuklаsh 

vаzifаlаrini bаjаrаdi. 

Yordаmchi so„zlаrgа ko„mаkchi, bоg„lоvchi vа yuklаmаlаr 

kirаdi. 

Mаtndаgi yordаmchi so„zlаrgа bеrilgаn tа‟rifni o„quvchilаr 

qаydаrаjаdа o„zlаshtirgаnlаrini bilish uchun proyektor оrqаli 

qo„yidаgi mаtn yozilgаn slаyd ko„rsаtilаdi: 

Bir shоgird ustоzidаn: ―Izzаt hаmdа hurmаtgа ko‗p lоyiq bo‗lgаn 

zоt kim?‖ dеb so‗rаbdi. Ustоzi: ―Оnа‖, dеb jаvоb bеribdi. Shоgirdi: 

―Undаn kеyin kim?‖ dеb so‗rаgаndа ustоzi ―Оnа‖ dеb jаvоb 

qаytаribdi, uchinchi mаrtа sаvоlgа hаm ―Оnа‖ so‗zini tаkrоrlаbdi... 

Оlim-fоzillаr оnаni quyoshgа, hаyotgа qiyoslаydilаr. Hа, оnаning 

mеhri quyoshdеk bеminnаt vа musаffоdir. Оnаning o‗z fаrzаndlаri 

uchun qilgаn хizmаtini hеch nаrsа bilаn o‗lchаb hаm, bаhоlаb hаm 

bo‗lmаydi. Оnаlаrning dаvlаti hаm, bоrlig‗i hаm, kеlаjаgi hаm, 

quvоnchi vа muhаbbаti hаm fаrzаndidir. Оnа o‗z fаrzаndigа hаyot 

bаg‗ishlаydi vа ungа mеhr-muhаbbаt-u insоniylik fаzilаtlаrini bахsh 

etаdi-ku. Fаrzаndlаr fаqаt аnа shu ulug‗ siymо оldidа ko‗prоq 

qаrzdоrdirlаr. 

Mаtndаgi аjrаtib ko„rsаtilgаn yordаmchilаrning mа‟nоsigа, 

shаkligа e‟tibоr qаrаtilаdi, yordаmchi so„zlаrning mustаqil so„zlаrni 

yoki gаplаrni bir-birigа bоg„lаsh, ulаrning mа‟nоlаrigа qo„shimchа 

mа‟nо yuklаsh vаzifаlаri tushuntirilаdi. 

Shundаn kеyin o„quvchilаr e‟tibоri quyidаgi gаplаr yozilgаn 

slаydgа qаrаtilаdi: 

Qo‗ng‗irоq chаlindi, dаrs bоshlаndi. 

Qo‗ng‗irоq chаlindi vа dаrs bоshlаndi. 

Qo‗ng‗irоq chаlindi-dа, dаrs bоshlаndi. 

Qo‗ng‗irоq chаlindi-yu, dаrs bоshlаndi. 

Qo‗ng‗irоq chаlindi hаmdа dаrs bоshlаndi. 

Qo‗ng‗irоq chаlindi, аmmо (lеkin, birоq) dаrs bоshlаnmаdi. 

Hаm qo‗ng‗irоq chаlindi, hаm dаrs bоshlаndi. 

Qo‗ng‗irоq chаlindi, shuning uchun dаrs bоshlаndi. 

Qo‗ng‗irоq chаlindiki, dаrs bоshlаndi. 

Gаplаr оrаsidаgi mа‟nо nоzikliklаrigа ko„rа fаrqlаr 

o„quvchilаrdаn so„rаlаdi. 

O„quvchilаr “Kim tоpqir?” o„yinidа slаydlаrgа jоylаshtirilgаn 

tеst sаvоllаrigа jаvоb tоpаdilаr. 

Dаrs so„ngidа “Tinglаshni o„rgаn!” o„yin-tоpshirig„i o„tkаzilаdi. 

Bundа o„quvchilаrgа kоmputеr diktоfоnigа yozilgаn quyidаgi mаtn 

o„qib eshittirilаdi vа ulаrgа mаtn tаrkibidа qo„llаnilgаn yordаmchi 

so„zlаrni dаftаrlаrigа yozib bоrish tоpshirig„i bеrilаdiki, bu 

o„quvchilаrdа diqqаtni tаrbiyalаshgа ko„mаklаshаdi: 

Tinglаsh kishidаn sаbr-qаnоаtni, chidаm-bаrdоshni vа o‗zigа хоs 

оdоb-ахlоqni tаlаb etаdigаn хislаtdir: ―Bir kuni qаdimgi yunоn 

fаylаsufi Аrаstuning оldigа judа hаm sеrgаp yosh yigit kеlib ungа 

nоtiqlik sаn‘аtini o‗rgаtishni iltimоs qilibdi. U dаbdаbаli so‗zlаrni 

izhоr etgаndаn so‗ng Аrаstudаn o‗qish uchun qаnchа hаq to‗lаshni 

so‗rаbdi. 

–Sеndаn bоshqаlаrgа qаrаgаndа ikki bаrоbаr ko‗prоq hаq 

оlinаdi, - qоvоg‗ini sоlib jаvоb bеribdi fаylаsuf. 

–Nimа uchun? -hаyrоn bo‗libdi yigit. 

–Chunki sеn bilаn ikki bаrоbаr ishlаshgа to‗g‗ri kеlаdi: sеngа 

so‗zlаshni o‗rgаtishdаn аvvаl jim turishni o‗rgаtishim lоzim...... 

Shuning uchun hаm ulug‗ Kаykоvus bоbоmiz o‗ziniig 

―Qоbusnоmа‖ аsаridа shundаy nаsihаt qilаdi: 

―Ey fаrzаnd, tоki qilа оlsаng, so‗z eshitmаkdin qоchmаgilkim, 

kishi so‗z eshitmаk bilа suхаngo‗ylik hоsil qilur. Аvvаlо buni shundоq 

dаlillаsh mumkin: аgаr bir o‗g‗lоn оnаdin tug‗ilsа, ungа yеrning 

оstidаn bir jоy qilib sut bеrib, ul jоydа pаrvаrish qilsаlаr, оnаsi vа 

dоyasi ungа gаpirmаsаlаr, u o‗g‗lоn hеch kishining so‗zin eshitmаsа, 

ulug‗ bo‗lg‗оndа lоl (sоqоv) bo‗lur. 

Ko‗rmаsmusаnkim, bаrchа lоllаr kаr bo‗lurlаr ‖ 

(Siddiq Mo„min “So„zlаshish sаn‟аti” kitоbidаn) 

Hаr bir o„quvchi tоpshiriqni mustаqil bаjаrаdi, kеyin esа o„z 

guruhdоshlаri bilаn tаhlil qilаdi. Tаhlil nаtijаlаri guruhning bir yoki 

ikki а‟zоsi tоmоnidаn o„qib bеrilаdi. Zаruriy o„rinlаr o„qituvchi 

tоmоnidаn izоhlаnаdi. 

Ushbu tоpshiriq bo„yichа g„оlib guruh uchun qisqа ritmdаgi 

yoqimli musiqа eshittirib bоrilаdi. 

Аgаr bir sоаtlik dаrs uchun mo„ljаllаngаn yuqоridаgi 

tоpshiriqlаrni dоskаdа yozish yoki tаrqаtmа mаtеriаllаr, qоg„оzli 

ko„rgаzmаlаr оrqаli tаshkil etsаk, bizgа 45 dаqiqа kаmlik qilаdi. 

Tаqdim etgаnimiz kаbi ахbоrоt tехnоlоgiyalаridаn fоydаlаnish hаm 

vаqtimizni tеjаydi, hаm dаrs sаmаrаdоrligini tа‟minlаydi. 

Darsni o„quvchilar xulosalaydi. 

O„quvchilarning baholari e‟lon qilinadi. 

Uy vazifasi beriladi. 

”Oraliq so„z turkumlari”ni o„qitish metodikasi 

Maktab dastur va darsliklarida taqlidlar, undovlar va modal 

so„zlar (o„zida goh mustaqil, goh yordamchi so„zlarga xos 

xususiyatlarni namoyon etgani uchun) oraliq so„z turkumlari sifatida 

berilgan. 

Taqlidiy so„zlar
146

 tovushga va holatga taqlidni bildiradi. 
 

146 Taqlid o„zbek tilida (substansial tilshunoslikda) bir guruhni tashkil etadi va mustaqil so„z 

sirasidan o„rin olgan. Buning bir nechta ilmiy asosi bor. Birinchidan, turkiy tillarda taqlid 

miqdoran ko„p va ma‟no jihatdan rang-barang. Ikkinchidan, ulardagi tovushlar tizmasi 

ma‟lum obyektiv voqelikdan xabar berib turadi. Uchinchidan, taqlid gap tarkibida ma‟lum bir 

sintaktik pozitsiya egallaydi. 

Taqliddagi ma‟noviy g„ayrioddiylik uni boshqa mustaqil so„z turkumidan ajratib turadi. 

(Sayfullayeva R. va b. Hozirgi o„zbek tili. –T., 2013.–209-b.) 

Taqlid – o„zbek tilining muhim ifoda vositasi. Ularning ifoda 

tomoni mazmun tomoni bilan tabiiy bog„lanishga ega. Bu quyidagi 

so„z qatorini qiyoslash asosida hosil bo„ladi: 

tiq-tiq/tuq-tuq/to‗q-to‗q/taq-taq; 

liq-liq/luq-luq/lo‗q-lo‗q/laq-laq; 

tirs-tirs/tars-tars/tars-turs. 

Taqlid jamiyatning har bir a‟zosi tushunadigan turli ma‟noga ega. 

Masalan, tiq-tiq/tuq-tuq/to‗q-to‗q/taq-taq taqlidi orqasida nimadir 

yotgani va ma‟lum bir borliq hodisasini ifodalayotgani shu til 

jamiyatining barcha a‟zolari uchun tushunarli. Taqliddagi ma‟noviy 

g„ayrioddiylik uni boshqa so„z turkumlaridan ajratib turadi. 

Taqlid so„zlar quyidagi xususiyatlarga ega: 

1. Taqlidlar fikrni ravshan va obrazli qilib ifodalashda muhim 

o„rin tutadi. 

2. Taqlidlar yasalish sistemasiga ega emas. Biroq taqlid so„zlar 

fe‟l (gurkira(moq), yarqira(moq), g‗ijirla(moq), jarangla(moq), 

hurpay(moq), ot (taqa, qahqaha, xurrak, chapak, g‗urrak) va sifat 

(jizzaki, jirtaki, bijildoq)larni yasashdа asos vazifasini bajaradi. 

3.Taqlid so„zlar gapda ega, to„ldiruvchi, kesim, hol, aniqlovchi 

vazifasida keladi. Masalan, ega vazifasida: Ko‗chada odamlarning 

g‗ovur-g‗uvuri bosildi; kesim vazifasida: Bozorda odamlar g‗uj-g‗uj: 

kimdir sotadi, kimdir sotib oladi... to„ldiruvchi vazifasida: Karimjon 

bolalarning shov-shuvini bostirish uchun gapga aralashdi; aniqlovchi 

vazifasida: Yo‗lakka quloq solib, g‗o‗ng‗ir-g‗o‗ng‗ir tovushni eshitdi. 

(A.Qod.); hol vazifasida: Qizcha pish-pish uxlar edi. 

4. Taqlidlarga ma‟no torayishi xos. 

Quyida taqlid so„zlar ta‟limi bilan bog„liq dars ishlanmasini 

havola etamiz: 

2-namuna 

7-sinfda “Taqlid va uning ma‟noviy guruhlari” mavzusini 

o„tish 

(“Bumerang” texnologiyasi asosida) 

Dаrsning mаqsаdi: а) tа‟limiy mаqsаd: taqlid va uning 

ma‟noviy guruhlari ustidа ishlаsh оrqаli o„quvchilаr nutqini taqlid 

so„z turkumiga xos so„zlar bilan boyitish; b) tаrbiyaviy mаqsаd: 

o„quvchilаrni vаtаnpаrvаrlik, o„zi yashayotgan yurtgа hurmаt vа 

sаdоqаt ruhidа tаrbiyalаsh; d) rivоjlаntiruvchi mаqsаd: 

o„quvchilаrdа til sеzgirligi ko„nikmаlаrini oshirish. 

Dаrsdа fоydаlаnilаdigаn usullаr: savol-javob, jamoa bo„lib 

ishlash, “Bumerang” texnologiyasi. 

Dаrsning jihоzi: “Ona tili” darsligi, mavzu yuzаsidаn 

tаyyorlаngаn slаydlаr, tаrqаtmа mаtеriаllаr, testlar, vidеоprоеktоr, 

rаg„bаt kаrtоchkаlаri. 

Dаrs rejasi: 
* Taqlid va uning ma‟noviy guruhlari haqida ma‟lumot berish va 

ularni mustahkamlash. 

* Taqlid so„z turkumiga xos so„zlar va ulardan o„rinli foydalana 

olish. 

* Taqlidlarda holat, tovush ma‟nolarining ifodalanishi va 

ularning uslubiy xususiyatlari. 

* Nutqda taqlidlardan foydalanishning ahamiyati. 

Dаrsning bоrishi: 

O„quvchilar hukmiga vidеоprоеktоr orqali mavzuga oid tayanch 

tushunchalar havola etiladi: 

   Mavzuga oid tayanch tushunchalar quyidagilar: 

taqlid, holatga taqlid, tovushga taqlid, juft taqlidlar, takroriy 

taqlidlar, taqliddagi ma‟noviy g„ayrioddiylik 

Sinf o„quvchilari 4 guruhga bo„linadi va ularga nom tanlanadi. 1- 

guruh: “Tafakkur”, 2-guruh: “Fikr”, 3-guruh: “Mushohada”, 4-guruh: 

“Mulohaza”. 

Guruhlarga quyidagi matn xatboshilar asosida bo„lib beriladi: 

Qurbaqalarning qur-qur-qur etishiga jo‗r bo‗layotgan 

chirildoqlarning chir-chir-chir degan tovushi borliq bag‗riga singib 

ketgandek go‗yo. Yomg‗ir tomchilaydi: chak-chak-chak… 

Allaqayerdan dimoqqa xazon hidi gup-gup uriladi. Biroz avval 

gumbur-gumbur tovushlar eshitilib, yalt-yult chaqmoq chaqib osmon 

yorishib ketgan edi. Osmon ko‗z yoshlarini zamin uzra duv-duv 

to‗kkan edi… 

Tabiatning ishlari qiziq-da. Avval momaguldirakning gumbur- 

gumbur tovushlari butun tabiatni uyg‗otib yubordi. Birdan g‗ala- 

g‗ovurni boshlagan shamol zamindagi daraxtlarning qurigan 

shoxlarini qars-qurs sindirib tashladi. Shamolda barglarning shitir- 

shitiri eshitiladi. Daryoning shov-shuvidan quloqlarimiz bitib 

qolayozdi… 

Uyda xira yonib turgan chiroq ham lipir-lipir etib turdi-yu, lik 

etib o‗chdi. Tashqarida yomg‗ir aralash esayotgan shamol esa tom 

shiferlarini tak-tak-tak, tak-tak-tak chertib o‗tadi. Uzoqdan, 

buzog‗idan xovotir olyapti, shekilli, sigirning cho‗ziq ―mo‗o‗o‗o‗o‗- 

mo‗o‗o‗o‗o‗‖si eshitiladi. Bog‗liqlik it ipini uzgudek tortqilab bir 

nimani sezgandek, ―ang-ang-ang‖ qiladi… 

Tundagi ana shu shovqinlarning barchasi tindi. Faqat yomg‗ir 

tomchilaydi: chak-chak-chak… Tabiat nim-nim tabassum bilan 

boshiga oq shohi ro‗molini o‗ramoqda go‗yo. Borliqda ajoyib 

simfoniya boshlangan: tepada ajoyibdir oq laylak, nog‗ora chalar tak-

tak. O‗rdaklarning ―g‗a-g‗a-g‗a‖si eshitiladi. Sigirvoy ham xotirjam 

men ham borman deydi go‗yo: ―muuuu‖. Atrofdagi ovozlarga gala-

gala chug‗urchuqlarning vijir-vijiri qo‗shilib ketmoqda… 

Ha, tabiatda maroqli tong simfoniyasi boshlanmoqda. 

Demak, umumiy mavzu 4ta kichik matnlarga bo„linib har bir 

guruhga beriladi. 4 ta guruh umumiy mavzu asosida 4 xil matnga, 

har bir tinglovchi esa o„z guruhiga tushgan matnga ega bo„ladi. 

Berilgan matnni o„rganish uchun 3 daqiqa kifoya. 

Shundan keyin har bir guruhdagi 4 o„quvchiga 1, 2, 3, 4 raqamlari 

yozilgan qog„ozchalardan birini tanlab olish aytiladi va shu raqamlar 

asosida yangi guruhlar shakllantiriladi. Guruh a‟zolari yangi 

guruhga o„tishlarida o„zlari bilan o„rgangan matnlarini oladilar. 

Endi har bir guruh a‟zosi guruhdoshlariga o„zi avval o„rgangan 

materialni gapirib beradi, tushuntiradi, o„zi mustaqil o„rgangan 

materialning asosiy joylariga barchani diqqatini jalb qiladi. Guruh 

a‟zolari navbatma-navbat so„zlab, tushuntirayotgan, gapirayotgan 

matnlarini eshitadilar, tahlil qiladilar, fikrlaydilar va yodda saqlab 

qolishga harakat qiladilar. 

Bu uchun ularga 5 daqiqa vaqt beriladi. 

Matn qanchalik o„zlashtirib olinganini tekshirib   ko„rish uchun 

har bir guruh a‟zosi bir-birlariga o„z matnlaridan kelib chiqqan holda 

savollar berishadi. Masalan, 

1. “Qur-qur-qur” nimaning tovushi? “Chir-chir-chir”-chi? 

2. “Chak-chak-chak» biror narsaning tovushimi yoki holati? 

3. “Gup-gup”-chi? Biror narsaning tovushimi yoki holati? 

4. “Gumbur-gumbur” tovushi nimaga xos? “G„a-g„a”-chi? 

5. “Yalt-yult” biror narsaning tovushimi yoki holati? 

6. “Gumbur-gumbur” tovushi momaguldirakdan tashqari yana 

nimalarga xos? 

7. “G„ala-g„ovur” taqlidiy so„zmi? 

8. “Qars-qurs” nimaning tovushi? “Shov-shuv”-chi? “Shitir- 

shitir”-chi? 

9. “Lipir-lipir” taqlidning qaysi turi? “Lik”-chi? “Tak-tak-tak”- 

chi?  

10. “Vijir-vijir” nimaning tovushi? 

11. Qaysi hayvonlarning tovushini farqlay olasiz? 

Shu asnodagi savol-javob orqali guruh ichida ichki nazorat 

o„tkaziladi. 

Barcha tinglovchilarni yana qaytadan avvalgi joylariga qaytishlari 

so„raladi. O„quvchilar yana mashg„ulot boshlanishidagi guruhlariga 

qaytadilar. 

Shundan keyin o„qituvchi har bir o„quvchi uchun maxsus 

tayyorlangan tezkor savollarni monitor hamda magnet tasmasi 

yordamida taqdim etadi. Bu quyidagicha bo„ladi: 

1) magnet lentasida yozilgan ot, it, mushuk, o‗rdak, g‗oz, tovuq, 

sigir, eshak kabi hayvonlarning, chumchuq, qarg‗a, bulbul, mayna 

kabi qushlarning; doira, qalam, mashina, g‗ijjak, poyabzal kabi 

buyumlarning, shamol, yomg‗ir, do‗l, shabada, sel kabi tabiat 

hodisalarining tovushlarini o„quvchi farqlab berishi zarur; 

2) monitorga chiqarilgan gaplarda nuqtalar o„rnini to„ldirish: 

1.Shamol ….. esmoqda. (g„ir-g„ir) 

2. Boshidagi toj … yonarmish. (yal-yal) 

3. … qaltiragan bolalar yuk ko„tarishga yaramas edi. (dir-dir) 

4. Namoz g„azabi oshib ….. qaltiray boshladi. (dag„-dag„) 

5. Namiqqan shuvoqlar oldin to„xtab yaxshi yonmasa ham, 

keyinroq …uchqun sochdi-da, axiyri gurillab ketdi. (chars-churs) 

6. Ko„chadan mashinalar ….o„tadi. (viz-viz) 

7. Chaqmoq … etib ketdi. (yalt) 

8. Shoikrom onasining barmoqlari …. yorilib ketganini endi 

payqadi. (tars-tars) 

9. Albatta, yo„l yaxshi bo„lib, jadalroq yurishsa, sovuq uncha 

bilinmas, quloq-burunlarni …. chaqmas edi. (jaz-jaz) 

10. To„rtta savag„ich bilan …. urib, par singari qilib titibdi. (tap- 

tap) 

11. Olmalar ….to„kildi. (duv-duv) 

12. Miyasida aql ….. (g„ij-g„ij). 

13. …..ning boisi nima ekan-a? (qiy-chuv) 

14. Etigining …..ini pasaytirish uchun oyoq uchida yurib keldi. 

(g„arch) 

15. ……suhbatga quloq solib o„tirdi. (gangur-gungur) 

16. …..ot keldi, Chiqib qarang, kim keldi? (dukur-dukur) 

O„quvchilarning javoblari baholab boriladi. Ballar sinfda maxsus 

ajratilgan ikki “hisobchi” o„quvchi tomonidan hisoblab boriladi. 

Keyingi bosqichda har bir guruhga bittadan yozma savol beriladi. 

Bu savollar quyidagicha: 

“Tafakkur” guruhga savol: Taqlid so„zlar qanday paydo 

bo„ladi? 

“Fikr” guruhga savol: Taqlid so„zlar nega ismlar tarkibiga 

kiritiladi? 

“Mushohada” guruhga savol: Taqlid so„zlarning barchasidan, 

odatda, qaysi turkumga xos yangi so„zlar yasaladi? 

“Mulohaza” guruhga savol: Taqlid so„zlar nutqimiz uchun 

qanday ahamiyat kasb etadi? 

O„quvchilarning javoblari, odatda, quyidagicha bo„lishi mumkin: 

Tabiatda insondan tashqari juda ko„plab tirik jonzotlar yashaydi, 

ularda ham o„ziga xos nutq apparati mavjud. Mana shu nutq apparati 

yordamida ular turli-tuman ovoz chiqaradilar. Itlarning vovullashi, 

mushukning miyovlashi, tovuqning qaqolashi hech birimizga yot 

emas. Bundan tashqari, tevarak-atrofimizda son-sanoqsiz voqea va 

hodisalar sodir bo„lib turadi: narsalar bir-biriga tegadi, uriladi. 

Natijada har xil ovozlar hosil bo„ladi. Inson o„z faoliyati davomida 

mana shu ovozlarga taqlid qilishga urinadi va shu tariqa taqlid so„zlar 

paydo bo„ladi. 

Taqlid so„zlar egalik va kelishik qo„shimchalarini oladi, turlanadi, 

gapda ot bajargan vazifalarda keladi. Masalan, Shamolda barglarning 

shitir-shitiri eshitiladi. Daryoning shov-shuvidan quloqlarimiz bitib 

qolayozdi. Shu sababli taqlid so„zlar ismlar tarkibiga kiritiladi. 

Taqlid so„zlarning barchasidan fe‟l yasaladi: shovullamoq, 

gumburlamoq, dupirlamoq, qarsillamoq, yaltillamoq kabi. 

Taqlidlar nutqimizga jon bag„ishlaydi, uni obrazli ifodalash 

imkonini beradi va h. 

Guruhlarning batafsil javoblari, izohlari baholanadi. 

Keyingi bosqichda guruhlar bir-birlariga bittadan savol beradilar. 

To„g„ri javoblar baholab va “hisobchi”lar tomonidan hisoblab 

boriladi. 

Keyingi bosqichda har bir guruhga o„z yozma materiallarining 

mazmunidan kelib chiqqan holda bittadan savol tayyorlash 

topshirig„i beriladi. Topshiriq ijrosiga 2 daqiqa vaqt ajratiladi. 

Savollar mohiyatan tahlil etiladi va shu asosda guruhlarga ball 

beriladi. 

Dars oxirida har bir guruh taqlidlar va uning ma‟no turlari haqida 

xulosa aytadi, xulosalar ham baholanadi. 

Guruhlarning, guruhdagi har bir a‟zoning ballari sarhisob 

etilgach, g„oliblar aniqlanadi va o„qituvchi mashg„ulotga yakun 

yasab, o„quvchilarning faoliyatiga baho beradi, berilgan javoblarga 

o„z fikrini bildiradi. 

Uyga vazifa. Taqlid so„zlar ishtirok etgan o„zbek xalq maqollari 

va topishmoqlaridan 10tasini yozib kelish. 

So„zlovchining bayon etilayotgan fikrga munosabati – qat‟iy 

ishonch, gumon, taxmin kabi ma‟noni ifodalab keladigan so„z 

modaldir. Unga xullas, demak, chamasi, tabiiy, ehtimol, shubhasiz, 

shekilli kabi so„z misol bo„ladi. 

Кishilarning his-tuyg„usini, haydash, to„xtatish kabi xitob, 

buyruqni ifodalaydigan so„z-gap ko„rinishi – undov so‗z-gap. His- 

tuyg„u undoviga eh, voy, oh, barakalla, rahmat, ofarin kabi so„z, 

buyruq-xitob undovlariga pisht, beh-beh, pisht-pisht, chuh kabi xitob 

so„z kiradi. 

Shunday qilib, “Morfologiya” bo„limini o„rganishda mustaqil, 

yordamchi, oraliq so„z turkumlarining ichki ma‟no guruhlari ustida 

ishlash, mustaqil, yordamchi, oraliq so„zlar ishtirok etgan gaplar, ular 

asosida matnlar tuzish, mustaqil, yordamchi, oraliq so„z turkumlariga 

oid matеriallarni sеmantika va stilistika bilan uzviy aloqadorlikda 

o„rganish ustida maxsus ish olib borish, har xil ta‟limiy o„yin, 

topshiriqlardan foydalanish kabilar mazkur bo„lim ta‟limi orqali 

o„quvchilarning tafakkur ko„lamini kengaytiradi, so„z boyligini 

oshiradi. 

Mavzu yuzasidan savol va topshiriqlar: 

1. Maktabda morfologiya o„qitishning ahamiyati va vazifalari 

nimalardan iborat? 

2. ”Morfologiya” bo„limining maqsad va vazifalariga nimalar kiradi? 

3. ”To„plam” va “tasnif” tushunchalarini qanday sharhlaysiz? 

4. ”Fе‟l” so„z turkumini o„tishda o„quvchilar nutqini fе‟l va uning 

ma‟nodoshlari bilan boyitish imkoniyatlari haqida fikr bildiring. 

5. Otning lug„aviy shakllari va ma‟no guruhlari ustida ishlash 

imkoniyatlari to„g„risida so„zlang. 

6. Sifatning lug„aviy shakllari va uning guruhlari ustida ishlash 

imkoniyatlari nimalardan iborat? 

7. Sonning lug„aviy shakllari ustida ishlash imkoniyatlari haqida nima 

deya olasiz? 

8. Ravish va sifatni farqlashning qanday yo„llari mavjud? 

9. Ravishning lug„aviy ma‟no guruhlari ustida ishlash imkoniyatlari 

qaysilar? 

10. Olmoshning lug„aviy ma‟no guruhlari ustida ishlash imkoniyatlari 

nimalardan iborat? 

11. Ko„makchining turlari ustida ishlash yo„llarini izohlang. 

12.Bog„lovchining turlari qaysilar va ularni maktabda o„rganish 

qanday ahamiyatga ega? 

13.Yuklama ta‟limining qanday ahamiyati mavjud? 

14.Oraliq so„zlar ta‟limi haqida nimalarni bilasiz? 

15. Taqlid so„zlarni zamonaviy tilshunoslik nega mustaqil so„z 

sifatida talqin etadi? Fikringizni izohlang. 

Foydalanish uchun adabiyotlar: [1;6;11;20;22;28;32;34;35] 

 
 

“SINTAKSIS” BO„LIMINI O„QITISH METODIKASI 

 

Reja: 

1. ”Sintaksis” o„qitishning maqsadi, vazifalari va tamoyillari. 

2. “Sintaksis” o„qitishning boshqa bo„limlar bilan bog„liqligi. 

3. So„zshakl va so„z birikmasini o„qitish metodikasi. 

4. Gap sintaksisini o„qitish metodikasi. 

 

Mavzuga oid tayanch tuhunchalar 
Sintaksis, so‗zshakl, so‗z birikmasi, gap, sodda gap, qo‗shma 

gap, sintaksis ta‘limi, amaliy faoliyat uchun zarur topshiriqlar 

 

Umumiy o„rta ta‟lim maktablarida o„quvchilar “Sintaksis” 

bo„limi mavzulari bilan 5-sinfda qisman hamda 8-9-sinflarda batafsil 

tanishadilar. Jumladan, 5-sinfning “Muqaddima” qismida sintaksisga 

oid quyidagi mavzular ta‟limi nazarda tutiladi: 

―Sintaksis va punktuatsiya‖. Bunda gap (gap – aloqa- 

aralashuvning eng kichik birligi; u tugallangan ohang bilan aytiladi; 

gap nisbiy tugallangan fikrni ifodalaydi; gap grammatik jihatdan 

shakllangan bo„ladi); gapda so„zlarning bog„lanishi (tobe (ukamning 

kitobi) va teng (opam va akam; daftar, kitob, ruchka kabi) 

bog„lanadi); so„z birikmasi (tobe va hokim so„zning o„zaro 

uyg„unligi), gaplarning ifoda maqsadiga ko„ra turlari (darak gap, 

so„roq gap, buyruq gap, istak gap); So„roq olmoshlari yordamida 

ifodalangan so„roq gaplar (Sinfda kim a‘lochi?, Kimga qaysi 

mashg‗ulot yoqadi?, Men qanday odam bo‗lishim kerak? va b.); 

So„roq yuklamalari yordamida ifodalangan so„roq gaplar (Sen bahorni 

sog‗inmadingmi?, Mening otam –ishchi, Sening otang-chi, To‗ychi?, 

Men-a?); his-hayajon gap (Oh yurtim shamoli! Bunchalar go‗zal!). 

―Gap bo‗laklari‖ (kesim, ega, to‗ldiruvchi, aniqlovchi, hol); 
kesim – gap markazi (Men maktabga boryapman.; O‗zbekiston – 

go‗zal yurt.; Gullar iforli kabi); faqat kesimdan iborat gap 

(Chekilmasin.; Bahor…Go‗zallik.), ularning qo„llanish o„rinlari; egali 

(Ilm insonni yuksaklikka yetaklaydi.; Onam – o„qituvchi) va egasiz 

gaplar (Yangi qaror chiqarildi; Yig‗ilishda tartib-intizom haqida 

gapirildi. kabi). 

“Sodda yoyiq gap”. Bunda sodda yig„iq (Keldim.; Ketishdi) va 

sodda yoyiq (Men maktabdan keldim.; Mehmonlar hozirgina ketishdi) 

gaplar. 

“Ega haqida xulosa chiqarish”. Tabiiyki, ega haqida chiqarilgan 

xulosa nutqimizdagi egali (gapda egani ifodalamaslikning iloji yo„q 

(masalan, Karim – a‘lochi o‗quvchi.; Bahor keldi seni so‗roqlab 

(Zulfiya) yoki egani qo„llamasak ham kesim tarkibidagi shaxs/son 

qo„shimchasidan ega sezilib turgan (masalan, Kitobingni o‗qidingmi? 

(Sen kitobingni o‗qidingmi?), Bugun onamga ko„maklashdim (Men 

bugun onamga ko‗maklashdim) kabi) va egasiz gaplar (masalan, 

Rasmda mo‗yqalamdan foydalanilgan.; Jo‗jani kuzda sanaydilar) 

bilan sodda misollarda bog„lanishi, xulosalar, albatta, ilmiy asosga 

tayanishi va buni fan o„qituvchisi aniq bilishi zarur. Bunda ega 

gapning bosh bo„lagi
*
 ekanligiga e‟tibor qaratish muhim. 

―Hol va uning ifodalanishi‖. Mavzu talqinida berilgan 

kesimlar(masalan, Keldim.; Dam oldik.; Tingladik )ni qachon?, 

qanday?, qayerda?, qanday qilib? kаbi so„roqlarga javob bo„ladigan 

so„zlar bilan kengaytirish (Hozir keldim.; Miriqib dam oldik.; 

Oromgohda miriqib dam oldik.; Buvimning ertaklarini maza qilib 

tingladik), ega+hol+kesim qolipli gaplar tuzish (Men hozir keldim.; 

Biz miriqib dam oldik.; Biz oromgohda miriqib dam oldik.; Bizlar 

buvimning ertaklarini maza qilib tingladik), berilgan so„roqlarga 

javob bo„ladigan so„zlar tanlab, yoyiq gaplar hosil qilish, hol haqida 

xulosa chiqarish (odatda, hol fe‘l kesimda ifodalangan mazmunning 

holatini, o‗rnini, paytini, maqsadi, sababi va miqdorini ifodalaydi) 

kabi amaliy ishlar ko„zda tutilgan. 

―To‗ldiruvchi va uning ifodalanishi―, ―Aniqlovchi va uning 

ifodalanishi― mavzulari ta‟limida ham xuddi yuqoridagi kabi amaliy 

ishlarni bajarish va shu orqali o„quvchida jumlallarni to„g„ri va xatosiz 

tuza olish ko„nikma hamda malakalarini rivojlantrish nazarda tutilgan. 

―Uyushiq bo‗laklar―.  (Nutqimizda sanash ohangi  bilan 

aytiladigan, gapda bir xil so„roqqa javob bo„lib, bir xil sintaktik vazifa 

bajaradigan) uyushiq bo„laklarni bog„lovchi vositalar (ohang, teng 

bog„lovchilar) va ularning imlosi ustida ishlash; uyushiq bo„lаkli 

gaplar ishtirok etgan matn tuzish kabi qator amaliy topshiriqlar ustida 

ishlanadi. Jumladan, 

1- topshiriq. Berilgan uyushiq bo‗lakli gaplarga mos 

umumlashtiruvchi bo‗laklarni qo‗yib gaplarni ko‗chiring. Tinish 

belgilarining ishlatilishiga diqqat qiling. 
 

 
 

* Mustaqillik o„zbek tilshunosligiga til va nutq hodisalarini milliylik zaminida talqin etish 

imkonini berdi. Natijada, XX asrning 90-yillarida Mahmud Qoshg„ariy, Fitrat kabi 

salaflarning gap bo„laklari bilan bog„liq bevosita hamda bilvosita fikrlariga tayanib, 

shuningdek, zamonaviy tadqiqotlar asosida: “O„zbek tili uchun kesim – gap markazi” degan 

haqli xulosaga kelindi. Maktab darsliklarida: “Kesim – gap markazi” degan ta‟rifdan keyin: 

“Gapning bosh bo„laklari –kesim va ega” tarzida qoida berish kulgili (to„g„rirog„i, ayanchli) 

hol. Fikrimizcha, gap markazi: kesim; gapning bosh bo‗lagi: ega; gapning ikkinchi darajali 

bo‗laklari: to‗ldiruvchi, aniqlovchi, hol tarzidagi talqinni berish to„g„ri bo„lardi. (Eslatma: 

substansial tilshunoslik gap bo„laklarining lisoniy talqinida kesimni gap markazi sifatida olib 

unga nisatan “gap kengaytiruvchilari” (ega, payt va o„rin holi) va “so„z kengaytiruvchilari” 

(to„ldiruvchi, aniqlovchi, holning (payt va o„rin holidan boshqa) turlari)ni e‟tirof etadi. 

Aslida, nutqdagi nazariy asoslarimiz shu talqinga tayanishi zarur edi.) 

1. Serquyosh O„zbekistonimizda olma, o„rik, nok, shaftoli, olxo„ri 

va gilos qadimdan yetishtirilgan. 2. Do„kondan o„zimga kerakli daftar, 

ro„chka, qalam, o„chirg„ich, rangli qog„ozlar sotib oldim. 3.Bahorda 

atirgul, safsargul, chinnigul,  lola, qizg„aldoq  ochladi. 4. Karima 

opasiga kosa, tarelka, qoshiq, sanchqi, qozon, tavoqlarni yuvishda 

ko„maklashdi. 5.Ustozimiz bizga Abdulla Qodiriy, Abdulla Qahhor, 

Pirimqul Qodirov, O„tkir Hoshimov asarlarini o„qishni tavsiya etdilar. 

Umumlashtiruvchi  so„zlar: o‗zbek  adiblari, sarxil mevalar, 

oshxona buyumlari, o‗quv qurollari, anvoyi gullar 

Namuna: ...umumlashtiruvchi bo‗lak: uyushiq bo‗lak, uyushiq 

bo‗lak, uyushiq bo‗lak, uyushiq bo‗lak ... 

...uyushiq bo‗lak, uyushiq bo‗lak, uyushiq bo‗lak, uyushiq bo‗lak 

– umumlashtiruvchi bo‗lak ... 

―Undalma― mavzusi ta‟limida quyidagi amaliy ishlar bajariladi: 

1) undalma(so„zlovchining nutqi qaratilgan shaxs yoki narsa- 

buyum, tushuncha, jarayon, voqea-hodisa)ning gapdagi o„rni va ularda 

tinish belgilarining qo„llanishi. Masalan, 

1- topshiriq. Berilgan qoliplarga mos gaplar tuzing. Tinish 

belgilarining ishlatilishiga diqqat qiling. 

Undalma, II darajali bo„laklar+kesim. 

Undalma! II darajali bo„laklar+kesim. 

II darajali bo„laklari, undalma, II darajali bo„laklari +kesim. 

II darajali bo„laklar+kesim, undalma. 

Namuna: Mustaqillik! Seni butun borlig‗im bilan asrayman. 

2) undalmali va undalmasiz gaplarni taqqoslash asosida ega bilan 

undalmaning farqini aniqlash. Masalan, 

2- topshiriq. Berilgan gaplarni taqqoslang. Ular orasida qanday 

farq borligini aniqlang. 

1. O„zbekiston! Jonim to„shay soyangga. (M.Yusuf) – Men 

O„zbekistonning soyasiga jonimni to„shay. 

2. Ota-onangizga yuksak ehtirom ko„rsating, bolalar. – Bolalar 

ota-onalariga yuksak ehtirom ko„rsatishlari kerak. 

3. Urush! Noming o„chsin jahonda...(Zulfiya) – Jahonda 

urushning nomi o„chsin. 

4. Ertaga, aziz o„quvchilar, Fitrat uy-muzeyiga boramiz.– Ertaga 

Fitrat uy-muzeyiga borishimiz aytildi. 

3- topshiriq. Undalmali va undalmasiz gaplarga o‗zingiz misollar 

toping va ularni taqqoslang. 

3) undovli undalma ishtirok etgan gaplar ustida ishlash. Masalan, 

1.Hoy quyosh, botma bir nafas. 2. Eh bolalik, bolalik! Buncha 

beg‗uborsan, sodda, yoqimli. 3. Ey Salima, qalamingni berib tur. 

4.Mening shodligimga ibrat o‗ling, hoy yulduzlar. 

4) undalmalardan foydalanib e‟lon va murojaat matnlari tuzish. 

Masalan, 

4- topshiriq. Berilgan undalmalardan foydalanib e‘lon matnini 

tuzing. 

Ustozlar, jamoatchi o„quvchilar, ota-onalar... 

Undalmalar, shuningdek, kirish so„zlar va ularning gapdagi o„rni 

bilan bog„liq topshiriqlar tuzishning yo„llari nihoyatda ko„p va rang- 

barangdir. 
5- sinfda o„quvchilar ―Qo‗shma gap― mavzusi bilan ham 

tanishadilar. Gapning tuzilishiga ko„ra turlari gap tarkibidagi kesimlar 
miqdoriga qarab belgilanadi. Jumladan, gapda birgina kesim 
munosabati ifodalansa, tuzilishiga ko„ra bunday gaplar sodda gap 
hisoblanadi: Bahor keldi.; Gullar ochildi kabi. 

Agar gapda birdan ortiq kesimlar munosabati ifodalansa, 
tuzilishiga ko„ra bunday gaplar qo„shma gap sanaladi: Bahor keldi va 
gullar ochildi. 

1- topshiriq. Berilgan qo‗shma gaplar tarkibidagi sodda gaplarni 
bir-biriga bog‗lagan vositalarini aniqlang. 

1.Bolali uy–bozor, bolasiz uy–mozor. (Maqol) 2.Anvar uydan 
chiqdi va to„g„ri saroy tomonga ketdi.(A.Qodiriy) 3. Havo bulut 
bo„ldi-da, yomg„ir yog„a boshladi. 4. Kim nimani eksa, shuni o„radi. 
5.Osmon ochiq, ammo yulduzlar xira ko„rinardi.(Oybek) 

2- topshiriq. Qo‗shma gaplar tarkibidagi sodda gaplarni o‗zaro 
bog‗lovchi vositalar ro‗yxatini tuzing. 

3- topshiriq.Matnni o‗qing va unga sarlavha toping. Matndagi 
sodda va qo‗shma gaplarni aniqlang. 

Mir Alisher Navoiy aqlli va pokdamon kishi edi. Ulug„ 
martabalar ko„rgan bo„lsa-da, ularning havasiga uchmadi. U hamisha 
o„z qarashlariga sodiq qoldi. Sulton Husayn Boyqaroning o„zi ham 
Navoiyning pokdamonligiga tan bergan va bu haqda maxsus yozib 
qoldirgan. 

Astrobod voqealari tufayli podshoh bilan Alisher Navoiy 
o„rtalarida sovuqchilik tushadi-yu, shu sabab u saroyni tark etadi. 
Biroq oradan ko„p vaqt o„tmay podshoh uni yana saroyga chorlaydi... 

Qo„shma va sodda gaplarni taqqoslash uchun o„quvchilarning 
o„zlariga muayyan mavzu asosida kichik bog„lanishl matn tuzdirish 
ham mumkin. 

―Ko‗chirma gap―. O„zgalarning hech o„zgarishsiz keltirilgan 
gapi ko„chirma gap bo„lib u, odatda, muallif gapi bilan birga 
qo„llaniladi. Bu borada o„quvchilar ko„chirma gapda tinish 
belgilarining qo„llanishini bilishi talab etiladi. Shuningdek, ular 
berilgan qoliplar (masalan, “K,”–m.; M: “K”.; “K,–m,–k”…) asosida 
ko„chirma gaplar tuzish topshiriqlarini bajaradilar. 

Ko„chirma gaplarning dialog ko„rinishi xususida ham shu o„rinda 
ishlanadi. Tom ma‟noda, o„quvchilar 5-sinfda sintaksisning tayanch 
mavzulari bilan, atamalari bilan tanishadilar. Ularda nafaqat sodda, 
balki qo„shma gaplar tuzish ko„nikmalari shakllanadi. 

Sintaksisning o„rganish obyеkti so„zhakl, so„z birikmasi va 
gapdir. Bu bo„lim oldin o„rganilgan bo„limlar: fonеtika, so„zshunoslik, 
so„zlarning lug„aviy shakllari va ma‟noviy guruhlari, so„zlarning 
aloqa-munosabat shakllari bilan uzviy bog„langan. Chunonchi, gap 
bo„laklari o„rganilar ekan, so„z turkumlaridan egallangan bilimlarga 
tayanishga to„g„ri kеladi. 

“Sintaksis” bo„limini o„qitish so„zshunoslik bilan ham, nutq 
tovushlari va so„z turkumlari bo„limlari bilan ham chambarchas 
bog„lanadi. Chunki ”Sintaksis, ohang va tinish bеlgilari” bo„limini 
o„qitishda tovushlarning so„z ma‟nosiga ta‟siri, so„zlarni imlo 
qoidalariga muvofiq to„g„ri yozish; so„zning lug„aviy ma‟nolari, 
ma‟nodosh, uyadosh, shakldosh so„zlar, atamalar va shеvaga xos 
so„zlar, tasviriy ifoda va iboralar; so„z turkumlari ustida ishlash 
davom ettiriladi. 

Ohang va tinish bеlgilarining butun xususiyatlari sintaksisda 
ko„rinadi. O„quvcilarning quyi sinflarda egallagan nutqiy 
ko„nikmalari, jumladan, ifodali o„qish malakalari ham shu bo„lim 
ta‟limida maromiga yеtadi. Zero, mazkur bo„lim o„quvchining gap 
ohangi xususidagi bilim, malaka va ko„nikmalarini kеngaytiradi. 
Masalan, 

1) ”Oygul opam keldilar.”(darak gap; Oygul ismli opam 
kelganligi ifodalanyapti); 

2) ”Oygul, opam keldilar.”(undalmali darak gap; Oygul ismli 
qizga opam kelganligi haqida xabar yetkazilyapti); 

3) ”Oygul, opam keldilar.”(uyushiq bo„lakli darak gap; Oygul va 
opam kelganligi bildirilyapti); 

4) ”Oygul opam keldilar!”(his-hayajonli gap); 
5) ”Oygul opam keldilar?”(so„roq gap); 
6) ”Oygul, opam keldilar?”(undalmali so„roq gap); 
7) ”Oygul, opam keldilar?”( uyushiq bo„lakli so„roq gap). 
Berilgan gaplarning har xil ohang bilan o„qitilishi va turli 

ma‟noga egaligi shu bo„lim orqali o„quvchi ongiga singdiriladi. 
”Sintaksis”ni o„rganish jarayonida o„quvchining yozuvda tinish 

belgilaridan o„rinli va to„g„ri foydalana olish malakalari to„la 
shakllanadi. U qaysi tinish bеlgidan qanday sharoitda foydalanish 
kеrakligini shu bo„lim orqali batafsil egallaydi. 

Maktabda ”Sintaksis, ohang va tinish bеlgilari” bo„limini 
o„qitishning maqsad va vazifalari ona tili ta‟limining umumiy hamda 
xususiy maqsad va vazifalari bilan uyg„un. Modomiki, maktabda ona 
tili ta‟limining asosiy maqsadi ”ta‘lim oluvchida ijodiylik, mustaqil 
fikrlash malakalarini chuqurlashtirib, ijodiy fikr mahsulini nutq 
sharoitiga mos ravishda og‗zaki va yozma shakllarda tug‗ri, ravon 
ifodalash ko‗nikmalarini shakllantirish va rivojlantirish”dan iborat 
ekan, dеmak, mazkur bo„limni o„qitish ham ana shu maqsadga xizmat 
qiladi. O„quvchilar ”Sintaksis, ohang va tinish bеlgilari” bo„limini 
o„rganish orqali yaxlit til birliklari – sodda va qo„shma gaplardan 
nutqiy (og„zaki/yozma) faoliyatda to„g„ri foydalanish malaka va 
ko„nikmalarini egallaydilar. Dеmak, mazkur bo„limni o„qitishda 
o„qituvchining diqqat markazida o„quvchisining sodda va qo„shma 
gaplardan iborat matnni maqsadga muvofiq ravishda to„g„ri o„qiy 
olishi, mazmunini tushunishi bo„lmog„i shart. Shu asnoda 
o„quvchilarning matn yaratish mahorati kеngaytirib borilishi lozim. 

Bеlgilangan maqsadga erishish uchun ”Sintaksis, ohang va tinish 
bеlgilari” bo„limi ta‟limi oldiga quyidagi vazifalar qo„yiladi: 

– o„quvchilarda so„zlarning sintaktik munosabatga kirishish 
yo„llari (teng bog„ lanish, tobe bog„lanish), so„z birikmalarida hokim 
so„z va tobе so„zning o„zaro birikish usullari (moslashuv, boshqaruv, 
bitishuv), so„z birikmasi va qo„shma so„z, ibora va gap orasidagi farq 
bilan bog„liq amaliy malaka va ko„nikmalar hosil qilish; 

–sodda gap, kеsim va uning ifodalanishi, egali va egasiz gaplar, 
ifodalangan egali va yashiringan egali gaplar egasiz gaplarning 
turlari; yoyiq gaplar (hol, uning ma‟no turlari va ifodalanishi; 
to„ldiruvchi va uning ifodalanishi; aniqlovchi); yoyiq atov va so„z- 
gaplar; uyushiq bo„laklar, ularning ohangi va tinish bеlgilari; gapda 
ajratilgan izoh bo„laklar; gapda kiritmalar; gapda undalma; to„liqsiz 

gaplardan nutqiy faoliyatda foydalanish malaka va ko„nikmalarini 
takomillashtirish; 

–odatda, murakkab (ilmiy) nutq uchun zarur bo„lgan qo„shma 
gaplar, ularning tarkibiy qismi sanalgan sodda gaplarni turli vositalar 
bilan biriktira olish yo„llarini o„rganish; ularda tinish bеlgilarini to„g„ri 
hamda o„rinli qo„llay olish malaka va ko„nikmalarini shakllantirish; 

–nutqda tеng bog„lovchilar vositasida bog„langan qo„shma 
gaplar, ergashtiruvchi bog„lovchilar vositasida bog„langan qo„shma 
gaplar, yuklamalar vositasida bog„langan qo„shma gaplar, nisbiy 
so„zlar vositasida bog„langan qo„shma gaplar, faqat ohang vositasida 
bog„langan qo„shma gaplardan foydalanish malaka va qo„nikmalarini 
mukammal egallash; 

–sodda va qo„shma gaplarning mazmunini saqlagan holda 
shaklini o„zgartirish malaka va ko„nikmalarini singdirish; 

–kеsimdan savol bеrish orqali gaplarni boshqa gap bo„laklari 
bilan kеngaytirish malakalarini takomillashtirish; 

–sodda va qo„shma gap tarkibidagi so„zlarni ularning muvofiq 
variantlari bilan almashtirish malaka va ko„nikmalarini rivojlantirish; 

–sodda va qo„shma gaplardan foydalangan holda ilmiy, ilmiy- 
ommabop, publisistik, rasmiy-idoraviy uslublarda matn yaratish 
malaka va ko„nikmalarini takomillashtirish va b. 

Ona tili ta‟limining umumiy maqsadiga tegishli bo„lgan 
o„quvchining savodxonligi ustida ishlash ”Sintaksis, ohang va tinish 
bеlgilari” bo„limini o„qitishda ham muttasil davom ettiriladi. Demak, 
mazkur bo„lim o„quvchilarni sintaksis yuzasidan faqat nazariy 
ma‟lumotlar bilan emas, balki sintaksisning boy, rang-barang 
imkoniyatlaridan nutqiy faoliyatda foydalana olish malaka va 
ko„nikmalarini rivojlantirishi zarur. 

Dastur talabiga ko„ra, 8-sinfda so„z birikmasi va sodda gap 
sintaksisi, 9-sinfda esa qo„shma gap sintaksisi o„rganiladi. 

8-sinfda dastlab ”Sintaksis, ohang va tinish bеlgilari” bo„limi 
haqida umumiy ma‟lumot bеriladi. (O„quvchilarning 5-sinfda 
o„rganganlari asosida savol-javob qilinadi va ularning xotirasida 
sintaksisga oid ma‟lumotlar tiklanadi.) O„quvchilar tilning ijtimoiy 
vazifasi, fikrni shakllantirishda tilning qaysi birliklari xizmat qilishi, 
so„zshunoslik (lеksika), morfologiya va sintaksisining aloqadorligi 
xususida munozara yuritadilar. 

TOBE BOG`LANISH 

SINTAKTIK ALOQA NATIJASI 

”So„z birikmasini o„qitish” mеtodikasi 
So„z birikmasi yuzaga kelishi uchun biriktiruvchi so„zning 

ma‟noviy jihatdan o„ziga mos boshqa so„z, ya‟ni birikuvchilarni 
tanlashi kerak bo„ladi. Oz navbatida biriktiruvchi so„zni birikuvchi 
birlik ham tanlashi kerak. Demak, so„z birikmasida hokim so„z ham, 
tobe so„z ham leksik jihatdan bir-biriga mos kelishi (tanlashi va 
tanlanishi) shart. Shu asnoda hokim va tobe so„zning o„zaro 
uyg„unligi so„z birikmasini yuzaga keltiradi. Masalan, kiymoq so„zi 
ro‗mol, sharf yoki paytava birliklarini mazmunan o„ziga torta 
olmaydi, ro‗mol, sharf yoki paytava kiyilmaydi (boshga, bo„yinga va 
oyoqqa o„raladi). Demak, o„ragichlar nomi bilan kiymoq so„zida 
ma‟noviy muvofiqlik mavjud emas. Zero, kiymoq so„zi kuylak, shim, 
kostyum, to‗n, chopon kabilar bilan; ro‗mol, sharf yoki paytava 
birliklari o‗ramoq so„zi bilan mazmunan muvofiq keladi. 

O„quvchilar 5-sinfda so„z birikmasi xususida dastlabki 
ma‟lumotlarni egallaganliklarini inobatga olsak, ular bеrilgan so„z 
birikmalarida hokim va tobе so„zni aniqlash, hokim so„zdan tobе 
so„zga so„roq bеrish singari topshiriqlarni uddalay oladilar. 
Shuningdek, 8-sinfda so„z birikmasini izchil o„rganishga qadar ular 
kеngayuvchi va kеngaytiruvchi so„zlar birgalikda so„z birikmasini 
tashkil etishini, so„z birikmalaridagi kеngaytiruvchi so„z – tobе so„z, 
kеngayuvchi so„z esa hokim so„z (kitobni o‗qimoq (kitobni – 
izohlovchi, kengaytiruvchi, o‗qimoq – izohlanuvchi, kengayuvchi) 
ekanligini umumiy tarzda biladilar. So„z birikmasini gapdan farqlay 
oladilar. 

O„quvchilar shu sinfda sintaktik aloqa natijasida ikki xil 
bog„lanish yuzaga kelishi haqidagi ma‟lumotga duch keladiar. 

9-jadval 

 

 
SO`Z BIRIKMASI 

(bog`ning olmasi; 

ota maslahati; 

kitobni o`qimoq) 

 
SO`Z QO`SHILMASI 

(olma, anor, nok; 

ota va ona; 

daftar, kitob va qalam) 

TENG BOG`LANISH 

So„z birikmalarida hokim so„z morfologik jihatdan qaysi so„z 

turkumi bilan ifodalanganligiga qarab, asosan, fe‟lli birikma va otli 

birikmaga ajratiladi. Shu o„rinda o„qituvchi unutmasligi kerakki, fe‟lli 

birikma faqat fe‟lning ravishdosh shakli bilan ifodalanadi. Masalan, 

kitobni o‗qib, opam kelgach, do‗stini ko‗rgach, bolta tushguncha, 

o‗qituvchidan so‗rab  kabi. 

Otli birikmalar esa, asosan, ismlar bilan ifodalanadi. Jumladan, 

qizil olma, yaxshi tarbiya, hammadan aqlli, qizlarning suluvi, oyning 

o‗n beshi, fasllarning barchasi, bolalarning har qaysi, kitobdan 

o‗qimoq, kutubxonadan izlash, ko‗chaning shovqini, otlar dukuri, 

ayolning oh-faryodi va b. 

Tilimizda oz bo„lsa-da, fe‟lli birikmaning ham, otli birikmaning 

ham tarkibiga kirmaydigan ravishli birikmalar-da uchraydi. Masalan, 

Buxorodan tubanda, hammadan oldinda kabi. 

”So„z birikmasi” mavzusi o„rganilar ekan, o„quvchilar so„z 

birikmasida so„zlarning o„zaro birikish usullari (boshqaruv, 

moslashuv, bitishuv) bilan ham tanishadilar. Bеrilgan so„z birikmalari 

tarkibidagi bog„lovchi vositalarni ajratadilar va ularni nutqlarida 

to„g„ri qo„llashni o„rganadilar. Masalan, 

1- topshiriq. Berilgan grammatik vositalardan mosini qo‗yib so‗z 

birikmalarini o‗qing. 

Grammatik vositalar: bosh kelishik, -ning, -ni, -ga (-ka, -qa), -da, 

-dan; ohang; egalik qo‗shimchalari; ko‗makchilar (bilan, uchun, sari, 

sayin, bo‗yi, orqali, uzra; -dek, -day, -cha) 

Gul... nozik, bola... beg„ubor, internet ... gaplashmoq, bolalar... 

katta..., kun ... kutmoq, tog„... g„urur, kitob... sevmoq, deraza... 

termulmoq, oy... chiqish, ukam ... ketish..., soat ... o„zgarmoq, onam ... 

guldasta, maktab ...yo„l, olam ... taralmoq, men... orzu... 

(Topshiriq natijasi quyidagicha bo„lishi zarur: 

Guldan nozik, boladek beg„ubor, internet orqali gaplashmoq, 

bolalarning kattasi, kun bo„yi kutmoq, tog„cha g„urur, kitobni sevmoq, 

derazaga termulmoq, oyga chiqish, ukam bilan ketishim, soat sayin 

o„zgarmoq, onam uchun guldasta, maktab sari yo„l, olam uzra 

taralmoq, mening orzuyim.) 

2- topshiriq. Berilgan grammatik vositalarni tobe hamda hokim 

so‗zga qo‗shilishiga qarab ikki guruhga ajrating. 

Grammatik vositalar: bosh kelishik, -ning, -ni, -ga (-ka, -qa), -da, 

-dan; ohang; egalik qo‗shimchalari; ko‗makchilar (bilan, uchun, sari, 

sayin, bo‗yi, orqali, uzra; -dek, -day, -cha) 

Topshiriqni bajarish asnosida o„quvchilar so„z birikmasida tobе 

va hokim so„zning o„zaro bir-biri bilan bitishuv, boshqaruv va 

moslashuv yo„li bilan birikishi; tobе va hokim so„zning hеch qanday 

qo„shimchasiz, faqat ohang hamda ma‟nosi va tobе so„zning hokim 

so„zdan oldin kеlish usuli bilan bog„lanishi bitishuv ekanligi; tobе 

so„zning hokim so„zga tushum, jo„nalish,o„rin-payt va chiqish 

kеlishigi qo„shimchalari yoki ko„makchilar yordamida bog„lanishi 

boshqaruv ekanligi; tobе so„zning hokim so„zga qaratqich kеlishigi 

qo„shimchasi orqali bog„lanishi, hokim so„zning esa egalik 

qo„shimchalari yordamida tobе so„zga birikishi moslashuv ekanligini 

bilib oladilar va shu yo„nalishda bir qator ijodiy-amaliy topshiriqlar
*
ni 

bajaradilar. 

O„quvchilar, odatda, so„z birikmasini unga shaklan o„xshash 

bo„lgan so„z qo„shilmasidan, qo„shma so„zdan, iboradan, tasviriy 

ifodadan farqlamaydilar. Shu bois, bularning har biriga (so„z birikmasi 

va so„z qo„shilmasi, so„z birikmasi va qo„shma so„z v.h) alohida- 

alohida to„xtalishga to„g„ri kеladi. Bunda o„quvchilar e‟tibori 

so„zlarning tobе aloqa asosida bog„lanishi orqali so„z birikmasi hosil 

qilishiga, so„z birikmasi tarkibi ikki va undan ortiq so„zdan iborat 

bo„lishiga qaramay, bitta tushunchani atab kеlishi (o‗rtog‗imning 

kitobi – ”o„rtog‗imga tegishli bo‗lgan kitob”ni ifodalayapti); so„z 

qo„shilmalari tarkibida har bir so„z mustaqi ma‟noni saqlaydi va 

ularda tobe munosabat bo„lmaydi (shu bois, biridan ikkinchisiga savol 

berish mumkin emas), ular alohida-alohida birliklarni nomlab kеladi 

(masalan, o‗rtog‗im va kitob). 

So„z birikmalarini qo„shma so„zlar bilan (Ba‟zan kishiga ishning 

boshi og„rroq ko„rinadi. – Bizga Azim aka ishboshi etib tayinlandi.; 

Inson tashqi ta‟sirlardan aziyat chekmasligi uchun badanni ham 

tarbiya qilmog‗i lozim. – Ertalabki badantarbiya kishini chiniqtiradi.); 

so„z birikmalarini tasviriy ifodalar bilan (Muyulishda oq xalatli ayolga 

duch keldim. –Shifokorlar – oq xalat sohiblari.; Qimmatbaho soat oq 

oltindan yasalgan ekan. – Paxtani ”oq oltin”, paxtakorlarni ”oq oltin 
 

* Muhimi, o„quvchilar nutqida tez-tez uchraydigan tipik xatolar(qaratqich va tushum kelishigi, 

shuningdek, jo„nalish va o„rin-payt kelishigi qo„shimchalarini almashtirib noo„rin 

qo„llash)ning bir qadar oldi olinadi. 

ijodkorlari” deb atar edik.); so„z birikmalarini iboralar bilan 

(Qovunning urug‗ini tashlab yubormaslik kerak. – Izlaganingiz 

anqoning urug‗i ekanmi?; Shifokor unga yarani ko„rish uchun 

bo‗yinni egmoq kerakligini aytdi. – Bu yigitga bo‗yin egmoq odat 

emas edi.) solishtirish ham o„quvchilarning til sezgirligini oshradi. 

So„z birikmasi va gapning o„zaro farqi ham qiyoslash asosida 

tushuntiriladi. (Masalan, so„z birikmasi biror narsa, bеlgi harakat yoki 

holatni muayyan tarzda atab kеladi va shu xususiyati bilan so„zga 

yaqin turadi (shirin qovun, qiziqarli asar, a‘lochi bola, o‗qigan yigit); 

gap esa kеsimlik qo„shimchalari bilan shakllangan kеsim markazida 

tashkil topib, fikrni, hukmni, tasdiq yoki inkorni ifodalab kеladi 

(Qovun shirin., Asar qiziqarli., Bola a‘lochi., Yigit o‗qigan.) va h.) 

Xullas, maktabda so„z birikmasi bilan bog„liq mavzular ta‟limi 

o„quvchiga shaxs (odam–yaxshi odam, ayol – farishtasifat ayol), 

narsa-buyum (gul – tuvakdagi gul, uy – hashamatli uy), voqea-hodisa 

(janjal – ko‗chadagi janjal, to‗y – akamning to‗yi), tushuncha (xayol – 

bema‘ni xayol, falsafa – hayot falsafasi), jarayon (o„rganish – 

ustozdan o‗rganish, shamollash – qishda shamollash), holat 

(qizarmoq –uyatdan qizarmoq, sarg‗ayish – yaproqning sarg‗ayishi) 

kabilarni so„zga nisbatan aniqroq ifodalash imkonini beradi. 

Shuningdek, sodda gap sintaksisini ta‟limi uchun zamin hozirlaydi. 

Sodda gaplarni o„qitish” mеtodikasi 
O„quvchilarga 5-sinf ona tili mashg„ulotlaridan kеsim gap 

markazi ekanligi ma‟lum. Shuning uchun ularga quyidagiarni 

bajartirish o„rinli: 

–sodda gap haqidagi asosiy ma‟lumotni o„quvchilarga eslatish 

yoki ularning xotirasida tiklash (sodda gaplar bitta kesim asosida 

tuziladi); 

–fe‟l kesim va ot kesimli gaplarning markazini aniqlash (masalan, 

Bog‗imizda chiroyli gullar ochigan.; Otam–muhandis, onam esa 

shifokor.; Seni bilganlarga qilaman havas, Seni bilmaslarga rahmim 

keladi. (M.Yusuf); Otang bolasi bo„lma, odam bolasi bo„l. (Maqol); 

Kattaga hurmatda, kichikka izzatda bo„l. (Maqol) kabi); 

– berilgan yoki topilgan misollarni sodda va qo„shma gaplarga 

ajratish (sodda gaplar: Bog‗imizda chiroyli gullar ochigan.; Kattaga 

hurmatda, kichikka izzatda bo„l. (Maqol) qo„shma gaplar: Otam– 

muhandis, onam esa shifokor.; Seni bilganlarga qilaman havas, Seni 

bilmaslarga rahmim keladi. (M.Yusuf); Otang bolasi bo„lma, odam 

bolasi bo„l. (Maqol); 

–sodda va qo„shma gaplarni tahlil qilib, ular orasidagi asosiy 

farqni aniqlash (Sodda gaplar bitta kesim asosida tuziladi. Qo„shma 

gaplar tarkibida esa birdan ortiq kesim munosabati ifodalanadi.); 

–ayni bir fikr (axborot)ni bir nеcha sodda gaplar (Yurtimizga 
bahor keldi.; Diyorimizga ko‗klam tashrif buyurdi.; O‗lkamizda 

navbahor fasli mehmon.; Elimizda bahor.); bir necha sodda gaplarni 

bitta qo„shma gap shaklida ifodalash (Havolar isib qoldi. Daraxtlar 

gullagan. Bog‗larda qushlar chug‗urlashmoqda. Yurtimizga bahor 

tashrif buyurgan. – Havolar isib, daraxtlar gullab, bog‗larda qushlar 

chug‗urlashmoqda, chunki yurtimizga bahor tashrif buyurgan.); 

–berilgan gaplarni o„qing, ularning qolipiga e‟tibor berib xulosa 

chiqarishga harakat qiling: 

Men akam bilan so„lim qishloqqa bordim. 

(Ega+to‗ldiruvchi+ aniqlovchi+ hol+kesim.) 

Akam bilan so„lim qishloqqa bordim. 

(To‗ldiruvchi+ aniqlovchi+ hol+kesim.) 

So„lim qishloqqa bordim. 

(Aniqlovchi+ hol+kesim.) 

Qishloqqa bordim. 

(Hol+kesim.) 

Bordim. 

(Kesim.) 

(Shu o„rinda o„quvchilar tilimizda gapning boshqa bo‗laklari 

qatnashmasa ham, faqat kеsim ishtirokida gap tuzish va u orqali 

(muayyan ma‘no bildiruvchi) fikr ifodalash mumkin. Ammo kesimsiz 

gap tuzib bo‗lmaydi, degan xulosaga kela olishlari zarur. O„quvchi 

shundagina o„zbek tili uchun “Kesim–gapning markazi” tarzidagi 

qoidani “hazm qiladi”.) 

–o„quvchilar hukmiga Ta‘tilda maktabimiz o‗quvchilari 

o‗qituvchilarmiz boshchiligida sayohatga chiqishadi.; Men Chingiz 

Aytmatov asarlarini sevib o„qiyman.; Inson o‗z tilini ona suti kabi 

muqaddas saqlamog„i kerak kabi gaplarni havola etish va gaplarning 

kesimini tashlab o„qib ko„rish topshirig„ini berish ham mumkin. 

(Bunda o„quvchining o„zi Ta‘tilda maktabimiz o‗quvchilari 

o‗qituvchilarmiz boshchiligida sayohatga...; Men Chingiz Aytmatov 

asarlarini sevib...; Inson o‗z tilini ona suti kabi muqaddas ...kabilarda 

kеsim ifodalanmaganligi uchun tugal fikr yo„qligiga ishonch hosil 

qilishi zarur.) 

Bu kabi ijodiy-amaliy topshiriqlar ustida ishlash o„quvchi uchun 

foydali bo„ladi. 

―Kеsimning ifodalanishi‖ mavzusi ham 5-sinfda o„tilganligini, 

mavzu o„quvchilarga tanishligini inobatga olsak, mavzu ta‟limini 

o„quvchilarga to„g„ridan to„g„ri topshiriq berishdan boshlagan 

ma‟qul. 

1-topshiriq. Berilgan matnni diqqat bilan o‗qing. Matn 

mazmunini bitta gapda ifodalashga harakat qiling. 

SURAT 

Dunyoning ishlari doim shoshilinch. Odatdagidek tik turgancha 

nonushta qilayotgan edim. Onam odatdagidek qistardi: 

–O‗tirsang-chi, bolam. Birpas o‗tirgin. 

–Bo‗ldi, ketdim. 

–Shoshma, bolam. – Onam ko‗zimga odatdagidan boshqacha, 

qandaydir mo‗ng  bilan  termildi. – Gap bor. 

Tipirchilab soatga qaradim: hali yonilg‗i olish kerak, ishga 

borish kerak, keyin  nashriyotga o‗tish... 

– Nima edi? 

Onam ko‗zimga hamon ma‘yus termilib o‗tirardi. 

– Suratga tushaylik, –dedi to‗satdan. 

Ajablandim. 

– Nega? 

–Yaqinda men olaman. 

Onam bu gapni xuddi: ―Qo‗shninikiga chiqib kelaman‖, 

degandek ohangda aytdi. Kulib yubordim. 

–Qo‗ysangiz-chi, oyi.–Shunday dedim-da, chiqdim-ketdim. 

Oradan ikki hafta o‗tdi-yu... 

Kechalari uyg‗onib ketaman, o‗ylayman. O‗ylayman: sen 

nomard, sen ahmoq nimaga, nimaga o‗shanda kulding? Suratga 

tushishga vaqting yo‗qmidi? Kerak bo‗lsa, topasan-ku! Kitob 

uchun, jurnal uchun, ish ustida, bog‗da, ko‗chada... Nima, sen 

kino yulduzmisan? Jahonshumul shaxsmisan? Ana, bir dasta 

surating yotibdi. Har  xil. Har  yerda... 

Faqat... Onang bilan tushgan surating yo‗q! 
(O„tkir Hoshimovdan) 

2- topshiriq. Matndagi gaplarning kesimini topib ular (morfologik 

jihatdan) qaysi so‗z turkumi bilan ifodalanganini aniqlang va 

kesimlarni berilgan jadvalga to‗g‗ri joylashtiring. 

fe‟l kesim ot kesim 

O‗tirgin, ... shoshilinch,… 

 

Mazkur mavzuni o„zlashtirish davomida asosiy e‟tibor 

o„quvchining to„g„ri va xatosiz jumla tuza olishiga qaratiladi. 

Kesim grammatik jihatdan shakllanishiga ko„ra ikki turga 

bo„linadi: mustaqi kesim va nomustaqil kesim. Ma‟nosini 

yordamchilarsiz voqelantiradigan, (kesimlik kategoriyasi
*
 bilan to„la 

shakllangan) birlik mustaqil kesimlik shakli deyiladi. Masalan, Men 

bugundan maktabga bordim (Mazkur gapning grammatik mazmunida 

kesimlik shakllari (tasdiq/inkor, shaxs/son, zamon, mayl/modallik) 

bor. Jumladan, bordim–tasdiq ma‟nosida; -m I shaxs/birlikda; -di 

yaqin o„tgan zamonda; xabar maylida.) 

Boshqa gaplarsiz, ya‟ni qurshovsiz o„z ma‟nosini voqelantira 

olmaydigan, voqelantirgan taqdirda esa mantig„idan butunlay boshqa 

ma‟no kelib chiqadigan (kesimlik kategoriyasi bilan to„la 

shakllanmagan) shakl nomustaqil kesimlik shakli deyiladi. Masalan, 

O‗qituvchi kelsa, dars boshlanadi gapida ikkita kesim bor (kelsa – 

nomustaqil kesim; boshlanadi – mustaqil kesim. Ammo gapning bir 

qismi olinsa, gapdagi shartlik ma‟nosi yo„qoladi. O‗qituvchi kelsa– 

istak ma‟nosi yuzaga keladi.) 

Nomustaqil kesimlik shakli -sa, -sa edi, -saydi, -sa ekan kabi 

shakllarda bo„ladi va hamisha o„zidan keyin alohida gapni talab etib 

turadi. 

―Ega va uning ifodalanishi‖ mavzusi ta‟limida gap kеsimining 

shaxs-son qo„shimchalariga qarab uning egasini tiklash, eganing qaysi 

so„z turkumi bilan ifodalanayotganligini aniqlash singari amaliy ishlar 

bajariladi. 
 

 

 

* Kesimlik kategoriyasining grammatik ma‟nosi kesimda mujassamlashgan tasdiq/inkor, 
zamon, modallik/mayl, shaxs/son ma‟nolarining yaxlitligidan iborat. 

Ega –gap kesimini shakllantiruvchi, kesimlik kategoriyasi 

tarkibida turuvchi shaxs/son ma‟nosini muayyanlashtiruvchi bo„lak. 

Gapda ega ifodalanishi yoki ifodalanmasligiga ko„ra ikki turga 

bo„linadi. Bular– 

1) egali gaplar va 2) egasiz gaplar. 

Egali gaplar, o„z navbatida, ichki ikki turga bo„linadi: a) egasi 

ifodalangan gaplar va b) egasi ifodalanmagan gaplar. 

Egasi ifodalangan gaplarda, odatda, gapning egasini tushurib 

qoldirishning iloji bo„lmaydi. Masalan, O‗zbekiston – serquyosh 

o‗lka.; Bugun kitobim chiqdi. (O„.Hoshimov); Buxoroda qadim 

imoratlar ko‗p. (S.Ahmad); Onam aybdor qiyofada ma‘yus jilmaydi. 

(O„.Hoshimov); 

Egasi ifodalanmagan gaplarda, odatda, gapning kesimi 

tarkibidagi shaxs/son qo„shimchalari (yoki shaxs/son grammatik 

ma‟nosi) egaga ishora qilib turadi. Bunday holatlarda egani ifodalash 

yoki ifodalamaslik nutq egasining ixtiyorida bo„ladi. Biroq har ikki 

holatda ham gapda eganing o„rni va mavjudligi aniq sezilib turadi. 

Masalan, Onamning bilinar-bilinmas titrab turgan qollaridan 

tutdim. (O„.Hoshimov); Yozgi ta‘tilni Toshkentda o‗tkazamiz.; 

Karima, uy vazifalaringni vaqtida tayyorla.; Biznikiga yana mehmon 

bo‗lib kelinglar. 

Berilgan misollarda 1-gapda Men; 2-gapda Biz; 3-gapda Sen; 4- 

gapda Sizlar kabi egalar (nutq jarayonida ifodalanmasa-da) gaplarning 

kesimi tarkibidagi shaxs/son qo„shimchalari (shaxs/son grammatik 

ma‟nosi) orqali balqib turibdi. 

Ilmiy adabiyotlarda egasiz gaplarning to„rt turi ajratiladi. Bular– 

a) egasi topilmas gaplar; 

b) atov gaplar; 

d) semantik-funksional shakllangan gaplar; 

e) egasi umumlashgan gaplar. 

Egasi topilmas gaplarning kesimi, odatda, majhul nisbatdagi 

fe‟llar bilan ifodalanadi va egani tiklashning imkoni bo„lmaydi. 

To„g„rirog„i, gap mazmunida bunga ehtiyoj ham sezilmaydi. Masalan, 

Yig‗ilishda tartib-intizom haqida gapirildi.; O‗n minut qadar yo‗l 

yurildi. (Oybek) Falakka qo‗l uzatib, shams-u anvorni olib bo‗lmas. 

(Mashrab); Jizzaxga borish uchun Samarqanddan o‗tiladi.; Bu 

xatning mazmunini birovga aytib bo‗lmaydi.(A.Qahhor) 

Atov gaplar – egasiz gapning o„ziga xos turi: Кeng sahro.; Quruq 

cho‗l.; Yoqimli ohang.; Zavqli qo‗shiqlar. Bu gaplar bir qarashda 

kesimsiz, faqat egadan iborat gaplardek tasavvur uyg„otadi. Biroq 

gaplarni zamonlar bo„yicha paradigmaga solsak, atov gaplarning 

tarkibi, odatda, kesimdan iboratlgi ma‟lum bo„ladi. 

Semantik-funksional shakllangan gap ham egasiz gapning 

alohida ko„rinishi. Semantik-funksional shakllangan gaplar deganda 

tasdiq/ inkor, taklif/xitob, undovni ifodalovchi so„z-gaplar nazarda 

tutiladi. Masalan, 

1. – Bugun universitetga bormoqchimisan? 

– Ha. 

2. – Dugonang ham bormoqchimi? 

– Yo„q. 

3. – Кitoblarni olasanmi? 

– Bo„lmasam-chi! 

4. –Kitobni bering. 

– Ma! (Mang.) 

5. Salom, – dedi ko‗rishi bilan hamma birdan. Qo‗llar o‗tdi 

biqinlarning orasidan. (G„.G„ulom) 

Egasi umumlashgan gaplarga, odatda, maqollar, aforizmlardan 

misollar keltiriladi. Chunki bunday gaplarda kesimdan 

ifodalanayotgan fikr II yoki III shaxsga qaratilgandek (gapning egasi 

sen/siz yoki u/ular) taassurot qoldiradi. Biroq gap mazmunan har 

uchala shaxs(men/biz, sen/siz, u/ular)ga ham teng barobar tegishli 

bo„ladi. Masalan, Yetti o‗lchab bir kes.; Suvga tupurma.; Sanamay 

sakkiz dema.; Shamolga tupurma. (Maqollar); Nodonlar davrasida 

kar bo‗l.; Donolar davrasida soqov bo‗l. (Aforizmlar) va b
*
. 

Ba‟zan Jo‗jani kuzda sanaydilar.; Qo‗shiqqa jo‗r bo‗ladilar kabi 

gaplarni shaxsi noma‟lum gaplar sifatida e‟tirof etib ularni ham egasiz 

gaplar sirasiga kiritadilar. Bu fikrga hamisha ham qo„shilib bo„lmaydi. 

Chunki grammatik jihatdan shaxs va egani (garchi ular qaysidir 

o„rinlarda kesishsa-da) o„zaro tenglashtirish mantiqan to„g„ri emas. 
 
 

* Ba‟zan Jo‗jani kuzda sanaydilar.; Qo‗shiqqa jo‗r bo‗ladilar kabi gaplarni shaxsi noma‟lum 

gaplar sifatida e‟tirof etib ularni ham egasiz gaplar sirasiga kiritadilar. Bu fikrga hamisha ham 

qo„shilib bo„lmaydi. Chunki grammatik jihatdan shaxs va egani (garchi ular qaysidir 

o„rinlarda kesishsa-da) o„zaro tenglashtirish mantiqan to„g„ri emas. (Maktab darsliklarida 

egali va egasiz gaplar bilan bog„liq talqinlarda chalkashlar ko„pligi bois shu o„rinda nazariy 

ma‟lumot berishimizga to„g„ri keldi.) 

10-jadval 

 

Bu mavzularni o„rganishda ham kuzatish, qiyoslash; farqlarni 

topish, guruhlash, hukm chiqarish va amaliy faoliyatda qo„llash 

singari aqliy faoliyat usullaridan foydalaniladi. 

Gapning ikkinchi darajali bo„laklari 5-sinfda ham o„rganilgan. 8- 

sinfda hol, to„ldiruvchi va aniqlovchi ustida alohida-alohida ish olib 

boriladi. 

Hol nutqda gapdan anglashilgan mazmunning, kesim ifodalagan 

ish-harakat, holat, voqea-hodisaning o„rni, payti, tarzi, miqdor- 

darajasi, sababi, maqsadi, natijasi, sharti kabi ma‟nolarni ifodalaydi. 

Holning o„rin-payt (Botir urushda bilinadi), sabab va maqsad (O‗qish 

uchun Toshkentga keldi), ravish va miqdor (Isroil qayta-qayta o‗qidi) 

holi kabi turlari bor. 

Hol yuzasidan ijodiy-amaliy ishlar ularni tuzilishiga ko„ra bir so„z 

bilan ifodalangan sodda (Opam meni ham shaharga olib bordi.; 

Iforaxon shoshilib jo‗nadi.; Qiz bilan salomlashib suhbatlashdi.) va 

bir necha so„z bilan ifodalangan murakkab (Opam notanish shaharga 

meni ham olib bordi.; Iforaxon favqulodda shoshilib jo‗nadi.; Qiz 

bilan do„stlarcha salomlashib suhbatlashdi.) turlarga ajratish; 

hollarning so„z, so„z birikmasi, kеngaygan birikmalar bilan 

ifodalanishi; holning ma‟noviy turlari jadvali ustida ishlash; vositali 

to„ldiruvchi va holning shaklan farqlanmaslik holatlariga 

bag„ishlanadi. 

1- topshiriq. Berilgan gaplarni o‗qing. Hol qaysi so‗z turkumlari 

bilan ifodalanganini aniqlab jadval ustunlari raqamlarini o‗zaro 

juftlang. 

Biloljon shoshilib gapirdi.––1 ot–––1 1– 

Bola piq-piq kuldi.–––2 sifat––––2 2– 

Ijarachi uni uydan chiqarib ketdi.–3 ravish––3 3– 

U yaxshi o‗qiydi.–––––––4 olmosh–4 4– 

Bunda ari keltiradi bol.–––5 son––5 5– 

Ishimiz kech tugadi.––––––6 fe‟l –––6 6– 

Bir keldi, bir ketdi.––––7 taqlid––7 7– 

 

Topshiriqning javobi quyidagicha bajarilishi zarur: 

Biloljon shoshilib gapirdi.––1 ot–––1 1–6 

Bola piq-piq kuldi.–––2 sifat––––2 2–7 

Ijarachi uni uydan chiqarib ketdi.–3 ravish––3 3–1 

U yaxshi o‗qiydi.–––––––4 olmosh–4 4–2 

Bunda ari keltiradi bol.–––5 son––5 5–4 

Ishimiz kech tugadi.––––––6 fe‟l –––6 6–3 

Bir keldi, bir ketdi.––––7 taqlid––7 7– 5 

 

2- topshiriq. Berilgan jadvalni yangi misollar bilan to‗ldiring. 

Hol va uning ma‟noviy guruhlari ustida ishlash o„quvchiga o„z 

nutqida gap bo„laklaridan to„g„ri foydalana olish yo„llarini o„rgatadi. 

To„ldiruvchi, odatda, fe‟l bilan ifodalangan har qanday bo„lak 

yoki bo„lak qismining ma‟noviy jihatini to„ldiradi. Gapda kesimga 

(Kitobni asrang), boshqa to„ldiruvchiga (Kitobni asrashni unutmang), 

egaga (Kitobni asrash sening vazifangligini unutma), aniqlovchiga 

(Kitobni asrashning hikmati ko‗p) bog„lanib keladi. 

To„ldiruvchi o„zi birikayotgan fe‟lning tabiatiga ko„ra vositali va 

vositasiz turlarga bo„linadi. 

Vositasiz to„ldiruvchi bilan birikish faqat o„timli fe‟lga xos. 

Vositasiz to„ldiruvchi vazifasida tushum kelishigidagi so„z   keladi va 

u gapda belgili yoki belgisiz qo„llanilaveradi. Masalan, Sen bahorni 

sog‗inmadingmi?(A.Oripov); Bunda bulbul kitob o‗qiydi.(H.Olimjon). 

Vositali to„ldiruvchi turli grammatik ko„rsatkich(jo„nalish, o„rin- 

payt, chiqish kelishiklari va ko„makchilar)lar bilan ifodalanadi. 

Masalan, Kitobni senga oldim.; Kitobni sendan oldim.; Bu kitob senda 

bor.; Kitobni sen uchun oldim. 

“To„ldiruvchi” mavzusi ta‟limida asosiy amaliy ishlarda 

to„ldiruvchining so„z, so„z birikmasi va kеngaygan birikmalar bilan 

ifodalanishi; tuzilishiga ko„ra sodda (masalan, Xotirangiz mening 

xotiramdan o‗tkir ekan) va murakkab (masalan, Qarorda ularga 

yordam ko„rsatish to„grisida ko‗rsatma berilgan) ko„rinishlariga; 

kеlishik shakllari va ko„makchilar ifodalangandagi ma‟no qirralaridagi 

farqlarga (senga – sen uchun) e‟tibor qaratiladi. 

Aniqlovchi gapda ot bilan ifodalangan, shuningdek, bo„lak yoki 

bo„lak bo„laklarining, undalma yoki kirish birikmalarining 
kengaytiruvchisi hisoblanadi. Masalan, Nilufar a‟lochi talaba (kesim 

aniqlovchisi); Кimning gapi to‗g‗ri (ega aniqlovchisi); So„lim va 

xushhavo vodiyda o‗rnashdilar(hol aniqlovchisi); Bizning yorni 

ko‗rgan bormi (to„ldiruvchi aniqlovchisi); Xayr endi, yashil vodiy, 

xushmanzara tog‗ (undalma aniqlovchisi). 

Aniqlovchi mohiyatan uch xil bo„ladi: sifatlovchi, qaratuvchi, 

izohlovchi. 

Sifatlovchili birikmada tobe a‟zo (sifatlovchi) hokim uzvning 

biror xususiyatini aniqlab keladi va unga tobe aloqaning bitishuv yo„li 

bilan bog„lanadi (masalan, Oq ilon, oppoq ilon, oydinda yotganing 

qani?(Qo„shiqdan) 

Qaratqichli birikmada qaratqich aniqlovchi ot yoki ot o„rnidagi 

so„zlar bilan (Ona yerning otash qa‘ridan «o‗g‗lim», degan nido 

keladi.(E.Vohidov); Mening ikki onam bor, ikkisi ham mehribon; 

ma‟nosi toraygan so„zlar bilan (Кo„pning duosi ko‗l; O„qiganning 

aqli ko‗p uzun bo‗ldi) ifodalanishi mumkin. 

Umuman olganda, aniqlovchi sifat bilan: A‟lo mamlakatning a‟lo 

farzandi, bilib qo‗yki, seni Vatan kutadi; sifatdosh bilan: Oqar daryo 

oqmasdan qolmas; ravish bilan: Кechagi noxush manzarani bir umr 

unutmasa kerak; son bilan: o„ninchi yillarning sargardonligi; (sifat 

vazifasidagi) ot bilan: anor yuz, oltin kuz; olmosh bilan: Qaysi yuzim 

bilan unga qarayman? ham ifodalanish xususiyatiga ega. 

Mazkur mavzuni o„rganishda ijodiy-amaliy topshiriqlar orkali 

qaratqichli aniqlovchi va sifatlovchi aniqlovchilar haqida tushuncha 



335  

hosil qilinadi; ularning so„z, so„z birikmalari bilan ifodalanishi 

yuzasidan ma‟lumotlar bеriladi. 

Aniqlovchi bilan bir qatorda izohlovchi haqida ham ma‟lumot 

bеriladi. Bеrilgan izohlovchilarni sodda va murakkab izohlovchilarga 

ajratish, ularni shaxs nomlari   va shaxs otlari, shuningdеk, vaqt (yil, 

oy, kun) otlari bilan birga qo„llash yuzasidan ijodiy-amaliy 

topshiriqlar bajariladi. 

8-sinfda dastur talabiga ko„ra o„quvchilarni “Yoyiq atov so„z va 

gaplar”, “Gapda uyushiq bo„laklar, ularda ohang va tinish bеlgilari”, 

“Gapda ajratilgan izoh bo„laklar”, “Gapda undalma” va “To„liqsiz 

gaplar” singari mavzular bilan tanishtirish ko„zda tutilgan. 

Mazkur mavzularni o„tishda yoyiq atov gaplar va yoyiq so„z- 

gaplar ustida ishlash, ixcham atov gaplar(Bahor...Gullar...)ni yoyiq 

atov gaplar(Yurtimizda bahor...Atrofda gullar...)ga aylantirish; 

uyushiq bo„lak (masalan, Ko‗chada Salimani, Halima va Toshpo‗latni 

uchratdim) haqida quyi sinfda o„rganganlaini mustahkamlash, uyushiq 

bo„laklar va so„z qo„shilmalari, uyushiq bo„lakli gaplarda ohang 

(masalan, Sinfimizning Karima, Salima, Lobar kabi a‘lochilari bor) va 

ularning tеng bog„lovchilar bilan bog„lanishi (masalan, Javohir va 

Bilol sho‗x bolalar.;, Marvarid hamda Ifora maktabga boradi.; Sen 

bilan men haq tomonda bo‗laylik va h.) uyushgan egali (masalan, 

Otam va onam bolalar tarbiyasiga jiddiy qarashadi), holli (masalan, 

Uyda ham, maktabda ham, ko‗chada ham tozalikka rioya qiling), 

to„ldiruvchili (masalan, Mendan, sendan, qo‗shni qizdan bolalarga 

qarab turishni so‗rashgan) va aniqlovchili (masalan, Menga atirgul, 

rayhon, ra‘nogulning ifori juda yoqadi) gaplar tuzish, kеsimning 

uyushishidagi xususiyatlari (masalan, Bola daftarga yozib, chizib 

tashladi.; Hammaga o‗rnak bolalar tarbiyali va odobli sanaladi.; 

Qadim zamonlarda bu yurt ham go‗zal va farovon edi), uyushiq 

bo„laklarda umumlashtiruvchi qism (masalan, Bog‗imizda mevali 

daraxtlar: olma, o‗rik, nok va shaftoli bor.; Do‗kondan daftar, qalam, 

ruchka – o‗quv qurollari sotib oldim.; Bayram kuni opam, jyanlarim, 

xolam, tog‗am, xullas, hamma keldi); kiritmalarning gap mazmuniga 

(masalan, Bu voqea Karima tug‗ilgan paytda (O‗shanda erta bahor 

edi) ro‗y bergan) va gap bo„laklariga aloqasi (masalan, Uyimizga 

Dilshod va Bekzod (opamning o‗g‗illari) kelishdi), kirish 

bo„laklarning so„z (masalan, Men sizni ogohlantirdim, xolos), so„z 

birikmasi (masalan, Aytishlariga qaraganda, sayhotga hozir 

borolmaymiz), kеngaygan birikmalar (masalan, Karima opamning 

aytishlaricha, ertadan ta‘tilga chiqamiz) va gaplar (masalan, Qor ko‗p 

yog‗gan yili (O‗shanda 2007-yilning qish fasli edi) oila ancha 

qiynalib qoldi), bilan ifodalanishi, kiritmali gaplarda tinish bеlgilari va 

ohang; undalma (masalan, Ey dunyo, qismating oliy, murakkab), uning 

sodda (masalan, Bolalar, bilim manbayi bo‗lmish kitobni seving) va 

murakkab turlari (masalan, Ey qadim Turon, jarohatlari bitmagan 

yurt, sening ham ozod yashashga haqing bor), undalmalarning so„z, 

so„z birikmalari, kеngaygan birikmalar bilan ifodalanishi, undalma va 

egani farqlash (masalan, Karima, dugonang keldi – Karima dugonang 

keldi), to„liqsiz gaplardan nutqiy faoliyatda foydalanish (masalan, – 

Nima o‗qiyapsan? –Maktub.; –Bu ayol kimning qarindosh? – 

Onamning) singari bir qator amaliy topshiriqlar orqali 

o„quvchilarning ijodiy fikrlashi, izlanishi, fikr mahsulini nutq 

sharoitiga mos ravishda og„zaki va yozma shakllarda ifodalanishi 

namoyon bo„ladi. 

“Qo„shma gaplarni o„qitish” mеtodikasi 
5-sinfda o„quvchilar mazkur mavzu yuzasidan quyidagi mavzular 

billan tanishadilar: ―Qo‗shma gap‖, ―Sodda gaplarni bir-biriga 

bog‗lash vositalari (va, chunki, shuning uchun)ni aniqlash‖, 

―Matndagi sodda va qo‗shma gaplarni aniqlash‖, ―Qo‗shma 

gaplarda tinish belgilari va bog‗lovchi vositalarning qo‗llanilishi‖. 

Qo„shma gaplarni izchil o„rganish esa 9-sinfda davom ettiriladi. 

Bunda, asosan, “Qo„shma gap qismlari (tarkibida kesimlar miqdori 

birdan ortiq bo‗lgan gaplar) va ularni bog„lovchi vositalar”(teng 

bog‗lovchilar, ergashtiruvchi bog‗lovchilar, nisbiy so‗zlar, ohang); 

“Qo„shmа gаplаr tаsnifi” (tarkibi teng munosabatli (tarkibi teng 

bog„lovchilar va ohang yordamida bog„langan) va tobe munosabatli 

(tarkibi ergashtiruvchi bog„lovchilar, nisbiy so„zlar yordamida 

bog„langan). 

“Bog„langan qo„shma gap haqida ma‟lumot” (tarkibi teng 

munosabatli sodda gaplardan tarkib topgan va ular o‗zaro teng 

bog‗lovchilar vositasida bog‗langan bo‗ladi. Bog‗lovchi vositalariga 

qarab ular: biriktiruv bog‗lovchili bog‗langan qo‗shma gap, zidlov 

bog‗lovchili bog‗langan qo‗shma gap, ayiruv bog‗lovchili bog‗langan 

qo‗shma gap, inkor bog‗lovchili bog‗langan qo‗shma gapga 

bo‗linadi.); “Birikturuv bog„lovchisi yordamida bog„langan qo„shma 

gaplar” (masalan, Tong otdi va atrof yorishdi.; Tong otdi hamda atrof 

yorishdi.; Tong otdi-ku, atrof yorishdi.; Tong otdi-yu, atrof yorishdi.; 

Tong otdi-da,  atrof yorishdi.); “Zidlov  bog„lovchilari yordamida 

bog„langan qo„shma gaplar” (masalan, Eshik ochildi, ammo hech kim 

kirmadi.; Eshik ochildi, biroq hech kim kirmadi.; Eshik ochildi, lekin 

hech kim kirmadi.; Eshik ochildi-yu, hech kim kirmadi.; Eshik ochildi- 

da, hech kim kirmadi.) “Ayiruv bog„lovchilari yordamida bog„langan 

qo„shma gaplar” (masalan, Sen kel yoki men boray.; Sen kel yoxud 

men boray.; Yo sen kel, yo men boray.; Goh sen kel, goh men boray.; 

Ba‟zan sen kel, ba‟zan men boray.; Dam sen kel, dam men boray.); 

“Inkor bog„lovchili bog„langan qo„shma gaplar” (masalan, Na yozadi, 

na o‗qiydi); “Bo„lsa,  esa so„zlari va   yuklamalar yordamida 

bog„langan qo„shma  gaplar”    (masalan, Javohir   masalani yechib 

bo‗ldi, Bilol bo„lsa hamon kitob varaqlab o‗tiribdi.; Karima keldi, 

Salimdan esa darak yo‗q.; Onasiga ko‗zi tushdimi, bola yig‗lab qoldi.) 

“Ergash gapli  qo„shma  gap   haqida ma‟lumot”  (tarkibi tobe 

munosabatli sodda gaplardan tarkib topgan va ular o‗zaro tobe 

bog‗lovchilar hamda   nisbiy  so‗zlar vositasida bog‗lanadi.  Tobe 

munosabatli gaplar tarkibi bosh gap hamda ergash gapdan iborat 

bo‗ladi. Ergash gap bosh gap tarkibidagi qaysi bo‗lakni to‗ldirib, 

ma‘nosini ochib berishiga qarab kesim ergash gapli qo‗shma gap, 

ega ergash gapli qo‗shma gap, hol ergash gapli qo‗shma gap, 

to‗ldiruvchi ergash gapli qo‗shma gap, aniqlovchi ergash gapli 

qo‗shma gap kabi turlarga bo‗linadi.). “Ergаshtiruvchi bоg„lоvchili 

qo„shmа gаplаr” (masalan, Shuni unutmangki, halollik hamma 

narsadan afzal.; Qo‗ng‗iroq chalindi, shuning uchun tanaffusga 

chiqdik.; Maktabga bormadik, chunki bugun – yakshanba.; Yomg‗ir 

yog‗sa, dalalar yashnaydi.va b.) 

“Ohang yordamida bog„langan
*
 qo„shma gap haqida ma‟lumot” 

(Bunda qo‗shma gap tarkibidagi teng munosabatli sodda gaplar faqat 

ohang yordamida bog‗lanadi. Masalan, Endi men topishmoq 

aytaman, sizdan javob kutaman.; Kuz keldi, daraxt yaproqlari 

sarg‗aya boshladi kabi); “Boglovchisiz qo„shma gaplarning boshqa 

qo„shma gaplar bilan ma‟nodoshligi” (masalan, Kutubxonachi yetib 

keldi, kutubxona ochildi.– Kutubxonachi yetib keldi va kutubxona 

ochildi.– Kutubxonachi yetib keldi, shuning uchun kutubxona ochildi.) 
 

* Ba‟zi o„quv adabiyotlarida “Ohang yordamida bog„langan qo„shma gaplar” boshqa nom 

bilan “Boglovchisiz qo„shma gaplar” tarzida berilishi noo„rin. Chunki ohang ham nolisoniy 

bog„lovchi vositadir. 

“Bu gаplаrdа vеrgul, tirе, nuqtаli vеrgul vа ikki nuqtаning qo„llаnishi, 

ulаrdа оhаng” (U keldi, biz jo‗naymiz.; Yurt tinch – sen tinch.; Qor 

yog‗di – don yog‗di.; Karima qip-qizil ko‗ylakda; Yodgorni bezgak 

tutyapti.; Qor yog‗di: atrof jim-jit bo‗lib qoldi.; Qarorim shu: ertaga 

jo‗nayman.) 

Berilgan mavzular yuzasidan amaliy-ijodiy ishlar olib borishning 

ko„plab yo„l va usullari bor. Masalan, 

1- topshiriq. Berilgan qo‗shma gaplarni tarkibi kengaygan sodda 

gaplarga aylantirib yozing. 

1.Qayer obod bo„lsa, o„sha yer mehrni tortadi. 2. Hozir 

Gulnorning gavdasini parchalab tashlasalar ham, og„riq sezmagan 

bo„lur edi. (Oybek) 3. Har kimki vafo qilsa, vafo topqusidir…(Bobur) 

4. Quvonchi ko„ksiga sig„masa-da, odob yuzasidan o„zini hazin 

tutishga tirishar edi. (Oybek) 5. Dutor chalib o„tirsam, tori uzilib ketdi. 

6. Кim gapirsa, o„sha aybdor sanaladi. 7. Sen bo„lmasang, gullar 

kulmaydi. 8. Uyga qaytsam, nima deysiz? 9. Ra‟no guruchni endi 

ivitgan ham ediki, ichkaridan Anvar chiqib keldi. (A.Qodiriy) 

Namuna: Sen bo‗lmasang, gullar kulmaydi – Sen bo‗lmaganing 

uchun gullar kulmaydi. 

2- topshiriq. Berilgan tarkibi kengaygan sodda gaplarni qo‗shma 

gaplarga aylantiring. ―Gaplar ma‘nosiga gapning tuzilishi ta‘sir 

ko‗rsatadimi?‖ degan savolga yozma javob tayyorlang. 

1. Yozda qishloqqa borsam. 2. Mening o„qiganimni u eshitadi. 

3.Duolarim yetsin samoga. 4.Bo„liq yer “tayyorman” degandek 

ko„pchib yotibdi. 5. Hali kelishmagani uchun o„zim ham xavotir olib 

o„tiribman. (A.Qahhor) 6. Barno kelavermagach o„tirishga sabri 

chidamay idoradan chiqdi. (O. Yoqubov) 

Namuna: Mening o‗qiganimni u eshitadi – Men o‗qiyman, u 

eshitadi. 

9-sinfning oxirida o„quvchilarga murakkab sintaktik butunliklar 

xususida ham ma‟lumot bеriladi. O„quvchilar gapning ifoda 

maqsadiga ko„ra turlari (darak, so„roq, buyruq gaplar); ritorik so„roq 

gaplar, ularda tinish bеlgilari va ohang, ko„chirma gapli qurilmalar 

bilan tanishtiriladi. 

Demak, ”Sintaksis, ohang va tinish bеlgilari” bo„limini o„rganish 

ona tildan bеlgilangan maqsad: ”ta‟lim oluvchida ijodiylik, mustaqil 

fikrlash malakalari”ni chuqurlashtirib, ”ijodiy fikr mahsulini nutq 

sharoitiga mos ravishda og„zaki va yozma shakllarda to„g„ri, ravon 

ifodalash ko„nikmalarini shakllantirish va rivojlantirish”ga deyarli 

muvofiq kеladi. 

Mavzuni yuzasidan savol va topshiriqlar: 

1. ”Sintaksis va punktuasiya” bo„limining boshqa bo„limlar bilan 

aloqadorligi haqida  nimalarni ayta olasiz? 

2. Maktabda ”Sintaksis, ohang va tinish bеlgilari” bo„limini 

o„qitishning maqsad va vazifalari haqida gapiring. 

3. So„z birikmasini o„qitish imkoniyatlari qaysilar? 

4. So„z birikmasining so„zdan, so„zlar qo„shilmasidan, tasviriy ifoda 

va iboradan farqini tushuntirishga xizmat qiladigan ijodiy-amaliy 

topshiriqlar to„g„risida fikr yuriting. 

5. ”Sodda gap sintaksisi” mavzusini o„qitishda foydalaniladigan 

ijodiy-amaliy topshiriqlar tizimi haqida gapiring. 

6. Tеng munosabatli bog„langan qo„shma gaplarni o„qitishda qanday 

ijodiy-amaliy topshiriqlardan foydalaniladi? 

7. Ergashtiruvchi bog„lovchili qo„shma gaplar mavzusini o„qitishda, 

asosan, nimalarga e‟tibor qaratish zarur? 

8. Yuklamali qo„shma gaplarni o„qitish mеtodikasi haqida fikr 

yuriting. 

9. Nisbiy so„zli qo„shma gaplarni o„qitishda qo„llaniladigan ijodiy- 

amaliy topshiriqlar tizimi haqida so„zlab bеring. 

10. Faqat ohang yordamida bog„langan qo„shma gaplarni o„qitishda 

boshlanish qismi bеrilgan gaplarni davom ettirish, qoliplar asosida 

hosil qilish singari topshiriqlarning amaliy ahamiyati to„g„risida fikr 

yuriting. 

11. ”Grammatika – til imkoniyatlarini o„rganishda yordamchi vosita” 

ekanligini qanday izohlaysiz? 

12. O„quvchilarga murakkab sintaktik butunliklar ta‟limi nima uchun 

kerak? 

13. Qo„shma gapning tarkibiy qismlari orasidagi ma‟noviy 

munosabatga ko„ra qanday turlari bor? 

14. O„quvchi hayotining qaysi o„rinlarida qo„shma gap turlaridan 

ko„proq foydalanadi? 

15. ”Ko„chirma gap” mavzusi ta‟limida o„qituvchi ko„chirma 

gaplarning nechta qolipidan foydalanadi? 

16. Nima uchun ohang nolisoniy vosita sanaladi? 

17. Qo„shma gap tarkibidagi sodda gaplarni bog„lovchi vositalarning 

ma‟nodoshligi va vazifadoshligiga misollar ayting. 

Foydalanish uchun adabiyotlar: 

[1;6;11;20;22;28;32;34;35] 

 
 

PUNKTUATSIYA O„QITISH METODIKASI 

 

Reja: 
1. Punktuatsiya o„qitishning o„ziga xosligi. 

2. Tinish belgilarining qo„llanishi ustida ishlash usullari. 

 

Mavzuga oid tayanch tuhunchalar 

Punktuatsiya, nuqta, vergul, nuqtali vergul, ikki nuqta, tire, undov 

belgisi, so‗roq belgisi, ko‗p nuqta, qavs, qo‗shtirnoq, tinish 

belgilaridan o‗rinli foydalanish 

 

“Punktuatsiya” tilshunoslikning alohida, mustaqil bo„limlaridan 

biri bo„lib, unda tinish belgilari va ularni yozuvda to„g„ri qo„llash 

qonun-qoidalari o„rganilishini bilamiz. Tinish belgilari yozma nutqni 

muayyan qonun-qoidalar asosida tartibga soluvchi, avloddan 

avlodlarga meros bo„lib qola oladigan yozuvni so„zlovchi nuqtayi 

nazaridan yondashgan holda to„g„ri, ifodali, mantiqli bayon qilishda, 

uni ixchamlashda, yozma nutq qismlarining mazmuniy 

munosabatlarini ko„rsatishda muhim vosita vazifasini bajaruvchi 

omillardan biridir. 

Tinish belgilarining ahamiyati shundaki, ushbu belgilar yozma 

matnning mazmuni, sintaktik tuzilishi, qismlar orasidagi ma‟no va 

grammatik munosabatlarni aniqlaydi. Punktuatsiya, bir tomondan, 

yozuvchiga o„z yozma nutqini aniq, to„g„ri, va ifodali bayon eta olish 

imkoniyatini bersa, ikkinchi tomondan, o„quvchiga muayyan 

matndagi fikrni yozuvchi bayon etganidek, yozuvchining maqsadiga 

muvofiq tushuna olish imkoniyatini yaratadi. Demak, punktuatsiya 

ikki tomonlama munosabatni ifodalab, bir paytning o„zida yozuvda 

ifodalangan mantiqni o„quvchiga yozuvchi nazarda tutgan nuqtayi 

nazarda yetkazishdek muhim vazifani bajaradi. 

Agarda tinish belgilari bo„lmaganda edi, insoniyat yozuv orqali 

ifodalangan fikrni to„g„ri anglay olmas, boshqalarning nima 

demoqchiligini bilmasdan qiynalardi. Balki tinish belgilari bo„lmasa, 

yozuv taraqqiyoti ham bugungi takomiliga erishmas edi, bizningcha. 

Hozirgi o„zbek yozuvida 10 xil tinish belgisidan foydalaniladi: 

 

1) nuqta –(.) ; 

2) vergul –(,) ; 

3) nuqtali vergul– (;) ; 

4) ikki nuqta – (:) ; 

5) tire – ( –) ; 

6) undov belgisi – (!) ; 

7) so„roq belgisi – ( ?) ; 

8) ko„p nuqta – (…) ; 

9)  qavs – ( ) , [ ] ; 

10) qo„shtirnoq –( “ “) 

 

Tinish belgilarining asosiy vazifasi nutqning mazmuniy 

bo„linishini ko„rsatish, shuningdek, uning sintaktik tuzilishi va 

intonatsion jihatini aniqlashga yordam berishdan iborat. 

Maktabda “Punktuatsiya” bo„limi boshqa sathlar ta‟limi bilan 

birga olib boriladi va o„quvchilardan 10ta tinish belgisining ishlatilishi 

haqida quyidagilarni bilish talab etiladi: 

Nuqta. Nuqta, asosan, 

1) biror voqea-hodisa haqidagi xabarni bildirgan egali va egasiz, 

yig„iq va yoyiq, sodda va qo„shma tuzilishdagi darak gaplar oxirida 

qo„llaniladi: Tillarning eng yaxshisi so‗zga usta tildir. (A.Avloniy) 

Bahor keldi va gullar ochildi. 

2) tinch ohang bilan aytiladigan buyruq hamda istak gaplarning 

oxirida qo„llaniladi: Sen faqat o‗zingni o‗ylama.(O„.Hoshimov); 

Koshki, biz kutgan yorug‗ kunlar tezroq kelsa. 

3) atov gaplardan so„ng, odatda, nuqta belgisi qo„yiladi: Bahor. 

Barqut kiyib bezandi bog‗lar. ( E.Vohidov) 

4) ba‟zan biri ikkinchisiga mantiqan bog„lanmagan qo„shma 

gaplarning birinchi qismida kuchli to„xtam bo„lsa, undan keyin nuqta 

qo„llaniladi: So‗z tegib shod bo‗ldik. Ammo So‗zga ko‗z tegdi kecha. 

(E.Vohidov) 

5) birinchi qismida nuqta, ko„p nuqta, undov, vergul yoki so„roq 

belgisi bo„lgan ko„chirma gap o„rtasida kelgan muallif gapidan so„ng 

nuqta qo„yiladi va ko„chirma gapning davomi yoziladi: (“K! - m.– 

K”.)   (“K, - m .– K”.) ”Tangrim! – dedi ona.– Farzandimga insof 

ber“. (S.Ahmad) 



342  

6) ism, ota ismi (ba‟zan familiyalar, taxalluslar) qisqartirilganda 

ularning birinchi harfidan (yoki bosh qismidan) so„ng nuqta qo„yiladi: 

A. Oripov, Sh.M.Mirziyoyev, A.N., A.Qod. kabi. 

7) nashriyot ishlarida, lug„atlarda, ma‟lumotnomalarda shartli 

qisqartmalarning birinchi harfi yoki bo„g„inidan so„ng nuqta qo„yiladi: 

sh.k. (shu kabilar),  h.k. (hokazo). b. (boshqalar) 

8) matnning manbayi, muallifi, qachon, qayerda nashr etilganligi 

ko„rsatilganda, muallifning (to„liq yoki) qisqartirilgan ismi, manba 

nomi, nashr yili, sahifa ko„rsatkichidan keyin nuqta qo„yiladi: 

Yo‗ldosheva D., Hamroyeva Sh. Ona tili ta‘limida zamonaviy 

pedagogik texnologiyalar.– Toshkent: Turon zamin ziyo, 2017.–138 

bet. 

9) butunning qismlarini sanash uchun qo„llanilgan arab 

raqamlaridan so„ng ham nuqta ishlatilishi mumkin: O‗zbek 

she‘riyatini bu ikki shoirsiz tasavvur qilib bo‗lmaydi: 1. A. Oripov. 

2. E. Vohidov. 

10) oy, kun, yillarni ifodalovchi arab raqamlardan so„ng nuqta 

qo„yilishi kuzatiladi. Masalan, 21.03.2020. 

11) qavs ichidagi remarkadan so„ng nuqta ishlatiladi: Qilichbek: 

Xo‗jayin, hammasi tayyor bo‗ldi. (Ularni topolmay hayron bo‗ladi.) 

(E.Vohidov) 

Vergul. Vergul, odatda, 

1) bog„lovchilarsiz, sanash ohangi yordamida birikkan uyushiq 

bo„laklar orasida qo„llaniladi: Donolar ko‗zingni, qulog‗ingni, 

qalbingni yomonliklardan berkitish zarurligini uqtirishadi. 

2) qo„shma gap yoki uyushiq bo„laklar tarkibidagi zidlov 

bog„lovchilaridan oldin vergul qo„llaniladi: Sizning yuzingizdan 

chimmatni oldik, biroq hayo pardasini olganimiz yo‗q. (A.Oripov); 

Qor – oppoq, chiroyli, ammo sovuq narsa.; 

3) takror qo„llanilgan bog„lovchilar bilan bog„langan bo„laklar 

yoki gaplar orasida vergul qo„llaniladi: O‗zingni ham, uyingni ham 

o‗zing asra. (I.Karimov); O‗ldimi, uxladimi, endi baribir unga. 

(H.Olimjon) 

4) odatda, ajratilgan bo„laklarning har ikki tomonidan vergul 

qo„yiladi: Tuvada, Enasoy bo‗yida, Yalanglikka ulkan ustun 

qo‗yilgan. (A.Oripov) 

5) undalmalarli gaplarda: a) undalmalar gap boshida kelsa, undan 

so„ng: Ustozlarim, men sizning Bir parcha yuragingiz.( E. Vohidov); 

b) undalmalar gap o„rtasida kelsa, har ikki tomondan: Sog‗ bo‗l, ona 

xalqim, ey tolmas bilak, Doim baland bo‗lsin tabarruk boshing. 

(E.Vohidov); d) undalmalar gap oxirida kelsa, undan oldin vergul 

qo„yiladi: Qoshingizga yana keldim, Quloq soling, Boy ota, Sidqi 

dildan xizmat qilay, Ishga oling, Boy ota. (E.Vohidov) 

6) kirish so„zli gaplarda: a) kirish so„z gap boshida kelsa, undan 

so„ng: Mayli, umrim abadiy emas, Mayli, yashay faqat bir nafas. 

(E.Vohidov); b) kirish so„z gap o„rtasida kelsa, har ikki tomondan: Bu 

yerda, voajab, yuz yillar avval, Dunyoga kelibdi sulton Ulug‗bek. 

(E.Vohidov); d) kirish so„z gap oxirida kelganda vergul ulardan oldin 

qo„yiladi: Ona tilim, sen borsan, shaksiz... (A.O.) 

7) kirish birikmalar ham kirish so„zlar kabi boshqa bo„laklardan, 

asosan, vergul yordamida ajratiladi. Chunonchi, Shunday ekan, 

manmanlik nechun, Kibr-u havo nimaga kerak? ( E.Vohidov) 

8) ha, yo„q, rahmat, xo„sh, qani, xayr, ofarin, salom kabi modal 

ma‟nolarni bildiruvchi so„z-gaplarni boshqa bo„laklardan ajratish 

uchun: Xayr, Sevan, zangori ko‗l, yaxshi qol, Izlarim bor qirg‗oqdagi 

qoyangda. (E.Vohidov) 

9) his-hayajonsiz aytiladigan undov so„zlardan so„ng: Oh, sening 

yoshliging menda bo‗lsaydi... (E.Vohidov) 

10) qo„shma gap takibidagi sodda gaplarni bir-biridan ajratishda: 

a)bog„langan qo„shma gaplar tarkibi -u, (-yu), -da vazifadosh 

biriktiruv bo„g„lovchilari bilan bog„langanda ulardan so„ng vergul 

qo„yiladi: Tog‗laring tegrangda go‗yo Bo‗g‗ma ajdar bo‗ldi-yu, Ikki 

daryo – ikki chashming, Chashmi giryon, o‗zbegim. (E.Vohidov) 

11) zidlov bog„lovchilari (ammo, lekin, biroq) yordamida 

bog„langan qo„shma gaplarda vergul zidlov bog„lovchilaridan oldin 

qo„llaniladi: Mening shoirligim yolg‗ondir, ammo Fuzuliy she‘riga 

oshiqligim rost. (E.Vohidov) 

12) takror bog„lovchilari (goh…goh, yo…yo, dam…dam, 

ba‟zan…ba‟zan) hamda inkor bog„lovchisi (na…na) yordamida 

bog„langan qo„shma gaplarda vergul takror qo„llanayotgan 

bog„lovchilardan oldin qo„yiladi. Masalan, Gohi hudman, gohi behud, 

Shavq-u dardim sharh qil. (E.Vohidov) 

13) ergashgan qo„shma gaplarda ergash gap bosh gapga chunki, 

negaki, toki, go„yo kabi bog„lovchilar bilan bog„langanda, ulardan 

oldin vergul qo„yiladi: Vijdonni asrangiz har nedan ortiq, Bobolardan 

qolgan noyob bu tortiq, Toki avlodlarga yetolsin omon. (A. Oripov) 

14) shart ergash gaplarda vergul shart mayli shaklidan keyin 

qo„llaniladi: Yurtim, seni faqat boyliklaring-chun Sevgan farzand 

bo‗lsam, kechirma aslo! (A.Oripov) 

15) ko„makchili (shuning uchun, shu sababli, shu tufayli kabi) 

qurilmalar yordamida ergashgan qo„shma gaplarda vergul bosh gap 

tarkibida kelgan ko„makchili qurilmalardan oldin qo„yiladi: Ozoda 

ko‗p kitob o‗qiydi, shuning uchun mushohadasi keng. 

16) sabab, maqsad ergash gaplarda vergul birinchi qismda kelgan 

ergash gap tarkibidagi deb so„zidan so„ng qo„yiladi. Masalan, 

Kamalakdek rango-rang bo‗lsin deb, san‘at, tillar Asrlarcha qildim 

jang. ( E.Vohidov) 

17) ohang yordamida bog„langan qo„shma gaplar tarkibi 

mazmunan bir-biriga yaqin bo„lsa, ular orasiga vergul qo„yiladi. 

Masalan, Qo‗n`iroq chalindi, dars boshlandi. 

18) takror gaplar va takrorlangan bo„laklar orasida vergul 

qo„yiladi: Taningda kamtarin a‘zo Bu qo‗llardir, bu qo‗llardir, 

Mudom mehnat uchun paydo Bu qo‗llardir, bu qo‗llardir. 

(E.Vohidov) 

Nuqtali vergul. Nuqtali vergul, odatda, 

1) bog„lovchisiz qo„shma gap qismlari mazmunan bir-biridan 

uzoq bo„lsa: Bayrog‗imiz to‗rt xil rangda: Moviy rang bu yuksaklik; 

Yashilda-chi, yashnar hayot; Qon gupurar qizillikda; Oq aytadi: men 

tinchlik. (E.Vohidov) 

2) tarkibidagi sodda gaplar ketma-ket sodir bo„lgan voqea- 

hodisalarni ifodalab, o„z ichida bir necha tinish belgilari qo„llanilgan 

bo„lsa: … Ona qalbi ezildi; So‗ng tikilib suratga, Kelib qat‘iy jur‘atga 

Minglab maktub yozildi. (E.Vohidov) 

3) bog„lovchisiz qo„shma gap tarkibiga kirgan sodda gaplarda 

voqealar bir-biriga qiyoslansa: Yaxshini yomon dema, olishing bo‗lsa 

ham; Yomonni yaxshi dema, yaqining bo‗lsa ham. (Maqol) 

4) uyushiq bo„laklar guruhlanib o„zaro vergullar yordamida bir- 

biridan ajratilgan bo„lsa , nuqtali vergul ishlatiladi. 

5) har xil turdagi sodda gaplarni o„z ichiga olgan murakkab 

qo„shma gaplarda nuqtali vergul ishlatiladi: 

Do‗stim, qo‗lingni ber, 

O‗zingmisan; 

yo– 

Ko‗rganim malakmi arshi a‘loda.  (E.Vohidov) 

Ikki nuqta. Ikki nuqta quyidagi hollarda ishlatiladi: 

1) umumlashtiruvchi bo„lak uyushiq bo„laklardan oldin kelsa, 

undan so„ng ikki nuqta qo„yiladi: Meni ko‗rgani uyimizga do‗stlarim: 

Murod, O‗tkir, Tal‘at, Mirjamol kelishdi. 

2) ba‟zan uyushiq bo„laklarni alohida ta‟kidlsh maqsadi bilan ular 

gapdan tashqariga chiqariladi, bunday hollarda ikki nuqta 

umumlashtiruvchi so„zdan keyin emas, balki asosiy gapdan keyin 

qo„yiladi: Dunyoda insondan uch narsa qolur: ezgu fikr, ezgu amal, 

ezgu nom. 

3) gapda umumlashtiruvchi so„z bo„lmagan hollarda ham asosiy 

gapdan keyin uyushiq bo„laklarni ta‟kidlash uchun ikki nuqta 

qo„yiladi: Chiqib keldilar qator: Dante, Shiller, va Bayron Firdavsiy, 

Balzak, Tagor. (E.Vohdov) 

4) ohang yordamida bog„langan qo„shma gap qismlari orasida 

keyingi sodda gap oldingi sodda gap mazmunini mantiqan izohlasa: U 

quvonar: hayotimga Yor bo‗ldi ma‘no.  (E.Vohdov) 

5) bog„lovchisiz qo„shma gapda keyingi qism oldingi qismdagi 

olmosh bilan ifodalangan kesimning mazmunini izohlab kelsa, 

oldingi qismdan keyin ikki nuqta qo„yiladi. Masalan, Ravon yo‗l bitta 

shu: Bu ham yaxmalak.  (A.Oripov) 

6) ko„chirma gapli qo„shma gaplarda muallif gapi ko„chirma 

gapdan oldin kelsa, undan so„ng ikki nuqta qo„yiladi. Masalan, 

So‗radi: ―Sen kimsan, nadir kasb-koring, Bunchalar dahshatli turq-u 

atvoring?‖ (E.Vohdov) 

7) reja, mavzu, qaror qilindi kabi so„zlarning ma‟nosi 

izohlanganda ikki nuqta ishlatiladi. 

Tire. Tire
*
 quyidagi hollarda ishlatiladi: 

1) ot kesim (ot, olmosh, harakat nomi, ba‟zan sanoq son bilan 

ifodalangan kesim) bog„lamasiz qo„llanilganda, egadan keyin tire 

qo„yiladi. Masalan, Onayizoring–zamin... (E.Vohdov); Siz intiqib 

kutgan sovg‗a – shu.; O‗qimoq – yuksalmoq.; Yetti karra besh – o‗ttiz 

besh. 

2) ega va kesim orasida ta‟kidni kuchaytirish uchun u, bu, mana 

bu kabi ko„rsatish olmoshlari qo„llanilganda, ular orsida tire 

ishlatiladi. Davlat – bu hammamiz, Davlat – bu hech kim. (E.Vohdov) 
 
 

* Tire bilan chiziqchani farqlash lozim. Tire – punktuatsion belgi, chiziqcha esa orfografik 
belgidir. 

3) ayrim so„z yoki gaplar izohlansa, ularning o„rtasida tire 

qo„yiladi: Shoir– o‗z xalqining yurak parchasi. (E.Vohdov) 

4) uyushiq bo„laklardan so„ng kelgan umumlashtiruvchi so„zdan 

oldin: Daryolar, vodiylar, Dengiz-u tog‗lar – bari Tabiatning 

ko‗rkidir, shaksiz. (E.Vohdov) 

5) agar ajratilgan bo„lakning o„z ichida vergul qo„llanilgan bo„lsa, 

ikki tomonidan tire yordamida ajratiladi: Oysiz osmon – qorong‗u, 

zulmatga qoplangan kenglik –Qiymatsiz orzular armonga tengdek... 

(E.Vohdov) 

6) dialoglarda har bir muallif gapining boshida tire ishlatiladi. 

Masalan, 

– Oyga uchsak, Xoljonni ham olamizmi? 

– Hamma uchsa, axir oshnam, qolamizmi? (E.Vohdov) 

7) ko„chirma gapli qo„shma gaplarda muallif gapi ko„chirma 

gapdan keyin kelsa, undan oldin tire ishlatiladi. Agar muallif gapi 

ko„chirma gap ichida kelsa, tire muallif gapining har ikkala tomonida 

qo„yiladi: ”K,–m”,; ”K,–m,–k”. 

8) ohang yordamida bog„langan qo„shma gaplarni hosil qiluvchi 

sodda gaplar orasida o„zaro zidlik, o„xshashlik, shart munosabatlari 

bo„lsa, bunday sodda gaplar orasida tire ishlatiladi: Hayot osuda– 

yurakda g‗alayon.; Yomg‗ir yog‗di –qut-baraka yog‗di.; Yurt tinch– 

sen tinch.(Maqol) 

9) ohang yordamida bog„langan qo„shma gapning ikkinchi 

qismida gapning kesimi ifodalanmasa, ikkinchi qism gap bo„laklari 

orasida tire ishlatiladi: Do‗st do‗stni kulfatda sinar, odam odamni – 

mehnatda. (Maqol) 

Undov belgisi. Undov belgisi, odatda, 

1) kuchli his-hayajon ohangi bilan aytilgan darak gaplar oxirida 

qo„yiladi: Dehqon sog‗lom! Dehqon–chavandoz! (E.Vohdov) 

2) kuchli his-hayajon ohangi bilan aytilgan undov gaplar oxirida 

qo„yiladi: Oh, bunchalar go‗zal manzara! 

3) kuchli his-hayajon ohangi bilan aytilgan atov gaplar oxirida 

qo„yiladi: Qish! Oppoq qor! 

4) kuchli his-hayajon ohangi bilan aytilgan gap boshidagi 

undalmalardan keyin qo„yiladi: Bolalar! Kitob o‗qimagan xalqning 

kelajagi yo‗q. 

5) kuchli his-hayajon ohangi bilan aytilgan buyruq gaplar oxirida 

qo„yiladi: Kitobingni oqi! 

6) gap o„rtasida ta‟kidlangan bo„lakdan so„ng undov belgisi qavs 

ichida qo„yiladi: Inson nondan ko‗ra ilmga (!) ko‗proq ehtiyojmand. 

Ko„p nuqta. Ko„p nuqta, odatda, 

1) mazmunan tugallanmay qolgan gaplarning oxirida 

so„zlovchining yana nimadir aytmoqchi ekanligini ko„rsatish uchun: 

Bir-birovni avaylang, O‗lgan bilan yer to‗ymas. Endi siz o‗ltiringlar, 

Men havoda bir nafas...  (E.Vohdov) 

2) ba‟zan so„zlovchining o„ylanishi, mulohaza qilishini ko„rsatish 

yoki fikri tugallanmay qolganligini ifodalash uchun ko„p nuqta 

ishlatiladi: O‗n kishilik mehnat qilib, Parcha nonga to‗yaman Bir 

aybim bor, faqat ba‘zan... Rost gapirib qo‗yaman.  (E.Vohdov) 

3) fikr bo„lib-bo„lib ifoda qilinsa yoki duduqlanib aytilgan 

o„rinlarda ko„p nuqta ishlatiladi: Sen...juda...chiroylisan... 

4) ba‟zan gap oxirida kelgan va boshqalar, hokazolar birliklari 

o„rnida ham ko„p nuqta ishlatiladi. 

So„roq belgisi. So„roq belgisi, odatda, 

1) so„roq ohangi bilan aytilgan gaplar oirida qo„llaniladi: Mehmon 

keldi? 

2) so„roq yuklamalari yordamida tuzilgan so„roq gaplar oxirida 

ishlatiladi: Bu gunohning so‗rog‗i bormi? Bormi jallod hukmiga 

qonun? (E.Vohdov) 

3) so„roq olmoshlari bilan hosil bo„ladigan so„roq gaplardan 

so„ng qo„yiladi: Kim nimani tushunmadi?; Yo rab, qandoq kunga 

qoldik, bu nechuk savdo? Odamlarda na shafqat bor, na mehr-u vafo. 

(E.Vohdov) 

4) jumla o„rtasida tushunarsiz o„rinlarga ham so„roq belgisi 

qo„yiladi. 

Qavs. Mazkur belgi, odatda, quyidagi o„rinlarda ishlatiladi: 

1) ifodalanayotgan fikrga yoki uning biror bo„lagiga qo„shimcha 

izoh beruvchi, izoh ma‟nosidagi so„z yoki birikmalar qavsga olinadi: 

Xonaga nuroniy mo„ysafid (dugonamning bobosi) kirib keldi. 

2) kiritma gaplar qavsga olinadi: A.Oripov 1941-yil 21-martda 

(Oradan to‗rt oy o‗tib ikkinchi jahon urushi boshlangan edi) 

Qashqadaryoda tug‗ildi. 

3) remarkalarda qavs ishlatiladi: –Hoy sen kimsan? (Sharpa jim.) 

(E.Vohdov) 

4) olingan misollar yoki ko„chirma gaplarning manbayi qavs 

ichida beriladi: Men nechun sevaman O‗zbekistonni...(A.Oripov) 

5) shaxs, joy, asar, hodisa va shu kabilarning ikki xil varianti 

berilsa, ulardan biri qavsga olinadi. Masalan, “Yulduzli 

tunlar‖(―Bobur‖) tarixiy asar sanaladi. 

6) gazeta va jurnallarda davomi bor, boshi 2-betda kabi so„zlar, 

familiyadan so„ng mansabni bildiruvchi so„zlar qavsda beriladi. 

Qo„shtirnoq. Qo„shtirnoq quyidagi o„rinlarda qo„llaniladi: 

1) ko„chirma gaplar qo„shtirnoqqa olinadi: ―Bugun 

otajonlarimizga, to‗g‗rirog‗i, har kim o‗z otasiga maktub yozadi‖, – 

dedi ona tili o‗qituvchimiz hayajonlanib. 

2) iqtibos(sitata, ko„chirma)lar qo„shtirnoqqa olinadi: ―Tilga 

ixtiyorsiz – elga e‘tiborsiz‖ (A.Navoiy) ekanligini har birimiz 

yurakdan his etishimiz juda muhim. 

3) badiiy asar, gazeta, jurnal, musiqa asarlari, spektakl va rasm 

nomlari, ilmiy to„plamlar nomi qo„shtirnoqqa olinadi. Masalan, 

Qo‗lida Sa‘diyning ‖Guliston‖i bor, ‖Sharq-u g‗arb devoni‖din o‗qir 

menga she‘r.  (E.Vohdov) 

4) muassasa, tashkilot, xo„jalik, korxona, zavod, fabrika, 

mehmonxona va h.k.larning nomlari qo„shtirnoq ichida yoziladi. 

Masalan, ‖O‗zbekiston‖ nashriyoti, ‖Bahor‖ ansambli 

5) transportlarning markasini bildirgan so„zlar, o„simliklarning 

turini, mahsulotlar nomini ifodalovchi leksik birliklar qo„shtirnoqqa 

olinadi. Masalan, ―Neksiya‖, ―Damas‖, ―Kaptiva‖, ―Spark‖ kabi 

avtomobillar O‗zbekistonda ishlab chiqariladi.; ―Golden‖ olma navi 

yurtimizga Janubiy Amerikadan keltirilgan.; ―Kichkintoy‖ bo‗tqasini, 

odatda, bolalar sevib iste‘mol qilishadi. 

6) gapda kinoya qilingan so„z yoki jumla qo„shtirnoqqa olinadi: 

Voy, buncha ―ochilib ketibsiz?‖ 

Shuningdek, tinish belgilari qo„shaloq holatda ham qo„llaniladi
*
: 

Nahotki, yerimiz chappa aylansa!? (She‟rdan); Bechora qushcha!.. 

Ona tili ta‟limi natijasida o„quvchilar egallagan bilim, malaka va 

ko„nikmalar uch parametrli standart ko„rsatkichlar asosida tekshiriladi 

va aniqlanadi. Bular – 1. O„qish texnikasi. 2. O„zgalar fikrini va matn 

mazmunini anglash malakasi. 3. Fikrni yozma shaklda bayon etish 
 

* Tinish belgilarining qo„shaloq holatda qo„llanilishi bilan ularning yonma-yon kelishini 
farqlash lozim. Masalan, ko„chirma gaplar tarkibida yoki sitatali gaplarda qo„shtirnoq va 

vergul yoki tire yonma-yon keladi: ―Seni faqat boyliklaring-chun Sevgan farzand bo‗lsam 

kechirma aslo,‖–deb yozgan edi Abdulla Oripov ―Men nechun sevaman O‗zbekistonni‖ 

she‘rida. 

malakasi. Ijtimoiy buyurtmani o„zida mujassamlashtirgan har uchala 

parametr ham o„quvchidan kommunikativ savodxonlikni talab etadi. 

Har uchala parametr talablari punktuatsion belgilar ta‟limi bilan 

kesishadi, ya‟ni tinish belgilariga oid bilimlarning o„zlashtirilishini 

taqozo etadi. 

5-sinf ona tili mashg„ulotlarida “Biz tinish belgilarimiz” nomli 

quyidagi topishmoqlar to„plamidan foydalanish mumkin: 

Fikrlarning shohbekati o‗zimdirman, 

Har darak gap oxirida hozirdirman. 

Boshqa fikr boshlanajak mendan keyin, 

Belgilarga asos o‗zim, boshman deyin. 

Har bir bosh harf yonimdagi bir soqchidir, 

Qaysi bola buni bilsa, ko‗p yaxshidir. 

Tinch ohangda gap desangiz men bordirman, 

Nutqingizga hammadan ko‗p men yordirman. 

(nuqta) 

Kirish so‗z-u undalmaning mensiz ishi bitmaydi. 

Qo‗shma gap ham yordam so‗rab yonginamdan ketmaydi. 

So‗zlarning ham, gaplarning ham orasida yuraman, 

Chegarani ochish uchun bitta o‗zim turaman. 

Xizmatlarim bir-bir aytib tanishtirsam o‗zimni, 
Maqtanishga yo‗ymang aslo mening aytgan so‗zimni. 

Xizmatlarda turaverib bukr bo‗lib qolgan belim, 

Shaklimgamas, ishimga ―Balli‖ deydi ona-elim. 

(vergul) 

Bizlar egiz uch nuqta, 

Bizdek qo‗sh qanot yo‗q-da. 

Gar kelib qolsak bizlar, 

Gapning davomi uy-da. 

Tushib qolsa jumlalar, 

Xizmatda xo‗p nuqtalar. 

(ko„p nuqta) 

Nomim savolga libos, 

Qaddim-chi, o‗roqqa mos. 

Niyatim sof, ko‗nglim pok, 

Buyruqlardan men yiroq. 

Nuqta boshiga tojman, 

Fikrlarga rivojman. 

Mendan so‗ng bosh harf zarur, 

Qara, turibman mag‗rur. 

(so„roq belgisi) 

Tanishtirsam men o‗zimni tinish belgi bo‗laman, 

Bog‗lamasiz ega, kesim orasida turaman. 

Ko‗chirma gap ko‗chiradi, muallif gapi izohlar, 
Unutmang hech, men ularning orasida bo‗laman. 

Birov gapi – dialogda gap boshida kelaman, 

Ajratilgan so‗z va gapda o‗z o‗rnimni bilaman. 

Yordamimga tayanadi umumso‗z, qo‗shma gap ham, 

Yozuvda sergak bo‗lib xatolarga bering barham. 

(tire) 

Bizlar qo‗shaloq tirnoq, 

Hammamiz ham do‗st, inoq. 

Ko‗chirma gap matnida, 

Bizsiz ish chala, no‗noq. 

Asar, muassasa nomin, 

O‗rtamizga olamiz. 

Sizga kerak o‗rinni, 

Chegaralab qo‗yamiz. 

(qo„shtirnoq) 

Qarindoshmiz nuqtaga, 

Qondoshmiz ko‗p rishtaga. 

Gapda kam-kam kelamiz, 

O‗rnimizni bilamiz. 

Umumlashtiruvchi so‗zning, 

Izohli qo‗shma gapning 

Oldiga tez shoshamiz, 

Joy olamiz, toshamiz. 

(ikki nuqta) 

Do‗stlar, menga bir qarang-a! 

Menday mag‗rur kelishgan 

Belgi yana qayda bor? 

Ko‗rmagansiz, ehtimol. 
Mazmunidan undov, sevinch, nafrat, g‗azab, 

Yo hayajon ma‘nosini anglatsa gap, 

Shunday jumla adog‗ida bo‗lar joyim, 

Mendan so‗ng ham bosh harflar kelar doim. 

Nuqta, vergulmiz bizlar, 

Unutib qolmang sizlar. 

Baland-pastda turamiz 

Qo‗shma gap kelgan kezlar. 

Gar uyushiq bo‗laklar 
Birikib kelsa gapda, 

Sezgirmiz, joy olamiz 

O‗sha satrdan asta. 

(undov belgisi) 

(nuqtali vergul) 

Asli bizlar egiz belgi bo‗lamiz, 

Ba‘zan birga, ba‘zan yolg‗iz kelamiz. 

Gap boshida kelib qolsa raqamlar, 

Yonida turishga bittamiz ham yetamiz. 

Berilsa kirish gaplar, 

Gapdan so‗ng mualliflar. 

O‗yga tolmang, qo‗rqmangiz, 

Oramizga olamiz. (qavs) 

“Punktuatsiya” bo„limiga oid mavzularni o„qitishda ilg„or 

texnologiyalardan foydalanishning usullari nihoyatda ko„p va rang- 

barang bo„lib har bir o„qituvchi, muallim-ustoz o„zi ta‟lim berayotgan 

sinf o„quvchilarining qiziqishlari, bilim darajalari hamda saviyasiga 

qarab metod tanlaydi va qo„llaydi. Zero, tа‟lim jаrаyonidа milliy 

ruhiyatimizni rаd etmаydigаn, sаmаrаli аn‟аnаviy usullаrni sаqlаb 

qоlgаn hоldа dunyo tа‟limi аndоzаlаridаgi ilg„оr pеdаgоgik 

tехnоlоgiyalаrni o„rgаnish vа оnа tili dаrslаridа ulаrdаn sаmаrаli 

fоydаlаnish zаrurаti ta‟limning negizini tashkil etadi. Albatta, 

tanlangan metod o„quvchining yozma nutqida o„z samarasini berishi 

zarur. 

Mavzuni yuzasidan savol va topshiriqlar: 
1. “Punktuatsiya” bo„limi ta‟limining maqsad va vazifalari nimalardan 

iborat? 

2. Ona tili dastur va darsliklarida “Punktuatsiya” bo„limi nega tilning 

boshqa sathlari (masalan, “Sintaksis”) bilan aralash tarzda berilgan? 

3. Nuqtaning ishlatilish o„rinlarini tushuntiring. 

4. Vergulning ishlatilish o„rinlarini tushuntiring. 

5. Nuqtali vergulning ishlatilish o„rinlarini tushuntiring. 

6. Yozuvda ikki nuqtadan qanday paytlarda foydalaniladi? 

7. Yozuvda tiredan qanday paytlarda foydalaniladi? 

8. Yozuvda undov belgisidan qanday paytlarda foydalaniladi? 

9. Yozuvda so„roq belgisidan qanday paytlarda foydalaniladi? 

10. Yozuvda ko„p nuqtadan qanday paytlarda foydalaniladi? 

11. Qavs (yarim qavs) qanday holatlarda qo„llaniladi? 

12. Qo„shtirnoqdan qanday foydalanamiz? 

13. Tinish belgilaridan o„rinli foydalanish imkoniyatlariga misollar 

keltiring. 

14. Qachon tinish belgilari qo„shaloq holatda qo„llaniladi? Nega? 

Foydalanish uchun adabiyotlar: [1;5;6;11;20;22;28;32;34;35] 

 
 

NUTQ USLUBLARI USTIDA ISHLASH METODIKASI 

 

Reja: 

1. Nutq uslublarini o„qitish orqali o„quvchilarda muloqot 

madaniyatini shakllantirish masalasi. 

2. Nutq uslublarini o„qitish metodikasi. 

 

Mavzuga oid tayanch tuhunchalar 
Nutq uslublari: so‗zlashuv uslubi, ilmiy uslub, badiiy uslub, rasmiy 

uslub, publitsistik uslub, fonetik uslubiyat, leksik uslubiyat, morfologik 

uslubiyat, sintaktik uslubiyat, uslublar ta‘limi 

 

Tilimizning sоfligi uchun, bоyishi 

uchun jоn kuydirsаk, fаrzаndlik 

burchimizni аdо etgаn bo„lаmiz. 

Ch.Аytmаtоv 

10-11-sinflar uchun mo„ljallangan “Ona tili” o„quv predmetidan 

amaldagi o„quv dasturi
147

ning “Uqtirish xati”da shunday deyiladi: 

“Ona tili ta‟limining asosiy maqsadi – o„quvchilarning o„z fikrini 

og„zaki va yozma tarzda to„g„ri hamda ravon bayon qiladigan, 

kitobxonlik madaniyati shakllangan, mustaqil va ijodiy fikrlay 

oladigan, o„zgalar fikrini anglaydigan muloqot va nutq madaniyati 

rivojlangan shaxsni kamol toptirishdan iborat”. 
 
 

147http://kompy.info/ orta-talimning-umumtalim-fanlari-boyicha- malaka-talablari-ona- 
v2.html 

http://kompy.info/


353  

Dasturda aytilgan aynan “muloqot va nutq madaniyati 

rivojlangan shaxsni kamol toptirish” maqsadi bevosita nimani kimga 

qanday yetkazish, ya‟ni uslubiyat mavzulari bilan bog„liq. Shu 

boisdan ham o„rta umumta‟lim maktablarining 10-11-sinf ona tili 

mashg„ulotlari to„laligicha nutq uslublari mavzulariga bag„ishlanadi. 

Zero, maktabda ona tili fanini o„qitishning vazifasi – 

–o„quvchi shaxsini fikrlashga, o„zgalar fikrini anglashga, o„z 

fikrini og„zaki hamda yozma shaklda savodli bayon qila olishga 

qaratilgan nutqiy kompetensiyani rivojlantirish; 

–ona tilining imkoniyatlaridan unumli foydalangan holda fikrni 

to„g„ri va ravon bayon eta olishni rivojlantirishga qaratilgan lingvistik 

kompetensiyalarni shakllantirish; 

–yozma nutqda yuksak savodxonlik, adabiy til me‟yorlariga rioya 

etish, uslubiy rang-baranglikdan foydalana olish hamda fanning 

mazmunidan kelib chiqqan holda o„quvchilarda tayanch 

kompetensiyalarni shakllantirishdan iborat. 

Mazkur maqsad va vazifalardan kelib chiqqan holda o„rta ta‟lim 

10-11-sinf bitiruvchilariga “Ona tili” fani bo„yicha quyidagi malaka 

talablarini qo„yadi: 

1. Nutqiy kompetensiya (tinglab tushunish, so‗zlash, o‗qish, 

yozish): 

В1 bo„yicha
*
. 

Tinglab tushunish: sohaviy ilmiy-ommabop nutqni tushunadi, 

tinglangan matndagi asosiy axborotni ajratib oladi, ommaviy axborot 

vositalaridagi dolzarb axborotlar mazmunini, maqsadini idrok etadi, 

tinglab tushunadi. Nutqning to„g„riligi, mantiqiy izchilligi, sofligi va 

ta‟sirchanligini anglaydi, barqaror atamalar, kasb-hunar so„zlarining 

ma‟no xususiyatlarini farqlaydi. 

So„zlash: nutqini ifodali va ravon, mazmunli va ta‟sirchan ifoda 

eta oladi, leksik, grammatik va uslubiy me‟yorlarga amal qiladi, 

nutqda mantiqiy urg„uni o„rinli va to„g„ri qo„yadi. 

O„qish: turli janrdagi matnlarni ifodali va ta‟sirchan o„qiy 

oladi, gapning ifoda maqsadi, his-hayajon, sodda va qo„shma gaplar 

ohangiga rioya qilib o„qiydi. 
 

 

* B1 talablari maktabda “Ona tili” fani chuqurlashtirilmagan o„rta ta‟lim bitiruvchilari uchun, 

B1+ talablari esa maktabda “Ona tili” fani chuqurlashtirilgan o„rta ta‟lim bitiruvchilari uchun 

mo„ljallangan. 

http://hozir.org/59-felda-nechta-zamon-bor.html

Yozish: Ijodiy matnlar yarata oladi. Imlo, tinish belgilari va 

uslubiy qoidalarga amal qiladi. Fikr ifodasida mantiqan izchillikka 

rioya qiladi, unda kirish va kiritmalar, ko„chirma gaplar, tilning ifoda 

vositalaridan foydalanadi. Rasmiy va shaxsiy xatlarni farqlaydi, 

izohlay oladi. 

30 - 35 gapdan iborat ijodiy matn (bayon, insho) yoza oladi. 

В1+ bo„yicha. 

Tinglab tushunish: ilmiy manbalardagi o„rtacha 

murakkablikdagi ma‟lumotlarni tinglab tushunadi. Nutq uslubiyotiga 

xos xususiyatlarni tinglab tushunadi. 

So„zlash: nutqini ifodali va ravon, mazmunli va ta‟sirchan ifoda 

eta oladi, leksik, grammatik va uslubiy me‟yorlarga amal qiladi, 

nutqda mantiqiy urg„uni o„rinli va to„g„ri qo„yadi. 

O„qish: turli janrdagi matnlarni ifodali hamda ta‟sirchan o„qiy 

oladi, ulardagi uslubiy vositalarning ahamiyatini his qiladi. 

Yozish: Ixtisoslikka oid matn tuza oladi, bunda til birliklaridan 

o„rinli foydalanadi. 

35- 40 gapdan iborat ijodiy matn (bayon, insho) yoza oladi. 

2. Lingvistik kompetensiya (fonetika, grafika, orfoepiya, 

orfografiya, leksika, grammatika va uslubiyatga oid): 

В1 bo„yicha. 

Leksika: so„zlarning ko„chma ma‟nosi, uslubiy xususiyatlari va 

atamalarni farqlay oladi, ulardan nutqda to„g„ri foydalana oladi. 

O„zbek tili leksikasining rivojlanishi, boyishi manbalarini izohlay 

oladi. 

Uslubiyat: so„z turkumlari, ularning otlashishi hamda uslubiy 

xususiyatlarini tushuna oladi va izohlay oladi. So„z birikmasi gap va 

uning grammatik belgilari, dialogik nutq belgilari, gap bo„lagining 

tiplari, sodda va qo„shma gaplar ma‟nodoshligini, sintaktik 

qurilmalarni, ko„chirma gap, matnning o„ziga xos xususiyatlarini 

farqlay oladi va muloqotda grammatik hamda sintaktik birliklardan 

o„rinli foydalana oladi. 

В1+ bo„yicha. 

Leksika: leksik vositalarni nutqiy uslublarda o„rinli qo„llay oladi. 

Uslubiyat: so„z turkumlari, gap bo„laklarining uslubiy 

xususiyatlarini tushunib, izohlay oladi. Nutqda grammatik hamda 

sintaktik birliklardan o„rinli foydalana oladi. 

http://hozir.org/axborotning-sintaktik-semantik-va-pragmatik-olchovlari-axborot.html
http://hozir.org/axborotning-sintaktik-semantik-va-pragmatik-olchovlari-axborot.html

Agarda o„rta ta‟limning umumta‟lim fanlari, xususan, “Ona tili” 

fani bo„yicha malaka talablari to„la bajarilsa, jamiyatda chalasavodlik 

bo„lmaydi. 

Bilamizki, uslub arabcha so„z bo„lib, tartib, sistema demakdir. 

O„zbek tilida bu so„z ma‟nosining qamrovi asliga nisbatan bir qadar 

kengroq bo„lib, “biror faoliyatni bajarishdagi, boshqarishdagi o‗ziga 

xos yo‗l” yoki “biror narsa yoki hodisa uchun xos bo‗lgan 

xususiyatlar‖ kabi ma‟nolari ham mavjud. Tilshunoslikda “uslub” 

atamasi zamirida tilning alohida ma‟no anglatish va ifodalash 

maqsadlariga xizmat qiluvchi fonetik, leksik, sintaktik va frazeologik 

vositalari tushuniladi. Tilshunoslikning tildan foydalanish usullarini 

o„rganuvchi tarmog„i stilistika, ya‟ni uslubiyat deb yuritiladi. Demak, 

uslubiyat tilshunoslik fanining alohida sathi bo„lib, nutq jarayonida til 

hodisalaridan maqsadga, sharoitga va muhitga mos ravishda 

foydalanish qonuniyatlari bilan tanishtiradi. Yuqoridagi fikrlardan 

kelib chiqib shuni aytish mumkin: “uslubiyat” atamasi tilshunoslikda 

ikki ma‟noda qo„llaniladi. U, avvalo, til vositalaridan nutqda o„rinli va 

maqsadga muvofiq   ravishda foydalanishni anglatadi. Ayni zamonda 

til vositalarini nutqda tanlab ishlatish qonun-qoidalarini o„rganadigan 

fanning nomini ham bildiradi. 

Uslubiyat muomala madaniyati, nutq odobi – nutq madaniyati 

bilan chambarchas bog„liq. 

Nutq madaniyati – insoniyat umummadaniyatining bir qismi 

bo„lgan ijtimoiy hodisa. Nutq jarayonida yuksak axloqiy me‟yorlarga 

rioya qilish, ta‟sirchan, chiroyli va o„rinli 

so„zlash, tinglash madaniyati, suhbat madaniyati, bahs-munozara 

madaniyati, tildan nutqda e‟tibor va ehtiyotkorlik bilan foydalanish 

shoirona so„zlar bilan aytganda “har bir so„zni yor tanlagandek” 

saylab ishlatish nutq madaniyatining asosini tashkil etadi. Uslubiyat 

bilan nutq madaniyati aynan bir narsa emas, ular bir-birini taqozo 

etuvchi, bir-birini to„ldirib, yuksaltirib boradigan alohida-alohida 

hodisalardir. 

Uslubiyatni o„rganish tarixi sharqda, jumladan, O„zbekistonda 

ham ancha qadimiydir. Uslubiyat garchi hozirgiday alohida soha 

sifatida shakllanmagan bo„lsa ham, biroq tilshunoslik (sarf, nahv, 

lug„at), adabiyotshunoslik (ilmi bade‟, sharh tafsir), shuningdek, ilmi 

insho, ilmi munozara, voizlik san‟ati kabi fanlar tarkibida o„rganib 

kelingan. Abu Mansur Saolibiyning «Muntaxab ul-ijoz vad a‟joz» (XI 

http://hozir.org/toshkent-moliya-instituti-v4.html

asr), Abulqosim al-Lays Samarqandiyning “Risolat ul-istiorat” (XV 

asr), Xondamirning “Nomai nomiy” (XV asr), Mahmud Giloniyning 

“Manozirat ul-insho” (XV asr), Sodiq Jondoriyning “Kitob ul-insho” 

(XVIII asr) kabi asarlari stilistik tadqiqotlarga bag„ishlagandir. Rus 

tilshunosligida uslubiyat XIX asr tilshunoslari A.A.Potebnya, 

Sh.Balli, K.Fossler, keyinchalik V.V.Vinogradov ishlarida o„rganildi. 

O„tgan asrning elliginchi yillaridan boshlab o„zbek tilshunosligida 

til uslubiyati bilan bog„liq nomzodlik va doktorlik ishlari, o„nlab ilmiy 

asarlar yuzaga keldi va uslubiyat fanining alohida soha sifatida 

rivojlanishiga turtki bo„ldi. Bu borada o„zbek tilshunos olimlari Ayub 

G„ulomov, Sh.Shoabdurahmonov, I.Qo„chqortoyev, A.Shomaqsudov, 

I.Rasulov, R.Qo„ng„urov, H.Rustamov, Y.Tojiyev, E.Qilichevlarning 

xizmatlarini alohida ta‟kidlab o„tish joiz. 

Uslubiyat filologiyada adabiyotshunoslik va tilshunoslik 

o„rtasidagi oraliq fan bo„lib, fikrni, maqsadni har bir sohaning o„z 

talablariga mos ravishda til vositalari orqali aniq, ravon, ixcham va 

mukammal ifodalab berish san‟atini o„rganadi. 

Ijtimoiy hayotda shaxslar til vositalaridan turlicha foydalanadilar. 

Chunonchi, olimlar o„z ilmiy asarlarida ilmiy atamalarni qo„llasalar, 

yozuvchi yoki shoirlar badiiy asarlarda tasviriy-ta‟siriy vositalarni 

ko„proq ishlatadilar. Masalan, 

1. Boychechak –piyozdoshlar oilasiga mansub ko‗p yillik o‗t. 
Bo‗yi 7-20 santimetr bo‗ladi. Ildiz bo‗g‗zi bargi bitta, ipsimon, yashil, 

tuksiz, uzunligi o‗simlikning bo‗yiga 

teng keladi. Poya barglari navbat bilan joylashgan, pastkilari qalami 

yoki qalami nashtarsimon, poyani biroz o‗rab turadi. Fevral-mart 

oylarida gullab, meva beradi. 

Cho‗l va adirlarning soz tuproq, qumloq hamda toshloq tuproqli 

yerlarida o‗sadi. 

2. Qattiq yerdan qazilib chiqqan, boychechak, 

Yumshoq yerdan yumalab ciqqan, boychechak, 

Navro‗zimda mo‗ralab chiqqan, boychechak. 

Ko‗klamoyning darakchisi, boychechak, 

Navbahorning xabarchisi, boychechak… (Xalq qo‗shig‗i) 

Har ikkala matnda ham bir narsa haqida fikr yuritilgan. Birinchi 

matnda botanik olim boychechak o„simligi to„g„risida ilmiy izoh 

beradi – ta‟riflaydi. Qo„shiqda esa nazmiy misralarda shu o„tning 

rangli obrazi yaratiladi, boychechakka ta‟sirli, jozibali va shoirona 

https://uz.wikipedia.org/wiki/Piyozdoshlar
https://uz.wikipedia.org/wiki/Piyozdoshlar
https://uz.wikipedia.org/wiki/Ko%CA%BBp_yillik_o%CA%BBtlar
https://uz.wikipedia.org/wiki/Ildiz_(o%CA%BBsimlik)
https://uz.wikipedia.org/wiki/Poya
https://uz.wikipedia.org/wiki/Poya
https://uz.wikipedia.org/wiki/Cho%CA%BBl
https://uz.wikipedia.org/wiki/Adirlar
https://uz.wikipedia.org/wiki/Tuproq
https://uz.wikipedia.org/wiki/Qumloq

tavsif beriladi. Demak, adabiy tilda bir-biridan farq qiladigan uslublar 

mavjud. 

Adabiy tilning ijtimoiy hayotning ma‟lum bir sohasida 

qo„llanadigan ko„rinishi adabiy til uslubi deyiladi. Uslublar tilning 

asosiy vazifalari (kommunikativ, ekspressiv)ga ko„ra bir qancha 

turlarga bo„linadi. Shunga ko„ra, ular vazifaviy uslublar deb ham 

yuritiladi. Ya‟ni nutq uslublari til ifoda vositalarining maqsadga 

muvofiq uyushgan sistemasidir. 

Tilshunoslikda nutq uslublarining besh ko„rinishi mavjudligi va 

bu uslublarning har biri o„ziga xos xususiyatlarga ega ekanligi qayd 

etiladi. Bular quyidagilar: ilmiy uslub, rasmiy-idoraviy uslub, 

publitsistik uslub, so„zlashuv uslubi, badiiy uslub. 

Fan-texnika, san‟atning turli tarmoqlariga doir ilmiy asarlar, 

darsliklar, ilmiy-texnik xabarlar, maqolalar, tezislar ilmiy uslubda 

yoziladi. Ilmiy uslub aniq ma‟lumotlar asosida chiqarilgan ilmiy 

xulosalarga (qoidalar, ta‟riflar, aksiomalarga) boy bo„lishi bilan 

boshqa nutq uslublaridan farqlanadi. 

Ilmiy uslubdagi nutq monologik xarakterga ega bo„lib, unda 

obrazlar, obrazli tasvirlar, ko„chma ma‟noli so„zlar, majoz, bo„yoqdor 

so„zlar, iboralar deyarli uchramaydi. Bu uslubga mantiqiy fikrlash, 

abstraksiya, analiz, sintez, tushunchalarga mos keladigan atamalar 

bilan ish ko„rish xos xususiyatlardir. Shuning uchun u 

o„rganuvchining his-tuyg„ulariga emas, ongiga, tafakkur-shuuriga 

ta‟sir etadi. Ilmiy uslubda har bir fanning o„ziga xos ilmiy 

terminlaridan foydalanadi. Masalan, tilshunoslikda morfologiya, 

sintaksis, fe‘l, tuslanish, kesim, giponimiya kabi atamalar; 

matematikada teorema, tenglama, kosinus, sinus, parallelopiped, 

gipotenuza kabi atamalar; meditsinada analgin, adyulpan, glyukoza, 

validol, penitsillin, glitserin kabi atamalar ishlatiladi. 

Ilmiy uslubda so„zlar, odatda, o„z ma‟nosida qo„llaniladi. Qoida 

yoki ta‟rifning mazmunini ochishga xizmat qiladigan ajratilgan izoh 

bo„laklar, kirish so„z, kirish birikma va kirish gaplar, shuningdek, 

ergashgan qo„shma gaplardan ko„proq foydalaniladi. Gaplarning 

kesimi, odatda, aniq yoki majhul nisbatdagi fe‟llar bilan ifodalanadi; 

moslashuvli birikmalar deyarli hamma vaqt belgisiz (gap bo„lagi, 

unlilar tasnifi, so„z o„zagi kabi): sonlar raqamlar bilan; birinchi shaxs 

birlikdagi kishilik olmoshi (men) ko„plik shaklida (biz) beriladi. Ilmiy 

uslubda gap bo„laklari tartibida inversiya uchramaydi. Ilmiy uslubga 

xos bo„lgan asosiy xususiyatlar deyarli barcha tillarga, jumladan, rus, 

ingliz, nemis, fransuz va h.larga ham tegishlidir. 

Hukumat idoralari tomonidan chiqarilgan qarorlar, qonunlar, 

nizomlar, xalqaro hujjatlar, ariza, tilhat, ma‟lumotnoma, shartnoma, 

chaqiruv qog„ozi, taklifnoma, tavsifnoma, e‟lon, tarjimayi hol, 

hisobot kabilar rasmiy-idoraviy uslubda yoziladi. Bu uslubdagi nutq 

boshqa uslublarga qaraganda ancha siqiq va chegaralangandir. 

Rasmiy-idoraviy uslubning ham o„ziga xos lug„aviy va grammatik 

xususiyatlari mavjud: so„zlar o„z ma‟nosida ishlatiladi, qisqartma 

so„zlardan, har bir sohaning o„ziga xos atamalaridan foydalaniladi. 

Chunonchi, sud jarayoni bilan bog„liq ish qog„ozlarida jinoyat, 

hukm, qonun, ...-modda kabi; universitet ish qog„ozlarida rektorat, 

dekanat, kafedra, dotsent, fan nomzodi kabi so„z va birikmalar 

ishlatiladi. 

Bu uslubda darak va buyruq gaplardan foydalanilib, gap 

bo„laklarining odatdagi tartibiga rioya qilinadi. 

Publitsistik uslub davriy matbuot, ijtimoiy-siyosiy adabiyot, 

ommaviy- siyosiy mavzudagi ma‟ruzalar uslubidir. Bu uslubdan 

targ„ibot-tashviqot ishlarini olib borishda keng foydalaniladi. Odatda, 

gazetalarning bosh maqolalari publitsistik xarakterda bo„lib, ularda 

kundalik turmushdagi tarbiyaviy, iqtisodiy va siyosiy masalalar 

yoritiladi. Publitsistik nutqda ta‟sirchan so„z va birikmalardan, maqol 

va hikmatli so„zlardan, ritorik so„roq gaplardan, takror, murojaat, 

undov, yoyiq undalmalar, chaqiriqlardan foydalaniladi. Publitsistik 

uslubda qurultoy, anjuman, deputat, kengash, hukumat 

rahbarlari, davlat kabi ijtimoiy-siyosiy so„zlar ko„p qo„llaniladi.Gap 

bo„laklari, ko„pincha, odatdagi tartibda bo„ladi, gap kesimlari buyruq 

va xabar maylidagi fe‟llar bilan ifodalanadi. 

So„zlashuv uslubi uchun hos bo„lgan eng asosiy xususiyat bu 

uslubda adabiy til me‟yorlariga rioya qilinishi va nutqning dialogik 

xarakterda ekanligidir. Bu uslub uchun xos bo„lgan xususiyatlar 

quyidagilar: 

1) uslubiy bo„yoqdor so„zlardan foydalaniladi: do‗ndiq, 

vaysamoq, bashara kabi; 

2) nutq jarayonida tovushlarning tushib qolishi, orttirilishi 

kuzatiladi: matbachi ( matbaachi) mazza (maza), haqqi (haqi) kabi; 

3) izohlovchilardan ko„proq foydalaniladi: Salima muallim, 

Toshpo‗lat do‗xtir kabi; 

4) iboralar, maqol, matal, hikmatli so„zlar ko„p uchraydi: jonim 

chiqdi, boshi ochiq,... kabi; 

5) so„zlar tarkibidagi unli, undoshlarni cho„zish: ka-a-atta, huv-v- 

v kabi; 

6) gap bo„laklarining tartibi erkin bo„ladi, to„liqsiz gaplardan, 

undalmali gaplardan  foydalaniladi. 

Nasriy, nazmiy va sahna uchun mo„ljallangan dramatik asarlar 

badiiy uslubda bo„ladi. Badiiy asarlar kishiga ma‟lumot berishi bilan 

birga obrazlar vositasida estetik ta‟sir ham ko„rsatadi. Badiiy uslub 

aralash uslub hisoblanadi, chunki bu uslubda yozuvchi tilda mavjud 

bo„lgan vositalarning hammasidan foydalana oladi. Hatto 

tasvirlanatgan davrning ruhini yoki nutq momentida asar 

qahramonining holatini tasvirlash uchun eskirgan so„zlar, 

vulgarizmlar, shevaga xos so„zlardan ham foydalanishi mumkin. 

Barcha nutq uslublari o„zaro aloqador bo„lib, bir uslubda boshqa 

nutq uslublarining ko„rsatkichlari ham uchraydi. Ayni zamonda har 

bir uslub o„ziga xos fonetik, leksik, morfologik va sintaktik 

vositalarga ega. 

So„zlashuv uslubida hamda badiiy uslubda fonetik vositalardan 

ko„proq foydalaniladi. Fonetik vositalar deganda ba‟zi nutq tovushlari, 

urg„u, ohang va ularning nutqiy ta‟sirchanligi tushuniladi. 

So„zdagi unlilarning cho„zib talaffuz qilinishi ajablanish, ta‟kid, 

kuchaytirish, hayajon, olqish, erkalash, rag„batlantirish, yalinish kabi 

konnotativ ma‟nolarni ifodalaydi. Chunonchi, Qorako‗z opaaa, sizga 

xaaat! Katta konvertda xaaat!!! (N.Qobul) Undoshlarni ikkilantirish 

kuchli hayajonni, qo„rquv yoki nutqiy kamchilikni ifodalashga xizmat 

qiladi. Masalan, Bbbo‗la qoling, ssovqotib ketdim-ku! (M.Ismoiliy) 

Leksik uslubiyat deganda denotativ va konnotativ ma‟noli 

so„zlardan, ko„chma ma‟noli so„zlardan, so„zlarning shakl va ma‟no 

munosabatiga ko„ra turlari (omonim, sinonim, antonim, paronim, 

giponim, partonim...)dan, chegaralangan qatlamdagi so„zlar (eskirgan 

so„zlar, jargon, argo, dialektizmlar, vulgarizmlar...)dan, 

evfemizmlardan, iboralardan nutq sharoitiga mos ravishda to„g„ri 

foydalana olish usullari tushuniladi. 

Funksional-uslubiy bo„yoqqa ham, hissiy-ta‟sirchan bo„yoqqa 

ham ega bo„lgan grammatik shakllarning barchasi morfologik 

uslubiyatning o„rganish obyektini tashkil etadi. 

Sintaksisning ham o„ziga xos uslubiy imkoniyatlari mavjud. Nutq 

uslublariga xos turli sintaktik vositalar, so„z birikmalari va gaplardagi 

sinonimiya, polisemiya, omonimiya hodisasi, so„z tartibi, ifoda 

maqsadiga va tuzilishiga ko„ra gap turlarining nutqda ishlatilishi, 

ko„chirma va o„zlashtirma gaplarning uslubiy xususiyatlari va 

boshqalar sintaktik uslubiyatning asosini tashkil etadi. Sintaktik 

konstruksiyalarning uslubiy bo„yog„i shu konstruksiyalarda 

ifodalangan so„zlar, shaxs-son, kelishik, modallik va so„z tartibi kabi 

grammatik ma‟nolar bilan bevosita bog„lanadi. Chunki tovushlar va 

qo„shimchalar, lug„atning hamma qatlami faqat jumla(kontekst, 

matn)da ma‟lum bir lug„aviy va grammatik (ba‟zi birliklar uslubiy) 

mazmun ifodalaydi. Har bir so„z va grammatik shaklning mazmuni 

hamda ijtimoiy qimmati, odatda, gap ichida ravshanlashadi. 

Chunonchi, 

Navdalarni bezab g‗unchalar, 

Tongda aytdi hayot otini. 

Va shabboda qurg‗ur ilk sahar, 

Olib ketdi gulning totini... (H.Olimjon.) 

Ushbu she‟riy misralardagi hamma so„zlar badiiylikka, 

go„zallikka, zavq-shavqqa xizmat qilgan. Deyarli barcha so„zlar 

ma‟no jihatidan ko„chgan. Ayniqsa, salbiy bo„yoqli qurg„ur so„ziga 

ijobiy tus berilgan. 

Dunyo tillarining deyarli barchasida so„zlashuv, badiiy, rasmiy- 

idoraviy, publitsistik, ilmiy uslub mavjud bo„lib, ular ijtimoiy 

hayotda, o„zaro munosabatlarda, nutqning og„zaki/yozma 

ko„rinishlarida til imkoniyatlaridan me‟yoriy foydalanishni 

ta‟minlaydi. 

Biroq til imkoniyatlari har bir tilda o„sha tilning tabiati, qonun- 

qoidalariga bo„ysungan holda turlicha bo„lib, ular o„ziga xos uslubiy 

vazifalarni bajaradi. Har bir tilning o„ziga xos bo„lgan fonetik, leksik, 

morfologik, sintaktik vositalarini bilish, ularning har qaysisidan o„z 

o„rnida ustalik bilan foydalana olish muhim. Ma‟lum bir nutq uslubiga 

mansub bo„lgan jihatlarni boshqa uslubda asossiz (noto„g„ri) qo„llash 

nutqiy g„alizlikni keltirib chiqaradi. 

Аslidа  kаmоlоt murаkkаblikdа  emаs,  sоddаlikdаdir,  dеydi 

ulug„lаrimiz.  Bilishimiz zаrurki, g„аrb tехnikаdа ilg„оr, аmmо 

mа‟nаviyat, mа‟rifаt, sаn‟аt vа tildа shаrqqа nisbаtаn аnchа оrqаdа.
148

 

Insоn zоti bоrki, hаr sоhаdа, hаr jаbhаdа, hаr o„rindа go„zаllikkа 

intilаdi. Insоn  qаchоnki go„zаllikkа intilmаs  ekаn,  uning tаbiаti 

hаyvоniylаshаdi. O„zbеk tilidа tiriklikkа хоs jаmiki go„zаlliklаrni 

bаdiiy ifоdаlаsh imkоniyati nihоyatdа kеng vа rаng-bаrаngdir. Shu 

bоis biz o„zbеklаr  nutqimizdа  so„zlаr tizmаsidаn shunchаki 

fоydаlаnmаymiz. 

E‟tibоr bеring-а?! 

1. “Sоchingdаn ushlаb turibmаn, hаyot-mаmоting mеning 

qo‗limdа!” (Аyniqsа, bu gаp erkаk qаvmi tоmоnidаn аyolgа nisbаtаn 

аytilgаndа o„tа аyanchli. Sababki, inson uchun, ayniqsa, haqiqiy 

o„zbek ayoli uchun or-nomus masalasi – hаyot-mаmоt masalasidir.) 

Аynаn shu gаpni Аbdulhаmid Sulаymоn o„g„li Cho„lpоn bundаy 

ifоdаlаydi: 

Bir tutаm sоchlаring mеning qo‗limdа, 

G‗ijimlаb o‗pаymu yo tаrаb yеchаy? 

Sir dеb sаqlаgаning mеning qo‗ynimdа, 

Sir dеb sаqlаyinmu yo yеlgа sоchаy? 

Sоchilgаn sоchingdаy sоchilsа siring, 

Аnоr yuzlаringni kimgа tutаsаn?!.. 

Yurakni jizillatadigan darajada go„zal ifoda. Shunday emasmi?! 

Tan bermay ilojimiz yo„q. 

2. “Оrzulаring аmаlgа оshmаsа, bu dunyodа o‗lgаning yaхshi!” 

Qo„pоl jumlа. Sezyapsiz-a?! Аynаn shu gаpni shоh vа shоir 

Zahiriddin Muhammad Bоbur bundаy ifоdаlаydi: 

Ko‗ngli tilаgаn murоdigа yеtsа kishi, 

Yo bаrchа murоdlаrni tаrk etsа kishi. 

Shul ikkisi muyassаr o‗lmаsа оlаmdа 

Bоshin оlib bir sоrig‗а kеtsа kishi. 

Shoir efimik ifodadan shu qadar mahorat bilan foydalanganki, 

mazmunan “zarb bilan otilgan tosh”, shaklan “mayin ipak”ka 

aylangan go„yo… 

3. “Bu yoqqа kеl! Kеtmа! Ko‗z оldimdа bo‗l!” Ba‟zan ko„ngil 

istaklarimiz shu asnoda tilimizga ko„chadi. (Oddiy so„zlashuvda 
 

148 Рустамов А. Сўз хусусида сўз.–Тошкент, 2010. 

mazkur gapni: “Qorangni o‗chirma!” tarzida qo„llashlarini ham 

eshitganmiz.) Buni “аvliyolаrning аvliyosi, mutаfаkkirlаrning 

mutаfаkkiri, shоir dеsаk, shоirlаrning sultоni” hаzrаt mir Аlishеr 

Nаvоiy shundаy ifоdаlаydi: 

Qаrо ko‗zum, kеl-u mаrdumlig‗ emdi fаn qilg‗il, 

Ko‗zim qаrоsidа mаrdum kibi vаtаn qilg‗il… 

Ma‟no qatida ma‟no: “Qaro ko„zim, yonimda qol. Doimo ko„z 

oldimda bo„l” yoki “Qaro ko„zim, ko„zlarim qorachiqlarida yashab 

qol…” 

4. “Хаlqigа хizmаt qilmаgаn оdаm odam emаs, hаyvоndir!” (Bu 

achchiq haqiqatning yalong„och ifodasi, aslida.) 

Buni hаzrаt mir Аlishеr Nаvоiy tа‟biri bilаn аytsаk: 

Оdаmi ersаng dеmаgil оdаmi, 

Оnikim yo‗q хаlq g‗аmidаn g‗аmi. 

Darhaqiqat, elning, yurtning bir kuniga, har koriga yaramasang, 

o„zingni qanday qilib odamlar safiga qo„sha olasan?! 

5. “Ijodkor Erkin Vohidov 80 yoshida dunyodan o‗tdi.” Sovuq, 

ko„ngilni og„ritadigan xabar. Mazkur xabarning badiiy talqinini shoir 

Abdulla Oripov ta‟sirli ifodalaydi: 

Rosa tortishdilar yer bilan osmon, 

Shafaqqa aylandi yanoqlar chunon. 

Shoirni meniki der edi samo, 

Meniki der edi ona yer ammo. 

Shoir-chi, kuyladi ikkalasin ham, 

Zamindan kuch oldi, samoga hamdam. 

Sakson yil chorlashdi o‗rtaga olib, 

Oxir tortishuvda Yer chiqdi g‗olib. 

6. “Dunyoda kir qidiruvchi (hammadan, har narsadan ayb, 

no‗qson, kamchilik topuvchi, maydakash) bo‗lsang, xudodan 

topasan!” Ayovsiz, ammo aniq mantiq. Bu mantiqni ustoz Sadriddin 

Salim Buxoriy shunday ifodalaydi: 

Illat izlaganga illatdur dunyo, 

G‗urbat izlaganga g‗urbatdur dunyo. 

Kim neni izlasa, topar begumon, 

Hikmat izlaganga hikmatdur dunyo. 

Yana bir misol. E‟tibоr bеring-а, birginа go‗zаl qiz birikmаsi 

tаkibidаgi go‗zаl so„zini qаnchа mа‟nоdоshi (yoki ma‟no nozikligida 

farq qiluvchi muqobili) bilаn аlmаshtirа оlаmiz: chirоyli qiz, bejirim 

qiz, xushbichim qiz, husnli qiz, husndor qiz, хushro„y qiz, ko„rkam 

qiz, ko„hlik qiz, barnо qiz, suluv qiz, nazokatli qiz, latofatli qiz, 

deganday qiz, zеbо qiz, sоhibjamоl qiz, ketvorgan qiz, tamtam qiz… 

Hаli bu sirаni yanа dаvоm ettirish imkоni bоr… 

Bu kаbi misоllаrni ko„plаb kеltirishimiz mumkin. 

Nutqimizda, ayniqsa, og„zaki nutqimizda (muloqot jarayonida) 

nafaqat so„z, ibora yoki birikmalar, ya‟ni lisoniy vositalargina emas, 

nolisoniy vosita(ohang, sukut, imo-ishora va b.)lar ham asosiy rol 

o„ynaydi. Masalan, birgina ohangning o„zi ham, ko„z qarash yoki ko„z 

qirini tashlashning o„ziyoq yangi bir mazmun, yangi bir fikr yoki 

munosabatni ifodalaydi. Zero, ma‟lum bir axborotni tinglovchiga 

yetkazish uchun til tizimida mavjud bo„lgan bir necha teng qiymatli 

hodisalardan aynan “bittasi yoki bir nechtasi” qo„llanilgani ko„p 

hollarda nolisoniy omillar – nutq sharoiti, vositasi, muloqot jarayoni, 

so„zlovchi hamda tinglovchining kontakt va distant vaziyati, ruhiy 

holati, bir-biriga munosabati, milliy-madaniy, yosh, jins kabi 

xususiyatlar bilan bog„liq. Struktur tilshunoslik bularning barchasini 

nolisoniy omillar sifatida baholab, tilshunoslikdan “chetga” chiqarib 

qo„yardi. Bunday hodisalar “nolisoniy” (ekstralingvistik, 

paralingvistik…) sifatida nolingvistik baholanishining o„ziyoq, tabiiy 

ravishda, tilshunoslarning diqqatini o„ziga jalb etmagan, fanimizda bu 

vositalarga yetarli e‟tibor berilmagan. Vaholanki, ko„p hollarda 

kommunikatsiya (amaliy faoliyat) jarayonida – samara-ta‟sirchanlik 

nuqtayi nazaridan – bunday tilshunoslikka aloqador bo„lmagan 

vosita/hodisalar tilning o„z hodisalari – nutqiy birliklardan ko„ra 

ko„proq ahamiyat va qiymat kasb etadi. 

Shunday nolisoniy hodisalardan biri ohangdir. Tilshunos olim 

Hasanboy Jamolxonov: “Ohang og„zaki nutqning majburiy fonetik 

komponentidir, usiz gap yoki nutq shakllanmaydi va ifodalanmaydi”, 

deb yozadi
149.

 Nutqimizda mazkur fikrni dalillovchi misollarga har 

kuni har qadamda uch kelamiz. Masalan, mashhur latifani eslaylik: 

Afandi boy, biroq o„ta xasis qo„shnisidan jahllanib unga: ”Siz ahmoq, 

odam emmassiz!” deydi qat‟iy ohangda. Tabiiyki, xasis boy Afandini 

qoziga sudraydi. 

Qozining talabiga ko„ra Afandi deganiga ”iqror” bo„lib aytgan 

gapini oddiygina qilib, hayajonsiz, to„xtamsiz, bir tekis ohangda 
 

 
149 Жамолхонов Ҳ. Ўзбек тилининг назарий фанетикаси. – Т.: Фан, 2009. 

takrorlaydi: ”Siz, ahmoq odam emassiz”. Gap talaffuzida to„xtamning 

“siz”dan keyin berilishi, tabiiyki, gap mazmunini butkul o„zgartirib 

yuboradi… 

Yana bir misol. Keyingi 4-5 yilda oziq-ovqat do„konlarimizda 

maxsus qog„oz qutilarda ”tabiiy sut”lar ko„payib qoldi. Sutqutilarning 

yuzida yozilgan reklamalarni ikki xil ohangda o„qib ko„ramiz: Tabiiy, 

quruq sut qo‗shilmagan.– Tabiiy quruq, sut qo‗shilmagan. (1-gap 

mubolag„a qiladi, 2-gap esa “haqiqat”ni so„zlaydi.) 

Yana bir misol. Nafisa, opam keldi (so„zlovchi Nafisaga opasi 

kelganligini bildiryapti) – Nafisa opam keldi (so„zlovchi (noma‟lum 

tinglovchiga) Nafisa ismli opasi kelganligini bildiryapti).– Nafisa, 

opam keldi (so„zlovchi (sanash ohangidan foydalanib) Nafisa va opasi 

kelganligini bildiryapti). 

Yana bir misol. Mani yorim gul andom (”Mening yorim gul yuzli” 

degan mazmunni uqamiz ”gul andom”ning bo„lib aytilishidan)–Mani 

yorim Gulandom (”Yorimning ismi Gulandom” degan axborot yetib 

keladi qulog„imizga). Keltirgan misollarimiz tilimizning ifoda 

imkoniyatlari nihoyatda keng va rang-barangligidan dalolat beradi.
150

 

Zero, millаtning o„zligini, dunyodа bоrligini, o„zigа хоsligini 

bеlgilоvchi оmillаrdаn аsоsiysi uning оnа tilidir. 

Sukut ham nutqiy muloqot jarayonining muhim nolisoniy 

vositalaridan biridir. “O„zbek tilining izohli lug„ati”
151

da sukut 

arabcha so„z sifatida talqin etiladi va jimjitlik, gapirmaslik, kamgaplik 

ma‟nolarini ifodalashi aytiladi. Bu so„z arab tilidan tilimizga kirgan 

sukun, sukunat va o„zbek tilidagi sukunatli yasama so„zi bilan 

asosdosh bo„lib, u nutqiy muloqot jarayonida o„ziga xos pragmatik 

qiymatga ega lingvomadaniy xususiyatlarni ifoda etadi. Andijonlik 

olim Ma‟murjon Saidxonovning “Aloqa-aralashuv va imo-ishoralar” 

kitobida (Т.: Fan, 2008) sukutni “muomalaviy  mazmunga ega” va 

“muomalaviy mazmunga ega bo„lmagan” turlarga ajratadi. 

Kuzatilishicha, “muomalaviy mazmunga ega” sukut nutqiy muloqot 

jarayonida ellikka yaqin ma‟nolarni yuzaga chiqaradi. Chunonchi, 

isyon ma‟nosi: Qizcha bolalarga xos qaysarlik bilan boshini 

eggancha jim turar, uning sukutida, butun xatti-harakatida nimagadir 

qarshi so‗zsiz isyon bor edi. (Mirmuhsin, Umid) 
 

150 Cho„lliyeva G.T. Ohang nutqiy muloqotning tarkibiy qismi sifatida// BuxDU ilmiy 
axboroti (ISSN 2181-6875).–Buxoro, 2020, № 5 (75). 
151 www.ziyouz.com kutubxonasi Ўзбек тилининг изоҳли луғати/. «С» ҳарфи.–585-б. 

http://www.ziyouz.comkutubxonasiўзбек/

tushunmaslik ma‟nosi: Sukut saqlamoq hamma vaqt ham 

aqllilikdan darak beravermaydi, ammo bilganingni shaqillab gapira 

berish – o‗z obro‗yingni paqirlab to‗kish demak. (Mirmuhsin, Umid) 

“indamasdan indash” ma‟nosi: 

Dardim eshitib, etsa sukut dildorim, 

Shul jimligi menga ming javobdir, javob. (J.Rumiy) va b. 

Sukutning “muomalaviy mazmunga ega bo„lmagan” turiga 

muloqot jarayonidan tashqaridagi holatlar (masalan, Dunyoda 

shunday qo‗shiq borki, yangraganda butun olam sukutga cho‗madi 

kabi) misol bo„la oladi. 

Xalq maqollarida, turli hikmat-u aforizmlarda quyidagilarni 

o„qiymiz: Aqlning go‗zalligi – fikr bilan, Ruhning go‗zalligi – shukur 

bilan, Tilning go‗zalligi – sukut bilan, Qalbning go‗zalligi –zikr bilan 

(Maqol); Ahmoqqa javob – sukut (Maqol); Sukut–donishmandlikning 

boshlanishi (Maqol); …iymon keltirgan kishi yaxshi so‗zlarni 

so‗zlasin yoki sukut saqlasin! (Qur‟oni Karimdan); Kim sukut 

saqlasa, najot topadi (Hadisdan) va b. 

Demak, azal-azaldan xalqimiz sukutni donishmandlik, aqllilik, 

iymonlilik, til go„zalligi sifatida e‟tirof etgan. Biroq nutqiy muloqot 

jarayonida sukut hamisha ham ijobiy xarakter kasb etavermaydi. 

Masalan, Siz sukut saqlasangiz, dunyo ham sizga sukut saqlaydi 

(Aforizm); Mozor uzra sukut etarlar…(A.Oripov) “Sen nega jimsan?” 

ma‟nosida; Sukut o‗ldiradi (Maqol) va h. 

Zero, sukut ham nutqiy muloqot – og„zaki nutqning (nolisoniy) 

nutqiy komponentidir
152

 . 

Keltirgan misollarimiz tilimizning ifoda imkoniyatlari nihoyatda 

keng va rang-barangligidan dalolat beradi. Zero, millаtning o„zligini, 

dunyodа bоrligini, o„zigа хоsligini bеlgilоvchi оmillаrdаn аsоsiysi 

uning оnа tilidir. 

Ziyolilikning ibtidо bеlgisi to„g„ri so„zlаsh vа to„g„ri yozа оlish 

ekanligini inobatga olsak, maktab partasida o„tirgan o„quvchilarni, 

ayniqsa, 10-11-sinf bitiruvchilarini ona tili mashg„lotlarida “qopib 

gapirish”ga emas, “topib gapirish”ga o„rgatishimiz, buning uchun 

ularda istalgan matnni turli uslublarda ifodalay olish malaka va 

ko„nikmalarini shakllantirishimiz va rivojlantirishimiz zarur. 
 
 

152 Yuldasheva D.N. Sukut nutqiy muloqotning (nolisoniy) komponenti sifatida// BuxDU 
ilmiy axboroti (ISSN 2181-6875).–Buxoro, 2020, № 6 (75). 

Mavzuni yuzasidan savol va topshiriqlar: 

1.Tilshunoslikdagi “uslub”, “uslubiyat” atamalari ifodalagan 

ma‟nolarni tushuntiring. 

2. Maktabda “Uslubiyat” bo„limini izchil o„rganish nima uchun 10- 

11-sinflarga to„g„ri keladi? 

3. Nutq uslublari ta‟limining qanday maqsad va vazifalari bor? 

4. Uslubiyatning o„rganilish tarixi haqida ma‟lumot bering. 

5. “Uslubiyat adabiyotshunoslik bilan tilshunoslik o„rtasidagi oraliq 

fan” ekanligini isbotlashga urining. 

6. Nutqning vazifaviy uslublarini sanab bering. ―Yuragi hapriqib 

ketdi‖ gapini turli uslublarda ifodalang. 

7.Ilmiy uslubning rasmiy-idoraviy uslubdan farqli tomonlarini va 

o„xshash jihatlarini aytib bering. 

8.So„zlashuv uslubining o„ziga xos xususiyatlari nimada? 

9.Aralash uslub haqida ma‟lumot bering. 

10. Publitsistik uslubga xos nutq ko„rinishlaridan birini tanlang 

(istalgan gazeta yoki jurnaldan foydalanishingiz mumkin) va uni 

uslubiyat nuqtayi nazaridan tahlil qiling. 

11. Fonetik uslubiyat haqida ma‟lumot bering. 

12.Leksik uslubiyat deganda nimani tushunasiz? 

13. Morfologik va sintaktik uslubiyatning o„ziga xos jihatlari haqida 

ma‟lumot bering. 

14. Nutqning vazifaviy uslublari faqat o„zbek tili uchun xosmi? 

15.O„zbek va rus tillaridagi ilmiy uslubni taqqoslashga harakat qiling. 

16.Nutq uslublariga rioya qilmaslik nutqiy g„alizlikni keltirib 

chiqarishini misollar asosida dalillang. 

17.So„z ma‟nodoshlari uslubiyatini misollar asosida tushuntiring. 

Foydalanish uchun adabiyotlar: [3;6;9;15;17;24;25;35] 

MAKTABDA O„QUVCHILAR NUTQINI O„STIRISH, 

BILIMINI NAZORAT QILISH METODIKASI 

 

Reja: 

1. Nutq o‗stirishning tafakkur bilan aloqadorligi. 

2.Maktabda o‗quvchi nutqiga qo‗yilgan talablar. 

3.Yozma nutqni rivojlantirish – murakkab jarayon. 

4.Ona tilidan o‗quvchilar bilimini nazorat qilish yo‗llari. 

 

Mavzuga oid tayanch tuhunchalar 
Shaxs~tafakkur ~til ~nutq; og‗zaki/yozma nutq, yozma nutqni 

o‗stirish usullari; diktant, bayon, insho, ijodiy matn, yozma ishlarni 

baholash, o‗quvchi bilimini baholash 

 

O„rtа umumtа‟lim tizimi malaka talablarida mаktаbdа tаhsil 

оlаyotgаn o„quvchilаrgа barcha fanlardan, jumladan, “Оnа tili” o„quv 

prеdmеtidаn bеrilаyotgаn tа‟lim (tаrbiya) jarayonida 

o„qituvchi~o„quvchi hamkorligi quyidagilarga erishishi ko„zda 

tutilgan: 

1) milliy tа‟lim-tаrbiya tizimini tаkоmillаshtirish, uning milliy 

zаminini mustаhkаmlаsh; 

2) ona tili ta‟limini zаmоn tаlаblаri bilаn uyg„unlаshtirish аsоsidа 

jаhоn аndоzаlаri vа ko„nikmаlаri dаrаjаsigа chiqаrish; 

3) o„z fikrini og„zaki va yozma tarzda to„g„ri va ravon bayon 

qiladigan, kitobxonlik madaniyati shakllangan, mustaqil va ijodiy 

fikrlay oladigan, o„zgalar fikrini anglaydigan – muloqot va nutq 

madaniyati rivojlangan shaxsni kamol toptirish. 

Mаzkur o„quv prеdmеti o„quvchilаr uchun mаktаb o„quv 

rеjаsidаgi dеyarli bаrchа fаnlаrni o„rgаnish vа o„rgаtishdа vоsitа 

hаmdа fikr tili sifаtidа hаm хizmаt qilаdi, zero, ulаrning shuurigа 

milliy оng, milliy tаrbiya, milliy o„zlik tushunchаlаri оnа tili оrqаli 

singаdi. Mаktаbni bitirib chiqаyotgаn yoshlаr jаmiyatning ertаngi 

egаlаri, ulаrdа ijоdkоrlik, izlаnuvchаnlik, til sеzgirligi, shuningdеk, 

nutqiy tаdbirkоrlikni tаrbiyalаsh esа, аsоsаn, “Оnа tili” o„quv 

prеdmеtining zimmаsigа tushаdi. O„rtа umumtа‟lim mаktаblаridа 

“Оnа tili” o„quv prеdmеti ta‟limining аsоsiy mаqsаdini lo„nda qilib 

ifodalaydigan bo„lsak, maktab ta‟lim-tarbiyasini ko„rgan bola: “ijodiy 

fikrlashi, to„g„ri so„zlashi va xatosiz yoza olishi” zarur. 

Ta‟kidlaganimizdek, istаlgаn vаziyatdа nutq shаrоitigа mоs 

rаvishdа to„g„ri, rаvоn so„zlаy оlish vа хаtоsiz yozа оlish 

mаdаniyatlilikning ibtidоsidir. Shungа ko„rа hаr bir so„z, birikmа vа 

gаpni bаrchа qirrаlаri bilаn оrfоepik, оrfоgrаfik jihаtdаn to„g„ri, o„rinli 

ishlаtа оlishni o„rgаtish, o„z nutqigа nisbаtаn ehtiyotkоrlik tuyg„usini 

shаkllаntirish vа rivоjlаntirish mаzkur o„quv mаshg„ulоtlаrining 

аsоsiy vаzifаsi sаnаlаdi. 

Mustаqillik mаfkurаsi оnа tili tа‟limi mаqsаdini yangilаr ekаn, 

оnа tili tа‟limi o„qituvchilаri оldigа judа mаs‟uliyatli vаzifаni 

ko„ndаlаng qilib qo„ydi: yangi iqtisоdiy, ijtimоiy shаrоitdа fаqаt 

bilimli kishilаrni emаs, bаlki ijоdiy tаfаkkurli, tаdbirkоr shахslаrni 

jаmiyatgа yеtkаzib bеrish, ya‟ni fаrzаndlаrimizdа dеmоkrаtik 

jаmiyatimizgа mоs tаfаkkurni rivоjlаntirish lоzim. Bilimli kishi bilаn 

ijоdiy tаfаkkurli, tаdbirkоr shахs оrаsidа fаrq bоr, аlbаttа. Bilimli 

shахs faqаt o„zi egаllаgаn bilimi dоirаsidаginа fаоliyat yuritа оlаdi, 

хоlоs. Bа‟zаn bilimli kishi o„z bilimidаn аmаldа fоydаlаnа оlmаsligi 

hаm mumkin. Ijоdiy tаfаkkurli, tаdbirkоr shахsning esа imkоniyat 

dаrаjаsi bilimli kishinikigа qаrаgаndа kеngrоq; chunki u nаfаqаt 

bilimni, bаlki uni qаyеrdаn, qаndаy hоlаtdа, qаnchа оlish usulini hаm 

bilаdi. Tаdbirkоr bilimini hаr dаqiqаdа ishgа sоlishi vа undаn o„zi 

uchun hаm, o„zgаlаr uchun hаm nаf bеrаdigаn sаmаrа оlishi tаbiiy. 

Bilamizki, оnа tili mаshg„ulоtlаri fаqаt nutqni egаllаsh yo„llаrini 

emаs, bаlki undаn fоydаlаnish mаdаniyatini hаm tаrbiyalаshi shart. 

Nutq mаdаniyati judа kаttа vа kеng sоhа bo„lib, u bоlаlаrning 

kundаlik оddiy sаlоmlаshishidаn tоrtib kimgа, qаchоn, qаyеrdа vа 

qаndаy so„zlаshigаchа bo„lgаn nutqiy jаrаyonlаrni o„z ichigа оlаdi. 

Bu mаdаniyat sirlаri, аvvаlо, оnа tili mаshg„ulоtlаridа til hоdisаlаrini 

o„rgаnish jаrаyonidа singdirilаdi. 

Mаktаbdа оnа tili o„qitishning bоsh mаqsаdi tilning jаmiyatdа 

tutgаn o„rni, bаjаrаdigаn vаzifаsi bilаn xаrаktеrlаnаdi. Til tuzumlаr 

o„zgаrishi bilаn butkul yangilаnmаydi, o„z хususiyatini, vаzifаsini 

o„zgаrtirmаydi. U kishilik jаmiyatining tаriхiy tаrаqqiyoti jаrаyonidа 

yarаtilgаn, sаyqаl tоpib bоrаyotgаn аniq tаriхiy, mе‟yoriy birlik 

sifаtidа jаmiyat а‟zоlаrining hаmmаsigа tеng хizmаt qilаdigаn аsоsiy 

fikr ifоdаlаsh vоsitаsidir. 

Insоn tаfаkkurining аsоsiy birligi fikr, u оdаtdа, fаqаt til 

yordаmidа mоddiylаshishini yaхshi bilаmiz. Jаmiyatdа fikr аlmаshish 

ijtimоiy jihаtdаn qоnuniy ehtiyoj, hаyotiy zаrurаt bo„lib, bu ehtiyoj 

qоndirilmаsа, zаrurаt bаjаrilmаsа, jаmiyat tаrаqqiyoti hаqidа gаpirish 

hаm mumkin emаs. Shuning uchun hаm hаr bir kishi tildаn 

fоydаlаnishni bilishi, buning uchun esа grаmmаtik jihаtdаn tilning 

o„zidаn хаbаrdоr bo„lmоg„i lоzim. Tilni o„rgаnish bu fаqаt uning 

grаmmаtik qurilishini bilish, tushunchа, tа‟rif vа qоidаlаrni 

o„zlаshtirib оlish bilаn chegаrаlаnish degаni emаs, bаlki o„shа 

tushunchа, tа‟rif vа qоidаlаrni аmаliy jihаtdаn qo„llаy оlish, оnа 

tilining bоy imkоniyatlаridаn fоydаlаnib, fikrni оg„zаki vа yozmа 

shаkllаrdа to„g„ri, rаvоn ifоdаlаsh mаlаkаlаrini egаllаshdаn ibоrаt. 

Mаktаbdа o„qitilаdigаn “Оnа tili” o„quv prеdmеti tilning sеrqirrа 

imkоniyatlаridаn nutqdа fоydаlаnish mе‟yorlаrini o„rgаtаdi. Mаzkur 

mе‟yorlаrni singdirishdа grаmmаtik tushunchаlаr vоsitа vаzifаsini 

bаjаrishi zаrur, аmmо bа‟zаn buning unutib qo„yilishi оnа tili 

tа‟limining bоsh mаqsаdidаn chаlg„ishgа оlib kеlаdi. 

Til tаfаkkur bilаn chаmbаrchаs bоg„liq bo„lib, tаfаkkurdа pаydо 

bo„lgаn hukm, fikr, munоsаbаtning vоqеligi, uning mаvjudligi tildа 

nаmоyon bo„lаdi. Biz istаlgаn prеdmеt, vоqеа-hоdisа hаqidа til 

vоsitаsisiz, so„z vа gаplаrsiz fikrimizni to„laqonli ifоdаlаy оlmаymiz. 

Til − bilish jаrаyonining muhim shаrti. Tilsiz tаfаkkur mаvjud 

bo„lmаgаnidеk, tаfаkkursiz til hаm mаvjud emаs. Hеch qаndаy 

mа‟nоgа egа bo„lmаgаn, fаqаt mа‟lum tоvushlаr tizimidаn ibоrаt 

bo„lgаn so„zlаr muаyyan tushunchаni ifоdаlаmаydi, tаsаvvur hаm 

hоsil qilоlmаydi. Vа nihоyat, fikr ifоdаlаsh funksiyasini bаjаrmаgаn 

bundаy so„zlаr nutq uchun хizmаt qilоlmаydi. 

Nutq – tаfаkkurning til оrqаli yuzаgа chiqishi. Shu bois 

o„qituvchi ona tili mashg„ulotlarini rejalashtirayotganda 

shaxs~tafakkur~til~nutq zanjirini inobatga olishi juda muhim. 

Til vа tаfаkkur munоsаbаti o„zаrо diаlеktik аlоqаdоrlikdа bo„lib, 

birgаlikdа rivоjlаnish vа tа‟sir etish qоnuniyatlаrigа аmаl qilаdi. 

Diаlеktik аlоqаdоrlikdаgi bu ikki hоdisа o„zаrо аjrаlmаs, bir-birini 

tаqоzо etuvchi murаkkаb butunlikdir, shuning uchun ulаrni 

o„rgаnuvchi fаn sоhаlаri hаm o„zаrо аlоqаdоr, аmmо bir nаrsа emаs. 

Tаfаkkur qаnchа rivоjlаntirilsа, o„quvchining fikr bаyon qilish 

mаhоrаti hаm shunchа yuqоri bo„lаdi. 

O„quvchilаrning bilish fаоliyati dinаmik tаrzdа rivоjlаnаdi. Buni 

hisоbgа оlgаn hоldа bеlgilаngаn tа‟limning umumiy vа muаyyan 

fаnlаrgа хоs хususiy mаqsаdlаri o„zаrо mushtаrаklikdа tа‟lim 

mаzmunidа nаmоyon bo„lаdi. Tа‟lim mаzmunining tа‟lim mаqsаdigа 

muvоfiq bo„lishini tа‟minlоvchi muhim shаrtlаridаn biri shundаki, 

tа‟lim jаrаyonidа o„quvchilаrni mustаqil fаоliyat ko„rsаtish, erkin 

fikrlаshgа undоvchi o„quv mаshg„ulоtlаri tizimi, tа‟lim jаrаyonidаgi 

hаr bir prеdmеt, hаr bir turdаgi fаоliyat, hаr bir dаrs vа muаyyan 

dаrsdа o„quvchi bаjаrishi uchun mo„ljаllаngаn o„quv tоpshiriqlаri 

jаmlаnmаsi, bаrchа-bаrchаsi, ya‟ni butun tа‟lim tizimi bоsh mаqsаdni 

аmаlgа оshirishgа, аqliy, mаntiqiy fаоliyatgа kirishish vаzifаsini 

qo„yishgа, аmаlgа оshirishgа хizmаt qilmоg„i kеrаk. Shubhаsizki, 

tа‟lim tizimidа o„qitilаyotgаn hаr bir prеdmеtdаn shu mаqsаdning 

qаysi “bo„lak”chаsini vоqеlаntirishi, ya‟ni hаr bir prеdmеt vа o„quv 

prеdmеtining хususiy mаqsаdini qаt‟iy bеlgilаshni, shu prеdmеt 

bo„yichа tа‟lim mаzmuni, mаtеriаli, usuli vа hаr bir dаrs-u tоpshiriqni 

shu mаqsаdgа bo„ysundirishni – hаr bir qаdаm shu хususiy 

mаqsаdning qаysi yoki qаndаy “murvаt”i bo„lishini aniq bеlgilаshni 

tаlаb etаdi. Tа‟lim mаzmuni uning mаqsаdigа muvоfiq bo„lishini 

tа‟minlаsh uchun yuqоridа bаyon etilgаnlаr bilаn bir qаtоrdа аyni shu 

mаzmunning muаyyan ijtimоiy-iqtisоdiy, siyosiy hаmdа tаriхiy dаvr 

ruhini ifоdаlаshi hаm o„quvchi rivоjlаnishidа muhim аhаmiyat kаsb 

etаdi. O„quvchi kеlаjаkdа munоsib o„rin egаllаshgа intilаyotgаn 

jаmiyatning siyosiy, iqtisоdiy, mа‟nаviy, mаdаniy, mа‟rifiy hаyoti, 

хаlq turmush tаrzi, ruhiyatini hаm tа‟lim mаzmunini o„zidа аks 

ettirishi kеrаk. Chunki хuddi mаnа shu хаlqning turmush tаrzi vа 

jаmiyat hаyotidа o„quvchi munоsib o„rin egаllаshi uchun ungа 

mоslаshishi, tаyyor bo„lishi lоzim.
153

 

Vaholanki, оnа tili tа‟limi mаqsаdi ~ mаzmuni ~ usuli ~ tа‟lim 

vоsitаlаri ~ o„qituvchi-o„quvchi munоsаbаtidа uyg„unlikkа erishish 

haqiqiy dars jarayoni demakdir. 

Хullаs, dаvr o„quvchilаrgа o„zbеk tili qurilishi hаqidаgi bilimni 

emаs, bаlki оnа tili imkоniyatlаrini egаllаsh mехаnizm vа usulini 

bеrishini tаqоzо qilmоqdа. 

Maktabda o„quvchi nutqiga qo„yiladigan asosiy talablar bor. 

Bular– 

1. O„quvchi nutqining nutqiy sharoitga mosligi. Nutq sharoiti 

deganda nutq yaratilayotgan paytda so„zlovchi va tinglovchining 

yoshi, saviyasi, dunyoqarashi, yashash o„rni, muloqot mavzui va b.lar 
 
 

153 Yo„ldosheva D. Ona tili ta‟limi maqsadining tadrijiy taraqqiyoti.–T.: O„zbekiston Milliy 
Ensiklopediyasi, 2013. 

nazarda tutiladi. (Nutqiy sharoit behad ko„p tarkibli, serqirra bo„lib, 

so„zlovchi va tinglovchini nutq paytida qurshab turgan barcha narsa, 

buyum, holatlardan tortib, ularning bilim saviyasi, kasb-kori, 

so„zlovchining maqsadi va imkoniyatlarigacha bo„lgan barcha 

narsalarni o„z ichiga oladi.) 

Og„zaki va yozma nutqning o„z nutqiy sharoitlariga yarasha 

xilma-xil xususiyatlari bor. Chunonchi, so„zlovchining o„z nutqini 

tinglovchilar saviyasini, yoshini, mavqeyini, xarakter-xususiyatini 

hisobga olgan holda bayon qilishi. Buning uchun o„quvchilar bilan 

ayni bir fikrni (axborotni, tilak-istakni va h. k.) o„zidan kichiklarga, 

tengqurlariga, o„zidan kattalarga, yaqinlariga, yaqindan tanish 

bo„lmagan shaxslarga qanday yetkaza olishi ustida muntazam ish olib 

borishga to„g„ri keladi. Bolalarni maktub, xabar, e‟lon, bildirish 

kabilarni yozishga o„rgatish, ayni bir fikrni turli kishilarga turli xilda 

bayon etish ko„nikmalarini shakllantirishga samarali ta‟sir ko„rsatadi. 

2. O„quvchi nutqining mazmundorligi. Istalgan nutq nutq 

sharoitiga mos tushsa, u mazmunli bo„ladi. O„quvchi faqat bilgan 

narsalarini, o„zi xabardor bo„lgan voqea-hodisalarni og„zaki va yozma 

shakllarda to„g„ri bayon qilishi mumkin. Aniq dalillar, kuzatish yoki 

taassurotlar, his-tuyg„ular asosida yuritilgan fikrgina o„zgalar 

diqqatini o„ziga jalb etadi. 

3. O„quvchi nutqidagi fikrning mantiqan to„g„ri, aniq va izchil 
bo„lishi. Nutqda har bir fikr mantiqan asoslangan bo„lsagina, uning 

ta‟sirchanligi ortadi. Bu har bir o„quvchidan narsa, voqea-hodisaga 

sinchkovlik bilan qarash, ularning har biriga to„g„ri baho bera bilish, 

shu yo„l bilan nutqni muntazam va izchil qurish, uni isbotlash, bir 

fikrni ikkinchisi bilan mantiqan to„g„ri bog„lay olish, mavzuga 

aloqador bo„lgan asosiy fikrlarni ikkinchi darajali fikrlardan farqlay 

bilish, qaytariq fikrlarga yo„l qo„ymaslikni talab etadi. 

Nutq – mantiqiy fikrlash mahsuli. U izlash, topish, taqqoslash, 

guruhlash, umumlashtirish, qo„llay olish kabi aqliy faoliyat usullari 

bilan chambarchas bog„langan. 

4. O„quvchi nutqining boy va rang-barangligi. Nutqning boy 

hamda rang-barangligi fikrni bayon qilishda o„zbek tilining leksik 

imkoniyatlari: ma‟nodosh, uyadosh va qarama-qarshi ma‟noli 

so„zlardan, tasviriy ifoda va iboralardan, bo„yoqli va bo„yoqsiz 

so„zlardan, shuningdek, nutqning badiiy qimmatini oshiruvchi 

vositalar: maqol va matallardan, ulug„ kishilarning hikmatga aylanib 

qetgan jumlalaridan, badiiy asarlardan olingan parchalar va yorqin 

adabiy timsollardan, nozik qochirimlar va iboralardan, o„xshatish, 

sifatlash, jonlantirish, istiora, mubolag„a, tashbeh kabi badiiy til 

vositalaridan, ritorik so„roqlardan (hurmat, odob-axloq doirasidan 

chiqmagan holda) foydalanishda namoyon bo„ladi. Tildagi tasviriy 

vositalar nutqqa husn va rang-baranglik baxsh etadi, nutqning 

ta‟sirchanligini ta‟minlaydi. 

5. O„quvchi nutqining aniqligi. Nutqning aniqligi bu faqat narsa, 

voqea-hodisa, jarayonni tasvirlash yoki bayon qilish emas, balki shu 

narsa, voqea-hodisa uchun xos bo„lgan belgilarni aniqlash, ularning 

tasviriga mos tushadigan so„z, so„z birikmalari va gaplar tanlashdan 

ham iboratdir. Aniqlik nutqning boyligi va rang-barangligi bilan 

chambarchas bog„langan. Ma‟lum bir mazmunni turli shakllarda bera 

bilish, nutq sharoitiga mos tushadigan tasvir usulini tanlay olish 

nutqqa aniqlik kiritadi. 

6. O„quvchi og„zaki nutqining ohangdorligi. Ohang o„quvchi 

og„zaki nutqining ta‟sirchaligini oshirish vositalaridan biridir. Shuning 

uchun she‟riy asarlar, nasriy parchalarni ohangdorlikka amal qilgan 

holda o„qiy olish malakasi ham o„quvchi nutqiga qo„yiladigan asosiy 

talablardan biri sanaladi. U ohang yordamida nutqni sintagmalarga 

bo„ladi, mantiqiy urg„uni o„rinli qo„llaydi. Ifodali o„qish malakalari 

faqat adabiyot darsliklarining emas, balki ona tili mashg„ulotlarining 

ham tarkibiy qismiga aylanmog„i foydadan xoli emas. 

7. O„quvchi nutqining (grammatik jihatdan) to„g„ri qurilgan 
bo„lishi. Avvalo, o„quvchi o„z nutqida foydalanishi uchun tuzayotgan 

matniga mos so„z, so„z birikmasi va gaplarni tanlay olishi zarur. 

Shundan keyin har bir grammatik birlikning paradigmatik qatorlaridan 

zarurlarini zargarona foydalana olishi nazarda tutiadi. 

8. O„quvchi nutqining soddaligi va sofligi. Sodda nutq, eng 

avvalo, tushunarli bo„ladi. Nutqning tushunarli bo„lishi, bir tomondan, 

fikrni lo„nda, aniq bayon qilish, tushunarli bo„lmagan g„aliz 

jumlalardan saqlanishda namoyon bo„lsa, ikkinchi tomondan, 

tinglovchining tayyorgarlik darajasiga ham bog„liq. Demak, o„quvchi 

fikrni ham sodda, ravon bayon qilish, ham o„zgalar fikrining 

mohiyatini anglab, uni tushunish imkoniyatiga ega bo„lishi lozim. 

Nutqning sofligi deganda o„quvchilar nutqining har xil qaytariqlar, 

ortiqcha jumlalar, o„zbek adabiy tiliga xos bo„lmagan so„zlar 

(varvarlar)dan xoli bo„lishini nazarda tutadi. 

Yuqorida sanab o„tilgan o„quvchi nutqiga qo„yiladigan asosiy 

talablar o„zaro chambarchas bog„langan bo„lib, o„quvchi yuqorida 

sanalganlarning barchasiga amal qilish orqali to„g„ri nutqqa erishadi. 

Shuning uchun o„qituvchi ona tili mashg„ulotlarida nutqning faqat bir 

tomoniga e‟tiborni kuchaytirib, ikkinchi talabni unutishi mumkin 

emas. Belgilangan talablarga doimiy amal qilinsagina nutq o„stirish 

samarali kechadi. 

Maktabda o„quvchilar nutqini rivojlantirishda murakkab jarayon 

bo„lib, uni amalga oshirishdа qo„yidagilarga e‟tibor qaratish 

muhimdir: 

1. O‗quvchilarni ularga lug‗aviy ma‘nosi notanish bo‗lgan so‗z va 

iboralar bilan muntazam tanishtirib borish. 

2. O‗quvchilarni so‗zning yangi ma‘nolari bilan tanishtirish. 

3. O‗quvchi nutqidagi kamiste‘mol so‗zlarni keng iste‘molli 

so‗zlarga aylantirish. 

4. O‗quvchi nutqidagi adabiy tilga zid so‗zlarni bartaraf etish. 

5. O‗quvchilarda lug‗atlardan foydalanish malakalarini 

shakllantirish va boshqalar. 

O„quv topshiriqlari o„qituvchi tomonidan shunday belgilanishi 

shartki, ularning har birini o„quvchi o„rgansin. (O„rgatish emas, 

o„quvchiga mustaqil o„rganish uchun sharoit yaratish lozim!) 

Maktabda o„quvchining yozma nutqini oshirish hamda tafakkur 

darajasini tekshirishning asosiy vositalari sifatida yozma ishlarga 

ko„proq e‟tibor qaratish zarur. (Oldingi mavzularda ko„proq 

diqqatimizni og„zaki nutqni boyitish, ravonlashtirish va sayqallash 

ishlariga qaratganimiz uchun shu mavzu doirasida o„quvchining 

yozma nutqni takomilashtirish malaka va ko„nikmalari xususida 

to„xtalamiz.) 

So„zni to„g„ri yozish, tinish belgilarini o„rinli qo„llash, fikrni 

uslub talabiga muvofiq bayon qilish o„quvchidan katta mas‟uliyatni 

talab etadi. 

Yozma nutq asosan orfografiya, punkutuatsiya qoidalariga 

bo„ysungan holda – harf va so„zlarning ma‟lum qonuniyat asosida 

o„zaro birikuvi, tinish belgilari, har xil ajratishlar: abzatslar, 

paragraflar va gaplarni grammatik jihatdan aniq va tushunarli bayon 

etish orqali ro„yobga chiqadi. 

Yozma nutqni rivojlantirish og„zaki nutqqa qaraganda ancha 

murakkab jarayon sanaladi. Chunki u o„quvchidan grammatik va 

mazmun jihatidan to„g„ri jumla tuzishni, har bir so„zni o„z o„rnida 

to„g„ri qo„llashni, fikrni ixcham, izchil, ifodali, uslub jihatidan sodda 

va ravon ifodalashni, bayon qilingan fikrlar asosida xulosalar 

chiqarishni talab etadi. Bu nutqning murakkab tabiati yana shundaki, u 

imlo, tinish belgilari va uslub bilan chambarchas bog„liq. Yozma 

nutqning o„ziga xos xususiyatlaridan yana biri uni tekshirish, tuzatish, 

takomillashtiriш mumkinligidir. 

Yozma nutqni nazorat qilishning asosiy ko„rinishlari: diktant, 

bayon, insho va ijodiy matndir. 

Diktant lоtinchа so„z bo„lib, dikto − аytib turib yozdirаmаn 

dеmаkdir. O„quvchilаrgа imlо vа tinish bеlgilаrigа оid qоidаlаrni 

o„rgаtishdа hаmdа bu qоidаlаr yuzаsidаn hоsil qilingаn mаlаkаni 

tеkshirishdа qo„llаnilаdigаn yozmа ish turi hisoblanadi. Diktant – 

оg„zаki nutqni yozmа shаklgа ko„chirish usuli. 

O„quvchi diktant yozishdа dоimо o„qituvchining аytib turishi 

bilаn bir qаtоrdа o„zining ichki nutqigа hаm аsоslаnаdi. 

O„quvchilаrdа to„g„ri yozish ko„nikmаlаrini shаkllаntirishdа 

хilmа-хil diktant turlаridаn fоydаlаnilаdi. Gаrchi diktantlаrning 

bаrchаsi ta‟limiy хususiyatgа egа bo„lsа hаm, lеkin mа‟lum bir mаvzu 

o„tilgаndаn so„ng, shu mаvzuni o„quvchi qаnchаlik o„zlаshtirgаnini 

sinаmоq uchun аlоhidа diktant turi o„tkаzilаdi, bundаy diktant 

ta‟limiy diktant nоmi bilаn yuritilаdi. 

Mаzmun mоhiyatigа qаrаb diktantlar ikki guruhgа bo„linаdi: 

а) tа‟limiy diktant; 

b) nаzоrаt diktant. 

Ta‟limiy diktant mа‟lum bir mаvzu o„tilgаndаn so„ng shu 

mаvzuni o„quvchi qаnchаlik o„zlаshtirgаnini sinаmоq uchun 

o„tkаzilаdi vа, оdаtdа, o„quvchining sinfdаgi аylаnmа dаftаrigа 

yozdirilаdi. Dаrsning birinchi sоаtidа yozdirilgаn diktant kеyingi dаrs 

sоаtidа o„quvchigа dоskаgа yozdirish, diktant qo„shimchа tоpshiriqli 

bo„lsа, ulаrni mаshg„ulоt jаrаyonidа tеkshirish оrqаli hаm nаzоrаt 

qilinаdi. Umumiy nаzоrаt esа аylаnmа sinf dаftаrlаrini yig„ib оlgаn 

pаytdа o„tkаzilаdi, ta‟limiy diktantlаrning bаrchаsi sinf jurnаlidа qаyd 

etilishi u qаdаr muhim emаs. 

Nаzоrаt diktantlаr hаm, оdаtdа, mа‟lum bir mаvzu o„tilgаndаn 

so„ng shu mаvzuni o„quvchi qаnchаlik o„zlаshtirgаnini sinаmоq 

uchun o„tkаzilаdi vа, оdаtdа, o„quvchining yozmа ishlаr dаftаrigа 

yozdirilаdi. Dаrsning birinchi sоаtidа yozdirilgаn diktant kеyingi dаrs 

sоаtidа, аlbаttа, o„qituvchi tоmоnidаn tеkshirilgаn, хаtо vа 

kаmchiliklаr dаftаrning hоshiyasidа qаyd etilgаn, shuningdеk, 

bаhоlаngаn bo„lishi zаrur. Nаzоrаt diktantlаrning bаrchаsi sinf 

jurnаlidа qаyd etilishi zаrur. 

Ta‟limiy diktantlаr qаndаy tаrtibdа o„tkаzilishigа qаrаb 

1) оgоhlаntiruvchi diktant, 

2) izоhli diktant, 

3) tushuntiruvchi diktantgа bo„linаdi. 

Оgоhlаntiruvchi diktantdа imlо vа tinish bеlgilаri mаtn yozishdаn 

оldin, izоhli diktantdа mаtnni yozish jаrаyonidа, tushuntiruvchi 

diktantdа nоtаnish so„zlаr mаtnni o„quvchi yozib bo„lgаnigа qаdаr, 

imlоviy bеlgilаr esа mаtn yozib bo„lingаch tushuntirilаdi. 

Ta‟limiy vа nаzоrаt diktantlаr esа o„z nаvbаtidа mоhiyatаn 

quyidаgi turlаrgа bo„linаdi: 

1) ijоdiy diktant, 

2) lug„аt diktant, 

3) sаylаnmа diktant, 

4) tа‟kidiy diktant, 

5) qo„shimchа tоpshiriqli diktant, 

6) o„z-o„zigа diktant. 

Ko„rinib turibdiki, nаzоrаt diktantdаn bоshqа dеyarli bаrchа 

diktant turlаri ta‟limiy diktant hisоblаnаdi. 

Ijоdiy diktant o„quvchilаr nutqini o„stirishdа, imlоviy, ishоrаviy 

mаlаkа vа ko„nikmаlаrini shаkllаntirishdа, аsоsiysi, ijоdiy tаfаkkurini 

rivоjlаntirishdа kаttа аhаmiyatgа egа. Ijоdiy diktantning bir qаnchа 

turlаri mаvjud. Mаktаbdа eng kеng qo„llаnilаyotgаn vа kаttа ijоbiy 

nаtijа bеrаyotgаn ijоdiy diktant turlаrini quyidаgilаrgа аjrаtish 

mumkin: 

1. O„quvchilаrgа o„rgаtilgаn оrfоgrаmmаlаr tаvsiya qilinаdi vа 

ulаrdаn shu оrfоgrаmmаlаr ishtirоk etgаn gаp tuzish tаlаb etilаdi. 

O„quvchilаr tаvsiya etilgаn оrfоgrаmmаlаr yordаmidа tuzgаn 

gаplаrini o„qib bеrаdilаr. Оrfоgrаmmаlаr tаgigа chizаdilаr vа 

оrfоgrаmmаni nimа uchun shundаy yozilаyotgаnligini аytib bеrаdilаr. 

O„qituvchi o„quvchilаr tuzgаn gаplаrning eng yaхshilаrini tа‟kidlаgаni 

hоldа bоshqа o„quvchilаrigа hаm bu gаplаrni yozishni tаvsiya etаdi. 

2. Mа‟lumki, gаp tаrkibidаgi so„zlаrgа bоg„lаnib kеlishi mumkin 

bo„lgаn so„zlаrni qo„shib gаplаrni kеngаytirish tаlаb etilаdi. Mаsаlаn, 

Pоlizdа qоvunlаr pishib yotibdi gаpidа qоvunlаr so„zini оstigа 

chizilib, shu so„zni bеlgisini bildiruvchi so„zni qo„shish tаlаb etilаdi 

(Pоlizdа shirin qоvunlаr pishib yotibdi.; Pоlizdа shаkаr qоvunlаr 

pishib yotibdi.; Pоlizdа kаttа-kаttа qоvunlаr pishib yotibdi). 

O„quvchilаr shirin, shаkаr, kаttа-kаttа kаbi so„zlаrni qo„shib gаp 

tаrkibidаgi egаni o„z аniqlоvchisi bilаn kеngаytirаdilаr. Diktant 

o„tkаzish jаrаyonidаgi bu kаbi qo„shimchа, o„quvchini izlаnishgа, 

o„ylаshgа undаydigаn tоpshiriqlаr o„quvchilаrning tаfаkkurigа, 

tаfаkkur mаhsulini nutqqа chiqаrishgа ko„mаklаshаdi, shuningdеk, 

ulаrdа so„zlаrni to„g„ri yozish ko„nikmаsi shаkllаntirilаdi. Ijоdiy 

diktantlаrdа so„zlаr sоni оdаtdаgi mе‟yordаn kаmrоqdir, chunki 

o„quvchilаr o„zlаri ijоd qilib, mаtnni to„ldirаdilаr. 

Ijоdiy diktantni bаhоlаshdа o„qituvchi fаqаt diktantning 

imlоsigаginа e‟tibоr bеrmаy, bаlki diktantni qаndаy ijоd 

qilgаnliklаrigа hаm аhаmiyat bеrishi kеrаk. 

Diktant vа uning turlаrini bаhоlаsh mе‟yorlаri. Shu o„rindа 

diktant vа uning turlаrini bаhоlаsh mе‟yorlаrigа qisqаchа to„хtаlib 

o„tish jоiz. Yozmа ishlаrni bаhоlаsh mе‟zоnlаri bir tоmоndаn, 

o„quvchidаgi bilim, mаlаkа, ko„nikmаlаrni хоlis аniqlаsh imkоnini 

bеrsа, ikkinchi tоmоndаn, butun bir istiqbоlni bеlgilаsh vоsitаsi bo„lib 

хizmаt qilаdi. Birоbаrin, bаhо mе‟zоnining bеlgilаnishi vа 

qo„llаnilishidа ijtimоiy аdоlаt, хаlqchillik vа оshkоrаlik tаlаblаrigа 

qаt‟iy riоya qilinаdi. 

Hаr qаndаy mеzоn vа mе‟yorlаr nаzаriya bilаn аmаliyotni 

uyg„unlаshtirishgа хizmаt qilаdi. O„quvchilаrning yozmа ishlаridа 

yo„l qo„yilgаn хаtоlаr, ulаrning хillаri, хаrаktеri, sоdir bo„lish 

sаbаblаr turlichа bo„lishi tаbiiydir. Mаktаbdа yozmа ishlаr (diktant, 

bаyon, inshо) qаysi mаqsаddа o„tkаzilishigа qаrаb ikki turgа 

bo„linаdi: 

а) tа‟limiy yozmа ishlаr (bulаr sinfdа, bа‟zаn uydа mustаqil 

bаjаrilаdi); 

b) nаzоrаt yozmа ishlаr (bulаr sinfdа o„qituvchi bоshchiligidа 

o„tkаzilаdi). 

Оnа tilidаn tа‟limiy yozmа ishlаr (diktant, bаyon, inshо), аsоsаn, 

bilim, mаlаkа vа ko„nikmаlаr hоsil qilish, muаyyan mаvzuni 

mustаhkаmlаsh mаqsаdidа dаrsning mа‟lum qismidа yoki bir dаrsdа 

o„tkаzilаdi. Bulаr sinf ishi dаftаrigа yoki yozmа ishlаr dаftаrigа mаshq 

tаrzidа yozdirilаdi vа tеkshirilаdi, ko„pchilik bаhоlаnаdi. Аmmо bu 

bаhоlаrning bаrchаsi sinf jurnаlidа аks etishi shаrt emаs. 

O„quvchilаrni rаg„bаtlаntirish mаqsаdidа hаr bir tа‟limiy yozmа 

ishdаn kеyin ijоbiy bаhоlаngаn 5-6 o„quvchining bаhоsini jurnаlgа 

qo„yish mаqsаdgа muvоfiq. 

Yozmа ishlаrgа qo„yilаdigаn hаr bir bаhо uchun mе‟yor vа 

mеzоnni bеlgilаshdа хаtоlаr хаrаktеri, хili vа miqdоri hisоbgа оlinаdi. 

Shu jihаtdаn ulаr quyidаgichа guruhlаnаdi: 

а) jiddiy vа ju‘ziy хаtоlаr; 

b) bir хil yoki hаr хil turdаgi хаtоlаr; 

d) tаkrоriy vа tаsоdifiy хаtоlаr; 

e) o‗tilgаn vа o‗tilmаgаn qоidаlаrgа хоs хаtоlаr. 

Jiddiy vа ju‟ziy хаtоlаr deganda nimalar inobatga olinadi? 

Masalan, qaysidir gap oxirida o„quvchi nuqtani qo„yishni unutsa, 

ya‟ni e‟tiborsizlik qilgan bo„lsa, bu juz‟iy kamchilik hisoblanadi. 

(Aytaylik, o„quvchi matndagi deyarli barcha darak gaplarning oxirida 

nuqtani ishlatgan-u, bittagina gap oxirida nuqta tushib qolgan holat 

juz‟iy kamchilikka sabab bo„ladi.) Yoki diktant matnidagi ko„p nuqta 

o„rnida nuqtaning ishlatilishi, ko„p nuqtani uchta emas, ikkita yoxud 

to„rtta qo„yishi; -lar ko„plik shaklini boshqa o„rinlarda to„g„ri yozib 

bir o„rinda noto„g„ri yozib qo„yish (keldilar –keldila) shular 

jumlasidandir. 

Jiddiy xatolar deganda, odatda, orfografik xatolar ko„zda tutiladi. 

Masalan, o„quvchi so„zlar imlosida u va o‗, x va h, d va t, b va p 

kabilarni shevasiga ko„ra yozib qo„yishi; bo„g„in ko„chirishda xato 

qilishi va b. 

Bir хil yoki hаr хil turdаgi хаtоlаr ham o„quvchilarning yozma 

nutqida ko„p uchraydi. Masalan, muayyan grammatik hodisa va bir 

orfografik, punktuatsion, uslubiy qoida bilan bog„liq nuqsonlar bir xil 

tipdagi xatolar hisoblanadi. Bir xil tipdagi xatolarning hammasi bitta 

xato sanaladi va bu baholash uchun mezon bo„ladi. Jumladan, 

– oquvchi bir necha o„rinda ishlatilgan bir so„zda h harfi o„rnida x 

harfini yozgan bo„lsa, hammasi bitta orfografik xato hisoblanadi; 

–agar oquvchi kirish so„zlarning yozilishida oltita punktuatsion 

xatoga yo„l qo„ygan bo„lsa, hammasi bitta xato hisoblanadi; 

Izoh: agar oquvchi vergulning kirish so„zlarda, uyushiq 

bo„laklarda va bog„lovchisiz qo„shma gap qismlari orasida ishlatilish 

qoidalarini bilmasa, bularning har biri alohida-alohida xato sanaladi. 

–agar o„quvchi yozma ishda qaratqich belgisini bir necha o„rinda 

noto„g„ri qo„llagan bo„lsa, bitta uslubiy xatosi sanaladi va h. 

Diktant, bаyon, inshо o„quvchilаr yozmа nutqini o„stirish vа 

sаvоdхоnligini оshirishning eng mаqbul оmillаridаn sаnаlаdi. 

Аyniqsа, imlо vа ishоrаlаrgа оid sаvоdхоnlikni аniqlаshdа 

diktantning o„rni bеqiyos. Diktantning sаmаrаdоrligi mаvzu vа uning 

mаzmuni, mаqsаdning аniqligi hаmdа mеtоdning izchilligigа ko„rа 

bеlgilаnаdi. Diktant hоzirgi o„zbеk аdаbiy tili mе‟yorlаri tаlаblаrigа 

jаvоb bеrishi, uning mаzmuni muаyyan sinf o„quvchilаri uchun 

tushunаrli bo„lishi vа bоg„lаnishli mаtn аsоsidа tuzdirilishi zаrur. 

Nаzоrаt vа tа‟limiy diktantlаr hаjmi quyidаgichа bo„lishi nаzаrdа 

tutilgаn: 

5- sinfdа: – 100-110tа so„z; 

6-sinfdа: – 110-120tа so„z; 

7-sinfdа: – 120-150tа so„z; 

8-sinfdа: – 150-170tа so„z; 

9-sinfdа: – 170-200tа so„z. 

Lug„аt diktant uchun esа so„z miqdоri quyidаgichа bеlgilаnаdi: 

5-sinfdа: – 20-25tа so„z; 

6- sinfdа: – 25-30tа so„z; 

7-sinfdа: – 30-35tа so„z; 

8-sinfdа: – 35-40tа so„z; 

9-sinfdа: – 40-45tа so„z
*
. 

Nаzоrаt vа tа‟limiy diktant, lug„аt diktantlаr uchun bеlgilаngаn 

so„zlаr mе‟yori аmаldаgi tаrtibgа ko„rаdir. Kundаn kungа 

rivojlanayotgan mаktаb tа‟lim tizimi mаzkur mе‟yorlаrni 

tаkоmillаshtirishni vа turmush tаlаbi-yu hаyotiy ehtiyojlаrgа 

mоslаshtirishni tаqоzо etаdi. Bu esа, o„z nаvbаtidа, mutахаssis 

o„qituvchilаrdаn mеtоdik mаhоrаtni, shuningdеk, ijоdiy ish tаjribаni 

tаlаb etаdi. 

Diktant mаtnidаgi so„zlаr miqdоrini bеlgilаshdа undаgi bаrchа 

mustаqil so„zlаr hаm, yordаmchi so„zlаr hаm, аlbаttа, hisоbgа оlinishi 

zаrur. O„qituvchi diktant mаvzusi vа mаqsаdigа qаrаb, mаtndаgi 

so„zlаr sоnini kаmаytirishi yoki ko„pаytirishi mumkin. 

Diktantni bаhоlаshdа quyidаgi mеzоnlаrgа riоya etilаdi: 

“а‟lо” bаhо: а) chiroyli husnixatda mutlаqо хаtоsiz yozilgаn; b) 

chiroyli husnixatda qo„pоl bo„lmаgаn bittа ishоrаviy yoki imlоviy 

хаtоsi bo„lgаn diktantgа qo„yilаdi; 
 

* 10-11-sinflarda, asosan, insho, ijodiy matn, ilmiy va publitsistik matnlar yozdiriladi. 

“yaхshi” bаhо: chiroyli husnixatda ikkitа ishоrаviy vа ikkitа 

(qo„pol hisoblanmaydigan) imlоviy хаtоsi bo„lgаn diktantgа qo„yilаdi. 

Хаtоlаr nisbаtаn o„zgаrishi mumkin, birоq uning umumiy miqdоri 

to„rttаdаn оshmаsligi kеrаk; 

“o„rtа” bаhо: o„rtacha husnixatda to„rttа ishоrаviy vа to„rttа 

imlоviy хаtоsi bo„lgаn diktantgа qo„yilаdi. Хаtоlаr nisbаtаn 

o„zgаrishi, ya‟ni uch imlоviy, bеsh ishоrаviy хаtо ko„rinishidа bo„lishi 

hаm mumkin. 

“qоniqаrsiz” bаhо: xunik yoki e‟tiborsiz yozuvli, yеttitа (va 

undan ortiq) ishоrаviy vа yеttitа (va undan ko„p) imlоviy хаtоsi 

bo„lgаn diktantgа qo„yilаdi. 

Хаtоlаr miqdоri o„n bеshtаdаn оshsа, bundаy diktantgа “bir” bаhо 

qo„yilаdi. 

Shuningdеk, diktantlаrdаgi хаtоlаr nisbаti turlichа ko„rinishdа 

bo„lishigа qаrаmаy, bаhоlаshdа imlо хаtоlаr miqdоri аsоsiy chеgаrа 

hisоblаnаdi
154

. 

Sаylаnmа diktantlаrdа o„quvchi gаpni to„liq yozmаydi, bаlki gаp 

tаrkibidаgi аyrim оrfоgrаmmаlаrni yozаdi. Bu esа qisqа vаqt ichidа 

mа‟lum qоidа аsоsidа yozilishi lоzim bo„lgаn bir qаnchа so„zlаrning 

imlоsini o„rgаnishgа yordаm bеrаdi. 

Sаylаnmа diktant o„quvchilаrdа оnglilik vа mustаqillikni 

kuchаytirаdi. Mаsаlаn, 6-sinfdа оt so„z turkumi o„tib bo„lingаndаn 

so„ng o„qituvchi gаpni to„lа o„qiydi, o„quvchilаr esа shu gаpdаn fаqаt 

ot turkumigа оid so„zlаrni dаftаrlаrigа yozаdilаr, ya‟ni sаylаb оlаdilаr. 

Chunоnchi, o„quvchilаrgа Hаbibullа Qоdiriyning “Оtаm hаqidа” 

kitоbidаn quyidаgi mаtn o„qib bеrilаdi: 

ОTАM YIG„LАDILАR 

Bоbоm vаfоtidаn so‗ng edi. Shаhаr hоvlidа yashаr edik. Bir kun 

uyimizdа shundаy vоqеа ro‗y bеrdi: оyim оdаtimizchа, ertаlаbki 

chоyni buvimning uyigа hоzirlаdilаr-dа, ertа turib yozаyotgаn 

dаdаmni chоygа chаqirgаni kirib kеtdilаr. Biz dаsturхоn tеvаrаgidа 

dаdаmning chiqishini kutаrdik. Bir vаqt оyim nеgаdir indаmаy 

chiqdilаr-dа, o‗tirib bizgа chоy quyib bеrа bоshlаdilаr. 

–Аbdullаni chаqirdingmi, Rаhbаr? – dаdаm chiqаvеrmаgаch, 

оyimdаn so‗rаdilаr buvim. 

–Yo‗q. 
 

154 Долимов У. ва б. Иншо ва диктантни қандай ѐзиш керак? – Т.: Университет, 1991. 

– Nеgа? 

– O‗g‗lingiz yig‗lаb o‗tiribdilаr, – dеdilаr оyim. 

Buvim bеchоrа sаkrаb o‗rinlаridаn turib dаdаmning uyigа yo‗l 

оldilаr. Kаp-kаttа kishining yig‗lаshidаn hаyrаtgа kеlib, mеn hаm 

buvimning оrtidаn ergаshdim. Kirsаk, dаrhаqiqаt, u kishi yum-yum 

yig‗lаr, kursigа tirsаklаnib оlib to‗хtоvsiz yozаr edilаr. Buvim 

dаdаmning bu hоligа birоz qаrаb turdilаr-dа, bir nаrsаni tushundilаr, 

shеkilli, indаmаy mеni bоshlаb оrqаgа qаytdilаr vа o‗tirib chоy ichа 

bоshlаdilаr. Mеn buvimdаn so‗rаdim: 

–Оpа, dаdаm nеgа yig‗lаyaptilаr? 

–Dаdаng jinni bo‗lib qоlibdi, – jаvоb qildilаr buvim vа bоshqа 

so‗z аytmаdilаr. 

Kеyinchаlik аnglаsаm, o‗shаndа dаdаm o‗z sеvikli qаhrаmоni 

Kumushning o‗limi pаytini tаsvirlаb iztirоb chеkаyotgаn ekаnlаr. 

O„quvchilаr mаzkur mаtndаgi оt turkumigа оid so„zlаrni yozib 

bоrаdilаr: bоbоm, vаfоt, shаhаr, hоvli, uy, vоqеа, оpа, оnа, dаdа, 

chоy, jаvоb, so‗z, kishi… 

Sаylаnmа diktantni tеkshirishdа, bаhоlаshdа o‗qituvchi uning 

imlоsigаginа e‘tibоr bеrmаy, to‗g‗ri sаylаb оlishigа (tаnlаb) hаm 

аhаmiyat bеrishi dаrkоr. 

Diktant tugаgаch, o„quvchilаr nеchtа so„z yozgаnliklаrini o„zlаri 

tеkshirаdilаr vа diktant охirigа so„z bilаn qаvs ichidа so„zlаr 

miqdоrini yozib qo„yadilаr. Mаsаlаn, (yigirmа оltitа so„z) yoki (26tа 

so„z) kаbi. 

Lug„аt diktant ko„p vаqt оlmаsligi, iхchаmligi bilаn diktantning 

bоshqа turlаridаn fаrq qilаdi. Shuning uchun hаr bir mаvzuni 

o„tgаndаn so„ng yangi mаvzuni mustаhkаmlаsh uchun bundаy diktant 

turidаn fоydаlаnish mumkin yoki dеyarli hаr mаvzuni (bo„limni) o„tib 

bo„lgаndаn so„ng lug„аt diktant оlish mumkin. “Diktantlаr 

to„plаmi”dа аsоsаn 5-,6-,7-sinflаr uchun lug„аt diktantlаr bеrilgаn. 

Lug„аt diktant uchun dаrsning 7-10 minutini аjrаtish kifоya. 

Shuningdеk, o„qituvchining o„zi hаm lug„аt diktantlаr tаnlаshi 

o„rinlidir. Chunki hаm tа‟limiy, hаm tаrbiyaviy, shаklаn esа o„quvchi 

e‟tibоrini tоrtа оlаdigаn hаm nаsriy, hаm nаzmiy mаtnlаr tаnlаy оlish 

bir tоmоndаn, o„qituvchining mаhоrаt dаrаjаsini ko„rsаtsа, ikkinchi 

tоmоndаn, o„quvchining dаrsgа bo„lgаn qiziqishini kuchаytirаdi. 

Lug„аt diktant o„quvchigа mа‟lum so„zlаrning qаndаy 

yozilishiniginа emаs, bаlki shu so„zning o„zini, uning mа‟nоsini hаm 

o„rgаtаdi. Dеmаk, o„quvchilаr nutqini o„stirishdа bundаy diktant kаttа 

аhаmiyatgа egа. 

Nаzоrаt diktant o„rgаnilgаn qоidаlаrni o„quvchilаr qаnchаlik 

o„zlаshtirgаnini, bu qоidаlаrning qаnchаlik аmаldа tаtbiq qilа 

оlishlаrini nаzоrаt qilish uchun o„tkаzilishini aytib o„tgan edik. 

Bundаy diktant hаr bir kаttа mаvzuni o„tib bo„lgаndаn kеyin yoki 

chоrаk охiridа оlinаdi. Shuning uchun hаm nаzоrаt diktant uchun 

o„quvchilаr mахsus tаyyorgаrlik ko„rishlаri, o„tilgаn mаvzuni 

tаkrоrlаb kеlishlаri tаlаb qilinаdi. Аyni pаytdа o„qituvchi hаm 

o„quvchilаrning yoshi, o„quvchilаr tаrbiyasigа, tаlаbigа jаvоb 

bеrаdigаn vа mаvzugа muvоfiq kеlаdigаn mаtnni tаnlаb yozdirishi 

muhim. 

Nаzоrаt diktant quyidаgi tаrtibdа o„tkаzilаdi: 

O„qituvchi nаzоrаt diktant uchun tаnlаngаn mаtnni аdаbiy tаlаffuz 

mе‟yorlаri аsоsidа ifоdаli qilib ikki mаrtа o„qib bеrаdi. Mаtn 

mаzmuni o„quvchilаrga tushunаrli ekаnligigа ishоnch hоsil qilgаch, 

mаtn tаrkibidа uchrаgаn imlоsi qiyin yoki o„quvchi uchun nоtаnish 

so„zlаr (ko„pi bilan 3tagacha) tаnlаnib dоskаga yozib qo„yilаdi. 

Shundаn so„ng mаtn jumlаmа-jumlа o„qilаdi. Mаtnni to„lа yozib 

bo„lingаndаn so„ng o„qituvchi uni yanа bir bоr sеkin, ifоdаli o„qib 

bеrаdi. Nаtijаdа o„quvchilаr yozgаn diktantini bоshdаn оyoq tеkshirib 

chiqish imkоniyatigа egа bo„lаdilаr. Shundаn so„ng o„qituvchi 

mumkin qаdаr tеzrоq tеkshirib, yo„l qo„yilgаn хаtоlаr ustidа ishlаshi 

lоzim. Аks hоldа mаzkur jаrаyon o„quvchilаr esidаn chiqib kеtib, 

diktantning hеch qаndаy аmаliy fоydаsi bo„lmаsligi mumkin. 

Sаylаnmа diktant hаm qismаn lug„аt diktantgа o„хshаb kеtаdi. 

Fаqаt sаylаnmа diktantning lug„аt diktantdаn fаrqi shundаki, undа 

o„quvchigа tа‟lim оluvchining yosh хususiyatigа, mеntаlеtitgа, milliy 

ruhgа mоs, tаrbiyaviy аhаmiyatli kаttаrоq hаjmdаgi mаtn o„qib 

bеrilаdi. Аmmо diktant sifаtidа mаtnning muаyyan qismi (аlbаttа 

bundа so„zlаr miqdоri, mаtnning mаntiqiy bоg„lаnishli qismi) tаnlаb 

оlinаdi vа o„quvchilаrgа yozdirilаdi. 

Tа‟kidiy diktantdа esа o„qituvchi urg„u bеrib o„qiyotgаn 

o„rinlаrni o„quvchi ilg„аy оlishi vа yozishi nаzаrdа tutilаdi. 

Qo„shimchа tоpshiriqli diktantdа muаyyan mаtn yozdirilgаch, 

o„tilgаn mаvzu yuzаsidаn, аlbаttа, qo„shimchа tоpshiriq bаjаrtirilаdi. 

Mаsаlаn, 7-sinfdа mustаqil vа yordаmchi so„z turkumlаri o„tib 



382  

bo„lingаch оlingаn diktantgа quyidаgichа qo„shimchа tоpshiriq 

qo„yish mumkin: 

Mаtn tаrkibidаgi birinchi vа ikkinchi gаplаrni diqqаt bilаn o„qing. 

Mаzkur gаplаr tаrkibidаgi so„zlаrni mоrfоlоgik tаhlil qiling. 

Mаsаlаn, gаplаr quyidаgi ko„rinishdа bo„lishi mumkin: Suv оnаsi 

– bulоq, so‗z оnаsi – qulоq. Suvni ich, chаshmаni bulg‗аtmа. Suv 
ichаdigаn qudug‗inggа tupurmа. Quduqqа tupurmа, qаytib ichаring 

bоr. 

Suv (оt, turdоsh оt, аniq оt, fаqаt birlikdа qo„llаniluvchi оt) оnаsi 

(оt, turdоsh оt, аniq shахs оti, turlаngаn) – bulоq (оt, turdоsh оt, аniq 

оt)…. kаbi. 

O„z-o„zigа diktantdа o„quvchining хоtirа tipi, izlаnishi, muаyyan 

mаtndаgi аsоsiy fikrni аjrаtа оlishi kаbilаrgа e‟tibоr qаrаtilаdi. Buning 

uchun dаrslikdаn tаnlаngаn yoki o„qituvchi tоmоnidаn mахsus 

tоpilgаn kichik hаjmli mаtn оlinаdi. Mаtn hаr bir o„quvchining o„zigа 

o„qittirilаdi, shundаn kеyin o„quvchi mаtnni ichidа tаkrоrlаb (ya‟ni 

o„z-o„zigа diktоvkа qilib) yozа оlishi zаrur. Bа‟zаn o„z-o„zigа diktant 

uchun o„quvchigа uning “Аdаbiyot” yoki “Vаtаn tuyg„usi” dаrslаridа 

yod оlgаn shе‟riy mаtnlаrini hаm tаnlаsh mumkin. Аgаr o„quvchi 

“Аdаbiyot” yoki “Vаtаn tuyg„usi” dаrslаridа yod оlgаn shе‟riy 

mаtnlаrining mаzmunigа, pаfоsigа e‟tibоr qаrаtgаn bo„lsаlаr, оnа tili 

dаrslаridа diktant yozish jаrаyonidа shundаy mаtnlаrning imlоsigа 

diqqаt qilаdilаr. 

Ona tili ta‟limidagi istalgan amaliy foliyat o„quvchini 

ijodkorlikka, bunyodkorlikka unday olishi lozim. O„quvchining 

egallagan bilimi, ko„nikma-yu malakasi uni qay darajada 

ijodkorlikka, bunyodkorlikka unday olishini ko„rsatuvchi ta‟limiy 

me‟yorlardan biri bayon yozdirishdir. 

Bayon arabcha so„z bo„lib, 1) voqea, hodisa, fikr, mulohaza va 

shu kabilarning og‗zaki yoki yozma ifodasi; 2) matnni o‗qib yoki aytib 

berganlar asosida yozib chiqilgan ish ma‟nolarini beradi. O„zbekiston 

umumta‟lim maktablarida (asosan, 2-9-sinflarda) o„quvchilarning 

fikrlashini rivojlantirish bo„yicha sinf o„quv (yozma) ishining asosiy 

turlaridan biri sifatida foydalaniladi. 

Maktablarda o„quvchilarning nutq madaniyatini o„stirish 

maqsadida V-IX sinf ona tili va adabiy o„qish darslarida muntazam 

suratda bayon yozdirib borish orqali o„quvchilarning ushbu fanlarni 

chuqur, puxta o„zlashtirib olishlariga erishiladi. Bu esa ta‟limda 

muhim ahamiyatga ega. 

Bayon matnlarini tanlashda ijtimoiy-siyosiy hayot, axloq-odob, 

mehnat, nafosat, shukrona, do„stlik, salomatlik, tabiat, Navro„z, non 

kabi mavzularga oid bo„lishiga va hozirgi davr pedagogik talablariga 

javob berishiga alohida e‟tibor qilinadi, o„quvchilarning madaniy, 

adabiy boyliklarimiz haqidagi tasavvurlarini rivojlantirish niyatida 

o„zbek xalq og„zaki ijodi, mumtoz o„zbek va hozirgi davr adabiyoti 

asarlaridan namunalar va parchalar kiritiladi, o„quvchilarda 

baynalmilallik fazilatini o„stirish maqsadida qardosh xalqlar og„zaki 

ijodi va adabiyotidan ham namuna va parchalar beriladi. Shuningdek, 

bayon matnlarini tanlashda o„quvchilarning ular matn mazmunini 

puxta anglab olishlariga, ularda o„zlashtirilgan mazmunni o„z so„zlari 

bilan mustaqil bayon qilish malakasini o„stirishga ham e‟tibor 

beriladi. 

O„qituvchilarga matnlarni erkin tanlash imkoniyatini yaratish 

niyatida ularni ijodiy fikrlashga undaydigan materiallardan ijodiy 

foydalanish o„rinlidir. Demak, bayon o„rta maktab ta‟lim-tarbiya 

tizimida nutq o„stirish vositasi sifatida g„oyat muhim o„rin tutadi. U 

yozma ishning asosiy turlaridan biri bo„lib, asar yoki undan olingan 

parcha mazmunini o„quvchi tomonidan “o„z so„zi”– o„ziga xos uslubi 

asosida izchil, savodli qayta bayon etishni taqozo etadi. 

Bayonning ta‟limiy-tarbiyaviy ahamiyati katta. U ona tili va 

adabiyotdan o„quvchining qanchalik bilim, malaka va ko„nikmalarga 

ega bo„layotganini, nutq madaniyati taraqqiyoti darajasini ko„rsatsa, 

ikkinchi tomondan, matn mazmuni orqali o„quvchini axloq-odob– 

estetik kamolotga yetaklaydi, mehnat va tabiatga muhabbat ruhini 

singdiradi, chinakam insoniy fazilatlarni shakllantiradi. 

Bayon o„z xususiyatiga ko„ra diktant va inshodan farq qiladi. Bu 

uch tur yozma ishlardagi o„zaro umumiy o„xshashlik shundaki, ularni 

o„tkazishdan oldin o„qituvchi yozilishi lozim bo„lgan mavzuni, matnni 

aniqlaydi, o„qiydi, o„quvchilar esa o„qituvchi rahbarligida topshiriqni 

savodli yozish uchun harakat qiladilar. 

Diktant matni o„qituvchi tomonidan aytib turib yozdirilsa, 

bayonda matn o„qib berilganidan so„ng o„quvchilar o„zlashtirganlarini 

xotirasida saqlab qolganlari asosida yozishga kirishadilar. Diktant 

o„quvchilarning grammatikadan qanchalik ongli bilim olganligini 

namoyish etadi, savodxonligini oshiradi, yozuv malakasini puxta 

egallashga undaydi. Bayon va insho yozishda esa o„quvchilar yozma 

nutq malakalarini namoyish etadilar, o„zlarining tafakkur kuchi va 

nutq boyliklariga suyanadilar. Bu bayon bilan inshoning o„xshash 

tomonlaridir. Ular o„rtasidagi farq shundaki, agar bayon ta‟limiy 

xarakterda bo„lsa, matn o„qib berilgach, o„quvchilar uning mazmunini 

og„zaki gapirib beradilar, Shundan keyingina yozishga kirishadilar. 

(Inshoda esa o„quvchilarga matn o„qib berilmaydi, balki faqat mavzu 

tavsiya etiladi. Mavzu bo„yicha reja tuziladi va o„quvchilar shu reja 

bo„yicha o„z fikrlarini mustaqil ravishda ifodalaydilar.) 

Bayon o„qituvchining nazorati nuqtayi nazaridan ikki turga 

bo„linadi: 

1) ta‟limiy bayon, 

2) tekshiruv bayon. 

Ta‟limiy bayonni og„zaki shaklda ham, yozma shaklda ham 

o„tkazish mumkin. Tekshiruv bayon esa (bayon matni o„qituvchi 

tomonidan o„qib berilgach, mazmun o„quvchilar tomonidan 

o„zlashtirilib og„zaki so„zlab berilsa-da) yozma shaklda o„tkaziladi. 

Tabiiyki, bayon matnini tanlashda o„quvchilarning yosh xususiyatlari 

va bilim saviyalari hisobga olinadi, ayniqsa, matnning tarbiyaviy 

jihatiga, davr talablariga qay darajada mosligiga alohida e‟tibor 

beriladi. 

Bayonlar o„tkazilish maqsadi va tartibiga qarab bir necha turlarga 

bo„linadi: 

1) matnga yaqinlashtirilgan bayon; 

2) qo„shimcha topshiriqli bayon; 

3) saylanma bayon; 

4) ijodiy bayon; 

5) ixcham bayon. 

Matnga yaqinlashtirilgan bayon. Mazkur bayon turi o„quvchidan 

diqqat-e‟tiborni, mantiqan o„zaro yaqin hodisalar assotsatsiyasini 

taqozo etadi. Bunda muallifga xos so„z va iboralardan foydalanish 

talab qilinadi. Buning uchun badiiy til xususiyati bilan ajralib 

turadigan asarlar tavsiya etiladi. Vaholanki, matn yuzasidan bayon 

yozishdan oldin o„quvchilar muallifning har bir fikri, iborasi va 

uslubini aniq tushunib olishi va uni o„z bayonida qo„llashi zarur. 

Matnga yaqinlashtirib yozilgan bayonda muallif fikrini o„quvchi 

o„z so„zi bilan bayon etishi mumkin. Ya‟ni birinchi shaxs tilidagi 

bayon matnini uchinchi shaxs tilida yoki, aksincha, uchinchi shaxs 

tilidagi bayon matnini birinchi shaxs tilida bayon etishi ham mumkin. 

Albatta, bu o„quvchining saviyasiga, kitobxonlik darajasiga, 

mahoratiga bog„liq. Biroq, eng muhimi, o„quvchi muallif qo„llagan 

so„z va iboralardan yozma nutqda keng foydalanishi zarur. Bu 

o„quvchi lug„at boyligini oshiradi va faollashtiradi, til birlilaridan 

ijodiy foydalanishni o„rganadi. Bunda matn hajmi uncha katta 

bo„lmasligi muhim. 

Masalan, Mirkarim Osimning “Shiroq” hikoyasidan olingan 

quyidagi parchani matnga yaqinlashtirib bayon yozish uchun tanlash 

mumkin: 

Boshliqlar bu mushkul muammoni yechish uchun bosh qotirib 

o‗tirganlarida o‗tov eshigi oldida qurolli yigit Shiroq degan bir 

cho‗ponning ijozat so‗rayotganini bildirdi. 

–Shiroq? – deb qoshini chimirdi Rustak. –Kim u? 

–Shiroq bizning urug‗dan. O‗zi ertakchi, dostonchi dono chol. 

Butun umri cho‗ponlik bilan o‗tgan, – dedi Saksfar. 

–Undoq bo‗lsa chaqir bu yoqqa o‗sha dono cholni. 

–Eshikdan yoshi oltmishdan oshgan tetikkina, barvasta bir chol 

kirib, ta‘zim qildi. 

–Ijozat beringlar, men ham qatoringizda o‗tirib, o‗z fikrimni 

aytsam. Nima to‗g‗rida gaplashayotganingizni bilaman. 

–O‗tir, o‗tir, gapingga quloq solamiz. 

–Eron shohining askarlari Sirdaryo ostidagi qum donalaridan 

ham ko‗p, ularni jangga chorlab, yengish mahol. Ammo ularni qirib 

tashlash uchun bir yo‗l bor. Quloq soling… 

Qo„shimcha topshiriqli bayon, asosan, ona tili darslarida 

o„tkaziladi. Qo„shimcha topshiriqli bayondа matn mazmunini to„g„ri 

anglay olish, uni belgilangan me‟yorda yoritib berish kabi talablardan 

tashqari, masalan, biror grammatik qoida yuzasidan olingan bilimni 

malaka va ko„nikmalarga aylantirish ko„zda tutiladi, ya‟ni o„tilgan 

muayyan grammatik qonun-qoida asosida olingan bilimlarning 

pragmatikasiga ham e‟tibor qaratiladi. Masalan, so„zlarning o„zaro 

bog„lanishi, moslashuv, bonqaruv, bitishuv, gapda so„zlar tartibi, gap 

bo„laklari, gapning uyushgan bo„laklari, ko„chirma va o„zlashtirma 

gap, sinonim so„zlar, stilistika, ritorik so„roq gaplar, inkor gaplar va 

o„zbek tili tinish belgilariga oid qoidalar o„rganilgach, qo„shimcha 

topshirqli bayon o„tkazilishi zarur. 

Masalan, ko„chirma gaplar mavzusi (5-sinfda) o„tilgandan so„ng 

A.Navoiyning “Hotam Toyi hikoyati”dan olingan quyidagi parchadan 

qo„shimcha topshiriqli bayon yozishda foydalansa bo„ladi 

(Qo„shimchа topshiriq sifatida matn mazmunini davom ettirish 

topshirig„ini ham berish mumkin): 

Dono kishi Hotamdan: ―Sen o‗zingga saxiylikni umrbod kasb 
qilib olibsan, o‗zingga o‗xshagan oliyhimmat, saxiy kishini 

bilasanmi?‖ – deb so‗rabdi. Hotam bunday deb javob beribdi: 

–Bir kuni dasht elini chaqirib, juda katta to‗y qilib berdim. Yuzta 

tuya va behisob qo‗y-qo‗zilar so‗ydim. Uy odamlar bilan to‗lgan edi. 

Toza havo olay deb ko‗chaga chiqsam, o‗tin ko‗tarib ketayotgan bir 

cholni ko‗rib qoldim… Bechora cholga rahmim kelib, bunday dedim: 

"Ey og‗ir mehnat bilan qaddi bukilgan chol, dashtda yurib hech 

narsadan xabaring yo‗q ekan-da, bugun Hotam yaxshi-yomon va 

katta-kichikni chaqirib mehmon qilyapti, o‗tiningni yerga qo‗yib, 

Hotamning uyiga kir, izzat-hurmat bilan seni siylaydi. 

Chol boshini ko‗tarib, menga qarab bunday dedi… 

Saylanma bayonda matnning hammasi to„liq yozilmaydi, balki 

o„quvchilar bir necha qismli matnning xohlagan bir qismi yuzasidan 

bayon yozadilar. Bunda o„quvchilarga erkinlik beriladi, ular o„zlariga 

yoqqan, o„zlarini qiziqtirgan biror qismni saylab oladilar. Mazkur 

holat o„quvchida umumiylikdan xususiylikni ajrata olish xususiyatini 

tarbiyalaydi. 

Matn hajmini qisqartirib bayon yozish. Matn hajmini qisqartirib 

bayon yozishning ahamiyati shundaki, biror ertak yoki hikoyaning 

mazmunini umumlashtirib asosiy g„oyani lo„nda ifodalash topshirig„i 

o„quvchini faol va mustaqil fikrlashga undaydi, keng hajmli matn 

yuzasidan konspekt tuzish malakasini shakllantiradi. 

Qisqartirib yozish malakasini hosil qilish uchun matn yuzasidan 

savol shaklida reja tuza bilish ham muhim o„rin tutadi. Keyin ular 

savolga qisqa javob yozadilar. Matn hajmini qisqartirib bayon 

yozishning asosiy talabi shuki, matnning asosiy mazmuniga zarar 

yetkazmagan holda, ikkinchi darajali voqea-hodisalarni qisqartirib, 

g„oyat muhim ahamiyatga ega bo„lgan o„rinlar qoldiriladi. 

Qisqartirilgan bayonning murakkablik tomoni shundaki, o„quvchi 

muallifning asosiy fikrini saqlagan   holda   nihoyatda   qisqa, 

ixcham yozishni uddalashi zarur. Masalan, matn hajmini qisqartirib 

bayon yozishda O„tkir Hoshimovning “Charxpalak” hikoyasidan 

foydalansa bo„ladi. O„quvchiga hikoyaning asosiy g„oyasini 1-2 gapda 

berish topshirig„i beriladi: 

Charxpalak 

Maktabimiz biqinida ariq oqardi. Ariqda charxpalak bor edi. 

Katta tanaffusda charxpalakni tomosha qilishni yaxshi ko‗rardim… 

yog‗och gardishi ko‗hna, temir paqirchalari zanglab ketgan. 

Parraklariga ko‗kimtir suv o‗tlari yopishgan… birov yolg‗ondan 

turtib yuborsa, rostdan qulab ketadigandek… charxpalak nolali 

g‗iyqillab aylanadi. Kaftida suv ko‗tarib, yuqoriga olib chiqadi… 

tepaga chiqib olgan suv ortiga qaytmaydi… charxpalak ham bundan 

ranjimaydi. Yangidan yangi suv tomchilarini yuqoriga ko‗tarib 

beraveradi… g‗iyqillaydi… 

Oradan ko‗p yillar o‗tib, o‗sha charxpalak tushlarimga kiradigan 

bo‗ldi. Nega shunday bo‗lganini uzoq o‗yladim… 

So‗ng… bir haqiqatni angladim. Men charxpalakni emas, 

ustozlarimni qo‗msar ekanman. 

Suv – suv emas, men ekanman! Charxpalak – charxpalak emas, 

o‗qituvchilarim ekan! 

Meni – bir tomchi suvni katta hayot yo‗liga olib chiqib qo‗ygan 

ustozlarim –charxpalak zahmatini oqlay oldimmikan?… Bilmadim. 

…Ko‗hna charxpalak hamon tushlarimga kiradi… 

O„quvchilar hikoya g„oyasini, taxminan, shunday ifodalaydilar: 

Ustozlarimizning beminnat mehnatlari o‗zi nurab ketsa ham, 

vazifasini sidqidildan ado etayotgan charxpalakka o‗xshaydi. 

Ijodiy bayon. Bunday bayonda o„quvchidan yo matn mazmuniga 

o„z munosabatini bildirish, yo boshlanishi berilgan matnni mazmunga 

mos ravishda davom ettirish talab qilinadi. Bayon turlari ichida ijodiy 

bayon ona tili ta‟limining bosh maqsadi bilan hamohang. 

Ijodiy bayon bir necha shaklda o„tkazilishi mumkin. Masalan, 

a) berilgan kichik hajmli matn mazmunini kengaytirib yozish; 

b) voqeaband she‘rlar mazmunini hikoya shaklida yozish; 

v) dialoglarni umumlashtirib yozish; 

g) matndagi so‗zlovchi shaxsini o‗zgartirib yozish va h. 

Berilgan kichik hajmli matn mazmunini kengaytirib ijodiy bayon 

yozish uchun hikmatli so„zlarga, xalq maqollariga, mashhur 

misralarga ham murojaat etgan ma‟qul. Masalan, 

5- sinf o„quvchilariga: ―Yoshlikda olingan bilim toshga o‗yilgan 

naqsh kabidir‖, ―Sanamay sakkiz dema‖, ―Non ham non, uvog‗i ham 

non‖; 

6- sinf o„quvchilariga: “Ota-ona – boshdagi davlat‖, ―Vatan 

ostonadan boshlanadi‖, ―Ustoz otadek ulug‗‖, ―Kitob yolg‗izning 

do‗sti, sirdoshi‖, ―Suv ichsang, quduq qaziganni unutma‖; 

7- sinf o„quvchilariga: ―Ilmsiz bir yashar, ilmli ming yashar‖, 

―Aql bilan hayo – egizak‖, ―Ariqdan suv uzilmasa, savatdan non 

arimas‖, ―Er yigitning uyalgani – o‗lgani”; 

8- sinf o„quvchilariga: ―Otang bolasi bo‗lma, odam bolasi bo‗l‖, 

―Bug‗doy noning bo‗lmasa ham, bug‗doy so‗zing bo‗lsin‖, ―Ajdodlar 

yodi muqaddas‖; 

9- sinf o„quvchilariga: ―O‗zbekiston, jonim to‗shay soyangga‖, 

―Baxtning kaliti vaqtning qo‗lida‖, ―Men nechun sevaman 

O‗zbekistonni‖, ―Til bilgan – el bilar‖, ―Tilga e‘tibor – elga e‘tibor‖ 

kabi maqol, aforizmlarning mazmunini kengaytirib ijodiy bayon 

yozdirish o„rinli va h. 

Shaxsini o„zgartirib yoziladigan bayonda birinchi, ikkinchi, 

uchinchi shaxs tomonidan bayon etiladigan fikr ifodalanadi. Shu 

sababli bayonning bu turi o„quvchilar bilan ko„proq mashq 

o„tkazishni, o„quvchilarning birinchi shaxsni uchinchi shaxsga 

aylantirish qoidalarini puxta o„zlashtirishlarigа e‟tibor berishni taqozo 

etadi. Matndagi so„zlovchi shaxsini o„zgartirib yozishda yozuvchi 

O„tkir Hoshimovning “Daftar hoshiyasidagi bitiklar”idagi ibratomuz 

o„rinlarni tavsiya etish mumkin. Masalan, 

Nodonlar davrasida kar bo‗l, Donolar davrasida soqov bo‗l… 

*** 

―Oshsiz uy bor, urishsiz uy yo‗q‖, deydilar. Oilangda janjal 

chiqsa, eng avvalo, farzandlaringni o‗ylab ish qil! 

*** 

Hech kimga yomonlik sog‗inma, hatto dushmaningga ham 

yomonlik tilasang, bir chekkasi o‗zingga qaytib keladi. Negaki, olam 

bus-butundir. 

*** 

Menga yuz marta ozor bersang, kechirishim mumkin. Onangga 

bir marta ozor bersang, kechirmayman: onang senga mendan ko‗ra 

yuz hissa ko‗p mehr bergan! 

Dono o„gitlar mazmunini uchinchi shaxs shaklida bayon etish 

topshirig„i beriladi. 

Bayon rivoyat tarzidagi she‟riy asar yoki undan olingan parchalar 

bo„yicha ham yozdiriladi. Masalan, Erkin Vohidovning “Nido” 

dostoni asosida bayon yozish maroqli. 

Ixcham bayon. Ixcham hajmli matn yuzasidan o„tkaziladigan 

yozma ishning turiga ixcham bayon deyiladi. Bunday bayon V-IX 

sinflarning har birida darsning 8-20 minutida qiziqarli topshiriq 

sifatida o„tkaziladi va bu mashg„ulot o„quvchini qiynamaydi, u 

mazmunni tez o„zlashtiradi. Ixcham hajmli matn yuzasidan 

o„tkaziladigan yozma ish o„ziga xos yozma-aqliy mashq bo„lib, unga 

reja tuzilmaydi. Ixcham bayon matnining bir marta o„qib berilishining 

o„zi ham o„quvchilarning eshitish qobiliyatini oshirishga, 

e‟tiborlilikka, xotirasini o„stirishga katta yordam beradi. 

Yuqoridagi ishlar, asosan, ta‟limiy bayon bilan bog„liq 

mashg„ulotlar hisoblanadi. Bunday mashg„ulotlar davomida 

o„quvchilar tekshiruv bayon yozishga tayyorlanadilar. Ta‟limiy bayon 

har bir dars jarayonida o„tkazilishi, uni yozish jarayonida o„quvchilar 

tushuna olmagan so„zlarini o„qituvchidan so„rashlari mumkin. 

Tekshiruv bayon o„quvchilarning nutq malakalarini aniqlash, 

sinash maqsadida o„quv yilining har bir choragida bir-ikki marta 

o„tkaziladi, buning uchun matn, albatta, o„quvchilarga tanish 

bo„lmagan, darsda tahlil qilinmagan asarlardan olinadi. 

Tekshiruv bayon o„tkazish uchun matn o„qituvchi tomonidan ikki 

marta ifodali o„qib beriladi. Matn mazmuni yuzasidan o„quvchilarda 

savollar bo„lmasa, berilgan reja asosida bayon yozishga kirishiladi. 

Bayon yozib bo„lingach, mustaqil o„qib chiqish uchun o„quvchilarga 

3-4 daqiqa imkon beriladi. Shundan so„ng bayon daftarlari yig„ib 

olinadi. 

Tekshiruv bayon o„qituvchi tomonidan adolatli tekshirilib, 

baholanishi shart. Odatda, bayonga (savodxonligiga va 

mazmundorligiga) ikkita baho qo„yiladi. 

Bayonni bаhоlаshdа quyidаgi mеzоnlаrgа riоya etilаdi: 

“а‟lо” bаhо: а) chiroyli husnixatda imloviy, uslubiy, ishoraviy 

хаtоlarsiz yozilgаn; mazmunan pishiq; b) chiroyli husnixatda qo„pоl 

bo„lmаgаn ikki ishоrаviy yoki imlоviy хаtоsi bo„lgаn bayongа 

qo„yilаdi; 

“yaхshi” bаhо: chiroyli husnixatda to„rttagacha ishоrаviy vа 

imlоviy хаtоsi bo„lgаn, ammo uslubiy xatosi bo„lmagan bayonga 

qo„yilаdi. (Хаtоlаr nisbаtаn o„zgаrishi mumkin, birоq uning umumiy 

miqdоri to„rttаdаn оshmаsligi kеrаk); 

“o„rtа” bаhо: o„rtacha husnixatda to„rttаdan ortiq ishоrаviy vа 

to„rttаdan ko„p imlоviy, ikkita uslubiy хаtоsi bo„lgаn bayongа 

qo„yilаdi. (Хаtоlаr nisbаtаn o„zgаrishi, ya‟ni uch imlоviy, bеsh 

ishоrаviy хаtо ko„rinishidа bo„lishi hаm mumkin.) 

“qоniqаrsiz” bаhо: xunik yoki e‟tiborsiz yozuvli, yеttitаgаchа 

ishоrаviy vа yеttitаgаchа imlоviy, to„rttagacha uslubiy, ba‟zan faktik 

хаtоsi bo„lgаn bayongа qo„yilаdi. 

Uslubiy xаtоlаr miqdоri oltitadаn; imloviy xatolar soni 

sakkiztadan оshsа, bundаy diktantgа “bir” bаhо qo„yilаdi. (Bu o„rinda 

tipik xatolar
*
 inobatga olinishi zarur.) 

Ona tili dars  mashg„ulotlarida foydalaniladigan bayon turlari 

hamma vaqt ona tili ta‟limining bosh maqsadi ruyobiga bog„lanishi, 

umumiy dars jarayonidan “ko„richak” shaklida ajralib turmasligi shart. 

Xullas, ona tili ta‟limi jarayonida o„quvchining so„z boyligini 

oshirish, so„zlarning ma‟no nozikliklari, farq va o„xshashliklarini his 

qilish va anglab yetish, bexato talaffuz qilish va yozish, uzilgan 

fikrning davomini tiklash kabi qator mantiqiy operatsiyalarni bajarish, 

nutqiy tadbirkorlikni tarbiyalash, nutq vaziyatini to„g„ri baholash va til 

imkoniyatlaridan unga mos ravishda foydalanish ko„nikmalarini 

shakllantirish va malakasini o„stirishda bayonning ham o„ziga xos 

o„rni bor. 

Insho arabcha so„z, “yaratish”, “bino qilish”, “qurish” ma‟nosini 

beradi. Hozirgi tilimizda bu so„zning ma‟nosi ancha torayib, asosan, 

ta‟lim oluvchilar tomonidan yoziladigan “ijodiy yozma ish” 

ma‟nosida qo„llaniladi. 

Insho – muallifning ma‟lum bir mavzu asosida o„z fikrlarini 

yozma shaklda bayon qilinishini ta‟minlovchi kichik asar. Inshoda 

muallifning so„z qo„llash mahorati, fikrlash ko„nikmasi, bilim va 

dunyoqarashi, savodi namoyon bo„ladi. 

Insho – o„quvchi yaratadigan matn turi. Unda ma‟lum bir mavzu 

mohiyati mustaqil ravishda ochib beriladi. Inshoda o„quvchining o„z 
 
 

* Ba‟zan o„quvchi bitta so„zning imlosida xato qilishi va buni bir necha marta takrorlashi 
mumkin. Bu tipik xato hisoblanib ular miqdoran bir nechta bo„lsa-da, bitta xato sanaladi. 

fikrlarini yozma shaklda to„g„ri, ravon, savodli bayon qilish malakasi 

namoyon bo„ladi. Inshoda belgilangan muayyan mavzu bo„yicha 

bilimlar yuzaga chiqadi. Yozuvchi va shoirlar, olim va muxbirlar o„zi 

yozadigan asar, ilmiy ish, maqolaga katta mas‟uliyat bilan qaragani 

kabi o„quvchi ham insho yozishdan oldin unga har tomonlama 

tayyorlanishi lozim. Boshqacha aytganda, insho bolaning qiyofasini, 

ichki olamini, siyratini o„zida aks ettiruvchi ko„zgudir. Bu ko„zgu 

orqali u faqat o„zini ko„rsatib, ko„rib qolmasdan, boshqalarga 

o„zligini, “men”ligini ham tanitadi. 

Mashhur olimlar, fan arboblari, yozuvchi-yu shoirlar ham ijodiy 

ishlarini dastlab o„quvchilik paytlarida insho yozishdan boshlashgani 

tayin. Insho yozish uchun kishida, avvalo, fikr, dunyoqarash bo„lishi 

zarur. Fikr-u dunyoqarashga esa bilim egallash orqali erishiladi. 

Kishida takror va takror yozish natijasida esa insho yozish malaka 

hamda ko„nikmasi shakllanadi. Yaxshi inshoning zamirida boy bilim, 

keng mushohada va tinimsiz mashq yotadi. 

Har qanday ish tartib bilan bajarilganligi kabi insho ham reja 

asosida yozilishi kerak. Zero, “Rejasiz ish – qolipsiz g„isht”, deydi 

dono xalqimiz. Puxta reja inshoning sifatini ta‟minlashga xizmat 

qiladi. 

Inshoda o„quvchining o„z fikri va boshqa manbalardan olgan 

ma‟lumotlari ajralib turishi kerak. Boshqalarning fikrini o„zinikiday 

qilib berish ko„chirmakashlik (plagiatorlik) sifatida salbiy baholanadi. 

Inshoning har bir turi o„ziga xos shakl va mazmun xususiyatiga 

ega. 

Insho – o„quvchi ijodiy mehnatning oliy ko„rinishi, uning aqliy 

mehnati mahsuli. Insho puxta reja bo„yicha yozilishi, mantiqan izchil, 

imloviy, uslubiy va punktuatsion jihatdan to„g„ri, dalillarga tayangan 

bo„lishi zarur. Insho yozish uchun mavzu chuqur va atroflicha 

o„rganilishi, dalillash uchun ko„chirma(iqtibos, sitata)lar yig„ilishi, 

ularning manbalari aniq bo„lishi kerak. So„ngra reja tuzilib, reja 

asosida yozishni boshlash lozim. Insholar hajmi o„quvchining yoshiga 

qarab turlicha bo„lishi mumkin. Masalan, 5-sinf o„quvchisi 2-3 sahifa, 

6-sinf o„quvchisi 3-4 sahifa, 7-sinf o„quvchisi 4-5 sahifa, 8-sinf 

o„quvchisi 5-6 sahifa, 8-sinf o„quvchisi 6-7 sahifa, 9-sinf o„quvchisi 7-

8 sahifa, 10-11-sinf o„quvchilari esa 8-10 sahifadan iborat insho yoza 

olishi kerak. Shu o„rinda unutmaslik kerakki, inshoning hajmi 

ma‟noning siyqalashishiga (xiralashishiga) yo„l qo„ymasligi zarur. 

Bilimlarni boyitish yoki namoyish qilish maqsadida yaratiladigan 

insholar o„tkazilish tartibiga ko„ra ikki xil bo„ladi: 

a) ta‟limiy (joriy) insho; 

b) tekshiruv (sinov) inshosi. 

Ta‟limiy (joriy) insho sinfda yoki uyda yozilib, izlanishga, 

bilimlarni boyitish va qo„llashga, ijodiy fikr yuritishga, mavzuni 

to„g„ri bayon qilishga qaratiladi. Ta‟limiy inshoda o„quvchi tegishli 

mavzu bo„yicha bilimlarini mustahkamlaydi, boyitadi va namoyish 

qiladi. 

Tekshiruv (sinov) insholari o„rganilgan mavzularga doir 

bilimlarni, insho yozish malaka va ko„nikmalarni sinovdan o„tkazish 

uchun chorak yoki o„quv yili oxirida olinadi. 

Ta‟limiy (joriy) insho izlanish, bilim, tafakkur va bayon qilishga 

asoslansа, tekshiruv (sinov) inshosi bilim, tafakkur va bayon qilishni 

sinaydi. Unda manbalardan izlanishga ruxsat berilmaydi. U sinfda, 

o„qituvchi nazorati ostida yoziladi. 

Tekshiruv (sinov) insholarining ko„rik-tanlov inshosi turi ham 

mavjud bo„lib, ular muayyan tanlov uchun yoziladi. Ko„rik-tanlov 

insholari sinf yoki maktab (ba‟zan tuman, viloyat, respublika) 

g„oliblarini aniqlash va, asosan, o„quvchining ijodiy fikrlash hamda 

yozma savodxonligini rag„batlantirish maqsadida o„tkaziladi. Ona 

tilidan insho mavzulari oldindan e‟lon qilinadi, o„quvchilar ko„rik- 

tanlov shartlari bilan tanishtiriladi. Shubhasiz, g„olib o„quvchilarni 

aniqlash maqsadida o„tkaziladigan bunday ko„riklar ijodiy ishga 

bo„lgan qiziqishni oshiradi. 

Insho mazmun-mohiyatiga ko„ra 3 xil bo„ladi: 

1) аdabiy mavzudagi insho. 

2) erkin mavzudagi insho; 

3) ilmiy insho. 

Adabiy insho adabiyot darslarida o„tilgan ma‟lumotlarga 

o„quvchining ijodiy munosabati (nuqtayi nazari) qo„shib 

ifodalanadigan insholarni o„z ichiga oladi. 

Erkin mavzudagi insho, odatda, fan dasturida mavjud 

bo„lmagan mavzuda yoziladi. Unda o„quvchining ma‟lum bir 

mavzuga oid bilimlari, axloqiy, ijtimoiy-siyosiy dunyoqarashi, fikr va 

mulohazalari aks etadi. 

Ilmiy inshoda biror fanga tegishli mavzu ilmiy dalillar asosida 

yoritiladi. Unda ilmiy va ilmiy-ommabop manbalardan olingan 

materiallardan keng foydalaniladi. Ilmiy inshoda tasviriy vositalar 

deyarli qo„llanilmaydi. 

Muayyan badiiy asar, undagi qahramonlar haqidagi insho adabiy 

inshodir. Bunday mavzudagi inshoda biror badiiy asar yoki undagi 

qahramonlar taqdiri adibning badiiy mahorati bilan bog„lab, 

manbalarga tayanib tahlil qilinadi. Masalan, ―Alpomish‖ dostonida 

qahramonlik tasviri‖, ―Abdulla Qodiriy – tarixiy romanlar ustasi‖, 

―Hamid Olimjon – lirik shoir‖, ―Abdulla Qahhor – kichik hikoyalar 

ustasi‖, ―Mehrobdan chayon‖ romanida xonlik tuzumi illatlarining 

fosh etilishi‖, “Muhammad Yusuf she‘rlarida o‗zbekona 

samimiylikning tarannum etilishi” kabi mavzular adabiy insho 

mavzulari hisoblanadi va ular, albatta, aniq dalillarga, tahlillarga 

tayanishi zarur. 

Adabiy inshoning adabiy-ijodiy turi ham bor. Adabiy-ijodiy 

inshoda biror badiiy asar va unda ishtirok etuvchi qahramonlar taqdiri 

tahlilida o„quvchining mustaqil fikri, shaxsiy munosabati asosida 

yondashuvi talab etiladi. U adabiy inshodan shu jihati bilan farq 

qiladi. Masalan, “Men sevgan adib”, “Sen yetim emassan” she‘ridan 

olgan taassurotlarim‖, ―Zulfiya — men sevgan shoira‖ kabi mavzular 

adabiy-ijodiy insho mavzulari hisoblanadi. 

O„quvchining darsliklardagi ma‟lumotlarga bevosita daxldor 

bo„lmay, umuman, ma‟lum bir mavzuga oid bilimlari, axloqiy- 

tarbiyaviy, ijtimoiy-siyosiy dunyoqarashi, fikr-mulohazalarini aks 

ettiruvchi insho erkin mavzudagi inshodir. Erkin mavzudagi inshoda 

o„quvchining biror mavzu bo„yicha turli fanlar, boshqa manbalardan 

olgan bilimlari va uning shaxsiy taassurotlari birgalikda ifodalanadi. 

Erkin mavzuda ijod qilish hayotni yaxshi tushunish va bilishni, 

narsa, voqea-hodisalar haqida yetarli darajada ma‟lumotga, fikrga ega 

bo„lishni, ularni bir-biri bilan taqqoslab, umumiy xulosalar 

chiqarishni, o„qilgan badiiy asarlar, ko„rilgan kinofilm yoki 

teleko„rsatuvlarni umumlashtirib, hukm chiqarishni talab etadi. Shu 

jihati bilan u adabiy insholarga nisbatan birmuncha murakkab. 

Zero, erkin mavzudagi insho o„ziga xos kichik nasriy asar bo„lib, 

unda o„quvchining o„zligi ko„proq namoyon bo„ladi. Bunday insholar 

uchun material haddan tashqari ko„p topiladi. Kuzatish natijalari, 

hayotdagi narsa, voqea-hodisalar yuzasidan to„plangan muhim 

dallilar, taassurotlar – barcha-barchasi erkin insho uchun material 

bo„lib xizmat qiladi. 

Erkin mavzudagi insho ommabop uslubda yoziladi. 

Inshoning mazmuniga mos keluvchi mashhur hikmatli so„z, 

maqol, ibora yoki badiiy parcha epigraf deyiladi. 

Epigraf, odatda, rejadan keyin, insho matnidan oldin, sahifaning 

o„ng chekkasida yoziladi. Epigraf bo„lgan matndan so„ng (so„roq yoki 

undov gap bo„lmasa) nuqta qo„yiladi, muallif nomi qavs ichida 

beriladi. 

Inshoda epigraf bo„lishini qat‟iy talab deb tushunmaslik kerak, u 

tamoman ixtiyoriy. Lekin mavzu va ichki mazmunga hamohang 

keluvchi epigraf tanlash inshoning badiiyligiga xizmat qiladi, insho 

muallifining mahoratini ko„rsatadi. 

Tartib – taraqqiyot va rivojlanish asosi. Kunning tunga, tunning 

kunga aylanishi, oy va fasllarning, yil va asrlarning almashinuvi 

tartibning yorqin namunasidir. Tartib bor joyda muvaffaqiyat bo„ladi. 

Tartibli bajarilgan har qanday ish yaxshi natijalarni beradi. Insonning 

tartibli faoliyati – rejali ish yuritish. Tartibli inson har bir ishini – 

mehnatdan tortib sarf-xarajatgacha reja asosida amalga oshiradi. 

Shuning uchun xalqimiz reja va rejalashtirishning hayotimizdagi 

ahamiyatini “Reja tuzish – yarim uddalash” deb bejiz ifodalamagan. 

Insho yozish ham faoliyat, aniqrog„i, nutqiy faoliyat. U ham reja 

asosida amalga oshiriladi. Inshoni yozishga tayyorgarlik jarayoni ham, 

inshoning o„zi ham rejasiz amalga oshirilsa, u sifatsiz chiqishi 

muqarrar. 

Demak, insho yozish uchun tayyorgarlik jarayoni qat‟iy reja 

asosida amalga oshiriladi. Inshoning o„zi ham puxta reja asosida 

yozilishi lozim. 

Inso rejasi tuzilishiga ko„ra ikki xil bo„ladi: 

1) sodda reja va 2) murakkab reja. 

Sodda rejada kirish, asosiy qism, xulosa ajratilmaydi. Masalan, 

o„quvchi “Men sevgan asar” mavzusida erkin insho yozsa, sodda reja 

tuzishi mumkin. Sodda reja insho yozuvchining imkoniyatiga qarab 

3ta, 4ta yoki 5ta bo„lish mumkin. Jumladan, 

Men sevgan asar 

Reja: 

1.Badiiy asarlar o‗qish – eng sevimli mashg‗ulotim. 

2.Meni o‗ziga asir etgan asar haqida. 

3.‖Avlodlar dovoni‖dan olgan taassurotlarim. 

Har qanday ijodiy ish kabi insho murakkab rejasi ham uch 

qismdan iborat bo„ladi: 

1. Kirish. 

2. Asosiy qism. 

3. Xulosa. 

Kirish inshoning boshlang„ich qismi, unda o„quvchi mavzu 

haqidagi umumiy fikrlarini bayon qiladi. Asosiy qismda maqsadga 

o„tiladi. Bu qism yana ichki kichik qismlardan tashkil topadi. Ularning 

miqdori birdan ortiq bo„ladi. 

Xulosa yakunlovchi qism bo„lib, unda o„quvchi asosiy qismdan 

kelib chiqadigan o„z fikri – xulosasini lo„nda bayon etadi. 

Butun bo„lak (qism)lardan tashkil topadi. Shuningdek, ushbu 

bo„laklar yana qismlarga bo„linishi mumkin. Biz inshoda ham 

yoritilayotgan mavzuni oddiy “bo„laklashimiz” – bir necha qismlarga 

ajratishimiz, ba‟zan esa ularni batafsilroq yoritish uchun bu 

bo„laklarning ham ichki qismlarini aniqlab olishimiz zarur bo„ladi. 

Natijada murakkab reja tuzishga to„g„ri keladi. 

Albatta, oddiy rejada yozilgan inshoda ham kirish, asosiy qism, 

xulosa bilinib turadi. Lekin murakkab rejada u yaqqol ko„rinadi. 

Murakkab rejani tuzish oddiy rejaga nisbatan qiyinroq, lekin bu 

qiyinlik insho yozishni yengillashtiradi. 

Abdulla Qahhor – mohir hikoyanavis 

R e j a: 

I. Kirish. O‗zbek adibi A.Qahhor ijodi haqida. 

II. Asosiy qism: 

1.A.Qahhorning ―O‗g‗ri‖, ―Bemor‖, ―Dahshat‖ hikoyalarida 

ayanchli o‗tmish tasviri. 

2. A.Qahhorning ―Asror bobo‖, ―Ko‗k konvert‖ hikoyalarida 

urush tasviri. 

3. A.Qahhorning zamonaviy xarakterdagi hikoyalari tahlili. 

4. A.Qahhorning hajviy hikoyalari haqida. 

III. Xulosa. Hali hech bir adib A.Qahhorning hikoyanavislik 

mahoratini takrorlay olmadi. 

Demak, oddiy reja insho mavzusini bir bosqichda qismlarga 

ajratish bo„lsa, murakkab reja ajratilgan qismlarni yana ichki 

qismlarga bo„lish demakdir. 

Ilmiy insho. Bir masala turli mavzudagi inshoda har xil 

ifodalanishi mumkin. Ilmiy inshoda berilgan mavzu biror fan nuqtayi 

nazaridan ilmiy nutqda yoritiladi. Ilmiy inshoda terminlar, ilmiy dalil 

va tushunchalardan keng foydalaniladi. Unda axborot aniq va lo„nda 

ifodalanishi, tushunarli bo„lishi lozim. 

Ilmiy inshoda nutqning tasviriy vositalaridan, ko„chma ma‟noli 

so„zlardan, obrazli ibora, maqol va matallardan deyarli 

foydalanilmaydi. Ilmiy insho tili bo„yoqdorlik va ta‟sirchanlikdan xoli 

bo„ladi. 

Ilmiy insho mantiqiy fikrlash, dalillarning mohiyatini tushunish, 

narsalarning xususiyatlarini yaxshi bilish asosida yoziladi. Ilmiy 

inshoda muallifning nuqtayi nazari, tegishli xulosa chiqarishi katta 

ahamiyatga ega bo„ladi. 

Ilmiy insho yozish o„quvchilarning kelajakda ilmiy maqola, ilmiy 

kitoblar yozish malakasi hosil bo„lishiga xizmat qiladi. Agar o„quvchi 

kelajakda biror fan sohasida ilmiy tadqiqot ishlari olib borishni 

maqsad qilib qo„ysa, ilmiy insho yozish mahoratini tinimsiz egallab 

borishi kerak. Ilmiy inshodan o„quvchilarning ilmiy fikrlash darajasini 

aniqlash uchun foydalaniladi. Bunday inshoda ilmiy tushuncha va 

terminlar, dalillar ko„p ishlatiladi. Ilmiy insho tili bo„yoqdorlik va 

ta‟sirchanlikdan xoli bo„ladi. 

Hamma fanlar, sohalar, yo„nalishlar bo„yicha ilmiy insho yozish 

mumkin. Barcha sinflarda o„quvchilarning yosh va bilim saviyasini 

hisobga olgan holda ilmiy insholardan keng foydalanishish kerak. 

Ilmiy insholar uchun asosiy manba maktab darsliklari, turli 

ensiklopedik lug„atlar, gazeta va jurnallarda berilgan ilmiy maqolalar, 

ilmiy mavzudagi teleko„rsatuvlar bo„lishi mumkin. Masalan, 9-11- 

sinflarda turli adabiyotlardan va boshqa qo„shimcha manbalardan 

foydalanib, o„quvchilar “Mahmud Qoshg„ariy”, “Mahmud 

Zamahshariy”, “Alisher Navoiyning “Muhokamatul-lug„atayn” asari”, 

“Bobur asarlari nutqi" kabi mavzularda ilmiy insholar tayyorlashlari 

mumkin. 

Maktabda o„tkaziladigan ilmiy insholarning anchagina qismini 

ona tili o„quv predmetiga oid ilmiy insholar tashkil etadi. Masalan, 5- 

sinfda “Nutq tovushlarini o„rganishning ahamiyati”, 6-sinfda “Bizga 

leksikologiyani o„rganish nima beradi?”, 7-sinfda “Nutqda o„zbek 

tilining tasviriy vositalaridan foydalanish”, 8-sinfda “So„z birikmasi 

va gap” singari mavzularda ilmiy insholar o„tkazilishi ayni 

muddaodir. 

Insholar muayyan mazmunni ifodalash xususiyatiga ko„ra ikki 

turga bo„linadi: 1) tasviriy insho va 2) tavsifiy insho. 

Аdabiy mavzudagi insholar ham, erkin mavzudagi insholar ham, 

ilmiy yoki ramziy insholar ham ifoda xususiyatiga ko„ra tasviriy yoki 

tavsifiy xarakterda bo„lishi mumkin. 

Tasviriy insholar. Turmushdagi narsalar, hayotdagi voqea- 

hodisalar, odamlar, jamiki jonli va jonsiz mavjudotning muhim 

belgilari, xususiyatlarini yoritishga mo„ljallangan insholar tasviriy 

insholardir. 

Tasvirning uch ko„rinishi mavjud: a) oddiy tasvir; b) ilmiy tasvir; 

d) badiiy tasvir. 

Oddiy tasvir – hammaga tushunarli bo„lgan, hamma tezda anglab 

olishi mumkin bo„lgan tasvir shakli. O„quvchi narsa, buyum, voqea- 

hodisalarni oddiy so„zlar bilan, hammaga tushunarli bo„lgan shaklda 

bayon qiladi. Bunday inshoda tasvirlanayotgan narsaning hamma 

belgilari birin-ketin ko„rsatiladi, unga muallifning munosabati 

ifodalanmaydi hamda badiiy vositalar ishga solinmaydi. 

Ilmiy tasvirda turmushdagi narsa-buyumlarning eng muhim 

belgilari aniq dallilar asosida qat‟iy mantiqiy izchillikda beriladi. 

Masalan, suv, paxta, quyosh va hokazolarning ilmiy tasviri kabi. 

Buning yorqin misoli, masalan, maktabning fizika, ximiya, botanika, 

biologiya yoki zoologiya kabi darsliklaridir. Ulardagi matnlar, asosan, 

ilmiy tasvirda berilgan. Ilmiy tasvirda, albatta, narsaning nomi, nima 

maqsadda qo„llanilishi, uning nimadan tayyorlanganligi, qanday 

qismlardan iboratligi, shakli, hajmi, rangi kabilar ko„rsatiladi. 

Badiiy tasvirda esa narsalarning hamma belgilari emas, balki 

muallif uchun muhim va aniq bo„lganlarigina ko„rsatiladi. Bunday 

tasvirda o„quvchi o„xshatish, jonlantirish kabi tasviriy vositalardan, 

badiiy so„z va iboralardan bemalol foydalana oladi. Tasviriy insho
*
 

o„quvchi tomonidan yaratilgan mustaqil kichik badiiy, ijodiy asardir. 

Ona tili mashg„ulotlarida hayotdagi narsalar, hayvonlar, voqea- 

hodisalar: insonning tashqi qiyofasi, tabiat manzarasi, ma‟lum bir 

joyning (masalan, sinf xonasi, dars tayyorlaydigan xona va h.) 

tasvirini yaratishdan ko„p foydalaniladi. Masalan, 
 

 

* Tasviriy insholar ramziy-badiiy insholar nomi bilan ham yuritiladi. Inshoning adabiy va 

adabiy-ijodiy insho xillari oralig„ida turuvchi ramziy-badiiy insho turi tasviriy xarakterga 

ega bo„lib, u nutqiy ko„nikmalarning yuqori pog„onasidir. 

Hayotdagi alohida narsalarni tasvirlash. Turmushdagi alohida 

narsalarni og„zaki tasvirlash maktabgacha davrda shakllana boshlaydi. 

Bu muhim ish boshlang„ich sinflarda ham amalga oshiriladi va ona 

tilining izchil kursini o„rganish (5-11-sinflar) jarayonida davom 

ettiriladi. O„quvchilar ona tili mashg„ulotlarida hayotdagi istalgan bir 

narsaning (kitob, kundalik, yozuv stoli, suv, deraza, taxta, taroq, 

chizg„ich, chinor, dastro„mol kabi) oddiy, ilmiy va badiiy tasvirini 

yaratishlari mumkin. Misol tariqasida suvning oddiy ilmiy va badiiy 

tasvirini olaylik. 

Suvning oddiy tasviri 
Suvning asosiy manbayi qor va muzliklardir. Havo qizigandan 

keyin ana shu qor va muzliklar erib, suvga aylanadi. Ular tog‗lar 

ustidan pastga qarab oqib, daryolar hosil qiladi. Turmushda suvdan 

juda ko‗p foydalaniladi. Odamlar uni iste‘mol qiladilar, ekin 

maydonlarini sug‗oradilar, tozalik maqsadida foydalanadilar. Undan 

elektr toki hosil qilinadi. 

Suvning ilmiy tasviri 

Suv rangsiz, hidsiz, mazasiz suyuqlikdir. U qor va muzliklardan 

hosil bo‗ladi. Havo harorati 0 darjaga tushganda suyuqlanadi. Suv 

100 daraja issiqlikda qaynaydi. Qaynaganda undan bug‗ hosil 

bo‗ladi. 

Suv tabiatda eng ko‗p tarqalgan modda. Er yuzining 71% ni suv 

tashkil qiladi. Tirik organizmlar suvsiz hayot kechira olmaydi. Odam 

tanasining 60% ni suv tashkil etadi. Suvdan qishloq xo‗jaligida ham 

keng foydalaniladi. Suv bilan ishlaydigan elektrostantsiyalar elektr 

toki ishlab chiqarishning asosiy manbayidir. 

Suvning badiiy tasviri 

Kecha uyimiz yonidan oqib o‗tadigan anhor suviga qarab, uzoq 

xayolga toldim. Ajabo, bu tabiatning insonlarga bergan mo‗jizasi- 

ku?! Qaylardan kelayotgan ekan tinim bilmay oqayotgan bu 

to‗lqinlar? Qaylarga oshiqadi ular? Balki tog‗ning baland tepasidan 

necha-necha xarsang toshlarga urilib, insonlarga huzur, mudrab 

yotgan jonsiz tabiatga jon bag‗ishlagani, nur bo‗lib odamlar 

xonadonini yoritgan oshiqayotgandir? Axir, unga necha-necha 

ko‗zlar intizor. Ha, suv – bebaho ne‘mat! U boylik va farovonlik 

manbayidir. 

Narsalarning tasvirini yaratishda notyurmortlar, ularning asl 

shaklidan ham unumli foydalansa bo„ladi. 

Hayvonlarning tasvirini yaratish. Odatda, bolalar hayvonlarni 

yaxshi ko„rishadi. Shuning uchun ular hayvonlar haqida, fikr 

yuritishni, ular haqida aytishni yaxshi ko„rishadi. Inshoning bu turi, 

avvalo, tasvirlanayotgan hayvon haqida yetarli tasavvurga ega 

bo„lishni, uning qayerda yashashi, tuzilishi, rangi, harakatlari, nimalar 

bilan oziqlanishi kabilarni bilishni talab etadi. Ayniqsa, o„quvchining 

o„zi ko„rgan, kuzatgan hayvonlarini tasvirlashi ancha oson kechadi. 

Hayvonlar tasvirini yaratishda o„quvchilar maktab “Zoologiya” 

darsligi, ensiklopediyalar, qo„shimcha ilmiy va ilmiy-ommabop 

adabiyotlardan foydalanishlari mumkin. 

Shuningdek, o‗quvchilarga bino tasviri, tabiat tasviri (peyzaj), 

insonning tashqi qiyofasi tasviri (portret), harakat tasviri, joy tasviri, 

tasavvur tasviri kabilar asosida insho yozdirish ham mumkinki, bular 

o„quvchining ijodiy tafakkurini takomillashtiradi. 

Tavsifiy insholarda ko„proq tasvirdan ko„ra, sifatlash, ulug„lash, 

maqtash (tasvirlanayotgan muayyan birlikning o„zidan ko„ra sifatlari, 

xususiyatlarini aytish) yetakchilik qiladi. Odatda, tasviriy insholarda 

tavsif qirralari ham aks etadi. 

Inshoni tekshirishda ham bayonni tekshirishdagi kabi mezonlarga 

amal qilinadi. Jumladan, 

“а‟lо” bаhо qo„yishda quyidаgi mеzоnlаrgа riоya etilаdi: 

mazmundorligiga: 

a) insho mavzusi atroflicha yoritilgan; mavzuga mos epigraf 

tanlangan; insho mazmuniga muvofiq iqtiboslar keltirilgan; mavzu 

mohyatan bugungi kun bilan bog„langan; ishda o„quvchining mustaqil 

fikri, ijodkorligi sezilib turadigan; chiroyli xulosalangan; mazmunan 

pishiq bo„lsa; 

b) insho mavzusi atroflicha yoritilgan; mavzuga mos epigraf 

tanlanmagan yoki insho mazmuniga muvofiq iqtiboslar keltirilmagan, 

ammo ishda o„quvchining mustaqil fikri, ijodkorligi sezilib turadigan; 

chiroyli xulosalangan; mazmunan mohiyat ochib berilgan bo„lsa; 

savodxonligiga: 

a) chiroyli husnixatda; uslubiy, ishoraviy, faktik хаtоlarsiz 

yozilgаn bo„lsa; 

b) chiroyli husnixatda yozilgan; bir, ikki o„rinda qo„pоl 

bo„lmаgаn imloviy, ishoraviy yoki uslubiy xatoga yo„l qo„yigan; 

faktik хаtоlardan xoli bo„lsa; 

(Ba‟zan insho chiroyli husnixatda, хаtоlarsiz yoziladi-yu, unda 

mazmundorlik o„rtamiyona bo„ladi. Bunday ishlarni “a‟lo”ga baholab 

bo„lmaydi.) 

“yaхshi” bаhо qo„yishda quyidаgi mеzоnlаrgа riоya etilаdi: 

mazmundorligiga: 

a) mavzuga mos epigraf bo„lmasa yoki tanlanan epigraf mavzu 

mohiyatiga qisman to„g„ri kelsa; insho mazmuniga muvofiq iqtiboslar 

keltirilmagan bo„lsa; mavzu mohyatan bugungi kun bilan 

bog„lanmagan bo„lsa-da, ishda o„quvchining mustaqil fikri, ijodkorligi 

sezilib tursa; ish xulosalangan; mazmundorlik talab darajasida bo„lsa; 

b) mavzuga mos epigraf bo„lmasa; mavzuga mos epigraf bo„lsa- 

yu, insho mazmuniga muvofiq iqtiboslar keltirilmagan bo„lsa; insho 

mazmuniga muvofiq iqtiboslar keltirilsa-yu, mavzu mohyatan bugungi 

kun bilan bog„lanmagan bo„lsa; ishda o„quvchining mustaqil fikri, 

ijodkorligi sezilib tursa; insho xulosalansa; mazmundorlik talab 

darajasida bo„lsa; 

savodxonligiga: 

a) chiroyli husnixatda yozilgan; to„rttagacha ishоrаviy vа imlоviy 

хаtоsi bo„lsa; uslubiy xato bittadan oshmasa; 

b) chiroyli husnixatda yozilgan; yettitagacha ishоrаviy хаtоsi 

bo„lsa; imloviy xato uchramasa; uslubiy xato bittadan oshmasa; 

“o„rtа” bаhо qo„yishda quyidаgi mеzоnlаrgа riоya etilаdi: 

mazmundorligiga: 

a) mavzuga mos epigraf bo„lmasa yoki tanlanan epigraf mavzu 

mohiyatiga mos kelmasa; insho mazmuniga muvofiq iqtiboslar 

keltirilmagan bo„lsa; mavzu mohyatan bugungi kun bilan 

bog„lanmagan bo„lsa, ishda o„quvchining mustaqil fikri, ijodkorligi 

deyarli sezilmasa; mavzu mohiyati qisman ochib berilgan bo„lsa; 

b) insho xulosalanmagan bo„lsa-da, mavzu mohiyati qisman ochib 

berilgan bo„lsa; 

savodxonligiga: 

a) o„rtacha husnixatda yozilgan; sakkiztagacha ishоrаviy, 

yettitagacha imlоviy, to„rttagacha uslubiy хаtоsi bo„lsa; 

b) o„rtacha husnixatda yozilgan; o„ntagacha ishоrаviy, 

yettitagacha imlоviy, bitta uslubiy хаtоsi bo„lsa; 

d) chiroyli husnixatda yozilgan; o„n beshtagacha ishоrаviy, 

yettitagacha imlоviy xatosi bo„lsa; ishda uslubiy хаtо uchramasa; 

e) chiroyli husnixatda yozilgan; to„rt-beshta ishоrаviy, uch-to„rta 

(qo„pol bo„lmagan) imlоviy xatosi bo„lsa; ishda uslubiy хаtо 

uchramasa; qo„pol bitta daliliy (faktik) xato bo„lsa; 

“qоniqаrsiz” bаhо qo„yishda quyidаgi mеzоnlаrgа riоya etilаdi: 

mazmundorligiga: 

a) mavzu mohiyati ochib berilmagan bo„lsa; 

b) mavzuni yozish boshlangan-u, davom ettirilmagan bo„lsa. 

savodxonligiga: 

a) xunik yoki e‟tiborsiz yozuvli; sakkiztadan ortiq ishоrаviy vа 

yеttitаdan ko„p imlоviy, to„rttadan ortiq uslubiy, bittadan ko„p faktik 

хаtоsi bo„lsa va h. 

Ijodiy matn erkin mavzuda yozilgan inshoning eng yaxshi 

namunasi bo„lib, unda reja tuzish shart bo„lmaydi; o„quvchi 

ijodkorligiga erk beriladi. (Ijodiy matn, odatda, ijodkor, iqtidorli 

o„quvchilar tomonidan yaratiladi.) 

Yozma ishlarni tekshirganda quyidagi xatolar ko„rsatilishi zarur: 

diktantda: imloviy (orfografik) xato; ishoraviy (punktuatsion) 

xato; grafik (harflarning shakli bilan bog„liq) xato; 

bayon, insho va ijodiy matnda: imloviy (orfografik) xato; 

ishoraviy (punktuatsion) xato; grafik (harflarning shakli bilan bog„liq) 

xato; uslubiy (stilistik) xato; daliliy (faktik) xato. 

Imloviy (orfografik) xatolar deganda quyidagilar inobatga olinishi 

zarur: 

1) so„zni noto„g„ri yozish: a) sodda tub, sodda yasama so„zlarni 

xato yozish: do‗s (do„st), filalogiya (filologiya), etikduz (etikdo„z), 

habarchi (xabarchi) kabi; b) qo„shma so„zlarni xato yozish: xom 

ashyo (xomashyo), havo rang (havorang) bir oz (biroz) kabi; d) juft va 

takror so„zlarni xato yozish: huzur halovat (huzur-halovat), yaxshiyu 

yomon (yaxshi-yu yomon), oqu-qora (oq-u qora), qavat qavat (qavat- 

qavat), yon mayon (yonma-yon), qadamba-qadam (qadam-baqadam) 

kabi; e) shartli qisqartmalarni xato yozish: Bux.DU (BuxDU), B.M.T. 

(BMT), D Karimova (D.Karimova) kabi; 

2) bo„g„inni noto„g„ri ko„chirish: kelin-gizlar (keli-ngizlar), bil- 

an (bi-lan), den-giz (de-ngiz), e-shikdan (eshik-dan), A.-Navoiy 

(A.Navoiy) va b.); 

3) tutuq belgisini noto„g„ri qo„llash
*
: ma‘sul (mas‟ul), nemat 

(ne‟mat), mayus (ma‟yus) kabi; 

4) asos va qo„shimchalar imlosida xatoga yo„l qo„yish: 

borayapman (boryapman), shovilla (shovulla), mavqeim (mavqeyim) 

kabi; 

5) izofalari birikmalarni   noto„g„ri   yozish:   Buxoroi   sharif 
(Buxoroyi sharif), baldai Kashmir (baldayi Kashmir) kabi; 

6) chiziqchani noto„g„ri qo„llash: yaqin yaqingacha (yaqin- 

yaqingacha), bilinar bilinmas (bilinar-bilinmas), soydan-soyga 

(soydan soyga), to‗g‗ridan-to‗g‗ri (to„g„ridan to„g„ri), kelmadiku 

(kelmadi-ku) kabi; 

7) bosh harflar imlosida xatoga yo„l qo„yish: Fanlar Akademiyasi 

(Fanlar akademiyasi), Jahon Tinchlik kengashi (Jahon Tinchlik 

Kengashi) va b. 

Ishoraviy (punktuatsion) xatolar deganda o„zbek 

puktuatsiyasidagi 10ta tinish belgisi (nuqta, vergul, nuqtali vergul, 

ikki nuqta, ko„p nuqta, so„roq belgisi, undov belgisi, qo„shtirnoq, 

qavs, tire)ning noto„gri ishlatib qo„yilishi nazarda tutiladi. 

Grafik xato harflarning shakli bilan bog„liq bo„lib, masalan, lotin 

alifbosidagi bosh harflar, odatda, yozuvda satr chizig„idan pastga 

tushmaydi. Ammo ko„p o„quvchilar J, G, Y, G„ harflarining yozma 

shaklini satr chizig„idan pastga tushirib yozishadi. (Garchi bular juz‟iy 

bo„lsa-da, xato hisoblanadi.) 

Uslubiy (stilistik) xatolarga quyidagilar kiradi: 

1) jumlani noto„g„ri (mujmal) tuzish: Kecha uyimizga opam 

kelishdi (Kecha uyimizga opamlar kelishdi), Xoldorxon xola hali yosh 

edi (Xoldorxon opa hali yosh edi) kabi; 

2) kelishik qo„shimchalarini noto„g„ri qo„llash natijasida jumla 

ma‟nosiga putur yetkazish: Men maktab o‗qiyman (Men maktabda 

o„qiyman), Olmani guli go‗zal (Olmaning guli go„zal), Men uyga 

bo‗laman (Men uyda bo„laman) kabi; 

3) so„zlarni paronimik juftliklari bilan almashtirib qo„llash: Men 

uchun oilam hammasidan abzal (Men uchun oilam hammasidan 

afzal), Menga xatning asilini ber (Menga xatning aslini ber) va b.; 
 

 

 

* Tutuq belgisini o„rinsiz qo„llamaslik natijasida paronimik munosabat yuzaga kelsa, bu 
uslubiy xato sanaladi. Masalan, da‘vo – davo, tal‘at–talat, she‘r–sher kabi. 

4) xatboshi (abzats)ni noto„g„ri qo„llash: ba‟zan mutlaqo 

xatboshidan yozmaslik; 

5) jumlada varvar yoki vulgarlarni qo„llash: Bugun hamma 

ishlarim ok bo‗ldi (Bugun hamma ishlarim a‟lo bo„ldi); Menga 

megajinlar yoqmaydi (Menga odobsizlar yoqmaydi) kabi; 

6) so„zning lug„aviy ma‟nosini to„g„ri anglamay, uni noo„rin 

qo„llash: Dalaga paxta ekildi (Dalaga chigit ekildi); Kelishda 

avtobusga mindim (Kelishimda avtobusga chiqdim), Cho‗ntagimdan 

pulim yuqilibdi (Cho„ntagimdan pulim tushib qolibdi) kabi; 

7) jumlada sheva so„zlarini o„rinsiz qo„llash: Ukam 3-sinfda 

o‗qiyopti (Ukam 3-sinfda o„qiyapti), Buvim bahorda pidanadan 

cho‗chvara pishiradilar (Buvim bahorda yalpizdan cho„chvara 

pishiradilar) kabi. 

(Izoh: Agar bitta gap tarkibida birdan ortiq uslubiy xato uchrasa- 

da, ular bitta xato sanaladi. Masalan, Bizni sinfga o‗ttiz bola o‗qigan 

(Bizning sinfimizda o„ttiz nafar bola o„qigan) kabi. 

Daliliy (faktik) xatolar, odatda, muhim sanalarni, voqea-hodisa, 

bayram-tantana nomlarini yoki mashhur kishilarning ismi (yoki 

familiyasi, taxallusi)ni, ba‟zan bayonda aytilgan muayyan fikrni 

noto„g„ri ishlatib qo„yish bilan bog„liq. Masalan, Eslash kuni (Xotira 

bayrami), Abdulla Qahhorov (Abdulla Qahhor), 1442-yil 9-fevral – 

ulug‗ siymo tavallud topgan kun (1441-yil 9-fevral – ulug„ siymo 

tavallud topgan kun) va b. 

Odatda, tajribali o„qituvchilar yozma ishlarni tekshirganda 

aniqlangan xatolarni belgilar bilan ko„rsatib qo„yishadi. Bular 

quyidagilar: 

orfografik xato harfni tagiga bir to„g„ri chiziq (_), ortiqcha 

yozilgan harf tagiga ikki to„g„ri (=) chiziq, so„z xato yozilgan yoki 

jumlada sintaktik aloqa buzilgan bo„lsa, bir uzun to„g„ri ( ) 

chiziq, uslubiy xatoga yo„l qo„yilgan bo„lsa, tagiga () to„lqinli chiziq 

chiziladi. Bir yoki bir necha jumlada uslubiy xatolar bo„lsa, daftarning 

hoshiyasiga qo„sh (||) tik chiziq ishorasi qo„yiladi; jumlalar orasida 

aloqa bo„lmay fikr tushunarsiz bo„lsa, daftarning hoshiyasiga bir tik (|) 

chiziq ishorasi yoki savol alomati (?) qo„yiladi. Yangi fikr yangi 

yo„ldan boshlanmagan bo„lsa, jumladagi birinchi so„z oldidan yangi 

yo„ldan boshlash ishorasi (Z) qo„yiladi va h. 

Ona tili mashg„ulotlarida o„quvchi bilimini baholash. 

Respublikamizning butun ta‟lim bosqichlarida tahsi oluvchilar bilimi 

“besh” baholi tizim asosida baholanmoqda. 

Maktabda o„quvchilarning bilimi quyidagi mezonlar asosida: 

o„quvchi mustaqil xulosa va qaror qabul qiladi, ijodiy fikrlay 

oladi, mustaqil mushohada yuritadi, olgan bilimini amalda qo„llay 

oladi, o„quv predmetining (mavzuning) mohiyatini tushunadi, biladi, 

ifodalay oladi, aytib beradi hamda o„quv predmeti (mavzu) bo„yicha 

tasavvurga ega deb topilganda – “besh” (“a‟lo”) bahoga baholanadi; 

o„quvchi mustaqil mushohada yuritadi, olgan bilimini amalda 

qo„llay oladi, o„quv predmetining (mavzuning) mohiyatni tushunadi, 

biladi, ifodalay oladi, aytib beradi hamda o„quv predmeti (mavzu) 

bo„yicha tasavvurga ega deb topilganda – “to„rt” (“yaxshi”) bahoga 

baholanadi; 

o„quvchi olgan bilimini amalda qo„llay oladi, o„quv predmetining 

(mavzuning) mohiyatni tushunadi, biladi, ifodalay oladi, aytib beradi 

hamda o„quv predmeti (mavzu) bo„yicha tasavvurga ega deb 

topilganda – “uch” (“qoniqarli”) bahoga baholanadi; 

o„quvchi fan dasturini o„zlashtirmagan, o„quv predmetining 

(mavzuning) mohiyatini tushunmaydi hamda o„quv predmeti (mavzu) 

bo„yicha tasavvurga ega emas deb topilganda – “ikki” (“qoniqarsiz”) 

baho
*
 bilan baholanadi. 

Yuqori qayd etilgan o„quvchinng yozma nutqini o„stirishga 

qaratilgan ish turlaridan o„qituvchi o„rinli foydalansa, ona tilidan 

belgilangan malaka talablarini bajarishga erishadi. 

Mavzuni yuzasidan savol va topshiriqlar: 

1. Nutqning qanday ko„rinshlari bor? 

2. Nutqning til va tafakkur bilan aloqadorligini asoslang. 

3.Diktantning qanday turlari bor? 

4. Diktant o„tkazish metodikasini tushuntiring. 

5. Ta‟limiy bayonning tekshiruv bayondan qanday farqi bor? 

6. Insho nima? U boshqa ijodiy ishlardan qaysi jihati bilan farqlanadi? 

7. Inshoda badiiy asar va boshqa manbalardan aynan olingan o„rinlar 

qanday berilishi kerak? 
 

* Aslida, “ikki” (“qoniqarsiz”) bahoga o„qiydigan o„quvchi bo„lmaydi. Istalgan bolaning 
qaysidir tomonlama iqtidori bo„ladi. Yaxshi o„qituvchi bolaning o„sha “qaysidir 

tomonlama”iqtidorini topib olib o„tayotgan darslarini o„sha iqtidorning yuzaga chiqishi bilan 

bog„lay oladi. 

8. Inshoda nega ikki o„quvchining bir mavzuda yozgan fikri aynan bir 

xil bo„lmaydi? 

9. Ikki o„quvchining ayni bir mavzuda yozgan inshosida qanday 

umumiyliklar, o„xshashliklar bo„lishi mumkin? 

10. Inshoning оddiy yozma axborot bilan qanday o„xshash va farqli 

tomonlari bor? 

11. Inshoda uni yozgan muallifning qanday xislatlari ko„rinadi? 

12. Insho mavzu mazmuniga ko„ra necha turli bo„ladi? 

13. Qanday inshoni adabiy mavzudagi insho deymiz? 

14. Erkin mavzudagi insho qanday o„ziga xosliklarga ega? 

15. Yozma ishlarni qanday baholash kerak? 

16.Ijodiy matn qanday bo„lishini tushuntiring. 

Foydalanish uchun adabiyotlar: [2;7;8;12;16;17;20;27;33;34;35] 

 
 

DARSDAN TASHQARI ISHLAR 

 

Reja: 

1. Darsdan tashqari ishlarning mazmun-mohiyatiga ko„ra turlari. 

2. Maktabda ona tilidan iqtidorli bolalar bilan ishlash yo„llari. 

 

Mavzuga oid tayanch tuhunchalar 

Sinfdan tashqari ishlar, o‗quvchilarning bo‗sh vaqtini tashkil 

etish, pedagogik jamoa, sinf rahbari, yoshlar tashkilotlari rahbarli, 

maktab klublaridagi tadbirlar, kecha, munozara va tanlovlar 

o‗tkazish, viktorina va ko‗rgazmalar uyushtirish, tabiat qo‗yniga, 

sport, san‘at saroylari va muzeylarga ekskursiya, to‗garak ishlari, 

mustaqil ishlar 

 

Sinfdan tashqari ishlar – umumiy o„rta ta‟lim maktabi o„quv 

tarbiyaviy ishining tarkibiy qismi, o„quvchilarning bo„sh vaqtini 

tashkil etish shakllaridan biri. Sinfdan tashqari ishlar o„quvchilarni 

barkamol shaxs sifatida shakllantirish va ularni hayotga tayyorlashda 

keng imkoniyatlar yaratadi. Sinfdan tashqari ishlarga o„quvchilar bilan 

o„tkaziladigan va ularga tarbiya hamda bilim berishga qaratilgan turli 

xil mashg„ulotlar tizimi kiradi. Bunday mashg„ulotlar pedagogik 

jamoa, sinf rahbari, yoshlar tashkilotlari rahbarligi va bolalarning o„z- 

o„zini boshqarish tashkilotlari tomonidan darsdan tashqari vaqtda 

uyushtiriladi. O„quvchilarning sinfdan tashqari ishlarini tashkil etishda 

o„quvchilar saroylari, yosh texniklar, yosh tabiatshunoslar, yosh 

sayyohlar klubi va maktabdan tashqari boshqa muassasalar katta 

yordam beradi. Sinfdan tashqari ishlarning asosiy shakllari sifatida 

ommaviy ishlar (maktab klublaridagi tadbirlar, kecha, munozara va 

tanlovlar o„tkazish, viktorina va ko„rgazmalar uyushtirish, tabiat 

qo„yniga, sport, san‟at saroylari va muzeylarga ekskursiyaga chiqish), 

to„garak ishlari (o„quvchilarning turli to„garaklar, sport seksiyalari, 

ansambllarda qatnashish), mustaqil ishlar (o„quvchilarning sinfdan 

tashqari o„qishi, kolleksiya to„plashi, texnika, musiqa, tasviriy san‟at, 

chizmachilik va sh.k. bilan mustaqil shug„ullanishi)ni ko„rsatish 

mumkin
155

. 

Ona tilidan sinfdan tashqari olib boriladigan ishlar ham ta‟limiy, 

ham tarbiyaviy maqsadlarni ko„zlaydi. Uning ta‟limiy ahamiyati 

shundaki, o„quvchi bu jarayonda qo„shimcha bilim, malaka va 

ko„nikmalarga ega bo„ladi. Tarbiyaviy ahamiyati esa nutq odobini 

tarbiyalash, zukkolik, tеzkorlik va hozirjavoblik singari fazilatlarni 

shakllantirish, mustaqil fikrlash, ijodiy faoliyat ko„rsatish, nutq 

odobini tarbiyalash kabi ijobiy ishlarda o„z ifodasini topadi. 

Ona tilidan sinfdan tashqari ishlarning turlari va mazmuni 

quyidagicha: 

Ona tilidan sinfdan tashqari ishlarni o„tkazilish davriga qarab ikki 

turga –1) doimiy va 2) mavsumiy tadbirlarga bo„lamiz. 

Doimiy tadbirlarga to„garak mashg„ulotlari kiritilsa, qolganlari 

vaqti-vaqti bilan o„tkazilib turishiga qarab mavsumiy tadbirlarga 

kiradi. 

To„garak sinfdan tashqari ishlarning asosiy turi bo„lib, u, odatda, 

o„quvchilarning doimiy barqaror tarkibi bilan ish ko„radi. To„garakka 

a‟zo bo„lish ixtiyoriy, ammo uning mashg„ulotlarida ishtirok etish 

majburiy hisoblanadi. 

Ona tili to„garagining a‟zolari 12-15 o„quvchidan oshmasligi 

lozim. Ular parallеl sinflardan iborat bo„lsa, mashg„ulotlarni samarali 

va qiziqarli tashkil etish imkoniyatlari kеngayadi. Agar maktabda 

parallеl sinflar bo„lmasa, to„garak a‟zolari bitta sinfdan iborat bo„lishi 

ham mumkin. Ona tili to„garaklari har xil nomlar bilan nomlanadi. 
 

 

 

155 www. ziyonet.uz sinfdan tashqari ishlar 

http://www.ziyonet.uz/

Masalan, “Ona tilim– xazinam”, “Yosh tilshunos”, “O„zbеk tili – 

davlat tili” v.h. 

Avvalo, to„garak rahbari tomonidan to„garakning maqsadi, 

vazifalari, olib boriladigan faoliyat belgilab olinadi va to„garakning 

yillik hamda kalendar ish rеjasi tuziladi. To„garak a‟zolarining 

ro„yxati (ko„ngillilar asosida) shakllantirilgach ular to„garak ishining 

umumiy mohiyati bilan tanishtiriladi, har bir a‟zoning to„garakdagi 

vazifasi belgilab olinadi. Odatda, to„garak mashg„ulotlari bir oyda ikki 

marta o„tkaziladiki, albatta, bunda to„garak o„quvchilarning 

qiziqishlari inobatga olinishi zarur. 

O„quvchilarning to„garak mashg„ulotlaridagi faoliyatlari ona tili 

dars mavzularini takrorlamasligi, ammo uni to„ldirib, takomillashtirib 

borishi kerak. Masalan, to„garakning bir o„quv yilidagi butun faoliyati 

o„quvchilar o„zlari yashab turgan viloyat (tuman, kent)ning sheva 

so„zlarini yig„ish va ularning lug„atini tuzishga qaratilishi mumkin. 

Bunda to„garak a‟zolari bir necha kichik guruhchalarga bo„linib 

harakat qilishlari ham mumkin va h. 

Dars tuzilishi va qurilishi jihatidan muayyan qoliplar asosida 

tashkil etilsa, to„garak mashg„ulotlarida bunday qat‟iylik bo„lmaydi. 

O„quvchi to„garak mashg„ulotida darsda olgan bilimlarga tayangan 

holda hayotiy tajribalarini ishga soladi. Krossvordlar tuzish va 

yеchish, insho tanlovlarini o‗tkazish, ma‘lum bir shе‘riy asar yoki 

hikoyaning til xususiyatlari ustida ishlash singari ishlar ham to„garak 

mashg„ulotlarining qiziqarli o„tishini ta‟minlaydi. Zero, sinfdan 

tashqari ishlar o„quvchilarning ona tili o„quv predmetiga bo„lgan 

qiziqishini oshirish, ularning bo„sh vaqtlarini qiziqarli va maqsadga 

yo„naltirilgan holda tashkil etish vositasidir. 

Ona tilidan sinfdan tashqari ishlar sirasiga savol-javob kеchalari, 
uchrashuvlar, o‗tkir zеhnlilar mushoirasi, so‗zlar olamiga sayohat, 

ko‗rik-tanlovlar o‗tkazish, olimpiadalar, konfеrеnsiyalar tashkil etish, 

albom-bayozlar tayyorlash va dеvoriy gazеta chiqarish kabilarni 

kiritish ham kiritish mumkin. 

Savol-javob kеchasida o„quvchilar o„zlarini qiziqtirgan savollarga 

javoblar olishadi. Kеchaga tayyorgarlik kamida oy oldin boshlanadi. 

O„quvchilar maktabda tashkil etilgan qutiga o„zlarini qiziqtirgan 

savollarni yozib tashlaydilar. Bu savollar mavzu jihatidan har xil 

bo„lishi mumkin. Masalan, “Alisher Navoiy asarlari tilini tushunish 

uchun nima qilishim zarur?”, “Yozuv qanday kеlib chiqqan?”, “Kirill 

yozuvini ham o„rganish zarurmi?”, “Ko„zi ojizlar qanday yozadi va 

o„qiydi?”, “Kelajakda tillar qo„shilib ketishi mumkinmi?” kabi. 

Muayyan vaqt o„tgach, to„garak a‟zolari savollarni yig„ib, ularga 

javob tayyorlaydilar va  kеchani tashkil etadilar. 

Ijodiy uchrashuvlar juda katta tarbiyaviy ahamiyatga ega. Unga 

ona tili darsliklarining mualliflari, mashhur tilshunos-olimlar, 

hukumat mukofotiga sazovor bo„lgan ona tili o„qituvchilari taklif 

etilishi mumkin. Ayniqsa, shular orasida maktabning sobiq talabalari 

bo„lsa, ularni taklif etish, ular bilan suhbatlashish katta tarbiyaviy 

ahamiyatga ega. 

O„tkir zеhnlilar mushoirasining mavzusi ham kamida bir oy 

oldin e‟lon qilinadi. Bеllashadigan guruhlar o„zlariga sardor 

bеlgilaydilar. Mushoira shartlari asosida har bir guruh mustaqil 

tayyorgarlik ko„radi. 

Mushoira, odatda, guruhlarning o„zaro tabrigi bilan boshlanadi. 

Asosiy qism savol-javobdan va she‟rxonlidan iborat bo„ladi. Savollar 

o„qituvchi yoki bеllashayotgan guruhlar tomonidan tuzilishi mumkin. 

Hakamlar tabrik so„zi va har bir savol-javobga tеgishli baho 

qo„yishadi hamda ular e‟lon qilib borishadi. Mushoira savollari ona 

tilining muayyan bir bo„limi yoki bir nеcha kichik mavzularni o„z 

ichiga olishi mumkin. Masalan, “Orfografiya”, “To„g„ri talaffuz 

mе‟yorlari”, “Sinonimlar tilga kirsin”, “Tinish belgi – tanish belgi”, 

“Bo„yoqdor so„zlar she‟riy misralarda”, “Nutq uslublaridan 

bahslashamiz” kabi. 

So„zlar olamiga sayohat. Bu tadbir o„quvchilarning so„z 

zahirasini oshirishga qaratilgan tadbirlar sirasiga kiradi. O„quvchilar 

darsdan kеyingi bo„sh vaqtlarida so„zlarning etimologiyasi, ularning 

lеksik ma‟nosi olamiga sayohat qilishadi. Tilimizdagi so„zlar juda 

katta xazina bo„lganligi sababli o„qituvchi qaysi uyadagi so„zlar (har 

bir tadbirda taxminan 50-60 so„z) yuzasidan o„quvchilarning 

tayyorgarlik ko„rishlari lozimligini 10-15 kun oldin ma‟lum qiladi va 

qanday manbalardan foydalanish lozimligini bildiradi. 

Ko„rik-tanlovlar ham sinfdan tashqari ishlarning muhim 

turlaridan biridir. Bu tadbir vaqti-vaqti bilan o„tkaziladigan tadbir 

bo„lib, uni tashkil etishda o„quvchilarning yoshi, bilim saviyasi 

hisobga olinadi. Chunonchi, agar boshlang„ich sinflarda “Kimning 

xati chiroyli?”, “Matn mazmunini kim tеz va to„g„ri tushunadi?” kabi 

mavzular tanlansa, 5-, 6-, 7-, 8-sinflarda “Eng go„zal insho”, “Eng 

yaxshi yozilgan maqola”, “Eng yaxshi kitobxon taassurotlari”, “Ko„p 

va xo„p bilamiz” singarilar tanlanishi mumkin. 9-, 10-, 11-sinflarda 

esa erkin mavzuda yozilgan insholar, ramziy insholar, ilmiy matnlar 

bo„yicha shunday tanlovlar o„tkazilsa, o„quvchilar uchun foydali 

bo„ladi. 

Olimpiadalar ham sinfdan tashqari ishlarning bir turi bo„lib, unga 

ishtirok etish ixtiyoriydir. Bu tadbirga kuch sinashishni istagan barcha 

o„quvchilar ishtirok etishlari mumkin. Olimpiada g„oliblari maktab 

ma‟muriyatining tashabbusi bilan rag„batlantiriladi. 

Ona tili olimpiadalari bir o„quv yilida bir marta o„tkaziladigan 

tadbir sanaladi Uzoq yillardan beri bu tadbirning birinchi bosqichi 

maktabda, ikkinchi bosqichi tuman (shahar)da, uchinchi bosqichi 

viloyatda va to„rtinchi bosqichi Rеspublikada o„tkazilib kelinmoqda. 

Olimpiadalar hamisha iqtidorli o„quvchilarning diqqat markazida 

bo„ladi. 

Bilimlar bellashuvi, odatda, 5-, 6-, 7-, 8-sinflar o„rtasida tashkil 

etiladi va sinfda, sinflararo, maktablararo tashkil etiladi. Tom 

ma‟noda, bu musobaqa quyi sinf o„quvchilarini olimpiadaga tayyorlab 

boradi. 

Konfеrеnsiyalar ancha murakkab tadbirlardan biri bo„lib u, 

asosan, 8-, 9-, 10-, 11-sinflarda o„tkaziladi. Bunda ham asosiy bosh 

mavzu oldindan o„quvchilarga ma‟lum qilinadi: bu mavzu kichik 

mavzularga ajratilib, uning har biri bo„yicha kimlar tayyorgarlik 

ko„rishi lozimligi bеlgilanadi. Bitta mavzu bo„yicha bir necha 

o„quvchi tayyorgarlik ko„rgan bo„lsa, ulardan biri asosiy ma‟ruzachi, 

qolganlari qo„shimcha ma‟ruzachilar sifatida ishtirok etadilar. 

Ona tilidan sinfdan tashqari ishlarning yuqorida tilga olingan 

barcha shakllarini tashkil etishda to„garak a‟zolari faol ishtirok 

etadilar. 

Xullas, sinfdan va maktabdan tashqari tadbirlar alohida-alohida 

tadbirlar sanalsa-da, ammo ular o„zaro bog„langan, biri ikkinchisini 

to„ldiradigan faoliyat turlari hisoblanadi. To„garak mashg„ulotlari va 

sinfdan tashqari ishlarning barcha turlaridan unumli foydalanilgan 

taqdirdagina ona tili ta‟limining samaradorligiga umid bog„lash 

mumkin. 

Ona tili bayrami. Sinf, maktab, ba‟zan tuman, shahar yoki viloyat 

miqyosida til bayramini tashkil etish ham ona tilidan o„tkaziladigan 

eng yaxshi darsdan tashqari tadbir hisoblanadi. Ayniqsa, har yilning 

21-oktabr kuni “O„zbek tiliga Davlat tili maqomi berilgan kun” 

sifatida nishonlanishi shu sana bilan bog„liq badiiy kechalar 

o„tkazilishida muntazamlikni ta‟minladi. 

Quyida maktabda o„tkaziladigan “Ona tili bayrami” ssenariysini 

namuna sifatida keltiramiz: 

TIL–MILLAT G„URURI 
Sahna. Mayin ovozda “Men nechun sevaman O„zbekistonni” 

qo„shig„ining musiqasi yangraydi. Shu musiqa ostida davraga 2ta qiz 

va 4ta o„g„il bola kirib keladi. Rauf Parfining “Ona tilim” she‟rini yod 

o„qiydilar. 

1- o„g„il bola: Abut-Turk tarixdan balki bir hikmat 

Biroq sen borsan-ku Turon elinda. 

Shoir, So‗z aytmakka sen shoshma faqat, 

Ulug‗ Alisherning qutlug‗ tilinda. 

Ul olis quyoshdir kuyinib yonar, 

Olis xotirotlar o‗chmas falakda. 

Haqdan, haqiqatdan ko‗ring, kim tonar? 

Dunyoviy alamning tig‗i yurakda. 

2- o„g„il bola: Vatan deb atalgan beshik, onajon, 

Men uchun yopilgan eshik, onajon, 

Men sokin sollanib ilg‗ab borarman. 

Vatan deb atalgan borliq qo‗ynida, 

Chuvalgan bulutni qordek qorarman, 

Ruhimning panjasi chaqmoq bo‗ynida. 

3- qiz bola: Hech zot uza bilmas uzilgan jonni, 

Haqiqatni uza bilmas hech qachon. 

Elim, ona tilim, ruhimning qoni, 

Bir imdod so‗rayman sendan, onajon. 

Chayonzor yo‗lidir borar yo‗llarim, 

Tanim yonmaktadir ishqsiz ochunda, 

Ko‗klarga to‗qinar so‗ngak qo‗llarim, 

Oyoqlarim mening tuproq ichinda. 

4- qiz bola: Barchaning boshida birdek beomon, 

Manxus zamonlarning o‗lik shamoli– 

Buzg‗un yigirmanchi asr a‘moli… 

Mening ona tilim, munis, mehribon, 

Sen Turkiy Dunyoning g‗olib xayoli – 

Seni yozajakman, tirilgan jahon. 

5- o„g„il bola: Ulug‗ Turkistonim, oltin dalalar, 

Oftob sochqi sochar bosh uzra balqib, 

U sening tilingda aytar allalar, 

Qonim, ona tilim, oh, ona xalqim. 

Navoiy baytiga o‗xshaydi yo‗llar, 

Bu toshlar Hamzaning qotili, hayhot! 
Nahotki umrbod o‗rtasa o‗ylar, 

Umrbod zanjirband etsa xotirot?! 

6- o„g„il bola: Zanjirbandman, ona tilim ONA SO‗Zingga, 

Kundayin so‗larman, oydek to‗larman, 

Mil kabi tortarman Seni ko‗zimga. 

Men g‗arib bandangman. BIR SO‗Z tilarman, 

Boshimni qo‗yarman Sening izingga, 

Qudsiya anfosin aytib o‗larman. 

She‟rxonlar chiqib ketayotganda “Men nechun sevaman 

O„zbekistonni” qo„shig„i musiqasi balandroq fonda yangraydi. 

Davraga 2ta o„g„il bola boshlovchilar chiqishadi. 

1- boshlovchi: Chertolmayman torimni sizlarga bermay salom, 

Aytolmayman borimni, boshlamay shirin kalom. 

2- boshlovchi: Assalom-u alaykum, hurmatli mehmonlar, qadri 

qadrdan-da baland aziz va muhtaram ustozlar, umrining yoshlik faslini 

ilmga bag„ishlagan aziz o„quvchilar. 

1- boshlovchi: 

–Do„stim! Bilasizmi, dunyoda nechta til bor?! Tilning mavqeyi, 

qudrati, insoniyat hayotida tutgan o„rni qay darajada?! Bularni qaysi 

tosh-u tarozu bilan o„lchash mumkin?! 

Bizning onalarimizdek mo„tabar jonajon o„zbek tilimiz toki 

insoniyat tarixining bugungi kuniga yetib kelguniga qadar ne-ne 

sinovlarni, sinoatlarni boshdan kechirmadi, deysiz… 

2- boshlovchi: To„g„ri, bu savollar har birimizni o„ylantiradi. 

Mutaxassislar hozirda dunyoda 7 mingdan ortiq til borligini e‟tirof 

etishmoqda. Tillar miqdoran qancha ko„p bo„lmasin, garchi ularning 

bari “dunyo minbarlaridan yangramasa ham” barcha uchun o„z ona tili 

muqaddas va betakrordir. 

1-boshlovchi: Darhaqiqat, til xalqning o„tmishi va bugunini 

bog„lovchi mustahkam ko„prik, ajdodlar merosini avlodlarga yetkazib 

beruvchi ulug„ karvondir. Mana, To„nyuquq-u Kultegin, Bilgahoqon 

nomlarini asrlardan asrlarga olib o„tgan; uzoq tarix qa‟ridan Mahmud 

Qoshg„ariy siymosini nurlantirib turgan; mir Alisher Navoiy nomini 

yuksaltirgan; shoh va shoir Zahiriddin Muhammad Bobur qalamiga 

ilhom bag„ishlagan; «”til vosituyi robitayi olamiyon” ekanligini 

ta‟kidlab turgan Avaz O„tar satrlariga joziba bag„ishlagan; Fitratning 

oromini o„g„irlagan; 

2-boshlovchi: “so„z so„zlaganda uzoq andisha kerak”ligini har 

lahzada his eta olgan Abdulla Qodiriy dil qonini bergan; zabonini 

olsalar, ko„zlari bilan so„zlagan Oybek domlaga ruh ato etgan; xalqim 

uchun “she‟r yozishdan o„zga ishni qotirmadim” deguvchi 

Muhammad Yusufning tinchini yo„qotgan; ruhiyat bo„stonidan 

Mirtemir, Hamid Olimjon, G„afur G„ulom, Zulfiya, Asqad 

Muxtorlardan tortib Abdulla Oripov, Erkin Vohidov, Halima 

Xudoyberdiyeva, Tog„ay Murod, Usmon Azim, Rauf Parfi, Iqbol 

Mirzo, Xurshid Davrongacha bo„lgan ming-minglab nomlarning o„rin 

olishiga bevosita sabab bo„lgan “o„zbek tafakkurining in‟ikosi”, ulug„ 

istiqlolning nurafshon yo„liga chiqqan xalqimizning g„ururi, iftixori 

bo„lmish ONA TILIMIZning davlat tili maqomini olganiga ham 

chorak asrdan oshib ketdi. 

1-boshlovchi: Chorak asrdan oshib ketgan yillar... Shu yillar 

oralig„ida ezoz topgan, qadri yuksalayotgan ona tilimizning mavqeyi, 

nufuzi yana bir karra yuqoriladi, desak mubolag„a bo„lmas. E‟tibor 

bering-a… Inson taqdir taqozosi bilan o„zi uchun qadrli juda ko„p 

narsalardan voz kechishi mumkin. Hatto ota-onasidan, qarindosh- 

urug„idan, yaqinlaridan voz kechganlarni ko„rdik, bildik… Odamzod 

ona-yurtidan ham ayro yashashi mumkin ekan. Ammo inson zoti voz 

kecha olmaydigan uning doimiy hamrohi bo„lgan muhim   bir jihat 

bor: bu uning ONA TILIdir. “ 

“Ona tilimdan kechdim” deganlarga inonmang: ular ona tillarida 

tafakkur qiladilar? Hatto tushlarini ham ona tillarida ko„radilar! 

(Mayin milliy kuy yangray boshlaydi.) 

1-boshlovchi: Ming bir eldan bizga nasib bo„lgan tilim, 

Ming yillardan omon o„tib kelgan tilim. 

O„zbegimni asl o„zbek qilgan tilim– 

Tillar ichra o„zing buyuk zabonimsan, 

Ona tilim mening ikki jahonimsan. 

(Oxirgi misrani 2 boshlovchi jo‗rlikda aytadi.) 

2-boshlovchi: Sen bizdagi orzularga qanot berding, 

Har mushkul-u xatolarga najot berding. 

Yashash uchun hech tuganmas hayot berding– 

Tillar ichra o„zing buyuk zabonimsan, 

Ona tilim mening ikki jahonimsan. 

(Oxirgi misrani 2 boshlovchi jo‗rlikda aytadi.) 

Boshlovchilar mayin milliy kuy ostida chiqib ketadilar. 

Sahna: “Ajdodlar ruhi va O„zbek tili”. 

Mumtoz musiqa osida sahnaning chap tomonidan A.Navoiy, 

Z.M.Bobur va A.Qodiriy; sahnaning o‗ng tomonidan esa 

Nodirabegim, Uvaysiy va Zulfiyaxonimlar birin-ketin (qo‗llarida 

kitob, o‗z baytlari yoki gaplaridan aytib) kirib kelishadi. Sahnaga 

yarim oy shaklida joylashiladi. 

Mir Alisher Navoiy (qo„lida “Xamsa”): 

Turk nazmida chu tortib men alam, 

Ayladim ul mamlakatni yakqalam… 

Agar bir qavm, gar yuz, yo„qsa mingdur, 

Muayyan turk ulusi xud meningdur. 

Olibmen taxti farmonimg„a oson, 

Cherik chekmay Xitodin to Xuroson. 

Z.M.Bobur (qo„lida “Devon”): 

Boburni burun mahrami asror etting, 

Vaslingga berib yo„l o„zingga yor etding. 

Oxir bording, dog„i oni zor etding, 

Hijron alami birla giriftor etding. 

A.Qodiriy (qo„lida “O„tkan kunlar”): 

So„z so„zlaganda va undan jumla tuzganda uzoq andisha 

kerak… Zero, o„zbek tili kambag„al til emas, uni kambag„al 

deguvchilarning o„zlari kambag„aldirlar. Ular nodonliklarini 

tilga to„nkamasinlar… 

Nodirabegim (qo„li bilan ro„molini qiya tutgancha): 

Vasl uyin obod etdim, buzdi hijron oqibat, 

Seli g„amdan bu imorat bo„ldi vayron oqibat. 

Qildi choki pirohan dog„i dilimni oshkor, 

Qolmadi ko„nglimda zaxmi ishqi pinhon 

oqibat. 

Uvaysiy (qo„li bilan ro„molini qiya tutgancha): 

Mehnat-u alamlarga, mubtalo Uvaysiyman, 

Qayda dard eli bo„lsa, oshno Uvaysiyman. 

Istadim bu olamni topmadim vafo ahli, 

Barchadin yumib ko„zni, muddao 

Uvaysiyman. 

Zulfiyaxonim (boshini tik tutib mag„rur chiqadi): 

E‟zozlar, ardoqlar uchun tashakkur, 

Asli siz –oftobim, men– ziyosiman. 

Tonglaringiz kulsin dorilomon, hur. 

Baxtim shul: O„ZBEKNING ZUFIYASIMAN. 

Mayin musiqa ostida ularni oralab O‗zbek tili timsol kirib keladi. 

O„ZBEK TILI (uzun libosda): 

Men–qadim turkiy til, O„zbek tiliman, 

O„zbekning shani, iftixoriman. 

Ona allasi-la qonlarda kezib 

Yurakda o„rnashgan Ona tiliman. 

Bobolardan qolgan buyuk xazina, 

Men qadim turkiy til turkona tilman. 

Yosaf, Abuturkdan buyuk bir meros, 

Alfozim hech o„lmas sharqona tilman. 

Latofat, nazokat jarang menga xos, 

O„rxun Enasoyda toshlarga ko„chdim. 

O„g„lim To„nyuquqning nidosi bo„lib, 

Ne-ne to„fonlardan sog„-omon o„tdim. 

Qoshg„ariy qalbining nidosi bo„lib, 

Sohibqiron o„g„il sadosi bo„lib, 

Hirot osmonining havosi bo„lib, 

O„zbek degan nomni olib o„tdim men. 

Har subhi sodiqda beshik tebratgan, 

Ona allasida mehrga to„ldim. 

Ahmad Yassaviy hikmatlarida, 

Olloh kalomiga payvasta bo„ldim. 

Kubro bo„g„zidagi oh, alam bo„lib, 

Jaloliddin ichgan ont, qasam bo„lib, 

Qodiriylar chekkan dard, sitam bo„lib, 

Qaqnus misol qayta tug„ilgan tilman. 

Erk degan qon oqar jon tomirimda, 

Erk degan so„z yotar chin zamirimda. 

Azal – Erk. Abad – Erk. Tiriklik bu–Erk, 

Shukur! Erk topdim hur O„zbekistonimda! 

Mayin mumtoz musiqa ostida sahnadagilar sekin-asta chiqib 

ketishadi. 

“Ona-O„zbekistonim” lirik qo„shig„iga sakkiz nafar qiz ommaviy 

raqsga tushishadi. 

Raqs tugagach sahna ortidan o„qiladi: 

Esimda…Bobom vafotidan so‗ng edi. Shahar hovlida yashar edik. 
Bir kun uyimizda shunday voqea ro‗y berdi: oyim odatimizcha, 

ertalabki choyni buvimning uyiga hozirladilar-da, erta turib 

yozayotgan dadamni choyga chaqirgani kirib ketdilar. Biz dasturxon 

tevaragida dadamning chiqishlarini kutardik. Bir vaqt oyim negadir 

indamay chiqdilar-da, o‗tirib bizga choy quyib bera boshladilar. 

–Abdullani chaqirdingmi, Rahbar? – dadam chiqavermagach, 

oyimdan so‗radilar buvim. 

–Yo‗q. 

– Nega? 

–O‗g‗lingiz yig‗lab o‗tiribdilar, – dedilar oyim. 

Buvim bechora sakrab o‗rinlaridan turib dadamning xonalariga 

yo‗l oldilar. Kap-katta kishining yig‗lashidan hayratga kelib, men 

ham buvimning ortidan ergashdim. Kirsak, darhaqiqat, u kishi yum- 

yum yig‗lar, kursiga tirsaklanib olib to‗xtovsiz yozar edilar. Buvim 

dadamning bu holiga biroz qarab turdilar-da, bir narsani tushundilar, 

shekilli, indamay meni boshlab orqaga qaytdilar va o‗tirib choy icha 

boshladilar. Men buvimdan so‗radim: 

- Dadam nega yig‗layaptilar? 
Buvim ….so‗z aytmadilar. 

Keyinchalik anglasam, o‗shanda dadam o‗z sevikli qahramoni 

Kumushbibining o‗limi paytini tasvirlab iztirob chekayotgan ekanlar. 

Ha, o‗shanda dadam «Kumushni o‗ldirib qo‗ydim», deb 

yig‗lagan ekanlar. 

Qodiriyni yum-yum yig„latgan, ona tilim. Ona tilim… 

Sahna: “Otabek nolasi”, “Kumush nolasi”, “ Zaynab faryodi” 

(Shoir M.Yusuf qalamiga mansub obrazlar monologlari rolga kirib 

o„qiladi.) 

Mayin mumtoz musiqa ostida sahnaga besh nafar qiz chiqib keladi. 

Til haqida she‟rlar. 

1- qiz: Ey zabonim! Onamdek pok tilimsan, 

Yuragimda ungan alvon gulimsan. 

Abdullasan, Mirtemirsan, dilimsan, 

O„tar o„g„li kuylab o„tgan yo„limsan, 

Shuurimsan, g„ururimsan, eliimsan! 

2- qiz: O„zga yurtda Furqatga g„urur bergan, 

Muqimiyning she‟riga shuur bergan. 

Gulxaniylar yuragiga nur bergan, 

Chuchuk -chuchuk so„zlab topgan tilimsan, 

Bo„ynimdagi tumorimsan, gulimsan! 

3- qiz:Navoiy ham sendan qonib kuylagan, 

Shoh Bobur ham yonib yonib kuylagan. 

Ustoz Lutfiy gulga inib kuylagan, 

Bobolardan meros qolgan tilimsan, 

Qo„limdagi mushki anbar gulimsan. 

4- qiz: Daholar qadring bilib suyganlar, 

Qimmatingni dildan-dildan tuyganlar. 

Sening bilan o„zga haykal qo„yganlar, 

Ming zarbadan omon o„tgan tilimsan, 

Buyuk karvon o„tgan oydin yo„limsan. 

5- qiz: Qoshg„ariyninng kitobida tiriksan, 

Yugnakiyning har bobida tiriksan. 

Yassaviyning javobida tiriksan, 

Ona tilim, muqaddassan, buyuksan, 

Ma‟volardan go„zalroqsan, suyuksan. 

Har bir bandning oxirgi misrasi jo‗rlikda aytiladi. 

Lirik qo„shiq va raqs tuhfa etiladi. Shundan keyin jarangdor fon 

ostida sahnaga boshlovchi yigitlar chiqib kelishadi. 

1-boshlovchi: Ona tilim - yurak qatimdan 

Mehr bo„lib sochilgan jarang. 

Qulog„imga go„dak paytimdan 

Alla bo„lib singigan ohang. 

Ona tilim - necha asrlar 

Kurashida yenggan polvonim. 

Necha ajdod, necha nasllar 

Suyib o„tgan turkiy zabonim. 

2-boshlovchi: Ona tilim - do„ppi kiygan So„z, 
Doim yangi yo„lcha-atlasi. 

Bir satriga tashlasangiz ko„z, 

Tovlanadi ming-ming qirrasi. 

Ona tilim - asalchoy ta‟mli, 

Bulbultalqin, muhabbatsheva. 

Lablarimga ko„chirgum doim 

Talaffuzin men seva-seva. 

Ona tilim – yurak qatimdan, 

Mehr bo„lib sochilgan jarang. 

Qulog„imga go„dak paytimdan, 

Alla bo„lib singigan ohang. 

Sahna ortidan barcha ishtirokchilar chiqib kelishadi. “Agar jannat 

ko„kda bo„lsa, ostidadir, Agar jannat yerda bo„lsa, ustidadir 

O„zbekiston…” qoshig„i ishtirokchilar jo„rligida yangraydi, 

bayrog„imiz hilpiraydi; sahnaga yuqoridan turfa sharlar tashlanadi… 

Sahna yopiladi. 

Bu kabi tadbirlarni o„tkazish, tadbir ssenariysini ular ishtirokida 

tuzish, tadbirga qizg„in tayyorgarlik ko„rish, ijrolarni yodlash – 

barcha-barchasi o„quvchilarni ruhan jipslashtiradi, ma‟nan 

yaqinlashtiradi. 

Mavzu yuzasidan savol va topshiriqlar 

1. Sinfdan tashqari olib boriladigan tadbirlarni o„tkazilish vaqtiga 

qarab qanday turlarga bo„linadi? 

2. Doimiy tadbirlarga qaysi tadbirlar kiradi? Nima uchun? 

3. Fan to„garaklari qanday tashkil qilinadi? Unga qatnashish 

majburiymi? 

4. Savol-javob kеchalari va unga tayyorgarlik haqida mulohaza 

bildiring. 

5. Uchrashuvlar qanday tarbiyaviy ahamiyatga ega? Unga qanday 

tayyorgarlik ko„riladi? 

6. Ona tili mushoiralarining she‟riyat mushoiralaridan qanday farqi 

bor? Ularga qanday tayyorgarlik ko„riladi? 

7. “So„zlar olamiga sayohat” tadbiriga qanday tayyorgarlik ko„riladi? 

8. Ko„rik tanlovlar qanday maqsadda o„tkaziladi? 

9. Olimpiadalar va ularning o„tkazilishi haqida fikr yuriting. 

10. Fanga bag„ishlangan konfеrеnsiyalarning ahamiyati haqida, uning 

o„tkazilishi tartibi haqida nimalarni bilasiz? 

11. Ona tili bayrami uchun mustaqil holda tadbir ssenariysini yozing. 

Foydalanish uchun adabiyotlar: [20;31;34;35] 

